
ལམ་གོང་རྒེད་འོག།
༡ སྤ་རོ་སྐྱེར་ཆུ་ལྷ་ཁང་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༩༩
༢ རྒྱ་གར་ཐང་བླམ་འབྲུག་པ་ཀུན་ལེགས་ཀྱི་གནས་་་་་་་་་་་་་་་་་་་་་་་་་་་་་་་་་་་་་་་་ ༡༠༠
༣ དག་ཀོ་དགོན་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༠༣

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༤ དག་ཀོ་གཡུས་ཚན་མཐའ་འཁོར་གྱི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༠༥
༥ བཙན་གདོང་རྡོ་བ་ཕུག་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༠༧
༦ ཆོས་སྐྱོང་རྩེའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༠༩

དོས་ཤར་རྒེད་འོག།
༡ སེངྒེ་བྲག་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༡༡
༢ ཟླུམ་བརྩེགས་ལྷ་ཁང་མཐའ་འཁོར་གྱི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༡༦
༣ དཔལ་སྣང་ལྷ་ཁང་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༡༨
༤ ཀྱེ་ཝཾ་འཕགས་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༡༩

ཧཱུྃ་རལ་རྒེད་འོག།
༡ དགོན་གསར་ཁ་ལྷ་ཁང་དང་སྒྲུབ་ཕུག་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༢༡
༢ གནམ་མཐོང་དཀར་པོའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༢༣
༣ ཕ་དྲུང་དྲུང་བཞུགས་ཤུལ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༢༥
༤ རྡོ་གུ་ཕྱག་སེན་ཡོད་པའི་ཤུལ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༢༦
༥ སྲས་ནམ་མཁའ་རྒྱལ་མཚན་གྱི་ཞབས་རྗེས་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༢༦
༦ ཕ་དྲུང་དྲུང་གི་རྫོང་ཤུལ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༢༧
༧ ཕ་དྲུང་དྲུང་གི་གསོལ་བམོ་གི་ཞབས་རྗེས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༢༧
༨ དབུ་ཐོད་འཕུར་བྱོན་པའི་ཤུལ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༢༨

དཀར་ཆག།

གནས་ཡིག་ཀུན་ཕན་ལམ་སྟོན། ࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༩ གྱང་གསར་བུ་ལྷ་ཁང་མཐའ་འཁོར་གྱི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༢༨
༡༠ བྱག་འོག་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༣༡

དོས་སྟེང་རྒེད་འོག།
༡ ར་རྒོད་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༣༥
༢ ར་རྒོད་གནས་ཡ་མཚན་ཆེ་བའི་ངག་རྒྱུན་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༤༠
༣ གསོལ་ཆུ་ཕུག་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༤༤
༤ སྤྱི་འདུས་དགོན་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༤༥
༥ ཆུ་མོ་ཕུག་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༥༡

ཝང་ཅང་རྒེད་འོག།
༡ ཅང་རྡུང་མགར་གཡུས་ཚན་མཐའ་འཁོར་གྱི་གནས་་་་་་་་་་་་་་་་་་་་་་་་་་་་་་་་་་་་་་ ༡༨༩
༢ སྒོམ་བྲག་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༩༢
༣ ཨོ་རྒྱན་བྲག་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༩༤
༤ ཧོན་ཤིང་བྲག་/ཧོན་ཤིང་བྱག་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༩༧
༥ དགོན་ཁ་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༩༨
༦ ཨོ་རྒྱན་བྲག་གི་གནས་མཇུག་དཀྱིལ་འཁོར་ལྷ་ཁང་དང་ 
 ཧོན་ཤིང་བྲག་གི་བར་ནའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༩༩
༧ ཆོས་བཞེངས་སའི་བྲག་དང་སྦྲུལ་མགོ་ལོགས་ སྒང་དཀར་པོའི་

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

 རྟ་མགྲིན་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༠༣
༨ དཀྱིལ་འཁོར་ལྷ་ཁང་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༠༤

ལུགས་གཉིས་རྒེད་འོག།
༡ རྫོང་བྲག་ཁ་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༠༧
༢ ཟ་ཧོར་ཕུག་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༡༩
༣ སྐྱིད་ལ་དགོན་པ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༢༡
༤ སྐྱིད་ལ་དགུང་དཀར་པོའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༢༢
༥ སྤང་དཀར་ལ་ཚེ་བུམ་གནས་དང་ སྤང་པ་ཨོ་རྒྱན་གུ་རུའི་གནས་་་་་་་་་་་་་་་ ༢༢༣
༦ འབྲང་རྒྱས་དགོན་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༣༠

ཤར་པ་རྒེད་འོག།
༡ གཡུ་ཏོག་ (ཡུལ་ལྟག)དགོན་པར་ཡོད་པའི་ཞབས་རྗེས་་་་་་་་་་་་་་་་་་་་་་་་་་ ༢༣༣
༢ སྐུའི་འོད་ཟེར་བྲག་དཀར་པོའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༣༤
༣ རྟ་མགྲིན་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༤༣
༤ གུ་རུའི་གསུང་གི་འོད་ཟེར་ཐུགས་རྗེ་བྲག་གི་གནས་་་་་་་་་་་་་་་་་་་་་་་་་་་་་་་་་་་་ ༢༤༤
༥ རྡོ་མཆོད་རྟེན་དགོན་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༤༦
༦ ལྷོ་གླིང་ཁའི་ཞབས་རྗེས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༥༡
༧ སྨན་སྒྲུབ་དགོན་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༥༢

དཀར་ཆག།

གནས་ཡིག་ཀུན་ཕན་ལམ་སྟོན། ࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༨ འཕུར་རྡོ་དགོན་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༥༣
༩ གདོང་དཀར་ལའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༥༥
༡༠ ཡ་མཚན་ཆེ་བའི་ལོ་རྒྱུས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༥༦
༡༡ གདོང་དཀར་ལ་མཐའ་འཁོར་གྱི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༥༨
༡༢ གནས་ཕུ་ལམ་བདའ་སྟེ་ཡོད་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༥༨
༡༣ མཆོད་རྟེན་སྒང་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༦༢
༡༤ ཡ་མཚན་ཆེ་བའི་གཏམ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༦༥
༡༥ སྨན་ཆུ་ནང་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༦༦
༡༦ བོད་མོ་རི/འབུམ་རིའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༦༨
༡༧ ཤར་པ་བྱ་ཁྱུང་བྲག་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༧༩
༡༨ བོ་དྷི་ཕྱེངམ་གི་ཤིང་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༨༡
༡༩ གནས་པོའི་ས་རྒྱ་གར་སྒོམ་རྐྱབ་ས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༨༢
༢༠ སྦྱིས་ཤིང་ལྷ་ཁང་ལྟག་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༨༤

རྡོ་དཀར་རྒེད་འོག།
༡ རྟ་མཆོག་སྒང་མཐའ་འཁོར་གྱི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༨༧
༢ རྩེ་ཕུ་གཡུས་ཚན་གྱི་ལྟག་ལུ་ཡོད་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༩༦
༣ སྟེང་ཆེན་ཁའི་གཡུས་ཚན་གྱི་སྐོར་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༩༦
༤ དར་འཕྱར་སྒང་གུ་རུའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༩༧



xi

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༥ བཀྲིས་སྒོ་མང་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༩༨
༦ རྡོ་སྦྱིས་རྫོང་གི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༩༩
༧ སི་ལུང་དགོན་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༠༢
༨ སྒྲུབ་པ་དཀར་མོའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༠༤
༩ སྒྲུབ་པ་དཀར་མོའི་མགུ་ལུ་ཡོད་པའི་གྲུབ་ཆུ་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༠༧
༡༠ ཕུར་སྒྲུབ་དགོན་པའི་མཐའ་འཁོར་གྱི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༠༧
༡༡ སྤྱིལ་དཀར་དགོན་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༡༢
༡༢ ཧོ་ཤ་ལའི་བྲག་དཀར་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༡༣
༡༣ དབང་འདུས་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༡༧
༡༤ དབང་འདུས་གནས་མཐའ་འཁོར་ལུ་ཡོད་པའི་གནས་་་་་་་་་་་་་་་་་་་་་་་་་་་་་་་་་་ ༣༢༡
༡༥ བླམ་ཀཿཐོག་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༢༦

ནགས་རྒྱ་རྒེད་འོག།
༡ ནགས་གུ་ལྷ་ཁང་མཐའ་འཁོར་གྱི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༢༩
༢ བྲག་དམར་གནམ་སྒོའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༣༠
༣ ཚེ་བྲག་དགོན་པའི་གནས་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༣༤

ཟུར་སྦྲགས་ཐོ་ཁ་གསལ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༣༧
པར་བྱང་སྨོན་ཚིག་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༦༣

དཀར་ཆག།



xii

གནས་ཡིག་ཀུན་ཕན་ལམ་སྟོན། ࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

རྒྱབ་རྟེན་དཔེ་དེབ་ཀྱི་ཐོ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༦༤
གནས་ཡིག་རྒྱབ་རྟེན་ཁུངས་གཏུགས་འབད་ཡོད་པའི་ཐོ་ཁ་གསལ་་་་་་་་་་་་་་་་་་་་་་་་་་་་ ༣༦༦
ངག་རྒྱུན་ལོ་རྒྱུས་གནས་བཤད་པ་ཚུ་གི་ཐོ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༣༦༧

ཆེད་བརྗོད།

༈   སྔར་སྲོལ་ལམ་ལུགས་བཟང་པོ་གིས་ཕྱུག་པའི་ འབྲུག་རྒྱལ་ཁབ་འདི་ དུས་རབས་
བརྒྱད་པའི་ནང་ སངས་རྒྱས་གཉིས་པ་ཨྱོན་གུ་རུ་རིན་པོ་ཆེ་གིས་ སྐུ་དངོས་དང་རྫུ་འཕྲུལ་
གཉིས་ཆ་རའི་ཐོག་ལས་ སྨན་ལྗོངས་རྒྱལ་ཁབ་འདི་གི་ལ་ལུང་དང་ རི་བྲག་ལ་སོགས་པའི་
ས་ཆ་ རྟ་རྨིག་ཙམ་ཡང་མ་ལུས་པར་ཞབས་ཀྱིས་བཅགས། ནག་ཕྱོགས་ཀྱི་ལྷ་མ་སྲིན་ག་
ར་བཏུལ། ཆོས་ནོར་དམ་རྫས་ཀྱི་གཏེར་ཁ་བསམ་གྱིས་མི་ཁྱབ་པ་སྦས་ཏེ་གནང་བའི་སྦས་
གནས་ཁྱད་པར་ཅན་ཅིག་ཨིན།  དེ་གི་ཤུལ་ལས་ སྐྱེས་མཆོག་དམ་པ་མང་རབས་ཅིག་གིས་
གནས་སྒོ་ཕྱེས། ཟབ་གཏེར་བཏོན་ཏེ་སེམས་ཅན་གྱི་འགྲོ་དོན་མཛད་གནང་ཡོདཔ་མ་ཚད་ རྫུ་
འཕྲུལ་ཡ་མ་ཟུང་བཏོན་ཏེ་གནང་བའི་གནས་མང་རབས་ཅིག་ཡོད་མི་ཚུ་ ཞིབ་འཚོལ་འབད་དེ་ 
གཞུང་གི་ཐོ་བཀོད་ནང་ཚུད་དགོཔ་འདི་ ག་ནི་བ་གལ་ཅན་ཅིག་ཨིན། དེ་བཟུམ་མའི་ གལ་
གནད་ཆེ་བའི་གནས་ཚུ་གི་སྐོར་ལས་ ཐོ་བཀོད་ཟིན་བྲིས་ཙམ་ཡང་མེད་པར་བཞག་པ་ཅིན་ 
ང་བཅས་རའི་ཤེས་མཐོང་ཅན་གྱི་རྒན་རབས་ཚུ་མེད་པའི་ཤུལ་ལུ་ ངག་རྒྱུན་གྱི་ལོ་རྒྱུས་ཙམ་
རང་མི་འོང་ནི་དང་ གནས་ལ་ལུ་ཅིག་ནང་དཀོན་གཉེར་ཚུ་སོར་འགྱོཝ་ད་ གནས་བཤད་ཚུ་
རྟགས་མ་མཐུནམ་སྦེ་རྐྱབ་སྟེ་ བྱིན་ཅན་གྱི་གནས་ཚུ་ སྒྲོ་བཏགས་ཀྱི་གཞི་ལུ་ཡང་འགྱུར་
ནིའི་ཉེན་ཁ་འདུག། 

དེ་མ་ཚད་ འབྲུག་གི་གནས་ཡིག་ཐོ་བཀོད་དང་ཞིབ་འཚོལ་འབད་མི་ལས་བརྟེན་ཏེ་ རྒྱལ་
ཡོངས་དགའ་སྐྱིད་དཔལ་འཛོམས་ཀྱི་ཀ་ཆེན་བཞི་འགྲུབ་ནི་ལུ་ཕན་ཐབས་ཡོད་མི་དེ་ཡང་ 

དང་པ་སྲོལ་རྒྱུན་གྱི་ཆོས་མི་ཉམས་པར་བཞག་ཐབས་ལུ་ཕན་པ་དེ་ གནས་རྩ་ཆེན་ཚུ་མ་
ཉམས་པར་བཞག་ནི་དང་། དད་མོས་ཅན་གྱི་ཕྱག་དང་མཆོད་པ་ཕུལ་བ་ལ་བརྟེན་ནས་ སྤྱི་
དང་སྒེར་ག་ར་ལུ་ཚོགས་བསགས་དང་སྒྲིབ་སྦྱོང་འབད་ཚུགསཔ་མ་ཚད་ ཡུལ་ཁམས་ལུ་
ནད་མུག་འཁྲུགས་རྩོད་ཞི་བའི་དགོས་པ་ཡང་སྦོམ་སྦེ་རང་ཡོད། 

གཉིས་པ་ལམ་སྲོལ་ཡུན་བརྟན་ལུ་ཕན་པ། དད་ཅན་ཚུ་ གནས་བསྐོར་ནི་དང་ ཕྱག་དང་མཆོད་
པ་ཕུལ་ནི་ ཚེས་བཟང་དུས་བཟང་ཚུ་ལུ་ ཚེས་བཅུ་དང་དུས་ཆེན་བཟུང་ནི་ཚུ་ཡང་ གནས་བྱིན་
རླབས་ཅན་ཡོད་སར་འབདཝ་ལས་ འབྲུག་པའི་ནང་ཆོས་ལས་རྟེན་འབྱུང་བའི་ ལམ་སྲོལ་
ཁྱད་པར་ཅན་ལུ་ཕན་ཐབས་སྦོམ་ཡོད། གསུམ་པ་མཐའ་འཁོར་གནས་སྟངས་ལུ་ཕན་ཐབས། 
དེང་སང་འགྱུར་བ་གསར་པའི་འོག་ལུ་མཐའ་འཁོར་གནས་སྟངས་ཚུ་ ཉམས་འགྱོ་དོ་ཡོདཔ་
ལས་བྱིན་རླབས་ཅན་གྱི་གནས་ཚུ་ ངོས་འཛིན་འབད་ཞིནམ་ལས་བདག་འཛིན་འཐབ་ཚུགས་
པ་ཅིན་ རང་བྱུང་གི་ཁོར་ཡུག་བདག་འཛིན་འབད་ཚུགས་པའི་དགོས་པ་ཡོད། བཞི་པ་དཔལ་
འབྱོར་འོང་འབབ་ཡང་ དེ་ལས་འབྱུང་ཚུགས་མི་དེ་ཡང་ ང་བཅས་རའི་འབྲུག་གི་དཔལ་
འབྱོར་འོང་འབབ་དེ་ སྟོབས་ཅན་རྒྱལ་ཁབ་གཞན་བཟུམ་སྦེ་ས་གཏེར་གྱི་འཐོན་ཁུངས་ལས་
བརྟེན་ཏེ་འོང་འབབ་བཟོ་ཐབས་མེདཔ་ལས། ལམ་སྲོལ་ཁྱད་པར་ཅན་དང་ གནས་རྩ་ཆེན་
ཚུ་མ་ཉམས་པར་ཡོད་མི་ལས་བརྟེན་ཏེ་ ཕྱི་ཁའི་བལྟ་བཤལ་པ་འོང་མི་ལས་འོང་འབབ་བཟོ་
ཚུགས་པ་ཨིན། འོང་འབབ་བཟོ་ཐབས་དེ་ ཡུན་བརྟན་གྱི་ཐབས་ལམ་ཅིག་དང་ རྒྱལ་སྤྱིའི་ཚ་
གྱང་ལང་མི་དང་ཡང་མཐུནམ་སྦེ་ མཐའ་འཁོར་གནས་སྟངས་ལེགས་ཤོམ་བཞག་པའི་ཐོག་

ལས་བཟོ་ཚུགསཔལས་ རྒྱལ་ཁབ་གཞན་ལུ་ཡང་དཔེ་སྟོན་བཏུབ་ཅིག་ལུ་འགྱུར་ཚུགསཔ་
ཨིན། 

དེ་འབདཝ་ལས་ སྲོལ་འཛིན་ལས་ཁུངས་ཅ་རྙིང་འཛིན་སྐྱོང་སྡེ་ཚན་གྱིས་ འབྲུག་རྒྱལ་ཁབ་
ཀྱི་རྫོང་ཁག་ཉི་ཤུའི་ནང་གི་གནས་ཚུ་ག་ར་ ཞིབ་འཚོལ་འབད་དེ་ ཐོ་བཀོད་རིམ་པ་བཞིན་
དུ་འབད་བའི་ནང་གསེས་ལས་ ད་རེས་སྤ་རོ་རྫོང་ཁག་འོག་གི་ གནས་ཚུ་ཞིབ་འཚོལ་ཐོ་
བཀོད་བསྒྲུབས་ཏེ་ གནས་ཡིག་ཀུན་ཕན་ལམ་སྟོན་གླེགས་བམ་༨ པའི་ དཔེ་སྐྲུན་ཐེངས་
དང་པ་འབད་མི་འདི་ལུ་ རྗེས་སུ་ཡི་རངས་ཀྱི་ལེགས་སོ་ཡོད། ལཱ་ཤུལ་འདི་གིས་ དད་ལྡན་
ཡོངས་ལུ་ འབྲུག་གི་གནས་ཆེ་ཆུང་ཆ་མཉམ་གྱི་ གནས་ཚུལ་ཐོབ་ཆོགཔ་སྦེ་བཞག་ནི་ལུ་ 
ཕན་རླབས་ཆེ་བའི་ཁར་ རྒྱལ་ཁབ་ཀྱི་ཁུངས་དོན་ མ་འོངས་ཡུན་བརྟན་སྦེ་བཞག་ཚུགས་ནི་
ལུ་ཡང་ ཕན་ཐོགས་ཆེ་ནི་ཨིནམ་ལས་ ངེའི་ཁ་ཐུག་ལས་ ཧིང་དྭངས་མའི་དཀྱིལ་ལས་རང་ 
བཀའ་དྲིན་དགའ་ཚོར་དང་བཅས་པའི་བཀྲ་ཤིས་བདེ་ལེགས་ཡོད།   སྤྱི་ལོ་ ༢༠༡༥ སྤྱི་ཟླ་ 
༥ པའི་ཚེས་ ༢༥ ལུ།

 



xvi

གནས་ཡིག་ཀུན་ཕན་ལམ་སྟོན། ࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

བཀའ་དྲིན་དགའ་ཚོར།

༈   འབྲུག་གཞུང་གི་བཀའ་དགོངས་དང་འཁྲིལ་ཏེ་ འབྲུག་གི་གནས་ཆེ་ཆུང་མེདཔ་
ག་ར་ མ་འོངས་ཡུན་བརྟན་གྱི་དོན་ལུ་གནས་ཚུགསཔ་སྦེ་བཞག་ཐབས་ལུ་ སྲོལ་
འཛིན་ལས་ཁུངས་ཅ་རྙིང་འཛིན་སྐྱོང་སྡེ་ཚན་གྱིས་ སྤ་རོ་རྫོང་ཁག་འོག་གི་གནས་ཚུ་
ཐོ་བཀོད་འབད་ནི་འགོ་བཙུགས་ཞིནམ་ལས་ མཇུག་མ་བསྡུ་ཚུན་ཚོད་ དྲགོས་རྫོང་
བདག་མཆོག་གིས་ ས་གནས་ཁག་གི་མི་སྡེའི་འགོ་ཁྲིདཔ་དང་ ཤེས་མཐོང་ཅན་གྱི་
མི་རྒྱུས་ཅན་ཚུ་གིས་ སྔ་ཕྱི་བར་གསུམ་ལུ་མཐུན་འབྲེལ་གྱི་གྲོགས་རམ་གང་དྲག་
འབད་དགོ་པའི་བཀའ་རྒྱ་གནངམ་ལས་བརྟེན་ གནས་ཚུལ་ཚུ་ལེགས་ཤོམ་སྦེ་ཐོབ་
ཚུགསཔ་ལས་ དྲགོས་རྫོང་བདག་མཆོག་ལུ་བཀྲིན་དགའ་ཚོར་ཞུ་ནི་དང་། སྤ་རོ་རྫོང་
ཁག་གི་སྲོལ་འཛིན་འགོ་དཔོན་ཀརྨ་རྡོ་རྗེ་གིས་ཡང་་ ས་གནས་ཁག་སོ་སོ་ལུ་མཉམ་
རོགས་སྦེ་ གནས་ཚུལ་བསྡུ་ལེན་གྱི་གྲོགས་རམ་འབད་མི་དེ་ལུ་ཡང་ བཀྲིན་དགའ་
ཚོར་ཡོད་ཟེར་ཞུ་ནི། ལྷག་པར་དུ་ཡང་ འོག་ལུ་མཚན་ཐོ་བཀོད་དེ་ཡོད་མི་གནས་
བཤད་པ་ཚུ་གིས་ སྐུ་འོ་བརྒྱལ་བར་མ་གཟིགས་པར་ གནས་ཚུ་གི་བརྡ་སྟོན་ངོ་སྤྲོད་
དང་ ཁུངས་དོན་ཚུ་ལེགས་ཤོམ་སྦེ་གསུངས་གནངམ་མ་ཚད་ གཞན་ཡང་ཁུངས་ལྡན་
ཡིག་ཆ་ཚུ་ཡང་གནང་སྟེ་ གྲོགས་རམ་མཛད་གནང་མི་ལུ་ཡང་ ནམ་ཡང་མ་བརྗེད་པའི་
བཀྲིན་དགའ་ཚོར་སྦོམ་སྦེ་རང་ཡོད་ཟེར་ཞུ་ནི་ཨིན། 

དེ་ལས་ རྒེད་འོག་བདག་སྐྱོང་གི་རྒཔོ་དང་དམངས་མི་ ས་གནས་ཀྱི་ཚོགས་པ་ཚུ་
གིས་ཡང་ རྫོང་ཁག་དང་རྒེད་འོག་གིས་བཀའ་བསྐུལ་གནངམ་བཞིན་དུ་ ས་གནས་
ཁག་གི་གནས་བཤདཔ་ རྒན་ཤོས་ཉམས་མྱོང་ཅན་ཚུ་ དལ་ཁོམ་མེད་དེ་འབད་རུང་ 



xvii

དུས་ཚོད་ཁར་ཚུདཔ་སྦེ་བཟོ་གནང་མི་དེ་ལུ་ཡང་ ཞིབ་འཚོལ་པ་རང་གི་ཁ་ཐུག་ལས་ 
བསམ་བརྗོད་ལས་འདས་པའིབཀའ་དྲིན་དགའ་ཚོར་སྦོམ་སྦེ་རང་ཡོད། ང་བཅས་ཀྱིས་ 
སྤ་རོ་རྫོང་ཁག་གི་གནས་ཚུ་ ཞིབ་འཚོལ་དང་བསྡུ་སྒྲིག་འབད་ནི་གི་ལཱ་ཚུ་ དུས་ཐོག་
ལུ་མཇུག་བསྡུ་ཚུགས་མི་དང་ ཚུལ་བཞིན་དུ་ཡིག་ཐོག་ལུ་བཀོད་ཚུགས་མི་འདི་  
གོང་གསལ་པར་དབང་ཤོག་ལེབ་ནང་ མཚན་ཐོ་འཁོད་དེ་ཡོད་མི་ མཁས་པའི་དབང་
པོ་ཚུ་གིས་ ཞུན་དག་ལེགས་བཅོས་གནང་མི་ཚུ་གི་བཀྲིན་ཨིནམ་ལས་ ནང་སྲིད་དང་
སྲོལ་འཛིན་ལྷན་ཁག་ སྲོལ་འཛིན་ལས་ཁུངས་ཅ་རྙིང་འཛིན་སྐྱོང་སྡེ་ཚན་གྱི་ཁ་ཐུག་
ལས་ ཧིང་དྭངས་མའི་དཀྱིལ་ལས་རང་ བཀྲིན་དགའ་ཚོར་ཡོད་ཟེར་ཞུ་ནི་ཨིན།།

བཀའ་དྲིན་དགའ་ཚོར།



xviii

དཔེ་སྐྲུན་གསལ་བཤད།

༈   སྤྱི་ལོ་༢༠༠༥ ལས་ ནང་སྲིད་དང་སྲོལ་འཛིན་ལྷན་ཁག་འོག་གི་ སྲོལ་འཛིན་ལས་
ཁུངས་ཀྱིས་ འབྲུག་གི་གནས་ཆེན་དང་གནས་ཕྲན་ཆ་མཉམ་ཐོ་བཀོད་འབད་ནིའི་གནང་བ་
གྲུབ་ཅི། འབྲུག་རྒྱལ་ཁབ་འདི་ བོད་ཁ་བ་ཅན་གྱི་ལྷོ་ཕྱོགས་དང་ རྒྱ་གར་འཕགས་པའི་ཡུལ་
གྱི་བྱང་ཕྱོགས་གཉིས་ཀྱི་བར་ན་ སངས་རྒྱས་གཉིས་པ་ཨྱོན་གུ་རུ་རིན་པོ་ཆེ་གིས་ སྐུ་གསུང་
ཐུགས་ཡོན་ཏན་འཕྲིན་ལས་ཀྱི་གནས་ཆེན་ལྔ་ལས་འཕྲིན་ལས་ཀྱི་གནས་སུ་བྱིན་གྱིས་
བརླབས་ཏེ རང་བཞིན་ལྷུན་གྱིས་གྲུབ་པའི་ སྦས་པའི་གནས་སྦེ་ ཆགས་ཡོད་པའི་སྐོར་ ཆོས་
འབྱུང་དང་རྣམ་ཐར་ཚུ་ནང་ ཁ་གསལ་སྦེ་གསུངས་ཏེ་འདུག། དེ་ཡང་ ཨྱོན་རིན་པོ་ཆེ་གིས་ 
དུས་རབས་བརྒྱད་པའི་ནང་ འགོ་དང་པ་རང་ ཁེངས་མནའ་སྦྱིས་སྐོར་ཕུག་བརྒྱུད་དེ་ བུམ་
ཐང་ལྕགས་མཁར་ལུ་བྱོན། གནས་བདག་ཤེལ་གིང་དཀར་པོ་ལ་སོགས་པ་ལྷ་སྲིན་གདུག་
པ་ཅན་ཚུ་བཏུལ། རྒྱལ་པོ་སིནྡྷུ་རཱ་ཛ་སྙུང་གཞི་ལས་དྭངས་ཚུགས་པའི་བཅོས་ཐབས་མཛད། 
བུམ་ཐང་བྲག་དམར་རྡོ་རྗེ་བརྩེགས་པའི་བྱག་ཕུག་ནང་ སྐུ་རྗེས་བཞག་གནངམ་ལ་སོགས་
པའི་མཛད་པ་ལས་འགོ་བཟུང་སྟེ་ འབྲུག་གི་ས་ཁྱོན་རྟ་རྨིག་ཙམ་ཡང་མ་ལུས་པར་ལ་ལུ་
ཅིག་ནང་ སྐུ་དངོས་དང་ ལ་ལུ་ཅིག་ནང་རྫུ་འཕྲུལ་གྱིས་སྦེ་ཞབས་ཀྱིས་བཅགས།  གཏེར་
ཁ་བསམ་གྱིས་མི་ཁྱབ་པར་ སྦས་པའི་གནས་ཆེན་ལུ་བྱིན་གྱིས་བརླབས། དེའི་ཤུལ་ལས་
རིམ་པ་བཞིན་དུ་ རང་སོའི་ལུང་བསྟན་དང་འཁྲིལ་ སྐྱེས་ཆེན་དམ་པ་མང་རབས་ཅིག་བྱོན་ཏེ་ 
མཛད་པ་འཕྲིན་ལས་ཀྱི་འགྲོ་དོན་བསྐྱངས་པའི་ཤུལ་ཚུ་ ཀུན་གྱིས་མཁྱེན་སར་ཨིནམ་ལས་ 
ང་གིས་ཞུ་དགོཔ་ག་ནི་ཡང་མི་ནུག། ཨིན་རུང་ དེ་བཟུམ་མའི་གནས་ཚུ་གི་གནས་ཡིག་ 

སྔོན་བྱོན་རྒྱལ་བ་གོངམ་ཚུ་གིས་ མཛད་བཞག་མི་ཚུ་བྱང་སྟོར་དང་ མེདཔ་ཤོར་ནི་ དེ་ལས་
གནས་ལུ་རྒྱུས་ཆ་ཡོད་མི་རྒན་རབས་ཚུ་ རིམ་པ་བཞིན་དུ་ཚེ་ལས་འདས་སོངཔ་ད་ ཁུངས་
ཆོད་མི་མེད་པར་ གནས་ཚུ་འགྲོས་ཀྱིས་སྦེ་ ཉམས་ནི་དང་བྱང་ནིའི་ཉེན་ཁ་སྦོམ་རང་ཡོདཔ་
ལས་ ད་རེས་དུས་ཚོད་འ་ནེམ་ཅིག་ཁར་ ལ་མ་བརྒལ་ལབ་རྩེའི་སྦུག་དང་ ཆུ་མ་བརྒལ་ཟམ་
པའི་སྦུག་ཟེར་དོ་བཟུམ་སྦེ་ ད་ལྟོ་ལས་གོང་མའི་མཛད་ཤུལ་གྱི་གནས་ཚུ་ ཐོ་བཀོད་འབད་དེ་
བཞག་དགོཔ་འདི་ ག་ནི་བ་གལ་ཆེ་བའི་དུས་ཚོད་ཅིག་ལུ་ལྷོད་ནུག། 

དེ་འབདཝ་ལས་ འབྲུག་རྒྱལ་ཁབ་ནང་གི་གནས་ཚུ་ཆ་མཉམ་ ཐོ་བཀོད་བསྒྲུབ་ནིའི་དོན་ལུ་ 
གོང་མའི་བཀའ་བབས་ཀྱི་ཁུར་ལེན་འབད་དེ་ དང་པ་རང་ རྫོང་ཁག་ཉི་ཤུ་གི་དྲག་ཤོས་རྫོང་
བདག་ཚུ་ལུ་སྙན་འབུལ་ཞུ་སྟེ་ འབྲུག་གི་གནས་ཁག་ཆ་མཉམ་གྱི་ཐོ་ཚུ་ལེན་ཞིནམ་ལས་ ཐོ་
ཡིག་དང་འཁྲིལ་ཏེ་རིམ་པ་བཞིན་དུ་ ཞིབ་འཚོལ་འབད་དེ་ གནས་ཡིག་བསྡུ་སྒྲིག་འབད་ནི་གི་ 
ལས་རིམ་བརྩམས་ཏེ་ཡོད་མི་དང་འཁྲིལ་ ད་རེས་ ཅ་རྙིང་འཛིན་སྐྱོང་གཙོ་འཛིན་འགོ་དཔོན་
འོག་མ་ ཕན་བདེ་ལེགས་བཤད་དབང་ཕྱུག་གིས་ སྤ་རོ་རྫོང་ཁག་འོག་ལུ་ཡོད་པའི་གནས་
ཚུ་ཞིབ་འཚོལ་དང་ཐོ་བཀོད་བསྒྲུབས་ཏེ་ཡོད། ཐོ་བཀོད་འབད་ཐངས་དེ་ཡང་ ས་གནས་ལ་
ལུ་ཅིག་ལུ་ གནས་ཡིག་མ་པ་ལས་མེད་མི་དང་ ལ་ལུ་ཅིག་བྱང་སྟོར་ཤོར་བ་དང་ མེ་གིས་
འཚིགས་ཏེ་མེད་ས་ཚུ་ནང་   གནས་བཤད་པ་ལ་ལུ་ཅིག་གིས་ཕོ་ཚོད་དང་ ཧམ་བཤད་གུ་
བཀལ་ཏེ་གནས་བཤད་རྐྱབ་མི་ཚུ་ མི་འབྱུང་ནིའི་དོན་ལུ་  རྒེད་འོག་འགོ་ཁྲིདཔ་ཚུ་ལུ་ ག་ར་
གིས་ཆ་བཞག་ཡོད་པའི་གནས་བཤད་རྐྱབ་མི་ རྒན་ཤོས་ཉམས་མྱོང་ཅན་ཚུ་  ངོ་སྟོན་འབད་
དགོཔ་སྦེ་གསོལ་བཏབ་ཞུ་སྟེ་ གནས་བཤདཔ་ ཤེས་མཐོང་ཅན་དང་ རྒྱུས་ཆ་ཆེ་ཤོས་ཚུ་
ལས་ མི་རབས་རིམ་པ་བཞིན་དུ་བཤད་སྲོལ་ཡོད་མི་ཚུ་བསྡུ་ལེན་འབད་དེ་ འདྲཝ་མ་འདྲཝ་
རེ་འབྱུང་པ་ཅིན་ ག་བསྡུར་འབད་དེ་ ཁུངས་བཙན་ཤོས་ཚུ་ལུ་ཆ་འཇོག་འབད་དེ་ཡོད།  

དཔེ་སྐྲུན་གསལ་བཤད།



xx

གནས་ཡིག་ཀུན་ཕན་ལམ་སྟོན། ࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

གནས་ཡིག་དེ་ཚུ་  ལ་ལུ་ཅིག་ཧེ་མ་ལས་ཡོད་པའི་ ཁུངས་ལྡན་གྱི་གནས་ཡིག་ལུ་བརྟེན་ཏེ་
དང་། ལ་ལུ་ཅིག་མི་རབས་ལས་མི་རབས་བརྒྱུད་དེ་ གནས་བཤད་རྐྱབ་སྡོད་མི་ཚུ་གིས་བཤད་
མི་ཙང་ཙ་ཨིནམ་ལས་ ག་ར་གིས་ཆ་བཞག་ཚུགསཔ་སྦེ་བཟོ་སྟེ་ཡོད། འདི་གིས་ཡང་ མ་ཚད་
པར་ དོ་རུང་གནས་ཡིག་གླེགས་བམ་དེབ་རེ་གི་ཁྱོན་ལངམ་ད་ འབྲུག་རྒྱལ་ཁབ་ཀྱི་མཁས་
མཆོག་དང་ ཤེས་ཡོན་ཅན་ཚུ་གདན་འདྲེན་ཞུ་སྟེ་ ཞུན་དག་མཐིལ་ཕྱིན་འབད་དེ་མཐའ་དཔྱད་
འབད་ཐོག་ལས་པར་སྐྲུན་འབདཝ་ཨིན། 

ད་ནཱ་ལས་ཕར་ གནས་ཡིག་གི་དཔེ་དེབ་འདྲ་རེ་ ས་གནས་སོ་སོའི་དཀོན་གཉེར་དང་ འགན་
འཛིན་པ་ཚུ་གི་ལག་པར་ རྩིས་སྤྲོད་རྐྱབ་ནི་ཡོདཔ་བཟོ་སྟེ་བཞག་ནི་ཨིནམ་ལས་ འདི་གིས་ ང་
བཅས་རའི་རྒྱལ་ཁབ་ཀྱི་གནས་ཚུ་ ཉམས་སྲུང་ལེགས་ཤོམ་སྦེ་འབད་ཚུགས་པའི་རེ་བ་ཡོད། 
ང་བཅས་རའི་འབྲུག་རྒྱལ་ཁབ་ཀྱི་གནས་ལ་ལུ་ཅིག་   སྐྱེས་ཆེན་དམ་པ་ཚུ་གིས་མཛད་གནང་
བའི་གནས་ཡིག་ཚུ་ནང་ རྒྱ་གར་རྡོ་རྗེ་གདན་དང་མཉམ་པའི་གནས་ཟེར་ཐོནམ་ཨིན་རུང་ མི་
མང་ཤོས་ཀྱིས་སྤྲོ་བ་དང་ དག་སྣང་ཆུང་སུ་ཅིག་ལས་མ་བསྐྱེད་མི་འདི་ འབྲུག་གི་གནས་ཚུ་གི་
སྐོར་ལས་ ཧ་མ་གོཝ་ལས་བརྟེན་ཏེ་འོང་ནི་ཨིན་མས། ད་ལས་ཕར་གནས་དེབ་པར་སྐྲུན་འབད་
མི་འདི་གིས་ འབྲུག་གི་གནས་ཚུ་མཇལ་ནི་ལུ་ སྤྲོ་བ་བསྐྱེད་ཚུགས་ནི་དང་ མཇལ་བར་ལྷོད་མ་
ཚུགས་མི་ཚུ་གིས་ཡང་ གནས་་དེབ་འདི་གི་ཐོག་ལས་ཧ་གོ་ནི་དང་ ཁུངས་ཆོད་ཚུགས་པའི་
ཕན་ཐོགས་སྦོམ་ཡོདཔ་ལས་ འདི་གིས་ རྒྱལ་ཁབ་དང་མི་སེར་གྱི་ཞབས་ཏོག་ལེགས་ཤོམ་
སྦེ་བསྒྲུབ་ཚུགས་པ་ལུ་ ཐེ་ཚོམ་མེད་པའི་ཡིད་ཆེས་ཡོད་ཟེར་ཞུ་ནི་ཨིན།།



xxi

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

སྔོན་བརྗོད།

ཨོཾ་སྭསྟི།  མཁྱེན་བརྩེ་ནུས་པའི་དཔལ་ཡོན་རབ་འབར་ཞིང་། །མཐུ་སྟོབས་རྫུ་འཕྲུལ་
ཆེན་པོའི་དམག་དཔུང་གིས། །རྒོལ་ངན་ཚར་གཅོད་སྔགས་འཆང་རྡོ་རྗེ་ཅན། །ཨོ་རྒྱན་
སངས་རྒྱས་གཉིས་པའི་ཞབས་ལ་འདུད། །ཅེས་མཆོད་པར་བརྗོད་པའི་ཚིག་གིས་
མདུན་བསུས་ནས། དེ་ཡང་ ང་བཅས་རའི་རྒྱལ་ཁབ་འདི་ ནང་པ་ཆོས་ལྡན་གྱི་རྒྱལ་
ཁབ་ཅིག་འབདཝ་ལས་ རྒྱལ་ཁབ་ནང་ ནང་པའི་ཆོས་དང་འབྲེལ་བའི་དད་པའི་རྟེན་ 
འགུལ་ཅན་དང་འགུལ་མེད་ཀྱི་དབྱེ་བ་གཉིས་ཡོད་པའི་གྲལ་ལས་ གནས་འདི་འགུལ་
མེད་ཀྱི་དད་རྟེན་གྱི་གྲངས་སུ་ཚུདཔ་ཨིན། 

གནས་ཟེར་བའི་ཐ་སྙད་ལུ་ གོ་དོན་མ་འདྲཝ་ལེ་ཤ་ཡོད་རུང་འདི་ནང་ལུ་ གདོད་ནས་
རང་བཞིན་ལྷུན་གྱིས་གྲུབ་པའི་རི། བྲག་ མཚོ། གླིང་། སྐྱེད་ཚལ། ས། ཆུ་ལ་སོགས་
པའི་གནས་སྟངས་ཚུ་ བཅོས་མ་ཟེར་གསར་དུ་བཟོ་བཟོཝ་མེན་པར་ སྔར་ག་ཨིནམ་
སྦེ་གནས་ཏེ་ཡོད་མི་གུ་ གུ་རུ་རིན་པོ་ཆེ་གིས་ བྱིན་གྱིས་བརླབས་གནང་སྟེ་ མཐོང་ཐོས་
དྲན་རེག་ཙམ་གྱིས་ རང་རྒྱུད་ལུ་བྱིན་རླབས་ཐོབ་ཚུགས་པའི་ རྟེན་ཁྱད་པར་འཕགས་
པ་ལུ་གྱུར་གནང་མི་ཚུ་ལུ་ གནས་ཟེར་གོ་ནི་ཨིན།

དེ་ཡང་དང་པ་རང་ སངས་རྒྱས་བཅོམ་ལྡན་འདས་ཀྱིས་ རྒྱ་གར་འཕགས་པའི་ཡུལ་
ལྗོངས་སུ་ གནས་ཆེན་བཞི་ལུ་བྱིན་གྱིས་བརླབས། ཨྱོན་གུ་རུ་རིན་པོ་ཆེ་གིས་ ང་
བཅས་རའི་སྨན་ལྗོངས་རྒྱལ་ཁབ་འདི་ནང་ ལན་གྲངས་མང་རབས་ཅིག་ཞབས་ཀྱིས་
བཅགས་ཚུལ་ཡང་། ཐུགས་སྒྲུབ་གསང་བ་རྒྱ་ཅན་ལས། བདག་གིས་ཞབས་ཀྱིས་
མ་བཅགས་ས་ལ་ནི༔ རྨིག་རྗེས་ཙམ་དང་ཏིལ་འབྲུ་ཙམ་ཡང་མེད༔ ཟེར་གསུངས་དོ་

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

བཟུམ་སྦེ་ སྤྱིར་འབྲུག་གི་ས་ཆ་རྟ་རྨིག་ཙམ་ཡང་མ་ལུས་པར་ གུ་རུ་གིས་སྐུ་དངོས་
དང་རྫུ་འཕྲུལ་གྱིས་ཞབས་ཀྱིས་བཅགས། བྱེ་བྲག་ཏུ་ལྷ་སྲིན་གདུག་པ་ཅན་ཚུ་བཀའ་
དང་དམ་འོག་ལུ་བཙུགས། མ་འོངས་སེམས་ཅན་ཚུ་གི་དོན་ལུ་ ཆོས་ནོར་དམ་རྫས་ཀྱི་
གཏེར་ཁ་མང་རབས་ཅིག་སྦས་ཏེ་ སྦས་པའི་གནས་ཆེན་ལུ་བྱིན་གྱིས་བརླབས་གནང་
བའི་ཤུལ་དང་། དེ་གི་ཤུལ་ལས་ དུས་ཚོད་རིམ་པ་བཞིན་དུ་རང་སོའི་ལུང་བསྟན་དང་
འཁྲིལ་ གཏེར་སྟོན་པ་དང་གནས་སྒོ་ཕྱེ་མི་སྐྱེས་ཆེན་དམ་པ་མང་རབས་ཅིག་བྱོན་ཏེ་ 
མཛད་པ་འཕྲིན་ལས་ཀྱི་འགྲོ་དོན་བསྐྱངས་གནང་བའི་ཤུལ་མང་རབས་ཅིག་འདུག།

ཨིན་རུང་ ད་རེས་ནངས་པར་ང་བཅས་རའི་རྒྱལ་ཁབ་གོང་འཕེལ་གྱི་གནས་སྟངས་དང་
བསྟུན་ དེང་སང་གི་མི་ཚུ་རིག་གསར་ཤེས་ཡོན་ལུ་སྦྱང་བརྩོན་དང་ རྒྱལ་ཁབ་གཞན་
གྱི་ལུགས་སྲོལ་ལུ་ དབང་ཐལ་བའི་སྟབས་ཀྱིས་ རང་གི་ལམ་སྲོལ་ལུ་ཡིད་ཆེས་
དང་དག་སྣང་ཆུང་བའི་དུས་ཀྱི་འཕོ་འགྱུར་ལས་བརྟེན་ ལ་ལུ་གིས་ ཚན་རིག་གི་ཐོག་
ལས་ དེ་ཚུ་བདེན་པ་མེད་ལུགས་ཀྱི་ཁུངས་མ་འདྲཝ་ལེ་ཤ་འཐོནམ་ཨིན་པས། ལས་
དང་སྐལ་བ་མེད་པའི་ལོག་ལྟ་ཅན་ཚུ་ལུ་ནི། ཆོས་སྐུ་ནམ་མཁའ་གང་ཡང་སྟོང་པར་ 
མཐོང་། །སྤྲུལ་སྐུས་ས་གཞི་ཁྱབ་ཀྱང་ཡིད་མ་ཆེས། །སངས་རྒྱས་སྒོ་རྩར་བྱོན་ཡང་
ཡན་པོར་མཐོང་། །ཆོས་མེད་མི་མགོ་བསྐོར་ན་ཡ་མཚན་བསྐྱེད། །ཟེར་གསུངས་ཡོདཔ་
བཟུམ་ སེམས་ཅན་རྒྱུ་མ་ལུད་རུང་སྙིང་རྗེ་མེདཔ། སངས་རྒྱས་གནམ་ཁར་འཕུར་རུང་
དད་པ་མེད་པའི་རིགས་ཆད་ཀྱི་མི་ལུ་གནས་དེ་ཚུ་ཕར་བཞག་ སངས་རྒྱས་སྐུ་དངོས་
སུ་བྱོན་རུང་ སངས་རྒྱས་སྦེ་མཇལ་ནིའི་སྐལ་བ་མེདཔ་ཨིན།

དེ་འབདཝ་ད་ མ་མཐོང་ཕྱིར་ན་མེད་པ་མིན། །ཟེར་གསུངས་དོ་བཟུམ་སྦེ་ མ་མཐོང་མི་
ཆ་མཉམ་མེདཔ་མེནམ་ལས་བརྟེན་ བདེ་སྨོན་ལས། བདག་གི་ཆུ་འབུར་མིག་གིས་མ་

མཐོང་ཡང་། །རང་སེམས་གསལ་བའི་ཡུལ་ལ་ལྷམ་མེར་གསལ། །ཞེས་དང་། མཁས་
པའི་གནས་ཡིག་ཚུ་ལས། མ་མཐོང་ཙམ་གྱིས་མེད་པ་མིན། །རང་མཐོང་ཆེ་ན་རང་དོན་
བུལ། །ཞེས་དང་། གཞན་ཡང་། གནས་ཆེན་བརྒྱད་ཁྲི་གནས་ཕྲན་སྟོང་ལ་སོགས།། 
ངོ་མཚར་བསམ་ཡས་རྒྱལ་བས་གསུངས་ལགས་ཀྱང་། །བྱིན་རླབས་ཆེ་ཆུང་རང་གི་
སེམས་ལ་འདུས། །རང་སྣང་མ་དག་དད་མོས་མེད་གྱུར་ན། །ཀུན་ནས་ཀུན་ཀྱང་ས་རྡོའི་
རང་བཞིན་མཐོང་། །ཟེར་གསུངས་དོ་བཟུམ་སྦེ་ དག་པའི་སྣང་ངོར་ ཞིང་ཁམས་དངོས་
དང་ མ་དག་སེམས་ཅན་ཚུ་གི་སྣང་ངོར་ ས་རྡོ་རི་བྲག་ལ་སོགས་པ་ ཕྱི་ནང་གསང་
གསུམ་གྱི་སྣང་ཚུལ་མ་འདྲཝ་ལེ་ཤ་ཡོདཔ་ཀུན་གྱིས་མཁྱེན་གསལ་ལྟར་ གཙོ་བོ་
སོ་སོའི་དད་མོས་ལུ་རག་ལས་ནི་ཨིན་རུང་ བདུད་འདུལ་གུ་རུའི་བཀའ་བཤུས་ལས། 
སྒྲུབ་པའི་གནས་ཀྱི་སྲུང་མ་ཐམས་ཅད་ཀྱིས༔ གནས་ལ་མི་དད་ལོག་ལྟ་ཅན་རྣམས་
ཀུན༔ སྲོག་རྩ་ཆོད་ལ་སྙིང་ཁྲག་ཐང་དུ་འཕོས༔ ཕྱི་མ་དམྱལ་བར་སྐྱོལ་ཅིག་ས་མ་ཡ༔ 
ཞེས་སོགས་རྒྱ་ཆེར་གསུངས་པའི་ལུང་རྒྱུན་ཚུ་ལུ་ཐུགས་དགོངས་བཞེས་ཏེ་ ང་བཅས་
རང་སོ་སོའི་སྐྱེ་བོ་ཚུ་གིས། གནས་དེ་ངོ་མ་ཨིན་ན་མེན་ན་དང་ བདེན་ག་མི་བདེན་ཟེར་
བའི་ཐེ་ཚོམ་ཟ་མི་རུང་བ་ཅིག་ཨིནམ་ལས་ རྟེན་དང་བརྟེན་པའི་གནས་དགོན་ཚུ་ལུ་ 
དད་པ་བསྐྱེད་མ་ཚུགས་རུང་བསྐུར་པ་མ་བཏབ་པར་བཏང་སྙོམས་སུ་བཞག་ན་ལེགས་
ཚོགས་ཆེ་བའི་བསམ་འཆར་ཙམ་ཞུཝ་ཨིན།

ང་བཅས་རའི་ འབྲུག་རྒྱལ་ཁབ་འདི་ནང་སྐྱེས་པའི་ མི་མང་ཤོས་རང་ཐེག་པ་ཆེན་པོའི་
རིགས་ཅན་དང་ ལྷག་པར་དུ། ཐབས་མང་དཀའ་བ་མེད་པ་དང་། །ལ་སོགས་པའི་
གསང་སྔགས་ཀྱི་བསྟན་པའི་སྒོར་ཞུགས་མི་ཨིནམ་ལས་དེ་ཚུའི་དོན་ལུ་ རིག་འཛིན་
ཆེན་པོའི་ཞལ་ནས་ སྦས་པའི་གནས་ཆེན་རང་ཡུལ་ཡོད་པ་ལ། །གཞན་ཡུལ་གནས་

སྔོན་བརྗོད།

མཇལ་འགྲོ་རྣམས་སྙིང་རེ་རྗེ། །རྒྱལ་བའི་བཞུགས་གནས་སྒོ་རྩར་ཡོད་པ་ལ། །ས་རྡོ་
ཡིན་པར་སྙམ་པ་སྙིང་རེ་རྗེ། །སྐུ་གསུམ་ཕོ་བྲང་རང་ལ་ཡོད་པ་ལ། །མ་མཐོང་མ་ཤེས་
འགྲོ་རྣམས་སྙིང་རེ་རྗེ།  །རང་སེམས་རྫོགས་པའི་སངས་རྒྱས་ཡིན་ངེས་ཀྱང་། །ཆོས་
སྐུ་ཕྱི་ལ་བཙལ་བ་སྙིང་རེ་རྗེ། །ཞེས་གསུངས་དོ་བཟུམ་དང་ ཁ་གཏམ་ལུ་ཡང་ དད་
པ་ཅན་ལུ་ ཁྱིའི་སོ་ལས་ཡང་རིང་བསྲེལ་འཁྲུངས་པའི་དཔེ་ཡང་ཡོདཔ་མ་ཚད་ ཧེ་མ་
རྒྱལ་དབང་ཐམས་ཅད་མཁྱེན་པ་ སྐུ་འཕྲེང་དྲུག་པ་རིག་འཛིན་ཚངས་དབྱངས་རྒྱ་མཚོ་ 
རྒྱ་གར་འཕགས་པའི་ཡུལ་ལུ་གནས་སྐོར་བྱོན་ཏེ་ བྱ་རྒོད་ཕུང་པོ་རི་ལུ་ཕེབས་ད་ བྱག་
དང་རྡོ་ཆ་མཉམ་དམ་པའི་ཆོས་ཀྱི་གླེགས་བམ་དང་ རྡོན་ཁྲི་གི་རྡོ་ལེབ་གུ་ལཉྩའི་ཡི་
གེ་ལེ་ཤ་གཟིགས་པ་ལས་ རི་གི་རྩ་བ་ལས་སྐུ་ཕྱག་གནང་སྟེ་ལོག་བྱོན་པའི་ལོ་རྒྱུས་
བཟུམ་ ལུང་པ་རེ་ལུ་སྐད་ཡིག་རེ་དང་ བླ་མ་རེ་ལུ་ཆོས་ལུགས་རེ་ཟེར་ ང་བཅས་རའི་
ཕ་མེས་ཚུ་གི་སྐབས་ལས་ མི་རབས་ལས་མི་རབས་བརྒྱུད་དེ་ གནས་སྦེ་ཆ་བཞག་སྟེ་
གནས་བཤད་རྐྱབ་སྲོལ་ཡོད་མི་ཚུ་ལུ་ མི་ཚུ་གིས་ཡང་ད་ལྟོ་ཚུན་ཚོད་བར་ན་ རང་སོའི་
རྒྱུ་སྦུངས་དང་ དད་མོས་ཆེ་ཆུང་དང་བསྟུན་ གནས་སྐོར་རྐྱབ་སྲོལ་ཡོད་མི་ཚུ་ ད་ལྟོའི་
བར་ཡང་ རྒྱུན་མ་ཉམས་པར་ཡོད་མི་གི་ལམ་སྲོལ་འདི་ ཉམས་མ་བཅུག་པར་བརྩི་
བཀུར་བསྐྱེད་དགོཔ་འདི་ ག་ནི་ལས་གལ་ཆེ་ཟེར་ཞུ་ནི།

དེ་འབདཝ་ལས་ རང་ཡུལ་ལུ་ཡོད་པའི་གནས་ཚུ་ དད་ཅན་ཡོངས་ཀྱིས་ དུས་ཇི་སྲིད་
བསྐལ་པའི་བར་དུ་མཇལ་ཚུགས་ནི་དང་ཁུངས་ཆོད་ཚུགསཔ་བཟོ་ནི་གི་དོན་ལུ སྤྱི་
ལོ་༢༠༠༥ ལུ་ ནང་སྲིད་དང་སྲོལ་འཛིན་ལྷན་ཁག་གིས་ སྲོལ་འཛིན་ལས་ཁུངས་
ཅ་རྙིང་འཛིན་སྐྱོང་སྡེ་ཚན་གྱིས་ འབྲུག་གི་གནས་ཚུ་ཐོ་བཀོད་འབད་དགོཔ་སྦེ་ བཀའ་
གནངམ་བཞིན་དུ་ ཐོ་བཀོད་འབདཝ་ད་ ལུང་ཕྱོགས་སོ་སོའི་སྦས་གནས་ཚུ་གི་སྐོར་ 

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

གནས་ཚུལ་དང་ལོ་རྒྱུས་ཚུ་གཙོ་བོ་རང་ ཧེ་མ་ལས་སྐྱེས་ཆེན་དམ་པ་ཚུ་གིས་མཛད་
གནང་མི་ གནས་ཡིག་དང་ རྣམ་ཐར་དཔེ་ཆ་ ཀླུ་བཙན་དང་ གཞི་བདག་ཚུ་གི་གསོལ་
ཁའི་དཔེ་ཆ་ཚུ་ལུ་གཞི་རྟེན་སྦེ་ དེ་ལས་འབྲེལ་ཡོད་གནས་ཚུ་གི་སྐོར་ལས་ཤེས་མཐོང་
ཅན་དང་ རྒྱུས་ཆ་ཡོད་པའི་རྒན་རབས་དང་ གཞན་ཡང་སྔོན་གོང་ལས་མི་རིགས་རིམ་
བརྒྱུད་སྦེ་ གནས་བཤད་རྐྱབ་སྡོད་མི་ཚུ་ལུ་ འདྲི་གཏུགས་འབད་དེ་གནས་ཚུལ་ཐོབ་
མི་ཚུ་དང་འཁྲིལ་ཏེ་ རྫོང་ཁག་ག་ར་ནང་གི་གནས་ཀྱི་ས་ཁོངས་ངོས་འཛིན་འབད་དེ་ ཐོ་
ཡིག་བཀོད་ནི་ལུ་ དད་གུས་སྤྲོ་གསུམ་གྱི་སྒོ་ལས་ ཕྱག་ཞུ་དང་ཞུ་བཞིན་དུ་ཡོད། 

དེ་སྦེ་ཚ་ངེར་བཏོན་ཏེ་འབད་དགོ་མི་འདི་ཡང་ ད་རེས་ནངས་པར་རྒྱལ་ཁབ་གོང་འཕེལ་
མགྱོགས་དྲགས་སྦེ་འགྱོ་བའི་སྐབས་ལུ་ གཞུང་གི་དགོངས་དོན་ལྟར་ ས་གནས་
ཐདམ་ཐད་ཁ་ལུ་གོང་འཕེལ་གྱི་ལཱ་འགོ་བཙུགས་ཏེ་འབད་བའི་སྐབས་ལུ་གནས་ཀྱི་
ས་ཁོངས་ཚུ་མེདཔ་གཏང་མ་བཅུག་པར་ ཉམས་སྲུང་འབད་དེ་བཞག་ནིའི་དོན་ལུ་
ཨིནམ་ལས་ གནས་རེརེ་བཞིན་དུ་གི་ཁུངས་དོན་གཏིང་ཟབ་ཀྱི་ཞིབ་འཚོལ་འདི་ ཤུལ་
ལས་མ་འོངས་འབྱུང་འགྱུར་གྱི་མཁས་པའི་དབང་པོ་ཚུ་གིས་ མཛད་ནི་གུ་བཞག་སྟེ་ ད་
ལྟོ་གནས་ཀྱི་ས་ཁོངས་ངོས་འཛིན་འབད་ནིའི་དོན་ལུ་ ཡོངས་གྲགས་ཅན་གྱི་གནས་ཚུ་
རྐྱངམ་གཅིག་ ཐོ་བཀོད་འབད་དེ་འགྱོཝ་ཨིན། དེ་མེན་པར་ གནས་ཚུ་གི་བདེན་ཁུངས་
དང་དགོས་པ་རྒྱུ་མཚན་ལ་སོགས་པ་ཚུ་རྒྱས་པར་འབྲི་བ་ཅིན་ དུས་ཡུན་ཡང་ལེ་ཤ་
འགོར་ནི་དང་ ཤོག་གྲངས་སྟོང་ཕྲག་ལས་བརྒལ་འཐོན་ནི་ཨིནམ་མ་ཚད་ དེ་གི་བར་ན་ 
གནས་ཀྱི་ས་ཁོངས་ཚུ་ ཉམས་ཆག་ཤོར་ནིའི་ཉེན་ཁ་སྦོམ་འདུག་ཟེར་ཞུ་ནི་ཨིན།

དེ་འབད་ནི་འདི་གིས་ སྲོལ་འཛིན་ལས་ཁུངས་ཅ་རྙིང་འཛིན་སྐྱོང་སྡེ་ཚན་གྱི་ཁ་ཐུག་
ལས་ འབྲུག་གི་རྫོང་ཁག་ཉི་ཤུའི་གནས་ཚུ་ གང་མགྱོགས་ཐོ་བཀོད་འབད་དོ་ཡོད་པའི་

སྔོན་བརྗོད།

གནས་ཡིག་ཀུན་ཕན་ལམ་སྟོན། ࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ནང་གསེས་ལས་ ད་རེས་ སྤ་རོ་རྫོང་ཁག་ནང་འཁོད་ཀྱི་གནས་ཁག་མ་འདྲཝ་ ༩༨ དེ་
ཅིག་ཐོ་བཀོད་འབད་ཚར་ཏེ་ གནས་ཡིག་ཀུན་ཕན་ལམ་སྟོན་གླེགས་བམ་ ༨ པ་འདི་ 
པར་སྐྲུན་འབདཝ་ཨིན། འདི་གིས་འབྲུག་གཞུང་གི་དགོངས་དོན་འགྲུབ་ཚུགསཔ་མ་
ཚད་ ཨྱོན་རིན་པོ་ཆེ་གིས། གནས་མཆོག་དག་གི་ཆེ་བ་སུས་བརྗོད་པ༔ འཕྲལ་དང་
ཡུན་དུ་སྡིག་སྒྲིབ་ཀུན་བྱང་ནས༔ བདེ་ཆེན་ཐར་ལམ་བསྒྲོད་པར་ཐེ་ཚོམ་མེད༔ ཟེར་
གསུངས་དོ་བཟུམ་སྦེ་ དད་ཅན་གྱི་སྐྱེ་བོ་མང་རབས་ཅིག་བསོད་ནམས་གསག་ནི་ལུ་
ཕན་ཐབས་འབྱུང་ཚུགས་པའི་རེ་བ་ཡོད། 

ཨིན་རུང་ཞིབ་འཚོལ་པ་རང་ལུ་ མཁས་པའི་བསྟན་བཅོས་རྩོམ་པའི་ རྒྱུ་ཕུན་སུམ་
ཚོགས་པ་ཅིག་མ་ཚང་ནི་འདི་གིས་ དཔེ་དེབ་འདི་ནང་ བརྗོད་དོན་ནོར་འཁྲུལ་དང་ པར་
རིས་ཧིང་སངས་ས་མེདཔ་ལ་སོགས་པའི་ སྐྱོན་རེ་འོང་སྲིད་ནི་ཨིནམ་ལས་ མཁས་
པའི་དབང་པོ་ཚུ་གིས་བཟོད་པ་བཞེས་ཏེ་ མ་འོངས་ལེགས་བཅོས་ཀྱི་དོན་ལུ་ སྦ་
གསང་མེད་པའི་ཐུགས་འཆར་གསུང་གནང་དགོ་པའི་ཞུ་བ་དང་གཅིག་ཁར་ འདི་ནང་
མ་ཚངམ་དང་ ལྷག་ཆད་ཀྱི་ནོར་འཁྲུལ་རེ་ཤོར་ཏེ་ཡོད་མི་ཚུ་ཡང་ ཤུལ་ལས་ཀྱི་ཐོ་
བཀོད་ནང་ཚུད་ཐབས་ཀྱི་དོན་ལུ་  རྒྱབ་སྐྱོར་མཛད་དེ་བཀྲིན་བསྐྱང་གནང་ཟེར་ཞུ་ནི་
ཨིན།

 

                                (ཕན་བདེ་ལེགས་བཤད་དབང་ཕྱུག)
                                ཅ་རྙིང་འཛིན་སྐྱོང་གཙོ་འཛིན་འོག་མ།
                                     སྲོལ་འཛིན་ལས་ཁུངས།

གླེང་གཞི།

སྤ་རོ་རྫོང་ཁག་འདི་ འབྲུག་གི་རྒྱལ་ས་ལྟེ་བ་ཐིམ་ཕུག་ལས་ ནུབ་ཕྱོགས་ཁ་ཐུག་ལུ་ 
ཀི་ལོ་མི་ཀྲར་ ༥༤ དེ་ཅིག་གི་ས་ཁར་ཡོདཔ་ཨིན། ས་ཆ་འདི་ཡང་ གུ་རུའི་བཀའ་ཐང་
སྡེ་ལྔ་ལས། ལྷོ་ཡི་སྐྱེར་ཆུ་ལྷ་ཁང་ཟབ་གཏེར་སྦས༔ བུམ་ཐང་རྩི་ལུང་རྗེ་གཏེར་སེམས་
ཕྱོགས་སྦས༔ བུམ་ཐང་དགེ་གནས་ཡུམ་གཏེར་མ་མོ་སྦས༔ ཟེར་གསུངས་དོ་བཟུམ་
སྦེ་ ཧེ་མ་བོད་ཀྱི་ཆོས་རྒྱལ་སྲོང་བཙན་སྒམ་པོ་གིས་ དུས་རབས་ ༧ པའི་ནང་ལུ་ 
ཉིནམ་གཅིག་ནང་ལྷ་ཁང་ ༡༠༨ བཞེངས་པའི་ས་ཆ་དེ་ཡང་ མོན་སྤ་གྲོ་ཟེར་ ད་རེས་
ནངས་པ་སྤ་རོ་རྫོང་ཁག་ནང་ལུ་ཨིན། 

སྤྱིར་འབྲུག་རྒྱལ་ཁབ་འདི་ གུ་རུ་རིན་པོ་ཆེ་གིས་བྱིན་གྱིས་བརླབས་གནང་བའི་ ས་
གནས་བྱིན་ཅན་ཅིག་ཨིན་པའི་ཁར་ ལྷག་པར་དུ་ སྤ་རོ་སྟག་ཚང་དུ་ ཞབས་ཀྱིས་
བཅགས་གནང་སྟེ་ སྒྲུབ་པ་གནང་བའི་ས་གནས་བྱིན་རླབས་ཅན་ཅིག་ཡང་ཨིན། དེ་
མ་ཚད་ དུས་རབས་བཅུ་བདུན་པའི་ནང་ལུ་བྱོན་མི་ མཐུ་ཆེན་ཆོས་ཀྱི་རྒྱལ་པོ་ཞབས་
དྲུང་ངག་དབང་རྣམ་རྒྱལ་གྱིས་ དཔལ་ལྡན་འབྲུག་པའི་རྒྱལ་ཁབ་གཅིག་བསྒྲིལ་བཟོ་
གནང་ཞིན་ན་ སྤྱི་ལོ་ ༡༦༤༤-༡༦༤༥ ལོ་ལུ་སྤ་རོ་རིན་སྤུངས་རྫོང་བཞེངས་གནང་
སྟེ་ ཞབས་དྲུང་རང་གིས་ཕྱག་ལས་རབ་གནས་ཐོབ་པའི་ རྫོང་གཞི་བྱིན་རླབས་ཅན་
ཅིག་ཡང་ས་གནས་དེ་ཁར་ མཇལ་ནི་ཡོདཔ་ཨིན།

དེ་མ་ཚད་ སྤ་རོའི་ལུང་ཕྱོགས་འདི་ནང་ གཞན་ན་མེད་པའི་ཁྱད་ཆོས་ ཚེ་རིང་མཆེད་
ལྔའི་གནས་ཁང་ག་ར་ཚངམ་སྦེ་ཡོད་པའི་ བྱིན་རླབས་ཅན་གྱི་གནས་ཅིག་ཡང་ཨིན་

པའི་ཁར་ གཞན་དང་གཞན་ཡང་ བསྟན་འཛིན་གྱི་སྐྱེས་ཆེན་དམ་པ་ བླམ་མང་རབས་
ཅིག་གིས་གདན་ས་བཅགས་གནང་བའི་གནས་ཆེན་དང་ ལྷ་ཁང་དགོན་སྡེ་རྩ་ཅན་ 
མང་རབས་ཅིག་ཡང་མཇལ་ནི་ཡོད་པའི་ས་གནས་ཅིག་ཨིན།  སྤ་རོ་རྫོང་ཁག་འདི་ 
འབྲུག་རྒྱལ་ཁབ་ཀྱི་རྫོང་ཁག་ཚུ་གི་གྲལ་ལས་དགའ་ཤོས་ཅིག་དང་ སྐྱིད་ཤོས་ཅིག་
སྦེ་ སྡོད་ཉམས་སྤྲོ་བའི་ས་ཆ་ཁྱད་པར་ཅན་ཅིག་ཨིན།  དེ་མ་ཚད་ རྒྱལ་སྤྱིའི་གནམ་
ཐང་ཡང་ སྤ་རོ་ལུ་ཡོདཔ་ལས་ འབྲུག་རྒྱལ་ཁབ་ཀྱི་མི་དང་ ཕྱིའི་བལྟ་བཤལ་པ་ཚུ་ག་
ར་ གནམ་ཐོག་ལས་འགྲོ་འགྲུལ་འབད་སའི་ལྟེ་བ་ཅིག་ཡང་ཨིན། 

རྒྱལ་ཁབ་ནང་ཡོངས་གྲགས་ཆེ་བའི་ སྤ་རོ་ཚེས་བཅུ་ཟེར་ ལོ་ཨ་རྟག་ར་རང་ཟླ་ ༢ 
པའི་ནང་མཇལ་ཁ་གནང་དོ་ཡོད་མི་དེ་ འབྲུག་རྒྱལ་ཁབ་ནང་མ་ཚད་ འཛམ་གླིང་ནང་
སྙན་པར་གྲགས་པའི་ ཚེས་བཅུ་གཞན་དང་མ་འདྲཝ་ཅིག་ཨིནམ་ལས་ ལོ་བསྟར་
བཞིན་དུ་བལྟ་བཤལ་པ་ཡར་འཕར་འགྱོ་དོ་ཡོད་མི་དེ་ཡང་ གཙོ་བོ་རང་ སྤ་རོ་ཚེས་བཅུ་
མཇལ་བར་དང་ གནས་ཆེན་སྟག་ཚང་ རྒྱལ་ཡོངས་འགྲེམས་སྟོན་ཁང་ལ་སོགས་པའི་
ལམ་སྲོལ་དང་འབྲེལ་བའི་ གནས་ཚུ་མཇལ་བར་འོངམ་ཨིན་པས། དེ་བཟུམ་མའི་རྫོང་
ཁག་ཁྱད་པར་ཅན་གྱི་ནང་ལུ་ བྱིན་ལྡན་གྱི་གནས་མང་རབས་ཅིག་ཡོད་མི་ཚུ་ སྤ་རོ་
ལུ་རྫོང་ཁག་འོག་ལུ་ དོས་སྟེང་། དོས་ཤར། ཝང་ཅང་། ལམ་གོང་། ཤར་པ། ལུགས་
གཉིས། ཧཱུྃ་རལ། ནགས་རྒྱ། རྡོ་དཀར། བཙན་ཏོག་བཅས་ རྒེད་འོག་བཅུ་ཐམ་ཡོད་
མི་ཚུ་ནང་ བཞུགས་ཏེ་ ཡོད་མི་གི་གནས་ཆེན་ཚུ་ འོག་ལུ་ཁ་གསལ་སྦེ་བཀོད་དེ་ཡོད།

༡ འབུམ་བྲག་གནས།
འབུམ་བྲག་གི་གནས་འདི་ སྤ་རོ་སྟག་ཚང་འོད་གསལ་སྒང་ལས་ དུས་ཡུན་ཆུ་ཚོད་
གཉིས་དང་ ཆོས་སྐྱོང་རྩེ་ལས་འབད་བ་ཅིན་ དུས་ཡུན་ཆུ་ཚོད་བཞི་དེ་ཅིག་རྐང་ཐང་སྦེ་
འགྱོཝ་ད་ འབུམ་བྲག་གི་གནས་དེ་ཁར་ལྷོདཔ་ཨིན་པས། གནས་དེ་ གུ་རུའི་ལུང་
བསྟན་དང་འཁྲིལ་ མཁའ་འགྲོ་ཡེ་ཤེས་མཚོ་རྒྱལ་གྱིས་གནས་སྒོ་ཕྱེ་གནང་ཡོདཔ་
ཨིན་པས། གནས་དེ་ཁར་ཡོད་པའི་ལྷ་ཁང་དེ་ ཞབས་དྲུང་རིན་པོ་ཆེ་གིས་བཞེངས་
ཡོདཔ་མ་ཚད་ གནས་དེ་ཁར་ སྒྲུབ་པ་གནང་ནིའི་དོན་ལུ་བླམ་མང་རབས་ཅིག་བྱོན་
ཡོདཔ་ཨིན་པས། 
ལྷ་ཁང་དེ་ནང་ལུ་ གཙོ་བོ་རང་ རྟེན་མཁར་
ཅིག་མཇལ་ནི་ཡོད་མི་དེ་ནང་ལུ་ མཁའ་
འགྲོ ་མ་འབུམ་གྱི ་ཞབས་རྗེས་མཇལ་
ནི་ཡོད་མི་དེ་ ཡ་མཚན་ཆེ་ཏོག་ཏོ་ཅིག་
ཨིནམ་ལས་ དད་ཅན་གྱི་མི་ཚུ་ག་ར་ 

འབུམ་བྲག་གནས་ཀྱི་མཐོང་སྣང་།

བཙན་ཏོག་རྒེད་འོག

དེའི་དོན་ལུ་ དད་པ་བསྐྱེད་དེ་མཇལ་བར་འོང་དོ་ཡོདཔ་ཨིན་པས། ལྷ་ཁང་དེ་གི་ལྟག་
ལས་ཕར་ཡོད་པའི་ བྱག་ཕུག་ག་ར་མཁའ་འགྲོ་ཡེ་ཤེས་མཚོ་རྒྱལ་གྱིས་ བྱིན་གྱིས་
བརླབས་པའི་གནས་ཁྱད་པར་ཅན་ཅིག་ཨིནམ་ལས་ གཙོ་བོ་རང་ བྱག་ཚེ་བུམ་རང་
བྱོན་དང་ མཆོད་རྟེན་རང་བྱོན་སྦེ་ཡོད་མི་དེ་མཇལ་ནི་ཡོདཔ་མ་ཚད་ ཨོ་རྒྱན་གུ་རུ་རིན་
པོ་ཆེ་གི་རྡོའི་དབུ་ཞྭ་རང་བྱོན་དང་ བྱིན་རླབས་ཅན་གྱི་དུར་ཁྲོད་ཁག་མ་འདྲཝ་གསུམ་དེ་
ཅིག་ཡང་མཇལ་ནི་ཡོདཔ་ཨིན། 

དེ་མ་ཚད་ ལྷ་ཁང་གི་འོག་ལུ་ 
བཙོག་གྲིབ་ལུ་ཕན་པའི་ མཁའ་
འགྲོ་མ་འབུམ་གྱི་གྲུབ་ཆུ་ཅིག་ 
རྐ་ག་ཏེ་ཡང་མེད་པར་ ཤུགཔ་
ཤིང་གི་རྩ་བ་ལས་འཐོན་དོ་ཡོད་
མི་དེ་གི་མཇུག་དེ་ སྤ་རོ་སྟག་
ཚང་དཔལ་ཕུག་གི་ ཤེལ་དཀར་
གཟར་གྱི་རྐ་གཙོ་བོ་ཅིག་ཨིནམ་
ལས་ ཡ་མཚན་ཆེ་ཏོག་ཏོ་སྦེ་
མཇལ་ནི་འདུག།

ད་རུང་ ལྷ་ཁང་གི་གཡས་ཁ་
ཐུག་ལུ་ ཐང་སྦོམ་ཅིག་ཡོད་
མི་དེ་ མཁའ་འགྲོའི་སྤང་ཟེར་ 

མཁའ་འགྲོ་མ་འབུམ་གྱི་ཞབས་རྗེས་ཡོད་པའི་རྟེན་མཁར།

མཁའ་འགྲོ་མ་འབུམ་གྱི་གྲུབ་ཆུ།

མཁའ་འགྲོ་མ་འབུམ་གྱི་མགུར་གླུ་འཐེན་ས་ཅིག་སྦེ་བརྩིཝ་ཨིན་པས། ཐང་དེ་གི་སྦུག་
ན་ལུ་མཆོད་རྟེན་གཅིག་ཡོད་མི་དེ་ ལྷ་བྲིས་ལུ་མཁས་པའི་དཀྱིལ་འཁོར་རིན་པོ་ཆེ་
གི་སྐུ་གདུང་མཆོད་རྟེན་བཞེངས་གནང་མི་དེ་མཇལཝ་ཨིན། དེ་མ་ཚད་ ད་རུང་ཐང་གི་
ཟུར་ཁར་མཆོད་རྟེན་གཉིས་ཡོད་མི་དེ་ ཧཱ་ལས་ཨིན་མི་མཚམས་པ་སངས་རྒྱས་ཟེར་ 
གནས་དེ་ནང་ལུ་སྒྲུབ་པ་གནང་སྟེ་བཞུགས་མི་གི་སྐུ་གདུང་མཆོད་རྟེན་སྦེ་བཞེངས་
གནང་ཡོདཔ་ཨིན་པས། 

གནས་ཡིག་དང་འཁྲིལ་བ་ཅིན་ ཚེ་ལ་
དབང་བའི་ཨོ་རྒྱན་གུ་རུ་རིན་པོ་ཆེ་མཆོག་ 
བོད་འབངས་སྐྱེ་འགྲོ་ག་ར་གི་དོན་ལུ་ བྱང་
ཕྱོགས་བོད་ཁ་བ་ཅན་གྱི་ ཆོས་རྒྱལ་
ཚངས་པ་ལྷའི་མེ་ཏོག་གིས་སྤྱན་དྲངས་ཏེ་ 

མཁའ་འགྲོ་མ་འབུམ་གྱི་མགུར་གླུ་འཐེན་སའི་ཐང་།

 སྐུ་གདུང་མཆོད་རྟེན་རྣམ་གཉིས།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

4

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

གནམ་ལོ་ལྕགས་སྟག་ལོར་བོད་ཡུལ་ལུ་བྱོན། བོད་ཀྱི་ལྷ་སྲིན་གདུག་པ་ཅན་ཚུ་དམ་ལུ་
བཏགས་ཞིནམ་ལས་ བོད་བསམ་ཡས་མི་འགྱུར་ལྷུན་གྱིས་གྲུབ་པའི་གཙུག་ལག་ཁང་
བཞེངས་ཏེ་ རྒྱལ་བའི་བསྟན་པ་རིན་པོ་ཆེ་བོད་ལུ་གདན་དྲངས་པའི་སྐབས་ལུ་ བོད་ཀྱི་
བདུད་བློན་ཚུ་གིས་ སློབ་དཔོན་མཆོག་ལུ་ཡ་མཚན་ཆེ་བའི་རྫུ་འཕྲུལ་ཡོདཔ་ལས་ ཤུལ་
ལས་རྒྱལ་སྲིད་འཕྱོག་ནིའི་ཉེན་ཁ་ཡོད་པའི་སྐོར་ལས་ བོད་ཀྱི་བློན་འབངས་ཚུ་གྲོས་
བསྟུན་འབད་དེ་ ཨོ་རྒྱན་རིན་པོ་ཆེ་མཆོག་ལུ་ གསེར་དངུལ་གྱི་འབུལ་བ་རྒྱ་ཆེན་པོ་
ཕུལ་ཏེ་ ལོག་སྟེ་རྒྱ་གར་ལུ་འབྱོན་དགོ་པའི་གསོལཝ་བཏབ་ད་ གུ་རུ་རིན་པོ་ཆེ་མཆོག་
གིས་ འབྱོན་ནི་ལུ་ཞལ་གྱིས་བཞེས་ནས་ མ་དག་པའི་སྣང་ངོར་ མང་ཡུལ་གུང་ཐང་ལ་
ཐོག་ནས་ གནམ་མཁའ་ལས་འཕུར་ཏེ་སྲིན་པོའི་ཡུལ་དུ་བྱོན་པའི་ཚུལ་བསྟན་ནུག།  

དེ་ལས་ལོག་སྟེ་ཆོས་རྒྱལ་ཆེན་པོ་དང་། ཇོ་མོ་མཁར་ཆེན་བཟའ། རིག་འཛིན་རྗེ་
འབངས་ཉེར་ལྔ་ཚུ་ རྗེས་སུ་བཟུང་ནིའི་དོན་ལུ་ གསང་ཐབས་ཀྱིས་ཏི་སྒྲོ་བྲག་དང་ 
མཆིམས་ཕུ་བྲག་དམར་དཔལ་གྱི་བྲེ་གུར་ལུ་ གསང་བ་བླ་ན་མེད་པའི་ཆོས་ཀྱི་འཁོར་
ལོ་བསྐོར་ཏེ་ ལས་ཅན་རྒྱལ་པོ་རྗེ་འབངས་སྨིན་པར་མཛད་གནང་ནུག།

དེ་ལས་ ཡོན་མཆོད་ལྐོག་ཏུ་བཀའ་བགྲོས་ཏེ་ ཤུལ་ལས་བདུད་ཀྱི་སྤྲུལ་པ་གིས་ ཆོས་
ཀྱི་བསྟན་པ་བསྣུབས་པར་དགོངས་ནས་ དབུས་གཙང་ཕྱོགས་ལུ་སྒྲུབ་གནས་ཉེར་
གཅིག་དང་ མངའ་རིས་ཕྱོགས་ལུ་གངས་བྲག་ཉི་ཤུ་ མདོ་ཁམས་ཕྱོགས་ལུ་གནས་
ཆེན་ཉེར་ལྔ་ གསང་སྔགས་ཀྱི་ཆོས་མི་ནུབ་པ་དང་ བྱིན་རླབས་ཀྱི་མཚན་ཁ་མི་ཉམས་
པའི་ཕྱིར་དུ་ ཆོས་ནོར་ཟབ་གཏེར་དཔག་ཏུ་མེད་པ་ ས། གངས། བྲག རི། མཚོ་ག་ར་
ཁྱབ་པར་མཛད་གནང་ཡོདཔ་ཨིན་པས། 

དེ་ལས་ ང་བཅས་རའི་ལྷོ་ལྗོངས་འདི་ནང་ལུ་བྱོན་ཏེ་ རྒྱལ་པོ་ཁྱི་ཁ་ར་ཐོད་ཐབས་ཀྱིས་
བཏུལ་ནས་ མཁན་པ་ལྗོངས་ཚུ་སྦས་གནས་ཁྱད་པར་ཅན་ལུ་བྱིན་གྱིས་བརླབས་
གནང་། ཕྲིན་ལས་ཕུར་པའི་སྒྲུབ་གནས་སུ་བསྔགས་པ་ མོན་ཁ་ནེ་རིང་སེང་གེའི་རྫོང་
གསུམ་དང་ སྟག་ཚང་མིང་ཅན་བཅུ་གསུམ་དུ་གྲགས་པའི་ གཙོ་བོ་སྤ་གྲོ་སྟག་ཚང་
སེང་གེ་བསམ་གྲུབ་ཕུག་ལུ་བྱོན་ ཁྲོ་རྒྱལ་གྲོ་ལོད་འཆོལ་བའི་སྐུར་བཞེངས་ཏེ་ བདུད་
དང་དམ་སྲི་སྡེ་བརྒྱད་དྲེགས་པ་ཅན་ཚུ་དབང་དུ་བསྡུས་ནས་བཞུགས་པའི་སྐབས་ལུ་ 
ནུབ་ཕྱོགས་མཁའ་འགྲོའི་གླིང་ལས་ མཁའ་འགྲོ་མ་འབུམ་གཅིག་སྟག་ཚང་སེང་གེ་
བསམ་གྲུབ་ཕུག་གི་ ཡང་རྩེར་སྤང་རྒྱན་སྣ་ཚོགས་བཀྲ་ཞིང་ ལྷ་ཤིང་ལྗོན་པའི་གནས་
སུ་འདུས་ནས་ ཨོ་རྒྱན་རིན་པོ་ཆེ་ལུ་ ཚོགས་ཀྱི་འཁོར་ལོ་དཔག་མེད་ཕུལ་ཏེ་གནས་
དེར་བྱོན་ཏེ་ ཞབས་རྗེས་འབུམ་བཞག་ཡོདཔ་ཨིན་པས། 

དེའི་ཤུལ་ལས་ རབ་བྱུང་གཉིས་པའི་འགོ་ཐོག་ལུ་ མཁའ་འགྲོའི་གཙོ་མོ་ མ་གཅིག་
ལབ་སྒྲོན་ཡང་ གདུལ་བྱའི་དོན་ལུ་ སྟག་ཚང་སེང་གེ་བསམ་གྲུབ་ཕུག་ལུ་བྱོན་པའི་
སྐབས་ལུ་ སྔོན་མ་ཨོ་རྒྱན་རིན་པོ་ཆེ་དང་ ཚེའི་སྒྲུབ་གནས་ཡང་རྩེ་བྲག་ལུ་བྱོན་པའི་
སྐབས་ལུ་ཡང་ མཁའ་འགྲོ་མ་འབུམ་འདུས་ཏེ་ཚོགས་ཀྱི་འཁོར་ལོ་བསྐོར་ཏེ་ འབུམ་
བྲག་གནས་དེ་ཁར་ཡུན་རིངམོ་སྦེ་བཞུགས་ཡོདཔ་ལས་ བྲག་དེ་ནང་མཁའ་འགྲོ་མ་
འབུམ་གྱིས་ ཞབས་རྗེས་བཞག་ཡོདཔ་ལས་བརྟེན་ གནས་དེ་གི་མིང་ལུ་ཡང་ འབུམ་
བྲག་ཟེར་བའི་མིང་དར་ཁྱབ་སོང་ཡོདཔ་ཨིན། ཨིན་རུང་ ད་རེས་ནངས་པ་ མཁའ་འགྲོ་
མ་འབུམ་གྱི་ཞབས་རྗེས་གསུམ་དེ་ཅིག་ བྱག་གི་ཕྱི་ཁར་མཇལ་ནི་ཡོདཔ་མ་གཏོགས་ 
གཞན་ཚུ་དད་པའི་རྟེན་དུ་ བྱག་ཕུག་གཅིག་ལས་གཞན་མཇལ་ནི་མེདཔ་ཨིན་པས།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

༢ མ་གཅིག་ཕུག་གི་གནས།
སྤ་རོ་སྟག་ཚང་གི་གནས་ནང་ལུ་ ཕུག་
ཆེན་བརྒྱད་སྦེ་ཡོད་མི་ཚུ་ཡང་ དཔལ་
ཕུག་ སེང་གེ་ཕུག་ མ་གཅིག་ཕུག་
གསུམ་དང་ གྲོ་ལོད་ཕུག་ ཕག་མོ་
ཕུག་ ཀ་པ་ལི་ཕུག་ ཆོས་རྒྱལ་ཕུག་ 
འོད་གསལ་ཕུག་ཚུ་ སྟག་ཚང་ཤར་མར་
ཡོདཔ་ཨིན། 

མ་གཅིག་ཕུག་གི་གནས་དེ་ སྟག་ཚང་
གི་མཁའ་འགྲོ་སྤང་ཅུང་གི་མགུ་ལས་
ཡར་ མཆོད་རྟེན་གཅིག་ཡོད་ས་ལས་
ཡར་འགྱོཝ་ད་ དང་པ་རང་ རྡོ་ཉི་ཟླ་རང་
བྱོན་དང་ དེ་ལས་ རྡོའི་དབྱིབས་དུང་དཀར་
དང་འདྲཝ་སྦེ་ཡོད་པའི་ བྱག་ཕུག་འདི་ དེ་
བསྒང་དཔོན་སློབ་ཧཱཔ་ཟེར་མི་གིས་ སྟག་
ཚང་ཟངས་མདོག་དཔལ་རི་ ཉམས་གསོ་
ཞུ་བའི་སྐབས་ལུ་བཞུགས་པའི་བྱག་
ཕུག་ཅིག་དང་ དེའི་སྦོ་ལོགས་ཁར་རྡོའི་
ནེའུ་ལེ་ཅིག་ཡང་མཇལ་ནི་ཡོདཔ་ཨིན།

མ་གཅིག་ལབ་སྒྲོན་གྱི་སྒྲུབ་ཕུག།

མ་གཅིག་ལབ་སྒྲོན་གྱི་ཞབས་རྗེས།



7

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དེ་ཁ་ལས་ཡར་འགྱོཝ་ད་ རྡོ་ཕུག་ཅིག་གུ་ མ་གཅིག་ཕུག་གི་གནས་སྒོའི་ལྡེ་མིག་
བུ་གཅིག་མཇལ་ནི་ཡོད་པའི་ཁར་་མ་གཅིག་ལབ་སྒྲོན་ཐུགས་དམ་ལུ་བཞུགསཔ་ད་ 
བར་ཆད་རྐྱབ་མི་ སྦུལ་གྱི་རྣམ་པ་སྦེ་ཡོད་མི་ བདུད་དེ་བཏུལ་ཡོད་པའི་ སྦུལ་མཇུག་
དང་ ལས་མགོན་བྱ་རོག་གདོང་ཅན་གྱི་དབུ་ཞྭ་རང་བྱོན་ཡང་མཇལ་ནི་ཡོདཔ་ཨིན།

དེ་ལས་མ་གཅིག་ཕུག་གི་ ལྷ་ཁང་སྟེང་ཐོག་
གི་རྒྱབ་ཁར་ མཁའ་འགྲོ་མའི་ཞབས་རྗེས་
གཡོནམ་རང་བྱོན་རྡོ་གུ་ མཇལ་ནི་ཡོད་པའི་ 
ཞབས་རྗེས་གཡསཔ་དེ་  ཧཱ་འབྱུང་གནས་བྲག་
ལུ་ཡོདཔ་ཨིན་པས། 

ད་རུང་ རྡོའི་བྱག་ཕུག་བྷ་ག་རང་བྱོན་ནང་ལུ་ མཁའ་འགྲོ་ མ་གཅིག་ལབ་སྒྲོན་གྱི་སྐུ་
ཚབ་ཨིན་ཟེར་བའི་ རྡོ་རང་བྱོན་གཅིག་ཡང་མཇལ་ནི་ཡོདཔ་མ་ཚད་ རྡོ་རྗེ་ཕག་མོའི་
དབུ་དང་ བདུད་རྩིའི་ཐོད་པ་ཚུ་ཡང་ བྷ་ག་རང་བྱོན་གྱི་བྱག་ཕུག་ནང་ལུ་ཡོདཔ་ཨིན།

ཕ་དམ་པ་སངས་རྒྱས་ཀྱི་རྡོ་རྗེ།

མཁའ་འགྲོ་མའི་གསང་བའི་སྒྲུབ་ཕུག།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ད་རུང་དེ་ནང་ལུ་ མཁའ་འགྲོ་མའི་ཐུགས་དམ་ལུ་བར་ཆད་རྐྱབ་མི་སྦུལ་མགོ་དེ་ དར་
དཔྱངས་ཀྱིས་དམ་ལུ་བཏགས་པའི་ སྦུལ་མགོ་དང་ དར་དཔྱངས་ཚུ་མཇལཝ་ཨིན། 
དེ་མ་ཚད་ མཁའ་འགྲོ་མའི་གཏེར་སྒོ་དང་ ཞབས་རྗེས། ཕྱག་དམ་གྱི་ཐིའུ་རང་བྱོན། 
མཁའ་འགྲོ་མའི་གསང་བའི་སྒྲུབ་ཕུག་ཚུ་མཇལ་ནི་ཡོད། 

༣ སྟག་ཚང་ཟངས་མདོག་དཔལ་རིའི་གནས།
མ་གཅིག་ཕུག་ལས་ཡར་བལྟ་སྟེ་འགྱོཝ་ད་ སྟག་ཚང་ཟངས་མདོག་དཔལ་རི་མཇལ་
ནི་ཡོད་མི་དེའི་ གདོང་ཕྱོགས་ལུ་ ཕ་དམ་པ་སངས་རྒྱས་ཀྱི་གྲུབ་ཆུ་དང་ ཕྱག་པར་ཚུ་
བྱིན་རླབས་མ་ཉམས་པར་མཇལ་ནི་ཡོད། དེ་མ་ཚད་ གཟིམ་ཅུང་གསརཔ་གི་ལྟག་ལུ་ 
མི་འཁྲུགས་པའི་དཀྱིལ་འཁོར་རང་བྱོན་ཡོད་པའི་ བྱིན་རླབས་ཅན་གྱི་དུར་ཁྲོད་ཅིག་
ཡང་མཇལ་ནི་ཡོད།

༤ སྟག་ཚང་ཤར་མ།
སྟག་ཚང་དཔལ་ཕུག་གི་གཡོན་ཁ་ཐུག་ལུ་ སྟག་ཚང་ཤར་མ་ཟེར་སར་འགྱོ་སའི་ལམ་
འདི་ ཨོ་རྒྱན་རྩེ་མོ་ལས་ཁ་མར་བལྟ་སྟེ་ དུས་ཡུན་སྐར་མ་ ༣༠ དེ་ཅིག་འབབ་ད་ གྲོ་
ལོད་ཕུག་གི་ལྷ་ཁང་དེ་མཇལཝ་ཨིན་པས། གནས་དེ་ཁར་ གྲོ་ལོད་ཕུག་དང་ འོད་
གསལ་ཕུག་ ཕག་མོ་ཕུག་ ཆོས་རྒྱལ་ཕུག་ ཀ་པ་ལི་ཕུག་ཟེར་ཡོད་པའི་ ཕུག་ལྔའི་
གཙོ་བོ་གྲོ་ལོད་ཕུག་ལུ་ལྷ་ཁང་ཅིག་བཞེངས་ཏེ་ཡོདཔ་ཨིན།  གནས་དེ་གཙོ་བོ་རང་ 
མཁའ་འགྲོ་ཡེ་ཤེས་མཚོ་རྒྱལ་དང་ མོན་མོ་བཀྲིས་ཁྱེའུ་སྒྲོན་གཉིས་ལས་ བཀྲིས་
ཁྱེའུ་སྒྲོན་སྟག་མོ་ལུ་དང་ གུ་རུ་རིན་པོ་ཆེ་ རྡོ་རྗེ་གྲོ་ལོད་ལུ་སྤྲུལ་ཏེ་ བདུད་ཚུ་དམ་ལུ་

བཏགས་གནང་པར་བྱོན་པའི་གནས་ཅིག་ཨིན་པས། གནས་དེ་ཁར་ གྲོ་ལོད་གསུམ་
སྦེ་མཇལ་ནི་ཡོད་མི་དེ་ གྲོ་ལོད་སྐུ་གསུང་ཐུགས་སྦེ་བརྩིཝ་ཨིན་པས། དེ་ཡང་ སྐུའི་གྲོ་
ལོད་དེ་བྱག་རང་བྱོན་གུ་མཇལ་ནི་ཡོད་པའི་ཁར་ གསུང་གི་གྲོ་ལོད་དེ་ ཡི་གེ་ཨཱ་ལི་ཀཱ་
ལི་རང་བྱོན་ ཐུགས་ཀྱི་གྲོ་ལོད་དེ་རྡོའི་མཆོད་རྟེན་རང་བྱོན་མཇལ་ནི་ཡོདཔ་ཨིན།

སྟག་ཚང་ཤར་མ་རྐྱངམ་གཅིག་ནང་རང་ གནས་ཁག་མ་འདྲཝ་ ༢༩ དེ་ཅིག་མཇལ་ནི་
ཡོད་མི་དེ་ཡང་ མ་འོངས་ལུང་བསྟན་དང་འཁྲིལ་བཀོད་ཡོདཔ་ཨིན་པས། གནས་དེ་ཚུ་
ཡང་ གྲོ་ལོད་རང་བྱོན། མི་ལ་རས་པའི་ཞལ། མཁའ་འགྲོ་ཡེ་ཤེས་མཚོ་རྒྱལ་ མཁའ་
འགྲོ་སྡེ་ལྔའི་རྣམ་པ་ལྔ་སྦེ་སྤྲུལ་ཡོད་མིའི་ནང་ལས་ རྣམ་པ་གསུམ་ལུ་སྤྲུལ་ཡོད་མི་དེ་ 
ཐིག་ལེའི་དཀྱིལ་འཁོར་སྦེ་མཇལ་མི་དེ་ཚུ་ཡང་ རྡོ་རྗེ་ཕག་མོ། འགྲོ་བ་བཟང་མོ། སྣང་
ས་འོད་འབུམ་ཚུ་ཨིན་ཟེར་སླབ་ཨིན་པས། དེ་མ་ཚད་ གསེར་གྱི་བུམ་པ། དུང་དཀར་

སྟག་ཚང་ཤར་མ་ལྷ་ཁང་།

བཙན་ཏོག་རྒེད་འོག།

གཡས་འཁྱིལ། ལྷ་ཁང་གི་གཡས་གཡོན་ལུ་ཡེ་ཤེས་པའི་སྤྱན་གཉིས། རུས་སྦལ། 
སྟག་མོ་རང་བྱོན། མཁའ་འགྲོ་མའི་བྷ་ག་ གསང་བའི་རྡོ་རྗེ། ཧཱུཾ་ཡིག་ལ་སོགས་པའི་
གནས་མང་རབས་ཅིག་མཇལ་ནི་འདུག།

སྟག་ཚང་གི་གནས་ཀྱི་བྱག་དེ་ རམ་ཐང་ཁ་ལས་མཇལཝ་ད་ གཤིན་རྗེ་ཆོས་རྒྱལ་གྱི་
རྣམ་པ་དང་  རྡོ་རྗེ་གྲོ་ལོད་ཀྱི་རྣམ་པ་ དེ་ལས་ཕྱག་ན་རྡོ་རྗེ་གི་རྣམ་པ་སྦེ་མཇལཝ་ཨིན་
པས། 

༥ སྤ་གྲོ་སྟག་ཚང་གི་གནས།
གུ་རུ་ཡབ་ཡུམ་དང་ཐུགས་སྲས་རྗེ་འབངས་ཉེར་ལྔས་ཞབས་ཀྱིས་བཅགས་ཤིང་ ཆོས་
འཁོར་བསྐོར་ཏེ་སྒྲུབ་གནས་མཆོག་ཏུ་བྱིན་གྱིས་བརླབས་པའི་སྐོར།
ཨོ་རྒྱན་སངས་རྒྱས་གཉིས་པ་ གུ་རུ་རིན་པོ་ཆེ་གིས་ཞབས་ཀྱིས་བཅགས་གནང་བའི་ 
སྦས་གནས་ཁྱད་པར་ཅན་མང་རབས་ཅིག་ཡོད་པའི་ནང་ནས་ སྤ་རོ་རྫོང་ཁག་བཙན་

ཏོག་རྒེད་འོག་ལུ་ཡོད་པའི་ སྟག་ཚང་དཔལ་ཕུག་གི་གནས་འདི་ བྱིན་ཅན་དང་ཁྱད་
དུ་འཕགས་པའི་ གནས་མཆོག་ཅིག་འབདཝ་ལས་ དད་ཅན་བསོད་ནམས་བསགས་
པའི་རྟེན་གྱི་མཆོག་ངོ་མ་ཅིག་སྦེ་ འཛམ་གླིང་ཡོངས་ལུ་ སྙན་པར་གྲགས་ཏེ་ཡོདཔ་
ཨིན། 

གནས་དེ་དང་པ་རང་ མཁའ་འགྲོ་ཡེ་ཤེས་མཚོ་རྒྱལ་གྱི་རྣམ་ཐར་ལས།  གུ་རུ་རིན་པོ་
ཆེ་གིས་ བོད་འབངས་ཡོངས་ལུ་ གཏེར་དུ་སྦས་པའི་ཆོས་ཚུ་ ཡི་གེ་མགྱོགས་པ་ཕུལ་
དུ་ཕྱིན་པ་ནམ་མཁའི་སྙིང་པོ་དང་། སྐྱེན་པ་ཕུལ་དུ་ཕྱིན་པ་ཨ་ཙ་ར་དཔལ་དབྱངས་དང་། 
དག་མགྱོགས་སྐྱེན་གསུམ་ཕུལ་དུ་ཕྱིན་པ་ལྡན་མ་རྩེ་མང་དང་། མི་བརྗེད་གཟུངས་ཐོབ་
མཚོ་རྒྱལ་སོགས་རྗེ་འབངས་ཉེར་ལྔ་དང་། མཆན་བུ་མང་པོས་ ལ་ལ་རྒྱ་ཡིག་དང་ 
ལ་ལ་མཁའ་འགྲོའི་ཡིག་རིགས་ལ་སོགས་པ་བྲིས་ཏེ་ གཏེར་དུ་སྦས་ཡོད་པའི་ཁར་ 
ལྷག་པར་དུ་ གུ་རུ་ཡབ་ཡུམ་གཉིས་པོ་ ཐུགས་ཀྱི་དགོངས་པ་མཉམ་ནས་ ཐབས་
ཤེས་ཀྱི་འགྲོ་དོན་དཔག་མེད་མཛད་དེ་ མདོ་སྔགས་ཆོས་ཀྱི་ཀློང་རྡོལ་ སྐུའི་རྫུ་འཕྲུལ་
མཉམ་ནས་ སྣང་སྲིད་ཐམས་ཅད་ལ་དབང་བསྒྱུར་ནས་ བོད་མཆིམས་ཕུ་ལས་རིམ་པ་
བཞིན་དུ་ ཞབས་ཀྱིས་བཅགས་ནས་ བོད་ཡུལ་ག་ར་བྱིན་གྱིས་བརླབས། སྟག་ཚང་
གསུམ་ལུ་བྱོན་ཡོད་པའི་ནང་ལས་ དང་པ་རང་མོན་སྤ་གྲོ་སྟག་ཚང་ལུ་བྱོན་ཏེ་ གཏེར་
ཐམས་ཅད་བསིལ་བུར་བཀྲམ་ཞིང་ལུང་བྱང་བཏབ་སྟེ་ ཐུགས་ཀྱི་གནས་སྦེ་ བྱིན་གྱིས་
བརླབས་གནང་ཡོདཔ་ལས་ གུ་རུ་ཁོ་རའི་ལུང་བསྟན་ནང་ལུ་ གནས་འདི་ནང་ལུ་ག་
གིས་བསྒྲུབ་རུང་ ཕྱག་རྒྱ་ཆེན་པོའི་དངོས་གྲུབ་ཐོབ་ཚུགསཔ་ལས་ གུ་རུ་འོག་མིན་དུ་
བཞུགསཔ་དང་དུས་མཚུངས་ལུ་ སྐུ་གསུང་ཐུགས་ཀྱི་རྟེན་དེ་ཚུ་ རང་བྱོན་དུ་བྱུང་བྱུངམ་
ཨིན་ཟེར་གསུངས་ཏེ་ གུ་རུ་རྡོ་རྗེ་གྲོ་ལོད་ཀྱི་སྐུ་རྟེན་དང་ མཆོད་རྟེན་རང་བྱོན་ ཡི་གེ་

བཙན་ཏོག་རྒེད་འོག།

དྲུག་མ་རང་བྱོན་ཡོད་མི་ཚུ་ལུ་ སྨོན་ལམ་དང་བཀྲ་ཤིས་རབ་གནས་མཛད་གནང་སྟེ་ 
གུ་རུ་རིན་པོ་ཆེ་མཆོག་ དེ་ཁ་ལས་ བོད་འོན་ཕུག་སྟག་ཚང་ལུ་ཕེབས་ཡོདཔ་ཨིན་པས། 

དེ་གིས་སྦེ་ ཨོ་རྒྱན་གྱི་སློབ་དཔོན་ཆེན་པོ་པདྨ་སཾ་བྷ་ཝ་གིས་ ཞབས་ཀྱིས་བཅགས་
ཤིང་བྱིན་གྱིས་བརླབས་པའི་གནས་ཆེན་ཐུན་མོང་མ་ཡིན་པ།  སྐུའི་གནས་ཆེན་སྒྲགས་
ཀྱི་ཡང་རྫོང་། གསུང་གི་གནས་མཆོག་བསམ་ཡས་མཆིམས་ཕུ་བྲག་དམར་ཀེའུ་ཚང་། 
ཐུགས་ཀྱི་གནས་ཆེན་ལྷོ་བྲག་མཁར་ཆུ་དཔལ་གྱི་ཕུག་རིང་། ཡོན་ཏན་གྱི་གནས་ཆེན་
ཡར་ལུང་ཤེལ་གྱི་བྲག་ཕུག་ ཕྲིན་ལས་ཀྱི་གནས་ཆེན་མོན་ཁ་ནེ་རིང་སེང་གེ་རྫོང་།  
སློབ་དཔོན་ཆེན་པོ་རྡོ་རྗེ་གྲོ་ལོད་ཀྱི་སྐུར་བཞེངས་པའི་གནས་མོན་གྱི་སྤ་གྲོ་སྟག་ཚང་སྦེ་
བརྩིཝ་ཨིན།  

དེ་མ་ཚད་ མཁའ་འགྲོ་ཡེ་ཤེས་མཚོ་རྒྱལ་གྱི་རྣམ་ཐར་ལས་གསུངས་པ་བཞིན་ སྐུའི་
གནས་འོན་ཕུ་སྟག་ཚང་དང་ གསུང་གི་གནས་ཁམས་ཀྱི་སྟག་ཚང་ ཐུགས་ཀྱི་གནས་
མཆོག་དམ་པ་འདི་ མོན་སྤ་གྲོ་སྟག་ཚང་ཟེར་ སྟག་ཚང་གསུམ་སྦེ་ཡང་བརྩིཝ་ཨིན་
པས།

མོན་མོ་བཀྲིས་ཁྱེའུ་སྒྲོན་སྟག་མོར་སྤྲུལ་ཏེ་བྱོན་ཚུལ།
གཏེར་སྟོན་བརྒྱ་རྩའི་རྣམ་ཐར་འཇམ་མགོན་ཀོང་སྤྲུལ་གྱིས་མཛད་པ་ལས།  དམ་ཚིག་
སྒྲོལ་མ་མོན་མོ་བཀྲ་ཤིས་ཁྱེའུ་སྒྲོན་ནི། མོན་ཚ་འོག་ཏུ་འཁྲུངས། ཆུང་ངུ་ནས་ཆོས་ཀྱི་
རིགས་སད་པ་དང་ མནལ་ལམ་དུ་མཁའ་འགྲོས་བརྡས་བསྐུལ་ནས་ལྷོ་བྲག་ལུ་བྱོན།  
ཧེ་མ་ར་ ཡེ་ཤེས་མཚོ་རྒྱལ་གྱིས་རྗེས་སུ་བཟུང་ཞིང་སྨིན་པར་མཛད།  སླར་ལ་ཡག་

མོན་མཁར་སྟེང་དུ་ཨོ་རྒྱན་རིན་པོ་ཆེ་མཇལ། ཟབ་མོའི་གདམས་པ་སྙིང་པོར་དྲིལ་ནས་
གསུངས་པས་དངོས་གྲུབ་བརྙེས། ཕྲིན་ལས་ཀྱི་གཟུངས་མར་བཞེས། སྤ་གྲོ་སྟག་ཚང་
དུ་སློབ་དཔོན་ཆེན་པོ་རྡོ་རྗེ་གྲོ་ལོད་ཀྱི་སྐུར་བཞེངས་པའི་སྐབས་སུ་ སྐུ་ལུས་འདོད་རྒུར་
བསྒྱུར་བས་སྟག་མོའི་ཚུལ་དུ་སྤྲུལ་ནས་ཆིབས་ཀྱི་རྣམ་པར་མཛད་ཅེས་དང་། ཁྲག་
འཐུང་བདུད་འཇོམས་གླིང་པའི་གཏེར་བྱོན་ཟབ་གསང་མཁའ་འགྲོའི་སྙིང་ཐིག་གི་གྲོ་
ལོད་སྒྲུབ་ཐབས་ལས། བདག་འདྲ་པདྨ་བདུད་འཇོམས་ངས༔ མ་འོངས་འགྲོ་བློའི་
མུན་ཁམས་སུ༔ ཕན་བདེའི་ཉི་མ་འཆར་བའི་ཕྱིར༔ སྟག་ཚང་བསམ་འགྲུབ་ཀེའུ་ཚང་
དུ༔ རང་གི་སྒྲུབ་པ་རང་གིས་བྱས༔ བསྟན་པ་མི་ནུབ་དར་རྒྱས་ཕྱིར༔མི་འགྱུར་རྡོ་རྗེའི་
གཏེར་དུ་སྦས༔ ཞེས་དང་། བདུད་འཇོམས་འཇིགས་བྲལ་ཡེ་ཤེས་རྡོ་རྗེའི་གཏེར་བྱོན་
ཡང་གསང་ཐུགས་ཀྱི་ཐིག་ལེའི་ལོ་རྒྱུས་ལུང་གི་བྱང་བུ་ལས། དེ་ཡང་གདོང་དམར་བོད་

གཅན་གཟན་སྟག་གི་རྣམ་པ།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

14

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ཡུལ་མཐའ༔ ཁ་ཁྲ་མོན་གྱི་ས་མཚམས་ནི༔ སྤ་གྲོ་སྟག་ཚང་དཔལ་གྱི་ཕུག༔ སེང་གེ་
བསམ་འགྲུབ་ཀེའུ་ཚང་དུ༔ ཁྲོ་བས་ཁྲོ་བ་འདུལ་བའི་ཕྱིར༔ བདག་ཉིད་པདྨ་ཐོད་ཕྲེང་
རྩལ༔ རྡོ་རྗེ་ཁྲོས་པའི་ཏིང་འཛིན་གྱིས༔ དབང་དྲག་འཆོལ་བའི་སྐུར་ལངས་ཏེ༔ མོན་
བོད་གངས་ཅན་མཐའ་དབུས་ཀྱི༔ འདྲེ་བགེགས་རྒྱལ་བསེན་དམ་སྲི་བཏུལ༔ དྲེགས་
ལྡན་ལྷ་འདྲེ་གཞི་བདག་ཚོགས༔ དབང་བསྡུས་སྲོག་སྙིང་དངོས་སུ་བླངས༔ གནས་
དང་གཏེར་གྱི་ཁ་བྱང་གཏད༔ ཅེས་སོགས་དང་།  གཏེར་ཁ་གཞན་ལས་ཀྱང་ ཚུལ་
འདི་དང་མཚུངས་པ་མང་རབས་ཅིག་འབྱུང་དོ་ཡོདཔ་ཨིན། 

ཡེ་ཤེས་མཚོ་རྒྱལ་དང་་བཀྲིས་ཁྱེའུ་སྒྲོན་སྒྲུབ་པ་ཐོབ་ཚུལ།
ལྷག་པར་དུ་ གུ་རུ་གིས་ལུང་བསྟན་གནང་བ་བཞིན། འདི་ནས་མ་འོངས་ཐ་མའི་
དུས༔ ཁྱོད་ཀྱིས་སྤྲུལ་པ་རྣམ་ལྔ་འབྱེད༔ སངས་རྒྱས་བསྟན་པ་ཡུན་དུ་བསྲིང་༔ ཞེས་
གསུངས་པ་བཞིན་ མཁའ་འགྲོ་ཡེ་ཤེས་མཚོ་རྒྱལ་གྱི་སྤྲུལ་པ་རྣམ་པ་ལྔ་སྦེ་མ་བྱོན་
པའི་ཧེ་མ་ མཁའ་འགྲོ་མཆོག་ མོན་སེངྒེ་རྫོང་ལས་ མོན་མོ་བཀྲིས་ཁྱེའུ་སྒྲོན་དང་
བཅས་པ་ མོན་སྤ་གྲོ་སྟག་ཚང་ལུ་བྱོན་ཏེ་ རང་དོན་གྱི་དཀའ་བ་མཐའ་མ་བདེ་སྟོང་ཟུང་
འཇུག་ཐིག་ལེའི་དཀའ་བ་སྤྱད་དེ་ ཚེ་དཔག་མེད་ཀྱི་དཀྱིལ་འཁོར་གྱིས་ཞལ་གཟིགས་
ནས་ ཚེ་ལ་དབང་བའི་དངོས་གྲུབ་ཐོབ་པའི་གནས་རྩ་ཅན་ཅིག་ཡང་ཨིན། 

དེ་ལས་ལོག་སྟེ་ མཁའ་འགྲོ་ཡེ་ཤེས་མཚོ་རྒྱལ་གྱིས་གཙོས་པའི་དཔོན་སློབ་དྲུག་པོ་ 
གུ་རུའི་སྐུའི་གནས་ བོད་འོན་ཕུ་སྟག་ཚང་ལུ་བྱོན། གུ་རུ་རིན་པོ་ཆེ་དང་ ཞལ་མཇལཝ་
ད་ གུ་རུ་རིན་པོ་ཆེ་གིས་ མཚོ་རྒྱལ་མཆོག་ ཏི་སྒྲོ་རིའི་རྩེ་ལུ་ལོ་གཅིག་དེ་ཅིག་སྒྲུབ་པ་

གནང་སྟེ་ ཨ་ཙ་ར་ས་ལེ་དང་ བུ་མོ་བདེ་བ་མོ་གཉིས་ཁྱིད་དེ་ མོན་སེང་གེ་རྫོང་ལུ་ སྒྲུབ་
པ་གནང་དགོཔ་སྦེ་གསུངམ་བཞིན་དུ་སེང་གེ་རྫོང་ལུ་བྱོན་ཏེ་ སྒྲུབ་ཆེན་བཀའ་བརྒྱད་ཀྱི་
དཀྱིལ་འཁོར་ཞལ་ཕྱེ་སྟེ་སྒྲུབ་པ་གནང་བའི་སྐབས་ལུ་ ཡི་དམ་གྱི་ཞལ་གཟིགས་ནུག།

མཚོ་རྒྱལ་གྱིས་ འོན་ཕུ་སྟག་ཚང་དང་ ལྷག་པར་དུ་མོན་སྤ་གྲོ་སྟག་ཚང་ལུ་ གུ་རུ་
དང་ཞལ་མཇལ་བའི་སྐབས་ལུ་ གསང་སྔགས་ཉམས་སུ་བླང་ཚུལ་དང་ ཚེ་དཔག་
མེད་ཀྱིས་ཞལ་གཟིགས་ཚུལ་ཞིབ་ཞིབ་སྦེ་ གུ་རུ་ལུ་ཞུཝ་ད་ གུ་རུ་རིན་པོ་ཆེ་ཐུགས་
གནམ་མེད་ས་མེད་དགྱེས་ཏེ་ ཕྱག་གཡསཔ་མཚོ་རྒྱལ་གྱི་དབུ་གུ་བཞག་སྟེ་གསུངས་
ཡོད་མི་དེ་ཡང་ བུ་མོ་རང་གནས་འདིར་ཡོ་ག་ཚེའི་རིག་འཛིན་སྒྲུབ་པའི་དུས་ལུ་བབས་
འདུག་ གུ་རུ་ང་ཡིས་ ཚེ་དཔག་མེད་ཀྱི་དཀྱིལ་འཁོར་ཞལ་ཕྱེ་ནས་དབང་བསྐུར་ནི་
ཨིན། ཁྱོད་རང་ཚེའི་རྟེན་དུ་དཔའ་བོ་ཞིག་འཚོལ་ཞིག་ མོན་གྱི་བུ་མོ་ཁྱེའུ་སྒྲོན་འདི་
ལུ་ ཡེ་ཤེས་པའི་མཁའ་འགྲོ་རྡོ་རྗེ་ལས་མའི་ མཚན་རྟགས་ཚང་པ་ཞིག་འདུག་པས་
ང་ལ་ཕུལ་དང་། ངས་གསང་སྔགས་རྡོ་རྗེ་ཕུར་པའི་གཟུངས་མ་བྱེད་ནས་ རྡོ་རྗེ་གཞོན་
ནུའི་མན་ངག་མང་པོ་སྤེལ་དགོས་པ་འདུག་ ཅེས་གསུངསམ་ལས་ མཚོ་རྒྱལ་གྱིས་ 
གསེར་གཡུའི་མཎྜལ་ བུ་མོ་བཀྲིས་ཁྱེའུ་སྒྲོན་དང་བཅས་པ་གུ་རུ་ལུ་ཕུལ་ཡོདཔ་ཨིན།

དེ་ལས་ གུ་རུ་རིན་པོ་ཆེ་གིས་ རྡོ་རྗེ་ཕུར་པའི་རྒྱུད་ བྱི་ཏོ་ཏ་མ་དང་འབྲེལ་བའི་ དཀྱིལ་
འཁོར་ཨེ་ཁྲམ་བཞི་ཅུ་རྩ་གཉིས་དང་ ཕུར་པ་བདུན་ཅུ་རྩ་བརྒྱད་ཀྱི་དཀྱིལ་འཁོར་ཞལ་
ཕྱེ་ནས་ རྫོགས་པར་གསུངས་གནང་ཡོདཔ་ཨིན་པས། དེའི་ཚེ་ གུ་རུ་རྡོ་རྗེ་གྲོ་ལོད་
ཀྱི་སྐུར་བཞེངས་ནས་ ལྷ་འདྲེ་དབང་དུ་བསྡུས་ བུ་མོ་ཁྱེའུ་སྒྲོན་སྟག་མོའི་རྣམ་པ་ལུ་ 
སྤྲུལ་ཏེ་ གུ་རུ་ཡབ་ཡུམ་གཉིས་རྡོ་རྗེ་ཕུར་པའི་ ཏིང་ངེ་འཛིན་གྱི་ངང་ལུ་བཞུགས་པའི་

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

ནང་ལས་ ཁྱད་པར་དུ་ མཐིང་ནག་རྡོ་རྗེ་ཁྲོ་ཕུར་གཅིག་ མོན་སྤ་གྲོ་སྟག་ཚང་ལུ་བྱོན་
ནས་ མོན་བལ་རྒྱ་གར་ལྷོ་སོགས་མཐའ་འཁོབ་ཡང་འཁོབ་ཀྱི་ ལྷ་སྲིན་སྡེ་བརྒྱད་
དབང་དུ་བསྡུས་ནས་དམ་ལུ་བཏགས་པའི་སྐབས་ལུ་ གུ་རུ་མཁའ་འགྲོ་དང་བཅས་པ་
སྤ་གྲོ་སྟག་ཚང་ལུ་བྱོན་ཡོདཔ་ཨིན།

དེ་ལས་ མཁའ་འགྲོ་མ་མཆོག་གིས་སྒྲུབ་པ་ཐོབ་སྟེ་ སྒྲུབ་རྟགས་སྟོན་ཚུལ་དེ་ཡང་ སྤ་
གྲོ་སྟག་ཚང་ཟབ་ལམ་སྤྱོད༔ གྲོགས་གསུམ་བདེ་ཆེན་ཧེ་རུ་ཀ༔ རྩ་ཐིག་རླུང་གསུམ་
རང་དབང་ཐོབ༔ འབྱུང་བ་ལྔ་ནི་བདག་དབང་བསྐུར༔ ལུས་ངག་ཡིད་གསུམ་སྐུ་གསུམ་
གྱུར༔ ཚེ་དཔག་མེད་ཀྱི་ལུང་བསྟན་ཐོབ༔ ཕག་མོ་ཉིད་དང་དབྱེར་མ་མཆིས༔ དཀྱིལ་
འཁོར་ཀུན་གྱི་གཙོ་མོར་གྱུར༔ ཟེར་གསུངས་པ་བཞིན་ སྤ་རོ་སྟག་ཚང་ལུ་གུ་རུའི་ལུང་
བསྟན་དང་འཁྲིལ་ སྒྲུབ་པ་ཐོབ་སྟེ་སྒྲུབ་རྟགས་མང་རབས་ཅིག་ སྟོན་གནང་ཡོད་པའི་
གནས་རྩ་ཆེན་ཅིག་ཨིན།

དཔལ་ཕུག་གནས་ཀྱི་སྐོར།
སློབ་དཔོན་ཆེན་པོའི་ཐུགས་སྲས་རྗེ་འབངས་ཉེར་ལྔའི་ནང་ལས་ རླངས་ཆེན་དཔལ་
གྱི་སེང་གེ་ལུ་ འཇིག་རྟེན་མཆོད་བསྟོད་ཀྱི་བཀའ་བབ་སྟེ་ སྒྲུབ་པ་གནང་སྟེ་གྲུབ་པ་
བརྙེས་ཞིནམ་ལས་ ལྷ་སྲིན་བྲན་དུ་ཁོལ། དེ་ལས་སྒྲུབ་གནས་ཀྱི་གཙོ་བོ་ སྤ་གྲོ་སྟག་
ཚང་སེང་གེ་བསམ་གྲུབ་ཕུག་ལུ་ སྒྲུབ་པ་ཡུན་རིངམོ་སྦེ་མཛད་གནང་བའི་མཚན་ལས་
དྲངས་ཏེ་ སྒྲུབ་གནས་དེ་ལུ་ཡང་ དཔལ་ཕུག ཟེར་ད་རེས་ཡོངས་གྲགས་ལུ་ སྟག་ཚང་
དཔལ་ཕུག་ཟེར་མི་དེ་ཡང་དེ་གིས་འབད་ཨིན།  

དེ་ལས་ སྟག་ཚང་སེང་གེ་བསམ་གྲུབ་ཟེར་ཞུ་དགོ་མི་འདི་ གནས་བདག་གི་མཚན་
སེང་གེ་བསམ་གྲུབ་ཨིནམ་ལས་བརྟེན་ཏེ་ཞུཝ་ཨིན་མས།

སྤ་གྲོ་སྟག་ཚང་དཔལ་ཆེན་རྡོ་རྗེ་གཞོན་ནུའི་རྣམ་པ།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

རླངས་ཆེན་དཔལ་གྱི་སེང་གེའི་སྐོར།
རླངས་ཆེན་དཔལ་གྱི་སེང་གེ་ ཁོ་
རང་ཤུལ་ལས་བལ་ཡུལ་ལུ་བྱོན་ཏེ་
དགོངས་པ་རྫོགས་རན་ཁར་ སྐུ་གདུང་
དམ་ཅན་རྡོ་རྗེ་ལེགས་པ་ལུ་བཅོལ་
ནས་ དགོངས་པ་ཆོས་དབྱིངས་སུ་
གཤེགས་པའི་སྐུ་གདུང་དེ་གུ་རུའི་
བཀའ་བཞིན་དུ་ དུར་ཁྲོད་བསིལ་བའི་
ཚལ་ལས་ དམ་ཅན་རྡོ་རྗེ་ལེགས་པ་
གིས་ སྟག་ཚང་དཔལ་ཕུག་ལུ་གདན་
དྲངས་ཏེ་ གཏེར་གྱི་ཚུལ་དུ་སྦས། དེ་
གུ་མཆོད་རྟེན་བཞེངས་ཡོད་མི་དེ་ཡང་ ད་རེས་གསར་བཞེངས་ལེགས་པར་བསྒྲུབས་
ཏེ་ དད་ཅན་བསོད་ནམས་བསགས་པའི་རྟེན་གྱི་མཆོག་ལུ་ བྱིན་རླབས་མ་ཉམས་པར་
བཞུགས་ཡོད། 

མཆོད་རྟེན་གྱི་སེང་ཁྲི་ནང་གཟུངས་གཞུག་ག་ནི་ཡང་མ་ཕུལ་བར་ སྟོངམ་སྦེ་བཞག་སྟེ་
ཡོད་མི་དེ་ཡང་ ཚེས་བཟང་དུས་བཟང་གི་སྐབས་ལུ་གཏེར་གྱི་ཚུལ་དུ་སྦས་ཏེ་ཡོད་པའི་ 
རླངས་ཆེན་དཔལ་གྱི་སེང་གེ་ཁོ་རང་ཞབས་སྐོར་ལུ་ མཆོད་རྟེན་འདི་ནང་བྱོནམ་ཨིན་
ཟེར་སླབ་སྲོལ་ཡོདཔ་ལས་ མཆོད་རྟེན་འདི་སྨོན་ལམ་གང་བཏབ་ཐེབས་ཟེར་བཤདཔ་
ཨིན་མས། 

རླངས་ཆེན་དཔལ་གྱི་སེང་གེའི་སྐུ་གདུང་མཆོད་རྟེན།

སྐུ་གདུང་མཆོད་རྟེན་འདིའི་ལོ་རྒྱུས་གཞན་ཡང་། ཡར་རྗེ་ཨོ་རྒྱན་གླིང་པའི་གཏེར་བྱོན་
བཀའ་འདུས་རིག་འཛིན་བརྒྱུད་པའི་གསོལ་འདེབས་འབྲིང་པོ་ལས། སྤ་གྲོ་སྟག་ཚང་
སེང་གེའི་ཕུག་པ་རུ༔ དཔལ་གྱི་སེང་གེ་ལ་བྱིད་ཡེ་ཤེས་བརྩེགས༔ དྲེགས་པ་ཀུན་
འདུལ་ལྷ་ཚོགས་ཞལ་གཟིགས་ཤིང་༔ ལྷ་སྲིན་བཀའ་ཉན་གཞན་སྣང་མངོན་དུ་གྱུར༔་
ཞེས་དང་། འཇམ་མགོན་མི་ཕམ་རིན་པོ་ཆེས་ སྒྲུབ་གནས་དཀར་མོ་སྟག་ཚང་དུ་
མཛད་པའི་བོད་ཡུལ་གྲུབ་ཆེན་བརྒྱད་ཀྱི་གསོལ་འདེབས་བྱིན་རླབས་སྤྲིན་ཆེན་ལས། 
སྤ་གྲོ་སྟག་ཚང་བསམ་གྲུབ་ཀེའུ་ཚང་དུ༔ འཇིག་རྟེན་མཆོད་བསྟོད་དཀྱིལ་འཁོར་
ལེགས་གྲུབ་སྟེ༔ ལྷ་སྲིན་དྲེགས་པ་བྲན་འཁོལ་ལས་བཞི་བསྒྲུབས༔ དཔལ་གྱི་སེང་
གེའི་ཞབས་ལ་གསོལ་བ་འདེབས༔ ཞེས་གསུངས་པ་ལྟར།  ཧེ་མ་གུ་རུའི་ཐུགས་
སྲས་རླངས་ཆེན་དཔལ་གྱི་སེང་གེ་གིས་ གནས་འདིར་སྒོམ་སྒྲུབ་མཛད་ནས་གྲུབ་པ་
བརྙེས་པའི་རྗེས་སུ་བལ་ཡུལ་དུ་ཕེབས་ཤིང་། བལ་ཡུལ་ཡང་ལེ་ཤོད་ནས་སྐུ་མྱ་ངན་
ལས་འདས་པའི་ཚེ། སྐུ་གདུང་རྡོ་རྗེ་ལེགས་པས་གདན་དྲངས་ཏེ་ཡོད་མི་འདི་ ད་རེས་
ཀུན་གྱིས་མཇལ་སར་ཡོད་པའི་མཆོད་རྟེན་འདིའི་ནང་བཞུགས་ཏེ་ཡོདཔ་ཨིན།     

གུ་རུ་རྡོ་རྗེ་གྲོ་ལོད་ཀྱི་ཁུངས་དོན།
པད་མའི་ཐང་ཡིག་ལས། །བདག་ནི་སངས་རྒྱས་སྣང་བ་མཐའ་ཡས་ཏེ། །གང་ལ་གང་
འདུལ་སྐུ་རུ་སྣང་ན་ཡང་། །ཞིང་འདིར་བརྫུས་སྐྱེས་མོན་བུ་ཨ་ཙ་ར། ཞེས་དང་། ལུང་
བསྟན་བཀའ་རྒྱ་ཅན་ལས། རང་བྱུང་པད་མ་ཞེས་བྱར་གྲགས་པབདག །སངས་རྒྱས་
སྣང་བ་མཐའ་ཡས་ཐུགས་ལས་བརྡོལ། །འཕགས་པ་སྤྱན་རས་གཟིགས་དབང་གསུང་
ལས་སྤྲུལ། །མཁའ་འགྲོ་ཡོངས་ཀྱི་མིང་པོ་དཔའ་བོ་རྒྱལ། །དུས་གསུམ་སངས་རྒྱས་

བཙན་ཏོག་རྒེད་འོག།

ཀུན་གྱི་འཕྲིན་ལས་མ། །མཉམ་མེད་ཀུན་བཟང་རྡོ་རྗེ་འཆང་ཆེན་པོ། །སྤྲུལ་པའི་སྐུ་སྣང་
ཐུགས་རྗེ་ཆེན་པོར་ལྡན། །གང་ལ་གང་འདུལ་ཕྲིན་ལས་རླབས་པོ་ཆེ། །སེམས་ཅན་ཀུན་
གྱི་རེ་འདོད་ཡིད་བཞིན་སྐོང་། །ཞེས་པ་ལྟར། འཁོར་འདས་ཐམས་ཅད་ཀྱི་སྔ་རོལ་དུ། 
སློབ་དཔོན་ཉིད་ཆོས་ཀྱི་སྐུ་ཀུན་ཏུ་བཟང་པོ་ཞེས་བྱ་བར་སངས་རྒྱས་ཡོདཔ་ལས། ཡེ་
ནས་ཡིན་པའི་སངས་རྒྱས་གཅིག་ ཅེས་ཞལ་གྱིས་བཞེས་བཞེསཔ་ཨིན་པས། སློབ་
དཔོན་ཉིད་ཆོས་ཀྱི་སྐུ་ལས་མ་གཡོས་བཞིན་དུ་ ལོངས་སྐུ་ཞི་བ་དང་ ཁྲོ་བོ་སྤྲུལ་སྐུ་ཞི་
དྲག་དུ་མའི་ཚུལ་དུ་སྐུར་བཞེངས་ཏེ་ འདུལ་བྱེད་ཀྱི་མཛད་པ་བསམ་གྱིས་མི་ཁྱབ་པའི་
སྒོ་ལས་ས་ཆེན་པོ་ལ་བཞུགས་པའི་བྱང་སེམས་འཕགས་པ་རྣམས་ཀྱི་འགྲོ་བའི་དོན་
མཛད་ཀྱང་། བྱིས་པ་སོ་སོ་སྐྱེ་བོའི་སྣང་ངོར་བཟོ་དང་སྐྱེ་བ་བྱང་ཆུབ་ཆེ། །མྱ་ངན་འདས་

རྡོ་རྗེ་གྲོ་ལོད་རང་བྱོན།

པ་དག་སྟོན་པ། །སངས་རྒྱས་སྤྲུལ་པའི་སྐུ་འདི་ནི། །ཟེར་གསུངས་དོ་བཟུམ་ཅིག་ཨིན། 
དེ་མ་ཚད་ཁུངས་དོན་གཞན་ཡང་ དགོངས་འདུས་ལས། ཤིན་ཏུ་གདུག་ཅིང་གཏུམ་
པ་ལ། །ཞི་བས་ཕན་པར་མི་འགྱུར་ཏེ། །ཤེས་རབ་ཐབས་ཀྱི་ཕྱག་རྒྱ་ལས། །ཁྲོ་བོར་
དེ་བཞིན་གཤེགས་ཀུན་མཛད། །ཅེས་དང་། དཔུང་བཟང་ལས། གང་གི་རང་བཞིན་
ཆགས་སྡང་རྣམ་བྲལ་ཡང་། །ཆགས་པ་ཅན་ལ་ཆགས་བཅས་ལྟར་སྟོན་ཞིང་། །གདུག་
པ་འདུལ་ཕྱིར་ཁྲོ་ལ་ཁྲོར་སྟོན་པ། །ཐབས་ཀྱིས་རྣམ་འདྲེན་དེ་ལ་ཕྱག་འཚལ་ལོ། །ཞེས་
དང་། བདུད་འཇོམས་འཇིགས་བྲལ་ཡེ་ཤེས་རྡོ་རྗེའི་གཏེར་བྱོན་ ཡང་གསང་ཐུགས་
ཀྱི་ཐིག་ལེའི་ལོ་རྒྱུས་ལུང་གི་བྱང་བུ་ལས། ཁྲོ་བས་ཁྲོ་བ་འདུལ་བའི་ཕྱིར༔ བདག་
ཉིད་པདྨ་ཐོད་ཕྲེང་རྩལ༔ རྡོ་རྗེ་ཁྲོས་པའི་ཏིང་འཛིན་གྱིས༔ དབང་དྲག་འཆོལ་བའི་སྐུར་
ལངས་ཏེ༔ ཞེས་སོགས་གསུངས་པ་ལྟར།  གནས་འདི་ནི་ སློབ་དཔོན་ཆེན་པོ་པདྨ་
འབྱུང་གནས་ཀྱིས་ མོན་བོད་ཀྱི་ལྷ་སྲིན་གདུག་པ་ཅན་ ཞི་བའི་ཕྲིན་ལས་ཀྱིས་མི་
ཐུལ་བ་ཐམས་ཅད་ དྲག་པོའི་དམ་འོག་ཏུ་འཇུག་པའི་དོན་ལུ་ འཇིག་རྟེན་ན་ཆེ་བཙན་
འགྲན་ཟླ་མེད་པ་ གུ་རུ་དྲག་པོ་རྡོ་རྗེ་གྲོ་ལོད་ཀྱི་སྐུར་བཞེངས་པའི་གནས་ཅིག་ཨིན་
པས།  དེའི་སྐོར་ཁ་གསལ་མཁྱེན་འདོད་ཡོད་མི་ཚུ་གིས་ཟུར་སྦྲགས་(ང) པའི་ནང་
ལུ་གཟིགས་གནང་།

༣ སྟག་ཚང་གནས་ཀྱི་ཆགས་ཚུལ་དང་ མཐོང་སྣང་ གདོད་ནས་གྲུབ་པའི་རྟེན་ 
 གནས་ཀྱི་ངོ་སྤྲོད་གསལ་བཤད།    
སྟག་ཚང་གནས་ཀྱི་ཆགས་ཚུལ།
སློབ་དཔོན་ཆེན་པོ་རྡོ་རྗེ་གྲོ་ལོད་ཀྱི་སྐུར་བཞེངས་པའི་གནས་མཆོག་བྱིན་རླབས་དང་ ངོ་

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

22

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

མཚར་རྨད་དུ་བྱུང་བ། སྤ་གྲོ་སྟག་ཚང་ཟེར་འཇིག་རྟེན་ན་ཡོངས་སུ་གྲགས་པའི་གནས་
ཀྱི་ལྟེ་བ་དངོས་འདི་ནི་ བཙན་ཏོག་ཤར་རི་ རམ་ཐང་ཁ་ལས་ཡར་རྐང་ཐང་སྦེ་ དུས་ཡུན་
ཆུ་ཚོད་གཉིས་དེ་ཅིག་འགྱོ༌བའི༌ས་ཁར་ བྲག་རི་མཐོ་དྲག་གཡང་གཟར་བ། ཤིན་ཏུ་
འཇིགས་ཤིང་ངམ་གནག་པ། ཁྲོ་བོའམ་སེང་གེ་ཆེན་པོའི་གདོང་དབྱིབས་སུ་མ་བཅོས་
རང་བྱུང་ལྷུན་གྲུབ་ཀྱིས་གནས་པ། རི་རྩེའི་བྲག་ལས་ལྷུང་བའི་ཆུ་བོའི་རླབས་སྒྲ་འཕྱོ་
ཞིང་། རི་ཕན་ཚུན་གྱི་བར་དུ་རྫུ་འཕྲུལ་ལྟ་བུས་སྦྲེལ་བའི་དར་ཅོག་གི་འཇའ་རིས་བཀྲ་
བ།  སྤྲིན་དཀར་གྱི་ལ་ཐོད་དཀྲིས་ཤིང་། ནགས་ཚལ་གྱི་གོས་བཟང་གྱོན་པ། འཇིགས་
པའི་གཡང་ཆེན་པོ་ མིག་གིས་ཡང་བལྟ་མ་ཚུགས་པར་ཡོད།

སྤ་རོ་སྟག་ཚང་གི་གནས་འདི་ གསོལ་འདེབས་ལེའུ་བདུན་མ་ལས། ཟངས་མདོག་
དཔལ་གྱི་རི་བོ་ཙིཏྟའི་དབྱིབས། །རྩ་བ་ཀླུ་ཡི་རྒྱལ་པོའི་གནས་སུ་ཟུག །སྐེད་པ་ལྷུན་
ཆགས་མཁའ་འགྲོའི་གནས་ན་བརྗིད། །རྩེ་མོ་ཚངས་པའི་འཇིག་རྟེན་སྙེགས་པ་འདྲ།།  
རི་རྒྱལ་ཁྱད་པར་ཅན་ལ་གསོལ་བ་འདེབས། །ཟེར་གསུངས་དོ་བཟུམ་སྦེ་ ཟངས་
མདོག་དཔལ་རི་དང་དབྱེ་བ་མེདཔ་སྦེ་ཡོདཔ་ཨིན། དེ་ཡང་ སྤ་རོ་སྟག་ཚང་གི་ བྲག་
འདི་གི་རྩ་བར་ཕུར་པའི་བླ་མཚོ་དང་། བྲག་གི་རྩེ་མོ་དེ་ཡང་ ཕུར་པའི་མགོ་དང་འདྲ་
བར་ཤིང་ཚང་སྦེ་ཡོད་མི་འདི་ གུ་རུ་རིན་པོ་ཆེ་ རྡོ་རྗེ་གྲོ་ལོད་ཀྱི་སྐུར་བཞེངསམ་ད་གི་དབུ་
སྐྲ་སྦེ་ཆ་བཞགཔ་ཨིན་པས། བྲག་གི་སྐེད་པར་ཡང་དཔའ་བོ་དང་ མཁའ་འགྲོམ་ཚུ་
ཆོས་ཞུ་སའི་གནས་ངོ་མ་ཅིག་སྦེ་བརྩི་འཇོག་འབད་དེ་ཡོདཔ་ཨིན།

སྤྱིར་སྟག་ཚང་དཔལ་ཕུག་ལུ་ཡོད་པའི་ བྲག་རི་འདི་ཁྲོ་བོ་སྤྱན་གསུམ་པ། ཞལ་

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

གདངས་པ། ཤངས་གཉེར་བ། མཆེ་བ་གཙིགས་པ།  དབུ་སྐྲ་གཟེངས་པ་ཞིག་གི་
དབྱིབས་རང་བྱོན་སྦེ་ཡོད་མི་འདི་ ཡ་མཚན་ཆེ་ཏོག་ཏོ་དང་ ལྷག་པར་དུ་དཔལ་ཕུག་
གི་སྒོ་ཁང་དུ་བཤམས་ཡོད་པའི་ སྟག་ཚང་གི་གནས་ཀྱི་པར་རིས་རྙིང་པ་དེ་ལུ་བལྟ་བ་
ཅིན་ རང་བྱུང་རང་ཤར་གྱིས་ཁྲོ་ཞལ་མངོན་སུམ་དུ་དོད་ཡོད་མི་འདི་ཡ་མཚན་ཆེ་བའི་
གནས་ཅིག་ཨིན་པས། སྟག་ཚང་གི་མདུན་གྱི་གཡོན་ཕྱོགས་དང་ དེ་བས་ཀྱང་ མདུན་
ངོས་གཡོན་ཕྱོགས་ཀྱི་མཐོ་ས་ལས་བལྟ་བ་ཅིན་ ཁྲོ་ཞལ་དེ་མངོན་སུམ་སྦེ་མཇལ་
ཚུགསཔ་ཨིན། ཨིན་རུང་དེ་ལུ་ ཁྲོ་ཞལ་ཟེར་མ་ཞུ་བར་སེང་གེའི་གདོང་པ་ཟེར་ཞུཝ་
ཨིན་པའི་ཁུངས་དེ་ཡང་ རྒྱལ་པོ་བཀའ་ཡི་ཐང་ཡིག་ལས། དེ་ནས་ཡང་དག་བཤད་
བྱ་བ་ སྤ་གྲོ་རྫོང་གི་ཕུག་ན་ བྲག་དཀར་པོ་སེང་གེ་གནམ་དུ་མཆོང་པ་འདྲ་བའི་སྡེར་མོ་
གཡས་པ་ལ་ཞེས་སོགས་དང་། བདུད་འཇོམས་གཏེར་བྱོན་ཡང་གསང་ཐུགས་ཀྱི་ཐིག་
ལེའི་ལོ་རྒྱུས་ལས། རྒྱས་པ་བདེ་གཤེགས་ཡོངས་འདུས་སྐོར༔ སྐུ་ཚབ་ཡིད་བཞིན་
དཔལ་འབར་དང་༔ མྱོང་གྲོལ་བདེ་ཆེན་རིལ་བུ་བཅས༔ མོན་གྱི་སྟག་ཚང་དཔལ་ཕུག་
གི༔ སྒོ་གདོང་སེང་གེ་འདྲ་བའི་མགུལ༔ རྡོ་རྗེའི་ཀེའུ་ཚང་སུལ་དུ་གཏམས༔ ཞེས་
གསུངས་ཤིང་། གཏེར་ཁ་གཞན་ལས་ཀྱང་སྤ་གྲོའི་ལུང་པའི་ཕུག་ན་བྲག་དཀར་པོ་སེང་
གེ་གནམ་དུ་མཆོངས་པ་འདྲ་བ་ཟེར་གསུངས་ཡོདཔ་ཨིན་པས།

སྟག་ཚང་ལམ་བདའ་སྟེ་ཡོད་པའི་གནས།
སྟག་ཚང་གི་གཡས་རིའི་ངོས་ལས་ཡར་འཛེགས་ཏེ།  གནས་ཀྱི་ལྟེ་བའི་ཐད་ཀར་ཡོད་
པའི་བྲག་གཡང་ཟ་སི་སི་དེ་ཁར་ལྷོདཔ་ཨིན། གནས་དེ་ཁར་འགྱོ་སའི་ལམ་ཁར་ཡོད་
པའི་གནས་ཚུ་འོག་ལུ་ཐོ་བཀོད་འབད་མི་ལྟར་ཨིན། དང་པ་རང་། བཙན་ཏོག་ཤར་རི་

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

མྱང་མེད་ཟམ་རྙིང་གི་གདོང་ཁར་རྡོ་ཟུར་
གསུམ་འབད་མིའི་ནང་གྲུབ་ཐོབ་སྦྱིན་པ་
རྒྱལ་མཚན་༼རྒྱལ་སྲས་བསྟན་འཛིན་
རབ་རྒྱས་ཀྱི་ཕོ་རྒནམ༽ གྱིས་ཆོས་
གོས་གཏེར་ལུ་སྦ་སྟེ་ཡོད་ཟེར་བཤད་ནི་
འདུག། དེ་ལུ་ཡེ་ཤེས་པའི་སྤྱན་ཟེར་ཡང་
སླབ་སྲོལ་ཡོད།གྲུབ་ཐོབ་སྦྱིན་པ་རྒྱལ་མཚན་གྱི་ཆོས་གོས་གཏེར་ལུ་སྦ་

ས/ཡེ་ཤེས་པའི་སྤྱན།

  སྣུམ་འཁོར་ལམ་གྱི་ལྟག་ལུ་ཡོད་པའི་རྡོ་གི་ཁྲོ།

མྱང་མེད་ལྷ་ཁང་འོག་ལུ་གཙང་ཆུའི་ཉེ་འདབས་ལུ་
ཡོད་པའི་རྡོ་མ་ཎི།

སྣུམ་འཁོར་ལམ་གྱི་གཡས་ཁ་ཐུག་ལུ་ཡོད་པའི་ རྡོ་ ཨ 
རང་བྱོན།

རྡོ་དམྱལ་བའི་ཟངས་ཆེན།

ཕྱག་འཚལ་སྒང་།

རྡོ་སྲིན་མོ།

རམ་ཐང་ཁ ༼རབ་ཐང་ཁ༽ ལྷ་ཁང་ལྟག་ལུ་ དམྱལ་བའི་ཟངས་ཆེན་རྡོ་སྦོམ་
གཅིག་ཡོད། དེ་ཁར་སྨྱུང་གནས་བཙུགས་པ་ཅིན་ཟངས་ཆེན་ནང་གི་ སེམས་ཅན་
དེ་ཚུ་ཐར་པ་ལུ་བཀོད་ཚུགས་པའི་ཕན་ཡོན་སྦོམ་ཡོད་ཟེར་འདས་ལོག་ཀརྨ་དབང་
འཛིན་གྱིས་གསུངས་ནུག། 

རྡོ་སྲིན་མོ་ཟེར་ སྲིན་མོ་བཏུལ་
བའི་རྡོ་གུ་ གུ་རུ་རིན་པོ་ཆེ་གི་
ཞབས་རྗེས་གཉིས་མཇལ་ནི་
ཡོད། དེ་ཁར་སྲིན་པོ་བཏུལ་
བའི་ཁ་མྱང་མེད་ཁ་ཐུག་བསྒོར་
ཏེ་ཡོདཔ་ལས་ མྱང་མེད་ལུ་
གནོད་པ་ཡོདཔ་ལས་རྡོའི་ཁ་གུ་
རྩིགཔ་བརྐྱབས་ཏེ་བསུབས་བཞག་སྟེ་འདུག དེའི་སྦོ་ལོགས་ཁར་སྲིན་པོའི་གློཝ་དང་
ནང་ཁྲོལ་པར་རིས་ཚུ་རྡོ་གུ་མཇལ་ཚུགསཔ་སྦེ་འདུག།

བཙན་ཏོག་རྒེད་འོག།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ཕྱག་འཚལ་སྒང་ཟེར་ དགེ་འདུན་གྲྭ་ཚང་གི་མཚན་ཉིདཔ་ཚུ་སྟག་ཚང་ཁར་ཉིན་ཞག་ 
༢༡ གི་རིང་ གསུང་ཆོག་བྱོནམ་ད་ དེ་ཁར་ཕེབས་ད་ གུ་རུ་གསུང་བྱོན་མའི་ཞལ་ཁ་
ཐུག་ལུ་ཕྱག་འཚལ་སྲོལ་ཡོདཔ་ལས་ དེ་སྦེ་སླབ་ཨིན།

དེའི་ལྟག་ལུ་རྡོ་མཎྜལ་ཕུལ་
ས་ཟེར་ རྡོ་རུ་ཁག་ལྔ་སྤུངས་
ཏེ་ཡོད།

             

ཆུ་གཟར་ལུང་པ་ཟེར་ས་ལུ་བདུད་ཀྱི་དོན་ཧིང་སྦ་བཞག་ས་དང་ བདུད་ཀྱི་ཕུང་པོ་རང་
བྱུང་གི་རྡོ་ཅིག་ཡོད། དེ་ཁར་ཕ་དམ་པ་སངས་རྒྱས་ཀྱི་གྲུབ་ཆུ་ཅིག་ཡང་ཡོད།

རྡོ་མཎྜལ།

 བདུད་ཀྱི་དོན་ཧིང་སྦ་བཞག་ས།



27

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

རྟ་རས་སྤང་གི་ཟུར་ཁར་ ལམ་གྱི་ལྟག་ལུ་རྗེ་མཁན་ཁྲི་རབས་ ༦༩ པ་དགེ་འདུན་རིན་
ཆེན་མཆོག་འཁྲུངས་པའི་བྱག་ཕུག་ནང་ཕུར་པ་རང་བྱོན་མཇལ་ནི་ཡོད།

ལྡེ་མིག་སྒོ་ལྕགས་ཟེར་ས་ལུ་ གནས་སྒོ་ཕྱེ་བའི་ལྡེ་མིག་མ་དང་བུ་སྦྲགས་ཏེ་མཇལ་ནི་
ཡོད་པའི་ཁར་སྒོའི་སྒོ་ལྕགས་ཟེར་སྒོ་གུ་རྐྱབ་ནི་གི་སྒོ་ལྕགས་ཡང་ཡོདཔ་ཨིན།
•  ལྡེ་མིག་སྒོ་ལྕགས་གུ་གསུང་རྟེན་དམ་ཆོས་པོ་ཏི་མཇལ་ནི་ཡོད།
•  ལྡེ་མིག་སྒོ་ལྕགས་ལས་མར་ ཚེའི་བུམ་པ་གཅིག་དང་གུ་རུའི་ཞབས་རྗེས་ཡོད།

རྗེ་དགེ་འདུན་རིན་ཆེན་མཆོག་འཁྲུངས་སའི་བྱག་ཕུག།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

སྨོན་ལམ་གང་བཏབ་ཀྱི་རྡོ་ནོར་བུ་མིག་
གསུམ་ཡོད། དེ་ཁར་སྨོན་ལམ་གང་བཏབ་
ཐེབས་ཟེར་བཤདཔ་ཨིན་པས།

འདི་ཁ་ལས་འགོ་བཙུགས་ཏེ་ དཔལ་ཕུག་
གི་གནས་ནང་ལྷོད་ལྷོད་ཀྱི་བར་ན་འོག་ལུ་
ཐོ་བཀོད་འབད་ཡོད་པའི་གནས་ཚུ་མཇལ་
ནི་ཡོད།

• ལྷ་ལྕམ་མནྡ་ར་བ་དང་མཁའ་འགྲོ་ཡེ་ཤེས་མཚོ་རྒྱལ་གྱི་ཞབས་རྗེས།
• དུང་དཀར།
• ཟམ་པའི་ཧང་གུ་ རྡོ་རུས་སྦལ།
• སྲིན་པོའི་ཐོད་པ།
• གུ་རུ་རིན་པོ་ཆེ་གིས་ནུབ་སྲིན་པོ་བཏུལ་བའི་དོན་ལུ་གནང་བའི་ཕྱག་མདའ།
• མ་གཅིག་ལབ་སྒྲོན་གྱི་རྡོའི་བྷ་ག།
• ཕ་དམ་པ་སངས་རྒྱས་ཀྱི་གསང་བའི་རྡོ་རྗེ།
• རྡོ་རྨ་བྱའི་མཇུག་སྒྲོ།
• རྡོའི་དཔག་བསམ་ལྗོན་ཤིང་།
• གུ་རུ་རིན་པོ་ཆེ་གི་ཆོས་གོས།
• གཏེར་རྔ།
• རྡོ་མ་ཎི་རང་བྱོན།

སྨོན་ལམ་གང་བཏབ་ཀྱི་རྡོ་ནོར་བུ་མིག་གསུམ།

• གང་གཟར་བླུགས་གཟར།
• གནས་ལམ་ཐོ་གང་། གནས་ནང་འགྱོ་སའི་ལམ་ མཐོ་གང་ལས་མེདཔ་  
 ལས་དེ་སྦེ་སླབ་ཨིན་མས།
• གུ་རུ་རིན་པོ་ཆེ་གི་ཆིབས་དང་ རྟ་མཆོག་བྷ་ལ་ཧའི་ཞབས་རྗེས། 
• གནམ་ལྕགས་ཨུར་མོའི་རལ་གྲི།
• གཏེར་སྒོའི་དཀྱིལ་འཁོར་གསུམ་རང་བྱོན་དེ་ ཚེ་དཔག་མེད་དགོངས་འདུས་ 
 ཕུར་པ་གསུམ་ཨིན།
• མཁའ་འགྲོ་སྤང་ཅུང་ལུ་མཁའ་འགྲོ་མའི་བྷ་ག།
• སྒྲ་སྙན།
• གནས་པོའི་འུར་རྡོ།
• ལས་དགེ་སྡིག་ཤན་འབྱེད་ས།
• རྗེ་བཙུན་འཇམ་དབྱངས་ཀྱི་རལ་གྲི།
• ཤེལ་དཀར་བྱག་གུ་མཁའ་འགྲོ་མའི་ཞབས་ཀྱི་པུས་མོའི་རྗེས།
• མཁའ་འགྲོ་མའི་གྲུབ་ཆུ་ཤེལ་དཀར་གཟར།
• རྣམ་རྒྱལ་མའི་མཆོད་རྟེན།
• ཕུར་པའི་གཏེར་ཁ།
• གུ་རུ་རིན་པོ་ཆེ་གི་ཕྱག་འཁར།
• རྡོ་གནམ་ལྕགས་ཨུར་མོའི་རལ་གྲི།
• རྡོའི་དུང་ཆེན་གྱི་གཏེར་ཁ།
• རྡོའི་གློཝ་ཟེར་སར་ སྤྱ་དཀར་འཐོན་ནི་ཡོད་མི་དེ་ཡང་ ཚེ་དཔག་མེད་ཀྱི་སྒྲུབ་

བཙན་ཏོག་རྒེད་འོག།

ཆེན་སྐབས་རྐྱངམ་གཅིག་འཐོནམ་ཨིན་ཟེར་བཤད་སྲོལ་ཡོད་པའི་ གནས་དེ་ཚུ་ག་ར་
མཇལ་བའི་མཐའ་མར་ སྟག་ཚང་དཔལ་ཕུག་གི་གནས་ནང་ལུ་ལྷོདཔ་ཨིན་པས།

ཤེལ་དཀར་གཟར་གྱི་ཁུངས།
སྟག་ཚང་གནས་ཀྱི་ལུང་ཤོང་འདི་ནང་གི་ཆུ་འདི་ལུ་ ཤེལ་དཀར་གཟར་ཟེར་སླབ་དགོ་
མི་འདི་ མ་གཞི་ཆུ་འདི་ མཁའ་འགྲོ་འབུམ་གཅིག་གིས་སྒྲུབ་པ་གནང་བའི་གྲུབ་ཆུ་
ཟེར་ ཆུ་འདི་གི་འཐོན་སའི་རྐ་ཡང་ འབུམ་བྲག་གི་གཙུག་ལག་ཁང་གི་མཇུག་ལུ༌ 
ཤུགས་པའི་ཤིང་གསེབ་ཅིག་ཡོད༌མི༌ནང་ལས་འཐོནམ་ཨིན་མས། ད་ལྟོ་ཆུ་འདི་ བྱག་
གུ་ལས་མར་དཀརཔོ་རིལབུ་བཟུམ་སྦེ་འབབ་སྟེ་ཡོད་མི་དེ་ཡང་ བྱག་གུ་ བཞུགས་ཁྲི་
བཟུམ་ཡོད་སར་གུ་རུ་བཞུགས་ཏེ་ཆོས་གནང་། དེ་ལས་མཁའ་འགྲོ་ཡེ་ཤེས་མཚོ་རྒྱལ་

ཤེལ་དཀར་གཟར།

བྱག་གི་སྦུག་ལས་ཆོས་ཞུ་བའི་ཞབས་པུས་གཉིས་ཀྱི་པར་ཡང་ཡོདཔ་མ་ཚད་ གུ་རུ་
གིས་ཤེལ་དཀར་ཕྱག་ཕྲེང་བཏོག་སྟེ་མཁའ་འགྲོམ་ལུ་ བྱིན་རླབས་སྦེ་གནང་བའི་ཚུལ་
དུ་ཡོདཔ་ལས་ མིང་ཡང་དེ་སྦེ་བཏགས་ནུག་ཟེར་ཞུ་ནི་ཨིན།

དེ་མ་ཚད་ ཁུངས་དོན་གཞན་ཡང་ སྟག་ཚང་གི་གཡས་ཕྱོགས་ཀྱི་བྲག་གཡང་མཐོན་
པོ་དེ་ སྔོན་གུ་རུ་རིན་པོ་ཆེ་གིས་མཁའ་འགྲོ་ཡེ་ཤེས་མཚོ་རྒྱལ་ལུ་བཀའ་ཆོས་གནང་
ས་ཅིག་ཨིན་པའི་ཁར།  གུ་རུའི་ཤེལ་དཀར་གྱི་ཕྱག་ཕྲེང་ཡེ་ཤེས་མཚོ་རྒྱལ་ལུ་
གནངམ་ལས་ གནས་དེའི་མིང་ལུ་ ཤེལ་དཀར་གཟར་ཟེར་སླབ་ཨིན་པས།  

བྲག་གཡང་དེ་ལས་འབབ་པའི་ཆུ་དེ་མཁའ་འགྲོ་འབུམ་གྱི་སྒྲུབ་ཆུ་ཨིནམ་ལས་ བྱིན་
རླབས་ཤིན་ཏུ་ཆེ་བར་གྲགས། སྔོན་མ་གདུང་སྲས་ཕྲིན་ལས་ནོར་བུ་རིན་པོ་ཆེ་གིས་
ཡང་ ཤེལ་དཀར་གཟར་གྱི་གྲུབ་ཆུ་དེ་ ཁྱད་དུ་འཕགས་པའི་བྱིན་རླབས་ཅན་ཅིག་ཨིན་
ཟེར་གསུངས་ཏེ་ གྲུབ་ཆུའི་གདོང་ཁ་ལས་ཆོས་སྐུའི་གཟིགས་སྟངས་ཅན་གྱི་སྐུ་པར་ཞུ་
བཅུག་པའི་ལོ་རྒྱུས་བཤད་ནི་འདུག།  

སྟག་ཚང་ལྷ་ཁང་ལས་ལྟ་བ་ཅིན་ གྲུབ་ཆུ་འདི་བྲག་ནག་པོ་བྷ་གའི་དབྱིབས་ཅན་ཞིག་
གི་ཁ་ནང་ལས་བརྒྱུད་དེ་འབབ་དོ་ཡོདཔ་ལས་ མཁའ་འགྲོའི་གྲུབ་ཆུ་ཟེར་སླབ་ཨིན་
པས། 

སེང་གེ་ཕུག་གི་ཁུངས་དོན།
སེང་གེ་ཕུག་ཟེར་མི་འདི་ ཤེལ་དཀར་གཟར་གྱི་གཡོན་ཕྱོགས་སུ་ཡོད་པའི་ སྒྲུབ་ཕུག་
ཆུང་ཀུ་དེ་ཨིན།་ད་རེས་ནངས་པ་ ཉམས་གསོ་ལེགས་པར་བསྒྲུབས་ཏེ་ཡོད་མི་དེ་ནང་ 

བཙན་ཏོག་རྒེད་འོག།

མཁའ་འགྲོ་ཡེ་ཤེས་མཚོ་རྒྱལ་གྱི་སྒྲུབ་གནས་གཙོ་བོ་ཅིག་ཨིན་ཟེར་བཤད་པའི་ཁར་ 
གུ་རུ་རིན་པོ་ཆེ་གིས་ཡང་ ཕུར་པའི་སྒྲུབ་པ་དང་པ གནས་དེ་ནང་གནང་ཞིནམ་ལས་
རྐྱངམ་གཅིག་ དཔལ་ཕུག་གི་སྒྲུབ་ཕུག་ནང་བྱོན་བྱོནམ་ཨིན་པས། དེ་གིས་འབད་ 
གུ་རུ་གི་སྒྲུབ་ཕུག་གཙོ་བོ་ཨིན་པའི་ཁར་ བྱག་འདི་གུ་ སེང་གེའི་གཟུགས་རང་བྱོན་ 
གདོང་སེང་གེ་ཕུག་ལུ་བསྒོར་ཏེ་ གཏེར་གནས་ཀྱི་ཚུལ་དུ་ཡོདཔ་ལས་ སེང་གེ་ཕུག་
ཟེར་སླབ་ཨིན་པས། 

ཡང་འཇམ་མགོན་ཀོང་སྤྲུལ་བློ་གྲོས་མཐའ་ཡས་ཀྱིས་མཛད་པའི་ ཡེ་ཤེས་མཚོ་
རྒྱལ་ཀྱི་རྣམ་ཐར་བསྟོད་པ་ལས། སྤ་གྲོ་སྟག་ཚང་ཟབ་ལམ་བརྟུལ་ཞུགས་སྤྱོད། །སྒོ་
གསུམ་བདེ་ཆེན་རྡོ་རྗེ་གསུམ་དུ་གྱུར། །བཅུ་དྲུག་ལང་ཚོས་སྒེག་པའི་གཟི་བྱིན་འབར།། 
དཔལ་མོ་ཧེ་རུ་ཀ་ལ་གསོལ་བ་འདེབས། །ཟེར་གསུངས་པ་བཞིན་ཤེལ་དཀར་གཟར་
གྱི་གཡོན་ཕྱོགས་སུ་གུ་རུ་རིན་པོ་ཆེ་དང་ མཁའ་འགྲོ་ཡེ་ཤེས་མཚོ་རྒྱལ་གཉིས་ཀྱིས་ 

སེང་གེ་ཕུག།

སྒྲུབ་པ་མཛད་སའི་སྒྲུབ་ཕུག་ཆུང་ཀུ་ཅིག་ཡོད་མི་དེ་ལུ་སེང་གེ་ཕུག་ཟེར་སླབ་ཨིན་
པས།  དེ་མ་ཚད་ སེང་གེ་ཕུག་ལུ་མཁའ་འགྲོ་ཡེ་ཤེས་མཚོ་རྒྱལ་གྱི་སྒྲུབ་ཕུག་ཟེར་
ཡང་སླབ་དོ་ཡོདཔ་ལས་ སེང་གེ་ཕུག་གི་ལྷ་ཁང་ནང་དུ་མཁའ་འགྲོ་མའི་ཞབས་རྗེས་
དང་།  ཚོན་སེར་པོའི་རྟགས་མཚན་གྱི་གཏེར་སྒོ་ཡ་མཚན་ཆེ་ཏོག་ཏོ་ཡོད་མི་ཚུ་ཡང་ 
མཇལ་ནི་ཡོདཔ་ཨིན།   གཞན་ཡང་གནས་འདི་ནང་ ཕྱག་ཞབས་ཀྱི་རྗེས་དང་གཏེར་
གནས་ལེ་ཤ་ཅིག་མཇལ་ནི་ཡོད་པའི་ཁར་ རང་བྱོན་སྣ་ཚོགས་མཇལ་ནི་ཡོདཔ་ཨིན།

མཁའ་འགྲོ་སྤང་ཅུང་/མཚོ་རྒྱལ་སྤང་ཅུང་གི་སྐོར།
གུ་རུ་རིན་པོ་ཆེ་ དཔལ་ཕུག་ལུ་སྒྲུབ་པ་གནང་སྟེ་བཞུགས་སྐབས་ ས་གནས་འདི་
ཁར་མཁའ་འགྲོ་མ་ལུ་ཆོས་གནང་སའི་ས་གནས་ཅིག་འབད་ནི་འདི་གིས་ སྤང་འདི་
ལུ་མཁའ་འགྲོ་སྤང་ཅུང་དང་ ཡང་ན་མཚོ་རྒྱལ་སྤང་ཅུང་ཟེར་སླབ་ཨིན་པས། སྤང་འདི་
ནང་ད་རེས་ནངས་པ་དཀར་མེ་སྟོང་མཆོད་ཕུལ་ནི་གི་དོན་ལུ་མཆོད་ཁང་གསར་བཞེངས་
གནང་སྟེ་ཡོད། 

བཙན་ཏོག་རྒེད་འོག།

གནས་བདག་སེང་གེ་བསམ་གྲུབ།
གནས་བདག་ སེང་གེ་བསམ་གྲུབ་ཟེར་མི་འདི་ སྟག་ཚང་གི་གནས་བདག་གཙོ་བོ་སྦེ་
བརྩི་མི་འདི་ མཁའ་འགྲོ་ཡེ་ཤེས་མཚོ་རྒྱལ་བཞུགས་སྐབས་ལས་རང་ བྲག་འདི་གི་
གཉེར་ཁ་དང་གཏེར་ཁ་བཅོལ་ཏེ་ཡོད་པའི་ཁར་ གུ་རུ་རིན་པོ་ཆེ་གིས་ཡང་ སྟག་ཚང་
དཔལ་ཕུག་གི་གནས་འདི་ཁར་ འཕྲིན་བཅོལ་ལེགས་པར་གནངམ་ལས་ ཤུལ་ལས་
ཞབས་དྲུང་རིན་པོ་ཆེ་རིན་སྤུངས་རྫོང་དུ་ དམ་རྫས་རིལ་བུའི་སྒྲུབ་པ་གནང་བཞུགསཔ་
ད་ ཞབས་དྲུང་ལུ་ སྟག་ཚང་རྩིས་ཕུལ་མི་དེ་ཡང་ གནས་བདག་སེང་གེ་བསམ་གྲུབ་
ཨིན་པས། དེ་མ་ཚད་རྒྱལ་སྲས་བསྟན་འཛིན་རབ་རྒྱས་སྟག་ཚང་ལུ་བྱོན་པའི་སྐབས་
སུ་མནལ་ལམ་ནང་ འབྲུག་ཆས་བྱོན་མི་ཅིག་གིས་ དགེ་བསྙེན་གྱི་སྡོམ་པ་བླངས་
ཏེ་ ཅི་གསུངས་བཀའ་བཞིན་སྒྲུབ་ནིའི་ཁས་ལེན་འབད་མི་ཡང་གནས་བདག་འདི་ཨིན་
པས། 

དམ་ཅན་རྡོ་རྗེ་ལེགས་པ་ཟེར་མི་འདི་ གུ་རུའི་སྤྲུལ་པའི་བཟོ་བོ་སྦེ་བརྩི་མི་འདི་ ཧེ་མ་
བསམ་ཡས་གཙུག་ལག་ཁང་བཞེངས་པའི་སྐབས་ གུ་རུ་གིས་ ད་རེས་ཞག་གཅིག་
ནང་ལུ་ནངས་པ་གཙུག་ལག་ཁང་གི་ས་ཆོག་རྡོ་རྗེ་རཝ་བསྒོར་ནིའི་དོན་ལས་ རྡོ་རྗེ་ཕུར་
པ་ཆེ་བ་ ༡༠༨ བར་མ་ ༡༠༨ ཆུང་བ་ ༡༠༨ བཟོ་དགོ་པའི་བཀའ་གནངམ་བཞིན་
དུ་ དྲོ་པ་གནམ་ལངསམ་ད་ གུ་རུ་ལུ་ཕུལ་བའི་ལོ་རྒྱུས་དང་། དེ་མ་ཚད་ ཧེ་མ་གུ་
རུའི་བཀའ་བཞིན་ དུར་ཁྲོད་བསིལ་བའི་ཚལ་ནས་ རླངས་ཆེན་དཔལ་གྱི་སེང་གེ་གི་ 
སྐུ་གདུང་ཞུ་བའི་བཀའ་གཉན་ཅིག་ཨིནམ་ལས་ ད་རེས་ནངས་པ་ཡང་དམ་ཅན་རྡོར་
ལེགས་ལུ་གསོལ་མཆོད་ཕུལཝ་བཞིན་དུ་ཡོད་ཟེར་ཨིན་པས། 

གནས་བདག་ཞརཝ་ཟེར་མི་འདི་ སྔོན་མའི་བོད་མི་གཅིག་ སེང་གེ་བསམ་གྲུབ་ཀྱི་
འཁོར་སྦེ་ གནསཔོ་བརྙ་སྟེ་སྡོད་མི་ཅིག་ཨིན་མའི་ལོ་རྒྱུས་དང་། དེ་བསྒང་བོད་དམག་
ཅིག་ཐོན་པའི་སྐབས་བོད་ཀྱི་དམག་མི་ཚུ་གིས་གནས་བདག་དེ་ འཐུ་བཀོཝ་ད་ བྱག་
གི་རྐེད་པར་ཡོད་མི་སྦྱིས་ཤིང་གུ སོ་བཏབ་སྟེ་སྡོད་ཡོདཔ་ཨིན་པས། དེ་ལས་ཚུར་ 
གནས་བདག་གི་རྐངམ་ཡང་ཞརཝ་བཟོ་དཔ་ལས་ མིང་གནས་བདག་ཞརཝ་་ཟེར་ཞུ་
སྲོལ་ཚུད་སོང་ནུག གནས་བདག་གི་སྦྱིན་བདག་སྤ་རོ་བཙན་ཏོག་ཆུ་ཁ་ལས་ ཁོ་རའི་
སྦྱིན་བདག་ཚུ་གིས་ ད་ལྟོའི་བར་ན་ཡང་གསོལ་ཁ་ཕུལ་སྲོལ་ཡོདཔ་མ་གཏོགས་ སྲུང་
མའི་གྱལ་ཁར་གསུང་ཆོག་གནང་སྲོལ་མེད་ཟེར་བཤད་ནི་འདུག། 

གྲུབ་ཆུ་གི་ཁུངས།
༡༽  ད་ལྟོ་གཙུག་ལག་ཁང་གི་སྒོའི་རྩ་བར་ དཔག་བསམ་ལྗོན་ཤིང་གིས་བསྐོར་ 
 བ་བྱག་རང་བྱུང་ནས་འཐོན་ཡོད་པའི་གྲུབ་ཆུ་འདི་གུ་རུའི་གྲུབ་ཆུ་ཨིན་མས།  
 སླབ་སྲོལ་ཅིག་ལས་འབད་བ་ཅིན་ རྒྱལ་སྲས་བསྟན་འཛིན་རབ་རྒྱས་ཀྱི་  
 གྲུབ་ཆུ་ཨིན་ཟེར་ཡང་ བཤད་སྲོལ་འདུག།
༢༽ ཤེལ་དཀར་གཟར་གྱི་ཆུ་དེ་ཡང་གྲུབ་ཆུ་སྦེ་བརྩི་མི་དེ་ མཁའ་འགྲོ་མ་འབུམ་ 
 གཅིག་གིས་སྒྲུབ་པ་གནང་སྟེ་ འབུམ་བྲག་ལས་ཤུག་ཚང་གཅིག་ནང་ལས་ 
 བཏོན་པའི་གྲུབ་ཆུ་ཨིན། 
༣༽  རླངས་ཆེན་དཔལ་གྱི་སེང་གེ་གི་གྲུབ་ཆུ་འདི་ ཧེ་མ་རླངས་ཆེན་དཔལ་གྱི་ 
 སེང་གེ་ཁོ་རང་སྒྲུབ་པ་གནང་བའི་སྐབས གསོལ་ཆུ་སྦེ་བཏོན་ཡོད་མི་དེ་  ད་ 
 ལྟོ་མཆོད་རྟེན་ལྷ་ཁང་ནང་ཡོད་མི་དེ་ཨིན།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

སྟག་ཚང་ལམ་བདའ་སྟེ་ཡོད་པའི་ཆུ་འཁོར་མ་ཎི།

སྟག་ཚང་དཔལ་ཕུག་ལུ་ཡོད་པའི་གྲུབ་ཆུ།

༣ སྐྱེས་མཆོག་དམ་པ་རྣམས་ཀྱིས་ སྔ་ཕྱི་རིམ་པར་ཞབས་ཀྱིས་བཅགས་ཏེ་  
 གཏེར་བཞེས་ཚུལ་དང་བྱིན་རླབས་ཀྱི་མཚན་མ་བཟང་པོ་བརྙེས་པའི་སྐོར།
སྐྱེས་མཆོག་དམ་པ་རྣམས་བྱོན་ཚུལ།
གུ་རུའི་སྒྲུབ་གནས་དང་ གཏེར་གནས་ཀུན་གྱི་རྒྱལ་པོ་ལྟ་བུ་ངོ་མཚར་རྨད་དུ་བྱུང་བའི་
གནས་མཆོག་འདི་ཁར་ ཧེ་མ་ལས་ ད་རེས་ཚུན་ ཆོས་མེད་ཀྱི་ཀླ་ཀློ་དང་ དམག་དཔུང་
གིས་ལམ་སྣེ་ཁྲིད་པའི་གྲུབ་མཐའ་གསར་སྤེལ་ག་གིས་ཡང་དབང་བསྒྱུར་མ་ཚུགསཔ་
ལས་ སྔོན་མ་ལས་རང་ སློབ་དཔོན་རིན་པོ་ཆེ་དང་། མཁའ་འགྲོ་ཡེ་ཤེས་མཚོ་རྒྱལ། 
མོན་མོ་བཀྲ་ཤིས་ཁྱེའུ་འདྲེན་བཅས་ གུ་རུ་ཡབ་ཡུམ་གྱིས་ཞབས་ཀྱིས་བཅགས་ཤིང་།  
སློབ་དཔོན་ཆེན་པོས་བདུད་འདུལ་གུ་རུ་དྲག་པོ་ རྡོ་རྗེ་གྲོ་ལོད་ཀྱི་སྐུར་བཞེངས་ཏེ་ མོན་
བོད་ཀྱི་ལྷ་སྲིན་ཐམས་ཅད་དམ་འོག་ཏུ་བཅུག  རྩ་བའི་གནས་དང་ཉེ་བའི་གནས་ཚུ་ནང་
ལུ་ གཏེར་ཁ་དཔག་ཏུ་མེད་པ་སྦས།  མ་འོངས་པར་གནས་ཀྱིས་གང་ཟག་བྱིན་གྱིས་
རློབ་ནུས་པའི་རྡོ་རྗེའི་གནས་ཆེན་དུ་བྱིན་གྱིས་བརླབས་པ་ནས་བཟུང་། གུ་རུའི་སློབ་
བརྒྱུད་དང་ཆོས་བརྒྱུད་འཛིན་པའི་མཁས་པའི་དབང་པོ། གྲུབ་པའི་ཁྱུ་མཆོག ཟབ་པ་
ས་གཏེར་དང་རྒྱས་པ་དགོངས་གཏེར་གྱི་བདག་པོ་རྣམས། གུ་ཡངས་བག་ཕེབས་ཀྱི་
ངང་ནས་ གནས་འདི་ཁར་ ཤིན་ཏུ་བཀྲ་ཤིས་ཤིང་བྱིན་ཆགས་པའི་སྒོ་ལས་ རྒྱུན་མ་
ཆད་པར་བྱོན་ཡོད་མི་ཚུ་ཡང་ གུ་རུའི་ཐུགས་སྲས་རྗེ་འབངས་ཉེར་ལྔའི་ནང་ཚན་ རླངས་
ཆེན་དཔལ་གྱི་སེང་གེ་གནས་འདིར་བྱོན་ནས་གྲུབ་པ་བརྙེས་ཡོད་པའི་ཁར་།  གཞན་
ཡང་ སྔོན་དང་ད་ལྟའི་བར་གཏེར་སྟོན་ཆེན་པོ་རྣམས་དང་།   སྐྱེས་ཆེན་དམ་པ་མང་
རབས་ཅིག་གིས་གནས་མཆོག་འདི་ནས་ཟབ་གཏེར་བཞེས་ཚུལ་དང་། སྒྲུབ་པ་མཛད་
ཚུལ་ཚུ་ཡང་།     

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

ཨོ་རྒྱན་བསྟན་གཉིས་གླིང་པའམ་པདྨ་ཚེ་དབང་རྒྱལ་པོས་སྤ་གྲོ་སྟག་ཚང་ནས་ཟབ་
གཏེར་བཞེས་ཚུལ་དེ་ཡང་  གུ་རུ་བཀྲ་ཤིས་ཀྱི་ཆོས་འབྱུང་ཆེན་མོའི་བསྟན་གཉིས་
གླིང་པའི་རྣམ་ཐར་ལས།  སྤ་གྲོ་སྟག་ཚང་ལས་ སྔོན་གཏེར་སྟོན་ཚེ་བརྟན་རྒྱལ་མཚན་
གྱིས་ཡང་གཏེར་དུ་སྦས་པའི་ཤོག་སེར་ལ་ལ་ཤོག་དྲིལ་དང་།  ལ་ལ་པུསྟིར་ཡོད་པ་
འགའ་གདན་དྲངས་ཞེས་དང་།  དེ་བཟུམ་སྦེ་གཏེར་སྟོན་སར་བན་ཕྱོགས་མེད་ཀྱིས་ 
སྤ་གྲོ་ནས་གཏེར་བཞེས་ཚུལ་ཡང་གོང་གི་ཆོས་འབྱུང་ལས།  གཏེར་སྟོན་འདི་འཁྲུངས་
ཡུལ་མོན་སྤ་གྲོ་ལས་ཨིན།  འདི་གིས་འཇམ་དཔལ་གྱི་ཆོས་སྐོར་ཆ་ལག་ཚང་བ་
སྤ་གྲོ་སྟག་ཚང་ནས་གཏེར་བཞེས་ཏེ་ དེང་སང་གི་བར་དུ་དར་རྒྱས་ཆེ་ཞེས་གསུངས་
ཏེ།  འདིའི་གཏེར་གཞུང་གི་རྩ་བ་དངོས་ད་བར་མ་མཇལ་ཡང་། འཇམ་དཔལ་རྫོགས་
པ་ཆེན་པོའི་ཕྲིན་ལས་དང་ སྨིན་བྱེད་ཀྱི་ཆོག་བསྒྲིགས་སྣང་སྟོང་འོད་ལྔའི་རྒྱ་ཅན་གོང་
ས་ལྔ་པ་ཆེན་པོས་མཛད་པ་ད་སྐབས་རིན་ཆེན་གཏེར་མཛོད་དུ་བཞུགས། ཡང་གོང་
གི་ཆོས་འབྱུང་ལས། མངའ་བདག་མོན་མོ་འཁྱིལ་ནི། ལྷོ་རྒྱུད་དུ་བྱོན། སྤ་གྲོ་སྟག་
ཚང་ནས་རྟ་མགྲིན་དཔའ་བོ་གཅིག་སྒྲུབ་ཀྱི་སྐོར་དང་། རྒྱལ་པོ་སྲོག་གི་འཁོར་ལོ། པེ་
དཀར་རང་གནད་འབེབས་པའི་གདམས་པ་དང་། དྲེགས་པ་གནད་ལ་འབེབས་པའི་
གདམས་སྐོར་རྣམས་སྤྱན་དྲངས་ཞེས་གསུངས་ཏེ། འདིའི་རྟ་མགྲིན་དཔའ་བོ་གཅིག་
པའི་མན་ངག་དང་། རྒྱལ་པོ་སྲོག་གི་འཁོར་ལོའི་ལག་ལེན་གྱི་རིམ་པ་བཅས་ཀུན་
གཟིགས་མཁྱེན་བརྩེའི་དབང་པོའི་ཉེ་བརྒྱུད་ཅན་ད་ལྟ་རིན་ཆེན་གཏེར་མཛོད་དུ་བཞུགས།   

དེ་བཟུམ་སྦེ་ ཚེ་གཅིག་ལུས་གཅིག་ལུ་སངས་རྒྱས་ཀྱི་གོ་འཕང་བརྙེས་པའི་ རྗེ་བཙུན་
མི་ལ་རས་པ་ཡང་ དཔལ་ཕུག་གི་སྒྲུབ་ཕུག་འདི་ནང་ སྒྲུབ་པ་གནང་སྟེ་བཞུགས་

ཡོདཔ་དང་། དེའི་ཤུལ་ལས་དཔལ་ལྡན་འབྲུག་པའི་བསྟན་པའི་སྐྱ་རེངས་ལྗོངས་འདིར་
འདྲེན་པར་མཛད་པའི་ ཕ་ཇོ་འབྲུག་སྒོམ་ཞིག་པོ་ཡང་ གནས་མཆོག་འདི་ནང་ ཟླ་ངོ་ 
༦ ཙམ་ཅིག་སྒྲུབ་པ་གནང་སྟེ་བཞུགསཔ་ད་ ཁོ་རའི་མཚན་ལམ་ནང་ གུ་རུ་རིན་པོ་ཆེ་
དངོས་སུ་བྱོན་ཏེ་ ཕུག་བཞི་ བྲག་བཞི་ རྫོང་བཞི་ཚུ་ནང་ སྒྲུབ་གནས་གཟུང་དགོ་པའི་
ལུང་བསྟན་གནང་བའི་གནས་ཅིག་ཡང་ཨིན་མས། དུས་རབས་ ༡༦ པའི་སྟོད་ལུ་རིག་
འཛིན་ པདྨ་གླིང་པའི་ཐུགས་སྲས་འགྲོ་འདུལ་ལས་འཕྲོ་གླིང་པ་གིས་ཡང་ སྤ་གྲོ་ནས་
ཟབ་གཏེར་མང་དུ་བཞེས་ཤིང་། གྲུབ་ཆེན་ཐང་སྟོང་རྒྱལ་པོས་ཀྱང་ སྤ་གྲོ་སྟག་ཚང་
དུ་བྱོན་ནས་སྒྲུབ་པ་མཛད་པ་དང་ཟབ་གཏེར་བཞེས་པའི་ཚུལ་ནི། ལ་སྟོད་བྱང་པ་ཤེས་
རབ་དཔལ་ལྡན་གྱིས་མཛད་པའི་ ཐང་རྒྱལ་རྣམ་ཐར་རྗེ་གྲུབ་ཐོབ་ཆེན་པོ་ལྕགས་ཟམ་
པའི་རྣམ་པར་ཐར་པ་ངོ་མཚར་རྒྱ་མཚོ་ལས། ལྷོ་ཕྱོགས་མོན་ཀྱི་པ་གྲོ་༼སྤ་གྲོ༽ ལ་
བྱོན། མོན་ཡུལ་ནམ་མཁའ་རྫོང་དང་། སྟག་ཚང་སེང་གེ་བསམ་གྲུབ་ཀེའུ་ཚང་། དུར་
ཁྲོད་རྔམ་པ་སྒྲ་སྒྲོག་ཅེས་བྱ་བ། ཆུ་རྔམ་སྐད་འབྱིན་ཅིང་། བྱ་རྣམས་ཧཱུྂ་སྐད་སྒྲོག་པ་
དེར། ཤིང་སྡོང་གི་ཕུག་པར། ཉིན་མོ་མི་རྣམས་ཚོགས་འཁོར་ལ་འདུས་པས་སྟོང་ཕྲག་
དུ་མ་འདུས་ཀྱང་ཤོང་། གཅིག་ལས་མེད་ཀྱང་ཉམས་དགའ། མཚན་མོ་མི་མ་ཡིན་དང་། 
འདྲེ་སྲིན་མང་པོ་འདུ་བ་དེར་ཞག་ལྔ་བཞུགས། འབྱུང་པོ་རྣམས་ལ་ཆོས་འབྲེལ་མཛད། 
བཀའ་བཞིན་སྒྲུབ་པར་ཁས་བླངས་ཞེས་དང་། མོན་པ་བདེ་བ་བཟང་པོས་མཛད་པའི་
བླ་མ་ཐང་སྟོང་རྒྱལ་པོའི་རྣམ་ཐར་གསལ་བའི་སྒྲོན་མེའི་ལེའུ་རེ་གཅིག་པ་ལས། གྲུབ་
ཐོབ་ཆེན་པོ་དཔོན་སློབ་རྣམས་ཀྱིས་མོན་སྤ་གྲོ་ལ་བྱོན། ཨུ་རྒྱན་པདྨ་འབྱུང་གནས་
ཀྱི་སྒྲུབ་གནས། སྟག་ཚང་སེང་གེ་བསམ་གྲུབ་ཏུ་བཞུགས། ཕུར་པའི་སྒྲུབ་མཆོད་
མཛད། དཔལ་རྡོ་རྗེ་གཞོན་ནུས་གཙོ་བོ་མཛད་སྒྲུབ་པ་བཀའ་བརྒྱད་ཀྱི་ལྷ་ཚོགས་

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

ཞལ་གཟིགས། སྟག་ཚང་ཉི་ཟླ་ཟུང་འབྲེལ་གྱི་གནས་བདག་ ཀླུ་བདུད་མགོ་དགུ་དེ་ན་
རེ། གྲུབ་ཐོབ་ཆེན་པོ་ལགས།  ཁྱད་པར་གྱི་ཆོས་སྐལ་ཨུ་རྒྱན་ཆེན་པོས་བཞག་ཡོད་
པ་ ཆོས་གཏེར་ཟབ་མོ་འདོན་པར་ཞུ་ཟེར་ཞུ་ཡོདཔ་དང་ སྟག་ཚང་གི་བྲག་ལོགས་དེ་
ནས་ཆོས་གཏེར་ཤོག་རིལ་འདོམ་བཅུ་ཡོད་པའི་མན་ངག་འཕྲུལ་གྱི་ལྡེའུ་མིག མདོ་
སྔགས་ཐམས་ཅད་ཀྱི་ཟབ་དོན་རང་གི་ཆོས་སྐལ་དུ་འདུག་པ་དེ་གཏེར་ནས་བཏོན་པ་
ཞེས་གསུངས་སོ༎ 

དེ་མ་ཚད་ དཔལ་ལྡན་ས་སྐྱ་པའི་ཁྲི་ཐོག་ཉེར་གསུམ་པ་ བླ་བྲང་སྔགས་འཆང་ཆེན་པོ་
ཀུན་དགའ་རིན་ཆེན་མཆོག་ཡང་ (༡༥༡༧-༡༥༨༤) སློབ་དཔོན་པདྨའི་སྒྲུབ་གནས་
སྤ་རོ་སྟག་ཚང་ལུ་ རིག་འཛིན་བརྒྱུད་པའི་བླ་མ་ཡི་དམ་ཚོགས་ཀྱིས་ཞལ་གཟིགས་
ཏེ་ གདམས་པ་དང་ལུང་བསྟན་ཁྱད་པར་ཅན་དངོས་སུ་ནོད་པའི་དུས་ལུ་བབས་པར་
གཟིགས་ཏེ་བྱོནམ་ད་ སྤ་གྲོའི་ཡུལ་ལྷ་གཞི་བདག་ ལྷ་ཆེན་བྲག་སྐྱེས་དང་ ཧཱ་གི་ཁྱུང་
བདུད་ལ་སོགས་པ་ ལྷོ་ཁ་བཞིའི་གནས་བདག་གཞི་བདག་ཚུ་གིས་ སྔགས་འཆང་
གི་སྐུ་མདུན་ལུ་བཅར་ཏེ་ ལྷོ་རོང་གི་ཡུལ་ག་ར་ནང་ལུ་ཞབས་ཀྱིས་བཅགས་གནང་། 
དེའི་དོན་ལུ་དགོ་པའི་ཞབས་ཏོག་ག་ར་ཁོང་ཚུ་གིས་ཕུལ་ནི་ཨིན་ཟེར་ ཞུ་ཡོད་མི་དང་
འཁྲིལ་ཏེ་ སྟག་ཚང་ལུ་བྱོན་པའི་སྐབས་ལུ་ སྐྱེ་མཐིང་ཤྭ་ན་མ་སོགས་ཡུལ་ལྷ་ལ་ལུ་
ཅིག་གིས་ལམ་བཀག་སྟེ་བཞག་པའི་དུས་ལུ་ སྔགས་འཆང་གིས་ རང་གི་གནས་སུ་
འགྱོ་བ་ལུ་ཁྱོད་ཆ་ཁྱབ་ལུ་ཁེ་ཕན་ག་ཅི་ཡོདཔ་ཟེར་གསུངསམ་ཙམ་གྱིས་ ཡུལ་ལྷ་གི་
གཟུགས་ཡལ་འགྱོཝ་ག་ར་གིས་མཐོངམ་སྦེ་བྱོན་པའི་ཚེ་ སྟག་ཚང་གི་གནས་དེ་ནང་ 
མཁའ་འགྲོ་ཡེ་ཤེས་མཚོ་རྒྱལ་གྱིས་ཤེལ་ཕྲེང་བརྒྱ་རྩ་གཏོར་བའི་ཆུ་མིག་བརྒྱ་རྩ་

ཡོད་པའི་བྱག་དེ་ཁར་ འཇའ་ཚོན་སྣ་ལྔའི་འོད་ཟེར་སུམ་སྦྲགས་བྱུང་ཡོད་པའི་ ཁ་དོག་
དཀརཔོ་ཅིག་སྔགས་འཆང་གི་སྐུ་གཟུགས་ལུ་ཟུག་ཡོདཔ་མ་ཚད་ ཕྱག་ཞུ་ཡོད་པའི་
སྐུ་འཁོར་ཚུ་ལུ་ཡང་ འཇའ་དེ་གིས་ཁྱབ་སྟེ་མིའི་མདོག་ཚུ་ཡང་སྔོན་པོའི་རང་བཞིན་
ཅིག་ལུ་གྱུར་ཡོདཔ་ཨིན་པས།

དེ་ལས་ སྦུག་གི་འཇའ་ཚོན་དཀརཔོ་ཅིག་འཆར་བའི་སྦུག་ལུ་ བཅོམ་ལྡན་འདས་རྡོ་
རྗེ་གཞོན་ནུའི་དཀྱིལ་འཁོར་ལུ་བཀའ་སྲུང་དམ་ཅན་རྒྱ་མཚོ་ཚོགས་ཀྱིས་བསྐོར་ཞིང་ 
དེ་གུ་ སློབ་དཔོན་པདྨ་འབྱུང་གནས་གཙོ་འཁོར་གསུམ་དང་ རྩ་བརྒྱུད་ཀྱི་བླ་མ་རིག་
འཛིན་བརྒྱུད་པ་ཚུ་བཞུགས་པའི་མཐའ་འཁོར་ལུ་ དཔའ་བོ་མཁའ་འགྲོ་མང་པོས་
བསྐོར་བ་ མཁའ་འགྲོ་སྡེ་ལྔ་གིས་གར་སྟབས་ཤིག་ཤིག་ཡོདཔ་སྦེ་གཟིགས་ཏེ་ ལམ་
ཟབ་མོ་བླ་མའི་རྣལ་འབྱོར་ཐུགས་ཉམས་སུ་བཞེས་པའི་གནས་ཁྱད་པར་ཅན་ཅིག་ཨིན།

ཀ༔ཐོག་པའི་གདན་འཛིན་མཁས་གྲུབ་ཡེ་ཤེས་འབུམ་བྱོན་ཚུལ།
རབ་བྱུང་བརྒྱད་པའི་ནང་ སྔ་འགྱུར་བསྟན་པའི་རྩ་ལག་ ཀ་༔ཐོག་དམ་གཙང་བྱམས་
གསུམ་ནས་བརྒྱུད་པའི་ མཁས་གྲུབ་་ཡེ་ཤེས་འབུམ་དང་ བསོད་ནམས་རྒྱལ་མཚན་
དཔོན་སློབ་གཉིས་ འབྲས་ལྗོངས་ཀྱི་གནས་སྒོ་བར་པ་སྒོ་ཕྱེ་བར་བྱོན་ཞིནམ་ལས་ སྤ་
གྲོ་སྟག་ཚང་ལུ་བྱོན་སྦེ་ སྤྱི་ལོ་ ༡༥༠༨ ལུ་ཨོ་རྒྱན་རྩེ་མོ་ལུ་གདན་ས་བཏབ་སྟེ་ སྔ་
འགྱུར་བཀའ་མའི་བསྟན་པ་བཙུགས་གནང་ནུག། དེའི་སློབ་མ་ ཀ་༔ཐོག་པ་བསོད་
ནས་རྒྱལ་མཚན་དཔལ་དང་། རྣམ་གྲོལ་བཟང་པོ་ཡབ་སྲས་གཉིས་ཀྱིས་ སྟག་ཚང་
གི་ཤར་ཁ་ཐུག་ལུ་ སྤང་དཀར་པོ་ཟེར་སར་ གཙུག་ལག་ཁང་ཆེན་མོ་གོང་འོག་གཉིས་

བཙན་ཏོག་རྒེད་འོག།

ལ་སོགས་པ་ གདན་ས་བཏབ་གནངམ་ལས་བརྟེན་ཏེ་ རི་དང་ནགས་ཚལ་ཚུ་གི་ནང་
ལས་ཕར་ སྒྲུབ་སྡེ་གིས་གང་ཞིནམ་ལས་ ལྷོ་མོན་ཀ༔་ཐོག་པ་ཟེར་དར་ཁྱབ་འགྱོ་ནུག། 
ཀ་༔ཐོག་པའི་རིང་ལུགས་ཀྱིས་ སྟག་ཚང་དང་པོ་དར་ཞིང་རྒྱས་པར་བྱུང་ཡོད་མི་དེ་ཡང་ 
ལུང་ལས། སྟག་ཚང་དང་པོ་དར་ཞིང་བར་དུ་རྒུདཿ ཐ་མར་རྡོ་རྗེ་འཛིན་པ་གཅིག་གིས་
བདགཿ ཟེར་གསུངས་ཡོདཔ་ལས་ དེ་ཡང་དང་པོ་ ཀ༔ཐོག་པའི་བསྟན་པ་དར་རྒྱས་
བྱུང་ཡོད་ལུགས་དང་ ཐ་མར་དཔལ་ལྡན་འབྲུག་པ་གིས་ རྩིས་བཞེས་ཞིནམ་ལས་ 
གདན་འཛིན་ད་ལྟོའི་བར་ན་ཡང་ བླ་མ་བསྐོས་སྲོལ་ཡོད།

སྐྱབས་རྗེ་བདུད་འཇོམས་དང་ དིལ་མགོ་མཁྱེན་བརྩེ་ མཁན་ཆེན་འཇིགས་མེད་ཕུན་
ཚོགས་འབྱུང་གནས་ཚུ་བྱོན་པའི་སྐོར།
སྙིགས་མའི་དུས་འདིར་ཨོ་རྒྱན་དངོས་སྣང་ ཁྲག་འཐུང་བདུད་འཇོམས་གླིང་པའི་ཡང་
སྲིད་སྐྱབས་རྗེ་བདུད་འཇོམས་རིན་པོ་ཆེ་འཇིགས་བྲལ་ཡེ་ཤེས་རྡོ་རྗེ་དང་།  གོང་ས་
རྒྱལ་མཆོག་བཅུ་བཞི་པ་ཆེན་པོའི་ཐུན་མོང་མ་ཡིན་པའི་རྩ་བའི་བླ་མ་དང་། བཀའ་བབ་
བདུན་ལྡན་ འཇམ་དབྱངས་མཁྱེན་བརྩེའི་དབང་པོའི་ཡང་སྲིད་ དིལ་མགོ་མཁྱེན་བརྩེ་
རིན་པོ་ཆེ། གཏེར་སྟོན་བསོད་རྒྱལ་ལས་རབ་གླིང་པའི་ཡང་སྲིད་ཆོས་རྗེ་མཁན་ཆེན་
འཇིགས་མེད་ཕུན་ཚོགས་འབྱུང་གནས་ཚུ་གིས་ཡང་ སྤ་གྲོ་སྟག་ཚང་ནས་ཟབ་གཏེར་
གྱི་སྒོ་མང་རབས་ཅིག་ཕྱེ་གནང་ཡོདཔ་ཨིན།       

དེ་ཡང་ བདུད་འཇོམས་གཏེར་བྱོན་ཕུར་པ་སྤུ་གྲི་རེག་ཕུང་གི་རྩ་བ་ལས།  འཇིགས་
བྲལ་ཡེ་ཤེས་རྡོ་རྗེ་རང་ལོ་སུམ་ཅུ་རྩ་བཞིར་ལོན་པའི་ རབ་བྱུང་བཅུ་དྲུག་པའི་མེ་གླང་

ཁྲུམ་སྟོད་ཀྱི་ཉ་བར་ མོན་སྤ་གྲོ་སྟག་ཚང་སེང་གེ་ཕུག་ཏུ་ཕུར་པ་གནམ་ལྕགས་སྤུ་གྲིའི་
སྒོ་ནས་བདུད་རྩི་སྨན་གྱི་སྒྲུབ་པ་མཛད་པའི་སྐབས་ལུ་ རྨི་ལམ་དུ་མཚོ་རྒྱལ་ཡིན་སྐད་
བུ་མོ་རྒྱན་བཟང་མ་ཅིག་གིས་ ལྕགས་ཀྱི་ཕུར་པ་མཐོ་གང་ཙམ་པ་ཤིན་ཏུ་སྒྲོས་གཙང་
ཞིག་གཏད་ནས་ འདི་གུ་རུ་རིན་པོ་ཆེ་གནས་འདིར་ རྡོ་རྗེ་གྲོ་ལོད་ཀྱི་སྐུར་བཞེངས་དུས་
སྡེ་བརྒྱད་དམ་ལ་བཏགས་ཤིང་རྒྱལ་བསེན་ཚར་གཅོད་བྱེད་ཀྱི་ཕྱག་མཚན་ངོ་མ་ཨིན། 
ཤུལ་ལས་གུང་ཐང་ལ་ཁར་ཕེབས་སྐྱེལ་གྱི་སྐབས་ལུ་མོ་ལུ་གནང་གནངམ་ཨིན། ད་
རེས་ཁྱེད་ལུ་ཕུལ་ནི་ཨིན་ཟེར་གསུངས་ཏེ་ ཕྱག་ལས་ཞུ་སྟེ་ཧེ་མ་རང་ དབང་ཅིག་ཞུ་
དགོ་མནོ་སྟེ་ སྤྱི་བོ་དང་མགྲིན་པར་གཏུགས་ཏེ་ སྙིང་ཁར་རེགཔ་ཅིག་ ཕྱག་མཚན་ཕུར་
པ་དང་རང་ལུས་དབྱེར་མེད་དུ་འདྲེས་ནས་ཁོག་སྟོད་ད་ལྟའི་ལུས་འདི་རང་ལ་ཁོག་སྨད་
ལྕགས་ཕུར་མེ་ཡི་ཚྭ་ཚྭ་འཕྲོ་བར་གྱུར་ཏེ།    ངག་ནས་ཀཱི་ལ་ཡ་སྒྲོགས་པས་ས་ག་ར་
གཡོ་དོ་བཟུམ་མའི་སྣང་བ་བྱུང་ནུག། 

དེ་ལས་བུམོ་དེ་གིས་  ད་ དབང་དང་བྱིན་རླབས་དངོས་སུ་ཐོབ་ཨིནམ་མ་ཚད་ རྒྱུད་
ལུང་མན་ངག་གཅིག་དྲིལ་གྱི་གཏེར་མཛོད་ཡང་དེ་ཨིན།  འདི་མ་ཡལ་བར་བཞག་
པ་ཅིན་དགོས་པ་སྦོམ་ཡོད།    སྔོན་མ་གུ་རུ་རིན་པོ་ཆེའི་སྐུ་མདུན་ལས་ དབང་དང་
གདམས་ངག་ བཀའ་རྫོགས་ལུང་རྫོགས་ཞུས་ཡོད་མི་ཚུ་ཐུགས་ཁར་དྲན་ཡིག་ཟེར་
གསུངས་པས་གཉིད་སད་དེ་ དེ་འཕྲལ་ལས་ སྔར་གྱི་བག་ཆགས་ཚུ་དྲན་ཡོད་པའི་ཁར་    
ཁྱད་པརདུ་ ཕུར་པའི་ཆོས་སྐོར་གྱི་སྐོར་ལས་ཐུགས་ཁར་གསལ་ཏེ་  རིག་པའི་ཀློང་
ནས་གང་བརྡོལ་བརྡ་ཐད་ཀར་བསྒྱུར་ན་ གཏེར་སྟོན་གོང་མ་གཉིས་ཀྱི་ཆོས་སྐོར་ལས་
ཀྱང་རྒྱས་ཤིང་།  མན་ངག་ཕྲིན་ལས་ལས་ཚོགས་ཀྱི་རིམ་པ་ སྔར་མ་གྲགས་མི་ཚུ་
ཡང་ སྣང་བ་བྱུང་ཡོདཔ་ཨིན་པས།     

བཙན་ཏོག་རྒེད་འོག།

ཡང་ བྱ་བྲལ་སངས་རྒྱས་རྡོ་རྗེས་བསྐུལ་ངོར་ རྡོ་རྗེ་ཕུར་པ་སྤུ་གྲི་རེག་ཕུང་གི་དབང་
ཆོག་ཕྲིན་ལས་བཅུད་ཐིག་རྗེ་ཉིད་ཀྱིས་མཛད་པ་ལས།  བིདྱཏྟོ་མ་ལ་འབུམ་སྡེའི་ཡང་
སྙིང་དྲག་སྔགས་སྤུ་གྲིར་འབྲེལ་བ། རྣོ་ལ་ཚན་ཆེ་བ།  སློབ་དཔོན་རྣམ་པ་གསུམ་གྱི་
དགོངས་ཉམས་གཅིག་ཏུ་དྲིལ་ནས་ཁ་ཚང་དོན་འདྲིལ་དུ་གདམས་པ།  ཟབ་དོན་
ཐུགས་ཀྱི་ཉིང་ཁུ་སྤུ་གྲི་རེག་ཕུང་གི་ཆོས་སྐོར་འདི་ཉིད་གཞན་གང་ལའང་མ་སྤེལ་བར།  
ལྷོ་ནུབ་སྲིན་ཡུལ་དུ་ཕེབས་པའི་གཤེགས་སྐྱེལ་ལ་མཚོ་རྒྱལ་དཔོན་སློབ་གསུམ་བྱོན་
པའི་སྐབས་སུ།  ཕུར་བའི་བཀའ་བབས་ཚེ་རབས་ཀྱི་ལས་ཅན།  གཏན་གྱི་གཟུངས་
མར་དགོངས་ནས་སྐྱེལ་ལན་གྱི་ཚུལ་དུ་ མཁར་ཆེན་བཟའ་ཁོ་ན་ལ་མནོག་ཆོས་
གཅིག་བརྒྱུད་དུ་གནང་། དེས་ཀྱང་ཆེས་ཆེར་སྙིགས་མའི་མཐར་ཐུག་པའི་གདུལ་བྱ་ལ་
དགོངས་ཏེ་ སུ་ལའང་མ་སྤེལ་བར་ལས་ཅན་སྨོན་ལམ་ལ་དབང་བའི་སྐྱེས་བུ་གཅིག་
གི་སྙིང་ལ་བཀའ་རྒྱས་བཏབ་སྟེ་མི་སྣང་བར་སྦས་པ་ལས།  དེང་དུས་གུ་རུ་ཡབ་ཡུམ་
གྱི་ཐུགས་རྗེ་འགོག་པ་མེད་པའི་མཐུ་ལས། རིག་པ་འཛིན་པ་འཇིགས་བྲལ་ཡེ་ཤེས་རྡོ་
རྗེ་འགྲོ་འདུལ་གླིང་པ་རྩལ་གྱི་རྨི་ལམ་དག་པའི་སྣང་ངོར་ མཁའ་འགྲོ་མཚོ་རྒྱལ་མས་
རྗེས་སུ་བཟུང་བའི་གསལ་སྣང་ལ་བརྟེན་ནས་ ཟབ་མོ་དགོངས་པའི་གཏེར་ཁ་ཤུགས་
འབྱུང་དུ་བརྡོལ་ཏེ་གཏན་ལ་ཕབ་པའི་ཟབ་ཆོས་ཏེ།  བཀའ་གཏེར་རྡོ་རྗེ་ཕུར་བའི་ལམ་
སྲོལ་རིང་བརྒྱུད་ཀྱི་ཆུ་བོ་འདུས་པ། ཉེ་བརྒྱུད་ཀྱི་དྲོད་ཚད་ལྡན་པ། བཀའ་བབས་ཀྱི་
བྱིན་རླབས་ཆེ་བ། ཕྲིན་ལས་ཀྱི་ཚན་ཁ་འབར་བ།  རྟེན་འབྲེལ་གྱི་སརྒ་མ་ལོག་པ་འདི་
ཉིད་ཞེས་སོགས་གསུངས་པ་དང་།  དེའི་སྐབས་ཀྱི་གཏེར་ཡུམ་ཡང་གདུང་སྲས་ཕྲིན་
ལས་ནོར་བུ་རིན་པོ་ཆེའི་སྐྱེད་ཡུམ་མཁའ་འགྲོ་རིན་པོ་ཆེ་ཚེ་བརྟན་གཡུ་སྒྲོན་ཡིན་པར་
གསུངས་སོ༎     

ཡང་ གོང་དུ་གསལ་བ་ལྟར་བདུད་འཇོམས་རིན་པོ་ཆེ་དགུང་ལོ་སུམ་ཅུ་རྩ་བཞིའི་
ཐོག  སྤ་གྲོ་སྐུ་གཞོག་ཚེ་རིང་དཔལ་འབྱོར་གྱིས་ སྦྱིན་བདག་མཛད་དེ་ སྟག་ཚང་དུ་
སྐུ་གོང་མའི་གཏེར་བྱོན་ཕུར་པ་གནམ་ལྕགས་སྤུ་གྲིའི་སྨན་སྒྲུབ་གནང་སྐབས་བདུད་
རྩི་ཁོལ་སྐབས་ལུ་ ནམ་མཁའི་ཁམས་ནས་མར་བབས་ཏེ་འབྱོན་ནི་ཡོད་པའི་ ཡེ་
ཤེས་ཀྱི་ལྷ་ཚོགས་དངོས་སུ་ཕེབས་པའི་གཟིགས་སྣང་བྱུང་བ་གྲགས་ཆེ་བར་ཡོདཔ་
ཨིན།  གཞན་ཡང་བདུད་འཇོམས་གཏེར་བྱོན་ཡང་གསང་ཐུགས་ཀྱི་ཐིག་ལེའི་ལོ་རྒྱུས་
ལས།  ཀུན་གྱི་སྙིང་པོའི་ཞུན་ཐིག་ནི༔ ཡང་གསང་འདུས་པ་རྩ་བའི་སྐོར༔ ཐུགས་ཀྱི་
ཐིག་ལེ་དྭངས་མའི་བཅུད༔ ཕྱི་རོལ་དངོས་པོའི་ས་གཏེར་དུ༔ སྦ་ཞིང་འཇོག་པར་བློས་
མ་ཐོངས༔ ང་སྤྲུལ་སྒྱུ་མའི་སྐྱེས་བུ་ཡི༔ དགོངས་ཀློང་དབྱིངས་ཀྱི་སྒྲོམ་བུར་སྦས༔ 
ཡེ་ཤེས་རིག་པའི་གཟུངས་སུ་གཏམས༔ ཞེས་གསུངས་པ་བཞིན། བདུད་འཇོམས་
འཇིགས་བྲལ་ཡེ་ཤེས་རྡོ་རྗེའི་ཟབ་མོ་དགོངས་པའི་གཏེར་ལས་བྱོན་པ།  ཡང་གསང་
ཐུགས་ཀྱི་ཐིག་ལེའི་རྡོ་རྗེ་གྲོ་ལོད་ཀྱི་ཆོས་སྐོར་རྣམས་ལ།   འཇིགས་བྲལ་ཡེ་ཤེས་
རྡོ་རྗེ་འགྲོ་འདུལ་གླིང་པ་རྩལ་གྱི་ཟབ་མོ་དགོངས་པའི་གཏེར་གྱི་ཆོས་སྡེ་ཡང་དག་པའོ་
ཞེས་པ་ཙམ་ལས།  གནས་གང་དུ་དགོངས་པའི་གཏེར་ལས་ཕབ་པའི་གསལ་ཁ་མ་
བྱུང་ཡང་།  དགོངས་གཏེར་དེ་དག་གཏན་ལ་ཕབ་པའི་གནས་ཡང་ སྟག་ཚང་སེང་གེ་
འདི་ཉིད་ཡིན་པར་རྒྱུས་ཡོད་ཀྱི་དམ་པ་རྣམས་ཀྱིས་གསུངས།   

དིལ་མགོ་མཁྱེན་བརྩེ་རིན་པོ་ཆེས་གནས་འདི་ནས་ཟབ་གཏེར་བཞེས་པའི་ཚུལ་ནི།  
དིལ་མཁྱེན་དགོངས་གཏེར་རང་བྱུང་པདྨའི་སྙིང་ཐིག་གི་གུ་རུ་རྡོ་རྗེ་གྲོ་ལོད་ཀྱི་སྒྲུབ་
ཐབས་གདུག་ཅན་མཐར་བྱེད་རྡོ་རྗེའི་གོ་ཆ་ལས། རྩ་རླུང་ཐིག་ལེའི་ལང་ཚོ་སྨིན་པ་ཡིས།།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

མགོ་སྐྱེས་ཙམ་པ་ཀ་ཡི་ཐོད་བཅིངས་པ། །པདྨ་གར་དབང་མདོ་སྔགས་གླིང་པའི་སྡེས།། 
རིག་རྩལ་ཡེ་ཤེས་ཆོས་གཏེར་སྤྲོ་བའི་གནས། །གངས་ཅན་སྐྱབས་གཅིག་མཚོ་སྐྱེས་
རྒྱལ་བའི་དབང་། །འཆོལ་བའི་ཁྲོ་རྒྱལ་སྐུར་བཞེངས་རྡོ་རྗེའི་བྲག །སྟག་ཚང་སེང་གེ་
བསམ་གྲུབ་ཀེའུ་ཚང་ནས། །གཏན་ལ་ཕབ་འདིས་་་་་་་་་་་་་་་ཞེས་གསུངས་པ་དང་།       

ཆོས་རྗེ་མཁན་ཆེན་འཇིགས་མེད་ཕུན་ཚོགས་འབྱུང་གནས་ཀྱིས་སྟག་ཚང་ནས་ཟབ་
གཏེར་བཞེས་ཚུལ་ཡང་། དཔལ་ཆེན་རྡོ་རྗེ་གྲོ་ལོད་ཀྱི་རྒྱུན་ཁྱེར་ཕྲིན་ལས་ཀུན་འགྲུབ་
ལས།  ཤཱཀྱའི་དགེ་སློང་ལེགས་བཤད་བཟང་པོ་ངས། །ཤེས་རབ་ཚུལ་ཁྲིམས་གཙང་
མའི་རྒྱན་འཆང་ནས། །བསྟན་འགྲོའི་དོན་ཆེན་བསྒྲུབ་པར་བྱ་བ་ལས། །སྦས་དོན་ཟབ་
མོ་སྙིང་ལ་སྦ་སྙམ་ཡང་། །པདྨའི་བདེན་ཚིག་སྨོན་ལམ་མཐུ་བཙན་པས། །གསང་ཚིག་
ཁ་ཤས་ངག་གི་ལམ་ནས་ཐལ། །ཟབ་པ་ས་གཏེར་རྒྱས་པ་དགོངས་གཏེར་གྱི། །ཆོས་
མཛོད་དུ་མའི་བདག་པོར་གྱུར་ཟིན་ཀྱང་། །ཟབ་ཆོས་སྤེལ་བའི་སྣོད་ལྡན་རྙེད་དཀའ་
བས། །སྨྲ་བ་མང་པོའི་སྤྲོས་པ་བསྐྱུང་བར་བྱ། །མ་འོངས་རྡོ་རྗེ་ཐོགས་མེད་རྩལ་ཞེས་
པས། །ཆོས་འདི་བཏོན་ནས་བསྟན་འགྲོར་སྨན་པར་ཤོག །ཟེར་གསུངས་མི་དེ་ གུ་རུ་
རྡོ་རྗེ་གྲོ་ལོད་ཀྱིས་བདུད་དང་དམ་སྲི་མ་ལུས་པ་བཏུལ་བའི་གནས་མཆོག་ འབྲུག་
སྟག་ཚང་དཔལ་ཕུག་ལུ་བྱོན་སྐབས།  ཟབ་པ་སའི་གཏེར་ཁ་གྲོ་ལོད་བདེ་གཤེགས་
ཡོངས་འདུས་ཀྱི་སྒྲུབ་སྐོར་རྒྱས་པ་ལས།  ལུས་དཀྱིལ་སྙིང་པོ་ཙམ་ མཁའ་འགྲོས་
བརྡ་ཡིས་བསྐུལ་བ་དོན་ཡོད་པར་བྱ་ཕྱིར་ཡི་གེར་སྤེལ་བ་འདིས་བསྟན་འགྲོའི་རྒུད་པ་
མ་ལུས་པ་འཇོམས་པའི་རྒྱུར་གྱུར་ཅིག་ཅེས་གསུངས་ཤིང་། འདིར་གསལ་བའི་གྲོ་ལོད་
བདེ་གཤེགས་ཡོངས་འདུས་ཞེས་པ་ནི་ བདུད་འཇོམས་འཇིགས་བྲལ་ཡེ་ཤེས་རྡོ་རྗེའི་

གཏེར་བྱོན་ཡང་གསང་ཐུགས་ཀྱི་ཐིག་ལེའི་ལོ་རྒྱུས་ལུང་གི་བྱང་བུ་ལས། དངོས་ཀྱི་
གདུལ་བྱས་སྒོ་ཕྱེས་ཏེ༔ བརྒྱུད་ནས་མ་འོངས་ལས་ཅན་དོན༔ སྨིན་གྲོལ་བསྐྱེད་རྫོགས་
གདམས་པའི་ཚུལ༔ མང་དུ་བསྟན་ཅིང་སོ་སོར་སྦས༔ དེ་དག ་ཀུན་གྱི ་སྙིང་
པོའི་བཅུད༔ རྩ་གསུམ་ཐུགས་ཀྱི་སྒྲུབ་པའི་སྐོར༔ ཟབ་རྒྱས་ཁ་ཚང་དོན་འདྲིལ་བར༔ 
འབྲོག་བན་ལོ་ཙཱར་བརྩེ་བས་གདམས༔ རྒྱས་བསྡུས་སྐོར་ཚོ་བཞི་རུ་ཕྱེས༔ རྒྱས་པ་
བདེ་གཤེགས་ཡོངས་འདུས་སྐོར༔ སྐུ་ཚབ་ཡིད་བཞིན་དཔལ་འབར་དང་༔ མྱོང་གྲོལ་
བདེ་ཆེན་རིལ་བུ་བཅས༔ མོན་གྱི་སྟག་ཚང་དཔལ་ཕུག་གི༔ སྒོ་གདོང་སེང་གེ་འདྲ་
བའི་མགུལ༔ རྡོ་རྗེའི་ཀེའུ་ཚང་སུལ་དུ་གཏམས༔ འབྲིང་པོ་རིག་འཛིན་ཡོངས་འདུས་
སྐོར༔ བོད་ཁམས་བདེ་བའི་མན་ངག་དང༔ བདག་གི་ཕྱག་མཚན་ཐུགས་རྟེན་
བཅས༔ མཆིམས་ཀྱི་གནམ་ལྕགས་འབར་བའི་བྲག༔ མཁར་རྔ་འདྲ་བའི་ལོགས་སུ་
སྦས༔ བསྡུས་པ་གསང་བ་ཡོངས་འདུས་སྐོར༔ པདྨ་བཀོད་ཀྱི་ལམ་ཡིག་དང་༔ སྦས་
ཡུལ་བདེ་བའི་མན་ངག་བཅས༔ རྒྱ་ལ་དཔལ་གྱི་རི་བོའི་འགྲམ༔ ཕ་ཝཾ་རྟེན་སྒམ་འདྲ་
བར་སྦས༔ ཟེར་གསུངས་པའི་རྒྱས་པ་བདེ་གཤེགས་ཡོངས་འདུས་ཀྱི་སྐོར་དེ་ཨིན།   

ཆོས་རྗེ་མཆོག་འདིར་ཕེབས་སྐབས་ གྲོ་ལོད་བདེ་གཤེགས་ཡོངས་འདུས་ཀྱི་ཆོས་སྐོར་
པོད་ཆེན་དགུའི་བདག་ཉིད་ཅན་དུ་བཞུགས་པ་གཏེར་ནས་སྤྱན་དྲངས་འོས་ཤིན་ཏུ་ཆེ་
ཡང་།  ཆོས་བདག་གི་མཐུན་རྐྱེན་མ་འཛོམས་པས་བཞག་པར་གསུངས་ཤིང་།  དེའི་
གཏེར་ཕུད་ཙམ་དུ་གོང་གི་གྲོ་ལོད་ཀྱི་རྒྱུན་ཁྱེར་ ལུས་དཀྱིལ་ཅན་ཉུང་ངུ་འདི་ཙམ་ཞིག་
གཏེར་ནས་བཞེས་པའི་བྱིན་མཐུ་ལ་བརྟེན་ནས། དཔལ་ལྡན་འབྲུག་གི་རྒྱལ་ཁབ་ཀྱི་
བསྟན་སྲིད་ལུ་ ལོ་བཅུ་གཉིས་ཀྱི་བར་དུ་འཕོ་འགྱུར་ཆེར་མི་འབྱུང་བའི་ ཞལ་བཞེས་

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

དང་ལུང་བསྟན་གནང་བ་བཞིན། ལོ་བཅུ་གཉིས་ཀྱི་བར་དུ་འཕོ་འགྱུར་ཆེར་མ་བྱུང་།    

དེ་གིས་སྦེ་ ང་བཅས་རའི་ཡབ་མེས་རིག་འཛིན་གོང་མ་རྣམས་ཀྱི་ ཞབས་ཀྱིས་
བཅགས་ཤིང་བྱིན་གྱིས་བརླབས་ རྟོགས་པ་བརྙེས་ཤིང་གཏེར་བཞེས་པའི་གནས་ཚུ་
བྱིན་རླབས་ཆེ་ཏོག་ཏོ་སྦེ་ཡོདཔ་ཨིན།

༤ དཔལ་ལྡན་འབྲུག་པའི་ཕྱག་ཏུ་བཞེས་ཏེ་གཙུག་ལག་ཁང་རྟེན་གསུམ་  
 གསར་བཞེངས་དང་ དུས་མཆོད་འབུམ་སྡེའི་རྒྱུན་འཛུགས་གནང་བ།
ཨོ་རྒྱན་གུ་རུ་རིན་པོ་ཆེའི་ལུང་ལས། སྟག་ཚང་དང་པོ་དར་ཞིང་བར་དུ་རྒུད། །ཐ་མར་རྡོ་
རྗེ་འཛིན་པ་གཅིག་གིས་བདག །ཟེར་ ལུང་གིས་བསྔགས་དོ་བཟུམ་ ཞབས་དྲུང་རིན་
པོ་ཆེ་ དགུང་ལོ་ང་གསུམ་བཞེས་པའི་མེ་ཁྱི་ལོར་ དཔོན་སློབ་རིག་འཛིན་སྙིང་པོ་དང་
ལྷན་དུ་ རིན་སྤུངས་ལུ་ དམ་རྫས་རིལ་བུའི་སྒྲུབ་ཆེན་གནང་བའི་སྐབས་ ཞབས་དྲུང་
རིན་པོ་ཆེ་གི་ཐུགས་དམ་འོད་གསལ་གྱི་གཟིགས་སྣང་ལུ་ མི་གནགཔོ་གཅིག་འོང་སྟེ་ 
ཞབས་དྲུང་ལུ་སྟག་ཚང་གི་གནས་འདི་ཁྱོད་ལུ་ཕུལ་ནི་ གནས་འདི་ཁྱོད་ཀྱིས་བཟུང་ན་ 
ག་གིས་ཡང་གནོད་འཚེ་མི་འབྱུང་། ཁྱོད་ཀྱི་ཕྲིན་ལས་ག་ཅི་བསྒྲུབ་རུང་ ང་གིས་བསྒྲུབ་
ནི་ཨིན་ཟེར་ཞུ་ནུག དེའི་ནངས་པ་ཞབས་དྲུང་རིན་པོ་ཆེ་གིས་ སྐུ་འཁོར་ཚུ་ལུ་ ད་རེས་
མི་གཅིག་ ང་དང་འཕྱད་པར་འཐོན་འོང་ སྒོ་ཁར་བཀག་མ་བཞག་པར་གཏང་ཟེར་
གསུངས་ནུག། 

དེའི་དུས་ སྟག་ཚང་དཀོན་གཉེར་གྱི་སེམས་ལུ་ཡང་ གློ་བུར་དུ་ཞབས་དྲུང་ལུ་དད་
མོས་ཐུན་མོང་མ་ཡིན་པ་ཞིག་སྐྱེས་ཏེ་ སྒོག་སྔོན་ཆག་པ་གཅིག་འབག་སྦེ་མཇལ་བར་

འགྱོཝ་ད་ ཁོ་རང་སྤྲང་པོ་གཅིག་འབདཝ་ལས་བདག་འཛིན་འབད་དེ་མཇལ་ཁ་ཞུ་མ་
ཚུགས་རུང་ ཞབས་དྲུང་གིས་མངོན་ཤེས་མཁྱེན་ནས་ ང་འབད་སར་མི་གསརཔ་ག་
ཡང་མ་འོང་ག་ཟེར་གསུངསམ་ད་ གཞན་འདི་ག་ཡང་མ་འོང་ སྤྲང་པོ་གཅིག་སྒོའི་རྩ་
བར་ཡོད་ཟེར་ཞུཝ་ད་ འོ་དེ་ཨིན་ནང་ན་གཏོང་ཞིག་ཟེར་གསུངས་ཏེ་ མཇལ་ཁ་ཞུཝ་ད་ 
ཞབས་དྲུང་གིས་ ཁྱོད་ག་ཏེ་ལས་སྨོ་ཟེར་གསུངསམ་ད་ ཁོ་གིས་ ང་སྟག་ཚང་ལས་
ཨིན་ཟེར་ཞུ་ནུག་ ད་ལྟོ་སྟག་ཚང་གི་གནས་འདི་ཁར་སྡོད་མི་ག་་ཡོདཔ་ལ་སོགས་པའི་
ལོ་རྒྱུས་ཞིབ་པར་དྲི་བ་གནང་བའི་མཐར་ ཞབས་དྲུང་རིན་པོ་ཆེ་གིས་ དྲི་མ་མེད་པའི་
རས་དཀར་གྱི་དར་ལྕོག་ རིང་ཐུང་འདོམ་གང་ཙམ་གནས་བདག་འདི་ལུ་གནང་ནས་ 
ཁྱོད་རང་ དར་འདི་གནས་ཀྱི་རྩེ་མོར་འཕྱར་ནས་སྐད་ཤུགས་སྦེ་ཚར་གསུམ་རྐྱབ་སྟེ་ 
དུས་ད་རེས་ནས་བཟུང་ སྟག་ཚང་གི་གནས་འདི་ ང་ཆོས་རྗེ་འབྲུག་པ་ངག་དབང་རྣམ་
རྒྱལ་གྱིས་དབང་བ་ཡིན། 

དེ་ལུ་དགའ་བ་དང་གུས་པ་ཡོད་མི་ཚུ་ སྔར་བཞིན་སྡོད་ལུགས་དང་ སེམས་ལ་མི་
རངས་པ་དང་མི་བཟོད་པ་རྣམས་ ད་ལྟ་རང་འགྲོ་གྲབས་གྱིས་ ཟེར་སེམས་ལུ་མ་
བརྗེད་པར་ ང་རོ་ཆེན་པོ་སྒྲོགས་ཤིག་ཟེར་བཀའ་གནང་བ་བཞིན་ གནས་བདག་གིས་
ཡང་ ཚུལ་དེ་བཞིན་དུ་བསྒྲུབས་པའི་སྒོ་ལས་སྟག་ཚང་འདི་བདག་གིར་བཞེས་གནང་
སྟེ་ དཔལ་ཕུག་ལུ་བྱོན་ཏེ་ཕུར་པའི་སྨན་ཆེན་ར་ས་ཡ་ན་བསྒྲུབ་པར་མཛད་དེ་ སྟག་ཚང་
གི་སྒྲུབ་སྡེ་ཚུ་ཡང་ཕྱག་ལུ་བཞེས་ཏེ་ ད་རེས་ནངས་པར་ཡང་ ཟླཝ་ ༥ པའི་ནང་བདུན་
ཕྲག་གཅིག་གི་རིང་གཞུང་དགེ་འདུན་གྲྭ་ཚང་གིས་སྟག་ཚང་ལུ་མཚན་ཉིད་པའི་གསུང་
ཆོག་གནང་པར་བྱོན་སྲོལ་ཡོདཔ་ཨིན། 

བཙན་ཏོག་རྒེད་འོག།

ཞབས་དྲུང་གི་གནས་ཡིག།
སྟག་ཚང་གནས་འདི་བྱིན་ཅན་ཅིག་ཨིན་པའི་ཁུངས་དོན་གཞན་ཡང་ ཞབས་དྲུང་གི་
རྣམ་ཐར་ལས། གནས་ཀྱི་བཤད་པ་འདི་སྐད་ཅེས། ངོ་མཚར་བའི་རྒྱུ་མཚན་ཅི་ཡོད་ཅེ་ན། 
གནམ་འཁོར་ལོ་རྩིབས་བརྒྱད་དུ་འདུག་པ། ས་པདྨ་འདབ་བརྒྱད་དུ་འདུག་པ། དབུས་
རི་དཔལ་རྡོ་རྗེ་གཞོན་ནུ་འགྱིངས་པ་འདྲ་བའི་སྐེད་པར་གསང་ཕུག །ཙིཏྟ་དམར་པོར་
མཆོང་གུར་ཕུབ་པ་འདྲ་བ་ན། ཟབ་གཏེར་དཔག་ཏུ་མེད་པས་གང་བ། གཡས་ན་ཁྲོ་
ཆེན་བདུད་རྩི་འཁྱིལ་པས། སྒྲིབ་གཉིས་དག་བྱེད་ཀྱི་བདུད་རྩིའི་ཆུ་རྒྱུན་དྲག་པོ་འབབ་
ཅིང་། བདུད་རྩི་ཟེགས་མ་ལས་ཁྲོ་ཆུང་གྲངས་མེད་པ་འཕྲོས་པས། གདོན་བགེགས་
སྐྲག་ཅིང་རེངས་པར་མཛད་པ། དག་པ་མཁའ་སྤྱོད་དཔལ་གྱི་རི་བོ་དང་དབྱེར་མ་མཆིས་
པའི་རི་ངོགས་སུ། ངོ་མཚར་རྨད་བྱུང་པདྨ་ཉིད་ཀྱི་སྒྲུབ་ཕུག། བདེ་ཆེན་གསང་བ་ཡེ་
ཤེས་མཚོ་རྒྱལ་གྱི་སྒྲུབ་ཁང་ཞབས་རྗེས་མཐོང་བ་དོན་ལྡན་དང་། གཡོན་ཕྱོགས་སུ་རྡོ་
རྗེ་གྲོ་ལོད་སྐུ་དངོས་གསལ་བར་བཞུགས་པའི་ཕུག་ཆེན་འོད་གསལ་རབ་འབར་དང་། 
དངོས་གྲུབ་ཀུན་འབྱུང་བདུད་རྩིའི་ཆུ་མིག །གུ་རུའི་སྐུ་རྗེས་མཐོང་གྲོལ་མཆོག་གི་
གནས། །ཀ་པ་ལི་ཕུག་དང་ཕག་མོ་ཕུག་སོགས་ངོ་མཚར་ཅན་སོགས། མ་དག་སྐྱེ་
འགྲོ་སྒྲིབ་པ་ཅན་རྣམས་ཚར་གཅོད་རྗེས་སུ་འཛིན་ཕྱིར་འཆི་བདག་གཤིན་རྗེའི་ཕོ་བྲང་
དྲག་ཤུལ་ལས་ཀྱི་འཇིགས་རུང་ལས་ཀྱི་ཕོ་ཉའི་དངོས་གཟུགས་འཆར་བ། ཤལ་མ་རི་
དང་ཁྲོ་ཆུ་ཁོལ་འདྲ། 

ལྕགས་ཁང་འབར་བ་བསྲེག་གཅད་གཤག་བཏུབ་སོགས། །ངན་སོང་གནས་སྦྱོང་ངོ་
སྤྲོད་གསལ་བ། །དེ་ལས་སྐྱོབ་ཕྱིར་སྤྱན་རས་གཟིགས་དབང་། །པད་འབྱུང་ཡབ་ཡུམ་

སྐུ་དངོས་གསལ་བ། །གཞན་ལྷོ་རི་བྲེས་པ་ནུབ་བསྐྱབ་པ། བྱང་གདེངས་པ། ཤར་ལྷོ་
ནས་རི་ཟངས་ཀྱི་ཝ་མོ་མཐུར་ལ་རྒྱུག་པ་འདྲ་བ་འདུག་པ། ནུབ་བྱང་ནས་ལས་ཀྱི་གིང་
ཆེན་མི་རེངས་སྐྱ་བོའམ། སོག་པོ་ཁྲོས་པ་འདྲ་བ། བྱང་ཤར་ནས་རེ་མ་ཏི་དྲེའུ་རྐང་
གསུམ་ལ་ཆིབས་པ་ལྟར་ཡོད་པ། ལྷོ་ནུབ་ནས་བསེ་མོ་ཞུབ་ཅན་ཆས་སུ་བཅུག་པ་ལྟར་
འདུག་པ། མདོར་ན་ ཕྱི་ནང་ཐམས་ཅད་རྡོ་རྗེ་ཕུར་པའི་དཀྱིལ་འཁོར་དུ་བཀྲ་ལམ་མེར་
གསལ་བ། ཐོས་པས་མོས་གུས་སྐྱེ་བ། མཐོང་བས་སྡིག་སྒྲིབ་དག་པ། བསྡད་པས་
བྱང་ཆུབ་ཐོབ་པ། སྒྲུབ་པས་དངོས་གྲུབ་ཐམས་ཅད་ལ་དབང་བའི་གནས་མཆོག་དམ་
པ་དེ་ཉིད་ལ་གུས་པས་མཆོད་གསོལ་བགྱིད་ན། ཚེ་གཅིག་རིག་འཛིན་གྱི་ས་ལ་འཁོད་
པར་འགྱུར་བས་ན། ཀུན་གྱི་གུས་པས་བཏུད་ཅིག་ཟེར་གསུངས་ནུག།

རྒྱལ་སྲས་བསྟན་འཛིན་རབ་རྒྱས་བྱོན་ཚུལ།
ཨོ་རྒྱན་ཆེན་པོའི་ལུང་ལས། རྡོར་གདན་མཐིལ་ནས་བསྟན་འཛིན་མིང་ཅན་འབྱུང་། །དེ་
བཞུགས་རིང་ལ་ལྷོ་བོད་ཡུག་གཅིག་བདེ། །ཟེར་ཨོ་རྒྱན་ཆེན་པོའི་བཀའ་ལུང་བཞིན་ 
རྒྱལ་སྲས་བསྟན་འཛིན་རབ་རྒྱས་སྟག་ཚང་དུ་ཕེབས་པའི་སྐབས་ དགེ་བའི་རྟགས་
མཚན་བཟང་པོ་དངོས་སུ་བྱུང་མི་དེ་ཡང་ ལྷ་དང་བཅས་པའི་འཇིག་རྟེན་ཐམས་ཅད་ཀྱི་
མཆོད་ཡུལ་དུ་གྱུར་པའི་ དཔལ་འབྲུག་པ་རིན་པོ་ཆེ་ ངག་དབང་བསྟན་འཛིན་རབ་
ཏུ་རྒྱས་པའི་ལྷ་ཞེས་ དཔལ་ལྡན་འབྲུག་པའི་གདུང་རབས་ དྲི་མ་མེད་པ་ལས་ ཨོ་
རྒྱན་པད་མ་འབྱུང་གནས་ཉིད་ཀྱི་སྤྲུལ་པའི་ཟློས་གར་གསར་དུ་བསྒྱུར་ཞིང་ ཕྲིན་ལས་
རྣམ་པ་བཞི་ལུ་མངའ་བརྙེས་པའི་རྗེ་རིན་པོ་ཆེ་རྒྱལ་སྲས་བསྟན་འཛིན་རབ་རྒྱས་ཀྱིས་
ཀྱང་ ཁྲུམས་ཀྱི་ཉ་བའི་དཀར་ཕྱོགས་ཀྱི་དགའ་བ་གཉིས་པའི་ཚེས་ལུ་ རྒྱལ་སྲས་རྗེ་

བཙན་ཏོག་རྒེད་འོག།

འབངས་འཁོར་དང་བཅས་པ་ ཨོ་རྒྱན་གུ་རུའི་སྒྲུབ་ཕུག་སྟག་ཚང་གི་གནས་གཟིགས་
ནིའི་དོན་ལས་ པད་མ་སམ་བྷའི་བཞུགས་གནས་དཔའ་བོའི་མཁའ་འགྲོའི་མདུན་ 
དཀྱིལ་འཁོར་རང་བྱོན་གྱི་ཕུག་ལུ་ཕེབས་ཏེ་སྒྲུབ་པ་གནང་ནུག།

སྟག་ཚང་དཔལ་ཕུག་གི་ གནས་དེ་ནང་ངོ་མཚར་གྱི་བཀོད་པ་བློ་ལས་འདས་པའི་ལྷ་
ཁང་བལྟ་ན་སྡུག་པ་ཡོད་མི་འདི་ འབྲུག་སྡེ་སྲིད་བཞི་པ་རྒྱལ་སྲས་བསྟན་འཛིན་རབ་
རྒྱས་ཀྱིས་ སྤྱི་ལོ་༡༦༩༢ ལོ་ལུ་བཞེངས་ནི་འགོ་བཙུགས་ནུག། དེ་བསྒང་ བྱག་
གཟར་དྲགས་མགུ་ལས་རྩིགཔ་འགྱམ་ལེན་མ་ཚུགས་པར་ སྡེ་སྲིད་རང་གི་དབུ་སྐྲ་
བསིལ་ཏེ་ རྩིག་པའི་འདམ་དང་བསྲེས་ནས་བརྩིགས་པས་བར་ཆད་ལས་གྲོལ་ཏེ་ སྤྱི་
ལོ་ ༡༦༩༤ ལོ་ལུ་ གཙུག་ལག་ཁང་ནང་རྟེན་དང་བཅས་པ་ བཞེངས་གྲུབ་པར་མཛད་
དེ་ ད་རེས་ང་བཅས་རའི་དད་པའི་རྟེན་སྦེ་དངོས་སུ་མཇལ་དུ་ཡོད་མི་འདི་ཨིན།  

སྒྲུབ་ཕུག་གནས་ཀྱི་ནང་རྟེན་ངོ་སྤྲོད་དང་བྱིན་ཅན།
གནས་ཁང་གི་སྒོ་ཁར་ གུ་རུ་རྡོ་རྗེ་གྲོ་ལོད་ཀྱི་སྐུ་འདྲ་གཟི་བརྗིད་ཆེ་ཏོག་ཏོ་སྦེ་ཡོད་པའི་
ཁར་ གུ་རུ་མཚན་བརྒྱད་དང་གུ་རུ་རྡོ་རྗེ་གྲོ་ལོད་ཀྱི་ ལྡེབས་རིས་བྲིས་ཏེ་འདུག། དེ་
གི་ནང་ན་ བྱག་གུ་གུ་རུའི་ཚེ་བུམ་རང་བྱོན་འབུར་དོད་ཀྱི་ཚུལ་དུ་ཡོད་པའི་གུ་ལུ་ ཚེ་
དཔག་མེད་ཀྱི་སྐུ་འདྲ་ མཇལ་ཚུགསཔ་འབད་དེ་ཡོད་པའི་ཁར་ དེ་ལས་གནས་འདི་
ཁར་ ཨོ་རྒྱན་གུ་རུའི་སྒྲུབ་པ་གནང་སའི་སྒྲུབ་ཕུག་གཙོ་བོ་གཅིག་ཨིནམ་མ་ཚད་ 
སྒྲུབ་གནས་འདི་ཁར་ རྗེ་བཙུན་མི་ལ་རས་པ་དང་ ཕ་ཇོ་འབྲུག་སྒོམ་ཞིག་པོ་ ཕ་དམ་
པ་སངས་རྒྱས་ དེ་ལས་ཞབས་དྲུང་རིན་པོ་ཆེ་ རྒྱལ་སྲས་བསྟན་འཛིན་རབ་རྒྱས་ཚུ་

སྒྲུབ་པ་གནང་བའི་སྒྲུབ་གནས་གཙོ་བོ་
གཅིག་ཨིན་པས། བྱག་རང་བྱོན་དེ་ནང་ 
ཧོར་སོག་དམག་བཟློག་གི་སྨན་སྐུ་དང་ 
ཕུར་པ་ཡབ་ཡུམ་ གཙོ་བོར་གྱུར་པའི་ 
ཕུར་པ་མགོ་བརྙན་སྣ་ཚོགས་ལས་ཕུར་
པའི་དཀྱིལ་འཁོར་བསྒྲིགས་ཏེ་ཡོད་
པའི་གནས་ཁང་འདི་ནང་ ཡར་ངོའི་དུས་
བཟང་ཚུ་གི་སྐབས་ལུ་ བྱིན་རླབས་ཀྱི་བདུད་རྩི་དངོས་སུ་འབབ་སྲོལ་འདུག།

སྒྲུབ་ཕུག་ནང་རྒྱས་སྲས་བསྟན་འཛིན་རབ་རྒྱས་ལུ་རྟགས་མཚན་བཟང་པོ་བྱུང་བ།
རྒྱལ་སྲས་བསྟན་འཛིན་རབ་རྒྱས་མཆོག་ ཚེས་བཅུའི་དུས་དང་བསྟུན་ གསོལ་
འདེབས་ལེའུ་བདུན་མའི་གསུང་ཆོག་རྒྱས་པར་གནངམ་ད་ དཔལ་ཕུག་གི་སྒོའི་རྩ་བ་
ལས་ དུང་ཆེན་དང་རྒྱ་གླིང་འབུད་པའི་སྐད་ཀྱི་གདུང་དབྱངས་དང་བཅསཔ་སྦེ་ གུ་རུ་
རིན་པོ་ཆེ་ལུ་གསོལ་འདེབས་ཕུལ་ནུག། 

དེའི་སྐབས་ལུ་བྲག་ཕུག་འདི་ནང་ བདུད་རྩིའི་ཐིགས་པ་ཆར་བཞིན་དུ་འབབ་པའི་ཁར་ 
རྟེན་འབྲེལ་ འཇའ་ཚོན་གྱི་རིམ་པ་གསུམ་དུ་སྤུབས་པ་དང་ གནས་ཀྱི་ཐད་ཀྱི་བར་
སྣང་ལས་ བྱ་རྒོད་གསུམ་འཁོར་ཞིང་ལྡིང་བ་དང་ ལྷག་པར་དུ་ལྷོ་ནུབ་ཀྱི་ཕྱོགས་ལས་
ཁ་དོག་ལྔ་ལྡན་གྱི་འཇའ་སྤྲིན་དར་ཡུག་བཟུམ་ གནས་ཀྱི་ཕུག་པའི་མདུན་ནས་ནམ་
མཁར་ཟུག་པ་སོགས་ ཧེ་མ་ལས་མ་མཐོང་བ་དང་ མ་གོ་བའི་ཡ་མཚན་ཅན་གྱི་དགེ་
མཚན་གྱི་རྟགས་མཚན་བཟང་པོ་བྱུང་ནུག།

སྒྲུབ་ཕུག།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

དེའི་དུས་ རྗེ་འབངས་འཁོར་ཚོགས་ཀྱི་ བཛྲ་གུ་རུའི་ཛཔ྄་དབྱངས་རིང་མོ་ སྐད་བསངས་
མཐོན་པོར་སྒྲོག་པའི་གདུངས་དབྱངས་ཀྱི་སྒྲ་ཕྱོགས་ཀུན་གང་ནས་པད་མ་འོད་ཀྱི་ཞིང་
ཁམས་ལུ་ལྷོད་ལྷོདཔ་བཟུམ་མའི་ དགའ་བདེ་བྱུང་བ་གིས་མ་ཚད་ མདོར་ན་ གནས་
ཀྱི་ཕྱི་ནང་མེད་པར་ དགེ་བའི་རྟགས་མཚན་བཟང་པོ་ རྣམ་པ་སྣ་ཚོགས་བྱུང་མི་ཚུ་ སྐྱེ་
བ་མཆོག་དམན་ག་ར་གིས་མཐོང་ཐོས་དྲན་རེག་གི་ཚུལ་དུ་མཇལ་ཚུགས་ནུག རྗེ་ཉིད་
ཀྱིས་ བྲག་གཡང་ཆེན་པོ་འཇིགས་སུ་རུང་བ་ གཡང་ཟ་སི་སི་དེ་ནང་ བཞུགས་ཁྲིའི་
སྟེང་ལུ་སློབ་དཔོན་ཆེན་པོའི་སྐུ་རྗེས་སུ་གནང་བ་སྩོལ་བའི་སྐུ་ སྔར་ལས་གཟི་མདངས་
ཆེ་བ་ མཇལཝ་ཙམ་ཅིག་གིས་ དད་པ་ལྷག་པར་སྐྱེས་ནས་ དད་པའི་འུར་ལངས་ཀྱིས་
སྐྱེ་བོ་ཕོ་མོ་རྒན་གཞོན་ཚོགས་ གཡང་ཟ་བའི་བྲག་ཕུག་ནང་ ཕར་ཚུར་ག་དེ་སྦེ་འགྱོ་
རུང་བུ་ཆུང་གཅིག་ལུ་ཡང་གནོད་པ་མེད་པར་ ཨོ་རྒྱན་གུ་རུའི་ཐུགས་རྗེ་དང་བྱིན་རླབས་
ལས་བརྟེན་ འདི་ནང་འཛོམས་མི་ཚུ་ལུ་བདུད་རྩིའི་རིལ་བུ་དང་ ཚོགས་ཀྱི་འཁོར་
ལོའི་མཆོད་སྦྱིན་གྱིས་ ལུས་སེམས་ཚིམས་པར་བྱས། དད་པ་ཅན་གྱི་མི་སེར་རྣམས་ 
ཚོགས་ཆེན་རིག་འཛིན་གྱི་ས་ལ་འགོད་པའི་འགྲོ་དོན་སྦོམ་མཛད་ནུག 

དེ་མ་ཚད་རྗེ་ཉིད་ཀྱིས་བཀའ་སྲུང་གི་གཏོརམ་འཕངས་གནངམ་ད་ཡང་ དམར་གཏོར་
ས་ཁར་མ་བུད་བར་ བར་སྣང་ལས་བྱ་རོག་གིས་ཁྱེར་བའི་ངོ་མཚར་ཁྱད་ཆོས་བཟང་པོ་
ལེ་ཤ་བྱུང་ནུག ཚེས་བཅུའི་སྔ་དྲོ་དབུ་བསིལ་བའི་སྐབས་ཀྱི་བར་སྣང་ཁམས་འཇའ་
འོད་ཀྱིས་གང་ ལྷག་པར་དུ་མེ་ཏོག་གི་སྦྲང་ཆར་གཤོག་རླུང་གིས་འབབ་དོ་བཟུམ་ཆེར་
བབས་ཀྱང་ནམ་མཁའི་ངོས་སུ་ཐིམ་སྟེ་ས་ཁར་མི་བབས་པར་གཟིགས་ནས་ཐུགས་
ཤིན་ཏུ་དགྱེས་པའི་ཁར་ དབུ་ཞབས་བསིལ་བའི་ཁྲུས་ཆབ་དེ་ གནས་ཀྱི་སྟེང་ལས་

གཏོརཝ་དང་གཅིག་ཁར་ གནས་འདི་ཁར་རྗེ་རང་གི་བླ་མ་ཞབས་དྲུང་ངག་དབང་རྣམ་
རྒྱལ་གྱིས་གུ་རུ་མཚན་བརྒྱད་ཀྱི་ ལྷ་ཁང་ཞིག་བཞེངས་དགོ་པའི་ཐུགས་བཞེད་གནང་
བ་བཞིན་ དེ་དོན་གེགས་མེད་དུ་སྒྲུབ་པའི་བྱིན་གྱིས་བརླབས་གནང་ཟེར་གསུངས་ནུག 
དེའི་ཕྱི་རུ་ཚོགས་མཆོད་གནང་པའི་མཚན་ལམ་གཅིག་གི་ནང་གནས་ཀྱི་གཞི་བདག་
བྲག་སྐྱེས་ སྐྱེས་པ་དར་མའི་གཟུགས་ཅན་དུ་ གོས་རྒྱན་ཐམས་ཅད་ལྷོ་ཆས་སུ་བྱས་
པ་ཞིག་ལ་འཁོར་མང་པོས་བསྐོར་ནས་ ཤིན་ཏུ་གུས་པའི་ཚུལ་གྱིས་འདུད་པ་བཅས་
རྗེའི་ཞབས་ལ་ཕྱག་འཚལ་ནས་ དགེ་བསྙེན་གྱི་སྡོམ་པ་ལེན་ནས་ ཅི་གསུང་བཀའ་
བཞིན་སྒྲུབ་ནི་ལུ་ ཁས་བླང་ཞུ་བའི་མནལ་ལམ་གཟིགས་ནུག། 

གནས་འདི་ཁར་བསང་མཆོད་ཚོགས་ཀྱི་འཁོར་ལོ་རྒྱས་པར་གནང་སྟེ་གནས་ཀྱི་སྟེང་
ཤོད་རྣམས་སུ་ཞབས་འཆག་ལ་ཕེབས་པའི་དུས་སུ་བྲག་སྐྱིབས་གཅིག་ལས་ཆུ་མིག་
གཅིག་གསར་དུ་བརྡོལ་བ་རྗེ་རིན་པོ་ཆེའི་གྲུབ་ཆུ་ཟེར་བཏོན་ཏེ་ཡོད་མི་འདི་ ད་ལྟོ་ཡང་
མཇལ་ནི་ཡོད། རྗེ་རིན་པོ་ཆེ་ཚེས་བཅུ་ཐམ་ལུ་སྟག་ཚང་ལུ་ཕེབས་པའི་དུས་ གནས་
ཀྱི་ཕྱི་ནང་མེད་པར་ཡ་མཚན་ཅན་གྱི་ལྟས་བཟང་པོ་མངོན་སུམ་དུ་མཇལ་བས་ བཅོས་
མིན་གྱི་དད་འདུན་གཏིང་ཚུགས་སུ་སྐྱེ་བའི་ཁར་གནས་དེ་ཁར་ སྔོན་གོང་ཞབས་དྲུང་
རིན་པོ་ཆེ་གི་དགོངས་བཞེད་ལྟར་ གཙུག་ལག་ཁང་ གསར་བཞེངས་འབད་དགོཔ་
གི་ ཕྱག་འགན་བཞེས་དགོཔ་ཚུ་ཡང་ དཔོན་སློབ་གྲགས་པ་རྒྱ་མཚོ་ལུ་ཞལ་བཀོད་
ཞིབ་ཐེམས་སུ་གནང་ནུག དེ་སྐབས་ཕྱག་ཕྱིར་ཡོད་པའི་ སྒང་སྟེང་སྤྲུལ་སྐུ་བསྟན་འཛིན་
ལེགས་པའི་དོན་གྲུབ་ཀྱི་ཞལ་ནས་ཀྱང་ རྗེ་རིན་པོ་ཆེ་ཉིད་ སྤ་རོ་སྟག་ཚང་ལུ་ཕེབས་
དུས་སུ་ དགེ་མཚན་ལྟས་བཟང་པོ་དེ་བཟུམ་ སྔོན་ཨོ་རྒྱན་གུ་རུ་སྐུ་དངོས་བྱོན་སྐབས་

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

སུ་ཡང་རྟགས་མཚན་བཟང་པོ་དེ་ལས་ལྷག་པ་མི་འོང་ཟེར་གསུངས་ནུག། དེ་མ་ཚད་ 
དེ་གི་ཤུལ་མ་ བསྟན་འཛིན་ལེགས་པའི་དོན་གྲུབ་ སྤ་རོ་སྟག་ཚང་ལུ་བྱོནམ་ད་ ཁོ་
རའི་རྣམ་ཐར་ནང་། སྟག་ཚང་ལུ་ལྷ་ཁང་བཞེངས་པའི་སྐབས་ ས་བརྐོ་རྡོ་སློག་འབད་
བའི་རྐྱེན་ལས་ གཞི་བདག་དེ་ཚུ་ཐུགས་མ་མཉེས་པས། གཏེར་ཚབ་ལེ་ཤ་བཙུགས་
སྦེ་ གཏོར་འབུལ་འཕྲིན་བཅོལ་ཡང་མཛད་ཅི། དེ་བསྒང་ སྟག་ཚང་ལུང་གཤོང་གི་
བྱག་གི་ལོགས་ ཧེ་མ་མི་ཡང་རྩ་ལས་མ་ཐར་ས་ཅིག་ལུ་ སྟག་སྦོམ་ཅིག་འོངས་སྦེ་ 
ཉིནམ་གསུམ་བཞིའི་རིང་ ཉལཝ་དྲག་ག་ལ་སོགས་པའི་སྤྱོད་ལམ་སྟོན་མི་ཚུ་ དེ་ཁར་
འཛོམས་མི་ཆ་མཉམ་གྱིས་མཐོང་རུང་ སྟག་ཕལ་པ་འདི་ལས་གཞན་ག་ནི་ཡང་མ་
མཐོང་པས། 

བསྟན་འཛིན་ལེགས་པའི་དོན་གྲུབ་ཀྱི་གཟིགས་སྣང་ལུ་ སྟག་དེ་ གླངམོ་ཆེ་ལས་ཉིས་
ལྡབ་ཀྱི་སྦོམ་པའི་གུ་ གུ་རུ་རྡོ་རྗེ་གྲོ་ལོད་སྐུ་མདོག་སྨུག་ནག་ སྤྱན་གསུམ་སྡང་མིག་
བགྲད་སྦེ་ ཞལ་ཨམ་གཙིགས་བསྡམས་ཞིནམ་ལས་ དབུ་སྐྲ་ཁམ་ནག་འཁྱིལཝ་ལ་
སོགས་པ་ རྒྱན་དངཆ་ལུགས་ཕྱག་མཚན་ག་ར་ ངོམ་ཇི་ལྟ་བ་བཞིན་འགྱིངས་ཉམས་
ལྡན་ཏེ་ དཔའ་བོ་མཁའ་འགྲོའི་ཚོགས་ཀྱིས་བསྐོར་སྦེ་ མེ་རླབས་ལྡིང་པའི་བར་ན་
བཞུགས་མི་ཅིག་ ཉིནམ་གསུམ་གྱི་རིང་མཇལ་ཡོད་ལུགས་ཀྱི་ར་ཁུངས་བཀོད་དེ་འདུག།

གུ་རུ་མཚན་བརྒྱད་ཀྱི་ལྷ་ཁང་བཞེངས་ཚུལ། 
ཞབས་དྲུང་གིས་ གནས་མཆོག་འདིར་ གུ་རུ་མཚན་བརྒྱད་ཀྱི་ལྷ་ཁང་ཞིག་བཞེངས་
དགོ་པའི་དགོངས་བཞེད་བཞིན་ རྒྱལ་སྲས་བསྟན་འཛིན་རབ་རྒྱས་ཀྱིས་ དཔོན་སློབ་

གྲགས་པ་རྒྱ་མཚོ་ལུ་བཀའ་བསྐུལ་གནང་རུང་ ད་རེས་སྒྲུབ་ཕུག་གི་རྩིག་པའི་འགྱམ་
གཞི་བཙུགསཔ་ད་ཡང་ ཉི་མར་རྩིགཔ་ག་དེ་ཅིག་བརྩིགས་རུང་ཕྱི་རུ་ལྷ་སྲིན་སྡེ་བརྒྱད་
ཀྱིས་བཤུབས་བཏང་སྟེ་ རྩ་ལས་བཞེངས་མ་སྟེར་བ་ལས་ རྒྱལ་སྲས་ཁོ་རང་གི་དབུ་
སྐྲ་བསིལ་ཏེ་ རྩིག་པའི་འདམ་དང་སླ་བསྲེས་ཏེ་ རྡོ་ཆུང་རེ་རྩིག་དགོཔ་ཐོན་སོང་ནུག 
དེ་ལས་ཚུར་གནོད་པ་གང་ཡང་མེད་པར་ དཔོན་སློབ་ཀྱིས་དབུ་འདྲེན་ཐོག་ཆུ་སྤྲེལ་གྱི་
ལོའི་ཟླ་བ་བཅུ་པའི་ཟླ་མཇུག་སྤྱི་ལོ་ ༡༦༩༢ ནས་ ལས་ཀྱི་འགོ་བརྩམས་ནས་ སྤྱི་
ལོ་ ༡༦༩༤ ཤིང་ཁྱིའི་བར་དུ་ གཙུག་ལག་ཁང་ཐོག་གཉིས་མ་ཀ་སྤུངས་སྒོ་ཁྱམས་
དང་བཅས་པའི་ནང་རྟེན་བྲིས་འབུར་ དུས་གསུམ་སངས་རྒྱས་དང་སློབ་དཔོན་ཆེན་
པོ་གཙོ་བོར་གྱུར་པའི་ གུ་རུ་མཚན་བརྒྱད་ལྷ་ཁང་། རིགས་གསུམ་མགོན་པོ་བཀའ་
བརྒྱད་ དགོངས་འདུས་ལ་སོགས་པའི་ ལྷ་ཁང་རྟེན་དང་བརྟེན་བཅས་པ་ལེགས་པར་
བསྒྲུབས་ནས་ དུས་རྒྱུན་གྱི་གསོལ་མཆོད་དང་ གསོལ་འདེབས་ལེའུ་བདུན་མའི་རྣལ་
འབྱོར་ལུ་ རྒྱུན་དུ་གཞོལ་བའི་བླ་མ་ རྒྱལ་སྲས་རང་གི་སྐུ་མཆེད་ སྦྱིན་པ་རྒྱལ་མཚན་
བསྐོས་གནང་ནུག། 

གུ་རུ་མཚན་བརྒྱད་ཀྱི་ཁུངས་དོན།
སློབ་དཔོན་ཆེན་པོའི་སྤྲུལ་པ་ ཕྱོགས་བཞི་དང་མཚམས་བཞིའི་འཇིག་རྟེན་ལུ་ མདོ་
སྔགས་ཆོས་ཀྱིས་འགྲོ་དོན་མཛད་ནིའི་དོན་ལུ་ གུ་རུ་པད་མ་འབྱུང་གནས་ཀྱི་སྐུ་ལས་ 
གུ་རུ་མཚན་བརྒྱད་ལུ་སྤྲུལ་པ་ཨིན། དེ་ཡང་གུ་རུ་སོ་སོའི་འགྲོ་དོན་མཛད་ཚུལ་ཚུ་ཡང་
མ་འདྲཝ་ཡོདཔ་ཨིན། མཚོ་སྐྱེས་རྡོ་རྗེས་ དུག་ལྔའི་རྩ་བ་གཅོད། །པད་མ་རྒྱལ་པོས་ 

བཙན་ཏོག་རྒེད་འོག།

ལེགས་པའི་ཡོན་ཏན་སྟེར། །པད་མ་སམ་བྷས་དད་ལྡན་བྱིན་གྱིས་རློབས། །རྡོ་རྗེ་གྲོ་
ལོད་གནོད་སྦྱིན་དྲེགས་པ་འདུལ། །ཉི་མའི་འོད་ཟེར་གསང་སྔགས་སྙིང་པོ་སྟོན། །ཤཱཀྱ་
སེང་གེས་ གདུལ་བྱ་ཐར་ལམ་འདྲེན། །སེང་གེ་སྒྲ་སྒྲོགས་ཕྱིར་རྒོལ་མུ་སྟེགས་འདུལ།།
བློ་ལྡན་མཆོག་སྲེད་མདོ་སྔགས་ཆོས་ཆར་འབེབས། །སྐུ་གཅིག་མཚན་བརྒྱད་འགྲོ་
བའི་གཞི་རྩ་གཅོད། །དྲང་དོན་རྒྱུ་འབྲས་སྤྱོད་པས་མས་ནསའཛེག །ལྟ་བ་ཡས་འབུབ་
ཡིན་ལུགས་ཐོག་ཏུ་འབུབས། །རིག་པའི་གནད་གཅུད་སྒོམ་པ་སེམས་ལ་ཤར། །ཆོས་
སྐུ་རང་ངོ་སྟོན་པ་དེ་ཡིས་སྟོན། །ཟེར་གསུངས་ཡོད་པ་ལྟར་དུ་ཨིན།

གུ་རུ་གསུང་བྱོན་མའི་འབྱུང་ཁུངས།
ཞབས་དྲུང་རིན་པོ་ཆེ་གི་བཀའ་བཞིན་ རྒྱལ་སྲས་བསྟན་འཛིན་རབ་རྒྱས་ཀྱིས་ དཔོན་
སློབ་གྲགས་པ་རྒྱ་མཚོ་ལུ་ གཙུག་ལག་ཁང་ གསར་བཞེངས་གནང་ཚར་བའི་རྗེས་
སུ་ ནང་རྟེན་གུ་རུའི་སྐུ་འདྲ་གཅིག་བཞེངས་དགོ་པའི་ དགོངས་བཞེད་ལྟར་ དཔོན་
སློབ་གྲགས་པ་རྒྱ་མཚོ་གིས་ བལ་ཡུལ་ལས་ ལྷ་བཟོཔ་པཉྩ་དེ་ཝ་གདན་འདྲེན་ཞུས་
ཏེ་ སྐུའི་རྒྱུ་དེ་ཡང་མི་མ་ཡིན་ལྷ་སྲིན་སྡེ་བརྒྱད་ཀྱིས་ཕུལ་བའི་རྒྱུ་བཟུམ་ ཟངས་གཞན་
དང་མ་འདྲ་བར་བྱིན་ཅན་གཅིག་གིས་འབད་ གུ་རུའི་སྐུ་འདྲ་གསུམ་བཞེངས་ཡོད་མི་
ལས་ གཅིག་སྤ་རོ་སྟག་ཚང་ལུ་དང་ གཉིས་པ་འདི་དོལཔ་ ར་རྒོད་ལྷ་ཁང་ནང་དང་ དེ་
ལས་གསུམ་པ་འདི་ སྤུ་ན་ཁ་དགོན་ཚེ་ཕུག་ལུ་གདན་འདྲེན་ཞུ་ཡོདཔ་ཨིན་མས། 

གུ་རུ་གསུང་བྱོནམ་ཡ་མཚན་ཆེ་དགོས་པའི་ཁུངས་དོན།
གུ་རུ་གསུང་བྱོནམ་གི་སྐུ་འདྲ་བཞེངས་ཚར་ཏེ་ སྤུ་ན་ཁ་ལས་ དཔལ་ཕུག་གི་ནང་རྟེན་
སྦེ་གདན་འདྲེན་ཞུ་བའི་སྐབས་ སྟག་ཚང་གི་གནས་སྒོ་ ལྡེ་མིག་སྒོ་ལྕགས་ཟེར་སར་
ཕེབས་ད་ ལམ་འདི་བྱག་གཟར་དྲགས་དང་རྩུབ་དྲགས་སྦེ་ ལམ་ཆུང་ཀུ་ཅིག་ལས་
མེདཔ་ལས་ འདི་ཁ་ལས་མི་གཅིག་གིས་ཞུ་མ་ཚུགས་པའི་ཁར་ག་ར་གིས་ཞུ་དགོ་
མ་བདེ་བར་ལུས་པའི་སྐབས་ གུ་རུའི་སྐུ་འདྲ་སོ་སོར་སྦེ་འཕྱལ་ཏེ་ཞུ་ནི་གྲོས་འཆམ་ད་ 
གུ་རུ་རིན་པོ་ཆེ་གིས་ ང་ཤུབས་མི་དགོ་ ང་ལུ་ཞུ་ཚུགས་མི་ཅིག་འཐོན་འོང་ཟེར་གསུང་
བྱོནམ་བཞིན་དུ་ སྟག་
ཚང་གི་གནས་བདག་ 
སེང་གེ ་བསམ ་གྲུབ ་
ཀྱིས་མིའི་གཟུགས་ལུ་
སྤྲུལ་ཏེ་ ཆར་བཀབ་
ཅིག་སྒལ་པར་བཀབ་སྟེ་ 
ཁོ་རའི་སྐུ་རྒྱབ་ཏུ་ཞུ་སྦེ་ 
དཔལ་ཕུག་ལུ་ནང་རྟེན་
སྦེ་བཞུགས་སུ་གསོལ་
ཡོད་པའི་ལོ་རྒྱུས་ཨིན་
པས། 

བཙན་ཏོག་རྒེད་འོག།

གུ་རུ་གསུང་བྱོན་མ།

༥ དུས་ཕྱིས་སུ་སྙིགས་མའི་རྒུད་པས་མེ་མཆོད་བཞེས་ཚུལ་དང་ སྐྱེས་མཆོག་ 
 དམ་པ་རྣམས་ཀྱིས་ སྔར་ལས་ལྷག་པའི་བསྐྱར་བཞེངས་གནང་ཚུལ།

སྟག་ཚང་མེ་མཆོད་འགོ་དང་པ་བཞེས་པའི་ལོ་རྒྱུས།
རྗེ་མཁན་་ཁྲི་རབས་ ༦༩ པ་དགེ་འདུན་རིན་ཆེན་མཆོག་ སྤ་རོ་སྟག་ཚང་ལུ་སྐུ་
མཚམས་ལུ་བཞུགས་པའི་དུས་དང་མཚུངས་པར་ སྔོན་མ་སྤྱི་ལོ་ ༡༩༥༡ རང་ཟླ་ ༡ 
པའི་ཚེས་ ༡༣ ལུ་སྤ་རོ་བཙན་ཏོག་རྒེད་འོག་ཤར་རི་ལས་ ཨམ་གཅིག་གིས་ རི་མེ་
ཤོར་ཏེ་ཉིནམ་ ༤ ཚུན་ཚོད་མེ་ཤུགས་སྦེ་རང་འབར་མཆིཝ་ལས་ སྟག་ཚང་གི་གུ་ལུ་
ཡོད་པའི་ཤིང་ཚང་ལས་ མེ་ཟིལ་དཔལ་ཕུག་ལུ་འབུད་དེ་ མེ་མཆོད་འགོ་དང་པ་བཞེས་
བཞེསཔ་ཨིན་པས། དེ་བསྒང་ མེ་མཆོད་བཞེས་པའི་ལྷ་ཁང་ཚུ་ཡང་ ཤར་མ་ལྷ་ཁང་
དང་ཨོ་རྒྱན་རྩེ་མོ། ཟངས་མདོག་དཔལ་རི། དཔལ་ཕུག་གྲོ་ལོད་ལྷ་ཁང་། རྣམ་སྲས་
ལྷ་ཁང་། ཚེ་དཔག་མེད་ལྷ་ཁང་། གནས་པོའི་ལྷ་ཁང་ཐོག་གཉིས་མ་ཚུ་མེ་མཆོད་
བཞེས་པའི་སྐབས་ སྟག་ཚང་དཔལ་ཕུག་གི་གནས་བདག་ སེང་གེ་བསམ་གྲུབ་ཀྱི་
བཀའ་ཁྲབ་དང་བཙན་དར་ མཆོད་ཏིང་བདུན་ཚར་གཅིག་ མེ་གིས་མ་འཚིག་པར་ཡོད་
མི་ཚུ་ད་ལྟོ་ཡང་མཆོད་པའི་རྟེན་ལུ་མཇལ་ཚུགསཔ་སྦེ་ཡོད། མེ་མཆོད་མ་བཞེས་པའི་
ལྷ་ཁང་ ལྷག་ལུས་ཚུ་ཡང་ གུ་རུ་མཚན་བརྒྱད་ལྷ་ཁང་། གུ་རུ་གསུང་བྱོན་མའི་ལྷ་ཁང་
དང་ དཀྱིལ་འཁོར་ལྷ་ཁང་། དེ་ལས་གཞན་ཡང་ ཀུན་ར་དང་ དཀོན་གཉེར་གྱི་ཁྱིམ་
མང་རབས་ཅིག་ མེ་གིས་མ་འཚིག་པར་ལུས་ཡོད་མི་དེ་ དཔལ་ཕུག་ལྷ་ཁང་འདི་ནང་
སྔོན་མ་ལས་སྤ་རོ་ཁང་ཁུག་ལས་ ཨ་ཞེ་བཀྲིས་དཔལམོ་གིས་ལྕགས་གཤོག་བཀབ་
སྟེ་ཡོད་པའི་ཁར་ ལྷག་པར་དུ་བཙན་ཏོག་ཤར་རི་ལས་ ཨཔ་བསམ་གཏན་རྡོ་རྗེ་དང་ 

ཉིམ་ཅུང་ བར་གྲོང་དངོས་གྲུབ་ འཇམ་དཔལ་ཁོང་བཞི་གིས་ལྷ་ཁང་མེ་རྐྱེན་སྲུང་སྐྱོབ་
འབད་ནི་དེ་གིས་ལུས་ཡོདཔ་ཨིན་པས།

དེ་ལས་འབྲུག་རྒྱལ་གཉིས་པ་ མི་དབང་འཇིགས་མེད་དབང་ཕྱུག་གི་ བཀའ་དགོངས་
བཞིན་སྟག་ཚང་དཔལ་ཕུག་གི་ལྷ་ཁང་བཞིཔོ་དེ་ སྤ་རོ་བཙན་ཏོགཔ་དམངས་ཀྱིས་ 
མེ་བསད་པར་འགྱོ་མ་བཏུབ་པའི་ཉེས་ཆད་འབད་ བཙན་ཏོགཔ་དམངས་ལུ་བཞེངས་
བཅུག་ནུག ཤར་མ་ལྷ་ཁང་དེ་འབྲུག་རྒྱལ་རྫོང་གི་རྫོང་དཔོན་ གྱང་གསརཔ་ ཟེར་མི་
གིས་ བཞེངས་དགོཔ་བྱུང་ནུག ཟངས་མདོག་དཔལ་རི་དེ་བཙན་ཏོག་ཤར་རི་ལས་མེ་
རྐྱེན་ཤོར་མི་ཨམ་མོ་རང་གིས་ གསར་བཞེངས་འབད་དགོཔ་བྱུང་ནུག། 

དེ་ལས་ཨོ་རྒྱན་རྩེ་མོའི་ལྷ་ཁང་དེ་ སྟག་ཚང་བླམ་ ཁ་སྒོརཔ་ ཟེར་མི་གིས་བཞེངས་
ཡོད་རུང་ སྤྱི་ལོ་ ༡༩༥༤ ལོར་མི་དབང་རྒྱལ་ཡུམ་སྐུ་བགྲེས་ ཨ་ཞེ་ཕུན་ཚོགས་ཆོས་
སྒྲོན་གྱི་དགོངས་བཞེད་ལྟར་སྐྱབས་རྗེ་ རྗེ་མཁན་ཁྲི་རབས་ ༦༨ པ་ བསྟན་འཛིན་དོན་
གྲུབ་དང་འགུཔ་ཕུརཔ་རྡོ་རྗེ་གཉིས་ཀྱི་འགོ་འདྲེན་ཐོག་ལས་ལྷ་ཁང་ཐོག་གཅིག་མ་
ཤུབས་ཏེ་ ཐོག་གསུམ་འབད་མི་གསརབཞེངས་གནང་སྟེ་ ནང་རྟེན་ཡང་བྱིན་ཅན་ཙང་
ཙ་རང་བཞུགས་ཏེ་ཡོད།

སྟག་ཚང་མེ་མཆོད་གཉིས་པ་བཞེས་པའི་ལོ་རྒྱུས།
སྤྱི་ལོ་ ༡༩༩༨ ཟླ་ ༤ པའི་ཚེས་ ༡༩ ལུ་ རྐྱེན་ངན་གཏན་འཁེལ་མེད་རུང་མཐོང་
ཐོས་ལུ་དཔལ་ཕུག་དཀོན་གཉེར་གྱི་ཁྱིམ་གྱི་ངོས་ནས་དང་ མཚན་བརྒྱད་ལྷ་ཁང་
ཟུང་སྦྲེལ་ལས་མེ་ཟིལ་གཅིག་འབར་ཏེ་ གུ་རུའི་སྒྲུབ་གནས་གཙོ་བོ་ སྤ་རོ་སྟག་ཚང་

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

དཔལ་ཕུག་གི་གཙུག་ལག་ཁང་ འཛམ་བུ་གླིང་གི་སྙིང་གི་གཅེས་ནོར་ ཕྱག་མཆོད་
ཀྱི་རྟེན་ དད་རྟེན་སྐྱེས་པའི་ཞིང་ས་ ཟངས་མདོག་དཔལ་རིའི་ཞིང་ཁམས་བཟུམ་མའི་
གཙུག་ལག་ཁང་དེ་ ཐབས་དང་གནས་སྐབས་ག་ཅི་ཡང་འབད་ཐབས་མེད་པའི་ངང་
ལས་ ཉམས་གསོ་ཞུ་དགོ་པའི་ལུང་བསྟན་དང་འདྲ་བར་ མེ་ལྷ་གིས་བཞེས་ཅི། དེ་
བསྒང་སྔོན་མ་སྤྱི་ལོ་ ༡༩༥༡ ལོ་ལུ་ མེ་མཆོད་མ་བཞེས་མི་ལྷ་ཁང་ཡོངས་རྫོགས་ 
མེ་མཆོད་བཞེསཔ་ད་ གནས་འདི་ཁར་བྱག་རམ་ནི་དང་མེ་ཟིལ་གྱིས་འཚིག་ནི་ རྦབ་
འགྲིལ་ནི་ལ་སོགས་པའི་འཇིགས་སྣང་སྣ་ཚོགས་ཡོད་པའི་བྱག་འདི་ནང་ དུ་པ་དང་
མེ་གིས་བྱ་དང་བྱིའུ་ཙམ་ཡང་མ་ཐལ་བའི་ཉེན་ཁ་ཡོད་རུང་ རྒྱལ་ཁབ་ཀྱི་མཐའ་དོན་
ལུ་དགོངས་ཏེ་ སྤྱི་ཚེས་ ༢༢/༤/༡༩༩༨ ལུ་མི་དབང་འབྲུག་རྒྱལ་བཞི་པ་ དཔལ་
འཇིགས་མེད་སེང་གེ་དབང་ཕྱུག་མཆོག་ ཁོ་རའི་སྐུ་སྲོག་ལུ་ཡང་མ་ཕངས་པར་ ནང་
རྟེན་གསུང་བྱོནམ་སྐུ་གཟུགས་ག་ར་ཐོབ་པའི་རེ་བ་མེད་རུང་ ཆག་འཕྲོ་ཅིག་འབད་རུང་ 
ལོག་སྟེ་ཐོབ་པའི་ཐུགས་འདོད་ཀྱིས་ མངའ་ཞབས་རང་ཉིད་ལྷ་ཁང་ཐོག་གསུམ་ རམ་
སོང་བའི་གུ་རུའི་སྒྲུབ་ཕུག་གཤམ་ནང་ མཚན་སློབ་བགྲེསཔ་ སངས་རྒྱས་རྡོ་རྗེ་ཡང་
གཅིག་ཁར་ཕྱག་ཞུ་སྟེ་བྱོནམ་ད་ མེ་ཟིལ་དྲོད་རང་མ་ཆད་པའི་མེ་ཚ་ཏོམ་གྱི་སྦུག་ནང་
ལས་འཚོལཝ་ད་ དང་པ་རང་གུ་རུ་གསུང་བྱོནམ་མེ་ཟིལ་ནང་སྐུ་འབབ་ཤོར་ཏེ་ ཞལ་
དང་སྐུ་གཟུགས་ག་ར་ཨམ་སྐྱ་བསྣད་དེ་ཁག ༨༩ དེ་ཅིག་ལུ་འཕྱལ་སོང་སྟེ་ཡོད་མི་
དེ་ཚུ་ ག་ར་མངའ་ཞབས་ཀྱིས་ཕྱག་གཡས་པ་ལས་གཏེར་བཞེས་དོ་བཟུམ་རེ་རེ་སྦེ་
་ གུ་རུ་གསུང་བྱོན་མའི་སྐུ་འདྲ་ཆ་ཚང་གཏེར་གྱི་ཚུལ་དུ་བཞེས་གནངམ་ལས་ ད་རེས་
མཇལ་ནི་ཡོད་མི་དེ་ཡང་ དེ་གིས་འབད་ཨིན། 

དེ་མ་ཚད་ ལྷ་ཁང་དེ་ནང་གི་དར་གོས་དང་སྐུ་ཐང་ལ་སོགས་པའི་མཆོད་ཆས་རྣམས་ 
མེ་མཆོད་བཞེསཔ་མ་གཏོགས་ ནང་རྟེན་ཁག་ཆེ་ཤོས་གཞན་ཡང་ གུ་རུ་གསུང་བྱོན་
མའི་གཟུངས་གཞུག་ཡེ་ཤེས་སེམས་དཔའ་སྐུ་ཚབ་གཏེར་ལྔ་མ་དང་ གཏེར་ཕུར་ དེ་
ལས་ གསེར་སྐུ་ཚུ་དང་ཕུར་པའི་རྟེན་རྫས་ཀྱི་གཏེར་ཕུར་མང་ཤོས་ཅིག་རང་ ལོག་སྟེ་
ཐོབ་ནུག། གུ་རུ་གསུང་བྱོན་མའི་སྐུ་འདྲ་བཏོན་ཏེ་ རྡོ་ཕུག་གཅིག་གུར་བསྐྱལ་བཞག་
མི་དེ་ བྱག་གི་རྩ་བར་ལྷུང་བར་དོགས་ནས་་ དྲག་ཤོས་མཛོད་དཔོན་དབང་ཕྱུག་དང་ 
མཚན་སློབ་བགྲེསཔ་སངས་རྒྱས་རྡོ་རྗེ་ དེ་ལས་སྤ་རོ་གནས་བརྟན་རྡོ་རྗེ་གསུམ་གྱིས་ 
སྐུ་འདྲ་ཚུར་ལོགས་ལུ་ཞུ་ནི་འབད་ཤེལ་དཀར་གཟར་ལུ་ལྷོདཔ་ད་ གནམ་ལས་གནམ་
ལྕགས་ཐེངས་གཅིག་བུད་དེ་ ཨོ་རྒྱན་རྩེ་མོའི་ལྷ་ཁང་གི་རྒྱབ་ལུ་ཡོད་མི་གདུང་ཤིང་
གུར་ཕོག་སྟེ་ གདུང་ཤིང་གས་པའི་རྐྱེན་གྱིས་ དཀོན་གཉེར་གྱི་ཐབ་ཚང་ཡང་ཧྲམ་བཏང་
དཔ་ཨིན་པས། དེའི་ཁར་འགེགས་སྲུང་པ་གིས་ཡང་ མངའ་བདག་རིན་པོ་ཆེའི་བཀའ་
བཞིན་ ས་གནས་དེ་ཁར་གཏང་ཐབས་མེད་པའི་ལོ་རྒྱུས་བཤད་དེ་ ཁ་རྩོད་བྱུངམ་ལས་ 
སླར་ལོག་དགོཔ་ཐོན་སོང་ནུག དེ་ལས་དུས་ཡུན་ཆུ་ཚོད་གཅིག་གི་རྒྱབ་ལས་ སྟག་
ཚང་ལུ་སེརཝ་རྡོ་བཟུམ་སྦེ་རྐྱབ་ གནམ་མཁའ་ལས་འབྲུག་ལྡིར་ ཤེལ་དཀར་གཟར་
གྱི་ཆུ་འདི་བྲེས་ཏེ་ ཕར་ཚུར་འགྱོ་ནི་ཡང་ལཱ་ཁག་བཏང་ནུག།

ཨིན་རུང་ སྤ་རོ་རྫོང་བདག་རྡོ་ཕུག་ཚེ་རིང་ དྲང་དཔོན་ཕྱག་རྡོར་ མཚན་སློབ་སངས་
རྒྱས་རྡོ་རྗེ་ དྲག་ཤོས་མཛོད་དཔོན་དབང་ཕྱུག་ གཞན་ལས་ཁུངས་ཁག་གི་འགོ་དཔོན་
ཚུ་གིས་ སྒྲུབ་ཕུག་ནང་ལས་ སྐུ་གདན་འདྲེན་ཞུ་བར་འགྱོཝ་ད་སྒྲུབ་ཕུག་ནང་ལས་ དུ་
པ་གནགཔོ་གིས་བསྐོར་བའི་རླུང་འཚུབ་ཀྱིས་བསུབས་ཏེ་ བྱག་ཡང་འདྲོག་སི་སི་སྦེ་

བཙན་ཏོག་རྒེད་འོག།

སྤར་ཏེ་ཞུ་མ་སྟེར་བའི་ཁར་ ཨུ་ཚུགས་བསྐྱེད་དེ་ཞུ་སྟེ་ སྒོ་ར་སྒོ་ཁའི་རྡོན་ཁྲི་རྩ་བར་ལྷོད་
རུང་ དེ་ནང་ལས་ཡང་ ཧེ་མའི་རླུང་འཚུབ་དང་དུ་པ་གནག་པོས་བསྐོར་ཏེ་ཞུ་མ་སྟེརཝ་
ལས་ སླར་ལོག་སྟེ་སྟག་ཚང་དཔལ་ཕུག་མེ་མཆོད་མ་བཞེས་མི་ཚེ་དཔག་མེད་ལྷ་
ཁང་ནང་གདན་འདྲེན་ཞུ་སྟེ་ ལྡེ་མིག་ཡང་མཚན་སློབ་ཀྱིས་གནང་སྟེ་ གསོལ་འདེབས་
ཕུལཝ་ལས་ རླུང་འཚུབ་ཞི་བའི་ཁར་ཤར་མ་ལྷ་ཁང་ལས་ཚུར་ ཚེ་དཔག་མེད་ཀྱི་ལྷ་
ཁང་ག་ར་འཇའ་ཚོན་གྱིས་བསྐོར་ཏེ་ ཉིམ་ཤར་ གནམ་དྭངས་བའི་རྟགས་མཚན་བཟང་
པོ་ ལེགས་ཤོམ་བྱུང་ཡོད་མི་ཚུ་ཡང་ ག་ར་གིས་གསལ་རི་རི་སྦེ་མཇལ་ཚུགསཔ་ལས་ 
གུ་རུ་གསུང་བྱོན་མའི་སྐུ་འདྲ་བྱིན་ཆེན་ཨིན་ཟེར་གསུངས་མི་ཡང་བདེན་པས་མནོ་བའི་ 
ངེས་ཤེས་འདྲོངསམ་ཨིན་པས། དེ་སྦེ་མེ་མཆོད་བཞེས་མི་དེ་ཡང་ ཁ་གསལ་སྦེ་ཞུ་
མ་ཚུགས་རུང་ ཧེ་མའི་ལུང་བསྟན་དུས་ལུ་བབས་ཡོད་པའི་ལོ་རྒྱུས་དང་ དེ་བཟུམ་མེ་
མཆོད་བཞེས་ནི་གི་བར་ཆད་ཀྱི་ལྟས་ངན་པ་ ཧེ་མ་སྟག་ཚང་མེ་མཆོད་མ་བཞེས་པའི་
སྔོན་ལུ་རང་ གནམ་ལས་གནམ་ལྕགས་ཐེངས་ ༤ དང་མེ་མཆོད་བཞེས་ཚར་བའི་
ཤུལ་ལས་ཐེངས་༣ འབདཝ་ད་ ལོ་ངོ་གསུམ་གྱི་ནང་འཁོད་ལུ་རང་  གནམ་ལྕགས་
ཐེངས་ ༧ བུད་ནུག དེ་ཡང་སྟག་ཚང་ཉམས་གསོ་ཞུ་རན་པའི་རྟགས་མཚན་སྦེ་བརྩིཝ་
ཨིན་པས། 

སྟག་ཚང་སླར་ཉམས་གསོ་ཞུ་བའི་སྐོར།
འབྲུག་རྒྱལ་བཞི་པ་མི་དབང་འཇིགས་མེད་སེང་གེ་དབང་ཕྱུག་མཆོག་གིས་ སྟག་ཚང་
གི་ལྷ་ཁང་དེ་སྔར་ལས་ལྷགཔ་སྦེ་ ཡ་མཚན་ཅན་དང་གཟི་བརྗིད་ཅན་ཅིག་སྦེ་ ལོག་

སྟེ་གསར་བཞེངས་གནང་དགོ་པའི་བཀའ་རྒྱ་ལྟར་ མི་རྗེ་ནང་སྲིད་བློན་པོ་ཕྲིན་ལས་རྒྱ་
མཚོ་དང་དྲག་ཤོས་མཛོད་དཔོན་དབང་ཕྱུག་ སྤ་རོ་རྫོང་བདག་རྡོ་ཕུག་ཚེ་རིང་གསུམ་
གྱིས་འགོ་འདྲེན་ཐོག་ལས་ སྟག་ཚང་ལྷ་ཁང་ལོག་སྟེ་ གསར་བཞེངས་འབད་ནིའི་
དོན་ལས་རྗེ་མཁན་ཁྲི་རབས་ ༧༠ པ་སྤྲུལ་སྐུ་འཇིགས་མེད་ཆོས་གྲགས་རིན་པོ་ཆེ་
དང་ རྒྱལ་སྲས་སྤྲུལ་སྐུ་བསྟན་འཛིན་རབ་རྒྱས་ཀྱི་ཡང་སྲིད་གཉིས་གདན་འདྲེན་ཞུས་
ཏེ་གཟའ་སྐར་དགེ་བའི་འཕྲོད་སྦྱོར་དང་བསྟུན་ཏེ་ བཞུགས་གྲལ་ཕུན་སུམ་ཚོགས་པའི་ 
རྟེན་འབྲེལ་མཛད་གནང་ནུག སྟག་ཚང་འདི་སླར་སྔར་བཞིན་ཉམས་གསོ་ལེགས་པར་
ཞུ་ཆེད་ མི་དབང་མངའ་ཞབས་ཀྱིས་ཚོགས་པ་གཅིག་ གཞི་བཙུགས་འབད་དགོ་པའི་ 
དགོངས་དོན་བཞིན་ ནང་སྲིད་བློན་པོ་གིས་དབུ་གཙོས་པའི་ཚོགས་པ་གཅིག་གཞི་
བཙུགས་འབད་དེ་ཉམས་གསོའི་ལཱ་འགོ་བཙུགས་ཡོདཔ་ཨིན་པས།

ཉམས་གསོ་ལཱ་གི་གྲུབ་འབྲས།
སྟག་ཚང་དཔལ་ཕུག་བྱག་རང་བྱོན་གུ་ ཡ་མཚན་ཆེ་ཏོག་ཏོ་སྦེ་ གུ་རུའི་མཐུ་དང་ནུས་
པ་ལས་ མི་གཅིག་ལུ་ཡང་ གནོད་པ་ག་ནི་ཡང་མ་བྱུང་བར་ གཙུག་ལག་ཁང་སྔར་
ལས་ལྷགཔ་བསྒྲུབས་ཏེ་ ད་ལྟོ་གསར་བཞེངས་ཀྱི་གཙུག་ལག་ཁང་ག་ར་བརྩིཝ་ད་ 
བསྡོམས་བཅུ་ཐམ་བཞེངས་ཏེ་ཡོདཔ་ཨིན།

སྤྱི་ལོ་ ༢༠༠༠ ལོའི་སྤྱི་ཟླ་ ༡༡ པའི་ཟླ་མཇུག་ལས་ སྒྲུབ་ཕུག་དཀྱིལ་འཁོར་ལྷ་ཁང་
དང་གསུང་བྱོན་མའི་ལྷ་ཁང་། གུ་རུ་མཚན་བརྒྱད་ལྷ་ཁང་། གྲོ་ལོད་ལྷ་ཁང་ཚུ་གི་ ཕྱི་
གཟུགས་ཚུ་བསྒྲུབས་ཚུགས་པའི་ཁར་ ༡༧/༤/༢༠༠༡ ལུ་གུ་རུ་གསུང་བྱོན་མའི་

བཙན་ཏོག་རྒེད་འོག།

ནང་རྟེན་ཉམས་གསོ་ཞུ་ནི་འབདཝ་ད་ཡང་ ཉིམ་གཞའ་གིས་བསྒོར་ མེ་ཏོག་གི་ཆརཔ་
ཡང་འབབ་སྟེ་ རྟགས་མཚན་བཟང་པོ་བྱུང་ནུག།

དེ་མ་ཚད་ ཕུར་པའི་དཀྱིལ་འཁོར་ནང་གི་སྒོ་དང་གསུང་བྱོན་མའི་ལྷ་ཁང་ནང་གི་སྒོ་ ག་
ར་ལྷོང་ཚརཝ་ད་ ཕུར་པའི་བླ་མཚོ་ལས་ ༼སྟག་ཚང་བྱག་མཇུག་༽ གཞའ་སྣ་ལྔ་
གིས་བསྒོར་ཏེ་ སྒྲུབ་ཕུག་ནང་དར་གྱི་ཚུལ་དུ་ཟུག་པའི་རྟགས་མཚན་བཟང་པོ་བྱུང་
ནུག དེ་མ་ཚད་ ད་རེས་ཚེ་དཔག་མེད་ལྷ་ཁང་འོག་ལུ་ཡོད་པའི་སྦྱིས་ཤིང་ལས་གཞའ་
སྣ་ཚོགས་ཀྱིས་བསྐོར་ཏེ་ སྒྲུབ་ཕུག་ནང་འཛུལ་སར་རྡོ་བཟོ་བོ་བསྟན་པའི་རྒྱལ་མཚན་
གྱིས་གཙོས་པའི་མི་ག་ར་གིས་མཇལ་ཚུགས་ནུག། ཉིནམ་གཉིས་ཀྱི་ཤུལ་ལས་ ཞིབ་
འཇུག་འབད་བའི་སྐབས་ སྒྲུབ་ཕུག་གི་བྱག་ག་ར་མར་གྱི་ཧུམ་བྱུག་པའི་མདངས་དང་
འདྲ་བར་གྱུརཝ་ལས་ ཚེས་ ༣༠ གི་དུས་བཟང་ལུ་ བདུད་རྩིའི་ཆརཔ་ཡང་འབབ་ཅི་
ཟེར་བཤད་ནི་འདུག།

གུ་རུ་གསུང་བྱོནམ་ལོག་སྟེ་ཉམས་གསོ་ཞུ་བ། 
གུ་རུ་གསུང་བྱོན་མའི་སྐུ་འདྲ་ལོག་སྟེ་ཉམས་གསོ་ཞུ་ཆེད་ དྲག་ཤོས་མཛོད་དཔོན་
དབང་ཕྱུག་ལུ་ བཀའ་རྒྱ་གནངམ་བཞིན་དུ་ མོ་བཏབ་རྩིས་བཏབ་ཀྱི་དོན་ལས་ རྩིས་
སློབ་སྨིན་དྲུག་བཞུགས་སར་བཅར་ཏེ་ སྐུ་འདྲ་ལོག་སྟེ་བཞེངས་ཚུགས་དང་མི་
ཚུགས་དང་ མི་གང་ཟག་ཁྱད་འཕགས་ཅན་ བལ་ཡུལ་དང་རྒྱལ་ཁབ་ གཞན་ལས་
ཞུ་ནིའི་དོན་ལས་ ཁམས་འཕྲོད་ཞུ་ཆེད་ རྗེ་བཙུན་འཇམ་དབྱངས་ཀྱི་རྩིས་གཞུང་དང་
འཁྲིལ་ ས་རིས་བསྒྱུར་ཏེ་བལྟཝ་ད་ ཕྱི་ཁ་ལས་ ལས་མི་འཚོལ་ཏེ་ཉམས་གསོ་ཞུ་ནི་

ལུ་ ཁམས་འཕྲོད་མ་འབབ་པས། དེ་ལས་རྩིས་སློབ་ཀྱིས་ དྲག་ཤོས་མཛོད་དཔོན་ཁྱོད་
རང་བལྟ་དགོ་ནི་མས་ཟེར་གསུངས་ཏེ་ ས་རིས་བསྒྱུར་བལྟཝ་ད་ སྐུ་འདྲ་འདི་གསང་
བའི་ཐོག་བཞེངས་དགོཔ་འབད་རྩིས་གཞུང་ནང་ལས་ཐོནམ་མ་ཚད་ གསུང་བྱོན་མའི་
སྐུ་འདྲ་ཉམས་གསོ་ཞུ་ནི་དེ་ཡང་ དྲག་ཤོས་མཛོད་དཔོན་གྱིས་ཞུ་བ་ཅིན་ ལེགས་པར་
ཞུ་ཚུགས་ནི་མས་ཟེར་ མོ་ཁར་འབབ་ཐོན་འོངམ་ལས་ སྤྱི་ལོ་ ༢༠༠༢ རང་ཟླ་གཉིས་
པའི་ཚེས་ ༢ ལུ་ གཟའ་སྐར་རྟེན་འབྲེལ་བརྩིས་ཏེ་ལཱ་གི་འགོ་བརྩམས་ཏེ་ གུ་རུའི་
སྤྲུལ་པའི་བཟོ་བོ་དམ་ཅན་རྡོ་རྗེ་ལེགས་པ་འབདཝ་ལས་ དམ་ཅན་རྡོར་ལེགས་བརྒྱ་
ཚར་དང་ གུ་རུའི་གསོལ་འདེབས་ལེའུ་བདུན་མ་ཉིན་གྲངས་ ༢༣ གྱི་རིང་སྐུ་རིམ་
བསྒྲུབས། གནས་བདག་སེང་གེ་བསམ་གྲུབ་ལུ་ཡང་གསོལ་ཁ་ཕུལ་ཞིནམ་ལས་
གསང་རྒྱའི་ཐོག་ལས་མཚམས་ཤིང་བཀལ་ཏེ་ཉམས་གསོ་ཞུ་སར་མི་གཞན་འཛུལ་
མ་ཆོག་པའི་བཀག་དམ་འབད་དེ་ ཆུ་བར་ཆུ་བླུགས་བཟོ་ཁང་ལས་ ལས་མི་བཞི་ལྔ་དེ་
ཅིག་ ལས་མི་འཚོལ་ཐོག་ལས་བཞེངས་ནིའི་ལཱ་འགོ་བཙུགས་ནུག

དེ་གི་མཐུ་དང་ནུས་པ་ལས་ ལས་མི་ཚུ་གིས་ཉི་མ་སྐུ་འདྲ་གུ་ཐོཝ་གིས་བརྡུངས་པའི་
ལག་ཆ་ཚུ་ཡང་ ཅན་སྟེགས་གི་ཁེབས་དང་བཅསཔ་སྦེ་བཀྲམ་སྟེ་ དྲག་ཤོས་མཛོད་
དཔོན་དབང་ཕྱུག་རང་གིས་སྨོན་ལམ་བཏབ་སྟེ་བཞགཔ་ད་ ཉི་མ་སྐུ་གུ་བརྡུངས་པའི་སྒྲ་
དང་སྐད་ཚུ་ཅོག་འཐདཔ་སྦེ་ ཕྱི་རུ་ཆུ་ཚོད་ ༡༠ དང་ ༡༡ ལས་གནས་བདག་དང་དམ་
ཅན་རྡོར་ལེགས་ཀྱིས་ གུ་རུའི་སྐུ་འདྲ་གུ་བརྡུངས་པའི་སྒྲ་སྐད་ཡང་ ཡ་མཚན་ཆེ་སི་
སི་སྦེ་ དགེ་སློང་དང་དཀོན་གཉེར་ ག་ར་གིས་དངོས་སུ་གོ་སྟེ་ དངོས་ཅན་དང་དངོས་
མེད་ མཉམ་རུབ་ཀྱི་ཐོག་ལས་ཉམས་གསོ་ཞུ་བའི་ལོ་རྒྱུས་ཨིན་པས། སྐབས་ཅིག་ 

བཙན་ཏོག་རྒེད་འོག།

མཛོད་དཔོན་རང་ཉིད་གལ་གནད་ཆེ་བའི་གནད་ལས་ ཐིམ་ཕུག་ལུ་འགྱོ་བའི་སྐབས་
མཚམས་ཤིང་ལས་བརྒལ་ཏེ་ གུ་རུའི་སྐུ་འདྲ་བཏོན་མ་ཆོག་པའི་བསླབ་སྟོན་ཡོད་རུང་ 
ལས་མི་ཚུ་གིས་སྐུ་གཟུགས་ལུ་ རྩི་བཏབ་ནི་ལུ་བྱ་སྟབས་མ་བདེ་བར་སྐུ་འདྲ་སྒོ་ཁར་
བཏོནམ་ད་དཔལ་ཕུག་རྐྱངམ་གཅིག་ལུ་གཞན་དང་མ་འདྲ་བའི་རླུང་འཚུབས་འཕུ་སྟེ་ 
གནས་ཁང་ནང་གི་བླམ་ སྟོབས་རྒྱས་ཡང་གསོལ་ཁ་ཕུལ་སྡོད་པའི་སྐབས་ བྱག་རམ་
སྟེ་འོང་དོ་བཟུམ་རྡོ་རྫས་ གས་དོ་བཟུམ་མའི་སྒྲ་སྐད་ཤུགས་སྦེ་གོཝ་ལས་ གསོལ་ཁ་
ཕུལ་སྡོད་པའི་སྐབས་ཀྱི་རོལམོ་ཡང་བཞག་ལོང་མེད་པར་ བཟུངམ་བཟུང་སར་ཕྱི་ཁར་
ཐོན་འོང་ནུག།

དེ་བསྒང་སྟག་ཚང་བླམ་རིག་འཛིན་གྱིས་ གུ་རུའི་སྐུ་འདྲ་བཟུང་མ་ཚུགས་པ་ཅིན་ བྱག་
གི་རྩ་བར་བུད་བུདཝ་འོང་ཟེར་ཨིན་པས། དེ་ལས་ག་ར་རུབ་སྟེ་ གུ་རུའི་སྐུ་འདྲ་སླར་
ལོག་སྟེ་ནང་ན་ཞུ་བའི་བསྒང་ལས་སྔར་ག་ཨིན་མའི་བར་ཆད་ཞི་ཚུགས་ཅི་ཟེར་ཨིན་
མས། དེ་གི་ནངས་པ་ སྐུ་གཟུགས་ཁར་རྩི་བཏང་མི་འདི་མིག་ཏོ་རྩ་བ་ལས་རང་བལྟ་
མ་ཚུགས་པའི་ཁར་གཟུགས་ཡང་ཕྲང་མ་ཚུགས་པར་གནོད་རྐྱེན་དང་བར་ཆད་བྱུང་སྟེ་
ཉིནམ་ ༨ ཚུན་དྲན་མེད་ཐོག་སྨན་ཁང་ནང་སྡོད་དགོཔ་བྱུང་ནུག བདུན་ཕྲག་གཅིག་
གི་ཤུལ་ལས་ཁོ་ལུ་འདྲིཝ་ད་ དྲག་ཤོས་མེད་པའི་བསྒང་ ཁོ་ལུ་འཚུབས་ཆག་སྦོམ་
བྱུངམ་མ་ཚད་ རྒྱབ་ལས་སེམས་ཅན་སྟག་དང་གཟིག་གིས་འདེད་པའི་འཇིགས་སྣང་
བཟུམ་བྱུངམ་ལས་ ལཱ་འབད་མ་སྟེར་ཟེར་ཨིན་པས། དེ་ལས་མཛོད་དཔོན་རང་གིས་
གསོལ་འདེབས་ལེགས་པར་ཕུལ་ཏེ་ཉིན་གྲངས་ ༢༣ གྱི་རིང་ལེགས་པར་བསྒྲུབས་
ནས་ཕྱག་དང་མཆོད་པའི་རྟེན་སྦེ་ སྤྱི་ལོ་ ༢༠༠༢ ཟླ་ ༢ པའི་ཚེས་ ༣ ལུ་ རྟེན་

འབྲེལ་ལེགས་པར་བརྩིས་ནས་ཚེས་ ༢༥ ལུ་ཉམས་གསོ་བསྒྲུབས་ནས་སྐུ་གཟུགས་
ལུ་ ཞལ་གསེར་ཕུལ་བའི་སྐབས་ ནམ་མཁའ་ལས་གཞའ་ཐོག་གཉིས་སྦེ་ཤར་ 
གཞའ་གི་ནང་ན་ གཞའ་སྣ་ལྔ་གིས་བསྒོར་བའི་རྟགས་མཚན་བཟང་པོ་བྱུང་བའི་ཁར་ 
ལྷོ་ནུབ་ཁ་ཐུག་ལས་དར་དཀར་གྱི་དར་ལམ་སྤྲིན་དཀར་ ཡ་མཚན་ཆེ་ཏོག་ཏོ་སྦེ་ སྟག་
ཚང་ཁ་ཐུག་ལུ་ཤར་བའི་རྟགས་མཚན་བྱུང་ཡི་ཟེར་བཤད་ནི་འདུག།

༦ བསྟན་འགྲོའི་དཔལ་དུ་གཙུག་ལག་ཁང་རྟེན་གསུམ་བཞུགས་ཚུལ་གསལ་ 
 བཤད།
ལྷ་ཁང་གི་འགྲེལ་བཤད།
སྟག་ཚང་གི་སྒོ་ར་ཁ་ལས་འཛུལཝ་ཅིག་རང་ རྒྱལ་ཆེན་བཞི་དང་ རིགས་གསུམ་
མགོན་པོའི་སྐུ་འདྲ་ཚུ་གྱང་གུ་ལྡེབས་རིས་སྦེ་བྲིས་ཏེ་ཡོད། ནང་ན་གི་ལྷ་ཁང་ཡང་།

༡༽ སྒྲུབ་ཕུག་གནས།
༢༽ གུ་རུ་གསུང་བྱོན་མའི་ལྷ་ཁང་།
༣༽ ཀུན་ར་ལྷ་ཁང་།
༤༽ མཆོད་རྟེན་ལྷ་ཁང་།
༥༽ གུ་རུ་མཚན་བརྒྱད་ལྷ་ཁང་།
༦༽ གྲོ་ལོད་ལྷ་ཁང་།
༧༽ རྣམ་སྲས་ལྷ་ཁང་།
༨༽ ཚེ་དཔག་མེད་ལྷ་ཁང་།

བཙན་ཏོག་རྒེད་འོག།

༩༽ གནས་པོའི་ལྷ་ཁང་།
༡༠༽ མར་མི་དྭགས་གསུམ་ལྷ་ཁང་ཚུ་ཨིན་པས།

གུ་རུ་གསུང་བྱོན་མའི་ལྷ་ཁང་གི་སྐོར།
གུ་རུ་གསུང་བྱོན་མའི་ལྷ་ཁང་ཡང་ ཧེ་མ་རྒྱལ་སྲས་བསྟན་འཛིན་རབ་རྒྱས་ཀྱིས་
བཞེངས་གནང་དོ་བཟུམ་སྤྱི་ཚེས་ ༢༧/༤/༢༠༠༡ ལས་ ལེགས་པར་བསྒྲུབས་
ཚར་ཏེ་ ནང་ན་གི་རྟེན་ཚུ་ཡང་གཙོ་བོ་གུ་རུ་གསུང་བྱོན་མའི་སྐུ་འདྲ་ རྒྱབ་ཀྱི་འོད་འཁོར་
ནང་ སངས་རྒྱས་རབས་བདུན་གྱིས་བསྐོར་བ་ ཡ་མཚན་ཆེ་ཏོག་ཏོ་ཡོད་པའི་ཁར་ ཟུར་
གཉིས་ལུ་ རྗེ་འབངས་ཉེར་ལྔ་དང་གཡས་གཡོན་དུ་ གུ་རུ་མཚན་བརྒྱད་དང་ཞབས་
དྲུང་ རྒྱལ་སྲས་བསྟན་འཛིན་རབ་རྒྱས་ཀྱི་སྐུ་འདྲ་ཡོདཔ་མ་ཚད་ གཟུངས་གཞུག་ཡེ་
ཤེས་སེམས་དཔའ་ཡང་གསེར་སྐུ་ཚུ་ཉམས་གསོ་ལེགས་པར་ཞུ་སྟེ་ཕུལ་ཡོད།

དེ་ལས་ལྡེབས་རིས་ཡང་མཆོད་ཁྲིའི་གཡས་སུ་ དགོངས་འདུས་ལྷ་ཚོགས་དང་ 
གཡོན་དུ་གུ་རུ་མཚན་བརྒྱད་ རྗེ་འབངས་ཉེར་ལྔ་དང་ཚེ་དཔག་མེད་ལྷ་ཚོགས་ཆ་ཚང་ 
དེ་ལས་ཕུར་པའི་ལྷ་ཚོགས་བྱིན་ཅན་ཁྲ་ལམ་ལམ་སྦེ་བྲིས་ཏེ་འདུག ལྡེབས་རིས་དེ་སྦེ་
བྲིས་དགོ་པའི་ཁུངས་ཡང་ དགོངས་འདུས་དང་ཕུར་པའི་སྒྲུབ་པ་གནང་དགོཔ་ཡོདཔ་
ལས་ ཕུར་པའི་སྒྲུབ་ཆེན་སྐབས་ཕུར་པའི་གཟུང་ཐག་རྡོ་རྗེ་འདི་ སྒྲུབ་ཕུག་ནང་གི་ཕུར་
པའི་དཀྱིལ་འཁོར་ལས་ གདན་འདྲེན་ཞུ་དགོཔ་ལས་ དེ་སྦེ་བྲིས་བྲིསཝ་ཨིན་པའི་རྒྱུ་
མཚན་འདུག།

ཀུན་ར་ལྷ་ཁང་གི་བཤད་པ།
ཀུན་ར་ལྷ་ཁང་ནང་ ནང་རྟེན་གྱི་གཙོ་བོ་དྲག་པོ་དམར་ཆེན་བཞུགས་ཡོད་པའི་ཁར་ ལྷ་
ཁང་འདི་ནང་ ད་ལྟོ་གཞུང་གྲྭ་ཚང་གི་མཚན་ཉིདཔ་རྣམས་ གསུང་ཆོག་བྱོན་པའི་སྐབས་ 
བཞུགས་སའི་གནས་སྦེ་་ལག་ལེན་འཐབ་མ་ཚད་ དྲོ་པ་ཐུགས་དམ་རྣམ་འཇོམས་དང་ 
ཕྱི་རུ་དྲག་དམར་གནང་ས་ཨིན་པས། 

གུ་རུ་མཚན་བརྒྱད་ལྷ་ཁང་།
རྒྱལ་སྲས་བསྟན་འཛིན་རབ་རྒྱས་ཀྱི་སྐབས་ལྷ་ཁང་ཐོག་གཉིས་ལས་མེད་རུང་ མི་
ལོ་ ༡༨༠ དེ་ཅིག་གི་ཧེ་མ་ སྤ་རོ་མྱང་མེད་ཕྱུགམོ་གིས་སྦྱིན་བདག་མཛད་ཐོག་ལས་ 
ཐོག་ཚད་གསུམ་མ་འབད་བཞེངས་ནུག། ད་རེས་གསར་བསྒྲུབས་ གུ་རུ་མཚན་བརྒྱད་
ལྷ་ཁང་ ཐོག་གསུམ་མ་དེ་ནང་ རྟེན་གྱི་གཙོ་བོ་ གུ་རུ་གཙོ་འཁོར་གསུམ་གྱི་སྐུ་འདྲ་
གསེར་ལས་གྲུབ་པ་གཅིག་ མི་དབང་ཨ་ཞེ་སྐལ་བཟང་ཆོས་སྒྲོན་དབང་ཕྱུག་ནས་
ཕུལ་གྲུབ་སྟེ་བཞུགས་ཡོད་པའི་ཁར་ གཡས་གཡོན་དུ་ གུ་རུ་མཚན་བརྒྱད། ཚེ་
དཔག་མེད། རྒྱལ་སྲས་བསྟན་འཛིན་རབ་རྒྱས། ཕ་ཇོ་འབྲུག་སྒོམ་ཞིག་པོ་དང་མཁའ་
འགྲོ་བསོད་ནམས་དཔལ་སྒྲོན། 

དེ་ལས་བཅུ་གཅིག་ཞལ་གྱི་སྐུ་འདྲ་ཚུ་གསར་བཞེངས་བསྒྲུབས་ནུག་ ལྡེབས་རིས་ཚུ་
ཡང་ བདེ་ཅན་ཞིང་བཀོད་ ཟངས་མདོག་དཔལ་རིའི་ཞིང་ཁམས་ སྟོན་པ་གཙོ་འཁོར་
གསུམ་ དགོངས་འདུས་དང་ཚེ་ལྷ་རྣམ་གསུམ་ཚུ་ག་ནི་བ་ གཟི་བརྗིད་ཆེ་ཏོག་ཏོ་སྦེ་
བཞེངས་ཏེ་ཡོད།

བཙན་ཏོག་རྒེད་འོག།

གྲོ་ལོད་ལྷ་ཁང་།
གྲོ་ལོད་ལྷ་ཁང་ནང་ ཧེ་མ་ བླམ་བསོད་ནམས་བཟང་པོ་གིས་ གྲོ་ལོད་སྐུ་འདྲ་སྦོམ་
གཅིག་བཞེངས་གནང་ནུག དེ་ལས་ མཚན་ཉིད་ལྷ་ཁང་ནང་ ཧེ་མ་ མཚན་ཉིད་གསུང་
ཆོག་སྐབས་ཀྱི་སློབ་དཔོན་ཚུ་གི་གཟིམ་ཅུང་འབདཝ་ཨིན་པས། ཨིན་རུང་ད་རེས་
གསར་བཞེངས་སྐབས་ དྲག་ཤོས་བསྟན་གསོ་ལཱ་དཔོན་གྱིས་ མི་དབང་མངའ་ཞབས་
ལུ་ དགོངས་བསྐོར་ཞུས་ཐོག་ལས་ སྟག་ཚང་མེ་མཆོད་བཞེས་པའི་བཤགས་སྦྱང་དང་ 
མི་དབང་མངའ་ཞབས་མཆོག་སྐུ་ཚེ་བརྟན་ཐབས་ལུ་ སྐུ་རྟེན་སྦོམ་ལྔ་བཞེངས་དགོ་
པའི་ གསོལ་འདེབས་ཞུཝ་བཞིན་དུ་ སྤྱི་ཚེས་ ༡/༤/༢༠༠༢ ལས་འགོ་བཙུགས་ཏེ་ 
འཇིམ་སློབ་ ཇོ་བོ་དང་ཀརྨ་གཉིས་ཀྱིས་གཙོས་ལཱ་འབད་མི་ཚུ་གིས་ སྤྱི་ལོ་ ༢༠༠༣ 
གི་ལོ་ཕྱེད་ཚུན་གྱི་ནང་ན་ རྟེན་གྱི་གཙོ་བོ་སྦུག་ལུ་ ཚེ་དཔག་མེད་ཐོག་ཚད་ཆེ་བ་གཅིག་
དང་ གུ་རུ་ཐོག་ཚད་ཆེ་བ་ ༡ དགོངས་འདུས་ཐོག་ཚད་ཆེ་བ་གཅིག གུ་རུ་རྡོ་རྗེ་གྲོ་ལོད་
ཐོག་ཚད་ཆེ་བ་གཅིག་ ཕུར་པའི་སྐུ་འདྲ་ཐོག་ཚད་ཆེ་བ་ཚུ་ ཡ་མཚན་ཆེ་ཏོག་ཏོ་སྦེ་ 
གསར་བཞེངས་འབད་ཡོད་པའི་ཁར་ འདི་ནང་གི་ལྡེབས་རིས་ཚུ་ཡང་ ནང་རྟེན་བཞིན་
གྲོ་ལོད་དང་ཚེ་དཔག་མེད་། གུ་རུ། དགོངས་འདུས། ཕུར་པ། དེ་ལས་གནས་བདག་
ཚུ་ཨིན་པས། རྣམ་སྲས་ལྷ་ཁང་དང་ཚེ་དཔག་མེད་ལྷ་ཁང་དེ་ཚུ་ མེ་མཆོད་མ་བཞེས་
ཏེ་འབད་རུང་ ཉམས་ཆག་ཤོར་བའི་རྐྱེན་གྱིས་སྤྱི་ཚེས་ ༢༥/༥/༢༠༠༡ ལས་འགོ་
བཙུགས་ཏེ་ སླར་ལོག་གསར་བཞེངས་འབད་དེ་ཡོདཔ་མ་ཚད་ མཆོད་མེ་ཕུལ་ནིའི་
དོན་ལུ་སྟོང་མཆོད་ལྷ་ཁང་ཟེར་ལོགས་སུ་གསར་བཞེངས་འབད་དེ་ཡོད། 

རྣམ་སྲས་ལྷ་ཁང་།
རྟེན་གྱི་གཙོ་བོ་རྣམ་སྲས་དང་ གཡས་གཡོན་དུ་རྣམ་སྲས་རྟ་བདག་བརྒྱད་ཀྱི་སྐུ་
འདྲ་ཡོད་པའི་ཁར་ ལྡེབས་རིས་ཚུ་ཡང་ཚེ་རིང་མཆེད་ལྔ་དང་དམ་ཅན་རྡོ་རྗེ་ལེགས་པ། 
སྟག་ཚང་སེང་གེ་བསམ་གྲུབ། རྣམ་སྲས། རྣམ་སྲས་རྟ་བདག་བརྒྱད། ཨོ་རྒྱན་ནོར་
ལྷ། དེ་ལས་ཞིང་སྐྱོང་དབང་མོའི་ལྷ་ཚོགས་ཚུ་བཞུགས་ཏེ་འདུག

ཚེ་དཔག་མེད་ཀྱི་ལྷ་ཁང་།
རྟེན་གྱི་གཙོ་བོ་ཚེ་དཔག་མེད་དང་གཡས་སུ་རྣམ་རྒྱལ་མ་དང་གཡོན་དུ་རྗེ་བཙུན་སྒྲོལ་
མའི་སྐུ་འདྲ་ཚུ་འདུག དེ་ལས་ལྡེབས་རིས་ཚུ་ཡང་ ཚེ་ལྷ་རྣམ་གསུམ་དང་སངས་རྒྱས་
སྟོང་གི་སྐུ་འདྲ་ཚུ་ཨིན་པས།

གནས་པོའི་ལྷ་ཁང་།
རྟེན་གྱི་གཙོ་བོ་སྟག་ཚང་གི་གནས་བདག་སེང་གེ་བསམ་གྲུབ་དང་ གཡས་གཡོན་དུ་ 
གུ་རུ་དང་རླངས་ཆེན་དཔལ་གྱི་སེང་གེ་གི་སྐུ་འདྲ་ཨིན་པས། དེ་ལས་ལྡེབས་རིས་ཚུ་
ཡང་རླངས་ཆེན་དཔལ་གྱི་སེང་གེ་དང་ དམ་ཅན་རྡོ་རྗེ་ལེགས་པ་ དེ་ལས་སྟག་ཚང་སེང་
གེ་བསམ་གྲུབ་ཚུ་ཨིན་པས།

མར་མི་དྭགས་གསུམ་གྱི་ལྷ་ཁང་།
སྟོན་པ་དང་ རྡོར་སེམས་ གུ་རུ་ མར་མེ་དྭགས་གསུམ་ནང་རྟེན་གཙོ་བོ་ཨིན་པའི་ཁར་ 

བཙན་ཏོག་རྒེད་འོག།

ལྡེབས་རིས་ཚུ་ཡང་ གུ་རུ་གཙོ་འཁོར་གསུམ་ སྟོན་པ་གཙོ་འཁོར་གསུམ་ ཞབས་དྲུང་ 
སྤྱན་རས་གཟིགས་ དེ་ལས་དྲག་པོ་དམར་ཆེན་ཚུ་ཡོད།

མཆོད་རྟེན་ལྷ་ཁང་།
ནང་རྟེན་གཙོ་བོ་ རླངས་ཆེན་དཔལ་གྱི་སེང་གེ་གི་ སྐུ་གདུང་མཆོད་རྟེན་ཨིན་པའི་ཁར་ 
འདི་ནང་ལུ་ཧེ་མ་ གུ་རུ་རིན་པོ་ཆེ་གིས་ ཞབས་དྲུང་ལུ་གནང་བའི་ལུང་བསྟན་ལྟར་ 
ཞབས་དྲུང་གིས་གཏེར་བཞེས་པ་ཅིན་ གཏེར་སྒོ་བཟུམ་ཅིག་སྦེ་གཏེར་ཚགས་རྡོའི་པར་ 
ད་ལྟོ་དངོས་སུ་སྦེ་མཇལ་ཚུགསཔ་སྦེ་་ཡོད། འདི་ནང་གི་ལྡེབས་རིས་ཚུ་ཡང་ ཞབས་
དྲུང་ཕུན་སུམ་ཚོགས་པ་དང་གནས་བརྟན་བཅུ་དྲུག་ དེ་ལས་བྱང་ཆུབ་ལྟུང་བཤགས་ལྷ་
ཚོགས་ཚུ་བྲིས་ཏེ་ཡོད།   
          
༦ རམ་ཐང་ཁའི་གནས།
རམ་ཐང་ཁའི་གནས་འདི་ ས་མཚམས་མཆོད་རྟེན་ལས་ཁ་ཡར་བལྟ་སྟེ་ ཡོངས་
གྲགས་ཅན་གྱི་སྤ་རོ་སྟག་ཚང་ལུ་འགྱོ་སའི་ལམ་ཁར་ཆགས་ཡོདཔ་ཨིན་པས། ས་
གནས་འདི་གནམ་གྲུ་གསུམ་དང་ ས་གྲུ་གསུམ་སྦེ་ཡོད་པའི་ཁར་ མཁའ་འགྲོ་མ་
འབུམ་གྱིས་ ཞབས་ཀྱིས་བཅགས་ཡོདཔ་ལས་ གནས་དེ་ཁར་ ལས་དགེ་སྡིག་
སྦོམ་ཆུང་ག་དེ་སྦེ་རང་འབད་རུང་ དགེ་བ་འབད་བ་ཅིན་ཕན་ཡོན་ཡང་སྦོམ་སྦེ་འཐོབ་
ནི་དང་ སྡིག་པ་འབད་བ་ཅིན་ཉེས་དམིགས་ཡང་སྦོམ་སྦེ་རང་མྱོང་དགོ་ཟེར་ཨིན་པས། 
དེ་མ་ཚད་ ས་ཆ་འདི་ སྟག་ཚང་དཔལ་ཕུག་གི་གཡོན་གྱི་རི་མཇུག་འདི་ ལམ་གོང་

རྒེད་འོག་ལུ་ཡོད་པའི་ས་གནས་ཆུ་ཁ་སྟོད་ལུ་དང་ གཡས་ཀྱི་རི་མཇུག་འདི་ བཙན་
ཏོག་རྒེད་འོག་ཟམ་ས་ལུ་ཕོག་ཡོདཔ་ལས་ གུ་རུ་རིན་པོ་ཆེ་སྐྱིལ་ཀྲུང་སྦེ་བཞུགས་ཏེ་  
ཆོས་གོས་གསོལ་དོ་བཟུམ་ཡོད་པའི་ སྐུ་ཕང་ལུ་ཆགས་ཡོད་པའི་གནས་ཅིག་ཨིན་
ཟེར་ཨིན་པས། བླམ་ལ་ལུ་ཅིག་གིས་གསུངས་དོ་བཟུམ་འབད་བ་ཅིན་ ས་གནས་འདི་ 
དམྱལ་ཁམས་བཅོ་བརྒྱད་ཀྱི་ཐིག་དྲང་པོར་ཕོག་ཡོདཔ་ལས་ གནས་འདི་ཁར་ སྨྱུང་
གནས་སྲུང་པ་ཅིན་ཕན་ཡོན་སྦོམ་ཡོདཔ་སྦེ་བཤད་སྲོལ་འདུག།

ས་གནས་དེ་ཁར་ ཧེ་མ་ལས་ཡོད་པའི་ལྷ་ཁང་ཉམས་ཏེ་ གྱང་ཁོག་ཅིག་ཡོད་སར་ སྨྱུང་
གནས་བཙུགས་སྲོལ་ཡོདཔ་ལས་ ལྷ་ཁང་དེ་ཡང་ ལོ་ངོ་ ༥༠ དེ་ཅིག་གི་ཧེ་མ་ བཙན་
ཏོག་ཤར་རི་མི་སེར་ཚུ་མཉམ་རུབ་ཀྱི་ཐོག་ལས་ གསར་བཞེངས་འབད་ཡོདཔ་ཨིན་
པས།  

རམ་ཐང་ཁའི་ལྷ་ཁང་།

བཙན་ཏོག་རྒེད་འོག།

ས་གནས་དེ་གི་མིང་ལུ་ རམ་ཐང་ཁ་ཟེར་མེན་པར་ ར་ལྤགས་ཐང་ཟེར་སླབ་དོ་ཡོད་མི་
དེ་ཡང་ ཧེ་མ་སྤ་རོ་འོད་གསལ་སྒང་གི་གདན་ས་བཅགས་མི་ བླམ་གྲུབ་ཐོབ་སྦྱིན་པ་
རྒྱལ་མཚན་མཆོག་ འོད་གསལ་སྒང་ལུ་བྱོནམ་ད་ བཙན་ཏོག་ཤར་རི་ལས་སྦྱིན་བདག་
ཨཔ་གཅིག་གིས་ བླམ་ལུ་བཞུགས་གདན་ར་ལྤགས་ཅིག་བཏིང་སྟེ་ བསྙེན་བཀུར་
ཞུཝ་ལས་ ས་ཆ་དེའི་མིང་ལུ་ ར་ལྤགས་ཐང་ཟེར་སླབ་སྲོལ་ཡོད་རུང་ ད་རེས་ནངས་
པ་ཟུར་ཉམས་ཏེ་ རམ་ཐང་ཁ་ཟེར་སླབ་སྲོལ་ཚུད་ཡོད་རུང་ འགྲེལ་བཤད་ག་ནི་ཡང་
མེདཔ་ཨིན་པས།

གྲུབ་ཐོབ་སྦྱིན་པ་རྒྱལ་མཚན་གྱི་རྣམ་ཐར་ནང་ལུ་ དེ་ནས་ར་ལྤགས་ཐང་དུ་སླེབས་པ་
དང་། ཡེ་ཤེས་མཁའ་འགྲོ་མ་སྤྲིན་ཕུང་འཁྲིགས་པ་བཞིན་དུ་འདུས་ཏེ་ ནམ་མཁའ་
འཇའ་འོད་ཀྱིས་གང་ཞིང་ མེ་ཏོག་གི་ཆར་བབས་ཏེ་བསུ་བ་བྱེད་འདུག་ཟེར་བཀོད་དེ་
ཡོད་མི་དང་འཁྲིལ་བ་ཅིན་ ས་གནས་འདི་གི་མིང་སྔོན་མ་ལས་རང་ ར་ལྤགས་ཐང་ཟེར་
སླབ་སྲོལ་ཡོད་པའི་ཚོད་འདུག།

དམྱལ་ཁམས་ཀྱི་ཟངས་ཆེན། དམྱལ་བའི་ཟངས་ཆེན་གྱི་སྐད་གོ་དང་
མི་གོ་རྡོ་གིས་བརྡུང་ས།

དེ་ཡང་ དེ་ཁའི་དཀོན་གཉེར་བགྲེསཔ་ ཕུན་ཚོགས་རྡོ་རྗེ་གིས་སླབ་མི་ནང་ལུ་ དགེ་
སློང་མ་དཔལ་མོ་མཆོག་ མཛེ་ནད་ལས་དྲག་སྟེ་ ས་གནས་དེ་ཁར་བྱོན་ཏེ་ འཕགས་
པ་སྤྱན་རས་གཟིགས་ལུ་གསོལཝ་བཏབ་སྟེ་ བཞུགས་ཡོདཔ་ལས་བརྟེན་ཏེ་ སྨྱུང་
གནས་བཙུགས་པ་ཅིན་ཕན་ཡོན་སྦོམ་ཡོད་ཟེར་ཨིན་པས།

འདི་གི་རྒྱུ་མཚན་ ངག་རྒྱུན་གྱི་བཤད་སྲོལ་ཅིག་དེ་ བཙན་ཏོག་ཤར་རི་ལས་ཨམ་ 
ཆོས་རྒྱལ་ལྷམོ་ཟེར་མི་ཅིག་ཤི་སྟེ་ དམྱལ་བའི་ནང་ལུ་ སྡུག་བསྔལ་མྱོང་སྡོད་པའི་
སྐབས་ལུ་ འདས་ལོག་ཀརྨ་དབང་འཛིན་ལུ་ ཁ་འཐེན་ཅིག་བཏང་ཡོད་མི་ནང་ལུ་ ཤི་
མི་མོ་རའི་ཟངས་ཀྲམ་དམར་པོ་ཉི་ཤུ་གཅིག་ཡོད་མི་དེ་ སྨྱུང་གནས་ཀྱི་ཡོ་བྱད་སྦེ་སྦྱར་
གནང་ཟེར་ ཁ་འཐེན་བཏང་མི་དང་འཁྲིལ་གུང་པ་ ༡༣ ལུ་སྐལ་བགོ་རྐྱབ་སྟེ་ སྨྱུང་
གནས་ཀྱི་ཡོ་བྱད་སྦྱར་ཡོདཔ་ལས་ ད་རེས་ཀྱི་བར་ན་ཡང་ སྨྱུང་གནས་བཟུང་སྲོལ་
ཡོདཔ་ཨིན་པས། 

དེ་ཡང་ རམ་ཐང་ཁའི་སྨྱུང་གནས་ཚར་རེ་སྲུངམ་ད་ དམྱལ་བའི་ཟངས་ཆེན་ཚར་རེ་བྱོ་དོ་
ཡོདཔ་ལས་ དམྱལ་ཁམས་ལས་ཐར་ནིའི་ཐབས་ལམ་སྦོམ་ཡོདཔ་སྦེ་བཤད་ཡོད་མི་
ལས་བརྟེན་ཏེ་ ད་རེས་ནངས་པ་མི་མང་ཤོས་ཅིག་གིས་ སྨྱུང་གནས་བཟུང་པར་འོང་དོ་
ཡོདཔ་ཨིན་པས།  དེ་མ་ཚད་ ལྷ་ཁང་གི་ཟུར་ཁར་ དམྱལ་བའི་ཟངས་ཆེན་ཨིན་ཟེར་ 
རྡོ་སྦོམ་ཅིག་ཡོད་པའི་གུ་ རྡོ་གིས་བརྡུང་པ་ཅིན་ ཟངས་ཀྱི་སྐད་ཚུ་གོ་དོ་ཡོདཔ་ལས་ 
སྨྱུང་གནས་བཟུང་མི་དང་ གནས་སྐོར་པ་ཚུ་གིས་རྡོ་བརྡུངས་པའི་ཤུལ་ལེ་ཤ་ཅིག་རང་
མཇལ་ཚུགསཔ་སྦེ་འདུག།

བཙན་ཏོག་རྒེད་འོག།

དེ་མ་ཚད་ ས་གནས་དེ་ཁའི་ ལྷ་ཁང་མ་བཞེངས་པའི་ཧེ་མ་ལས་རང་ སྐྱབས་རྗེ་དགེ་
བཤེས་དགེ་འདུན་རིན་ཆེན་གྱིས་ཡང་ སྨྱུང་གནས་ཀྱི་རྩ་བོ་སྦེ་བཟུང་སྟེ་ ཕན་ཡོན་སྦོམ་
ཡོད་པའི་ཁུངས་ཚུ་ཡང་གསུངས་སྲོལ་ཡོདཔ་ཨིན་ཟེར་ དགུང་ལོ་ ༧༠ ལང་མི་ཕུན་
ཚོགས་རྡོ་རྗེ་གིས་བཤདཔ་ཨིན་པས།

༧ གླང་རྡོ་ལུང་ཁའི་གནས།
རམ་ཐང་ཁའི་འོག་ལུ་ ས་གནས་གླང་རྡོ་ལུང་ཁ་ཟེར་ སྟག་ཚང་གི་གནས་བདག་སེང་
གེ་བསམ་གྲུབ་ཀྱིས་ རྡོ་གཉིས་གླང་ཆ་གཅིག་བཟུམ་སྦེ་འདྲུད་དེ་འོང་ཡོད་མི་ དེ་ཡང་ 
མྱང་མེད་ཟམ་གྱི་ལུང་སྦེ་བཙུགས་ནིའི་དོན་ལུ་ཨིན་པས། དེ་གིས་སྦེ་ས་ཆའི་མིང་ལུ་ 
གླང་རྡོ་ལུང་ཁ་ཟེར་སླབ་ཨིན་པས། ས་གནས་དེ་ཁར་རྡོའི་དུང་དཀར་རང་བྱོན་མཇལ་
ནི་ཡོད་པའི་ཁར་ དེ་ནང་རྐང་ཚིགས་ལག་ཚིགས་ན་མི་ལུ་ཕན་པའི་ སྨན་ཆུ་ཅིག་ཡང་
འདུག།

རྡོ་དུང་དཀར་རང་བྱོན། གླང་རྡོ་ཁའི་སྨན་ཆུ།

༨ རྡོ་མེ་རིས།
དེའི་འོག་ལུ་ བཙན་ཏོག་ཤར་རི་བོན་འབྱོར་
གཡུས་ཀྱི་ སྣུམ་འཁོར་ལམ་གྱི་ལྟག་ལུ་
རང་ རྡོ་མེ་རིས་རང་བྱོན་ཅིག་ཡང་མཇལ་
ནི་འདུག།  

༩ རྡོ་ཁྲོ་བརྡུང་ས།
ད་རུང་དེའི་འོག་ལུ་རང་ སྣུམ་འཁོར་ལམ་གྱི་སྦོ་ལོགས་ཁར་ རྡོ་ཁྲོ་བརྡུང་སར་ཟེར་ 
རྡོའི་ཁྲོ་ཅིག་མཇལ་ནི་ཡོད་མི་དེ་ཡ་མཚན་ཆེ་ཏོག་ཏོ་སྦེ་ རྡོའི་དབྱིབས་དེ་ཡང་ ཁྲོའི་
ཚད་སྦེ་ཡོད་པའི་ཁར་རི་མོ་ཡང་མཇལ་ནི་འདུག་ དེ་མ་ཚད་ རྡོ་དེ་བརྡུང་པའི་སྐད་ཡང་ 
གཞན་དང་མ་འདྲཝ་ཅིག་སྦེ་གོཝ་ཨིན་པས།

རྡོ་མེ་རིས།

རྡོ་ཁྲོ་བརྡུང་ས།

༡༠ ཨ་རང་བྱོན།
ས་ཆའི་མིང་ཨ་རང་བྱོན་ཟེར་སར་ རྡོའི་གུ་ཨ་རང་བྱོན་དངོས་སུ་སྦེ་མཇལ་ནི་ཡོད།

༡༡ མྱང་མེད་རྡོའི་ཆོས་གོས/ཡེ་ཤེས་པའི་སྤྱན།
དང་ཕུ་གི་མྱང་མེད་ཟམ་ཡོད་སར་ ཆུའི་མཐའ་མར་རྡོའི་གུ་ ཡེ་ཤེས་པའི་སྤྱན་བཟུམ་སྦེ་
མཇལ་ནི་ཡོད་མི་དེ་ སྟག་ཚང་གི་གནས་ཀྱི་སྒོ་ཨིན་ཟེར་ རྡོ་གྲུ་གསུམ་གུ་ཡེ་ཤེས་པའི་
སྤྱན་གྱི་ཚུལ་ཅིག་མཇལ་ནི་འདུག།

ཨ་རང་བྱོན།

ཆོས་གོས་གཏེར་ལུ་སྦ་བཞག་
ས་དང་ ཡེ་ཤེས་པའི་སྤྱན།

༡༢ མྱང་མེད་རྡོ་མ་ཎི།
མྱང་མེད་འགྲེམས་སྟོན་ཁང་གི་འོག་ལུ་ ཆུའི་མཐའ་མར་ཆུ་ཡུར་གྱི་འོག་ལུ་ མྱང་མེད་
རྡོ་མ་ཎི་མཇལ་ནི་འདུག་ དེ་ཡང་ ས་གནས་དེ་ཁར་ བདུད་གདུག་དྲག་ཅིག་ཡོད་མི་དེ་
གིས་ མི་ཚུ་ཕྱི་རུ་ཉལ་ཏེ་ དྲོ་པ་ལོང་ནི་མེད་པར་བཟོ་བའི་གནོདཔ་བཀལ་ཏེ་རང་སྡོདཔ་
ལས་ གུ་རུ་གིས་དམ་ལུ་བཏགས་གནང་ནི་འབདཝ་ད་ གནསཔོ་དེ་གིས་ འཕགས་
པ་སྤྱན་རས་གཟིགས་ཀྱི་ཆོས་གོས་ཀྱི་འོག་ལུ་ འཛུལ་སྡོདཔ་ལས་ གུ་རུ་གིས་ རྡོ་
ཕུག་གུ་ལུ་ ཕྱག་མཛུབ་ཀྱིས་སྦེ་ ཨོཾ་མ་ཎི་པདྨེ་ཧཱུཾ་ཟེར་བའི་ཡི་གེ་དྲུག་མ་བྲིས་གནང་
སྟེ་ བདུད་དེ་དམ་ལུ་བཏགས་
གནང་ཡོདཔ་ཨིན་པས། དེ་
གིས་སྦེ་ རྡོ་ཕུག་དེ་ཁར་ མ་ཎི་
རང་བྱོན་དང་ གཞན་ ཚེམས་
མཐུད་རྐྱབ་རྐྱབ་བཟུམ་སྦེ་ 
རྡོའི་མཚམས་འགས་འགྲམ་
ཡོདཔ་ ལེ་ཤ་ཅིག་རང་མཇལ་
ནི་འདུག།

བསྟན་འཛིན་རྣམ་རྒྱལ་གྱིས་མཛད་པའི་གྲུབ་ཐོབ་སྦྱིན་པ་རྒྱལ་མཚན་གྱི་རྣམ་པར་ཐར་
པ་སྐལ་ལྡན་དད་གུས་ཅན་གྱི་དགའ་སྟོན་ཀུ་མུ་ཏ་ཟེར་བའི་ནང་ལུ་ མྱང་སྨད་ཟམ་པར་
ཕེབས་པ་དང་། ཕ་བོང་ཞིག་གི་ལོགས་ན་ སྤྱན་རས་གཟིགས་དབང་གི་ ན་བཟའི་རི་
མོ་ལ་ཡི་གེ་དྲུག་མས་མཚན་པ་ཞིག་གཟིགས་པས། ཡི་གེ་འདི་ཨུ་རྒྱན་པདྨའི་ཕྱག་

མྱང་མེད་རྡོ་མ་ཎི།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

82

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

མཛུབ་ཀྱིས་བྲིས་པ་ཡིན་ཟེར་གསུངས་ཚུལ་བཀོད་དེ་འདུག།
           
༡༣ མྱང་མེད་ལྷ་ཁང་མཐའ་འཁོར་གྱི་གནས།  
མྱང་མེད་ཟམ་གྱི་ལྟག་ལུ་ཡོད་པའི་ མྱང་མེད་ལྷ་ཁང་དེ་ བཙན་ཏོག་རྒེད་འོག་ནང་ལུ་ 
གཡུས་ཚན་གྱི་མིང་ ཚན་གཅིག་ ཚན་གཉིས་ ཚན་གསུམ་ ཚན་བཞི་ལ་སོགས་པ་
ཚུ་སླབ་སྲོལ་ཡོདཔ་ལས་ ཚན་ལྔ་པ་འདི་ མྱང་མེད་གཡུས་ཚན་དེ་ཨིན་པས། དེ་ཡང་ 
གཡུས་ཚན་དེ་ཚུ་ནང་ལུ་ ཀླུ་ནད/མཛེ་ནད་ཐོན་ཏེ་ མི་ཚུ་ག་ར་ ནད་གཞི་དེ་གིས་ན་སྟེ་
ཡོད་པའི་སྐབས་ལུ་ དགེ་སློང་མ་དཔལ་མོ་དེ་ མྱང་མེད་ལྷ་ཁང་ཡོད་སར་ སེམས་ཅན་
གྱི་འགྲོ་དོན་མཛད་དེ་ ཨ་ནེའི་ཆོས་སྡེ་ཅིག་བཙུགས་ཏེ་ དེའི་མཁན་པོ་སྦེ་བཞུགས་
ཡོདཔ་ཨིན་པས། 

དེ་བསྒང་ ཚན་ལྔའི་གཡུས་ཚན་དེ་ཁར་མཛེ་ནད་མ་ཐོན་མི་དེ་ཡང་ ནད་གཞི་དེ་ དགེ་
སློང་མ་དཔལ་མོ་གིས་བཞེས་ཡོདཔ་སྦེ་ཨིན་པས།  ཨིན་རུང་ གཡུས་དེ་ཁའི་མི་ཚུ་
གིས་ དགེ་སློང་མ་དཔལ་མོའི་ མཛེ་ནད་དེ་གིས་ མི་གཞན་ཚུ་ལུ་ཡང་ འབུ་ནི་ལུ་
འདྲོགས་ཏེ་ གཞན་ཁར་བྱོན་དགོཔ་སྦེ་ཞུཝ་ད་ མི་ཚུ་མྱ་ངན་མ་འབད་ ང་འགྱོ་སའི་
ལུང་བསྟན་འདི་ནུབ་ཁ་ཐུག་ལུ་ཡོདཔ་ཨིན་ཟེར་་གསུངསམ་ཅིག་ ལྷ་ཁང་གི་སྒོ་འདི་
ཧེ་མ་ཤར་ཁ་ཐུག་ལུ་ཨིན་རུང་ རང་བཞིན་གྱིས་ནུབ་ཁ་ཐུག་ལུ་ ད་རེས་མོ་རའི་སྒྲུབ་
ཁང་ཁ་ཐུག་བསྒོར་ཡོདཔ་ཨིན་པས། དེ་ལས་ ཚན་ལྔའི་གཡུས་ཁར་མཛེ་ནད་མ་ཐོན་
པར་མྱ་ངན་འབད་མ་དགོཔ་ལས་ གཡུས་ཚན་དེ་གི་མིང་ལུ་ མྱང་མེད་ཟེར་སླབ་སྲོལ་
ཚུད་ཡོདཔ་ཨིན་པས། 

དེ་གིས་སྦེ་ མོ་རང་ མྱང་མེད་
གཡུས་ཚན་གྱི་ལྟག་ལུ་ འབྲུག་
རྒྱལ་རྫོང་ཁ་ཐུག་ལུ་འགྱོ་སའི་
ལམ་ལྟག་ལུ་ཡོད་པའི་ སྒྲུབ་
ཕུག་ནང་བཞུགས་ཏེ་ སྒྲུབ་པ་
གནང་བཞུགས་ཡོདཔ་ཨིན་པས།  
སྒྲུབ་ཕུག་དེ་ནང་བཞུགས་ཏེ་ མི་ཚུ་བལྟ་བར་སོངམ་ད་ ནད་གཞི་ལས་དྲག་སྟེ་ མོ་
རང་ག་ནི་བ་འཇའ་རིསམོ་སྦེ་མཇལ་ཡོདཔ་ལས་ དེའི་ལོ་རྒྱུས་ཚུ་འདྲིཝ་ད་ ནད་དེ་
ཚུ་ག་ར་ སྒྲུབ་ཕུག་གི་ལོགས་ལུ་ ཤུབས་བཞག་ཡོདཔ་ལས་ ད་རེས་ནངས་པ་སྒྲུབ་

མྱང་མེད་ལྷ་ཁང་།

ལྷ་ཁང་གི་གདོང་ཁར་ཡོད་པའི་མཆོད་རྟེན།

ཕུག་གི་རྡོ་ཚུ་ཡང་ བར་འབུར་སྦེ་མཛེ་ནད་ཀྱིས་ཟིན་པའི་པགས་ཀོ་བཟུམ་སྦེ་མཇལ་
སྲོལ་འདུག།

དེ་ཁ་ལས་ བྲག་སྐྱེས་ཕང་མཚོ་ལུ་དང་ བུམ་ཐང་ཆུ་སྨད་བཅུ་གཅིག་ཞལ་ལྷ་ཁང་ 
ཆོས་འཁོར་དང་ མཐོ་བ་བྲག་ཚུ་ནང་བྱོན་ཡོདཔ་སྦེ་ སྐྱེས་ལོ་ ༧༩ ལང་མི་ དྲག་ཤོས་
འཇམ་དབྱངས་ཀྱིས་བཤདཔ་ཨིན་པས།

དགེ་སློང་མ་དཔལ་མོའི་རྡོའི་ཞབས་ལྷམ་དང་ རྡོའི་ཞབས་རྗེས།

ཨེན་ཏ་གུ་ ཕྱག་འཚལ་བའི་ཞབས་རྗེས་རང་བྱོན།



85

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ལྷ་ཁང་དེ་ནང་ལུ་ དགེ་སློང་མ་དཔལ་མོའི་རྡོའི་ཞབས་ལྷམ་དང་ རྡོའི་ཞབས་རྗེས་ རྡོའི་
ཕུར་པ་རང་བྱོན།  དེ་ལས་ ཨེན་ཏ་གུ་ ཞབས་རྗེས་རང་བྱོན་ཚུ་མཇལ་ནི་འདུག། 

༡༤ མྱང་མེད་ཆུ་རགས།
མྱང་མེད་ལྕགས་ཟམ་གྱི་འོག་ལུ་ཡོད་པའི་མྱང་མེད་ཆུ་རགས་དེ་ བླམ་འབྲུག་པ་ཀུན་
ལེགས་ཀྱིས་རབ་གནས་གནང་ཡོདཔ་སྦེ་བཤད་སྲོལ་འདུག། ཧེ་མ་འབྲུག་རྒྱལ་རྫོང་ལུ་
དབང་ཡོན་འཇལ་བའི་སྐབས་ལུ་ བཙན་ཏོག་རྒེད་འོག་ལས་ དབང་ཡོན་འཇལ་མི་མཐོ་
ཤོས་ཅིག་ཨིན་རུང་ ད་རེས་ནངས་པ་ ཤུལ་ཅིག་མ་གཏོགས་ཆུ་རགས་དེ་རམ་སོང་ནུག།

དགེ་སློང་མ་དཔལ་མོའི་སྒྲུབ་ཕུག།

མྱང་མེད་ཆུ་རགས་ཀྱི་ཤུལ།

བཙན་ཏོག་རྒེད་འོག།

༡༥ མྱང་སྦྱིས་གཡུས་ཚན་གྱི་ལྟག་གི་གནས།
མྱང་སྦྱིས་གཡུས་ཚན་གྱི་ལྟག་ལུ་ སྣུམ་འཁོར་ལམ་གྱི་སྦོ་ལོགས་ཁར་ཡོད་པའི་ རྡོ་
ཕུག་དེ་ཁར་ ཞབས་རྗེས་དང་ མཁའ་འགྲོ་མའི་བྷ་ག་རང་བྱོན་མཇལ་ནི་ཡོད་མི་དེ་ ཧེ་
མ་ལས་རྒེད་འོག་གིས་ཤེས་རྟོགས་བྱུང་ཡོདཔ་ལས་ སྣུམ་འཁོར་ལམ་སེལ་བའི་
སྐབས་ལུ་ ཉམས་སྲུང་འབད་ཡོདཔ་ཨིན་པས། དེའི་སྦོ་ལོགས་ཁར་ ཧེ་མ་འབད་བ་
ཅིན་གྲུབ་ཆུ་ཟེར་ཆུ་གཅིག་ཐོན་ཏེ་ཡོད་རུང་ ད་རེས་ནངས་པ་མཇལ་ནི་མི་ནུག།

དེའི་ལྟག་ལུ་ སྐར་མ་ ༣ དེ་ཅིག་ ཁ་ཡར་བལྟ་སྟེ་སྣུམ་འཁོར་ནང་འགྱོཝ་ད་ ས་གནས་
དགོནམ་བྲག་མགོ་གི་ལྷ་ཁང་གི་རྩ་བར་ མ་ལྷོདཔ་ཅིག་ཁར་ རྡོའི་བྱག་སྦོམ་ཅིག་གུ་ 
ཞབས་རྗེས་དང་ མཁའ་འགྲོ་མའི་བྷ་ག་ལ་སོགས་པའི་བཀྲིས་པའི་རྫས་བརྒྱད་ཆ་ཚང་
གི་རྡོ་རང་བྱོན་མཇལ་ནི་འདུག། དེ་མ་ཚད་ རྟ་མཆོག་བྷ་ལ་ཧའི་ཞབས་རྗེས་དང་ གུ་
རུའི་ཞབས་རྗེས་ཟེར་ ལེ་ཤ་ཅིག་རང་མཇལ་ནི་ཡོད་མི་ཚུ་ སྤྱི་ལོ་ ༢༠༡༤ ལོ་ལུ་ངོས་
འཛིན་བྱུང་ཡོད་མི་དེ་ཡང་ ལམ་སེལ་བའི་སྐབས་ལུ་རྐྱངམ་ཅིག་ གནས་ཨིན་པའི་ངོས་
འཛིན་བྱུང་ཡོདཔ་ཨིན་པས།

ཞབས་རྗེས། མཁའ་འགྲོ་མའི་བྷ་ག།

༡༦ རྡོ་གསུམ་དགོན་པ།    
རྡོ་གསུམ་དགོན་པ་འདི་ས་མཚམས་མཆོད་རྟེན་ལས་ དུས་ཡུན་ཆུ་ཚོད་ཕྱེད་དང་
གཉིས་དེ་ཅིག་གི་ས་ཁར་ རི་མགོ་ཅིག་ལུ་ཆགས་ཏེ་ཡོདཔ་ཨིན། སྔོན་མ་གྲུབ་ཐོབ་
ཇོ་བོ་བདུན་ནམ་ སངས་རྒྱས་འབྱོར་ལྡན་གྱིས་ལུང་བསྟན་དང་འཁྲིལ་ཏེ་ ལྷ་ཁང་གི་
རྩིག་འགྱམ་རྡོ་ཕུ་གསུམ་གྱི་གུ་ལས་ཡར་རྩིགཔ་རྐྱབ་ཞིནམ་ལས་བཞེངས་ནི་འདི་
གིས་ མཚན་ཡང་རྡོ་གསུམ་དགོན་པ་ཟེར་དར་ཁྱབ་སོང་ནུག་ཟེར་ཨིན་པས། དགོན་

བཀྲིས་རྫས་བརྒྱད་ཆ་ཚང་བའི་རྡོ་ལེབ་རང་བྱོན། རྟ་མཆོག་གི་ཞབས་རྗེས།

བཙན་ཏོག་རྒེད་འོག།

པ་ལུ་འགྱོཝ་ད་ མི་ཉ་ས་ཁ་ཟེར་སར་གསངམ་གི་ཞབས་རྗེས་ འདི་ཁ་ལས་འགྱོཝ་ད་ 
གནམ་ལྕགས་བཀག་བཀགཔ་གི་རྡོ་ཕུང་སྦོམ་ཅིག་མཇལ་ནི་ཡོད། འདི་གི་གཡོན་ཧོང་
ལུ་མ་ཎི་རྡོ་ཕུང་ཟེར་སར་ རྡོ་གུ་གསངམ་གི་ཕྱག་གིས་བྲིས་གནང་བའི་མ་ཎི་མཇལ་ནི་
འདུག། དེ་ཁ་ལས་ཡར་འགྱོཝ་ད་ བླ་མཚོ་དང་ གསངམ་གི་བྷ་ག་ ཆིབས་ཀྱི་ཞབས་
རྗེས་ཚུ་མཇལ་ནི་ཡོད་ཟེར་ཨིན་པས།  ལྷ་ཁང་གི་མཐའ་འཁོར་ལུ་ སྒྲུབ་ཕུག་གཅིག་
མཇལ་ནི་ཡོད་པའི་ཁར་ དེའི་སྦོ་ལོགས་ཁར་ བླམ་སངས་རྒྱས་འབྱོར་ལྡན་ཁོ་རང་
གིས་ཁོ་རང་ མེ་མཆོད་ཕུལ་ཏེ་ཞིང་ཁམས་ལུ་བྱོན་པའི་ཐབ་ཁུང་སྒོ་བཞི་ཡོད་མི་ཅིག་
ཡང་མཇལ་ནི་འདུག དེ་མ་ཚད་ ལྷ་ཁང་འདི་ རྡོ་གསུམ་གུ་བཞེངས་ཡོད་པའི་རྡོ་ཕུ་ཅིག་
ཡང་མཇལ་ནི་འདུག། དེའི་གུ་ལུ་རི་འདི་གི་མིང་དེ་ཡང་ བུམོ་སྤུན་བདུན་ཟེར་སླབ་སྲོལ་
ཡོདཔ་ཨིན་མས། བུམོ་སྤུན་བདུན་ལས་ བུམོ་གཅིག་ཚོང་འདུས་སོང་སྟེ་ལོགཔ་ད་་རི་
དེའི་རྩ་བར་ལྷོདཔ་ད་ ནམ་ལངས་སོངམ་ལས་་ དེ་ཁར་འགྱོ་མ་ཚུགས་པར་ མོ་རའི་རྡོ་
ཕད་མགུ་ལུ་སྤུབས་ཏེ་ཡོདཔ་ལས་ རི་དེའི་བྱག་གི་མིང་ཡང་ རྡོ་ཕད་ཅུང་ཟེར་སླབ་མི་དེ་
ཡང་མཇལ་ནི་འདུག། 

སྒྲུབ་ཕུག། རྩིག་པའི་ཐབ་ཁུང་།

༡༧ བྲག་ནག་བསམ་གཏན་ཆོས་གླིང་།                                       
རྒྱ་མཚོའི་ཁ་ལས་མཐོ་ཚད་མི་ཀྲར ༣༣༣༠ 
གི་ས་ཁར་ཆགས་ཏེ་ཡོད་པའི་དགོན་པ་འདི་ 
མི་ཕམ་ཆོས་རྒྱལ་གྱི་སློབ་མ་བླམ་གྲུབ་ཐོབ་
ཆོས་རྒྱལ་རྡོ་རྗེ་གིས་གདན་ས་བཅགས་ནུག་
ཟེར་ཨིན་པས། འདི་ཁར་འགྱོ་སའི་ལམ་
ཕྱྭ་རི་ཟམ་པ་ལས་ཡར་དུས་ཡུན་ཆུ་ཚོད་ ༣ 
ལྷགཔ་ཅིག་ལུ་ལྷོདཔ་ཨིན། ལྷ་ཁང་གི་འོག་
ལུ་ཞབས་རྗེས་ཐང་ཟེར་སར་ ཤུག་པ་ཤིང་
གི་རྩ་བར་རྡོ་ལེབ་ཅིག་ལུ་ བླ་མའི་ཞབས་
གཡོན་པའི་ཞབས་རྗེས་དང་ ཕྱག་མཛུབ་ཀྱི་
པར་ཚུ་མཇལ་ནི་ཡོད། ལྷ་ཁང་གི་ལྟག་ལུ་ 
བྲག་གི་ལོགས་ལུ་བླ་མའི་སྒྲུབ་ཕུག་དང་ གསོལ་ཐབ་ཀྱི་རྩིགཔ་ སྒྲུབ་ཕུག་གི་སྦོ་
ལོགས་ཁར་ བླ་མའི་ཕྱག་མཛུབ་ཀྱིས་བཏོན་པའི་གྲུབ་ཆུ་རྡོ་སྒྲོམ་བསྒྲིགས་བཞག་མི་
ཚུ་མཇལ་ནི་ཡོདཔ་ཨིན།

༡༨ དུང་རི་ལ་གུ་རུའི་གནས།  
དུང་རི་ལ་གུ་རུའི་གནས་འདི་ དྭངས་དཀར་ཕ་ཁའི་གཡུས་ཚན་གྱི་རི་མགོ་ལུ་ཆགས་
ཏེ་ཡོད་པའི་གནས་འདི་ཁར་ བྱག་ཕུག་ཅིག་ནང་ རྡོ་རང་བྱོན་གྱི་ཕུར་པ་ཅིག་དང་ དུང་

བྲག་ནག་བསམ་གཏན་ཆོས་གླིང་ལྷ་ཁང་།

བཙན་ཏོག་རྒེད་འོག།

ཆ་གཅིག་ དེ་ལས་གྲུབ་ཆུ་ཅིག་མཇལ་ནི་ཡོདཔ་མ་ཚད་ འདི་གི་རྒྱབ་ལས་མར་འབབ་
འགྱོཝ་ད་ གུ་རུའི་སྒྲུབ་ཕུག་ཅིག་ཡོད་མི་དེ་ནང་ རྡོ་རང་བྱུང་གི་གསོལ་ཐབ་ རྡོའི་མཆོད་
རྫས་ཚུ་ཡོད་ཟེར་བཤདཔ་ཨིན་པས།

༡༩ བྲག་སྐྱེས་གངས།
བྲག་སྐྱེད་གངས་ཀྱི་གནས་འདི་ སངས་རྒྱས་རྒྱབ་གཡུས་ཚན་གྱི་རི་མགོ་ལུ་ ཇོ་བོ་
བྲག་སྐྱེས་པའི་གནས་ཡོད་ཟེར་ཨིན་པས། རྟོགས་ལྡན་ཕ་ཇོ་འབྲུག་སྒོམ་ཞིག་པོ་
མཆོག་ གཞི་བདག་བྲག་སྐྱེས་ཀྱིས་གདན་འདྲེན་ཞུཝ་བཞིན་དུ་བྱོན་སྦེ་ ཞག་ཉི་ཤུ་
རྩ་གཅིག་སྒྲུབ་པ་གནང་སྟེ་བཞུགས་ས་ཨིན་པའི་ཁུངས་དང་ འདི་ཁར་སྒྲུབ་ཕུག་དང་ 
གསོལ་ཐབ་ལ་སོགས་པའི་གནས་ལེ་ཤ་ཅིག་མཇལ་ནི་ཡོད་ཟེར་ཨིན་མས།

༢༠ བཙན་ཏོག་ཆུ་ཡུར་གཡུས་ཚན་གྱི་གནས།
བཙན་ཏོག་ཆུ་ཡུར་གཡུས་ཚན་ནང་
ལུ་ བླམ་འབྲུག་པ་ཀུན་ལེགས་ཀྱིས་ 
ཉིམ་ཐགཔ་གིས་བཏགས་བཞག་
གནང་སྟེ་ ཉིནམ་གཅིག་ནང་ལུ་ 
བཞེངས་ཡོད་པའི་མཆོད་རྟེན་རྐང་
གཉིསམ་ཅིག་མཇལ་ནི་ཡོདཔ་ཨིན། 

བཙན་ཏོག་ཆུ་ཡུར་གཡུས་ཚན།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

མཆོད་རྟེན་གྱི ་སྦོ་ལོགས་ཁར་  
རྡོའི་གུ་ཐིག་ཁྲ་བཀལ་ཡོད་མི་
ཅིག་མཇལ་ནི་ཡོདཔ་མ་ཚད་ 
རྡོའི་མ་ཎི ་རང་བྱོན་ཅིག་ཡང་
མཇལ་ནི་ཡོདཔ་ཨིན། 

ད་རུང་ མཆོད་རྟེན་ཡོད་སའི་
གཡུས་ཚན་གྱི་སྦོ་ལོགས་ཁ་རང་ 
བླམ་འབྲུག་པ་ཀུན་ལེགས་ཀྱིས་
ཤིང་གཅིག་གི་རྩ་བ་ལས་ གྲུབ་
ཆུ་ཅིག་བཏོན་གནང་ཡོད་མི་འདི་ 
ཡ་མཚན་ཆེ་ཏོག་ཏོ་སྦེ་ གནམ་
དགུན་ཚ་ཏོམ་དང་ གནམ་བྱཱར་
ལུ་ཁོདམ་སྦེ་འཐོན་དོ་ཡོད་མི་དེ་ 
ད་རེས་ནངས་པ་གཡུས་ཁའི་མི་
སེར་ཚུ་གིས་ འཐུང་ཆུ་སྦེ་ ལག་
ལེན་འཐབ་སྟེ་གཡུས་སྒོ་གཞན་
ལུ་ རེ་མི་དགོ་པར་ རང་གིས་རང་
དབང་སྦེ་སྤྱོད་པའི་གོ་སྐབས་ཐོབ་
སྟེ་འདུག།

བླམ་འབྲུག་པ་ཀུན་ལེགས་ཀྱི་གྲུབ་ཆུ།

རྩིས་ཐོ་བཞག་སའི་རྡོ།

རྡོའི་མ་ཎི་རང་བྱོན།

བཙན་ཏོག་རྒེད་འོག།



གནས་ཡིག་ཀུན་ཕན་ལམ་སྟོན།

༢༡ མགོ་ཉལ་རྩ་བ་གུ་རུའི་གནས།
སྤ་རོ་རྫོང་ཁག་ བཙན་ཏོག་རྒེད་འོག་མགོ་ཉལ་རྩ་བ་ལུ་ཡོད་པའི་ གུ་རུའི་གནས་འདི་ 
སྤྱིར་བཏང་མི་སེར་གྱི་ རྡོ་རྗེ་ཕག་མོའི་གནས་སྦེ་བརྩི་སྲོལ་ཡོད་མི་དེ་ གཡུས་དེ་ཁའི་
རྩིསཔ་ཅིག་གིས་ བླམ་རྒྱ་ཕག་ཟེར་མི་དེ་ཞུ་སྟེ་ ཚོགས་འཁོར་ཅིག་བསྐོར་བར་འགྱོ་
བའི་སྐབས་ལུ་ བྱག་ཕུག་དེ་ཁ་ལས་ ཕགཔ་ཅིག་ཐོན་འགྱོ་སར་མཐོང་ཡོདཔ་ལས་ 

མཆོད་རྟེན་རྐང་གཉིསམ། དང་ཕུ་གི་རྡོའི་རང་འཐག།

མགོ་ཉལ་རྩ་བ་གུ་རུའི་གནས་ཀྱི་ཆགས་ཚུལ།

གནས་དེ་རྡོ་རྗེ་ཕག་མོའི་གནས་སྦེ་ རྩིས་སྲོལ་ཡོད་རུང་ མ་གཞི་གནས་ཀྱི་ཆགས་
ཚུལ་དང་ གནས་སྟངས་ག་ར་བལྟཝ་ད་ གུ་རུའི་སྒྲུབ་ཕུག་དངོས་སུ་སྦེ་མཇལ་ནི་
ཡོདཔ་ཨིན། 

གནས་དེ་ཁར་ མགོ་ཉལ་རྩ་བ་དམག་ཁང་གི་གུ་ལས་ཁ་ཡར་བལྟ་སྟེ་ དུས་ཡུན་སྐར་
མ་ ༢༥ དེ་ཅིག་འགྱོཝ་ད་ལུ་གནས་དེ་ཁར་ལྷོདཔ་ཨིན་པས། གནས་དེ་ གནས་ཕུག་
ཆུ་ཟེར་མི་གི་མཐའ་མར་ བྱག་ཕུག་རང་བྱོན་གྱི་གཡས་གཡོན་གྱི་ དོང་ནང་ན་འཛུལཝ་
ད་ལུ་ ཡ་མཚན་ཆེ་ཏོག་ཏོ་ལེ་ཤ་ཅིག་
རང་མཇལ་ནི་ཡོདཔ་ཨིན། བྱག་ཕུག་
གི་ཕྱི་ཁར་ དུང་དཀར་གཤོག་ཅན་རང་
བྱོན་དང་ ཕུར་པ་རང་བྱོན་ དེ་ལས་ སྒོམ་
ཞྭ་རང་བྱོན་ ཚེ་གཏོར་རང་བྱོན་ཚུ་བྱག་
ཕུག་གི་ཕྱི་ཁ་ལས་མཇལ་ཚུགསཔ་
ཨིན།

དེ་ཡང་ བྱག་ཕུག་གཡས་ཀྱི་ནང་ན་ 
སྒྲུབ་ཕུག་དང་ གུ་རུའི་སྐུ་འདྲ་ སྒྲོལ་
མ་ཉེར་གཅིག་ བྱེ་མའི་མཆོད་རྟེན་ རྡོ་
གཞོང་ནང་ཆུ་འབབ་ཡོད་མི་ དེ་ལས་ལྷ་
ཚོགས་རང་བྱོན་ཚུ་མཇལ་ནི་འདུག།

གཡས་ཀྱི་གནས་སྒོ།

གནས་ནང་གི་བྱག་ལྷ་ཚོགས་རང་བྱོན།

བཙན་ཏོག་རྒེད་འོག།

བྱག་ཕུག་གི་གཡོན་ཁ་ཐུག་ལུ་ ད་རུང་སྒྲུབ་ཕུག་གཅིག་མཇལ་ནི་ཡོད་མི་དེ་ནང་ 
སེམས་ཅན་གྱི་མགོ་བརྙན་སྣ་ཚོགས་མཇལ་ནི་ཡོད་པའི་ཁར་ ནང་ན་ དབྱིབས་མཆོད་
རྟེན་གྱི་རྣམ་པ་ལས་ གྲུབ་ཆུ་ཡ་མཚན་ཆེ་ཏོག་ཏོ་སྦེ་ འབབ་དོ་ཡོདཔ་ལས་དྲི་བཟང་
དང་ག་པུར་གྱི་བཟང་དྲི་དང་བཅསཔ་སྦེ་མཇལ་ནི་འདུག། ད་རུང་ དེའི་ཟུར་ཁར་ བྱག་
གི་ནང་ན་ལས་ གྲུབ་ཆུ་འབབ་ཡོད་མི་དེ་ བྱག་གི་ཕྱི་ཁར་ག་ཏེ་ཡང་ཐོན་ནི་མེད་མི་ 
གཞན་དང་མ་འདྲཝ་ཅིག་ཨིན་པས། དེ་མ་ཚད་ ལྷ་ཚོགས་རང་བྱོན་དང་ སྦུལ་རང་བྱོན་
ཚུ་ ཡ་མཚན་ཆེ་ཏོག་ཏོ་སྦེ་མཇལ་ནི་ཡོད། 

གནས་ནང་གི་བྱག་མཆོད་རྟེན་རང་བྱོན།

རྡོ་རྗེ་ཕག་མོ་རང་བྱོན།

བྱག་ནང་ན་གི་གྲུབ་ཆུ།

དཔག་བསམ་ལྗོན་ཤིང་རང་བྱོན།



95

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༢༢ གཅལ་ཁ་བྲག་གི་གནས།
པདྨའི་ཐང་ཡིག་ལས། དཔྱལ་གྱི་བྲག་ལ་སྦས་པའི་གཏེར་ཀ་འདི༔ མི་བཞག་འདོན་
པའི་རྟགས་དེར་བསྟན་ནས་བྱུང་༔ ཨུ་རྒྱན་བསམ་གཏན་གླིང་པ་ཞེས་བྱ་འབྱུང་། །ཞེས་
གསུངས་དོ་བཟུམ་སྦེ་ དཔྱལ་ཁའི་བྲག་དང་ ཅལ་ཁ་བྲག་ཟེར་བའི་ རྫོང་ཤུལ་འདི་ སྤ་
རོ་བཙན་ཏོག་རྒེད་འོག་ནུབ་རི་ལུ་ཡོད། རྗེ་མཁན་ཁྲི་རབས་རེ་དགུ་པ་སྐྱབས་རྗེ་ རྗེ་
མཁན་དགེ་འདུན་རིན་ཆེན་གྱིས་མཛད་པའི་ ལྷོ་འབྲུག་ཆོས་འབྱུང་ནང་ རབ་བྱུང་ ༤ པ་
དང་ སྤྱི་ལོ་ ༡༢༠༧-༡༢༦༦ ནང་ བླ་མ་ལྷ་ནང་པ་གིས་ རྫོང་བཏབ་ཡོད་པའི་ལོ་རྒྱུས་
བཀོད་དེ་འདུག། དད་པའི་ས་བོན་གླེགས་བམ་དང་པའི་ནང་ མི་རབས་ཀྱི་ངག་རྒྱུན་ལུ་ 
ད་རེས་ནངས་པ་རྩིག་ཤུལ་དང་ འདི་གི་མཐའ་འཁོར་ལུ་ བུ་སློབ་ཚུ་གི་མཚམས་ཁང་
གི་ཤུལ་ཨིན་ཟེརཝ་ཡང་ ལེ་ཤ་ཅིག་ཡོད་པའི་ཁར་ སྒྲུབ་ཕུག་ཅིག་ནང་ རྡོ་གུ་འདི་ཨིན་
ཟེར་ངོས་འཛིན་འབད་མ་ཚུགས་པའི་ ཞལ་འབག་གི་པར་དོད་རིལ་རི་ཅིག་དང་ ཕྱག་
རྗེས་ཅིག་ཡང་འདུག། དེ་ལས་རྫོང་གི་རྩིག་ཤུལ་ཨིན་ཟེར་བའི་སྦོ་ལོགས་ཁར་ ཕག་
རིའི་ཀཱ་ལིའི་དུར་ཁྲོད་དང་ དབྱེ་བ་ག་ནི་ཡང་མེད་ཟེར་བའི་ དུར་ཁྲོད་ཅིག་འདུག།

དེ་ལས་ གཅལ་ཁའི་དམག་ཁང་གི་ལྟག་ལུ་ཡོད་པའི་་རྣམ་སྲས་བྲག་ཟེར་བའི་ རྡོ་
ཕུག་གུ་ཨང་དར་གྱི་པར་དང་ རྡོ་ཕུ་འདི་གི་གཡས་དང་གཡོན་ལུ་ ཕོ་ཆུ་དང་མོ་ཆུ་
ཟེར་སླབ་སྲོལ་ཡོད་ལུགས་བཀོད་དེ་འདུག།  ད་རུང་ མཐོང་སྣང་མ་འདྲཝ་ལེ་ཤ་ཡོད་
པའི་ གཅལ་ཁ་འདི་ལས་ རབ་བྱུང་དང་པ་སྐོར་ཆ་ལུ་བྱོན་མི་ གཏེར་སྟོན་རཀྵ་ཆོས་
འབར་མཆོག་གིས་ མ་མོའི་རྒྱུད་དང་འཇིག་རྟེན་དྲེགས་པའི་སྒྲུབ་ཐབས་ལ་སོགས་པ་ 
གཏེར་ལས་བཞེས་གནངམ་མ་ཚད་ གཏེར་ཆོས་འདི་གི་སྒོ་ལས་ འགྲོ་དོན་བསྐྱངས་

བཙན་ཏོག་རྒེད་འོག།

ཡོད་ཚུལ་དང་། འདི་དང་འདྲ་བར་རབ་བྱུང་གཉིས་པ་སྐོར་ཆ་བྱོན་མི་ གཏེར་སྟོན་ཀུ་
ས་སྨན་པ་མཆོག་གིས་ བྱག་སྡིག་པ་རུ་འཛིང་འདྲ་བ་ལས་ སྨན་གྱི་ཆོས་སྐོར་གཏེར་
དང་ ཤངས་ཀྱི་དབྱིབས་འདྲ་བ་ལས་ བོན་གཏེར་སྤྱན་དྲངས་ཏེ་ འགྲོ་དོན་མཛད་ཡོད་
པའི་ལོ་རྒྱུས་དང་ གཏེར་སྟོན་ལྷ་བཙུན་སྔོན་མོ་གིས་ཡང་ གཏེར་གྱི་ཁ་བྱང་གནང་སྟེ་ 
ཁོ་རང་མ་ལྷོད་པར་དགེ་སློང་གཉིས་ལུ་ ལམ་སྟོན་གནང་སྟེ་ གཅལ་ཁ་བྲག་ལས་ 
གཏེར་བཏོན་པར་བཏང་རུང་ གཏེར་བཏོན་མ་ཚུགས་པའི་་ཁ་བྱང་དེ་ གཏེར་སྟོན་སེ་སྟོན་
རིང་མོའི་ཕྱག་ལུ་ ལྷོད་པ་བཞིན་དུ་ བྲག་དམར་གཏིང་རིང་ཕུག་པ་ལས་ གཏེར་ཆོས་
དྲག་སྔགས་ལེ་ཤ་སྤྱན་དྲངས་ནུག། གཏེར་སྟོན་བརྩོན་འགྲུས་སེང་གེ་གིས་ཡང་ སྤ་རོ་
གཅལ་གྱི་བྲག་ དྲག་དམར་སྟག་ཚང་ཁོལ་མ་ལས་ གཤིན་རྗེ་དོང་བདག་གཤན་ལག་
རིང་ རྡོ་རྗེ་བྲག་བཙན་གྱི་ཆོས་འཁོར་ཚུ་གཏེར་བཞེས་ནུག།

མཆན། ས་གནས་ཀྱི་མིང་གི་ཡིག་སྡེབ་མ་འདྲཝ་ དཔྱལ་གྱི་བྲག་ ཅལ་དང་གཅལ་ 
སྤྱལ་ཟེར་ལེ་ཤ་འཐོན་ནི་ཡོད་རུང་ གཅལ་གྱི་བྲག་ཟེར་མང་སུ་འཐོན་ནི་ཡོདཔ་ལས་ 
འདི་ནང་ལུ་གཅལ་ཟེར་ཆ་བཞག་ཡོད།

༢༣ ལྷ་ལྡིང་གཙུག་ལག་ཁང་།
རྗེ་མཁན་ཁྲི་རབས་རེ་དགུ་པ་སྐྱབས་རྗེ་ རྗེ་མཁན་དགེ་འདུན་རིན་ཆེན་གྱིས་མཛད་
པའི་ ལྷོ་འབྲུག་ཆོས་འབྱུང་ནང་ རབ་བྱུང་ལྔ་པའམ་ སྤྱི་ལོ་ ༡༢༦༧-༡༣༢༦ གི་
ནང་ ས་སྐྱ་གོང་མའི་གདུང་རབས་ལས་བྱོན་པའི་ བུ་མོ་རིགས་ལྡན་མཁའ་འགྲོ་མ་
མེ་ཏོག་གསལ་སྒྲོན་ཟེར་མི་ཅིག་དང་། གྲུབ་ཐོབ་ཆེན་པོ་དཔའ་བོ་སྟག་ཤམ་ཅན་ སྐུ་

འཁོར་དག་པ་ཅིག་དང་བཅསཔ་སྦེ་ རྒྱལ་ཁབ་འདི་ནང་གནས་གཟིགས་པ་བྱོནམ་དང་
འབྲེལ་ ཞབས་བསྐོར་ལུ་བྱོན་པའི་སྐབས་ ཟངས་ཐང་ལུ་དགུང་ཞག་བཞུགསཔ་ད་ དྲོ་
པ་ཁམས་ཅིག་གི་གཟིགས་སྣང་ལུ་ རི་བོ་ལྷུན་ཆགས་པའི་ནགས་ཚལ་གྱི་ལྡིང་ཁང་
ནང་ ལྷ་དང་ལྷ་མོ་ལེ་ཤ་ཅིག་ གནམ་ཁར་འཕུར་ཏེ་ལྡིང་བསྐོར་རྐྱབ་སྡོདཔ་གཟིགསཔ་
ལས་ བླམ་དང་ལྷའི་ལུང་བསྟན་ལུ་དགོངས་ཏེ་ རི་དེ་ཁར་བྱོན་ཞིནམ་ལས་ ས་གནས་
ཀྱི་མིང་ཡང་ ལྷ་ལྡིང་ཟེར་བཏགས་གནང་ཡོདཔ་མ་ཚད་ ས་དཔྱད་ག་ནི་བ་ལེགས་
ཤོམ་གཟིགས་ཏེ་ བཞུགས་སྒར་བཅགས་ཞིནམ་ལས་ སྲས་མོའི་ཁྱད་ནོར་དེ་ཚུ་གིས་ 
གཙུག་ལག་ཁང་བཞེངས་ཡོད་ལུགས་བཀོད་དེ་འདུག། ལྷ་ཁང་འདི་གི་འོག་ལུ་ གྲུབ་

བཙན་ཏོག་རྒེད་འོག།

ལྷ་ལྡིང་གཙུག་ལག་ཁང་།

ཆུ་ཅིག་ཡང་མཇལ་ནི་ཡོདཔ་ཨིན་པས།



99

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ལམ་གོང་རྒེད་འོག

༡ སྤ་རོ་སྐྱེར་ཆུ་ལྷ་ཁང་།
ལམ་གོང་རྒེད་འོག་ལུ་ཡོད་པའི་ སྐྱེར་ཆུ་ལྷ་ཁང་འདི་ སྤྱི་ལོ་ ༦༥༣ ནང་ བོད་ཀྱི་
ཆོས་རྒྱལ་སྲོང་བཙན་སྒམ་པོ་གིས་ ཉིནམ་གཅིག་ནང་ལུ་ ལྷ་ཁང་བརྒྱ་དང་རྩ་བརྒྱད་
བཞེངས་ཡོད་པའི་གྲལ་ལས་གཅིག་ཨིན་པས། གུ་རུ་རིན་པོ་ཆེ་གིས་ ལྷ་ཁང་དེ་ནང་
བྱོན་ཏེ་ ཆོས་ནོར་དང་ཟབ་གཏེར་ དམ་རྫས་ཀྱི་གཏེར་ཁ་ལེ་ཤ་ཅིག་རང་སྦས་གནང་
ཡོདཔ་ཨིན་པས། དེ་མ་ཚད་ གཏེར་སྟོན་གྱི་བླམ་གྲུམ་པ་གིས་ རབ་བྱུང་དང་པ་སྐོར་
ཆ་ཅིག་ལུ་ ལྷ་ཁང་གི་ཡ་ཐེམ་ལས་གཟའ་རྒོད་སྤུ་གྲིའི་དྲག་སྔགས་ཧོམ་ཁུང་མ་སྤྱན་
དྲངས་ཡོད་པའི་ལོ་རྒྱུས་འདུག། སྐྱེར་ཆུ་ལྷ་ཁང་ངོ་མ་འདི་ ཇོ་བོའི་བཞུགས་ཁང་གྲུ་
བཞི་མ་རྐྱངམ་གཅིག་ཨིན་རུང་ ཕྱིའི་ཚོགས་ཁང་འདི་ ཤུལ་ལས་རྗེ་མཁན་ཁྲི་རབས་ 
༢༥ པ་ཤེས་རབ་རྒྱལ་མཚན་གྱིས་བཞེངས་གནང་ཡོདཔ་ཨིན་པས། 

སྤ་རོ་སྐྱེར་ཆུ་ལྷ་ཁང་།

ཇོ་བོ་ལྷ་ཁང་གི་གཡས་ཁ་ཐུག་ལུ་ གུ་རུ་ལྷ་ཁང་ཅིག་ཡོད་མི་འདི་ ཝ་ནག་ཁ་གཉེརཔ་
སྦུབ་ཅུ་རྒྱལ་མོ་གིས་ དུས་རབས་ ༢༠ པའི་ནང་བཞེངས་ཡོདཔ་དང་ གཡོན་ཁ་ཐུག་
གི་གུ་རུ་ལྷ་ཁང་འདི་ སྤྱི་ལོ་ ༡༩༦༧ ལས་མི་དབང་འབྲུག་རྒྱལ་བཞི་པའི་རྒྱལ་ཡུམ་ 
ཨ་ཞེ་སྐལ་བཟང་ཆོས་སྒྲོན་དབང་ཕྱུག་གིས་བཞེངས་ཏེ་ སྐྱབས་རྗེ་དིལ་མགོ་མཁྱེན་
བརྩེ་རིན་པོ་ཆེ་གིས་ རབ་གནས་མཛད་གནང་ནུག།

༢ བླམ་འབྲུག་པ་ཀུན་ལེགས་ཀྱི་གནས།
ཨང་རྒས་ཨ་སྐྱིད་ཀྱི་ཕུང་པོ་དུར་ཁྲོད་ལུ་བསྐྱལ་གནང་བ།
ཆོས་རྗེ་འབྲུག་པ་ཀུན་ལེགས་མཆོག་ སྤ་གྲོའི་གཞུང་ཁ་ལས་སྦེ་མར་བྱོན་ཏེ་ རྒྱ་གར་
ཐང་ལུ་ཕེབས་ད་ དེ་ཁའི་མི་ཆ་ཁྱབ་ཀྱིས་ ཕྱུགམོ་ཨང་རྒས་ཨ་སྐྱིད་ཟེར་མི་ཤི་སྟེ་ཡོད་
མི་འདི་ལུ་ ཟས་བསྔོ་འབད་བའི་སྐབས་ལུ་ མར་ལས་ ཆོསཔ་ཅིག་འགྱོ་་སར་མཐོང་
སྟེ་ ཡར་གདན་འདྲེན་ཞུ་ཞིནམ་ལས་ ཆོསཔ་ལུ་ ཆང་བཞེས་་ཟེར་ཞུ་བའི་སྐབས་ 
བླམ་གིས་ཡང་ གནམ་སོ་ཁ་ལུ་ ཆང་འཐུང་ནི་ཡོད་པ་ཅིན་ ལེགས་ཤོམ་ཨིན་ཟེར་

ཨང་རྒས་ཨ་སྐྱིད་ཀྱི་ཁང་ཤུལ།

གསུངསམ་ད་ ཁོང་གིས་ ཁྱོད་ཆོསཔ་ཅིག་ཨིན་པས་ ཆང་བཞེས་ཚར་ཞིནམ་ལས་ 
ཨང་རྒས་ཀྱི་རོ་བསྡུ་ནིའི་ལཱ་ཡང་ ཁྱོད་ཀྱིས་འབད་གནང་ཟེར་ཞུཝ་ད་ བླམ་གིས་ ཡ་ཁོ་
རེ་ ཟ་ཆེ་རུང་རོ་མ་འཁུར། །ཉམས་དགའ་རུང་བརྡར་མ་བརྡུང་། །ཟེར་བའི་དཔྱེ་འདུག། 
ང་རོ་བསྡུ་ནིའི་དོན་ལུ་ལཱ་འཚོལ་ཏེ་འོང་མིའི་ སྤྱང་ཀ་རང་འདི་མེན་ཟེར་གསུངས་ཏེ་ཞལ་
གྱིས་མ་བཞེས་པས། ད་རུང་ ཁོང་ཆ་ཁྱབ་ཀྱིས་ ཨུ་ཚུགས་རྐྱབ་སྟེ་ ཉན་རང་མ་བཏུབ་
ལས་ བླམ་གིས་ ཡ་ཡ་དེ་སྦེ་ཨིན་པ་ཅིན་ རོ་བསྡུ་རྐྱབ་ནིའི་ལཱ་ང་གིས་འབད་གེ་ དུར་
ཁྲོད་ག་ཏེ་ཡོདཔ་སྨོ་ཟེར་གསུངསམ་ད་ མི་འདི་ཚུ་གིས་ ཨ་ཡ་གི་རི་མཇུག་ལུ་ཡོད་
ཟེར་ལག་པའི་མཛུབ་མོ་དཔག་སྟེ་སྟོན་ནུག 

བླམ་གིས་ དུར་ཁྲོད་རི་ཁར་ཨིན་པ་ཅིན་ ང་ལུ་རྟས་ཐག་གཅིག་འབག་ཤོག་ཟེར་
གསུངས་ཏེ་ མི་འདི་ཚུ་གིས་ རྟས་ཐག་འབག་འོང་སྦེ་ཕུལཝ་ད་ བླམ་གིས་རྟས་ཐག་
འདི་གིས་ ཨང་རྒས་ཀྱི་ཕུང་པོ་གུ་དྲངས་ཞིན་ན་ དེ་སྦེ་གསུངས་ནུག རྒན་མོ་མ་ཉལ་
རྒན་མོ་ལོངས། །རྒན་མོ་འཁོར་བའི་འདམ་ལས་ལོངས། །དང་པོ་སྐྱེ་དོན་མེད་པར་
སྐྱེས། །ད་ལྟ་འཆི་དོན་མེད་པར་འཆི། །རང་སེམས་གར་འགྲོ་མི་ཤེས་པར། །རོ་ཁོག་བུ་
ཚའི་མདུན་དུ་བོར། །བུ་ཚ་ཡོད་ཀྱང་འཁུར་མཁན་མེད། །གཅེས་འཛིན་ངོ་ཚའི་གོས་དང་
བྲལ། །སྐྱུག་བྲོ་མི་གཙང་འཛག་གིན་འདུག །རྒན་མོ་མ་བསྡད་རྒན་མོ་འགྲོ། །རྒན་མོ་
ཐར་པའི་ལམ་དུ་འགྲོ། །ཟེར་གསུངསམ་ཅིག་ ཨང་རྒས་ཀྱི་ཕུངམོ་དེ་གིས་ རྐངམ་
བཙུགས་ཏེ་སྒུར་སྒུར་བཏང་སྟེ་ ཧེ་མར་འགྱོ། བླམ་གིས་ རྟས་ཐག་ཕྱག་ལུ་བསྣམས་
སྦེ་ རྟིང་ཤུལ་བདའ་བྱོན་ཏེ་ དུར་ཁྲོད་ཁར་ལྷོདཔ་ད་ ཨང་རྒས་ཀྱིས་ ལགཔ་ཐལ་མོ་
སྦྱར་ཞིནམ་ལས་ ཆོས་རྗེ་འབྲུག་པ་ཀུན་ལེགས་ ང་ཐར་པའི་ལམ་ལུ་བཀལ་གནང་མི་

ལམ་གོང་རྒེད་འོག།

འདི་ལུ་ ག་ཅི་དེ་བཀའ་དྲིན་ཆེ་ཡི་ཟེར་ཞུ་ཞིན་ན་ ཐབ་ཁུང་གི་ནང་ན་འགྱོ་སྦེ་སྡོད་ནུག།

དེ་ལས་ཆོས་རྗེ་འབྲུག་པ་ཀུན་ལེགས་ཀྱིས་ ང་གིས་ཨང་རྒས་འདི་ ཐར་པའི་ལམ་
ལུ་བསྐྱལ་ད་ཡི། ད་ཁྱོད་རང་ཆ་ཁྱབ་ཀྱིས་ རོ་མེ་བཏང་ད་ཟེར་གསུངས་སྦེ་འབྱོན་ནི་
འབདཝ་ད། སྦྱིན་བདག་ཆ་ཁྱབ་ཀྱིས་ བླམ་ལོག་མ་འབྱོན་པའི་ཧེ་མར་ ཕུལ་ཆ་དེ་
བཞེས་གནང་དགོ། ཕག་པའི་མགུ་ཏོ་འདི་ གསོལ་དཀྲུམ་སྦེ་ཕུལ་ནུག།  དེ་ལས་ 
བླམ་གིས་ ཕག་པའི་མགུ་ཏོ་གུ་ ཕྱག་གི་མཛུབ་མོ་དཔག་ཞིན་ན་ འོག་ཁང་ནང་གི་དུར་
ཕག་ཁྱོད། །མགོ་མཇུག་མེད་པར་སྤུ་ཡིས་ཁེངས། །སྣ་ཡི་རྩེ་ལ་བོང་མཇེ་བཅིངས།། 
ཁྱོད་ཀྱང་འདི་ནང་མ་སྡོད་པར། །རྒན་མོའི་རྗེས་ལ་འགྲོ་རེ་རན། །ཟེར་གསུངས་ཞིནམ་
ལས་ ཕྱག་སེ་ཀྲོམ་གནང་བའི་སྐབས། ཕག་པའི་མགུ་ཏོ་ལས་འོད་འཁྱིལ་ལི་ལི་
གཅིག་ ནུབ་ཁ་ཐུག་ལུ་འགྱོ་སར་ དེ་ཁར་འཛོམས་མི་གེ་ར་གིས་མཐོང་ཡི་ཟེར་ 
གཏམ་སྙན་གྲགས་ག་ཏེ་ཡང་ཁྱབ་སོངམ་མ་ཚད་ ཞབས་ཏོག་དང་ཕུལ་ཆ་ག་དེམ་
ཅིག་རང་ཕུལ་རུང་ རྩ་ལས་མ་བཞེས་པར་བྱོན་སོང་ནུག

དུར་ཁྲོད་ཡོད་སའི་ས་ཁོངས།
ཆོས་རྗེ་འབྲུག་པ་ཀུན་ལེགས་ཀྱིས་ རྒྱ་གར་ཐང་གི་རྒན་མོ་ཨ་སྐྱིད་ཀྱི་རོ་ མེར་བཏང་
སར་བསྐྱལ་སའི་དུར་ཁྲོད་འདི་ སྤ་རོ་ལམ་གོང་རྒེད་འོག་རྒྱ་གར་ཐང་གཡུས་ཚན་གྱི་
མགུ་ལུ་འདུག ཚོང་འདུས་ལས་འབྲུག་རྒྱལ་རྫོང་ལུ་འགྱོ་སའི་གཞུང་ལམ་བདའ་སྟེ་
འགྱོཝ་ད་ ལམ་གོང་སློབ་གྲྭའི་ཟུར་ཁ་ལས་ཡར་སྣུམ་འཁོར་གསེབ་ལམ་བདའ་སྟེ་
འགྱོ་ཞིན་ན་ སློབ་གྲྭའི་ལྟག་གི་སྣུམ་འཁོར་གསེབ་ལམ་བདའ་སྟེ་ ཀི་ལོ་མི་ཀྲར་ ༡ 

གི་ས་ཁར་ལྷོདཔ་ད་ གཡོན་ཧོངས་ཀྱི་སྣུམ་འཁོར་གསེབ་ལམ་བདའ་སྟེ་ ཙན་དན་
ཤིང་གི་རྩ་བར་ལྷོད་པའི་འཕྲོས་ལས་ རྐང་སྟོང་སྦེ་དུས་ཡུན་སྐར་མ་ ༡༠ ལྷགཔ་ཅིག་
འགྱོ་དགོ་པའི་ས་ཁར་ཡོད། དུར་ཁྲོད་འདི་ འོད་ལུས་སྒང་ རྡོ་རོགས་ཁའི་སྒང་ མེ་ཏོག་
ལུངམ་སྒང་གསུམ་འཛོམས་སའི་ལུང་གཤོང་ནང་ བྱག་ཕག་པའི་མགུ་ཏོ་བཟུམ་ཡོད་
མི་ཅིག་ལུ་ཆགས་ཏེ་ཡོདཔ་ཨིན་རུང་། མི་ལོ་ ༤༠ དེ་ཅིག་གི་ཧེ་མར་ ཆུ་རུད་ཀྱིས་
འཕྱག་བདའ་ཡི་ཟེར་བཤདཔ་ཨིན་པས། འདི་གི་སྦོ་ལོགས་ཁར་ བཀའ་གདམས་
མཆོད་རྟེན་ཅིག་ཡོད་མི་དེ་ བླམ་འབྲུག་པ་ཀུན་ལེགས་ཀྱིས་ བྱིན་གྱིས་བརླབས་གནང་
གནངམ་ཨིན་ཟེར་བཤད་སྲོལ་འདུག། 

༣ དག་ཀོ་དགོན་པའི་གནས།
ཕ་དམ་པ་སངས་རྒྱས་ཀྱིས་དག་ཀོ་ཕུག་ལས་གཟིགསཔ་ད་ གཡུས་དེ་རྒྱ་གར་གྱི་
ཐང་དང་འདྲཝ་སྦེ་གཟིགས་ཡོདཔ་ལས་ ས་གནས་དེ་གི་མིང་ལུ་རྒྱ་གར་ཐང་ཟེར་
སླབ་ཨིན་པས། རྒྱ་གར་ཐང་ལས་སྦེ་འགྱོ་བ་ཅིན་ དམ་ཕུག་གམ་དག་ཀོ་དགོན་པའི་

དུར་ཁྲོད་ཀྱི་སྦོ་ལོགས་ཁར་ཡོད་པའི་མཆོད་རྟེན། དུར་ཁྲོད།

ལམ་གོང་རྒེད་འོག།

གནས་དེ་ གཡུས་དག་ཀོ་ཁ་ལས་ཁ་ཡར་བལྟ་སྟེ་ དུས་ཡུན་སྐར་མ་ ༡༠ དེ་ཅིག་
རྐང་ཐང་སྦེ་ རང་བཞིན་གྱིས་ཡོད་པའི་ རྡོའི་ཨས་ཁུག་གུ་ལས་ཡར་འཛེག་སྟེ་འགྱོཝ་
ད་ལྷོདཔ་ཨིན་པས། དག་ཀོ་དགོན་པའི་ལྷ་ཁང་གི་ཟུར་ཁར་སྒྲུབ་ཕུག་སྦོམ་ཅིག་ཡོད་
མི་དེ་ ཕ་དམ་པ་སངས་རྒྱས་ཀྱི་སྒྲུབ་ཕུག་ཨིནམ་ལས་ སྒྲུབ་ཕུག་དེ་ནང་དབུ་ཞྭ་རང་
བྱོན་དང་ རྡོར་དྲིལ་བཞག་སའི་སྟེགས་ཚུ་མཇལ་ནི་ཡོད་པའི་ཁར་ སྒྲུབ་ཕུག་གི་ཕྱི་ཁ་
ལུ་ དུང་དཀར་རང་བྱོན་དང་ གུ་རུ་རྡོ་རྗེ་གྲོ་ལོད་རང་བྱོན་ཚུ་མཇལ་ནི་འདུག། 

རྗེ་མཁན་ཁྲི་རབས་རེ་དགུ་པ་ དགེ་འདུན་རིན་ཆེན་གྱིས་མཛད་པའི་ལྷོའི་ཆོས་འབྱུང་བློ་
གསར་རྣ་བའི་རྒྱན་ནང་། ཡང་སྤ་གྲོ་སྐྱེར་ཆུའི་བྱང་ངོས་རི་འདབས་སུ་སྒྲུབ་ཁང་མཛད་
པས་དམ་ཁང་ཞེས་མིང་ཆགས་ཀྱང་། དེང་སང་སྒྲ་ཉམས་ཏེ་དག་ཀོ་དགོན་པ་ཟེར་ 
སླབ་སྲོལ་དར་ཁྱབ་སོང་ཡོད་ལུགས་བཀོད་དེ་འདུག།

དག་ཀོ་དགོན་པའི་གནས།

༤ དག་ཀོ་གཡུས་ཚན་མཐའ་འཁོར་གྱི་གནས།
དེ་ལས་ལྷ་ཁང་གི་འོག་ལུ་ ལུངམ་ཅིག་ནང་ལུ་ ཕ་དམ་པ་སངས་རྒྱས་ཀྱིས་བཙུགས་
པའི་ཆུ་རགས་ཡོད་རུང ཤུལ་ལས་ཆུ་རུད་ཀྱིས་གནོད་རྐྱེན་བྱུང་སྟེ་ ད་རེས་ཆུ་རགས་ཀྱི་
ཁབ་ཏོག་ཡ་གཅིག་མ་གཏོགས་མཇལ་ནི་མི་ནུག།  ཆུ་རགས་རྡོ་ཡ་གཅིགཔོ་དེ་ ད་
རེས་ནངས་པ་སྤ་རོ་ལྟ་རྫོང་ནང་ལུ་ཡོདཔ་ཨིན་པས།

ཨ་རིང་ཞིང་ཅིག་ནང་སྟོང་ཕུག་ཤིང་གི་རྩ་བ་ལས་ ཕ་དམ་པ་སངས་རྒྱས་ཀྱི་ཕྱག་སེན་
གྱིས་བཏོན་གནང་བའི་ གྲུབ་ཆུ་ཅིག་མཇལ་ནི་ཡོད་མི་དེ་ དག་ཀོ་གཡུས་ཚན་གྱི་མི་
ཚུ་ ལོ་བསྟར་ཆོ་གུ་གཏངམ་ད་ མཆོད་པའི་ཆུ་དེ་དེ་ནང་ལས་དབོག་དགོཔ་ཨིན་པས།  
ཨིན་རུང་ ད་རེས་ནངས་པ་ཁྱིམ་གྱི་སྒོ་ཁ་ལུ་རང་ ཆུ་ལྷོད་དེ་ཡོདཔ་ལས་ ཆུ་དབོག་
སྟེ་མཆོདཔ་ཕུལ་ནིའི་སྲོལ་ཚུ་ཉམས་སོཔ་ལས་ གྲུབ་ཆུ་ལུ་ བརྩི་མཐོང་སྐྱེད་མི་དང་ 
བདག་འཛིན་འབད་མི་ཡང་མེདཔ་ཨིན་པས།

ཕ་དམ་པ་སངས་རྒྱས་ཀྱིས་བཙུགས་པའི་ཆུ་རགས་ཀྱི་རྡོ་ཡ་གཅིག།

ལམ་གོང་རྒེད་འོག།

ད་རུང་དེའི་འོག་གི་ཞིང་སྦོམ་ཅིག་གི་ མཐའ་མར་ཕ་དམ་པ་སངས་རྒྱས་བཞུགས་པའི་ 
བཞུགས་ཁྲི་ཅིག་ཡང་མཇལ་ནི་འདུག།

ཞིང་ཅིག་གི་མཐའ་མར་ ཕ་དམ་པ་སངས་རྒྱས་ཀྱི་ཞབས་ཀྱི་པུས་མོའི་རྗེས་ཨིན་ཟེར་
བཤད་མི་ཚུ་ཡང་མཇལ་ནི་འདུག།

བཞུགས་ཁྲི།

ཞབས་ཀྱི་པུས་མོའི་ཤུལ།

གྲུབ་ཆུ།

སྒང་མཇུག་གཡུས་ཚན་གྱི་གུ་ལུ་ ཕ་དམ་
པ་སངས་རྒྱས་ཀྱིས་ ཕྱག་འཁར་ཙན་དན་
ཤིང་གི་འོག་ལས་ པུས་མོ་ན་མི་ལུ་ཕན་
པའི་སྨན་ཆུ་ཅིག་བཏོན་གནང་ཡོདམི་འདི་ 
ད་རེས་ཡང་མ་ཉམས་པར་འདུག།

༥ བཙན་གདོང་རྡོ་བ་ཕུག་གི་གནས།
སྤ་རོ་པའི་མི་ཚུ་གིས་ བྱག་རྒསམོ་ཟེར་སླབ་སྲོལ་ཡོད་པའི་ བཙན་གདོང་རྡོ་བ་ཕུག་
གི་གནས་དེ་ སྤ་རོ་གསང་ཆེན་ཆོས་འཁོར་ལས་ཕར་ དུས་ཡུན་སྐར་མ་ ༣༠ དེ་ཅིག་
འགྱོཝ་ད་ལྷོདཔ་ཨིན་པས། གནས་དེ་དུས་རབས་ ༡༣ པའི་ནང་ལུ་བྱོན་མི་ འབྲུག་པ་
བཀའ་བརྒྱུད་པའི་བླམ་ ཕ་ཇོ་འབྲུག་སྒོམ་ཞིག་པོའི་གནས་ རྫོང་བཞི་ བྲག་བཞི་ ཕུག་
བཞི་ཡོད་པའི་གྲས་ལས་ བཙན་གདོང་རྡོ་བ་ཕུག་ཟེར་མི་དེ་ཨིནམ་ལས་ དཔལ་བདེ་
མཆོག་འཁོར་ལོ་སྡོམ་པ་རང་བྱོན་གྱི་གནས་དེ་ བྱག་ག་ནི་བ་སྦོམ་སྦེ་ཡོད་པའི་བྱག་

དག་ཀོ་དགོན་པར་འགྱོ་སའི་རྡོའི་ཨས་ཁུག།

ལམ་གོང་རྒེད་འོག།

གི་རྩ་བར་ གནས་སྒོ་ཅིག་དང་ གྲུབ་ཆུ་
ཅིག་མཇལ་ནི་འདུག། གྲུབ་ཆུ་དེ་ ཡན་
ལག་བརྒྱད་དང་ལྡན་པའི་ རང་བཞིན་
ཅན་ཅིག་སྦེ་བརྩིཝ་ཨིན་པས།

དེ་མ་ཚད་ བྱག་གི་གཡས་ཁ་ཐུག་ལུ་ 
བཙན་གདོང་མི་སེར་ཚུ་གིས་ གནསཔོ་
ལུ་གསོལ་ཁ་ཕུལ་སའི་ཐང་ཅིག་ཡོད་མི་དེ་ དེ་ཁའི་གནསཔོ་རི་བཙན་ལུ་གསོལ་ཁ་
ཕུལ་ས་ཅིག་ཨིན་པས།  

དེ་ལས་ བྱག་དེ་གི་སྤོ་ཏོག་ཁར་ མཚམས་ཁང་གྱང་ཁོག་གི་ཤུལ་ཅིག་དང་ དེའི་

རྡོ་བ་ཕུག་གི་བྱག་བདེ་མཆོག་འཁོར་ལོ་སྡོམ་པ་རང་བྱོན།

རྡོ་བ་ཕུག་གི་བྱག་གི་རྩ་བའི་གྲུབ་ཆུ།

མཐའ་འཁོར་ལུ་ མཚམས་ཁང་གི་གྱང་ཁོག་ལེ་ཤ་མཇལ་ནི་ཡོད་མི་དེ་ དེ་བསྒང་
གནས་དེ་ཁར་སྒྲུབ་པ་གནང་མི་ལེ་ཤ་ཅིག་བཞུགས་པའི་ཤུལ་ཅིག་ཨིན་པས། 

བྱག་དེ་ཁར་ རྡོ་རྗེ་དང་ མཁའ་འགྲོ་མའི་
ཞབས་རྗེས་དང་ མཁའ་འགྲོ་མའི་བྷ་ག་
ཚུ་མཇལ་ནི་ཡོདཔ་མ་ཚད་ མ་འོངས་
ལུང་བསྟན་དང་འཁྲིལ་བའི་ དགེ་སློང་
ལྔ་བརྒྱའི་གཏེར་ཚུ་ཡང་སྦ་བཞག་སྟེ་
ཡོདཔ་སྦེ་བཤདཔ་ཨིན་པས།

༦ ཆོས་སྐྱོང་རྩེའི་གནས།
ཆོས་སྐྱོང་རྩེའི་གནས་དེ་ སྤ་རོ་གསང་ཆེན་ཆོས་འཁོར་ལས་དུས་ཡུན་ཆུ་ཚོད་ཕྱེད་དང་
གསུམ་དེ་ཅིག་ རྐང་ཐང་སྦེ་འགྱོཝ་ད་ལྷོདཔ་ཨིན་པས། དེ་ཁར་འགྱོ་ནིའི་ལམ་གཞན་
མི་དེ་ འབུམ་བྲག་ལས་མར་དུས་ཡུན་ཆུ་ཚོད་གཅིག་དེ་ཅིག་འོངམ་ད་ལྷོདཔ་ཨིན་
པས། གནས་དེ་ བླམ་གྲགས་པ་རྒྱ་ཚོ་གི་གདན་ས་ཅིག་འབདཝ་ལས་ ཆོས་རྗེ་ཕུག་
ཟེར་སར་བླམ་ཁོ་རང་གི་སྒྲུབ་ཕུག་ཅིག་མཇལ་ནི་ཡོདཔ་མ་ཚད་ ས་གནས་དེ་ཁར་ཆུ་

མེདཔ་ལས་ བླམ་གིས་རྡོ་
ཨ་ཁམ་ཅིག་ལུ་ཐུགས་སྨོན་
གནང་མི་ལས་ གྲུབ་ཆུ་ཅིག་
ཐོན་ཡོད་མི་དེ་མཇལ་ཚུགསཔ་

རྡོ་བ་ཕུག་གི་མཚམས་ཁང་གི་ཤུལ།

ལམ་གོང་རྒེད་འོག།

ཨིན། གྲུབ་ཆུ་དེ་ཟླཝ་བཞི་པའི་ནང་ལུ་ ཆུང་ཀུ་འགྱོ་ཡོད་མི་ དེ་ཡང་ སྤ་རོ་དོས་སྟེང་
གཡུས་ཁར་ ལྕང་ལཱ་རྐྱབ་པའི་སྐབས་ལུ་ཆུ་ཆུང་ཀུ་འགྱོཝ་ཨིན་ཟེར་བཤདཔ་ཨིན་
པས། གྲུབ་ཆུ་དེ་ལུ་ཚེ་རིང་མའི་གྲུབ་ཆུ་ཟེར་ཞུཝ་ཨིན་མས།

ལྷ་ཁང་གི་སྒོ་ཁར་ བླམ་གྲགས་པ་རྒྱ་མཚོའི་སྐུ་གདུང་མཆོད་རྟེན་ཅིག་མཇལ་ནི་
ཡོདཔ་མ་ཚད་ དེའི་འོག་ལུ་ བྱག་ཕུག་སྦོམ་ཅིག་ཡོད་མི་དེ་ བླ་མའི་སྒྲུབ་ཕུག་ཨིནམ་
ལས་ དེའི་ཟུར་ཁར་གུ་རུའི་ཞབས་རྗེས་དངོས་སུ་སྦེ་མཇལ་ཚུགསཔ་མ་ཚད་ གཞན་
ལྷ་ཚོགས་རང་བྱོན་ལེ་ཤ་ཅིག་རང་མཇལ་ནི་འདུག། ལྷ་ཁང་གི་ལྟག་ལུ་ར་རྒོད་གནས་
ཧོངས་གྲགས་པ་རྒྱ་མཚོའི་ཞབས་རྗེས་ཅིག་ཡང་མཇལ་ནི་འདུག།

བླམ་གྲགས་པ་རྒྱ་མཚོའི་སྐུ་གདུང་མཆོད་རྟེན། གུ་རུའི་ཞབས་རྗེས།

༡ སེང་གེ་བྲག།
དོས་ཤར་རྒེད་འོག་གི་འོག་ལུ་ཡོད་པའི་གནས་ཆེན་སེང་གེ་བྲག་འདི་ སྣུམ་འཁོར་
ལམ་ལས་ཁ་ཡར་བལྟ་སྟེ་དུས་ཡུན་སྐར་མ་ ༤༠ དེ་ཅིག་འགྱོ་དགོ་པའི་ས་གནས་
ཁར་ཆགས་ཏེ་ཡོདཔ་ཨིན། གནས་འདི་ སྟག་ཚང་གི་གནས་སྒོ་དང་པ་ཅིག་ཨིནམ་
སྦེ་ཡིད་ཆེས་ཡོད་མི་དེ་ཡང་ གནས་ཡིག་ཚུ་ནང་ སྟག་ཚང་དང་ ར་རྒོད་ ཆུམོ་ཕུག་
གསུམ་གྱི་གནས་སྒོ་གཙོ་བོ་ཅིག་ཨིནམ་སྦེ་འཐོན་ནི་ཡོདཔ་ལས་བརྟེན་ཏེ་ཨིན་པས། 

སེང་གེ་བྲག་འདི་ གུ་རུའི་སྒྲུབ་གནས་ཁྱད་པར་ཅན་ཅིག་ཨིན་ཟེར་སླབ་མི་དེ་ཡང་ ཧེ་
མ་བྱག་དེ་ཁར་ཀླུ་གདུག་པ་ཅན་ཕོ་མོ་གཉིས་ཡོདཔ་ལས་ འབྲུག་རྒྱལ་ཁབ་ཀྱི་མི་
སེར་དང་ ལྷག་པར་དུ་ སྤ་རོ་དོས་ཤར་རྒེད་འོག་གི་ གཡུས་སྦྱིས་པའི་མི་སེར་ཚུ་

དོས་ཤར་རྒེད་འོག

སེང་གེ་བྲག་གི་གནས།

ལུ་གནོདཔ་བཀལཝ་ལས་ ཀླུ་བདུད་ཕོ་མོ་གཉིས་པོ་དམ་ལུ་བཏགས་ནིའི་དུས་ལུ་
བབས་ཏེ་ གུ་རུ་གིས་ སེང་གདོང་མའི་རིགས་སྔགས་བསྒྲུབས་ཏེ་ སེང་གདོང་མ་གིས་
ཞལ་གཟིགས་ཏེ་ ཀླུ་བདུད་དམ་ལུ་བཏགས་པའི་སྐབས་ཀླུ་བདུད་བྱག་ལུ་ཐིམ་ཡོད་
ཟེར་ཨིན་པས། ངག་རྒྱུན་བཤད་སྲོལ་ཅིག་ལུ་ མཁའ་འགྲོ་ཡེ་ཤེས་མཚོ་རྒྱལ་གྱིས་
ཡི་དམ་སེང་གདོང་མའི་ སྐུར་བཞེངས་ཏེ་བདུད་དམ་ལུ་བཏགས་གནང་ཚུལ་དང་། 
ཞབས་རྗེས་ཅིག་ཡང་མཇལ་ནི་ཡོད་མི་འདི་ མཁའ་འགྲོ་ཡེ་ཤེས་མཚོ་རྒྱལ་གྱི་ཨིན་
པའི་ཁུངས་བཤད་ནི་འདུག།

གནས་དེ་ཁར་འགྱོཝ་ད་དང་པ་རང་ གུ་རུའི་གསོལ་ཐབ་ཨིན་ཟེར་ རྡོའི་ཐབ་ཁུང་དང་ 
དེའི་ལྟག་ལུ་གུ་རུའི་སྐུ་རྗེས་ཚུ་མཇལཝ་ཨིན་པས།

 

ལྷ་ཁང་དེའི་འོག་ལུ་རང་ རང་བཞིན་གྱིས་ཆགས་ཡོད་པའི་བླ་མཚོ་དེ་ ལྡུམ་ར་ཨིན་
པའི་ཡིད་ཆེས་ཡོདཔ་ལས་ ཆོས་ཀྱི་ལས་འཕྲོ་ཡོད་མི་ཚུ་གིས་ ཤིང་འབྲས་ཀྱི་རིགས་
ཚུ་མཐོངམ་ཨིན་ཟེར་བཤདཔ་ཨིན་པས། བྱག་ཕུག་གི་འོག་ལུ་ གྲུབ་ཆུ་ཅིག་ཡོདཔ་
ཨིན་རུང་ ད་རེས་ནངས་པ་སྐམ་སོང་ནུག།

གུ་རུའི་གསོལ་ཐབ། གུ་རུའི་སྐུ་རྗེས།



113

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

བྱག་དེའི་འོག་ལུ་ ཁང་བཟང་མཆོད་རྟེན་ཅིག་ཡང་ཡོད་པའི་ཁར་  ལྷ་ཁང་གི་སྒོ་ཁར་
མཆོད་རྟེན་དང་ སེང་གེ་ལྔའི་གཟུགས་བརྙན་ གུ་རུའི་ཞབས་རྗེས་ དབང་ཕྱུག་རང་བྱོན་
ཚུ་མཇལ་ནི་འདུག།

ཆོས་ཀྱི་ལས་འཕྲོ་ཡོད་མི་ཚུ་གིས་མཇལ་བའི་
ཤིང་འབྲས་ལྡུམ་ར།

བྱག་གཡས་གཡོན་ལོགས་ལུ་ ཀླུ་བདུད་ཕོ་མོ་ཐིམ་ཡོད་པའི་གཟུགས་བརྙན།

གུ་རུའི་ཞབས་རྗེས།

གྲུབ་ཆུ་སྐམ་པའི་ཤུལ།

སེང་གེ་བྲག་གི་ལྷ་ཁང་འོག་གི་ཁང་གཟུགས་མཆོད་རྟེན།

དོས་ཤར་རྒེད་འོག།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

བྱག་གི་གཡས་ཁ་ཐུག་ལུ་ གཏེར་ཚགས་མང་རབས་ཅིག་ཡོད་པའི་ཁར་ བྱག་གི་
གདོང་ཁ་ལུ་ཚེ་བུམ་བཟུམ་སྦེ་མཇལ་ནི་ཡོད་པའི་གནས་མཆོག་ཁྱད་པར་ཅན་འདི་ ཕ་
ཇོའི་སྲས་བརྒྱུད་ ཧཱུྃ་རལ་དྲུང་དྲུང་གིས་གསུངས་མི་ དོལཔོ་བྲག་ཆེན་བརྒྱད་ཡོད་མིའི་
གྲས་ལས་སེང་གེ་བྲག་འདི་གཅིག་ཨིན་པས། བྲག་ཆེན་བརྒྱད་པོ་དེ་ཚུ་ཡང་ ཧཱུྃ་རལ་
བྲག་ བརྡེ་བརྡར་བྲག་ གནམ་ལྕགས་བྲག་ ར་རྒོད་བྲག་ ཤ་ལ་བྲག་ སྤུས་སྒང་བྲག་ 
ཚ་ལུང་བྲག་ སེངྒེ་བྲག་དང་བརྒྱད་ལས་ སེངྒེ་བྲག་འདི་ལུ་ཕུལ་ཆུང་བྲག་ཟེར་ཡང་
སླབ་ཨིན་མས། གནས་དེ་ ཀུན་དགའ་ལེགས་པའི་ཡང་སྲིད་ གྲུབ་དབང་གཡུ་སྔོན་རྡོ་
རྗེ་གིས་ ཞབས་ཀྱིས་བཅགས་ཏེ་བྱིན་གྱིས་བརླབས་གནང་བའི་གནས་ཆེན་ཅིག་ཡང་
ཨིན་པས།

སྒྲུབ་ཕུག་གི་ལྷ་ཁང་གི་ལྟག་ལུ་ རང་ཟླ ༨ པའི་ཚེས་༡༥ ལུ་ལོ་ཨ་རྟག་རང་ སྦྱིས་
པའི་གཡུས་ཚན་གྱི་མི་སེར་གྱིས་བཙན་གསོལ་ཟེར་ ལྷ་མཆོད་ནིའི་སྲོལ་ཡང་འདུག།

བྱག་གི་ལོགས་ལུ་ཡོད་པའི་མཁའ་འགྲོ་སེང་གདོང་མའི་ལྗགསརང་བྱོན།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

སྒྲུབ་ཁང་གི་ལྷ་ཁང་འདི་ སྤྱི་ལོ་ ༡༩༩༤ ལུ་མི་དབང་ཨ་ཞེ་སངས་རྒྱས་ཆོས་སྒྲོན་
དབང་ཕྱུག་མཆོག་གིས་བཞེངས་གནང་ཡོད་པའི་ཁར་ འདི་ནང་གི་ནང་རྟེན་ གཙོ་བོ་
འདི་མཁའ་འགྲོ་སེང་གེའི་གདོང་པ་ཅན་ཨིན་མས།

ལྷ་ཁང་དེ་གི་ལྟག་ལུ་ ལྷ་གསོལ་སའི་ཐང་དང་ དེ་ལས་མར་འབབ་ད་ གནས་ཀྱི་ལྡེ་
མིག་མ་བུ་ ལས་དགེ་སྡིག་གི་དབྱེ་བ་ཕྱེ་ས་ཡོད་པའི་ཁར་ དུང་རྒྱ་གླིང་ལ་སོགས་པའི་
མཆོད་ཆས་སྣ་ཚོགས་མཇལ་ནི་འདུག།

དགེ་སྡིག་ཤན་འབྱེད་སའི་འཛུལ་སྒོ།           

སེང་གེ་བྲག་གི་གནས་ཡིག།

དགེ་སྡིག་ཤན་འབྱེད་སའི་འཐོན་སྒོ།

དོས་ཤར་རྒེད་འོག།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༢ སྤ་རོ་ཟླུམ་བརྩེགས་ལྷ་ཁང་མཐའ་འཁོར་གྱི་གནས།
གྲུབ་ཆེན་ཐང་སྟོང་རྒྱལ་པོ་མཆོག་ དུས་རབས་ ༡༥ པའི་ནང་ལུ་ སྤ་རོ་ལུ་བྱོནམ་ད་ 
སྤ་རོ་ལུང་པའི་ས་གནས་མང་ཤོས་ཅིག་ནང་ལུ་ ས་བདག་ཀླུའི་གནོད་པ་རྒྱ་ཆེ་དྲགས་
སྦེ་ཐོན་ཡོདཔ་མ་ཚད་ ལྷག་པར་དུ་ ས་དང་གནམ་གྲུ་གསུམ་ཕོག་པའི་ གྱང་གསར་
གཡུས་ཚན་ནང་ལུ་ ས་བདག་ཀླུའི་གནོད་པ་སྦོམ་སྦེ་རང་གཟིགས་ཡོདཔ་ཨིན་པས། 
དེ་ཡང་ ད་ལྟོ་ཟླུམ་བརྩེགས་ལྷ་ཁང་ཡོད་སའི་རི་འདི་ ས་བདག་གི་ཁ་དང་ལྷ་པ་གི་
རྣམ་པ་སྦེ་ཡོད་པའི་རི་མཇུག་འདི་ ར་མ་ཁ་གི་གཡུས་ཚན་ནང་ལུ་ཕོག་ཡོད་མི་འདི་ 
སྦལཔ་ངོ་མ་སྦེ་མཐོང་དོ་ཡོད་མི་དེ་གིས་ རྟགས་མཚན་ངན་པ་གཟིགས་ཡོདཔ་ལས་ 
དེའི་ཁ་གནོན་དང་ ས་བདག་
གི་གནོད་པ་བཟློག་ཐབས་
ལུ་ གྲུབ་ཐོབ་ཀྱིས་མཆོད་
རྟེན་དབྱིབས་ཟླུམ་བརྩེགས་
ཀྱི་རྣམ་པ་སྦེ་བཞེངས་ཡི་ཟེར་
ཨིན་པས། དེ་གིས་སྦེ་ སྤ་
རོ་ལུངམ་འདི་ནང་ལུ་ ཀླུ་ས་
བདག་གིས་གནོད་པ་ཚུ་ག་ར་
ཞི་ཡོདཔ་ཨིན་པས།

ལྷ་ཁང་མཐའ་འཁོར་གྱི་ཟུར་
ཁར་ ད་རེས་ནངས་པ་ ས་

ཟླུམ་བརྩེགས་ལྷ་ཁང་།

བདག་གི་ཁ་དང་ལྷ་པ་ངོ་མ་སྦེ་
མཐོང་དོ་ཡོདཔ་མ་ཚད་ མཆོད་
རྟེན་དེ་ནང་ཡོད་པའི་ཀླུ་ས་བདག་
གི་གནས་དེ་ རྗེ་ཤེས་རབ་རྒྱལ་
མཚན་གྱིས་སྤོ་བཤུད་གནང་ཡོད་
པའི་ ཀླུའི་ཕོ་བྲང་ཨིན་པའི་ཚུལ་
ལུ་ ཀླུའི་འབུམ་གཏེར་བཙུགས་
ཡོད་པའི་ཀླུ་འབུམ་ཡང་མཇལ་ནི་འདུག  དེ་མ་ཚད་ ལྷ་ཁང་གི་ཟུར་ཁར་ ཧེ་མ་གྲུབ་
ཐོབ་སྒྲུབ་པ་གནང་བའི་སྒྲུབ་ཕུག་ཨིན་རུང་ ད་རེས་ནངས་པ་དཔལ་ལྡན་ལྷ་མོའི་
གནས་ཁང་ཟེར་ ཁང་ཤུལ་ཅིག་ཡང་མཇལ་ནི་ཡོདཔ་ཨིན།

གནས་བཤད་པ་ སློབ་དཔོན་རྣམ་རྒྱལ་གྱིས་འབད་བ་ཅིན་ གྲུབ་ཆེན་ཐང་སྟོང་རྒྱལ་
པོ་མཆོག་ འབྲུག་ལུ་བྱོནམ་ད་ སྤ་རོ་ལུང་གཤོང་འདི་ནང་ལུ་ མཛེ་ནད་དང་ས་བདག་

ཀླུ་ས་བདག་གི་ཁ་དང་ལྷ་པ།

དཔལ་ལྡན་ལྷ་མོའི་གནས་ཁང་གི་ཤུལ།

དོས་ཤར་རྒེད་འོག།



གནས་ཡིག་ཀུན་ཕན་ལམ་སྟོན།

གིས་གནོད་པ་སྦོམ་ཡོདཔ་སྦེ་གཟིགས་ཏེ་ ད་རེས་ཡོད་པའི་ལྷ་ཁང་འདིའི་མཐའ་
འཁོར་ལུ་ ས་བསླང་གི་ཚུལ་དུ་ ཕྱོགས་བཞི་ལུ་ཕུར་པ་རེ་བརྡབ་བཞག་སྟེ་ ཐུགས་
སྨོན་གནང་སྟེ་ མཆོད་རྟེན་འདི་ བླ་མའི་ཞལ་བཀོད་དང་འཁྲིལ་ ཁོ་རའི་སློབ་མ་ཚུ་
གིས་བཞེངས་ཏེ་ རབ་གནས་འདི་རྡོ་མཆོད་རྟེན་དགོན་པའི་བླམ་རྒྱལ་དབང་རྗེ་གིས་
གནང་བའི་སྐབས་ལུ་ གྲུབ་ཐོབ་ཁོ་རང་བྱ་རྒོད་ལུ་སྤྲུལ་ཏེ་བྱོན་ཞིནམ་ལས་ བྱ་རྒོད་
ཀྱི་གཤོགཔ་གཡས་གཡོན་ལས་ ཐུགས་སྨོན་གྱི་ཕྱག་འབྲུ་གཏོར་གནང་སར་མི་ག་ར་
གིས་མཇལ་ཡོདཔ་སྦེ་བཤདཔ་ཨིན་པས།

༣ མཁན་ཆེན་བསོད་ནམས་འོད་ཟེར་གྱི་་ཞབས་རྗེས།
གྱང་གསར་དཔལ་སྣང་ངམ་སྤག་སྣའི་ལྷ་ཁང་ནང་ མཁན་ཆེན་བསོད་ནམས་འོད་ཟེར་
གྱི་ཞབས་རྗེས་གསལ་ཏོག་ཏོ་ཅིག་མཇལ་ནི་ཡོད། ངག་དབང་དཔལ་བཟང་གིས་
མཛད་མི་ མཁན་ཆེན་བསོད་ནམས་འོད་ཟེར་གྱི་སྙན་ཚིག་འདོད་འཇོའི་འཁྲི་ཤིང་ནང་། 
སྤག་སྣའི་ལྷ་ཁང་འདི་ ཉམས་
གསོ ་བསྒྲུབས ་པའི་ རབ ་
གནས་མཛད་པའི་སྐབས་ 
སྒོའི་ཕྱི་ཁའི་སྒོན་ཐེམ་གྱི་རྡོ་
ལེབ་གུ་ཞབས་རྗེས་གསལ་
ཏོག་ཏོ་སྦེ་ཐོན་ཡོདཔ་ མི་
ག་ར་གིས་མཇལ་མི་འདི་ ད་

དཔལ་སྣང་ལྷ་ཁང་།

རེས་ནངས་པ་ལྷ་ཁང་གི་ནང་ན་ བྱང་
ཆུབ་ལམ་ལུ་འདྲེན་པའི་དམིགས་པའི་
རྐྱེན་ ཡིད་ཆེས་ཀྱི་རྟེན་སྦེ་གསལ་ཏོག་
ཏོ་སྦེ་བཞུགས་ཏེ་འདུག། 

༤ ཀྱེ་ཝཾ་འཕགས་གནས།
དད་པའི་ས་བོན་གླེགས་བམ་དང་པའི་ནང་། གྲུབ་ཐོབ་ཐང་སྟོང་རྒྱལ་པོའི་ རྣམ་ཐར་ངོ་
མཚར་ཀུན་གསལ་མེ་ལོང་གསར་པའི་ནང་གསལ་ འཕགས་པ་སྤྱན་རས་གཟིགས་
ཀྱིས་ ལུང་བསྟན་པའི་ཀྱེ་ཝཾ་འཕགས་གནས་ཀྱི་ཆོས་ཁྲི་གུ་ ཟླཝ་གསུམ་སྐུ་གཡོ་
འགུལ་མེད་པར་བཞུགསཔ་ལས་ ལྷོ་ཁ་བཞི་དང་མོན་གྱི་ཡུལ་ཆ་མཉམ་ནང་ གྲུབ་
ཐོབ་ཆེན་པོའི་མཚན་སྙན་གྲགས་ཀྱིས་ཁྱབ་ནུག། ཀྱེ་ཝཾ་ལ་སོགས་པ་དེ་ཚུ་གི་ནང་ ས་
བདག་ཁ་གནོན་གྱི་མཆོད་རྟེན་བཞེངས་ཡོད་ལུགས་ཀྱི་ལོ་རྒྱུས་བཀོད་དེ་ཡོད་པའི་ས་
གནས་ ངོས་འཛིན་འབད་མ་ཚུགས་པར་ལུས་མི་འདི་ ཟླུམ་བརྩེགས་ལྷ་ཁང་ལས་ 
སེང་གེ་བྲག་ལུ་འགྱོ་སའི་བར་ན་ ཀྱེ་ཝཾ་འཕགས་གནས་ཀྱི་གཡུས་ཚན་གྱི་མགུ་ལུ་
ཨིན་པས།

བསོད་ནམས་འོད་ཟེར་གྱི་ཞབས་རྗེས།

དོས་ཤར་རྒེད་འོག།

ཧཱུྃ་རལ་རྒེད་འོག

༡ དགོན་གསར་ཁ་ལྷ་ཁང་དང་སྒྲུབ་ཕུག།
སྤ་རོ་ཧཱུྃ་རལ་རྒེད་འོག་ནང་ཡོད་པའི་གནས་ཚུ་ལས་ དང་པ་རང་དགོན་ས་ཁ་ལྷ་ཁང་
དེ་ དྲུང་དྲུང་རྒྱལ་མཆོག་རིན་པོ་ཆེ་གིས་ཧཱུྃ་རལ་རྫོང་ནང་སྲས་ནམ་མཁའ་རྒྱལ་མཚན་
སྐུ་ཚབ་སྦེ་ཁྲི་མངའ་གསོལ་མཛད་ཞིནམ་ལས་ ཡབ་ཁོ་རའི་བཞུགས་ས་སྦེ་བཞེངས་
ཡོདཔ་ཨིན་མས། ཤུལ་མ་དྲུང་དྲུང་ དཔྱོད་ལྡན་ལེགས་པའི་བློ་གྲོས་མཆོག་ ལྷ་ཁང་
དེ་ནང་བཞུགས་པའི་སྐབས་ མཛེ་ནད་ཕོགཔ་ལས་ དགོན་གསར་ཁ་ལྷ་ཁང་གི་སྦོ་
ལོགས་ཁར་ཡོད་པའི་ སྒྲུབ་ཕུག་ནང་ལུ་ཡི་དམ་རྡོ་རྗེ་གཏུམ་པོའི་རྣལ་འབྱོར་གྱི་སྒོ་
ལས་ སྐུ་མཚམས་དམ་དམ་སྦེ་ལོ་ངོ་དྲུག་དེ་ཅིག་བཞུགསཔ་ད་ གསང་བདག་ཕྱག་ན་
རྡོ་རྗེ་གིས་ཞལ་དངོས་སུ་གཟིགས་ཡོདཔ་ལས་ སྒྲུབ་པ་བརྙེས་པའི་སྒྲུབ་ཕུག་བྱིན་ཅན་
ཅིག་ཨིན་པས། 

དྲུང་དྲུང་གི་གདན་ས་དགོན་གསར་ཁ་ལྷ་ཁང་།

དེ་ཁ་ལས་ཚུར་སྙུང་གཞི་རྩ་བ་ལས་
རང་དྭངས་ཡོདཔ་མ་ཚད་ མ་འོངས་
པ་ལུ་ དྲུང་དྲུང་གི་གདུང་བརྒྱུད་ག་
ལུ་ཡང་ མཛེ་ནད་ཀྱིས་གནོད་པ་མི་
འབྱུང་ནིའི་ཐུགས་སྨོན་གནང་ཡོདཔ་
ལས་ བླ་མའི་མཚན་ཡང་ གསང་ 

          བདག་ལེགས་པའི་བློ་གྲོས་ཟེར་ཞུ་སྲོལ་          
                                      བྱུང་ཡོདཔ་ཨིན་པས།

ཡང་དབེན་སྒྲུབ་ཕུག་དེ་ནང་ རྡོ་ཕུ་རང་བྱོན་གུ་ རྡོ་རང་བྱོན་གྱི་ཆོས་ཀྱི་པོ་ཏི་དང་ མདུན་
གྱི་ནམ་མཁའ་ལུ་ཉི་ཟླ་སྐར་གསུམ་རང་བྱོན་ དེ་ལས་བདེ་མཆོག་དཀྱིལ་འཁོར་རང་
བྱོན་ཚུ་ ད་རེས་ནངས་པ་མཇལ་ཚུགས་པས། དེ་གིས་སྦེ་དགོན་གསར་ཁ་ལྷ་ཁང་དང་
སྒྲུབ་ཕུག་ཚུ་མཇལ་ཚུགས་པ་ཅིན་ ས་བདག་ཀླུ་གཉན་གྱིས་གནོད་པ་མི་འབྱུང་ནིའི་
བྱིན་རླབས་ཐོབ་ཚུགས་ཟེར་ཨིན་པས། དེའི་སྦོ་ལོགས་ཁར་ ཧེ་མ་འབད་བ་ཅིན་ ཙན་

དཔྱོད་ལྡན་ལེགས་པའི་བློ་གྲོས་ཀྱི་་སྒྲུབ་ཕུག།

སྒྲུབ་ཕུག་ནང་གི་བྱག་གུ་ཡོད་པའི་ཆོས་ཀྱི་པོ་ཏི། ལྷ་ཁང་གི་གདོང་ཁར་ཡོད་པའི་གྲུབ་ཆུ་ཐོན་པའི་ཤུལ།

དན་ཤིང་གི་འོག་ལས་ བྱིན་རླབས་ཆེ་བའི་གྲུབ་ཆུ་ཅིག་ཡོད་རུང་ བཙོག་གྲིབ་ཀྱིས་སྦེ་ 
ད་རེས་ནངས་པ་བསྐམས་སོ་ནུག།

༢ གནམ་མཐོང་དཀར་པོའི་གནས།
གུ་རུའི་སྐྱེས་རབས་ཐང་ཡིག་ལས། སྤ་གྲོ་གནམ་མཐོང་དཀར་ནས་འབྲི་མཚམས་
བར༔ མངའ་བདག་རྒྱལ་པོའི་ནོར་གཏེར་མང་དུ་སྦས༔ སོགས་གསུངས་ཡོད་དོ་
བཟུམ་སྦེ་ སྤ་རོ་ཟུར་རི་རྫོང་གི་ཟུར་ཁ་ལས་དུས་ཡུན་སྐར་མ་ ༥ དེ་ཅིག་གི་ས་ཁར་
གུ་རུའི་སྦས་གནས་ཁྱད་པར་ཅན་ཅིག་སའི་འོག་ལུ་སྦེ་ཆགས་ཏེ་འདུག་ གནས་དེ་གི་
མིང་ལུ་ གནམ་མཐོང་དཀར་པོ་ཟེར་ཞུ་མི་དེ་ གནས་དེ་གི་ནང་ན་ལས་ ཡར་བལྟཝ་
ད་ གནག་དུང་དུང་སྦེ་གཞན་ག་ནི་ཡང་མཐོང་མ་ཚུགས་རུང་ རྡོའི་ཧོ་ཀ་ཆུང་ཀུ་ཅིག་
ནང་ལས་གནམ་དཀརཔོ་ཆུང་ཀུ་ཅིག་མཐོངམ་ལས་ བྲག་དེ་གི་མིང་ལུ་གནམ་མཐོང་
དཀར་པོ་ཟེར་སླབ་ཨིན་པས། ཨིན་རུང་སྔོན་མའི་ཡིག་ཆས་ལ་ལུ་ནང་ གནམ་ཐང་
དཀར་པོ་ཟེར་ཐོནམ་ཨིན་པས།

གནམ་མཐོང་དཀར་པོའི་གནས་ཀྱི་འཛུལ་སྒོ། གནས་ནང་ལས་གནམ་མཐོང་སའི་དོང།

ཧཱུྃ་རལ་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

གནས་དེ་གི་ཕྱི་ཁ་ལས་ སྤ་རོ་གི་
ཁྲོམ་དང་ གཡུས་མང་ཤོས་ཅིག་
མཐོང་ཚུགས་པའི་མཐོང་རྒྱ་ཆེ་
ཏོག་ཏོ་ཡོད་པའི་ཁར་ དེའི་ཐད་ཀ་
ལུ་ སྤ་རོ་ཤེས་རིག་སྤེལ་ཁང་གི་
མཐོ་རིམ་སློབ་གྲྭ་ཆགས་ཏེ་འདུག། 
གནས་དེ་གི་ ནང་ན་ རྡོའི་ལོགས་ 
དཔག་བསམ་ལྗོན་ཤིང་རང་བྱོན་
དང་ སངས་རྒྱས་ཀྱི་ཞབས་རྗེས་ 
ཚེ་བུམ་ ཐོད་པ་ མཁའ་འགྲོ་མའི་

བྷ་ག་ཚུ་མཇལ་ནི་ཡོད་པའི་ཁར་ ད་རུང་ངོས་འཛིན་འབད་མ་ཚུགས་པའི་གནས་མང་
རབས་ཅིག་ཡང་མཇལ་ནི་འདུག། གནས་དེ་ནང་ལས་གཏེར་བཞེས་ནིའི་དོན་ལུ་ ལུང་
བསྟན་གནང་ཡོད་མི་དེ་ཡང་། གཏེར་སྟོན་གཡོ་རུ་སྟོན་ཤཱཀ་ཞེས་བྱ་འབྱུང་༔ དེ་ཉིད་

མི་གནས་མྱ་ངན་འདས་
འོག་ཏུ༔ སྤ་གྲོ་གནམ་
ཐང་དཀར་པོ་སོག་དམག་
འཇོམས༔ སོགས་
གསུངས་གནང་ཡོདཔ་
ཨིན་པས། 

དཔག་བསམ་ལྗོན་ཤིང་རང་བྱོན།

སངས་རྒྱས་ཀྱི་ཞབས་རྗེས།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ཧེ་མའི་ངག་རྒྱུན་དང་འཁྲིལ་བ་ཅིན་ གནས་དེ་ཁ་ལས་ མར་ཆུའི་མཐའ་མར་སི་ལི་
བྱག་མཇུག་ཟེར་ རིན་སྤུངས་ཆུའི་མཐའ་མར་ཚུན་དོང་ཡོདཔ་སྦེ་བཤདཔ་ཨིན་མས།  
དོང་ནང་ལས་ མི་ཚུ་འགྱོ་མི་ཚུགས་དོ་ཡོདཔ་ཨིན་རུང་ ཡར་གྱི་དོང་ནང་ལས་བྱི་ལི་
བཙུགས་བཏངམ་ད་ མར་གྱི་དོང་ནང་ལས་ཐོནམ་ཨིན་ཟེར་སླབ་སྲོལ་འདུག། ད་རེས་
ནངས་པར་ ས་གནས་དེ་ཁར་གནས་ཡོདཔ་ མི་མང་ཤོས་ཀྱིས་རང་ ཧ་གོ་སྟེ་ དུས་
བཟང་གི་སྐབས་སུ་གནས་མཇལ་མི་ལེ་ཤ་ཅིག་རང་འོངམ་ཨིན་མས།

༣ ཕ་དྲུང་དྲུང་བཞུགས་པའི་ཤུལ།
དེ་ལས་སྤ་རོ་ལྟག་རྫོང་ལས་ ཁ་ཡར་བལྟ་སྟེ་ དུས་ཡུན་ཆུ་ཚོད་ ༡ དེ་ཅིག་གི་ས་ཁར་ 
ཕ་དྲུང་དྲུང་གི་ཕག་པའི་ཝ་ག་ཕུབ་རྐྱབ་སྟེ་བཞག་བཞགཔ་ཨིན་ཟེར་ ཚལ་མ་ནང་ལུ་
རྡོ་ཕུ་ཅིག་ དང་ཕུ་གི་མི་ཚུ་གིས་ ཕྱི་ལས་རྡོའི་རྩིགཔ་རྐྱབ་སྟེ་བདག་འཛིན་འབད་དེ་རང་
བཞག་ནུག། ཨིན་རུང་ ད་རེས་ནངས་པ་ཚལ་མ་ནང་འབད་ནི་དེ་གིས་ འཚོལ་འཐོབ་ནི་
དང་ མཇལ་ཚུགས་ནི་ལུ་ལ་ཁག་འདུག། དེའི་མཐའ་འཁོར་ལུ་ཁྱིམ་ཤུལ་ལེ་ཤ་ཅིག་
རང་འདུག།

ཕག་པའི་ཝ་ག་ཕུབ་སྦེ་
ཡོད་མི།

ཧཱུྃ་རལ་རྒེད་འོག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༤ རྡོ་གུ་ཕྱག་སེན་ཡོད་པའི་ཤུལ།
དེའི་ལྟག་ལུ་ ཕ་དྲུང་དྲུང་གི་རྣམ་ཐར་ནང་ལས་ཐོན་མི་ ཀུན་མཁྱེན་ཀློང་ཆེན་གྱི་དབུ་
མཛད་གཅིག་ ཆུ་བྱག་ཁ་ ཡང་ན་ཆེ་བས་ཁ་ལུ་གདན་ས་བཟུང་ཡོད་མི་དེ་ ཤུལ་ལས་
དེ་ཁར་གྱང་ཁྱིམ་ཅིག་བཟོ་སྟེ་བཞུགས་པའི་གཟིམ་ཅུང་ཨིན་ཟེར་ གྱང་ཤུལ་ཅིག་ཡོད་
པའི་མཐའ་མར་ ཕ་དྲུང་དྲུང་གིས་གཡུས་ཚན་དེ་ནང་ལུ་ ཐུགས་སྨོན་གནང་བའི་རྡོ་གུ་
ཕྱག་སེན་གྱིས་བཞར་བཞརཝ་བཟུམ་ཅིག་ ཡར་ལྷོང་སྟེ་མཇལ་ནི་འདུག། 

རྡོ་ག་ཕུབ་རྐྱབ་སྟེ་བཞགཔ་ད་ ཚུར་གྱི་མི་སེར་ཚུ་ལུ་གནོད་པ་ཡོདཔ་ལས་ ཡར་ལྷོང་
སྟེ་བཞག་དགོཔ་ཨིན་པས།

༥   སྲས་ནམ་མཁའ་རྒྱལ་མཚན་གྱི་ཞབས་རྗེས།
དེ་ལས་ཟུར་རི་རྫོང་ཁ་ཐུག་འགྱོཝ་ད་ ཚལ་མ་ནང་
ལུ་དྲུང་དྲུང་གི་སྲས་ནམ་མཁའ་རྒྱལ་མཚན་གྱི་
ཞབས་རྗེས་ཆ་གཅིག་རྡོ་གུ་མཇལ་ནི་འདུག།

རྡོ་གུ་ཕྱག་སེན་གྱིས་བཞར་བཞརཝ། ཀུན་མཁྱེན་ཀློང་ཆེན་གྱི་དབུ་མཛད་ཀྱི་གཟིམ་ཅུང་ཁང་ཤུལ།

སྲས་ནམ་མཁའ་རྒྱལ་མཚན་གྱི་ཞབས་རྗེས།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༦ ཕ་དྲུང་དྲུང་གི་རྫོང་ཤུལ།
དེ་ལས་ཡར་བལྟ་སྟེ་འགྱོཝ་ད་ ཀུན་མཁྱེན་ཀློང་ཆེན་གྱི་གདན་ས་གུ་ ཕ་དྲུང་དྲུང་གིས་
བཞེངས་བཞེངས་པའི་རྫོང་ཨིན་ཟེར་རྫོང་ཤུལ་ཡ་མཚན་ཆེ་ཏོག་ཏོ་སྦེ་འདུག།

༧ ཕ་དྲུང་དྲུང་གི་གསོལ་བམོ་གི་ཞབས་རྗེས།
དེ་གི་ཟུར་ཁར་ ཟུར་རི་རྫོང་གི་མགུ་ལུ་མྱང་མེད་རི་ཁ་ལྡིང་འོག་མའི་ཚལ་མ་ནང་ལུ་ ཕ་
དྲུང་དྲུང་གི་གསོལ་བམོ་
གི་ཞབས་རྗེས་ཅིག་ཡང་
མཇལ་ནི་འདུག། 

ཕ་དྲུང་དྲུང་གིས་བཞེངས་པའི་རྫོང་ཤུལ།

ཕ་དྲུང་དྲུང་གི་གསོལ་བམོ་གི་
ཞབས་རྗེས།

ཧཱུྃ་རལ་རྒེད་འོག།

༨ དབུ་ཐོད་འཕུར་བྱོན་པའི་ཤུལ།
རིན་སྤུངས་རྫོང་གི་ཟུར་ཁར་གྱང་གསར་
གཡུས་ཚན་གྱི་ཞིང་གི་སྦུག་ན་ ཕ་དྲུང་དྲུང་གི་
དབུ་ཐོད་སྐལ་བགོ་རྐྱབ་ནི་དོན་ལུ་བཀག་ནི་
སྦེ་ ཚད་བཀལཝ་ད་ དབུ་ཐོད་འཕུར་བྱོན་པའི་
ཤུལ་ཨིན་ཟེར་ རྡོ་ཕུ་ཅིག་མཇལ་ནི་འདུག།

༩ གྱང་གསར་བུ་ལྷ་ཁང་དང་མཐའ་འཁོར་གྱི་གནས།
གྱང་གསར་བུ་ལྷ་ཁང་དེ་ནང་ ཧཱུྃ་རལ་དྲུང་དྲུང་གི་སྲས་བརྒྱུད་ གནས་བརྟན་རྡོ་རྗེ་སྐུ་
མཆེད་གསུམ་གྱིས་ ཡབ་དཔྱོད་ལྡན་ལེགས་པའི་བློ་གྲོས་ཀྱི་དགོངས་རྫོགས་ལུ་
དམིགས་ཏེ་ བོད་ལྷ་ས་ལུ་ ཇོ་བོ་བཞེངས་ཏེ་གདན་འདྲེན་ཞུ་བའི་སྐབས་ སྤ་རོ་འོ་
དོད་བྲག་ལས་མ་ཐར་བར་ སྐུ་གཟུགས་འཕྱལ་ཏེ་ཞུ་ནི་འབདཝ་ད་ ཇོ་བོ་གིས་ སྐུ་
གཟུགས་མ་འཕྱལ་བར་ཞུ་དགོ་པའི་གསུང་བྱོནམ་ལས་ ཇོ་བོ་གསུང་བྱོན་མར་གྲགས་
པའི་བྱིན་ཅན་གྱི་སྐུ་རྟེན་བཞུགས་སའི་ ལྷ་ཁང་འགངས་ཅན་ཅིག་ཨིན་མས།

དེའི་འོག་ལུ་ མཚོ་ཆགས་ཏེ་ཡོད་མི་ལས་ གྲུབ་ཆུ་ཕོ་མོ་གཉིས་བཏོན་གནང་ཡོད་མི་དེ་
ཡང་ གཙང་ཆུའི་མཐའ་མར་མཇལ་ཚུགས་པས། གྲུབ་ཆུ་དེ་གིས་ ནད་གདོན་སྒྲིབ་པ་
ག་ར་དགཔ་ཨིན་པའི་ཡིད་ཆེས་ཡོདཔ་ལས་ མི་ག་ར་གིས་དེ་ཁར་གཟུགས་འཁྱུ་བར་
འོང་དོ་ཡོདཔ་ཨིན་པས། གྲུབ་ཆུ་ཡོད་ས་ལས་གཡས་ཁ་ཐུག་ལུ་ཨ་ཙི་ཅིག་འོངམ་ད་ 
བྱག་སྦོམ་ཅིག་ཡོད་པའི་སྐེད་པར་ བྱ་རྒོད་ཀྱི་གཤོག་ཐེ་ཡ་གཅིག་རྡོའི་གུ་རང་བྱོན་སྦེ་

ཕ་དྲུང་དྲུང་གི་དབུ་ཐོད་འཕུར་བྱོན་སའི་ཤུལ།

མཇལ་ནི་ཡོདཔ་དང་ དེའི་འོག་གི་བྱག་ཅིག་གུ་ ཡེ་ཤེས་པའི་སྤྱན་གཅིག་ཡང་མཇལ་
ནི་འདུག།

སྤ་རོ་ཚེས་བཅུ་ཐོན་སའི་བདེ་ཡངས་ཁའི་ལྟག་ལུ་ རྡོ་ཕུ་སྦོམ་ཅིག་ཡོད་མི་དེ་ མཚོ་
སྨནམོ་གི་གནས་ཁང་ཨིན་ཟེར་མི་ཅིག་འདུག། དེ་ཁར་ སྤ་རོ་ཚེས་བཅུ་མ་རན་པའི་
ཧེ་མ་ ཚེས་བཅུའི་སྐབས་ལུ་ རྐྱེན་དང་བར་ཆད་ག་ནི་ཡང་མེད་པར་ ལེགས་ཤོམ་སྦེ་
འོང་ནིའི་དོན་ལུ་ གནས་བདག་གཞི་བདག་ཚུ་ལུ་མཆོད་པ་ཕུལ་སྲོལ་ཡོད་ཟེར་ཨིན་
པས། དེ་མ་ཚད་ ཚེས་བཅུའི་མཐོང་གྲོལ་དཔྱངས་སའི་ གཡས་ཁ་ཐུག་ལུ་ རྡོ་སྦོམ་
ཅིག་ཡོད་མི་དེ་ཡང་ བདེ་ཡངས་ཁའི་རྒྱབ་ཁར་གནས་ཡོད་སའི་ གནསཔོ་གི་ཕོ་བྲང་

གྱང་གསར་བུ་ལྷ་ཁང་འོག་ལས་ཐོན་པའི་གྲུབ་ཆུ་ཕོ་མོ།

བྱའི་གཤོག་ཐེ་ཡ་གཅིག། ཡེ་ཤེས་པའི་སྤྱན་།

ཧཱུྃ་རལ་རྒེད་འོག།

ཨིན་ཟེར་བཤད་སྲོལ་འདུག། དེ་ཁར་ཡང་ ཚེས་བཅུའི་སྐབས་ལུ་གསོལ་མཆོད་ཕུལ་
སྲོལ་ཡོདཔ་ཨིན།

བདེ་ཡངས་ཁའི་རྒྱབ་ཀྱི་ལུངམ་ནང་ལུ་ བྱག་སྦོམ་ཅིག་ཡོད་མི་དེ་ གནས་སྒོ་ཅིག་ཨིན་
མི་དེ་ནང་ གནས་ལེ་ཤ་མཇལ་ནི་ཡོད་རུང་ ནང་ན་ལུ་མི་གཟུགས་ཆུང་ཀུ་ཚུ་འཛུལ་
ཚུགས་རུང་ མི་སྦོམ་ཚུ་མི་ཤོང་དོ་ཡོདཔ་ལས་ ཕྱི་ཁ་ལས་མཇལ་ནི་རྐྱངམ་གཅིག་
ཨིན་པས།

མཚོ་སྨནམོ་གི་གནས་ཁང་།

བདེ་ཡངས་ཁ་རྒྱབ་ཀྱི་
གནས་སྒོ།

༡༠ བྱག་འོག་གནས།
བྱག་འོག་གནས་དེ་ སྤ་རོ་རིན་སྤུངས་རྫོང་གི་འོག་ལུ་ཆགས་ཡོདཔ་ད་ ཧེ་མ་གུ་རུ་རིན་
པོ་ཆེ་གིས་ བྱག་དེ་ཁར་ཡོད་པའི་ཀླུ་བདུད་དེ་ བཏུལ་ནིའི་དུས་ལུ་མ་བབས་ལས་ གུ་
རུ་གིས་དེའི་ཁ་གནོན་ལུ་ བྱག་དེའི་མགུ་ལུ་ཚྭ་ཚྭ་ཅིག་བཞག་གནང་ཡོདཔ་ཨིན་པས། 
དེའི་ཤུལ་ལས་ གྲུབ་ཆེན་ཐང་སྟོང་རྒྱལ་པོ་མཆོག་ ཟླུམ་བརྩེགས་ལྷ་ཁང་བཞེངས་
པའི་སྐབས་ལུ་ ལུང་གཤོང་དེ་ནང་གི་ གནས་བདག་དང་གཞི་བདག་ ཀླུ་བདུད་དེ་ཚུ་ག་
ར་བཀུག་སྟེ་ ལྷ་ཁང་བཞེངས་ནི་ལུ་ བཀའ་བསྒོ་གནང་བའི་སྐབས་ལུ་ བྱག་འོག་ཀླུ་
བདུད་ཀྱིས་ གྲུབ་ཐོབ་ཀྱི་བཀའ་ཉན་པར་འོང་མ་བཏུབ་ལས་ ཀླུ་བདུད་ཡོད་པའི་བྱག་
དེ་ཁར་ གྲུབ་ཐོབ་ཀྱི་ཕྱག་སྡིག་མཛུབ་བཏོན་ཏེ་ ཧཱུྃ་ཟེར་གསུངམ་ཅིག་ བྱག་དེ་རལ་
ཡར་སོངམ་ལས་ ཀླུ་བདུད་བྱོག་སར་ག་ཏེ་ཡང་མེད་པར་ གྲུབ་ཐོབ་ལུ་སྲོག་སྙིང་ཕུལ་
ཏེ་ བཀའ་དང་དམ་ལུ་གནས་ཏེ་ སྤ་རོ་བར་སྐོར་ཚོ་དྲུག་ལུ་ སྲུང་སྐྱོབ་གཡེལ་བ་མེད་

བྱག་འོག་གནས་ཁང་།

ཧཱུྃ་རལ་རྒེད་འོག།

པར་ཕུལ་ནིའི་ཁས་ལེན་ཕུལ་ཡོདཔ་ལས་ཚུར་ ཧཱུྃ་རལ་མགོན་པོ་ཟེར་དམ་ལུ་བཞག་
ནུག། ཤུལ་ལས་ ཕ་དྲུང་དྲུང་ལུ་ གདན་ས་བཅགས་གནང་པ་ཅིན་ བླ་མའི་ཕྲིན་ལས་
ག་ར་ཁོ་གིས་བསྒྲུབ་ནི་ལུ་ཁས་ལེན་ཕུལ་ཡོདཔ་ལས་ དེ་ཁར་ཕ་ཇོ་གིས་ གྱང་ཁྱིམ་
ཐོག་ཚད་ལྔ་འབད་མི་ཅིག་བཞེངས་ཏེ་བཞུགས་པའི་ཤུལ་དེ་ ཞབས་དྲུང་རིན་པོ་ཆེ་ལུ་
ཕུལཝ་ལས་ དེ་ཁར་ཞབས་དྲུང་གིས་ ད་རེས་ཡོད་པའི་སྤ་རོ་རིན་སྤུངས་རྫོང་བཞེངས་
གནང་ཡོདཔ་ཨིན་པས། དེ་ཡང་ བྱག་འོག་གནས་པོའི་གསོལ་ཁ་དཔེ་ཆ་ལས། སློབ་
དཔོན་པདྨ་ཐོད་ཕྲེང་རྩལ། གྲུབ་ཆེན་ཐང་སྟོང་རྒྱལ་པོ་སོགས་བླ་མ་གོང་མ་རྣམས་ཀྱི་
བཀའ་དང་དམ་ལས་མ་འདའ་བར།་གདན་ས་ཆོས་འཁོར་ཆེན་པོ་འདི་ཉིད་ཀྱིས་གཙོས་
པའི་ཡུལ་ཕྱོགས་ཐམས་ཅད་ལེགས་པར་སྐྱོངས། ཟེར་གསུངས་འདུག།

སླབ་སྲོལ་ཅིག་ལས་འབད་བ་ཅིན་ དྲུང་དྲུང་རྒྱལ་མཆོག་རིན་པོ་ཆེ་མཆོག་ སྤ་རོ་ཚོང་
འདུས་ཚལ་ཁ་ལུ་ གུར་སྤུབས་ཏེ་བཞུགསཔ་ད་ དེའི་གདོང་ཕྱོགས་ལུ་ཡོད་པའི་ བྱག་
དེ་ནང་གནསཔོ་གདུག་དྲག་ཅིག་ཨིན་མི་ ཧཱུཾ་རལ་མགོན་པོ་དེ་གིས་ འཚུབས་ཆ་སྦོམ་
སྟོན་ཏེ་བཞུགས་མ་སྟེརཝ་ལས་ དྲུང་དྲུང་གིས་ ཏིང་ངེ་འཛིན་གྱི་དམ་འོག་ལུ་བཙུགས་
ཏེ་ ཧཱུཾ་ཟེར་གསུངསམ་ཅིག་བྱག་དེ་རལ་ཡར་སོངམ་ལས་ ཧཱུཾ་རལ་མགོན་པོ་ག་ཏེ་ཡང་
བྱོག་ས་མེད་པར་ གནསཔོ་གིས་ རང་གཟུགས་དངོས་སུ་སྟོན་ཏེ་ ས་གནས་དེ་ རྒྱལ་
མཆོག་རིན་པོ་ཆེ་ལུ་ཕུལ་ཏེ་ དེ་ཁར་གདན་ས་བཅགས་གནང་པ་ཅིན་ བླ་མའི་ཕྲིན་ལས་
ག་ར་ཁོ་གིས་བསྒྲུབ་ནི་ལུ་ཁས་ལེན་ཕུལ་ཡོདཔ་ཨིན་པས། ཤུལ་ལས་ བྱག་རལ་
ཡར་སོང་མི་དེ་ཁར་གནས་ཁང་ཅིག་བཞེངས་ཏེ་ གནས་བདག་ཧཱུཾ་རལ་མགོན་པོའི་སྐུ་
རྟེན་ཚུ་ཡང་བཞེངས་ཡོདཔ་ཨིན་པས།

གནས་ཁང་དེའི་ལྟག་གི་བྱག་དེ་ཁར་ གནསཔོ་གཟིམ་བཞུགས་ཡོད་པའི་ཚུལ་ཨིན་
ཟེར་བའི་ རྡོ་རང་བྱོན་མི་ཉལ་སྡོད་སྡོདཔ་བཟུམ་སྦེ་མཇལ་ནི་ཡོདཔ་མ་ཚད་ གནས་
བདག་དེ་ སྤ་རོ་བར་སྐོར་མཚོ་དྲུག་གི་མི་སེར་ག་ར་གིས་སྐྱབས་རྟེན་ཞུ་ས་དཔལ་ལྡན་
འབྲུག་པའི་གཞི་བདག་ཚུ་གི་གྲལ་ལས་ རྩ་ཆེ་ཤོས་ཅིག་སྦེ་ཆ་བཞགཔ་ཨིན།

དེའི་གདོང་ཁ་ལུ་ བྱག་འོག་གནས་པོའི་ལྡུམ་ར་ཟེར་ ག་ནི་བ་མཛེས་ཏོག་ཏོ་སྦེ་ ཕོ་བྲང་
ཅིག་བཞེངས་ཡོད་མི་དེ་  བྱག་འོག་གི་གནས་བདག་ལུ་ ཚོགས་ཕུལ་བའི་ཚུལ་ཨིན་
ཟེར་བཤདཔ་ཨིན་པས།

བྱག་འོག་གནས་ཀྱི་འཛུལ་སྒོ། བྱག་འོག་གནས་ནང་གི་མཐོང་སྣང་།

ཧཱུྃ་ཟེར་གསུངམ་ཅིག་བྱག་རལ་ཡར་སོང་པའི་ཤུལ།

ཧཱུྃ་རལ་རྒེད་འོག།

གནསཔོ་གཟིམ་བཞུགས་པའི་གཟུགས་བརྙན།

ར་རྒོད་གནས་ཀྱི་མཐོང་སྣང་།

དོས་སྟེང་རྒེད་འོག

༡ ར་རྒོད་གནས།
སྤ་རོ་རྫོང་ཁག་ དོས་སྟེང་རྒེད་འོག་འདི་ སྤ་རོ་ཁྲོམ་ལས་ཀི་ལོ་མི་ཀྲར ༨ དེ་ཅིག་གི་
ས་ཁར་ གཡུས་ཚན་ག་ནི་བ་ཉམས་དགའ་ཏོག་ཏོ་སྦེ་ སྟོད་ལུ་ཆུམོ་ཕུག་གནས། ཤ་
ལ་བྲག་མགོ སྤྱི་འདུས་དགོན་པ། ར་རྒོད་གནས། གསོལ་ཆུ་ཕུག་ལ་སོགས་པའི་བྱིན་
རླབས་ཅན་གྱི་ གནས་མཆོག་ཁྱད་པར་ཅན་གྱི་འོག་ལུ་ཡོདཔ་ཨིན། རྒེད་འོག་འདི་ནང་ 
གུང་པ་ ༢༥༠ དེ་ཅིག་དང་ མི་རློབས་༡༦༠༠ ལྷགཔ་ཅིག་ཡོདཔ་ཨིན་པས། གཡུས་
སྒོ་དེ་ནང་གི་མི་ཚུ་ ནད་གདུག་ཅན་མཛེ་ནད་ཀྱིས་ན་སྟེ་ དགའ་སྐྱིད་མེད་པར་སྡོད་པའི་
སྐབས་ལུ་ ཨོ་རྒྱན་གུ་རུའི་སྤྲུལ་པ་ གྲུབ་ཐོབ་ཐང་སྟོང་རྒྱལ་པོ་མཆོག་ དུས་རབས་
༡༣ པའི་ནང་ལུ་འབྲུག་ལུ་བྱོན་ཏེ་སྤ་རོ་ལུ་བཞུགས་པའི་སྐབས་ལུ་ ས་གནས་དེ་ཁར་
བྱོན་ཏེ་གཟིགསཔ་ད་ གཙོ་བོ་རང་ གཡུས་ཀྱི་མགུ་ལུ་ རུས་སྦལ་ཉལ་སྡོད་སྡོདཔ་

བཟུམ་མའི་ སའི་ཆགས་ཚུལ་ཡོད་མི་དེ་གི་མགུ་ཏོ་དེ་ སིལ་མའི་ལྷ་ཁང་དེ་བཞེངས་ས་
དང་ རྐངམ་གཡསཔ་ ར་རྒོད་ཁ་ཐུག་དང་ རྐངམ་གཡོནམ་དེ་ ཕུག་ཤར་ཁ་ཐུག་ལུ་
ཡོདཔ་ཨིནམ་མཁྱེན་ཏེ་ དེའི་ཁ་གནོན་ལུ་ རུས་སྦལ་གྱི་ཁ་གུ་རང་ སིལ་མའི་ལྷ་ཁང་
ཉིནམ་ཐགཔ་གིས་བཏགས་བཞག་སྟེ་ ས་བདག་ཁ་གནོན་གྱི་ལྷ་ཁང་འདི་བཞེངས་
གནང་ནུག། 

དོས་སྟེང་རྒེད་འོག་ལུ་ཡོད་པའི་ ར་རྒོད་གནས་འདི་ཀུན་དགའ་སློབ་གྲྭ་ལས་ཁ་ཡར་
བལྟ་སྟེ་ སྣུམ་འཁོར་ལམ་བདའ་སྟེ་ར་རྒོད་གནས་ཀྱི་བྱག་གི་འོག་ལུ་ཚུན་སྣུམ་འཁོར་
ནང་རང་འགྱོ་སའི་ལམ་འདུག། ལམ་གྱི་ལྟག་ལུ་ཆུ་འཁོར་མཆོད་རྟེན་ཅིག་ཡོད་མི་
ལས་ ཁ་ཡར་བལྟ་སྟེ་སྐར་མ་ ༤༠ དེ་ཅིག་རྐང་ཐང་འགྱོ་སའི་ས་ཁར་ཡོདཔ་ཨིན། 
གནས་ཡིག་དང་འཁྲིལ་བ་ཅིན་ ར་རྒོད་གནས་ཀྱི་བྱག་འདི་ བྲག་ནི་ནག་པོ་ཁ་ནི་ལྷོ་
ལ་བལྟས། །དབྱིབས་ནི་ཟླ་གམ་མགོ་ནི་ཞྭ་ལྟར་ཕུབ། །གཤམ་ནི་པདྨོ་ལྟ་བུ་རབ་ཏུ་
མཛེས། །ཟེར་གསུངས་ཡོད་པ་བཞིན་ གནས་ཀྱི་བྱག་འདི་གུ་རུ་རིན་པོ་ཆེ་གིས་སྦས་
གནས་ཁྱད་པར་ཅན་ལུ་བྱིན་གྱིས་བརླབས་གནང་བའི་ཁར་ ཟངས་མདོག་དཔལ་རི་
གཉིས་པ་སྦེ་ཡང་ཆ་བཞག་དོ་ཡོད་མི་དེ་ཡང་ བྱག་དེ་ ཟངས་མདོག་དཔལ་རིའི་ཞིང་
བཀོད་སྦེ་ཡོདཔ་ལས་བརྟེན་ཏེ་ཨིན་པས། གནས་དེ་འགོ་དང་པ་རང་ ར་དང་བྱ་རྒོད་
ཀྱིས་སྦེ་ལམ་སྟོན་ཡོདཔ་ལས་ མིང་ཡང་དེ་སྦེ་བཏགས་གནང་ནུག། 

གནས་དེ་ཁར་འགྱོ་སའི་ལམ་དེ་ ཆུ་འཁོར་མཆོད་རྟེན་ལས་ཡར་འགྱོ་དགོཔ་དང་། དེ་
ཁར་ གུ་རུའི་དབུ་ཞྭའི་རྡོ་སྦོམ་ཅིག་མཇལ་ནི་ཡོད་མི་དེ་ གུ་རུ་རིན་པོ་ཆེ་གིས་ ཕྱག་

འཁར་ས་ཁར་བརྡབ་ད་ དེ་ཁར་མཚོ་སྦོམ་ཅིག་ཡོད་པའི་ཀླུ་འདི་ཕྱི་ཁར་ཐོན་འགྱོཝ་ད་ 
བཏུལ་ནིའི་དོན་ལུ་དབུ་ཞྭ་གིས་སྤུབས་བཞག་སྟེ་ཡོད་མི་འདི་ཨིན་ཟེར་བཤདཔ་ཨིན་
པས། དབུ་ཞྭ་གིས་མཚོ་ག་ར་སྤུབས་མ་ཚུགསཔ་ལས་ མཚོའི་ཟུར་ཆུང་ཀུ་ཅིག་ཕྱི་
ཁར་ཐོན་ལུས་ས་ལས་ སྦུལ་མོ་ཆེ་ཅིག་ཕྱི་ཁར་ཐོན་ཏེ་ བྱོག་སོང་ཡོདཔ་དང་། སྦུལ་མོ་
ཆེ་དེ་ ཤུལ་ལས་གུ་རུ་གིས་དམ་བཏགས་གནང་ཡི་ཟེར་མི་རྡོ་ཅིག་ ཧེ་མ་མཇལ་སར་
ཡོདཔ་ཨིན་ཟེར་བཤད་རུང་ ད་ལྟོ་མཇལ་སར་མིན་འདུག། 

དབུ་ཞྭ་གིས་སྤུབས་མ་ཚུགས་པར་་ཕྱི་ཁར་ཐོན་པའི་མཚོ།

  མཚོའི་ཕྱི་ཁར་ཐོན་ཡོད་པའི་སྦུལ་མོ་ཆེ་།

གུ་རུའི་དབུ་ཞྭ་རང་བྱོན།

དོས་སྟེང་རྒེད་འོག།

གུ་རུའི་དབུ་ཞྭ་ཡོད་ས་ལས་ དུས་ཡུན་
ཨ་ཙི་ཅིག་འགྱོ་བའི་ལམ་ཁ་ལུ་རང་ 
གུ་རུའི་ཞབས་རྗེས་དང་ དེའི་སྦོ་ལོགས་
ཁར་ ཕུར་པ་རང་བྱོན་ དུར་ཁྲོད་བསིལ་
བའི་ཚལ་ཚུ་ལམ་གྱི་ཟུར་ཁར་ ཐབ་
ཁུང་རང་བྱོན་སྦེ་མཇལ་ནི་ཡོདཔ་ཨིན། 
དེ་ལས་ཡར་འགྱོ་བའི་སྐབས་ལུ་མཁའ་
འགྲོ་མ་གར་འཆམ་སའི་ཞབས་རྗེས་
ལེ་ཤ་ཅིག་རང་མཇལ་ནི་འདུག། གུ་རུའི་ཕྱག་འཁར།

རྡོའི་ཕུར་པ་རང་བྱོན།

མཁའ་འགྲོ་མ་བྲོ་འཁྲབ་སའི་ཞབས་རྗེས།

གུ་རུའི་ཞབས་རྗེས།

དུར་ཁྲོད་བསིལ་བ་ཚལ།

ར་རྒོད་གནས་ཀྱི་འོག་ལུ་ཧེ་མ་ གནས་ཀྱི་ལམ་སྟོན་མི་ རའི་གཟུགས་དང་ གུ་རུའི་
དབུ་ཞྭ་ དེའི་ལྟག་ལུ་ བྱ་རྒོད་ཀྱི་གཟུགས་རྡོ་རང་བྱོན་སྦེ་ཡོད་མི་ཚུ་མཇལ་ནི་ཡོད། དེ་
མ་ཚད་ མདུན་གྱི་བྱག་གི་ལོགས་ལ་གནས་སྒོ་དང་། །ལྡེ་མིག་སྒོ་ལྕགས་ལ་སོགས་
རང་བྱོན་ཡོད། །དེ་འོག་ར་དང་རྒོད་ཀྱི་གཟུགས་བརྙན་དང་། །བསིལ་ཚལ་ས་ཡོད་དུར་
ཁྲོད་ཆེན་པོ་དང་། །མཁའ་འགྲོ་གར་འཆམས་འཕུར་བའི་ཞབས་རྗེས་དང་། །སྲིན་མོ་ལ་
སོགས་ཀླུ་རྣམས་བཏུལ་ཚུལ་ཡོད། །ཟེར་གནས་ཡིག་ནང་གསུངས་ཡོདཔ་བཞིན་ ར་
རྒོད་གནས་ཀྱི་གནས་སྒོའི་ ལྟག་གི་བྱག་གི་སྐེད་པར་ ལྡེ་མིག་དང་སྒོ་ལྕགས་ཚུ་ཡང་
མཇལ་ནི་ཡོདཔ་ཨིན།

རའི་མགུ་ཏོ་རང་བྱོན།

གུ་རུའི་དབུ་ཞྭ།

རྒོད་ཀྱི་གཟུགས་བརྙན་རང་བྱོན།

ར་རྒོད་གནས་ཀྱི་ལྡེ་མིག།

དོས་སྟེང་རྒེད་འོག།

༢ ར་རྒོད་གནས་ཡ་མཚན་ཆེ་བའི་ངག་རྒྱུན།
ཧེ་མ་སྤ་རོ་དོས་སྟེང་རྒེད་འོག་ གཡུས་ཕུག་ནུབ་ལས་ ཨཔ་ཅིག་ནོར་འཚོ་བར་འགྱོ་
བའི་སྐབས་ལུ་ ཁོ་རང་སྐལ་བ་དང་ལྡན་མི་ཅིག་འབདཝ་ལས་ ར་རྒོད་གནས་སྒོ་ཕྱེཝ་
ཁ་ཐུག་རྐྱབ་སྟེ་ ཁོ་རང་ཡར་གནས་སྒོ་རྩ་བར་ལྷོདཔ་ད་ མཆོད་པའི་སྒྲ་བསམ་གྱིས་
མི་ཁྱབ་པར་གོཝ་ལས་ ག་ཅི་ཨིན་ན་མནོ་བལྟ་བར་སོང་པའི་སྐབས་ལུ་ ཁོ་རང་ཆོས་
ཀྱི་ལས་འཕྲོ་ཡོདཔ་ལས་ ཟངས་མདོག་དཔལ་རིའི་ཞིང་བཀོད་ནང་ལུ་ མཆོད་པའི་
སྒྲ་དང་བཅས་པའི་ གནས་ཀྱི་ནང་ལུ་འཛུལཝ་ཅིག་ གནས་སྒོ་བསྡམས་ཡོདཔ་ཨིན་
མས།  དེ་ལས་ཁོ་རང་ཡང་ ཚལ་མ་ནང་ག་ཅི་ཨིན་ན་མནོ་སྟེ་སེམས་ཡེངས་སོ་ནུག། 
ཡུདཔ་ཅིག་ལས་ ཁོ་རའི་ཁྱིམ་ནང་གི་མནོ་བསམ་བཏངམ་ཅིག་ གནས་སྒོའི་ཕྱི་ཁར་
བཏོན་བཞག་ཡོདཔ་ལས་ ཁྱིམ་ནང་སོང་བལྟ་བའི་བསྒང་ལས་ ཧེ་མ་ཁོ་རའི་ཨ་ལུ་
ཨོམ་འཐུང་མི་ཅིག་ཡོད་མི་དེ་ ཨ་རྒས་ཐལ་ཏེ་ཞིང་ནང་གླང་རྨོ་སྡོད་ས་མཐོང་ཡོདཔ་
ལས་ ངེ་གི་ཞིང་ནང་ཁྱོད་ག་ཅི་འབདཝ་སྨོ་ཟེར་འདྲིཝ་ད་ ང་རའི་ས་ཁར་ཞིང་རྨོཝ་ཨིན་
ཟེར་སླབ་སྟེ་ ཨ་པ་དང་བུ་ཡང་ངོ་མ་ཤེསཔ་ཐལ་སོ་ནུག། དེ་ཡང་ བསྐལ་བཟང་དེ་ཡི་
བསྐལ་པའི་ཡུན།། བདེ་བ་ཅན་དུ་ཞག་གཅིག་སྟེ།། ཟེར་གསུངས་དོ་བཟུམ་སྦེ་ ཁོ་རང་
ཡུདཔ་ཐེངས་ཅིག་ ཟངས་མདོག་དཔལ་རི་ལུ་སྡོད་པའི་དུས་ཚོད་འདི་ང་བཅས་རའི་
མིའི་ལོ་ཚད་ཡུན་རིངམོ་སྦེ་ཚོརཝ་ཨིན་པས།

གནས་ཡིག་ལས། གནས་འདི་ཟངས་མདོག་དཔལ་རི་གཉིས་པ་ཞེས།། རྒྱལ་བ་གོང་
མ་རྣམས་ཀྱིས་ཡང་ཡང་བསྔགས།། ཟེར་གསུངས་ཡོད་དོ་བཟུམ་སྦེ་ རིའི་རྒྱབ་འདི་གུ་
རུ་རྡོ་རྗེ་གྲོ་ལོད་དང་ དྲག་དམར་གྱི་སྐུ་གཟུགས་ཀྱི་ཚུལ་དང་ བྲག་གི་ཞིང་བཀོད་འདི་ 

ཟངས་མདོག་དཔལ་རིའི་ཞིང་བཀོད་ཆ་ཚངམ་སྦེ་ཡོདཔ་ཨིན།  བྱག་དེ་གི་གཡོན་ཁ་
ཐུག་ལུ་ བྱ་ཁྱུང་དང་ གནས་བདག་གཏེར་བདག་རྒྱལ་པོའི་སྐུ་གཟུགས་ཀྱི་ཚུལ་སྦེ་
ཨིནམ་ལས་ བྱག་གི་ལོགས་ལས་ཆུ་ཐོན་ཡོད་མི་དེ་ཡང་ གནས་བདག་གི་ཤངས་ཆུ་
ཨིན་པས། གནས་དེའི་བྲག་དེ་ཁར་ ཆོས་ནོར་གྱི་གཏེར་མང་རབས་ཅིག་ མ་འོངས་
སྐལ་ལྡན་ལས་འཕྲོ་ཚུ་ཆོས་ལུ་བསྐུལ་བའི་ཐབས་ལུ་ བཞག་གནང་ཡོདཔ་ལས་ 
ཆོས་ཀྱི་སྒྲ་ཚུ་ཡང་གོཝ་ཨིན་ཟེར་བཤདཔ་ཨིན་པས།

བྱག་གི་སྐེད་པར་མཆོད་རྟེན་ཅིག་ཡོད་པའི་ཟུར་ཁར་ མཆོད་རྟེན་རང་བྱོན་མཇལ་ནི་ཡོད། 
མཆོད་རྟེན་ཡོད་སའི་བྱག་གི་ལོགས་ལུ་ སྦུལ་མོ་ཆེ་བཏུལ་བཏུལཝ་ཚུ་དངོས་སུ་སྦེ་
མཇལ་ནི་འདུག།

 

གནས་ཡིག་ལས། སྐུ་རྗེས་འོག་ཏུ་དགེ་
སློང་ནམ་སྙིང་གིས། །བསྐྱེད་རྫོགས་ཟུང་
འཇུག་སྒྲུབ་པའི་ཕུག་པ་དང་། །འཕགས་

ར་རྒོད་ལྷ་ཁང་གི་བྱག་གི་སྐེད་པར་ཡོད་པའི་མཆོད་རྟེན།

བྱག་གི་སྐེད་པར་ཡོད་པའི་མཆོད་རྟེན་རང་བྱོན།

དོས་སྟེང་རྒེད་འོག།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

མཆོག་སྤྱན་རས་གཟིགས་ཀྱི་དཀྱིལ་འཁོར་ཡོད། །ཟེར་གསུངས་ཡོད་པ་བཞིན་ བྲག་
དེ་གི་སྐེད་པར་ནམ་མཁའི་སྙིང་པོའི་སྒྲུབ་ཕུག་མཇལ་ནི་ཡོད་པའི་ཁར་ སྒྲུབ་ཕུག་གི་གུ་
ལུ་ དུས་གསུམ་སངས་རྒྱས་ག་ར་གི་ཐུགས་གཅིག་ཏུ་བསྡུས་པའི་ཧཱུཾ་རང་བྱོན་གྱི་ ཡི་
གེ་མཇལ་ནི་ཡོད་མི་དེ་ཁར་ སྨོན་ལམ་བཏབ་པ་ཅིན་སངས་རྒྱས་ཐོབ་པའི་ཡི་གེ་ཅིག་
ཨིན་ཟེར་ཨིན་པས། དུས་གསུམ་རྒྱལ་བ་ཀུན་གྱི་ཆོས་ཉིད་ཐུགས། །ཡི་གེ་ཧཱུཾ་གི་སྣང་
བ་གསལ་པོརབྱོན། །དེ་ལ་སྨོན་ལམ་ཡང་ཡང་འདེབས་ནུས་ན། །ཚེ་འདིར་རྫོགས་
སངས་རྒྱས་པའི་ཡི་གེ་ཡིན།། ཟེར་གསུངས་ནུག།  དེ་མ་ཚད་ གྲུབ་ཆུ་འབབ་ས་དང་ 
རྟ་མཆོག་བྷ་ལ་ཧའི་ཞབས་རྗེས་ དུང་དཀར་རང་བྱོན་དང་ གསེར་རྔ་དང་གསེར་གྱི་རྔས་
ཏོ་ རྡོ་གནམ་གྱི་ཀཝ་ མཆོད་ཆས་སྣ་ཚོགས་ཡོད་མི་ཚུ་གསལ་ཏོག་ཏོ་སྦེ་མཇལ་མི་
ཚུགས་པས། ཨིན་རུང་  དེ་ཡི་ཞལ་སྦྱོར་མདུན་ངོས་བྲག་ལྡེབས་ལ། །ཉི་ཟླ་དམར་
མོ་ཐབས་ཤེས་ཚུལ་དུ་ཡོད།། གཡོན་དུ་འཆི་མེད་ཚེ་ཡི་བདུད་རྩིའི་རྒྱུན། །དལ་གྱིས་
འབབ་ནས་རྫིང་དུ་འཁྱིལ་བ་ཡོད། །ཁྲུས་བྱས་སྡིག་སྒྲིབ་དག་པར་བསམ་པས་ཀྱང་།། 
ཚེ་འདིར་བྱང་ཆུབ་ཐོབ་པའི་ཆུ་རྒྱུན་ཡིན། །དུས་བཟང་སྐབས་སུ་རོལ་མོ་སིལ་སྙན་ 
དང་། །མ་ཎི་ལ་སོགས་འདྲེན་པའི་ཆོས་སྒྲ་ཡོད། ། ཐབས་དང་ཤེས་རབ་ཀྱི་ཚུལ་ཉི་
ཟླ་རང་བྱོན་ཡོད་པའི་ཁར་ མཆོད་ཆས་ལ་སོགས་པ་གཏེར་དུ་སྦས་ཡོད་པ་ལས་བརྟེན་ 
ཆོས་ཀྱི་ལས་འཕྲོ་ཡོད་མི་ཚུ་ལུ་ཆོས་ཀྱི་སྒྲ་ཡང་གོ་ཚུགས་ཟེར་ཨིན་པས།



143

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ར་རྒོད་གནས་དེ་ཁར་ ལྷ་ཁང་གོང་འོག་གཉིས་ཡོད་པའི་ཁར་ ལྷ་ཁང་འོག་མ་དེ་ནང་
གི་ ནང་རྟེན་གཙོ་བོ་ དུས་རབས་བཅུ་བདུན་པའི་ནང་ལུ་ པཉྩ་དྷེ་བའི་ཕྱག་བཟོ་ གསེར་
ཟངས་ལས་གྲུབ་པའི་གུ་རུ་གསུང་བྱོན་མའི་སྐུ་འདྲ་བཞུགས་ཡོདཔ་མ་ཚད་ ལྷ་ཁང་
དེའི་སྒོའི་བྱག་དེ་ཁར་ སྟག་གཟིག་དོམ་སྦྲུལ་གྱི་གཟུགས་རང་བྱོན་དང་ མཁའ་འགྲོའི་
བརྡ་ཡིག་ཚུ་མཇལ་ནི་ཡོད། དེ་མ་ཚད་ལྷ་ཁང་གི་འོག་གི་བྱག་དེ་ཁར་ མཁའ་འགྲོ་
མའི་ཞབས་རྗེས་དང་ ལྷ་ཁང་གི་ལྟག་ལུ་ཨོཾ་ཨཱ་རང་བྱོན་ཚུ་མཇལ་ནི་ཡོདཔ་ཨིན།

ནམ་མཁའི་སྙིང་པོའི་སྒྲུབ་ཕུག། རྡོ་ཉི་ཟླ་རང་བྱོན།

ལྷ་ཁང་གི་གདོང་ཁར་ཡོད་པའི་རྡོའི་སེམས་ཅན་སྣ་ཚོགས་ཀྱི་གཟུགས་བརྙན།

དོས་སྟེང་རྒེད་འོག།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ལྷ་ཁང་གོང་མ་དེ་ནང་ སློབ་དཔོན་ཚེ་དབང་བསྟན་འཛིན་ཟེར་མི་འདི་ བཛྲ་གུ་རུའི་
བསྙེན་པ་གནང་སྟེ་གུ་རུ་དངོས་སུ་སྦེ་ཞལ་མཇལ་ཏེ་ སྒྲུབ་པ་ཐོབ་པའི་ཤུལ་ལུ་ ལྷ་ཁང་
དེ་བཞེངས་ཡོདཔ་ཨིན་པས། དེ་གིས་སྦེ་ ནང་རྟེན་གཙོ་བོ་ཨོ་རྒྱན་རྡོ་རྗེ་གུར་བཞུགས་
ཡོདཔ་ཨིན། ལྷ་ཁང་དེའི་ལྟག་ལུ་མཁའ་འགྲོ་མའི་སྒྲུབ་ཕུག་དང་ རང་གི་ལས་སྒྲིབ་
དག་ནིའི་དོན་ལུ་ སྡིག་སྒྲིབ་ཡོད་མེད་ཀྱི་དབྱེ་བ་ཕྱེ་ས་ཚུ་ཡང་ཡོད་ཟེར་ཨིན་པས། ད་
རེས་ནངས་པར་གནས་དེ་ཁར་ གཞུང་དགེ་འདུན་གྱིས་སློབ་གྲྭ་བཙུགས་ཡོད་པའི་ཁར་ 
དེའི་མཐའ་འཁོར་ལུ་ཡང་ མཚམས་ཁང་ལེ་ཤ་ཅིག་ཡོདཔ་ལས་ སྒྲུབ་པ་གནང་མི་
ཡང་རེ་རེ་གཉིས་གཉིས་བཞུགས་མི་ཡོདཔ་ཨིན།

༣ གསོལ་ཆུ་དགོན་པ/གསོལ་ཆུ་ཕུ།
གསོལ་ཆུ་དགོན་པ་འདི་ ར་རྒོད་གནས་དང་ཤ་ལ་བྲག་གི་བར་ན་ཆགས་ཏེ་ཡོད་པའི་
མོན་ཀཿཐོག་པའི་གདན་ས་ཅིག་ཨིན། དུས་རབས་ ༡༧ པའི་ནང་ གཙང་མཁན་

གསོལ་ཆུ་ཕུག་གི་གནས་ཀྱི་མཐོང་སྣང་།

ཆེན་འཇམ་དབྱངས་དཔལ་ལྡན་རྒྱ་མཚོ་
ཡང་ དགོན་པ་འདི་ཁར་བྱོན་ཏེ་ ཟླ་ངོ་དག་
པ་ཅིག་བཞུགས་ཡོད་ལུགས་ཚུ་ རྣམ་
ཐར་ནང་ལུ་བཀོད་དེ་འདུག། གཡུས་ཚན་
གྱི་ཟུར་ཁ་ལས་ཡར་བལྟཝ་ད་ གསོལ་ཆུ་
དགོན་པའི་བྱག་ཅིག་གི་ལོགས་ལུ་ སྟོན་
པ་རང་བྱོན་དོད་རིལ་རི་སྦེ་མཇལ་ཚུགས་
པས། དེ་ལུ་དེ་ཁའི་མི་ཚུ་གིས་ སྟོན་པ་

ཞལ་དཀར་པོ་ཟེར་ཡང་ཞུཝ་ཨིན་པས། དེ་ཁར་་ནོར་འཚོ་སྡོད་མི་ཚུ་གིས་ སླབ་དོ་
བཟུམ་འབད་བ་ཅིན་ ས་ཁོངས་དེའི་མཐའ་འཁོར་ལུ་ གྱང་ཁོག་ལེ་ཤ་ཅིག་རང་མཐོང་
ཚུགས་པས་ཟེར་ཨིན་པས། དེ་ཡང་ གཙོ་བོ་རང་ སངས་རྒྱས་ཀྱི་ཞལ་གཅིག་མར་
ལས་མཇལ་ཚུགས་རུང་་ཡར་ནགས་ཚལ་ནང་ལུ་ལྷོད་པའི་བསྒང་ལས་མཇལ་མི་
ཚུགས་དོ་ཡོདཔ་ཨིན་པས།

༤ སྤྱི་འདུས་དགོན་པ།
དོས་སྟེང་རྒེད་འོག་ལུ་ཡོད་པའི་ སྤྱི་འདུས་དགོན་པ་འདི་ ཀུན་དགའ་སློབ་གྲྭ་ལས་ ཁ་
ཡར་བལྟ་སྟེ་རྐང་ཐང་སྦེ་དུས་ཡུན་ཆུ་ཚོད་ ༢ དེ་ཅིག་འགྱོཝ་ད་ ཤ་ལ་བྲག་མགོ་ཆོས་
རྗེའི་གདན་ས་ལུ་ལྷོདཔ་ཨིན་པས། ད་རུང་དེ་ཁ་ལས་ དུས་ཡུན་ཆུ་ཚོད་ ༡ དང་ཕྱེད་
དེ་ཅིག་གི་ས་ཁར་ སྤྱི་འདུས་དགོན་པ་ཆགས་ཡོདཔ་ཨིན། གནས་ཡིག་དང་འཁྲིལ་

སྟོན་པའི་ཞལ།

དོས་སྟེང་རྒེད་འོག།

བ་ཅིན་ དགོན་པ་འདི་ འབུམ་བྲག་ལུ་མཁའ་འགྲོ་མ་འབུམ་གཅིག་བྱོན་ཡོད་མི་ཚུ་ 
མཁའ་འགྲོ་མ་གཙོ་བོ་གཅིག་ལུ་འདུས་ཏེ་འཕུར་བྱོནམ་ལས་བརྟེན་ སྤྱི་འདུས་དགོན་
པ་ཟེར་མིང་བཏགས་ཡོད་ལུགས་བཤདཔ་ཨིན་པས། 

གནས་འདི་ རྒྱབ་རི་སྒྲོལམ་ལ་ཟེར་ སྒྲོལ་མ་ ༢༡ གི་ལྷ་ཚོགས་རང་བྱོན་རིམ་བསྒྲིགས་
ཏེ་ བྲག་སྐྱེས་ཕང་མཚོ་ཚུན་དང་ རི་བོ་ཚེ་རིང་མཆེད་ལྔའི་ གནས་མཆོག་ཁྱད་པར་ཅན་
གྱི་འོག་ལུ་ མཁའ་འགྲོ་མ་འབུམ་གྱི་ཞབས་རྗེས་བཞུགས་པའི་ཤུལ་ལུ་ གུ་རུ་རིན་པོ་
ཆེ་གིས་ བྱིན་གྱིས་བརླབས་གནང་ཡོད་པའི་གནས་ཅིག་ཨིན་པས། གནས་དེ་ཁའི་ལྷ་
ཁང་འདི་ རྒྱལ་བ་ཀཿཐོག་པའི་གདན་ས་ཨིནམ་ད་ གནས་དེ་གི་འོག་ལུ་ ཀླུ་བརྒྱ་དང་
རྩ་བརྒྱད་ཡོདཔ་ལས་ ལྷ་ཁང་གི་ཕྱི་ཁ་ལས་ཕར་མང་ཤོས་ཅིག་རང་ མཚོ་ཡོདཔ་སྦེ་
བཤདཔ་ཨིན་པས།  གནས་ཡིག་ལས། ལྷ་ཁང་ལྷ་ཡི་ཁང་བཟང་དེ། །སྔོན་ལྷ་སྲིན་
སྡེ་བརྒྱད་རྣམས་ཀྱིས་བཞེངས། །ལྷ་ཁང་འདི་ཡི་ས་འོག་ན། །ཀླུ་བརྒྱ་དང་རྩ་བརྒྱད་བླ་
མཚོ་ཡོད། །ཟེར་གསུངས་ནུག།

སྒྲོལམ་ཉེར་གཅིག་གི་རིའི་མཐོང་སྣང་། བྲག་སྐྱེས་ཕང་མཚོ།

ལྷ་ཁང་གི་ཕྱི་ཁར་མཁའ་འགྲོ་མ་འབུམ་གྱི་ཞབས་རྗེས་སྤྱི་འདུས་ཡོད་མི་དེ་ མཆོདརྟེན་
གྱི་ནང་རྟེན་སྦེ་ཡོདཔ་ལས་ འདི་ནང་ སྨོན་ལམ་བཏབ་པ་ཅིན་ རང་གི་བསམ་དོན་
འགྲུབ་ཚུགས་པའི་བྱིན་རླབས་ཡོད་ཟེར་རྒས་ཤོས་ཚུ་གིས་ངག་རྒྱུན་བཤདཔ་ཨིན་
པས། ལྷ་ཁང་འདི་ནང་ ཀཿཐོག་པའི་ བླམ་བརྒྱུད་པ་རིམ་བྱོན་མང་རབས་ཅིག་བྱོན་
པའི་ཤུལ་ལས་ སྤྱི་འདུས་བླམ་དང་པ་སེང་གེ་རྒྱལ་མཚན་གྱིས་གཙོས་པའི་ བླམ་
རིམ་བྱོན་ཚུ་གིས་གདན་ས་བཟུང་སྟེ་བཞུགས་ནུག། སྤྱི་འདུས་བླམ་དགོངས་པ་རྫོགས་
པའི་ཤུལ་ལུ་ བདག་འཛིན་འབད་མི་མེད་པར་སྡོདཔ་ད་ སྤ་རོ་དོས་སྟེང་མཇུག་དཀར་
ལས་ སྤུངས་ཐིམ་གྲྭ་ཚང་ནང་ལུ་དགེ་སློང་འཛུལ་ཡོད་མི་དེ་ ཤུལ་ལས་བོད་གངས་
རིའི་བླམ་སྦེ་བསྐོས་གནངམ་ལས་ ཁོ་བོད་གངས་རི་ལས་ལོག་སྟེ་བྱོན་པའི་སྐབས་ལུ་ 
བརྒྱད་སྟོང་པ་གསེར་བྲིས་མ་ཅིག་ཡང་བསྣམས་བྱོན་ཡོདཔ་ཨིན་པས། དེ་མ་ཚད་ ཁོ་
ལུ་ བོད་ལས་འབུལ་བ་ཕུལ་ཡོད་མི་ཚུ་ བསྣམས་བྱོན་པའི་སྐབས་ལུ་ བོད་ཀྱི་ཇག་པ་
ཚུ་གིས་ཁོ་ལུ་གནོདཔ་སྐྱེལ་ནིའི་དཔའ་བཅམ་ཡོད་རུང་ ཁོ་དང་གཅིག་ཁར་བོད་ཀྱི་ལྷ་

སྤྱི་འདུས་དགོན་པའི་ལྷ་ཁང་། མཁའ་འགྲོ་འབུམ་གྱི་ཞབས་རྗེས་བཞུགས་
པའི་མཆོད་རྟེན།

དོས་སྟེང་རྒེད་འོག།

བཙན་བྱོན་ཡོདཔ་ལས་ གླགས་འཁེལ་མ་ཚུགས་པས། བླམ་དེ་ཡང་ ལོག་སྟེ་ལྷ་ཁང་
དེ་ཁར་བཞུགས་ཡོདཔ་ལས་ ད་རེས་ནངས་པ་བླམ་ཁོ་རའི་མི་བརྒྱུད་ཚུ་གིས་འཛིན་
སྐྱོང་འཐབ་སྟེ་འདུག། ལྷ་ཁང་དེ་མེ་མཆོད་བཞེས་པའི་སྐབས་ལུ་ ནང་རྟེན་ཚུ་ལུ་གནོད་
པ་ག་ནི་ཡང་མ་བྱུང་རུང་ བརྒྱད་སྟོང་པ་དེ་ཨར་རྐུན་ཤོར་ཡོདཔ་ད་ མཆོད་དྲིལ་གཅིག་
ཡོད་མི་དེ་ ཐིམ་ཕུག་རྫོང་གི་ནང་རྟེན་སྦེ་ཡོདཔ་ཨིན་ཟེར་བཤདཔ་ཨིན་པས། ཨིན་རུང་ 
གངས་རི་ལྷ་བཙན་འདི་ད་རེས་ནངས་པ་ དེ་ཁའི་སྐྱབས་གནས་སྲུང་མ་གཙོ་བོ་ཅིག་སྦེ་
བཞུགས་ཡོདཔ་ཨིན།

མཁའ་འགྲོ་མའི་སྒྲུབ་ཕུག།

ཡན་ལག་བརྒྱད་ལྡན་གྱི་གྲུབ་ཆུ།

མཁའ་འགྲོ་མའི་ཚེ་ཆུ་རང་བྱོན།

མཁའ་འགྲོ་མའི་ཚེ་ཆུ་རང་བྱོན།

གནས་ཡིག་ལས་ ཤར་མཆོད་རྟེན་བྲག་དཀར་ནང་ཤེད་ན། །མཁའ་འགྲོ་ཕུར་པའི་ལྷ་
ཚོགས་ཡོད།། མདུན་པདྨ་ཐང་གི་ལུང་ཤེད་ན།། མཁའ་འགྲོ་བདུད་རྩིའི་ཡོན་ཏན་ཚེ་
ཆུ་ཡོད།། ཟེར་གསུངས་ཡོད་དོ་བཟུམ་སྦེ་ ལྷ་ཁང་དེའི་ཤར་ཁ་ཐུག་ལུ་ མཆོད་རྟེན་གྱི་
བྲག་དཀར་པོ་ནང་ལུ་ ཕུར་པའི་དཀྱིལ་འཁོར་ལྷ་ཚོགས་ཡོད་མི་ཚུ་ བྱག་གི་སྐེད་པར་
འབདཝ་ལས་ མཇལ་མ་ཚུགས་རུང་ མཁའ་འགྲོ་མའི་ཚེ་ཆུ་རང་བཞིན་གྱིས་ཁོལ་མི་
དང་ མཁའ་འགྲོ་གསང་ཕུག་ མཁའ་འགྲོ་མའི་ཞབས་རྗེས་ ཡན་ལག་བརྒྱད་ལྡན་གྱི་
ཆུ་ཚུ་ ལྷ་ཁང་གི་མཐའ་འཁོར་ལུ་མཇལ་ནི་འདུག། དེ་མ་ཚད་ ལྷ་ཁང་གི་སྦོ་ལོགས་
ཁར་བྱག་ཅིག་ཡོད་མི་དེ་ཁར་ སྒྲུབ་ཕུག་ཅིག་ཡོད་པའི་གུ་་མཁའ་འགྲོ་མའི་དབུ་སྐྲ་
ནང་རྟེན་སྦེ་ཡོད་པའི་མཆོད་རྟེན་དང་ དུང་དཀར་རང་བྱོན་གཅིག་ཡང་མཇལ་ནི་འདུག།

དེ་ལས་ལྷ་ཁང་གི་འོག་ལུ་ དུས་ཡུན་སྐར་མ་ ༥ དེ་ཅིག་འགྱོཝ་ད་ བྱག་ཕུག་ཅིག་ཡོད་
མི་དེ་ཁར་ མཁའ་འགྲོ་མའི་སྤྱན་དང་ གུ་རུའི་ཞབས་རྗེས་ ཐུགས་དམ་རང་བྱོན་ཨིན་
ཟེར་མི་ཚུ་ བྱག་གི་སྐེད་པར་མཇལ་ནི་འདུག།

ཡེ་ཤེས་པའི་སྤྱན་རང་བྱོན། གུ་རུའི་ཞབས་རྗེས།

དོས་སྟེང་རྒེད་འོག།

ལྷ་ཁང་དེའི་གཡོན་ཁ་ཐུག་ལས་ ལྷ་རི་གངས་དང་ ཕུར་ཤེད་བྲག་གཉིས་མཇལ་
ཚུགས་པའི་ཁར་ ལྷ་རི་གངས་འདི་ རྒྱལ་བ་ལོ་རས་པ་སྒྲུབ་པ་གནང་སྟེ་ བོད་ལུ་འཕུར་
བྱོན་པའི་ས་གནས་ཅིག་ཨིན་ཟེར་བཤདཔ་ཨིན་པས།

རྒྱལ་བ་ལོ་རས་པ་སྒྲུབ་པ་གནང་ས། སྤྱི་འདུས་དགོན་པ་ལས་མཇལ་བའི་ཕུར་ཤེད་བྲག།

སྤྱི་འདུས་དགོན་པ་ལས་མཇལ་བའི་ལྷ་རི་གངས།

༥ ཆུ་མོ་ཕུག་གི་གནས།
ཙཱ་རི་གཉིས་པ་ཆུ་མོ་ཕུག་གནས་གོང་མའི་བཤད་པ།
ཨོ་རྒྱན་གུ་རུའི་སྐྱེས་རབས་རྣམ་པར་ཐར་པ་ལས། སྤ་གྲོ་ཆུ་མོ་ཕུག་ཏུ་ཐུགས་གཏེར་
སྦས༔ གཡུ་ཕུག་རྫ་ལྷུང་གཏེར་ཕྲན་རྫས་གཏེར་སྦས༔ འོན་ཕུ་སྟག་ཚང་བསྟན་གཉིས་
རྒྱ་མཚོ་སྦས༔ ལ་སོགས་པ་གསུངས་དོ་བཟུམ་སྦེ་སྤ་རོ་ཆུམོ་ཕུག་གནས་གོང་མ་དེ་ 
ཆུམོ་ཕུག་གནས་འོག་མ་ལས་  ཉིན་ལམ་གཅིག་གི་ས་ཁར་ཡོདཔ་ཨིན། གནས་དེ་
ཁར་འགྱོཝ་ད་ མཎྜལ་མཆོད་རྟེན་ལས་ཡར་བལྟ་སྟེ་བྱག་གི་རྩ་བ་ལས་འགྱོ་དགོཔ་
ཨིན་མས། གནས་གོང་མའི་ཆུའི་གཡོན་ལོགས་སྦ་གི་ཚང་ནང་ལས་ ཐ་ན་གསེབ་
ལམ་གྱི་ཤུལ་ཅིག་ཡང་མེདཔ་ལས་ ཕོ་ཚོད་ཀྱི་ལམ་གསརཔ་སྟོན་ཏེ་འགྱོ་ཚུགས་
པའི་སྐབས་ལུ་ དྲོ་པ་ཆུ་ཚོད་ ༦ ལས་འགྱོཝ་ད་ཕྱི་རུ་ ཆུ་ཚོད་ ༧ དེ་ཅིག་ལུ་ གུ་རུ་
གཙོ་འཁོར་གསུམ་གྱི་སྐུ་རྗེས་མཇལ་སར་ལྷོད་ནི་དང་། དེ་ཁ་ལས་ཡར་བལྟ་སྟེ་འགྱོཝ་

ཆུ་མོ་ཕུག་གནས་ཀྱི་ལྷ་ཁང་།

དོས་སྟེང་རྒེད་འོག།

ད་ ཆུ་ཕར་ཚུར་ཚར་ལེ་ཤ་བརྒལ་ཏེ་འགྱོ་བའི་མཐའ་མར་ བྱག་སྦོམ་ཅིག་གི་འོག་ལུ་ 
ཡི་དམ་རྟ་མགྲིན་དང་རྡོ་རྗེ་ཕག་མོ་ཡབ་ཡུམ་གཉིས་ཀྱིས་གཙོས་པའི་ ཚེ་ཆུ་ཕོ་མོ་
གཉིས་མཇལ་ཚུགས་རུང་ ནམ་བྱཱར་ལུ་ལ་ཁག་ཡོདཔ་ཨིན་པས། ད་རུང་བྱག་དེ་ཁ་
ལས་ཆུ་ཕར་བརྒལ་ཚུར་བརྒལ་ལེ་ཤ་ཅིག་འབད་བའི་མཐའ་མར་ ཚེ་བུམ་ཟམ་པར་
ལྷོད་ཚུགས་ཟེར་ཨིན་པས། ཚེ་བུམ་འདི་ཆུའི་ནང་ཐིམ་ཡོདཔ་ལས་ སྐལ་ལྡན་ལས་
འཕྲོ་ཅན་རྐྱངམ་གཅིག་གིས་མཇལ་ཚུགས་ནི་དང་། ལས་འཕྲོ་མེད་མི་ཚུ་ དངོས་སུ་
མཇལ་མ་ཚུགས་རུང་ གཉིད་ལམ་ནང་མཇལ་ཚུགས་ཟེར་ཨིན་པས། ཚེ་བུམ་ཡོད་
ས་ལས་ཨ་ཙི་ཅིག་གི་ས་ཁར་ བྱག་གི་འོག་ལུ་ཚེ་ཆུ་ཕོ་མོ་གཉིས་མཇལ་ནི་ཡོད་པའི་
ཁར་ དེ་ཁ་ལས་ལམ་ཡང་ཙཱ་རི་སྨྱུག་མའི་ཚང་ནང་ལས་འགྱོ་དགོཔ་ལས་དཀའ་ངལ་
སྦོམ་ཡོདཔ་ཨིན་པས། དེ་ཁར་ཙཱ་རི་སྨྱུག་མ་ཚེ་མདའ་སྦེ་གཅད་སའི་སྒང་ཏོག་ཅིག་
ཡང་འདུག་ དེ་ཁ་ལས་ཟངས་མདོག་དཔལ་རི་མཇལ་ནི་ཡོད་ས་ལུ་ རྩ་བ་ལས་བྱག་
ནགཔོ་གྱལ་སྒྱིག་སྒྱིགཔ་བཟུམ་གྱི་མགུ་ལུ་ཟངས་མདོག་དཔལ་རིའི་སྒང་ཡོད་ཟེར་
བཤདཔ་ཨིན་པས།

གནས་དེ་ལྷ་རི་གངས་དང་ ཕུར་ཤེད་བྲག་ལུ་ཡོདཔ་ཨིན་པས། དེ་ཡང་ གནས་ལྷ་རི་
གངས་ལུ་ གུ་རུའི་སྒྲུབ་ཕུག་གསེར་གྱི་སྒོ་ལུ་ གུ་རུའི་རིན་པོ་ཆེའི་ཅོག་བུར་རང་བྱོན་
ཡོད་པའི་ཁར་ དེའི་གཡས་ཁ་ཐུག་ལུ་ གྲུབ་ཆུ་ཡོད་པའི་རྒྱབ་ཁར་ རྒྱལ་བ་ལོ་རས་པ་
བོད་ལུ་བྱོན་པའི་ཤུལ་དང་ སྒོ་འགྲམ་ཕྱིའི་གདོང་ཁར་ རྡོ་རིངམོ་ཅིག་ཡོད་པའི་གཡས་
སུ་མཆོད་རྟེན་གཅིག་དང་ དེའི་གཡོན་དུ་མཆོད་པའི་ལྷ་མོ་ དུང་སྒོ་ལ་དཀྱིལ་འཁོར་
རང་བྱོན་  བྱག་གི་སྐེད་པའི་ལོགས་ཀྱི་བྲག་ཕུག་ནང་ལུ་ སངས་རྒྱས་སྟོང་རང་བྱོན་

གྱི་བཞུགས་ཁང་ བྱག་གི་གུ་ལུ་ གཏེར་ཚགས་དང མཁའ་འགྲོ་མའི་ཞབས་རྗེས་ཚུ་
མཇལ་ཚུགས་ཟེར་བཤདཔ་ཨིན་པས།

ད་རུང་ དེའི་ནུབ་ཁ་ཐུག་གི་རི་ལུ་ རིགས་གསུམ་མགོན་པོའི་བཞུགས་ཁང་དང་ ལྷ་
ཁང་རྙིང་པའི་བྱང་ཤར་གྱི་བྱག་གུ་ མཆོད་དུང་ཁ་སྤྲོད་ རལ་གྲི་ཁ་སྤྲོད་ རྟ་མཆོག་གི་
ཞབས་རྗེས་ ཐུབ་དབང་རང་བྱོན་ཚུ་མཇལ་ནི་ཡོད་པའི་ཁར་ བྱག་གི་མཇུག་ལུ་ རྡོའི་
གཏེར་ཚགས་མང་རབས་ཅིག་མཇལ་ནི་ཡོདཔ་མ་ཚད་ རྒྱལ་བ་ལོ་རས་པ་བཞུགས་
པའི་ཤུལ་ཡོདཔ་སྦེ་ གནས་ཡིག་ཚུ་ནང་བཀོད་དེ་འདུག། 

གནས་དེ་ཁར་ ཤར་མོ་ཀུན་བཟང་མོ་གིས་ བླམ་ཆོས་རྗེ་འབྲུག་པ་ཀུན་ལེགས་ལུ་ དད་
པ་ལྷག་པར་དུ་བསྐྱེད་དེ་ བླམ་གིས་གསུངས་དོ་བཟུམ་འབད་ནི་སྦེ་ ཁས་བླང་དམ་
བཅའ་ཕུལ་ཞིནམ་ལས་ བླམ་ལས་གདམས་ངག་ཞུས་ཡོདཔ་མ་ཚད་ བླམ་གིས་སྤ་
གྲོ་ཆུ་མོ་ཕུག་གི་སྒྲུབ་གནས་གོང་མ་ལུ་ ལུང་བསྟན་གསུངསམ་བཞིན་དུ་ དེ་ཁར་སོང་
ཞིནམ་ལས་ སྒྲུབ་པ་ལོ་གསུམ་གནང་པའི་སྐབས་ བླ་མའི་ཐུགས་རྗེ་དང་མོ་རང་གི་
དད་པ་དང་མོས་གུས་ལུ་བརྟེན་ཏེ་ སྐུ་འཇའ་ལུས་གྲུབ་ཡོད་ལུགས་ཚུ་རྣམ་ཐར་ནང་ལུ་
བཀོད་དེ་འདུག།

ཙཱ་རི་གཉིས་པ་ཆུ་མོ་ཕུག་གནས་འོག་མའི་བཤད་པ།
སྦས་ཡུལ་ཆུ་མོ་ཕུག་གནས་འོག་མའི་ཆགས་ཚུལ་འདི་ གནས་ཡིག་ལས་འབྱུང་དོ་
བཟུམ་སྦེ་ གཏེར་སྟོན་འབྲུག་སྒྲ་རྡོ་རྗེ་མཆོག་ཁ་བྱང་གི་ཤོག་རིལ་ལ་བསྙེན་ནས་ཉལ་

དོས་སྟེང་རྒེད་འོག།



གནས་ཡིག་ཀུན་ཕན་ལམ་སྟོན།

བའི་རྨི་ལམ་ནང་ མདུན་གྱི་ནམ་མཁར་ཧ་ཅང་མི་མཐོ་བའི་བར་སྣང་ལུ་ རི་ཐམས་ཅད་
འཇའ་འོད་ཀྱིས་གང་བའི་སྦུག་ན་ལུ་ གུ་རུ་རིན་པོ་ཆེ་རིག་འཛིན་དཔའ་བོ་དང་ མཁའ་
འགྲོ་མ་དཔག་ཏུ་མེད་པ་ཚུ་གིས་བསྐོར་ཏེ་བཞུགས་བཞུགསཔ་སྦེ་མཇལཝ་ལས་ 
དེའི་དྲུང་དུ་འགྱོ་དགོ་མནོ་རུང་ འགྱོ་མ་ཚུགས་པར་ཡོད་པའི་དུས་ལུ་ ཁོ་གི་ཆ་རོགས་
མདའ་གཞུ་འབག་མི་གཅིག་ བྱིས་པ་རྡོ་རྗེ་འབག་མི་གཅིག་ ཁྱེའུ་ནོར་བུ་འབག་མི་
གཅིག་ རྒས་མོ་སྒྲོམ་བུ་ཐོགས་པ་གཅིག་བཅས་མཇལ་ཡོདཔ་ཨིན་པས། 

གུ་རུའི་ལུང་བསྟན་གནང་བ། ནགས་ཚང་ཚིང་འཁྲིགས་པའི་གཅོང་རོང་ན། །ལས་བླ་
མེད་སྒྲུབ་པའི་དགོན་པ་ཡོད། །ཆུ་རྦ་ཀློང་འཁྲུགས་པའི་འུར་སྒྲ་ལ། །སྒྲ་གྲགས་སྟོང་
ཆོས་སྐུའི་གདངས་དབྱངས་ཡོད། །ཡིད་སྣ་ཚོགས་འཕྲོག་པའི་ཚོར་དྲུག་ལ།། དོན་
སྒྱུ་མར་རྟོགས་པའི་བརྡ་རྟགས་ཡོད། །ང་སློབ་དཔོན་པདྨ་ཐོད་འཕྲེང་ལ། །ཐུགས་དུས་
གསུམ་མཁྱེན་པའི་མངོན་ཤེས་ཡོད། །འཁོར་རིག་འཛིན་དཔའ་བོ་མཁའ་འགྲོ་ལ།། 
མཆོག་ཐུན་མོང་གཉིས་ཀྱི་དངོས་གྲུབ་ཡོད། །བྲག་ཟླ་གམ་དབང་ཆེན་ཕུག་པའི་ནང་།། 
ཆོས་འཆི་མེད་སྒྲུབ་པའི་ཟབ་གཏེར་ཡོད། །བྲག་དེ་ཀར་སྐེད་པའི་ལྡེབ་ལོགས་ལ། །རྗེ་
གུ་རུ་ཕུར་པའི་ཞབས་རྗེས་ཡོད། །དེ་གནམ་ལོ་གཡོན་ཕྱོགས་ལྟེ་བ་ན། །སྐྱི་གཡའ་བའི་
ལུད་སུལ་ཕུག་པའི་ཕྱོགས། །འབྲུ་སྤུངས་པ་ལྟ་བུའི་བྲག་སྡེབས་ལ། །མ་རྡོ་རྗེ་བཙུན་
མོའི་ཕག་ཞལ་ཡོད། །བྲག་གླེགས་བམ་བརྩེགས་འདྲའི་སྐེད་པ་ན། །ཆོས་སྙིང་ཏིག་
མ་བུ་སྐོར་གསུམ་ཡོད། །སོགས་ལུང་བསྟན་གནང་མི་དང་འཁྲིལ་གནས་ཚུ་གཟིགས་
ཡོདཔ་ཨིན། དེ་མ་ཚད་ ཁྱེད་སྙིང་ཁམས་ཆུང་བའི་རྟེན་འབྲེལ་གྱིས། །དུས་ཅུང་ཟད་
འགྱངས་ཀྱང་ཡིད་མ་ཞུམ། །ཁྱེད་གཏེར་ལ་སྤྱོད་པའི་སྐལ་བ་ནི། །གཏེར་རིགས་སུ་ཕྱེ་

བ་སྟོང་ཕྲག་གཅིག །ཚེ་ཕྱི་མའི་སྐལ་བར་སྨོན་ལམ་ཐོབ།་།ལུས་དེ་ཡིས་ཐོན་པ་དེ་ཙམ་
ཡིན། །ནུབ་གཟའ་རྒོད་ལག་ན་ཟབ་གཏེར་ཞིག །ཐབས་རྟེན་འབྲེལ་འགྲིགས་ན་དོན་
ཆེན་ཡིན། །ཟེར་གཏེར་བཞེས་ནིའི་ལུང་བསྟན་ཡང་ལས་ཡང་དུ་གསུངས་ཡོད་མི་དང་
འཁྲིལ་ རྡོ་རྗེ་ཕག་མོའི་བླ་མཚོ་ལས་གཏེར་བཞེས་ཡོདཔ་ཨིན་པས།

དེ་མ་ཚད་ གུ་རུའི་སྐྱེས་རབས་ལས། མོན་ཀ་ཆུ་ཕུག་སྦས་པའི་གཏེར་ཀ་འདི༔ མི་
བཞག་འདོན་པའི་རྟགས་དེར་བསྟན་ནས་འབྱུང་༔ གཏེར་སྟོན་ཚེ་བརྟན་རྒྱལ་མཚན་
ཞེས་བྱ་འབྱུང་༔ དེ་ཉིད་མི་གནས་མྱ་ངན་འདས་འོག་ཏུ༔ དབུས་པའི་མདུན་མ་གཅིག་
སྒྲིལ་ས་ཧོར་སྐྲག༔ སྡིག་སྤྱོད་བདུད་སྤྲུལ་བསྟན་པ་རྒྱས་ཡུན་རིང་༔ སོགས་གསུངས་
པ་བཞིན་གཏེར་སྟོན་ཚེ་བརྟན་རྒྱལ་མཚན་གྱིས་ཡང་ འོག་ཀླུའི་རྡོ་ལས་གྲུབ་པའི་རྡོ་རྗེ་
ཕག་མོའི་གཏེར་བཞེས་ས་དང་ གཏེར་ཚགས་དང་ གནས་གཞན་ཚུ་ཡང་མང་རབས་
ཅིག་ཡོད་མི་ཚུ་རིམ་པ་བཞིན་དུ་མཇལ་ནི་ཡོདཔ་ཨིན།

ཆུ་མོ་ཕུག་ཟེར་སླབ་དགོ་པའི་ཁུངས་དོན།
ཆུམོ་ཕུག་གི་གནས་གོང་འོག་གཉིས་ཡོད་མི་ལུ་ ཆུ་མོ་ཕུག་ཟེར་སླབ་དགོ་པའི་རྒྱུ་
མཚན་འདི་ གཏེར་སྟོན་འབྲུག་སྒྲ་རྡོ་རྗེའི་ཉམས་སྣང་ལྟར་དུ་ ཆུ་རྦ་ཀློང་འཁྲུགས་པའི་
འུར་སྒྲ་ལ། །སྒྲ་གྲགས་སྟོང་ཆོས་སྐུའི་གདངས་དབྱངས་ཡོད། །མ་རིག་འཛིན་དཔའ་
བོ་མཁའ་འགྲོ་ལ། །མཆོག་ཐུན་མོང་གཉིས་ཀྱི་དངོས་གྲུབ་ཡོད། །ཕུག་ཆོས་འབྱུང་
འདྲ་བའི་བྲག་ཕུག་ན། །རྟེན་གནམ་ལྕགས་ཨུར་མོའི་རལ་གྲི་ཡོད། །ཟེར་གསུངས་
ཡོད་དོ་བཟུམ་སྦེ་ ཆུ་འུར་སྒྲ་ཆོས་སྐུའི་གདངས་དབྱངས་དང་ མ་རིག་འཛིན་དཔའ་བོ་

དོས་སྟེང་རྒེད་འོག།

མཁའ་འགྲོ་ལུ་དངོས་གྲུབ་ཀྱི་བརྡ་མཚོན་ ཕུག་ནང་རྟེན་གནམ་ལྕགས་ཀྱི་རལ་གྲི་
ཡོད་མི་དེ་ཁ་ལས་ མིང་དེ་སྦེ་བཏགས་གནང་ཡོདཔ་ཨིན་པས་ཟེར་སླབ་ནི་འདུག།

ཆུམོ་ཕུག་གནས་འདི་སྤ་རོ་དོས་སྟེང་རྒེད་འོག་ ལྷ་ཁང་གསར་བུ་ལས་ ལམ་འགྱོ་
ཚུགས་མི་ཚུ་གིས་དུས་ཡུན་ཆུ་ཚོད་ ༣ དང་ཕྱེད་དེ་ཅིག་དང་ ལམ་འགྱོ་མ་ཚུགས་མི་
ཚུ་གིས་ ཆུ་ཚོད་ ༥ དེ་ཅིག་གི་ས་ཁར་ཆགས་ཡོདཔ་ཨིན།

གནས་དེ་མཇལ་བར་འགྱོ་བའི་སྐབས་ལུ་ འགོ་དང་པ་རང་ ཕ་ཇོ་གི་གདུང་བརྒྱུད་ལྔ་པ་
ངག་དབང་འཇམ་དཔལ་གྱི་གདན་ས་ཅིག་ཨིན་མི་ ལྷ་ཁང་གསར་པའི་རྒྱབ་ཁར་ ཡི་
དམ་རྟ་མགྲིན་གྱི་སྐུ་གཟུགས་དངོས་ཨིན་པའི་བྱག་འདི་ཁ་ལས་འགོ་བཙུགས་དགོཔ་
ཨིན་པས། དེ་ཡང་ཡི་དམ་རྟ་མགྲིན་རང་བྱོན་གྱི་བྱག་འདི་ ཆུམོ་ཕུག་གནས་ཀྱི་གནས་
སྒོ་དང་པ་ཅིག་ཨིན་པའི་ཡིད་ཆེས་བསྐྱེདཔ་ལས་ གནས་སྒོ་ཕྱེ་བའི་བརྡ་མཚོན་ཨིན་པས།

ཆུ་མོ་ཕུག་གི་གནས་སྒོའི་ལྷ་ཁང་གསར་པ།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༡ ལྷ་ཁང་གསར་པ་དེ་ཁ་ལས་
འགོ་བཙུགས་འགྱོ་བའི་སྐབས་འགོ་དང་
པ་རང་ ཆུམོ་ཕུག་གནས་ཀྱི་ལྡེ་མིག་མ་
འདི་མཇལཝ་ཨིན། དེ་ཡང་ གནས་འདི་
མཇལ་ནིའི་དོན་ལུ་ གནས་སྒོ་ཕྱེ་ནིའི་གོ་
སྐབས་ཅིག་ཨིནམ་ལས་ སྨོན་ལམ་གང་
དྲག་བཏབ་དགོཔ་ཨིན་པས།

༢ ལྡེ་མིག་མ་ཡོད་ས་ལས་མདའ་རྒྱང་གང་ཙམ་གྱི་ས་ཁར་ མཁའ་འགྲོ་ཡེ་
ཤེས་མཚོ་རྒྱལ་གྱི་ དབུ་ཐོད་ཨ་རང་བྱོན་མཇལ་ནི་ཡོདཔ་ཨིན།

ལྷ་ཁང་གསར་པའི་རྒྱབ་ཀྱི་རྟ་མགྲིན་གྱི་རི།

ཆུམོ་ཕུག་གནས་ཀྱི་ལྡེ་མིག།

དོས་སྟེང་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༣ དེ་ཁ་ལས་འགྱོ་བའི་སྐབས་ལུ་ ས་གནས་ཕུག་ཐང་ཀ་ཟེར་སར་ལྷོདཔ་ད་ 
གུ་རུ་རིན་པོ་ཆེ་གིས་བྱིན་གྱིས་བརླབས་གནང་བའི་ དུར་ཁྲོད་བྱིན་རླབས་ཅན་ཡོད་མི་
དེ་ཁར་ མི་འཁྲུགས་པའི་དཀྱིལ་འཁོར་རང་བྱོན་དང་བཅསཔ་སྦེ་་ཡོད། དེའི་གཡས་
ཕྱོགས་སུ་ བྱག་གུ་ཡེ་ཤེས་པའི་སྤྱན་དངོས་སུ་མཇལ་ནི་དང་ གུ་རུ་གི་གསང་བའི་རྡོ་རྗེ་
དངོས་སུ་སྦེ་གཏེར་ལུ་སྦ་བཞག་ཡོདཔ་ཨིན་པས། 

དེ་གིས་སྦེ་ སྐལ་ལྡན་ལས་འཕྲོ་ཅན་ཚུ་ལུ་ བྱག་དེ་ཁ་ལས་མཆོད་པའི་སྒྲ་ཚུ་གོཝ་ཨིན་
ཟེར་བའི་ཡིད་ཆེས་བསྐྱེདཔ་ཨིན་པས། དེ་མ་ཚད་དུར་ཁྲོད་ཀྱི་སྦོ་ལོགས་ཁར་ གུ་རུའི་
སྒྲུབ་ཕུག་ངོ་མ་བྱིན་རླབས་ཅན་ཡོད་མི་དེ་ཡང་ གུ་རུ་རིན་པོ་ཆེ་མཆོག་ ས་གནས་དེ་
ཁར་ དུར་ཁྲོད་བྱིན་གྱིས་བརླབས་པའི་སྐབས་ལུ་ སྒྲུབ་པ་གནང་བཞུགས་ཡོདཔ་ཨིན་
པས།

མཁའ་འགྲོ་ཡེ་ཤེས་མཚོ་རྒྱལ་གྱི་དབུ་ཐོད་ཨ་རང་བྱོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

བྱིན་རླབས་ཅན་གྱི་དུར་ཁྲོད།

གསང་བའི་རྡོ་རྗེ་གཏེར་ལུ་སྦས་པའི་བྱག་ཆོས་ཀྱི་སྒྲ་གོ་ས།

དུར་ཁྲོད་ཀྱི་གཡས་ཕྱོགས་སུ་ཡོད་པའི་གུ་རུའི་སྒྲུབ་ཕུག།

མི་འཁྲུགས་པའི་དཀྱིལ་འཁོར།

དོས་སྟེང་རྒེད་འོག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༤ ཆུམོ་ཕུག་གནས་མཇལ་
བར་འགྱོ་བའི་སྐབས་ལུ་ ལས་སྦེ་
འགྱོ་དགོཔ་ཨིན། དེ་ཡང་ སྒོ་ར་
གསུམ་ཡོད་པའི་ནང་ལས་འདི་སྒོ་
ར་འོག་མ་ཨིན་པས།

༥ སྒོ་ར་འོག་མ་ལས་ཡར་བལྟ་སྟེ་འགྱོ་བའི་ལམ་ཁར་རང་ ཙཱ་རི་གི་གནས་
བདག་ ཅིག་ཅར་ཡབ་ཡུམ་གྱིས་ རུས་སྦལ་ཕོ་མོ་གཉིས་ལུ་སྤྲུལ་ཏེ་ གནས་སྒོ་ཕྱེ་མ་
བཅུག་པར་བཞག་ཡོད་མི་དེ་ གུ་རུ་གིས་དམ་ལུ་བཏགས་ཏེ་ ད་ལས་ཕར་གནས་འདི་
བདག་འཛིན་འབད་དགོ་པའི་ དམ་བཏགས་ཏེ་ཆོས་སྲུང་གི་གྲངས་སུ་བཙུགས་ཡོདཔ་
ཨིན་པས། དེ་ལས་འབདན་ གནས་མཇལ་བར་འགྱོ་ཚུགསཔ་ཨིན་ཟེརབཤདཔ་ཨིན་
པས། རུས་སྦལ་ཕོ་མོ་གཉིསཔོ་དེ་ཡང་ སྒོ་ར་འོག་མ་ལས་ ཨ་ཙི་འགྱོཝ་ད་ ལམ་གྱི་
གཡས་གཡོན་ལུ་འདུག།

རུས་སྦལ་ཕོ། རུས་སྦལ་མོ།

གནས་ཀྱི་སྒོ་ར་སྒོ་འོག་མ།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༦ གནས་དེ་ཁ་ལས་ ཡར་བལྟ་སྟེ་ཨ་ཙི་ཅིག་འགྱོ་བའི་སྐབས་ལུ་ ལམ་གྱི་
འོག་ལུ་ཡོདཔ་ཨིན། དེ་ཡང་ ཆོས་གོས་ཀྱི་གྲྭ་དངོས་སུ་སྦེ་འདུག།

༧ དེ་ལས་ ཡར་འགྱོཝ་ད་ གུ་རུ་རྡོ་རྗེ་གྲོ་ལོད་ཀྱི་ཆིབས་རྟ་ རྡོ་རང་བྱོན་ཡོདཔ་
ཨིན།

གུ་རུའི་ཆོས་གོས་བརྡལ་བཞག་ས།

དོས་སྟེང་རྒེད་འོག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༨ དེ་ལས་ཨ་ཙི་ཅིག་འགྱོ་
བའི་ལམ་འོག་གི་ཆུ་ཕར་ཁ་ལུ་  
ཚེ་བུམ་རང་བྱོན་ཡོད་རུང་ ཧེ་མ་
ཆུ་རུད་ཀྱིས་གནོད་རྐྱེན་བྱུང་སྟེ་
ཉམས་སོང་བའི་ཤུལ་ཅིག་མཐོང་
སྣང་ལུ་ཡོདཔ་ཨིན།

༩ ལམ་གྱི་ལྟག་ལུ་ གསོལ་ཐབ་བྱག་ཟེར་ གུ་རུ་རིན་པོ་ཆེ་ལུ་ གསོལ་ཚོགས་
དྲངས་པའི་སྐབས་ཀྱི་བྱག་ཨིན་ཟེར་ གུ་རུ་གསོལ་ཚོགས་བཞེས་སའི་བཞུགས་ཁྲི་
ཅིག་ཡང་འདུག། 

དེ་ལས་ གསོལ་ཐབ་བྱག་གི་གཡས་ཕྱོགས་སུ་ གུ་རུའི་རྡོ་རྗེ་དང་ མཁའ་འགྲོ་མའི་བྷ་
ག་རང་བྱོན་ དེ་ལས་ མཁའ་འགྲོ་མའི་ཞབས་རྗེས་དང་ ད་རུང་ བྷ་ག་རང་བྱོན་བྱག་གུ་
དངོས་སུ་སྦེ་མཇལ་ནི་འདུག།

གུ་རུའི་བཞུགས་ཁྲི་དང་ཞབས་རྗེས།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༡༠ བྱག་དེ་ཁ་རང་ མཁའ་འགྲོ་མའི་ཞབས་རྗེས་དང་ བྷ་ག་གཅིག་ཡོད་པའི་
ཁར་ བྷ་གའི་གཡས་སུ་ཡི་དམ་རྟ་མགྲིན་གྱི་རྡོ་རྗེ་རང་བྱོན་དང་ རྡོ་རྗེ་ཕག་མོའི་བྷ་ག་
རང་བྱོན་མཇལ་ནི་འདུག།

དོས་སྟེང་རྒེད་འོག།

རྡོ་རྗེ་རང་བྱོན། མཁའ་འགྲོ་མའི་བྷ་ག་རང་བྱོན།

བྷ་ག་རང་བྱོན།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༡༡ ཐང་ཆེན་འདི་ ཆུམོ་ཕུག་ལུ་འགྱོ་སའི་ལམ་ཁ་ལུ་ཡོདཔ་ཨིན། ཐང་ཆེན་འདི་
ནང་ ཧེ་མ་ཞབས་དྲུང་རིན་པོ་ཆེ་གིས་ བོད་ནས་བཏབ་སའི་ཞིང་ཅིག་ཨིན་ཟེར་ཨིན་
མས།

༡༢ ལམ་ལྟག་ལུ་ཡོད་པའི་རྡོ་འདི་ ཉ་ཧོར་ཕོ་མོ་ཡོད་པའི་གུ་ ལྷའི་དཔག་བསམ་
ལྗོན་ཤིང་གི་རི་མོ་རང་བྱོན་ཡོདཔ་ཨིན་པས། 

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༡༣ ཆུམོ་ཕུག་གནས་ཀྱི་གཏེར་གྱི་ལྡེ་མིག་བུ་ངོ་མ་།

༡༤ བྱག་འདིའི་སྐེད་པར་ གུ་རུའི་ཕྱག་རྗེས་དང་ དེའི་རྩ་བར་ རྟ་མཆོག་བྷ་ལ་
ཧའི་ ཞབས་རྗེས་ཡོདཔ་ཨིན། བྱག་འདི་ཁ་ལས་ དཔོན་མཐོ་དམན་ག་འབད་རུང་ 
ས་གནས་དེ་ཁ་ལས་ རྟ་གུ་བཞོན་ཏེ་འགྱོ་མི་ཆོག་ཟེར་ཨིན་པས། དེ་ཡང་ ཧེ་མ་ས་
གནས་དེ་ཁ་ལས་ གནས་བདག་ཁྱུང་བདུད་ཀྱིས་ཆིབས་རྟ་གུ་བཞོན་ཏེ་འགྱོཝ་ལས་ 
ཁྱུང་བདུད་ཀྱི་ཆིབས་རྟ་དེ་ཁར་རྦབ་འགྲིལ་སོངཔ་ལས་བརྟེན་ཏེ་ཨིནམ་སྦེ་ ཡིད་ཆེས་
བསྐྱེད་དོ་ཡོདཔ་ཨིན་པས། དེ་འབདཝ་ལས་ ད་རེས་ནངས་པ་ག་འབད་རུང་ ས་གནས་
དེ་ཁར་ལྷོདཔ་ད་ རྟ་གུ་ལས་བབས་ཏེ་འགྱོ་དགོཔ་ཨིན་པས།

དོས་སྟེང་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༡༥ ལམ་ལྟག་ལུ་ མིའི་གཏེར་བྲག་ཟེར་ མ་འོངས་པར་མིའི་གཏེར་ཁ་འཐོན་
ནིའི་དོན་ལུ་ གཏེར་སྦས་བཞག་གནང་ཡོད་པའི་ཤུལ་ལུ་ གཏེར་སྒོ་ལུ་གུ་རུ་རིན་པོ་ཆེ་
གིས་ཕྱག་ཐམ་གནང་ཡོད་པའི་ ཕྱག་ཤུལ་ཨིན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༡༦ གྲུབ་ཆུ་འདི་ ཚ་ལུང་གནས་
ལས་བབས་པའི་ཤར་རྡོ་རྗེ་མཁའ་འགྲོ་
མའི་གྲུབ་ཆུ་ གསེར་གྱི་གཟར་ཆུ་ཟེར་མི་
དེ་ཡང་ ལས་ངན་སྡིག་སྒྲིབ་དག་ནིའི་དོན་
ལུ་ ང་བཅས་ར་གནས་སྐོར་པ་ག་ར་གིས་
འཐུང་པའི་སྐབས་ལུ་ སྨོན་ལམ་བཏབ་
དགོཔ་ཨིན་པས།

༡༧ ལམ་གྱི་སྦུག་ལུ་རང་ རྡོ་རྗེ་
ཕག་མོ་ ཞི་བ་དང་ཁྲོ་བོ་ཟེར་ ཁྲོ་བོའི་
སྐུར་བཞེངསམ་ད་ ཕགཔ་ལུ་སྤྲུལ་པའི་
རྡོ་རང་བྱོན་གྱི་རྣམ་པ་ཅིག་མཇལ་ནི་ཡོད། 

དོས་སྟེང་རྒེད་འོག།

ཕྱག་ཐམ་གནང་བའི་ཤུལ།

168

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༡༨ བྱག་གཉིས་ཕར་དང་ཚུར་ལས་སྦེ་ཡོད་མི་དེ་ གནས་སྒོ་བར་མ་ཨིནམ་ད་ 
ཆུམོ་ཕུག་གནས་མཇལ་བར་འགྱོ་བའི་སྐབས་ལུ་ གནས་སྒོ་བར་མའི་སྒོ་ གཡས་
གཡོན་ལས་འཐོན་འགྱོ་དགོཔ་ཨིན་མས། གནས་སྒོ་ལམ་འོག་གི་དེ་ཁར་ གུ་རུའི་
དབུ་ཐོད་རང་བྱོན་སྦེ་ རྡོ་གུ་མཇལ་ཚུགསཔ་ཨིན།

༢༠ ལམ་འོག་ལུ་ གུ་རུའི་དབུ་ཞྭ་རྡོ་གུ་རང་བྱོན་སྦེ་མཇལ་ཚུགསཔ་ཨིན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༢༡ ལམ་ལྟག་ལུ་ ཨ་ནེ་སྟག་ལུ་ཆིབས་པའི་རྡོ་བྱག་ཕུག་ཨིན་ཟེར་རུང་ ངོ་མ་
འདི་ རྡོ་རྗེ་ཕག་མོ་དངོས་སུ་ཡོད་པའི་བརྡ་མཚོན་ཨིན་པས།

 

༢༢ ལམ་ལྟག་ལུ་དགོངས་འདུས་ལྷ་དགུའི་སྣང་བརྙན་ཡོད་པའི་གཏེར་བྲག་ཅིག་
ཨིན། ངག་གཤིས་ལུ་ དཀྱིལ་འཁོར་བྲག་ཟེར་སླབ་སྲོལ་ཡོད་རུང་ བྱག་དེ་ཁར་
དགོངས་འདུས་ཀྱི་ལྷ་ཚོགས་ག་ར་ཚང་བའི་གཏེར་བྲག་ཅིག་ཨིན་པས།

དོས་སྟེང་རྒེད་འོག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༢༣ གནས་སྒོ་གོང་མ་ཟེར་ ཆུམོ་ཕུག་གནས་མཇལ་བར་འགྱོ་སའི་སྒོ་ར་གསུམ་
པ་འདི་ཨིན་པས། 

༢༤ ལམ་ལྟག་ལུ་ཡོད་པའི་རྡོ་དེ་གུ་ གུ་རུ་གིས་བདུད་མོ་་བཏུལ་བའི་སྐབས་ལུ་ 
བཞག་ཡོད་པའི་སྐུ་རྗེས་རང་བྱོན་ཨིནམ་དང་ ས་གནས་དེ་ཁ་ལས་ ཆུམོ་ཕུག་གནས་
ཀྱི་ལྷ་ཁང་ངོ་མ་དེ་མཇལ་ཚུགསཔ་ཨིན་པས།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༢༥ ལམ་ལྟག་ལུ་ཡོད་པའི་རྡོ་དེ་ 
གླང་པོ་ཆེ་རང་བྱོན་དང་ རྡོ་རྗེ་ཕག་མོའི་དབུ་
ཐོད་རང་བྱོན་རྡོ་གུ་མཇལ་ཚུགསཔ་ཨིན།

༢༦ གཏེར་སྟོན་འབྲུག་སྒྲ་རྡོ་རྗེ་གིས་
ཕྱག་མཛུབ་ཀྱིས་བཏོན་གནང་བའི་གྲུབ་ཆུ་
བྲག་མ་སྐམ་ཙམ་ཅིག་ཡོད་མི་དེ་ཡང་ མ་
འོངས་སེམས་ཅན་ཚུ་གིས་ལས་སྒྲིབ་དག་
ནིའི་དོན་ལུ་ཨིན་ཟེར་བཤད་སྲོལ་འདུག།

དོས་སྟེང་རྒེད་འོག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༢༧ ལམ་ལྟག་ལུ་ གུ་རུའི་རྡོ་རྗེ་དང་ རྡོ་རྗེ་ཕག་མོའི་བྷ་ག་རང་བྱོན་ཡོད་པའི་ཁར་ 
དེའི་གཡས་ལུ་ ཚ་ལུང་གནས་ལས་བྱོན་པའི་འདོད་འཇོའི་བ་དང་ བོའུ་ཅུང་གི་རྨིག་
རྗེས་རང་བྱོན་ཡོད་མི་དེ་ཡང་མཇལ་ཚུགསཔ་ཨིན།

༢༨ གསེར་ཉ་ཕོ་མོའི་ཟམ་ཟེར་ ཧེ་མ་ཆུ་བརྒལ་ནིའི་དོན་ལུ་ཟམ་ཅིག་ཡོད་རུང་ ད་
རེས་ནངས་པ་ ལྕགས་ཟམ་ཡོདཔ་ལས་ ཟམ་དེ་གི་འོག་ལུ་ གསེར་ཉ་ཕོ་མོ་ཨིན་ཟེར་ 
ཆུའི་སྦུག་ན་ཡོད་མི་དེ་ གནམ་དགུན་ཆུ་ཆུང་ཀུ་འབད་བའི་སྐབས་ལུ་མཐོང་ཚུགས་རུང་ 

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ནམ་བྱཱར་ཆུ་སྦོམ་ཐལ་བའི་སྐབས་ལུ་མཐོང་མི་ཚུགས་ཟེར་ཨིན་པས།

 

༢༩ དེའི་སྦོ་ལོགས་ཁར་ བྱག་གི་རྡོ་གུ་མཁའ་འགྲོ་ཡེ་ཤེས་མཚོ་རྒྱལ་གྱི་ སྤྱན་
རང་བྱོན་སྦེ་ མཇལ་ནི་ཡོདཔ་ཨིན།

དོས་སྟེང་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༣༠ ལམ་ལྟག་གི་བྱག་གི་སྐེད་པར་ གུ་རུ་གིས་ བདུདམོ་དམ་ལུ་བཏགས་
གནང་བའི་སྐབས་ཀྱི་སྒྲུབ་ཕུག་ཅིག་ཡོད་པའི་ཁར་ བྱག་དེ་ཁ་རང་ སྤྱན་རང་བྱོན་གྱི་
རྣམ་པ་ཅིག་ཡང་མཇལ་ནི་ཡོདཔ་མ་ཚད་ དེའི་གཡས་ཁ་ཐུག་ལུ་ གུ་རུའི་ཞབས་རྗེས་
ཡང་མཇལ་ནི་འདུག།

༣༡ མཆོད་རྟེན། མཎྜལ་མཆོད་རྟེན་ཟེར་སླབ་མི་གི་ མཆོད་རྟེན་དེ་ཁ་ལས་ ཆུ་
མོ་ཕུག་གི་ལྷ་ཁང་གསལ་ཏོག་ཏོ་སྦེ་ མཇལ་ཚུགས་ནི་འདི་གིས་ ས་གོ་དེ་ནང་ལས་
མཎྜལ་ཕུལ་དོ་ཡོདཔ་ལས་ མིང་ཡང་དེ་སྦེ་བཏགས་ཡོདཔ་ཨིན་པས། མཆོད་རྟེན་
ལས་ཆུམོ་ཕུག་ལྷ་ཁང་ཚུན་ གནས་ནང་མ་འགྱོ་བར་གཡོན་བསྐོར་སྦེ་འགྱོ་བ་ཅིན་དུས་

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ཡུན་ སྐར་མ་ ༣༠-༤༠ དེ་ཅིག་འགོརཝ་ཨིན་རུང་ གཡས་བསྐོར་སྦེ་གནས་ནང་
ལས་འགྱོ་བ་ཅིན་ ཧ་ལམ་དུས་ཡུན་ ཆུ་ཚོད་ཕྱེད་དང་གཉིས་དེ་ཅིག་འགོརཝ་ཨིན་པས།

༣༢ མཎྜལ་མཆོད་རྟེན་ལས་ ཁ་ཡར་བལྟ་སྟེ་འགྱོ་བའི་སྐབས་ལུ་བྱག་གུ་ ཡེ་
ཤེས་པའི་སྤྱན་རང་བྱོན་མཇལ་ནི་ཡོདཔ་ཨིན་པས།

མཎྜལ་མཆོད་རྟེན་ལས་ཆུམོ་ཕུག་ལྷ་ཁང་མཇལ་བའི་མཐོང་སྣང་།

དོས་སྟེང་རྒེད་འོག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༣༣ ལམ་ལྟག་གི་བྱག་གུ་ རྟ་ཕག་ཡབ་ཡུམ་རང་བྱོན་བཞུགས་ཡོདཔ་ཨིན།

༣༤ དེ་གི་ལྟག་ལུ་ བྱག་སྦོམ་ཅིག་ཡོད་མི་དེ་ཁར་ བྱང་ཆུབ་ལྟུང་བཤགས་ཀྱི་ལྷ་
ཚོགས་རིམ་བཞིན་བཞུགས་ཡོད་མི་དེ་ ག་ནི་བ་ཡ་མཚན་ཆེ་ཏོག་ཏོ་སྦེ་ཡོདཔ་ཨིན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༣༥ ལམ་ལྟག་གི་བྱག་དེ་ཁར་ རྟ་མགྲིན་གྱི་རྡོ་རྗེ་དང་ རྡོ་རྗེ་ཕག་མོའི་བྷ་ག་རང་
བྱོན་མཇལ་ནི་འདུག།

 

༣༦ དེའི་ལམ་ལྟག་ལུ་ བྱག་གི་སྐེད་པར་ གུ་རུ་རིན་པོ་ཆེ་གིས་ ཐུགས་དམ་
ཕྱག་ཕྲེང་དངོས་སུ་སྦེ་ མཇལ་ནི་ཡོད་མི་འདི་ཡ་མཚན་ཆེ་ཏོག་ཏོ་འདུག།

༣༧ ཕྱག་ཕྲེང་ཡོད་ས་ལས་ ཁ་ཡར་བལྟ་སྟེ་ལྷ་ཁང་ཁ་ཐུག་ལུ་འགྱོཝ་ད་ གུ་རུ་
གིས་ ལྷོ་ནུབ་སྲིན་པོའི་ཁ་གནོན་ལུ་འཕངས་ཡོད་པའི་ དམར་གཏོར་ཟུར་གསུམ་དང་ 

དོས་སྟེང་རྒེད་འོག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ཡེ་ཤེས་པའི་དྲག་པོའི་སྤྱན་མཇལ་ནི་ཡོདཔ་ཨིན།

༣༨ བྱག་དེ་ ཆུམ་དཀར་དམར་གཏེར་ལུ་སྦས་ཏེ་ཡོདཔ་ལས་ གཏེར་གྱི་བྲག་སྦེ་
སླབ་སྲོལ་ཡོད་མི་དེཡང་ གུ་རུ་གིས་ མ་འོངས་པར་ ཆུམ་དཀར་དམར་གྱི་གཏེར་
སྦ་བཞགཔ་ལས་བརྟེན་ཏེ་ཨིནམ་མ་ཚད་ ཆུམ་ཕུག་ཟེར་སླབ་སྲོལ་ཡང་ དེ་གིས་སྦེ་
ཨིན་ཟེར་བཤད་སྲོལ་འདུག། ཨིན་རུང་ དེ་གི་རྒྱབ་ཁུངས་ཅིག་ག་ནི་ཡང་མ་མཐོངམ་

ལས་ འཐད་ཏོག་ཏོ་ཅིག་མིན་འདུག། དེའི་སྦོ་
ལོགས་ཁ་གཡས་ཁ་ཐུག་ལུ་ མཁའ་འགྲོ་
མའི་བྷ་ག་རང་བྱོན་ཅིག་ཡང་མཇལ་ནི་འདུག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༣༩ ཆུམོ་ཕུག་ལྷ་ཁང་གི་འོག་ལུ་རང་ འབྲུ་སྤུངས་བཞག་བཞགཔ་བཟུམ་མའི་ 
བྱག་གུ་རྡོ་རྗེ་ཕག་མོའི་ཞལ་དངོས་སུ་མཇལ་ནི་ཡོད་མི་འདི་ཡ་མཚན་ཆེ་ཏོག་ཏོ་ཅིག་
ཨིན།

༤༠ ལྷ་ཁང་གི་སྦོ་ལོགས་ཁར་ཡོད་པའི་གྲུབ་ཆུ་འདི་ ཤ་ལ་བྲག་མགོ་ཆོས་རྗེ་
འབྱུང་གནས་ཀྱིས་གནས་ཆེན་རྣམ་གྲོལ་གླིང་ནས་ བཏོན་གནང་བའི་གྲུབ་ཆུ་ཅིག་ཨིན། 
གྲུབ་ཆུ་འདི་ནམ་བྱཱར་ལུ་བསིལ་ཏོང་ཏོ་དང་ ནམ་དགུན་ཚ་ཏོམ་སྦེ་རང་འོངམ་ཨིན་ཟེར་ 
བཤད་སྲོལ་འདུག།

དོས་སྟེང་རྒེད་འོག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༤༡ ཆུམོ་ཕུག་ལྷ་ཁང་ལས་ སྐར་མ་ ༡༠ དེ་ཅིག་འགྱོ་དགོ་པའི་ས་ཁར་ ཆུ་
འབབ་སྟེ་ཡོད་པའི་ བྱག་འདི་གུ་རུའི་སྐུ་གཟུགས་ཨིན་པའི་ཚུལ་དུ་ གུ་རུའི་སྐུ་པང་དུ་
མཚོ་འཁྱིལ་ཡོདཔ་ལས་ གུ་རུའི་ཕང་མཚོ་
ཟེར་ རང་སོའི་སྐལ་བ་དང་ལྡན་མི་ཚུ་ལུ་ 
མཚོ་དེ་ནང་ལས་ དུང་དཀར་དང་ མཆོད་
ཆས་ དེ་ལས་གུ་རུའི་སྐུ་དངོས་མཇལཝ་
ཨིན་ཟེར་བཤདཔ་མས། 

༤༢ ལྷ་ཁང་གཙོ་བོ་འདི་ ཤ་ལ་བྲག་མགོའི་ཆོས་རྗེ་གིས་བཞེངས་ཡོད་པའི་ལྷ་
ཁང་དེ་ བྲག་ཟླ་གམ་དབང་ཆེན་གྱི་རྩེ་ལུ་ བྱིན་ཆགས་ཏོག་ཏོ་སྦེ་ཡོད་པའི་ཁར་ དེ་གི་
ནང་རྟེན་གཙོ་བོ་འདི་ དབུ་གནམ་ལ་མ་རེག་ ཞབས་ས་ལ་མ་རེག་པའི་ རྒྱུ་གསེར་
ཟངས་ལས་གྲུབ་པའི་ རྡོ་རྗེ་ཕག་མོའི་སྣང་བརྙན་འདི་ རྗེ་ཡོན་ཏན་མཐའ་ཡས་ཀྱིས་ 
ཁོ་རའི་སློབ་མ་སྐུ་ཞོག་འཇིགས་མེད་སེང་གེ་ལུ་ བཞེངས་དགོ་པའི་བཀའི་ལུང་བསྟན་
གནང་ཡོད་མི་དང་འཁྲིལ་ རྗེ་ཀུན་དགའ་རྒྱ་མཚོ་དང་ ཡོན་ཏན་མཐའ་ཡས་གཉིས་ 

བོད་ཙཱ་རི་ལུ་གནས་སྐོར་བྱོན་པའི་སྐབས་ལུ་ རྗེ་ཡོན་ཏན་མཐའ་ཡས་ཀྱིས་ཐུགས་སྨོན་
གནང་སྟེ་ རི་འཁོར་ལོ་སྡོམ་པའི་སྙན་སྨད་དུ་ དྲི་མེད་ཀྱི་དར་དཀར་ལེགས་པོར་བཞེས་
ཡོད་པའི་རྟེན་འབྲེལ་ལ་བརྟེན་ རྡོ་རྗེ་ཕག་མོ་བཞེངས་ནིའི་སྐུ་ཚད་འདི་ཡང་ དེ་ཁ་ལས་
བཞེས་ཡོདཔ་ཨིན་ཟེར་བཤདཔ་ཨིན་པས། ཨིན་རུང་སྐུ་ཚད་བཞུགས་ཁང་ལས་ ཆུང་
སོངམ་ལས་བརྟེན་ ལོག་སྟེ་བཟོ་ཐབས་སྒྲིགཔ་ད་ ཕག་མོ་མོ་རང་གིས་ བཤུབས་མི་
དགོ་པར་གསུང་བྱོན་ཏེ་ བཞུགས་ཁང་ནང་བྱོན་བྱོནམ་ཨིན་ཟེར་ཨིན་པས། དེ་གིས་
སྦེ་ སྐུ་ཚད་ཆུངམ་ལས་བརྟེན་ དབུ་གནམ་ལུ་མ་རེག་ ཞབས་ས་ལུ་མ་རེགཔ་སྦེ་
བཞུགས་ཡོད་མི་འདི་ དེ་ལས་བརྟེན་ཏེ་ཨིན་ཟེར་བཤད་སྲོལ་འདུག།

དེ་ཁར་ གཏེར་སྟོན་འབྲུག་སྒྲ་རྡོ་རྗེ་གིས་ ཕག་མོའི་བླ་མཚོ་གི་བྱག་གི་སྐེད་པ་ལས་ 
གཏེར་བཞེས་པའི་ཕག་མོའི་སྐུ་འདྲ་མཐོ་གང་ལྷག་ཙམ་ཅིག་དང་ གཏེར་སྟོན་ཚེ་བརྟན་
རྒྱལ་མཚན་གྱིས་ ཆུམོ་ཕུག་གནས་གོང་མ་ལས་བཞེས་པའི་ ཕག་མོ་སྐུ་ཚད་ཁྲུ་གང་
མ་བཅས་ཡོད་མི་ཚུ་ནང་རྟེན་གཙོ་བོ་ཨིན།

དོས་སྟེང་རྒེད་འོག།

༤༣ ལྷ་ཁང་གི་ཟུར་ཁར་ དུང་དཀར་རང་བྱོན་དང་ དེའི་སྦོ་ལོགས་ཁར་གུ་རུའི་
ཞབས་རྗེས་ཡོདཔ་ཨིན།

༤༤ ལྷ་ཁང་གི་རྩ་བར་མཆོད་རྟེན་གོང་མ་འདི་ རྗེ་མི་ཕམ་དབང་པོའི་སྤུར་གདུང་
མཆོད་རྟེན་དང་ དེའི་འོག་ལུ་གཏེར་སྟོན་ཚེ་བརྟན་རྒྱལ་མཚན་གྱི་སྤུར་ཐལ་ནང་རྟེན་
བཙུགས་ཡོད་པའི་མཆོད་རྟེན་གཉིས་ཡོད། ལྷ་ཁང་འདིའི་རྒྱབ་ཀྱི་སྐེད་པ་ལས་མཐའ་
འཁོར་ཏེ་ མཚམས་ཁང་དང་ རྗེ་མི་ཕམ་དབང་པོའི་གཟིམ་ཅུང་གཅིག་ཡོད།

༤༥ རྗེ་མི་ཕམ་དབང་པོའི་མཆོད་རྟེན་འོག་ལུ་ མཁའ་འགྲོ་མའི་ཞབས་རྗེས་དང་ 
ཕྱག་ཕྲེང་ཚུ་ཡང་མཇལ་ཚུགསཔ་ཨིན།

༤༦ དེའི་འོག་ལུ་ གུ་རུ་གཙོ་འཁོར་
གསུམ་གྱི་སྐུ་རྗེས་ཡོད།

༤༧ དེའི་འོག་ལུ་ ཁ་མར་བལྟ་སྟེ་ཨ་ཙི་ཅིག་འགྱོཝ་ད་ བྱང་ཆུབ་མཆོད་རྟེན་དང་ 
མཁའ་འགྲོ་མའི་ཐུགས་དམ་གཏེར་སྦས་ས་མཇལ་ནི་ཡོད།

དོས་སྟེང་རྒེད་འོག།

༤༨ བྱག་འདི་ཁར་གཏེར་སྟོན་
ཚེ་བརྟན་རྒྱལ་མཚན་གྱི་ཐུགས་དམ་
གཏེར་སྦས་ས་མཇལ་ནི་ཡོད།

༤༩ བྱག་འདི་ ལས་སྡིག་སྒྲིབ་ཕྱེ་
སའི་བྱག་ཟེར་ མི་རང་སོའི་ལས་བཟང་
པོ་དང་ངན་པ་ག་ཅི་རང་འབད་ཡོདཔ་
ཨིན་ན་ བལྟ་ནིའི་དོན་ལུ་ཨིན་མས། དེ་
ནང་ལས་མ་ཐར་བ་ཅིན་ ཚེ་ཕྱི་མ་ངན་
སོང་ལུ་སྐྱེ་ནི་དང་ ཐར་བ་ཅིན་མཐོ་རིས་
ལུ་སྐྱེ་བ་ལེནམ་ཨིན་ཟེར་བའི་ཡིད་ཆེས་
བསྐྱེདཔ་ཨིན་པས།

༥༠ བྱག་འདི་སེང་གེ་ཁ་འཐབ་འཐབ་བཟུམ་སྦེ་ཡོད་མི་ནང་ལུ་ ཞི་བ་དང་ཁྲོ་བོའི་
ལྷ་ཚོགས་མཇལ་ནི་ཡོདཔ་ཨིན།

༥༡ བྱག་ཕུག་འདི་ནང་ གཏེར་སྟོན་འབྲུག་སྒྲ་རྡོ་རྗེ་ལུ་ གནམ་ལྕགས་ཨུར་མའི་
རལ་གྲི་གཏེར་ལས་ བཞེས་ནིའི་ལུང་བསྟན་མ་རན་རུང་ ཧེ་མའི་དཔོན་ཚུ་གིས་ གཏེར་
བཞེས་དགོཔ་སྦེ་བཀའ་གནང་ཡོདཔ་ད་ དེ་མིན་བཀྲོང་ནི་ལུ་ འཇིགས་སྣང་བཏོན་
ཡོདཔ་ལས་ ཐབས་རང་
མེད་པ་ གནས་དེ་ཁ་ལས་
གཏེར་བཞེས་ནི་འབདཝ་
ད་ བདུད་ཀྱིས་བར་ཆད་
བརྩམས་ཏེ་བཞེས ་མ ་
ཚུགསཔ་ཨིན་པས། 

དོས་སྟེང་རྒེད་འོག།

༥༢ གནས་ཡིག་ལས། རྡོ་ལྷ་བཤོས་འདྲ་བའི་རྩ་བ་ན།། རྗེ་ལྷ་སྲས་གཞོན་ནུའི་
སྙན་རྒྱན་ཡོད།། ཟེར་གསུངས་ཡོད་དོ་བཟུམ་སྦེ་ ལྷ་སྲས་ཀྱི་སྙན་རྒྱན་རང་བྱོན་མཇལ་
ནི་ཡོད།

 

༥༣ བདེ་གཤེགས་མཆོད་རྟེན་
རང་བྱོན།

༥༥  གནས་ཡིག་
ལས། བྲག་ཟླ་གམ་དབང་
ཆེན་ཕུག་པའི་ནང་།། ཆོས་
འཆི་མེད་སྒྲུབ་པའི་ཟབ ་
གཏེར་ཡོད།། བྲག་དེ་ཀ་
སྐེད་པའི་ལོགས་ལྡེབ་ལ།། 
རྗེ་གུ་རུ་ཕུར་པའི་ཞབས་
རྗེས་ཡོད།། ཟེར་གསུངས་པ་བཞིན་ བྲག་འདི་ཁར་གུ་རུའི་སྒྲུབ་ཁང་ཡོད་མི་ནང་ལུ་ ཧེ་
མ་གྲུབ་དབང་ཤཱཀྱ་རིན་ཆེན་སྒྲུབ་པ་གནང་ཡོད་པའི་ཁར་ གཏེར་སྟོན་འབྲུག་སྒྲ་རྡོ་རྗེ་
སྒྲུབ་པ་གནང་བའི་སྐབས་ལུ་ཡང་ གུ་རུ་རིན་པོ་ཆེ་དང་དངོས་སུ་ཞལ་མཇལ་ཏེ་སྒྲུབ་པ་
གནང་ས་དང་ གུ་རུ་གིས་བདུད་དམ་ལུ་བཏགས་གནང་ས་་ཨིན་པས། དེ་མ་ཚད་བྱག་
དེ་ནང་ཆོས་ཀྱི་གཏེར་སྦས་གནང་ཡོདཔ་མ་ཚད་ མཁའ་འགྲོ་མའི་སྤྱན་ཡང་མཇལ་ནི་
ཡོདཔ་ཨིན། 

དེ་ལས་ བྱག་དེ་ནང་ཕུར་པའི་གཏེར་ཆོས་གཏེར་སྦས་ས་དང་ མཁའ་འགྲོ་མའི་ཚེ་ཆུ་
དང་ གུ་རུའི་ཞབས་རྗེས་ཚུ་ཡང་མཇལ་ནི་ཡོདཔ་ཨིན་པས། བྱག་དེའི་གཡས་ཁ་ཐུག་
ལུ་ ཆུ་ཅིག་ཡོད་མི་འདི་ རྡོ་རྗེ་ཕག་མོའི་བླ་མཚོ་ཨིནམ་མ་ཚད་ བྱག་གི་སྐེད་པར་གུ་
རུའི་སྐུ་རྗེས་དང་ གུ་རུ་དང་མཁའ་འགྲོ་མ་འབུམ་གྱི་ཞབས་རྗེས་ མཁའ་འགྲོ་མའི་བྷ་
ག་ལ་སོགས་པ་ལེ་ཤ་ཅིག་རང་ཡོད་རུང་ བྱག་གི་སྐེད་པ་ལུ་ཨིནམ་ལས་མཇལ་མི་
ཚུགས་པས།

དོས་སྟེང་རྒེད་འོག།

༥༦ བླ་མཚོ་ཡོད་པའི་འོག་གི་བྱག་གུ་ མགོན་པོ་ཚེ་དཔག་མེད་ཀྱི་ཚེ་ཆུ་དང་ 
དེའི་འོག་ལུ་ གུ་རུའི་ཚེ་ཆུ་ རྡོ་རྗེ་ཕག་མོའི་ཚེ་ཆུ་ཚུ་བྱག་ནང་ལས་རང་བཞིན་གྱིས་ཐོན་
ཡོད་མི་ཚུ་མཇལ་ནི་ཡོད།

༥༧ ཆུའི་སྦུག་ན་ཡོད་པའི་རྡོ་དེ་ གུ་རུ་གིས་ བདུད་མོ་དམ་ལུ་བཏགས་པའི་བདུད་
ཀྱི་གཟུགས་བརྙན་དང་ དེའི་ལྟག་ལུ་ཡོད་པའི་བྱག་དེ་ནང་ ཇ་པག་ཅུ་ཟེར་ ཇ་བག་
གཏེར་ལུ་སྦ་གནང་སྟེ་ གུ་རུ་གིས་ཕྱག་ཐམ་གནང་བ་་མཇལ་ནི་ཡོད།

ཝང་ཅང་རྒེད་འོག

༡ ཅང་རྡུང་མགར་གཡུས་ཚན་མཐའ་འཁོར་གྱི་གནས།
སྤ་རོ་རྒྱལ་སྤྱི་གནམ་གྲུ་ཐང་གི་ གདོང་ཕྱོགས་ལུ་ཡོད་པའི་ གྲུབ་ཐོབ་ཐང་སྟོང་རྒྱལ་
པོའི་གདན་ས་ཅིག་ཨིན་པའི་ འདབ་མ་དགུ་ཟེར་སའི་ཁྱིམ་གྱི་སྦོ་ལོགས་ཁར་ ཆུའི་
ཨོ་ཁ་ཟེར་ དེ་ཁའི་མི་སེར་ཚུ་གི་འཐུང་ཆུའི་རྐ་ངོ་མ་ཅིག་བརྩི་དོ་ཡོད་མི་དེ་ རྡོའི་རྩིགཔ་
བརྩིགས་ཏེ་ཡོད་མི་ནང་ལས་ཆུ་ཐོན་ཏེ་ཡོད་མི་ཅིག་འདུག། དེ་བསྒང་གཡུས་དེ་ནང་གི་
མི་སེར་ཚུ་གིས་ འཐུང་ཆུ་སྦེ་ལག་ལེན་འཐབ་དོ་ཡོདཔ་ཨིན་རུང་ ད་རེས་ནངས་པ་ཆུའི་
ཨོ་ཁ་འདི་ གཙང་ཏོག་ཏོ་ཅིག་མེད་པའི་ཁར་ ལག་ལེན་ཡང་མ་འཐབ་པར་ ཉམས་
སྲུང་ཐོག་ལུ་བཞག་སྟེ་འདུག།

འདབ་མ་དགུ་ཟེར་སའི་ཁྱིམ།

ད་རུང་ཁྱིམ་དེའི་སྒོ་ཁར་ ཧེ་
མ་འབད་བ་ཅིན་རྡོ་གཞོང་
ཟེར་ རྡོའི་གཞོང་པ་ཅིག་
མཇལ་ནི་ཡོདཔ་ཨིན་རུང་ 
ད་རེས་ནངས་པ་སའི་འོག་
ལུ ་ཐིམ ་སོཔ ་ཨིན་པས། 
དེའི་སྦོ་ལོགས་ཁར་ ཐང་
ཅིག་ཡོད་སར་ ཧེ་མ་གྲུབ་ཐོབ་ཀྱི་མགར་ཚང་ཟེར་ མགརཝ་གི་ཕྱག་ལཱ་གནང་ས་ཅིག་
ཨིན་རུང་ ཐང་དེ་ནང་ ད་རེས་ནངས་པ་བོན་སྐོར་བརྩི་སྲུང་ཞུ་ས་དང་ འཛོམས་འདུ་ཡོད་
པའི་སྐབས་ལུ་ མི་ཚུ་སྤུངས་འཛོམས་འབད་ས་ཅིག་ཨིན།

ཆུའི་ཨོ་ཁ།

བླམ་འབྲུག་པ་ཀུན་ལེགས་ཀྱིས་ ཕོ་ཆས་གཏེར་ལུ་སྦ་བཞག་ས།



191

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དེ་ལས་གཡུས་དེ་ནང་རང་ ཧེ་མ་བླམ་འབྲུག་པ་ཀུན་ལེགས་ཀྱིས་ ཕོ་ཆས་གཏེར་ལུ་
སྦ་བཞག་ས་ཨིན་པའི་ཁར་ གནམ་གྲུ་ཐང་གི་སྦོ་ལོགས་ཁར་ མོ་ཆས་གཏེར་ལུ་སྦ་
བཞག་སའི་རྡོ་ཕུ་ཅིག་ཡང་མཇལ་ནི་ཡོདཔ་ཨིན། 

གཡུས་དེའི་ལྟག་ལུ་ ད་རུང་ རྡོ་ཤ་ཉལ་ཟེར་མི་ཅིག་མཇལ་ནི་ཡོད་མི་དེ་ ཤ་སྦེ་ལོངས་
སྤྱོད་ནི་དང་། འུ་ཆུ་སློབ་གྲྭའི་གཡས་ཕྱོགས་ཀྱི་རི་དེ་ ཆུམ་སྦེ་ལོངས་སྤྱོད་དོ་ཡོདཔ་
ལས་ དང་ཕུ་གི་མི་ཚུ་ རང་གི་འདོད་པ་དང་འཁྲིལ་ནམ་དགོ་རུང་ ཟ་ཆོག་པའི་མ་རྨོས་
པའི་ལོ་ཐོག་བཟུམ་ཅིག་ ལོངས་སྤྱོད་ནི་ཡོད་མི་དེ་ མི་འདོདཔ་ཆེ་དྲགས་ཚུ་གིས་དུས་
མ་ཡིན་པའི་ལོངས་སྤྱོད་ནི་འགོ་བཙུགསཔ་ལས་བརྟེན་ ཤ་དེ་རྡོ་ལུ་གྱུར་ཡོདཔ་མ་ཚད་ 
ཆུམ་དེ་ཡང་བྱེ་མའི་རི་ཅིག་ལུ་གྱུར་ཡོདཔ་ཨིན་ཟེར་ དེ་ཁའི་རྒན་ཤོས་བསོད་ནམས་རྡོ་
རྗེ་གིས་ངག་རྒྱུན་སྦེ་བཤདཔ་ཨིན་པས།

རྡོ་ཤ་ཉལ།

ཝང་ཅང་རྒེད་འོག།

༢ སྒོམ་བྲག་གནས།
སྤ་རོ་ལྟག་རྫོང་གི་ལྟག་ལས་ཁ་ཡར་བལྟ་སྟེ་ སྣུམ་འཁོར་ནང་དུས་ཡུན་སྐར་མ་ ༢༥ 
དེ་ཅིག་འགྱོཝ་ད་ཆུ་བྱག་ཁ་རྫོང་གི་ཤུལ་ནང་ལྷོདཔ་ཨིན། དེ་ལས་མར་སྐར་མ་ ༡༠ དེ་
ཅིག་འགྱོཝ་ད་ ཕ་ཇོ་འབྲུག་སྒོམ་ཞིག་
པོའི་གདན་ས་སྒོམ་བྲག་ལོགས་ལུ་
ལྷོདཔ་ཨིན། གནས་དེ་ཁར་ ཕ་ཇོའི་
སྒྲུབ་ཕུག་ཅིག་མཇལ་ནི་ཡོད་པའི་ཁར་ 
སངས་རྒྱས་མྱ་ངན་ལས་འདས་ས་
ཡང་མཇལ་ཚུགསཔ་ཨིན། ད་རུང་དེ་

སྒོམ་བྲག་གནས།

ཕ་ཇོའི་སྒྲུབ་ཕུག།

ནང་ལུ་ རྡོ་རང་བྱོན་གྱི་མཆོད་རྟེན་དང་ དེའི་སྒོ་ཁར་ཕ་ཇོའི་ཞབས་རྗེས་ཡང་གསལ་རི་རི་
སྦེ་མཇལ་ནི་ཡོདཔ་ཨིན། དེ་མ་ཚད་ ལྷ་ཁང་དེ་ནང་ལུ་ རྡོའི་ནོར་བུ་བསམ་འཕེལ་དང་ 
གཞན་ནོར་བུའི་རིགས་མ་འདྲཝ་ལེ་ཤ་ཅིག་རང་མཇལ་ནི་ཡོད། 

ད་རུང་ལྷ་ཁང་ཕྱིའི་སྤང་ཅུང་ཅིག་ནང་ རྡོ་ཕུག་ཅིག་གུ་ཕ་ཇོའི་ཞབས་རྗེས་དོད་རིལ་རི་སྦེ་
མཇལ་ཚུགསཔ་མ་ཚད་ ལྷ་ཁང་གི་ལྟག་ལུ་ ལས་སྡིག་སྒྲིབ་ཕྱེ་སའི་བྱག་ཕུག་ཐོག་
གཉིས་སྦེ་མཇལ་ནི་འདུག། དེ་བསྒང་ཕ་ཇོ་གིས་ཡར་ལས་མར་གཟིགསཔ་ད་ ས་སྨུག་
དར་ལམ་དཔྱངས་སར་གཟིགས་ཏེ་ གནམ་ག་ནི་བ་དྭངས་ཏོག་ཏོ་སྦེ་གཟིགས་ཡོདཔ་
ལས་ ས་གནས་དེ་ཁའི་མིང་དེ་ཡང་ ཅང་གནམ་དཀར་ཟེར་གསུངས་ཡོད་པའི་ལོ་རྒྱུས་
ཚུ་ཡང་བཤད་ནི་ཡོདཔ་ཨིན་རུང་ཕ་ཇོ་འབྲུག་སྒོམ་ཞིག་པོའི་རྣམ་ཐར་ནང་ སྣང་དཀར་
ཟེར་འཐོན་ནི་འདུག།

ད་རུང་ལྷ་ཁང་གི་ལྟག་ལུ་ སྒྲུབ་ཕུག་ཡ་མཚན་ཆེ་ཏོག་ཏོ་སྦེ་མཇལ་ནི་ཡོད་མི་དེ་ ཕ་
ཇོ་ཁོ་རང་གི་སྒྲུབ་པ་གནང་སའི་ སྒྲུབ་ཕུག་ཅིག་སྦེ་ལག་ལེན་འཐབ་ཡོདཔ་ཨིན་ཟེར་ 

གནས་ཀྱི་ཕྱི་ཁའི་ཕ་ཇོའི་ཞབས་རྗེས། གནས་ཀྱི་ནང་ནའི་ཕ་ཇོའི་ཞབས་རྗེས།

ཝང་ཅང་རྒེད་འོག།

གནས་བཤད་པ་སངས་རྒྱས་རྡོ་རྗེ་གིས་སླབ་ཨིན་པས།

༣ ཨོ་རྒྱན་བྲག་གི་གནས།
ཨོ་རྒྱན་བྲག་གི་གནས་དེ་ སྤ་རོ་རྫོང་ཁག་ཝང་ཅང་རྒེད་འོག་གི་གཡུས་ འབངས་སྡེ་
ལས་ཡར་སྣུམ་འཁོར་ལམ་བདའ་སྟེ་དུས་ཡུན་ཆུ་ཚོད་གཅིག་དེ་ཅིག་འགྱོཝ་ད་ གཡུས་
དགོན་གསར་ཁ་ལུ་ལྷོདཔ་ཨིན་པས། དེ་ལས་ཁ་ཡར་བལྟ་སྟེ་ དུས་ཡུན་ཆུ་ཚོད་གཅིག་
དེ་ཅིག་རྐང་ཐང་སྦེ་འགྱོཝ་ད་ ཨོ་རྒྱན་གུ་རུ་རིན་པོ་ཆེའི་གནས་མཆོག་དམ་པ་ ཨོ་རྒྱན་
བྲག་ལུ་ལྷོདཔ་ཨིན། དེ་ཡང་ གནས་ཡིག་ལས། ད་ཡང་གསན་ཅིག་འདིར་འཛོམས་
ལྷ་མི་ཀུན། །སྟོང་གསུམ་ཡང་སྙིང་ལྷོ་རྒྱལ་འཛམ་བུ་གླིང་། །འཛམ་གླིང་སོག་ཁ་སྲིད་
པ་ཡུལ་གྱི་དབུས། །ས་ཡི་ལྟེ་བ་རྒྱ་གར་རྡོ་རྗེ་གདན། །སྟོན་པའི་བཞུགས་གནས་བྱ་
རྒོད་ཕུང་པོའི་རི། །བསྟན་པ་དར་བ་བོད་ཡུལ་ཟལ་མོ་སྒང་། །བྲིས་ཀློག་དར་བ་ཁ་བཞི་

ནོར་བུའི་རིགས་མ་འདྲཝ།

ལྷོ་ཡི་ཡུལ། །ཁྱད་པར་འཕགས་པ་སྤ་གྲོ་སྨན་གྱི་ལྗོངས། །དགེ་བཅུ་འཛོམས་པ་ཝང་
དང་སྤ་གྲོའི་དབར། །གནས་མཆོག་ཁྱད་འཕགས་ཨོ་རྒྱན་བྲག་ཞེས་པ། །གཙང་ནས་
འབུར་དོད་བསིལ་དྲོད་ལྡན་པ་འདི། །ཡར་བལྟས་ལྷ་ཡི་ཡུལ་ནས་བབས་པ་འདྲ། །ལྷ་
ཡུལ་འདྲ་སྟེ་ལོངས་སྤྱོད་ཕུན་སུམ་ཚོགས། །མར་བལྟས་ཀླུ་ཡི་ཡུལ་ནས་འཁྲུངས་པ་
འདྲ། །ཀླུ་ཡུལ་འདྲ་སྟེ་ཁྲུས་དང་གཙང་སྦྲ་ཆེ། །དེ་འདྲའི་གནས་ཆེན་ཁྱད་པར་འཕགས་
པ་འདི། །ཕྱི་ལྟར་ཟངས་མདོག་དཔལ་གྱི་རི་བོ་འདྲ། །ནང་ལྟར་འཁོར་ལོ་སྡོམ་པའི་
དཀྱིལ་འཁོར་ཡིན། །གསང་བ་བདེ་བ་ཅན་གྱི་ཞིང་ཁམས་མཚུངས། །བདེ་བ་ཅན་དང་རི་
བོ་པོ་ཏ་ལ། །ཟངས་མདོག་དཔལ་གྱི་རི་བོ་ཨོ་རྒྱན་བྲག །གནས་ཆེན་གཞན་དུ་བསྙེན་
པ་འབུམ་བསྒྲུབ་པས། །གནས་འདིར་བརྒྱ་སྐོར་བསྒྲུབ་པས་སྒྲུབ་ཐག་ཉེ། །གཡས་
ན་རྡོ་རྗེ་གཞོན་ནུའི་སྒྲུབ་ཕུག་ཡོད། །ཡི་དམ་ཕུར་སྒྲུབ་མཆོག་གི་དངོས་གྲུབ་ཐོབ།། 
གཡོན་ན་རྡོ་རང་རྣམ་རྒྱལ་མཆོད་རྟེན་ཡོད། །འགྲོ་འགྲུལ་སྐོར་བས་ལས་ཉོན་སྡིག་
སྒྲིབ་དག །ཟེར་གསུངས་དོ་བཟུམ་སྦེ་ གནས་བཤད་ཨ་ཙི་རེ་བྱུང་ཡོདཔ་མ་གཏོགས་ 

ཨོ་རྒྱན་བྲག།

ཝང་ཅང་རྒེད་འོག།

ཧེ་མའི་གནས་ཡིག་དང་རྣམ་ཐར་
ཚུ་མེ་མཆོད་བཞེས་ཡོདཔ་ལས་ 
མི་རྒན་རབས་ཚུ་གི་ངག་རྒྱུན་གྱི་
ལོ་རྒྱུས་རེ་མ་གཏོགས་གཞན་ཁ་
གསལ་སྦེ་མེད་རུང་ ལོ་རྒྱུས་ཚུ་
བཅུད་བསྡུ་བའི་གནས་བཤད་ཐུང་
ཀུ་རེ་ཡོདཔ་ཨིན།

མ་གཞི་ཨོ་རྒྱན་བྲག་གི་གནས་དེ་ ཙཱ་རི་གཉིས་པ་དང་འདྲ་མི་དེ་ཡང་ ངོ་བོ་ཟངས་
མདོག་དཔལ་རི་ཨིན་པའི་ཁར་ རྣམ་པ་དཔལ་ཆེན་རྡོ་རྗེ་གཞོན་ནུ་རང་བྱུང་སྦེ་ བྱག་
དེའི་རྩེ་སྐོར་དང་ བར་སྐོར་ ར་སྐོར་བཅས་ སྐོར་ར་རྐྱབ་སའི་མཐའ་འཁོར་ལུ་ སྒྲུབ་
ཕུག་ལེ་ཤ་ཅིག་དང་ གདོང་ཕྱོགས་ལུ་ད་རེས་ནངས་པ་ མཚམས་ཁང་ཅིག་མཇལ་
ཚུགསཔ་ཨིན་པས། རང་གིས་དད་པ་དང་མོས་གུས་རྩེ་གཅིག་ཏུ་བསྐྱེད་པ་ཅིན་ བྱག་
དེ་ཞིང་ཁམས་དང་ལྷ་སྐུ་དངོས་སུ་སྦེ་མཇལ་ནི་དང་ དེ་མིན་རུང་གཟུགས་བརྙན་གྱི་
རྣམ་པ། ཐ་མ་དེ་ ས་དང་རྡོ་ རི་དང་བྱག་སྦེ་མཇལ་རུང་ རང་གི་ལས་དང་ཉོན་མོངས་
པ་ཚུ་དགཔ་ཨིན་པས།  དེ་ཡང་ མཆོད་རྟེན་སྐོར་བའི་ཕན་ཡོན་ལས། མཁས་པ་
གང་གིས་སངས་རྒྱས་མཆོད་རྟེན་ལ། །དགའ་བའི་སེམས་ཀྱི་གོམས་པ་གསུམ་བོར་
ན། །འཛམ་བུ་ཆུ་ཀླུང་གསེར་གྱི་སྲང་ཚད་ཀྱང་། །སྟོང་ཕྲག་བརྒྱ་ཡང་འདི་ཡི་ཆར་མི་
ཕོད། །ཟེར་གསུངས་ཡོད་པའི་ཁར་ མཆོད་རྟེན་སྐོར་བ་བྱས་པས་ནི། །འཛམ་བུ་གླིང་གི་

ཨོ་རྒྱན་བྲག་གི་རྣམ་རྒྱལ་མཆོད་རྟེན་རང་བྱོན།

མངའ་བདག་རྗེ། །མངའ་རིས་མཐའ་དག་དབང་བྱེད་པ། །ཆོས་དང་ལྡན་པའི་རྒྱལ་པོར་
གྱུར། །དེ་མ་ཚད་ མཆོད་རྟེན་སྐོར་བ་བྱེད་པ་ན། །ཕྱུག་ཅིང་ནོར་ཡང་མང་བར་འགྱུར།། 
ཟེར་གསུངས་དོ་བཟུམ་ བྱིན་རླབས་ཆེ་ཆུང་རང་གི་སེམས་ལུ་རག་ལས་དོ་ཡོདཔ་
ཨིན་མས།  གནས་དེའི་གཡས་ཁ་ཐུག་ལུ་ཡོད་པའི་ རྡོ་རྗེ་གཞོན་ནུའི་སྒྲུབ་ཕུག་དང་ 
གཡོན་ཁ་ཐུག་ལུ་ཡོད་པའི་ རྣམ་རྒྱལ་མཆོད་རྟེན་རང་བྱོན་ཚུ་མཇལ་ནི་འདུག།

༤ ཧོན་ཤིང་བྱག།
གནས་དེའི་གཡས་ཁ་ཐུག་ལས་མར་ ཧོན་ཤིང་བྲག་གི་གནས་དང་ སྦྲུལ་མགོ་
ལོགས་ཀྱི་གནས་ཡ་མཚན་ཆེ་ཏོག་ཏོ་དང་ གཡོན་ཁ་ཐུག་ལས་མར་ སྐུ་གསུང་
ཐུགས་ཡོན་ཏན་ཕྲིན་ལས་ཀྱི་གནས་ཡོད་མི་དེ་ཚུ་ཡང་གནས་ཡིག་ལས། སྔོན་ཚེ་སྐལ་
བཟང་ཨོ་རྒྱན་དུས། །མནྡ་ར་བས་རྨ་བྱར་སྤྲུལ། །རྡོ་ལ་བྱ་རྗེས་བཞག་པ་ལ། །རྨ་བྱ་སྒང་
ཞེས་དེ་ནས་བྱུང་། །དེ་ཚེ་རང་བྱུང་རྡོ་རྗེའི་སྐུ། །གནས་དེར་འོད་ཟེར་སྣ་ལྔ་འཕྲོས། །སྐུ་ཡི་
འོད་ཟེར་བྲག་དཀར་གནས། 
།གསུང་གི་འོད་ཟེར་ཐུགས་
རྗེ་བྲག །ཐུགས་ཀྱི་འོད་ཟེར་
རྡོ་མཆོད་རྟེན། །ཡོན་ཏན་
འོད་ཟེར་རྡོ་མེ་ལོང་། །ཕྲིན་
ལས་འོད་ཟེར་ཤིང་གཉིས་
འཁྲུངས། །ཟེར་གསུངས་

ཧོན་ཤིང་བྱག་གི་མཐོང་སྣང་།

ཝང་ཅང་རྒེད་འོག།

མི་དང་འཁྲིལ་ གནས་ཆེན་ཁྱད་པར་ཅན་ལེ་ཤ་ཅིག་རང་མཇལ་ནི་ཡོདཔ་ཨིན། དེ་མ་
ཚད་ གནས་མཆོག་ཁྱད་པར་ཅན་དེའི་གནས་བདག་ གཅན་གཟན་སྟག་གཅིག་དུས་
བཟང་གི་སྐབས་ལུ་ མཚམས་ཁང་གི་མཐའ་འཁོར་ལུ་ འཕྲལ་འཕྲལ་རང་ ངར་སྐད་
རྐྱབ་དོ་ཡོད་པའི་ཁར་ རྐང་རྗེས་ཡང་མཇལ་སྲོལ་ཡོད་མི་དེ་ དེ་ཁའི་གནས་བདག་དམ་
ཅན་རྡོ་རྗེ་ལེགས་པ་ཨིནམ་ལས་ མཚམས་པ་ཉམས་་རྟོགས་ཆུང་མི་ཚུ་ ཞག་གཉིས་
གསུམ་དེ་ཅིག་ལས་ འཚུབས་ཆ་སྟོན་ཏེ་སྡོད་མི་སྟེར་ཟེར་ གནས་བཤད་པ་རྒན་ཤོས་
ཅིག་ཨིན་མི་ ཨཔ་སྤེན་པ་གིས་བཤདཔ་ཨིན་པས།

༥ དགོན་ཁའི་གནས།
ཧཱུྃ་རལ་རྒེད་འོག་ལུ་ཡོད་པའི་ དགོན་ཁའི་གནས་དེ་ ཨོ་རྒྱན་བྲག་གི་གཡོན་ཁ་ཐུག་
གི་འོག་ལས་མར་ཡོདཔ་ཨིན། གནས་དེ་ ཧེ་མ་འཇམ་དབྱངས་ཀུན་དགའ་སེང་གེ་
གི་ སྒྲུབ་སྡེ་སྦེ་གདན་ས་བདེ་ཆེན་སྡིངས་ཟེར་སླབ་དོ་ཡོདཔ་ཨིན་རུང་ ཤུལ་ལས་
གྲོང་གཡུས་ཅིག་ལུ་གྱུར་ཏེ་སྡོདཔ་ལས་ མིང་ཡང་དགོན་ཁ་ཟེར་ སླབ་སྲོལ་དར་
ནུག གཡུས་དེ་ཁར་ དཔལ་ཤེས་རབ་སེང་གེ་འཁྲུངས་པའི་ མི་བརྒྱུད་ལས་ལྷ་ཁང་
ཅིག་བཞེངས་ཡོད་མི་དེའི་ ཟུར་
ཁར་བཞུགས་ཁྲི་གཅིག་མཇལ་
ནི་ཡོདཔ་ཨིན། དེ་མ་ཚད་ མ་ཎི་
པདྨེའི་སྒང་ལས་ བླ་མའི་ཕྱག་
མཛུབ་ཀྱིས་ ཡི་གེ་དྲུག་མ་བྲིས་

འཇམ་དབྱངས་ཀུན་དགའ་སེང་གེའི་བཞུགས་ཁྲི།

གནང་ཡོད་པའི་ ཤུལ་གྱང་ཁོག་ཅིག་མཇལ་ནི་ཡོད་རུང་ མ་ཎི་དེ་གསལ་ཏོག་ཏོ་སྦེ་
མཇལ་མི་ཚུགས་པས། 

༦ ཨོ་རྒྱན་བྲག་གི་གནས་མཇུག་དཀྱིལ་འཁོར་ལྷ་ཁང་དང་ ཧོན་ཤིང་བྲག་གི་
བར་ནའི་གནས།
སློབ་དཔོན་པདྨའི་ཞལ་ནས། ཉམས་དགའ་དལ་བ་མི་ཡི་ལུས་ཐོབ་སྟེ། །ལྷ་ས་བསམ་
ཡས་ཁྲ་འབྲུག་རྩར་སྐྱེས་ཀྱང་། །གཙུག་ལག་མ་མཐོང་སྐོར་བ་མ་བསྐོར་ན། །དུས་
རྣམས་རྣམ་པ་ཀུན་ཏུ་སྡུག་བསྔལ་ཆེ། །ལུས་ངག་ཐ་མལ་མ་སྡོད་ཕྱག་བསྐོར་མཛོད།། 
སྦས་པའི་གནས་ཆེན་རང་ཡུལ་ཡོད་པ་ལ། །གཞན་ཡུལ་གནས་མཇལ་འགྲོ་རྣམས་
སྙིང་རེ་རྗེ། །རྒྱལ་བའི་བཞུགས་གནས་སྒོ་རྩར་ཡོད་པ་ལ། །ས་རྡོ་རི་བྲག་ཡིན་སྙམ་
སྙིང་རེ་རྗེ། །སྐུ་གསུམ་ཕོ་བྲང་རང་ལ་ཡོད་པ་ལ། །མ་མཐོང་མ་ཤེས་འགྲོ་རྣམས་སྙིང་
རེ་རྗེ། །རང་སེམས་རྫོགས་པའི་སངས་རྒྱས་ཡིན་ངེས་ཀྱང་། །ཆོས་སྐུ་ཕྱི་ལ་བཙལ་
རྣམས་སྙིང་རེ་རྗེ། །ཟེར་གསུངས། ད་རུང་གཞན་ཡང་ གང་ལ་གང་འདུལ་དེར་ལ་དེར་
སྟོན་ནས། །འཁོར་བ་མ་སྟོང་བར་དུ་སེམས་ཅན་གྱི། །དོན་ལ་ས་ཆུ་རི་བྲག་ཐམས་ཅད་
ཀྱང་། །དངོས་སམ་རྫུ་འཕྲུལ་སྟོབས་ཀྱིས་བསྟི་གནས་སུ། །བྱིན་གྱིས་མ་བརླབས་རྟ་
རྨིག་གང་ཙམ་མེད། །འདྲེ་སྲིན་ཐམས་ཅད་བཀའ་ཡི་འབངས་སུ་བཀོད། །ཁྱད་པར་
འཛམ་གླིང་པད་འབྱུང་གདུལ་བྱའི་ཞིང་། །གནས་ཆེན་ཁྲི་དང་གནས་ཕྲན་འབུམ་ལ་
སོགས། །ངོ་མཚར་ཆེ་བ་བསམ་ཡས་གྲངས་མེད་ཀྱང་། །བྱིན་རླབས་ཆེ་ཆུང་རང་གི་
སེམས་ལ་འདུས། །རང་སྣང་མ་དག་དད་མོས་མེད་གྱུར་ན། །ཀུན་ནས་ཀུན་ཀྱང་ས་རྡོའི་

ཝང་ཅང་རྒེད་འོག།

རང་བཞིན་མཐོང་། །ཙཱ་རི་ཞེས་ཀྱང་ཤིང་རོང་ལུང་སྟོང་མཐོང་། །ཏི་སིར་གསུངས་ཀྱང་ཁ་
བ་ཕུམ་ཞིག་མཐོང་། །ལ་ཕྱི་ཟེར་ཡང་ཆུ་ཡི་རང་བཞིན་འདྲ། །མཚོ་ཆེན་བཞི་ཡང་མཇལ་
ཚེ་དེ་རང་ཙམ། །བྲག་ཕུག་ཆེན་པོ་བརྒྱད་ཅེས་རྒྱང་གྲགས་ཆེ། །རི་བོ་རྩེ་ལྔ་གླང་ཆེན་ལ་
སོགས་པ། །དངོས་སུ་མཇལ་ཚེ་ལྟར་སྣང་ཙམ་ཞིག་མཐོང་། །སྔོན་ཀྱང་རང་སྣང་མ་
དག་མཐོལ་ལོ་བཤགས། །ཐམས་ཅད་རང་སྣང་དག་པར་བྱིན་གྱིས་རློབས། །ནམ་
ཡང་བསླུ་བ་མི་སྲིད་ཡིད་ཆེས་ཏེ། །རྡོ་ལ་འོད་འབར་ཁྱི་སོར་རིང་བསྲེལ་དཔེ། །གནས་
མཆོག་ཁྱད་པར་ཅན་རྣམས་མཇལ་འདོད་ཀྱིས། །ཐམས་ཅད་རང་སྣང་དག་པར་བྱིན་
གྱིས་རློབས། །ཞེས་གསུངས་པ་བཞིན་ ཨོ་རྒྱན་བྲག་འདི་དཔལ་ཆེན་རྡོ་རྗེ་གཞོན་ནུ་
རང་བྱུང་དང་། དེའི་རྩ་བར་དཀྱིལ་འཁོར་ལྷ་ཁང་དང་ ཕུར་པའི་དཀྱིལ་འཁོར་རང་བྱོན་
ཡོད་པའི་ ཕུར་པའི་དཀྱིལ་འཁོར་གྱི་སྲུང་མའི་གནས་ཚུ་མཇལ་ནི་ཡོདཔ་ཨིན།  

གནས་དེ་ཚུའི་ཆགས་ཚུལ་དང་ གནས་དེ་ཁར་འགྱོ་སའི་ལམ་བར་ན་གི་གནས་ཚུ་
ཡང་ སྤ་རོ་འབངས་སྡེ་ཟམ་པའི་གཡས་ཁ་ཐུག་ལས་ཡར་འགྱོ་བ་ཅིན་ དང་པ་རང་ 
གྲུབ་ཆེན་མགོན་པོ་རྡོ་རྗེའི་སྒྲུབ་ཁང་མཆོད་རྟེན་ལྷ་ཁང་དང་། ལྷ་ཁང་དེའི་གདོང་ཁར་
གྲུབ་ཆུ་དང་། ལྟག་ལུ་ཚོད་ཞིང་ནང་རྡོ་ཕུ་ཅིག་གུ་ཆིབས་ཀྱི་རྐང་རྗེས་འདུག། དཔལ་རི་
གསེར་རི་སྒང་མཇུག་ལུ་རིགས་གསུམ་མགོན་པོའི་མཆོད་རྟེན་དང་ སྣག་ཁ་ རྒད་ངོ་
སྒང་མཇུག་གཉིས་ཀྱི་རིའི་བར་ནས་ གནས་སྒོ་ཕྱེ་ཡོད་པའི་ ཅང་བྱང་སྟོད་ནའི་གཡུས་
ཀྱི་ལུང་ཆུའི་གཡོན་ཕྱོགས་ལུ་ ལམ་གྱི་ཟུར་ཁར་སྣག་སྦོམ་ཟེར་རྡོ་ལེབ་སྦོམ་ཅིག་གི་
གུ་ གནས་ཀྱི་ལྡེ་མིག་གི་རྡོ་རང་བྱོན་མཇལ་ནི་ཡོདཔ་ཨིན། ལུང་ཆུ་འདི་ལུ་ ཚེ་ཆུ་རྟ་
རྔ་ཙམ་རྒྱུན་མ་ཆད་པར་ཡོད་མི་འདི་ གནས་མཆོག་ཨོ་རྒྱན་བྲག་གི་གཡས་ཁ་ཐུག་

ལུ་ཡོད་པའི་ ཧོན་ཤིང་བྲག་གི་གནས་ཟེར་ རྒྱལ་བ་གོངམ་ཚུ་གི་སྒྲུབ་ཕུག་མང་རབས་
ཅིག་དང་ གནས་དེ་ཁར་ རྡོ་རང་བྱོན་གྱི་དཔག་བསམ་ལྗོན་ཤིང་དང་ ཚེ་བུམ་རང་བྱོན་ 
དེ་ལས་ཐོན་པའི་ཚེ་ཆུ་ཨིནམ་མ་ཚད་ དེའི་གཡོན་ཕྱོགས་ལུ་གླང་མ་མཚོ་ཟེར་ གཡིབ་
མཚོ་ཅིག་ཡོད་མི་དེ་ལུང་ཆུའི་རྐ་ངོ་མ་ཅིག་ཨིན་པས། 

གནས་ཀྱི་ལྡེ་མིག་ཡོད་ས་ལས་ཡར་འགྱོཝ་ད་ ལམ་བར་ན་ལུ་ དགོན་ཁ་བླ་མའི་གཞི་
ཁྱིམ་འོག་ བྱ་ཁྱུང་སེར་མོ་རང་བྱོན་གྱི་རྡོ་པར་དང་ དེ་ལས་ཞབས་དྲུང་རིན་པོ་ཆེ་དང་ 
དཔལ་རི་པའི་བླམ་གནས་རྙིང་པ་དང་མཐུ་འགྲན་པའི་སྐབས་ལུ་ གནསཔོ་བཞུགས་
པའི་སྣག་ཚང་གོང་འོག་གཉིས་ཀྱི་ལྟག་ལུ་ སྤང་ཆུང་ཅིག་ཡོད་མི་དེ་ཁར་ ཞབས་དྲུང་
རིན་པོ་ཆེ་ཆོས་འཁོར་བསྐོར་སའི་ཆོས་རའི་མཆོད་རྟེན་ཟེར་ རིགས་གསུམ་མགོན་པོའི་
མཆོད་རྟེན་ཉམས་ཆག་ཤོར་ཡོད་མི་འདི་མཇལ་ཚུགས་པས། 

དེ་ཁ་ལས་ཡར་འགྱོཝ་ད་ ཞིང་གི་བར་ན་རྡོ་ཕུ་སྦོམ་ཅིག་གུ་གཏེར་ཚགས་ཡོད་པའི་
འོག་ལུ་ གསེར་ཉ་ཕོ་མོ་གཉིས་དང་ ཆུའི་ནང་ལུ་ རྡོའི་རུས་སྦལ་ཅིག་མཇལ་ནི་འདུག། 

ཞབས་དྲུང་གི་གནས་པོའི་སྣག་ཚང་། རིགས་གསུམ་མགོན་པོའི་མཆོད་རྟེན།

ཝང་ཅང་རྒེད་འོག།



གནས་ཡིག་ཀུན་ཕན་ལམ་སྟོན།

202

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དེ་ལས་ཡར་འགྱོཝ་ད་ བཀྲིས་ཆོས་གླིང་ལུ་མ་ལྷོདཔ་ཅིག་གི་ལམ་ལྟག་ལུ་ བྱག་གུ་
སྤང་པའི་རྡོར་ལེགས་ཀྱི་གནས་ཁང་ རྡོར་ལེགས་སྐུ་འབག་རང་བྱོན་ ཞལ་སྤང་པའི་ས་
ཁ་ཐུག་ལུ་གཟིགས་ཡོདཔ་ ལམ་ཁར་རྡོར་ལེགས་མཛར་ཅུམ་བཞེས་ཡོད་པའི་བང་ཁྲ་
རྡོ་ལེབ་ཅིག་དང་ རྡོ་ཅོག་པུར་གཅིག་ཆང་གི་པ་ལང་བཟུམ་ཅིག་མཇལ་ནི་ཡོདཔ་ཨིན། 

བཀྲིས་ཆོས་གླིང་ཟངས་མདོག་དཔལ་རིའི་འོག་ལུ་ ཞིང་ཆུང་གི་སྦུག་ལུ་ ཆོས་རྗེ་
འབྲུག་པ་ཀུན་ལེགས་ཀྱིས་ བདུད་མོ་བཏུལ་བའི་ཕྱག་རྡོ་ཨིན་ཟེར་ སྟུག་ཚད་མཐོ་
གང་ཙམ་དང་ རྒྱ་ཚད་དོམ་གང་གྲུ་བཞི་མ་ཅིག་མཇལ་ནི་ཡོད། བདེ་ཆེན་འཕུར་གནས་
ཀྱི་ལམ་ལྟག་ གཟར་ཆུ་ཟེར་ བླམ་འབྲུག་པ་ཀུན་ལེགས་ཀྱིས་གྲུབ་ཆུ་བཏོན་གནང་
ཡོད་མི་དེ་མཇལ་ཚུགས་མི་དེ་ བཀྲིས་ཆོས་གླིང་ཟངས་མདོག་དཔལ་རིའི་འཐུང་ཆུ་འདི་
ཡང་གྲུབ་ཆུ་འདི་ཨིན་པས། གྲུབ་ཆུ་ཐོན་ས་ལུ་ ཆོས་རྗེ་ཁོ་རང་བཞུགསཔ་ད་ ཐུགས་
ཉམས་བག་ཕེབས་ཏོག་ཏོ་སྦེ་ སྐྱིད་པའི་གནས་ལུགས་ཐོག་བཞུགས་ཡོདཔ་ལས་ 
སྐྱིད་ཆུ་ལུང་པའི་བྲག་ཕུག་ ཡང་ན་ མཐུ་ཆེན་ཕུག་ཟེར་ཡང་སླབ་ཨིན་པས།

དེའི་འོག་ལུ་ སྤང་ཅིག་ཡོད་ས་དེ་ལུ་ བདེ་ཆེན་འཕུར་ཟེར་སླབ་དགོ་མི་ དེ་ཡང་ བསྟི་
གནས་དེ་ཁ་ལས་ ཕ་ཇོ་འབྲུག་སྒོམ་ཞིག་པོ་དང་ ངག་དབང་ཆོས་རྒྱལ་ འབྲུག་པ་
ཀུན་ལེགས་གསུམ་ བདེ་བ་ཆེན་པོའི་དབྱིངས་སུ་འཕུར་ཏེ་བྱོན་ཡོདཔ་ལས་ བདེ་ཆེན་
འཕུར་ཟེར་སླབ་ཨིན་པས། དེ་ལས་ ཡར་འགྱོ་བའི་ལམ་ཁར་ བཀྲིས་ཆོས་གླིང་བླམ་
གནས་བགྲེས་ཀྱིས་ ཞབས་དྲུང་རིན་པོ་ཆེའི་ཞབས་རྗེས་དང་ ཆིབས་ཀྱི་ཞབས་རྗེས་
ནང་རྟེན་སྦེ་བཙུགས་ཡོད་པའི་མཆོད་རྟེན་གཅིག་མཇལ་ནི་འདུག། དེའི་གཡས་ཕྱོགས་

ལུ་ ཞབས་དྲུང་གི་བཞུགས་ཁྲི་རྡོ་ལེབ་རི་མོ་ཡོད་མི་ཅིག་མཇལ་ནི་ཡོད།  བཞུགས་ཁྲི་
དེའི་ལམ་འོག་ཆུའི་སྦུག་ནང་ལུ་ བདེ་ཆེན་འཕུར་གྱི་རྡོ་ཕུ་ཟེར་རྡོ་ཕུ་སྦོམ་ཅིག་ཡོད་མི་དེ་
ཁར་ སྟག་གཟིག་དོམ་སྦྲུལ་ལ་སོགས་པའི་ སེམས་ཅན་སྣ་ཚོགས་ཀྱི་རྐང་རྗེས་དང་ 
དེ་ལས་ཡར་ཨ་ཙི་ཅིག་འགྱོཝ་ད་ ཆུའི་སྦུག་ནང་ལུ་ གསེར་ཉ་ཕོ་མོ་རྡོ་རང་བྱོན་དང་ 
ཆུའི་གཡོན་ཁ་ཐུག་ལུ་ སེམས་ཅན་སྣ་ཚོགས་ཀྱི་གཟུགས་བརྙན་དང་ དེ་ལས་ བྲག་
ཐང་ཁར་སྒྲུབ་པ་གནང་སའི་ཆུ་ལེན་ས་ དེའི་ལམ་ཁར་ མཁའ་འགྲོ་མའི་བྷ་ག་དང་ 
ཆིབས་བྷ་ལ་ཧའི་ཞབས་རྗེས་ འདོད་འཇོ་བའི་ཞབས་རྗེས་ཚུ་མཇལ་ནི་འདུག།

༧ ཆོས་བཞེངས་སའི་བྱག།
དེ་ལས་ཁ་ཡར་བལྟ་སྟེ་འགྱོཝ་ད་ ལམ་གྱི་གཡོན་ཁ་ཐུག་གི་བྱག་ནང་ལུ་ དཀྱིལ་
འཁོར་ལྷ་ཁང་གི་འབུམ་བྲིས་མ་པོ་ཏི་བཅུ་དྲུག་ པོ་ སྒྲུབ་པ་གནང་མི་ཚུ་གིས་བྱག་དེ་
ནང་ལུ་བཞེངས་ཡོདཔ་ལས་ ཆོས་བཞེངས་སའི་བྲག་ཟེར་ཞུཝ་ཨིན་པས། དེ་ཁ་ལས་
འགྱོ་སའི་ལམ་བར་ན་ལུ་ ཕུར་པའི་དཀྱིལ་འཁོར་གྱི་མཇུག་ལུ་ ཕུར་པའི་དབལ་རྡོ་རང་
བྱོན་འདོམ་གང་དེ་ཅིག་མཇལ་ནི་ཡོད། དེ་ལས་ལམ་གཡོན་ཕྱོགས་ལུ་ སྦྲུལ་མགོ་
ལོག་གི་གནས་ཅིག་མཇལ་ནི་ཡོད་མི་དེའི་ནང་ལུ་ བྱག་དེའི་རྩ་བར་མི་ཚད་ལྷགཔ་
ཅིག་གི་ནང་ན་ལུ་ དཔག་བསམ་ལྗོན་ཤིང་དང་ ཚེ་བུམ་ རྡོ་རྗེ་ཕག་མོ་རང་བྱོན་ གཞན་
ཡང་ལྷ་ཚོགས་མ་འདྲཝ་ལེ་ཤ་ཅིག་རང་མཇལ་ནི་ཡོདཔ་ཨིན་པས།

དེ་ལས་ལམ་གྱི་གཡས་ཕྱོགས་ལུ་ སྒང་དཀར་པོ་རྟ་མགྲིན་གནས་ཟེར་ བྱག་སྒོ་ནང་
ལུ་འཛུལ་བའི་རྟ་མགྲིན་བླ་མཚོ་ ཆུང་ཀུ་ཅིག་བརྒལ་བའི་བྱག་གི་ནང་ལུ་ དཔག་

ཝང་ཅང་རྒེད་འོག།



གནས་ཡིག་ཀུན་ཕན་ལམ་སྟོན།

204

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

བསམ་ལྗོན་ཤིང་དང་ འདོད་འཇོ་བའི་ཨོམ་ མཁའ་འགྲོ་མའི་ཚོགས་འབུལ་ཚོགས་
ཆས་དང་ གཞན་ཡང་ལྷ་ཚོགས་མ་འདྲཝ་ལེ་ཤ་མཇལ་ནི་ཡོད་རུང་ ད་རེས་ནངས་པ་ 
དེ་ཁར་འགྱོ་སའི་ལམ་འཚོལ་ནི་ལུ་དཀའ་ངལ་སྦོམ་སྦེ་ཡོདཔ་ལས་ ཉམས་ནི་གུ་ལྷོད་
དེ་འདུག།

༨ དཀྱིལ་འཁོར་ལྷ་ཁང་།
དེ་ལས་ཡར་གྱེན་འཛེགས་ཏེ་འགྱོཝ་ད་ དཔལ་ཆེན་གཏོར་མའི་རྡོ་རང་བྱུང་མཇལ་ནི་
ཡོད་མི་དེ་ཁར་ འཇིག་རྟེན་པའི་བརྗོད་དོན་ལྟར་ གྱེན་དེ་ཁར་ དཔལ་གཏོར་མགུ་ཏོ་ 
གྱེན་བར་མ་དཔལ་གཏོར་བར་མ་ དེ་བཟུམ་སྦེ་དཔལ་གཏོར་མཇུག་དང་ དཔལ་གཏོར་
རྩ་བ་ཟེར་སླབ་སྲོལ་ཡོད་པའི་ ཕུར་པའི་རྩེ་ལུ་དཀྱིལ་འཁོར་ལྷ་ཁང་བཞེངས་ཡོདཔ་
ཨིན།

དཀྱིལ་འཁོར་ལྷ་ཁང་དེ་ གནས་མཆོག་ཨོ་རྒྱན་བྲག་གིས་གཙོས་པའི་ ཧོན་ཤིང་བྲག་
དང་ སྦྲུལ་མགོ་ལོག་ སྒང་དཀར་པོ་ལ་སོགས་པའི་ གནས་ཀྱི་གསང་བའི་བྲག་ཕུག་
ཚུ་གིས་བསྐོར་བའི་གནས་ཀྱི་ལྟེ་བར་ཆགས་ཡོདཔ་ཨིན། ལྷ་ཁང་གི་གཡོན་ཁ་ཐུག་
ལུ་ ཧཱ་ཀ་ལི་ལ་ བྱིའུ་ལི་ལ་ ཟངས་ལེ་ལ་ སྤང་པའི་ཨོ་རྒྱན་གུ་རུ་ སྐྱིད་ལ་ལྷ་ཁང་དང་
གུང་དཀར་པོ་ སྒོ་རས་ནང་ གཟར་ཆེན་ཁ་བྱིམ་ནང་ རྫོང་བྲག་ཁ་ བྱིའུ་བརྡར་རྡོ་ལྷ་ཁང་ 
དགའ་དྲག་ འུ་ཆུ་ འབངས་སྡེ་ ལབ་རྩ་ཐང་ཁ་ ཅང་སྣག་ཁ་ལ་སོགས་པ་ དྲེད་པོ་
འཁྱམས་སའི་བསྐལ་པའི་ཨོཾ་ཆུ་ བོད་རི་སྡིངས་ཁ་ ཤར་རི་བུམ་ཅུང་བྲག་མགུ་ཏོ་དཀར་
པོ་དང་ འཕགས་པའི་ཐང་ཁ་ གླང་ལོག་སྤང་ ཤ་བསྲེས་བྲག་ སྦྲང་ཚང་ལོགས་བཅས་

མཐོང་ནི་འདུག།  དེ་མ་ཚད་ འབྲས་ལ་རྟོགས་ལྡན་གྱིས་ ཧད་ཕྱོགས་ལས་ སེམས་
ཅན་གཡག་ མཛོ་ རྟ་ནོར་ ར་ལུག་ བྱ་ཁྱི་ཕག་ལ་སོགས་པ་མང་རབས་ཅིག་ འབྲས་
ལ་ལུ་བཏོན་ནིའི་རྩིས་རྐྱབ་སྟེ་ བྲག་མགོ་དཀར་ལུ་ལྷོདཔ་ད་ གནམ་ལངས་སོཔ་ལས་
བརྟེན་ཏེ་ དུས་སྐབས་མེད་པར་དེའི་སྦོ་ལོགས་ཁའི་ རྡོ་རྫ་རོང་ནང་ཡོད་པའི་ སེམས་
ཅན་ག་ར་ རྡོ་ལུ་སྤྲུལ་ཏེ་ལུས་སོཔ་ལས་ ཁོ་རའི་ཨ་དྲུང་དེ་ཡང་ཙིགཔ་ཟ་སྟེ་ བཏོག་
བརྐོ་བའི་རྡོ་རང་བྱོན་དང་ ཁྱི་རྐང་པས་བརྫིས་ཏེ་བཞག་པ་ལ་སོགས་པ་ཚུ་ ད་ལྟོ་ཡང་
རྡོ་རོང་ནང་མཇལ་ནི་འདུག། 

གཡས་ཕྱོགས་ལུ་ འབྲས་ལའི་མགུ་ཏོ་བྲག་དང་ནགས་ཚལ། རྒྱབ་ཀྱི་ཕྱོགས་སུ་
ནགས་ཚལ་ཉག་རྐྱང་། ཆུ་དང་རྩི་ཤིང་ཚུ་ག་ནི་བ་བག་ཆགས་ཏོག་ཏོ་སྦེ་ཡོདཔ་ཨིན།

བདེ་ཆེན་འཕུར། ཨོ་རྒྱན་བྲག་གི་གནས་ཀྱི་ལྡེ་མིག།

ཝང་ཅང་རྒེད་འོག།

གཡུས་དེ་ཁ་ལས་ཨོ་རྒྱན་བྲག་གི་གནས་འགོ་བཙུགས་ཡོདཔ།

རྫོང་བྲག་ཁའི་གནས།

ལུགས་གཉིས་རྒེད་འོག

༡ རྫོང་བྲག་ཁ་གི་གནས།
རྫོང་བྲག་ཁའི་གནས་ཆེན་འདི་  འུ་ཆུ་སློབ་གྲྭ་ལས་ཡར་ཧཱ་ལུ་འགྱོ་སའི་གཞུང་ལམ་
ལས་ ཟུར་ལམ་བདའ་སྟེ་ཀི་ལོ་མི་ཀྲར་ ༥ དེ་ཅིག་གི་ས་ཁར་ བྱག་གི་སྐེད་པར་ ག་
ནི་བ་ཡ་མཚན་ཆེ་ཏོག་ཏོ་སྦེ་ཆགས་ཏེ་ཡོདཔ་ཨིན། གནས་འདི་དུས་རབས་བརྒྱད་པའི་
ནང་ལུ་ གུ་རུ་རིན་པོ་ཆེ་གིས་བྱིན་གྱིས་བརླབས་གནང་བའི་ཁར་ ལྷག་པར་དུ་ དུས་
རབས་ ༡༤ པའི་ནང་ལུ་ གནས་རྙིང་པ་དཀའ་བཞི་རིན་ཆེན་བསམ་གཏན་དཔལ་
བཟང་གི་ལུང་བསྟན་དང་འཁྲིལ་ཏེ་ གྲུབ་ཐོབ་མགོན་པོ་རྡོ་རྗེ་གིས་ གནས་སྒོ་ཕྱེ་གནང་
གནངམ་ཨིན་པས། 

དེ་ཡང་གྲུབ་ཐོབ་མཆོག་ 
འབངས་སྡེ་དཔལ་རི་ལུ་
བཞུགས་པའི་སྐབས་ འོད་
གསལ་གྱི་ཉམས་སྣང་ནང་
ལུ་ རྫོང་བྲག་ཁ་གི་བྱག་གུ་
ལས་ ལོག་ཅི་ལོག་ཅི་ར་མེ་
འབར་སར་གཟིགས་ཏེ་ ལུང་
བསྟན་དུས་ལུ་བབས་ལས་ ཉིནམ་གཅིག་ རྫོང་བྲག་ཁ་ལུ་བྱོན་པའི་སྐབས་ འུ་ཆུ་གི་
རོང་ཆུ་བདའ་སྟེ་ སེམས་ཅན་འ་དོམ་གཅིག་གིས་ ལམ་སྟོནམ་ལས་བརྟེན་ཏེ་ གཡུས་
ཚན་འདིའི་མིང་ལུ་ འ་ཆུ་ཟེར་སླབ་ཨིན་རུང་ ད་རེས་ནངས་པ་ཟུར་ཉམས་ཏེ་ འུ་ཆུ་ཟེར་
སླབ་སྲོལ་དར་སོ་ནུག།  དེ་བསྒང་འབངས་སྡེ་ལུ་ཟམ་མེདཔ་ལས་ ཟམ་པའི་ཚུར་
ལོགས་ལུ་གྲུབ་ཆུ་ཅིག་ཡང་སྟོན་གནང་བའི་ཁར་ ཆུ་ཕར་བརྒལ་བའི་འགྲམ་ལུ་རྡོ་ཕུ་
གུ་ཞབས་རྗེས་ཅིག་བཞག་ཡོད་རུང་ ཆུ་རུད་ཀྱིས་མཇལ་མ་ཚུགསཔ་སྦེ་བཟོ་བཏང་
ཡོདཔ་ཨིན་པས། 

དེ་ལས་ གྲུབ་ཐོབ་མཆོག་ རྫོང་བྲག་ཁ་ལུ་བྱོན་པའི་ལམ་ཁར་ ད་རེས་ནངས་པ་ 
འབངས་སྡེ་ལས་སྦེ་འགྱོ་སའི་གཡུས་དགའ་དྲགས་ནང་ ཟེར་སར་ ཨམ་གཅིག་ལུ་བུ་
གླེན་གོག་གཅིག་ཡོདཔ་མས། བུ་དེ་ཐངམ་བརྡལ་མི་འདི་བལྟ་བཞག་སྟེ་ ལྟ་མ་ཆརཔ་
རྐྱབ་པ་ཅིན་ཐངམ་བསྡུ་ཟེར་སླབ་སྦེ་ ཨམ་དེ་ལཱ་འབད་བར་སོང་སོངམ་ཨིན་པས། བླམ་
དེ་གཡུས་དེ་ནང་ཕེབས་ཏེ་ བུ་གླེན་གོག་གིས་བླམ་དང་མཇལཝ་ཅིག་གིས་ ཁ་ལས་བློ་

 རྫོང་བྲག་ཁའི་མཆོད་རྟེན།

སླབ་ཚུགསཔ་འགྱོ་སྟེ་ ཨ་མ་ཨ་མ་ ཡར་རྫོང་བྲག་ཁ་ལས་ཆརཔ་འོང་དེས་ ཐངམ་
བསྡུ་བར་ཤོག་ཟེར་སླབ་ནུག། ཨའི་གི་མནོ་བསམ་ལུ་ སྐད་འདི་ག་གི་སྐད་ཨིན་ན་མནོ་
སྟེ་ བལྟ་བའི་བསྒང་ལས་བུ་དེ་སྤྱང་དྲགས་ལུ་གྱུར་ཡོདཔ་ལས་ ཨའི་དེ་གནམ་མེད་ས་
མེད་སེམས་དགའ་དྲགས་ཏེ་ བླམ་ལུ་བཀའ་དྲིན་གྱི་ཞབས་ཏོག་ཕུན་སུམ་ཚོགས་
པ་ཞུ་ནུག། དེ་ལས་ཚུར་ གཡུས་དེ་གི་མིང་ལུ་ ཨ་མའི་བུ་ཁ་སླབ་ཚུགས་ཏེ་ ཨའི་
དགའ་དྲགསཔ་ལས་ མིང་ཡང་དགའ་དྲགས་ཟེར་དར་ཁྱབ་སོང་ཡོདཔ་སྦེ་བཤདཔ་
ཨིན་པས། ཨིན་རུང་ ད་རེས་ནངས་པ་ཟུར་ཉམས་ཏེ་ དགྱེས་བྲག་ནང་ཟེར་སླབ་
སྲོལ་དར་སོ་ནུག།  གནས་ཡིག་ལས། འབྲུ་ཡི་ཕུང་པོ་ཐང་མར་བརྡལ་བའི་མདུན།། 
གླེན་ལྐུགས་ལེགས་ཉེས་གང་ཡང་མི་ཤེས་ཤིག །དེ་ཚེ་གྲུབ་ཐོབ་ཆེན་པོའི་ཐུགས་རྗེས་
བསྐུལ། །རྫོང་ནས་རྫོང་ཆར་འོང་དོ་ཨ་མ་
ཞེས། །ཟེར་བཀོད་དེ་འདུག། ཤུལ་ལས་
གཡུས་དེ་ནང་ལུ་ ད་རེས་ཙན་དན་ཤིང་
སྦོམ་ཡོད་སར་ ལྷ་ཁང་ཅིག་བཞེངས་ཡོད་
རུང་ ཆུ་རུད་ཀྱིས་མེདཔ་བཏངམ་ལས་
བརྟེན་ ལམ་ལྟག་ལུ་སྤོ་བཤུད་འབད་
དེ་ ལྷ་ཁང་གསརཔ་བཞེངས་ཡོདཔ་ཨིན་
པས། དེ་ཡང་ བུ་སྤྱང་དྲགས་འགྱོ་ཡོད་
མི་གིས་བཞེངས་ཡོདཔ་ལས་ ལྷ་ཁང་གི་
མིང་ཡང་སྤྱང་ཅུང་ཟེར་བཏགས་ནུག།

ཐངམ་བརྡལ་སར་བུ་གླེན་གོག་གྲུབ་ཐོབ་དང་མཇལ་བའི་ཐང་།

ལུགས་གཉིས་རྒེད་འོག།

དེ་ལས་ བླམ་དེ་ཁ་ཡར་བལྟ་སྟེ་བྱོནམ་ད་ ཞལ་རྫོང་བྲག་ཁ་ལུ་གཟིགས་ཏེ་སྐུ་ངལ་
གནང་བཞུགས་པའི་སྐབས་ གནས་བདག་དམ་ཅན་རྡོ་རྗེ་ལེགས་པའི་ཆིབས་ར་མོ་
གིས་ སླེ་སླེ་སླེ་ཟེར་ གྲུབ་ཐོབ་རིན་པོ་ཆེའི་བསུ་བར་བྱོན་ཏེ་ ཨོམ་དྲངས་པའི་སྐབས་
ལུ་བླ་མའི་ཕྱག་གིས་ ཨོམ་དེ་གིས་རྡོ་གུ་ མ་ཎིའི་ཡི་གེ་བྲིས་གནང་ཡོད་མི་དེ་ ད་རེས་
ཡོད་པའི་མཆོད་རྟེན་དེའི་གཟུངས་གཞུག་སྦེ་ཕུལ་ཏེ་ཡོདཔ་ལས་  མཆོད་རྟེན་དེའི་མིང་
ཡང་ ཨོཾ་མ་ཎི་མཆོད་རྟེན་ཟེར་ཞུཝ་ཨིན་པས། 

དེ་ལས་གྲུབ་ཐོབ་མཆོག་ བྱག་དེ་ཁར་གདན་ས་བཅགས་ནི་འབདཝ་ད་ གནས་བདག་
གིས་འཚུབས་སྟོན་པའི་སྐབས་བླ་མ་གིས་ བཀའ་བསྒོ་གནང་སྟེ་ དམ་ལུ་བཏགས་
ཞིནམ་ལས་ གནས་དེ་ཁའི་ ཆོས་སྐྱོང་སྲུང་མ་སྦེ་བསྐོས་གནང་ནུག།  དེ་ཡང་གསོལ་
ཁའི་དཔེ་ཆ་ནང་ལས་ སྔོན་ཚེ་རྒྱལ་དབང་པད་འབྱུང་དང་།།མགོན་པོ་རྡོ་རྗེ་བདུད་
འཇོམས་རྗེའི། །བཀའ་དང་དམ་ལས་མ་འདའ་བར། །རྣལ་འབྱོར་བསམ་དོན་ཡིད་
བཞིན་སྒྲུབ། །ཟེར་འཐོན་ནི་ཡོད་དོ་བཟུམ་ཨིན་མས།  

ཨོཾ་མ་ཎི་མཆོད་རྟེན།

གྲུབ་ཐོབ་མཆོག་དེ་ཁར་བཞུགས་ཏེ་ རྫོང་བྲག་ཁ་གི་བྱག་གི་སྐེད་པར་མེ་འབར་ཏེ་
ཡོད་པའི་ རྡོ་སྦལཔ་དང་འདྲཝ་ཅིག་ཡོད་མི་དེ་ནང་ལས་ གཏེར་བཞེས་ནིའི་ལུང་བསྟན་
བབས་མི་དེ་ཡང་ གནས་ཡིག་ལས། སློབ་དཔོན་པདྨའི་ལུང་བསྟན་དུས་བབས་ཏེ།། 
ཤིང་དཀར་ལུང་པའི་དཀྱིལ་གྱི་བྲག་གི་ཕྱོགས། །ཤེལ་གྱི་རྡོ་རྗེ་ཆེན་པོ་ལན་གསུམ་
གདེངས། །མི་མགོ་ལྷ་བཤོས་འདྲ་བའི་ཙམ་ཞིག་ལོགས། །ཕ་བོང་གས་པའི་ནང་ནས་
སྦལ་པའི་གཟུགས། །རལ་གྲི་སྙིང་གི་དཀྱིལ་དུ་ལན་གཅིག་རྒྱབ། །ཤེལ་གྱི་མཆོད་
རྟེན་མདའ་གང་ཙམ་ཞིག་བྱུང་། །རིང་བསྲེལ་འོད་ཟེར་ལྡན་པ་གསུམ་ཙམ་བྱོན། །ཟེར་
གསུངས་ཡོད་པ་བཞིན་དུ་ ཤེལ་གྱི་མཆོད་རྟེན་མདའ་གང་ཙམ་དང་ སངས་རྒྱས་འོད་
སྲུང་གི་རིང་བསྲེལ་སྒོ་ང་ཙམ་འབད་མི་གསུམ་གཏེར་ལས་བཞེས་ཞིནམ་ལས་ གྲྭ་ཕད་
ནང་བཙུགས་ཏེ་འབངས་སྡེ་ལུ་བྱོནམ་ད་ གྲྭ་ཕད་དེ་ ད་རེས་འབངས་སྡེའི་ཟམ་གྱི་ཟུར་
ཁར་ཡོད་པའི་ཙན་དན་ཤིང་གུ་དཔྱངས་བཞག་ཡོདཔ་ཨིན་མས། བླམ་དེ་ཆུ་བཞེས་ས་
ལས་ལོག་ཕེབས་ད་ གྲྭ་ཕད་སྤར་སར་མཐོང་སྟེ་ མི་ཚུ་གིས་ག་ཅི་ཨིན་ན་ཟེར་བླམ་ལུ་

གྲུབ་ཐོབ་ཀྱིས་གཏེར་བཞེས་སའི་རྡོ། ཚེ་རིང་མའི་གཏེར་རྡོ་དང་གྲུབ་ཆུ།

ལུགས་གཉིས་རྒེད་འོག།

འདྲིཝ་ད་ བླམ་གིས་ དེ་ཚུ་རྫོང་བྲག་ཁ་ལས་ཐོབ་པའི་ལོ་རྒྱུས་ཕྲང་སྟེ་གསུངས་ནུག། 
དེ་ལས་ དེ་ཁའི་མི་ཚུ་གིས་ ང་བཅས་ཀྱི་རིའི་མགུ་ལས་ཐོབ་མི་རྟེན་འདི་ ང་བཅས་
རང་ལུ་འབངས། ཁྱེད་ཡང་བླམ་སྦོམ་ཅིག་ཨིནམ་ལས་ ང་བཅས་ཀྱི་མགོན་སྐྱབས་
སྦེ་བཞུགས་གནང་ཟེར་ཞུ་ནུག། དེ་ལས་ཚུར་གཡུས་དེའི་མིང་ལུ་འབངས་སྡེ་ཟེར་
བཏགས་གནང་ཡོད་ལུགས་བཤདཔ་ཨིན་པས།

རིང་སྲེལ་དེ་གསུམ་ལས་ གཅིག་དེ་གནས་ཕུག་ལུ་ཡོདཔ་ཨིན་མས། གཅིག་དེ་
འབངས་སྡེ་མཆོད་རྟེན་ནང་བཞུགས་ཡོདཔ་མ་ཚད་ གཅིག་དེ་རྫོང་བྲག་ཁ་གི་འགུལ་
ཤེས་དཀར་མོའི་མཆོད་རྟེན་གྱི་ནང་གཟུངས་སྦེ་བཞུགས་ཡོད་ལུགས་ གནས་ཡིག་
ནང་བཀོད་ཡོད་པའི་ཁར་ དེ་ཁའི་མི་སེར་ཚུ་གིས་ངག་རྒྱུན་ལུ་ཡང་ དེ་སྦེ་བཤདཔ་
ཨིན་པས། དེ་མ་ཚད་གྲུབ་ཆེན་གྱིས་ གཏེར་ལས་བཞེས་གནང་ཡོད་མི་ཤེལ་གྱི་མཆོད་
རྟེན་འདི་ ད་ལྟོ་རྫོང་བྲག་ཁ་ལུ་ཡོད་པའི་ མཆོད་རྟེན་དཀར་མོ་འགུལ་ཤེལ་ནང་གི་ནང་
གཟུངས་སྦེ་བཞུགས་ཡོདཔ་ལས་བརྟེན་ ད་རེས་ནངས་པ་ཡང་ མཆོད་རྟེན་དེ་ཚེས་
བཟང་དུས་བཟང་གི་སྐབས་ལུ་སྤར་དོ་ཡོདཔ་ལས་ མཆོད་རྟེན་དཀར་མོ་འགུལ་ཤེས་
ཟེར་ཞུཝ་ཨིན་པས། 

དེའི་ནང་ལུ་གྲུབ་ཐོབ་ཀྱི་རལ་གྲི་གིས་ གཏེར་བཏོན་གནང་བའི་རལ་གྲི་དེ་ཡང་ མཆོད་
རྟེན་དེ་ནང་མཇལ་ནི་ཡོདཔ་ཨིན། ད་རེས་ནངས་པ་མཆོད་རྟེན་དེའི་མཐའ་འཁོར་ལུ་ གུ་
རུ་ལྷ་ཁང་བཞེངས་གནང་སྟེ་ མཆོད་རྟེན་དེ་སྐོར་ར་རྐྱབ་བཏུབ་སྦེ་ཡོདཔ་ཨིན། 

རྫོང་བྲག་ཁའི་གནས་དེ་ དང་པ་ཨོ་རྒྱན་གུ་རུ་རིན་པོ་ཆེ་གིས་བྱིན་གྱིས་བརླབས་གནང་། 
གཉིས་པར་ ལུང་བསྟན་དང་འཁྲིལ་གྲུབ་ཐོབ་མགོན་པོ་རྡོ་རྗེ་གིས་ གདན་ས་བཅགས་
གནང་བའི་མཐའ་མར་ ཆོས་རྗེ་གི་གདུང་རབས་གཉིས་སྦེ་ཁ་གྱེས་ཏེ་ཡོདཔ་དང་ ད་ལྟོ་
གནས་དེ་ཁར་ མཆོད་རྟེན་ལྷ་ཁང་དང་ གུ་རུ་ལྷ་ཁང་ ཚེ་རིང་མའི་ལྷ་ཁང་ གྱང་གསར་
བུའི་ལྷ་ཁང་ཟེར་ལྷ་ཁང་བཞི་དེ་ཅིག་མཇལ་ནི་འདུག། 

འགུལ་ཤེས་དཀར་མོའི་མཆོད་རྟེན་།

རྫོང་བྲག་ཁའི་ཚེས་བཅུ་སྟོན་སའི་ས་ཁོངས། ཆོས་རྗེ་དར་སྒོའི་གྱང་གསར་བུའི་ལྷ་ཁང་།

ལུགས་གཉིས་རྒེད་འོག།

དང་པ་རང་ གྱང་གསར་བུའི་ལྷ་ཁང་ལས་སྦེ་འགོ་བཙུགས་ཏེ་འགྱོ་བ་ཅིན་ གྱང་གསར་
བུའི་གཡོན་ཁ་ཐུག་ལུ་རྫོང་བྲག་གི་ཚེས་བཅུ་སྟོན་སའི་ཐང་འདི་ ཙན་དན་ཤིང་སྡོང་
སྦོམ་ཅིག་གི་རྩ་བར་འདུག་ དེའི་སྦོ་ལོགས་ཁར་ ཆོས་རྗེ་དར་སྒོ་གི་ལྷ་ཁང་ཐོག་ཚད་
གསུམ་འབད་མི་ཅིག་ཡང་ རྫོང་བྲག་ཁ་གི་གཡོན་ཁ་ཐུག་ལུ་ཡོད་པའི་ཁར་ དེའི་ 
ནང་རྟེན་གཙོ་བོ་ རྒྱལ་བ་མི་བསྐྱོད་པ་བཞུགས་ནུག། དེ་གི་ཕར་དེ་ཅིག་གི་ལམ་ལྟག་
ལུ་ ལྷ་ཤིང་རྩ་བ་གཅིག་ལུ་སྡོང་པོ་གསུམ་ཡོད་མི་ཚུ་ གནམ་དགུན་ལུ་མེ་ཏོག་ཤར་
དོ་ཡོད་མི་འདི་ ཡ་མཚན་ཆེ་ཏོག་ཏོ་ཅིག་ཨིན་པའི་ཁར་ དེའི་རྩ་བར་གྲུབ་ཆུ་ཅིག་ཡང་
མཇལ་ནི་འདུག། དེའི་འོག་ལུ་མཆོད་རྟེན་ཆུང་ཀུ་ཅིག་བཞེངས་ཡོདཔ་མ་ཚད་ དེའི་
མཐའ་འཁོར་ལུ་ གྲྭཔ་ཚུ་གི་ཁྱིམ་ཟེར་ ད་རེས་ནངས་པ་ཡང་ ཁྱིམ་གུང་པ་དག་པ་ཅིག་
འདུག། དེ་ལས་ཕར་ཨ་ཙི་ཅིག་འགྱོ་བའི་ལམ་ལྟག་ལུ་ གསེར་ཉ་ཕོ་མོ་དང་ མཚོ་སྨན་
མོའི་གནས་ཁང་ བྲག་ཐོག་ཚད་དགུའི་ཐོག་ཁར་དུང་དཀར་རང་བྱོན་དང་ གླེགས་བམ་
བརྩེགས་པ་འདྲ་བའི་སྟེང་དུ་མཆོད་རྟེན་གཅིག་ཡོད་མི་འདི་ བྱང་ཆུབ་བཟང་པོའི་སྤུར་
གདུང་མཆོད་རྟེན་ཨིན་ཟེར་མཇལ་ནི་འདུག།

ལྷ་ཤིང་གནམ་དགུན་ལུ་མེ་ཏོག་ཤར་མི་དང་གྲུབ་ཆུ།

དེ་ལས་ཕར་འགྱོ་བའི་སྐབས་ལུ་ ཚེ་རིང་མའི་ལྷ་ཁང་དེ་ནང་ སྣང་དཀར་ཇོ་མོ་ཟེར་ 
དགའ་དྲགས་གཡུས་ཚན་གྱི་སྦུག་ལུ་ཡོད་པའི་ རྡོ་ནང་ལས་གཏེར་བྱོན་པའི་ཚེ་རིང་མ་ 
ཤར་དུ་རྐྱང་བུ་ཁ་དཀར་ལ་ཆིབས་པ་ཟེར་ཞུ་མི་དེ་བཞུགས་ཡོད།   དེའི་སྟེང་ཐོག་ལུ་ 
བྱག་ཐོག་ཚད་གཅིག་གི་ཐོག་ཁར་ དམ་ཅན་རྡོ་རྗེ་ལེགས་པའི་གནས་ཁང་དང་ དེའི་
རྒྱབ་ལུ་གནས་བདག་གིས་རྫུ་འཕྲུལ་སྟོནམ་ཨིན་ཟེར་བའི་ བྱག་ཕུག་ཅིག་མཇལ་ནི་
འདུག། བྱག་དེ་ཁ་ལས་ གནས་བདག་གིས་ དོང་ལས་དོང་བརྒྱུད་དེ་ གདུག་སྦྲུལ་
འགྱོ་སའི་ལམ་བཟུམ་སྦེ་ རྫུ་འཕྲུལ་སྟོན་ཡོད་མི་དེ་ཡང་མཇལ་ནི་ཡོད། ད་རུང་བྱག་དེ་
གི་ཟུར་ཁར་དམ་ཅན་རྡོ་རྗེ་ལེགས་པའི་གནས་ཁང་གི་འོག་ལུ་ རྡོ་སྦལཔ་དང་འདྲ་བ་
ལས་གྲུབ་ཐོབ་ཀྱིས་གཏེར་བཞེས་ཤུལ་མཇལ་ནི་ཡོདཔ་མ་ཚད་ གྲུབ་ཆུ་དང་ སྡིག་
བཤགས་ཀྱི་མཆོད་རྟེན་རང་བྱོན་ རིགས་གསུམ་མཆོད་རྟེན་རང་བྱོན་ གུ་རུའི་གཏེར་
ཚག་ རྒྱབ་ཁར་བཀའ་འགྱུར་བསྟན་འགྱུར་བརྩེགས་པའི་བྱག་རང་བྱོན་  གཏེར་གྱི་
ལྡེ་མིག་དང་ གཏེར་སྒོ་ཚུ་ཡང་མཇལ་ནི་ཡོད། བྱག་དེ་ཁ་ལས་དུས་བཟང་སྐབས་ལུ་ 
ཆོས་ཀྱི་ལས་འཕྲོ་ཡོད་མི་ཚུ་གིས་ ཆོས་ཀྱི་སྒྲ་ཚུ་ཡང་གོཝ་ཨིན་ཟེར་ཨིན་པས།

ཆོས་ཀྱི་པོ་ཏིའི་བྱག། གནས་བདག་གིས་དོང་བཏོན་པའི་བྱག།

ལུགས་གཉིས་རྒེད་འོག།

དེའི་ཕར་ལོགས་མའི་ བྱག་གུ་མཆོད་རྟེན་
གསརཔ་ཅིག་བཞེངས་ཏེ་ མ་ཎི་ལག་
འཁོར་ཡང་བཙུགས་གནང་སྟེ་ཡོད་པའི་ 
རྒྱབ་ཀྱི་བྱག་གི་རྩ ་བར་གུ་རུ་རིན་པོ་ཆེ་
གིས་ ཉིནམ་གཅིག་གི་ནང་འཁོད་ལུ་ སྤ་
རོ་སྟག་ཚང་ལས་ བྲག་དཀར་པོ་ལུ་བྱོན། 
དེ་ལས་ རྫོང་བྲག་ཁ་ལུ་ འཕུར་ཏེ་བྱོན་བྱོནམ་ཨིན་ཟེར་བའི་ གུ་རུའི་ཞབས་རྗེས་ཅིག་
ཡང་མཇལ་ནི་ཡོད་པའི་ཁར་ བྱག་ཐོག་ཚད་གསུམ་དེ་ཅིག་ལུ ཕུར་པའི་དཀྱིལ་འཁོར་
རང་བྱོན་དང་ ཕུར་པའི་ཐུན་གཏོར་ཚུ་མཇལ་ནི་ཡོདཔ་ཨིན། དེ་མ་ཚད་ བྱག་ཕུག་ཆུང་
ཀུ་ཅིག་ཡོད་མི་ བྱག་དེ་གིས་མི་ལུ་གདོན་ཏེ་ གཟུགས་ལུ་སྤོ་རོ་ཐོན་པའི་སྐབས་ རག་
རོག་མེར་བཏང་སྦེ་ བྱག་དེ་ཁར་རྡོ་གིས་བརྡུངས་པ་ཅིན་ དེ་འཕྲོ་ལས་དྲགཔ་ཨིན་
ཟེར་ཡ་མཚན་ཆེ་བའི་ལོ་རྒྱུས་ཅིག་ཡོད་མི་དེ་ མཆོད་རྟེན་གསརཔ་ཡོད་སའི་རྒྱབ་ལུ་
འདུག།

གཏེར་གྱི་ལྡེ་མིག།

རྡོ་གིས་བརྡུངས་སྲོལ་ཡོད་པའི་བྱག་ཕུག།བྲག་དཀར་པོ་ལས་བྱོན་པའི་ཞབས་རྗེས།

དེའི་ལྟག་ལུ་ གུ་རུའི་ལྷ་ཁང་ཟེར་མི་གི་ནང་ན་ལུ་  གདོང་ཁ་ལས་རྟེན་གཙོ་བོ་གུ་རུ་
རིན་པོ་ཆེ་མཇལ་ནི་ཡོད་པའི་ཁར་ དེའི་རྒྱབ་ཁ་ལས་ འོད་སྲུང་མཆོད་རྟེན་ཟེར་ གྲུབ་
ཐོབ་རིན་པོ་ཆེ་གིས་ གཏེར་ལས་བཞེས་པའི་ཤེལ་གྱི་མཆོད་རྟེན་གཟུངས་གཞུག་ཕུལ་
ཡོད་པའི་ མཆོད་རྟེན་དཀར་མོ་འགུལ་ཤེས་མཇལ་ནི་ཡོད། དེའི་རྒྱབ་ཀྱི་ བྱག་དེ་ཁར་
མཆོད་ཆས་རྔ་དང་ དུང་ བང་རྔ། ཀྲིང་ཀྲི་ རྒྱ་གླིང་ལ་སོགས་པ་མ་འདྲཝ་རྣམ་པ་སྣ་
ཚོགས་མཇལ་ནི་ཡོདཔ་ཨིན།

དེའི་ལྟག་ལུ་ ཆོས་རྗེ་ཕན་ཏོག་གི་སྒེར་དབང་ལྷ་ཁང་ཟེར་མི་དེ་ཡོད་པའི་ མཆོད་རྟེན་ལྷ་
ཁང་དེ་ ཧེ་མ་ཐོག་ཚད་གསུམ་སྦེ་བཞེངས་ཡོདཔ་ཨིན་རུང་ བྱག་དེ་ཁ་ལས་རྡོ་རམ་
འོང་སྟེ་ ལྷ་ཁང་དེ་བརྡལ་བཏང་ཡོདཔ་ལས་ ལོག་སྟེ་ཐོག་ཚད་གཉིས་སྦེ་བཞེངས་མི་
དེ་ནང་ རྟེན་གྱི་གཙོ་བོ་འོད་དཔག་མེད་མདའ་ཚད་མས་གཙོས་པའི་ རྟེན་ཚུ་དང་གནས་
བདག་བཅས་ཡོདཔ་ཨིན།

མཆོད་རྟེན་ལྷ་ཁང་གི་ལྟག་ལུ་ བཀྲིས་སྒང་ཟེར་གཡུས་ཚན་ཆགས་ཤུལ་གྱང་ཁོག་

མཆོད་ཆས་སྣ་ཚོགས་ཡོད་པའི་བྱག། མཆོད་རྟེན་དཀར་མོ་འགུལ་ཤེས་ཀྱི་ཕྱི་ལོགས།

ལུགས་གཉིས་རྒེད་འོག།

ཡོད་མི་དེའི་སྦོ་ལོགས་ཁར་ མཆོད་རྟེན་གྱི་འོག་ལུ་ གུ་རུ་རིན་པོ་ཆེ་གིས་བྱིན་གྱིས་
བརླབས་གནང་བའི་ དུར་ཁྲོད་བསིལ་བ་ཚལ་ཟེར་ མི་འཁྲུགས་པའི་དཀྱིལ་འཁོར་རང་
བྱོན་མཇལ་ནི་ཡོད། ཧེ་མ་ལུགས་གཉིས་རྒེད་འོག་གི་མི་སེར་ཚུ་གི་ གཤིན་པོའི་དགེ་
བ་དགེ་རྩ་སྒྲུབ་ས་ཅིག་ཨིན་རུང་ ད་རེས་ནངས་པ་དེ་གུ་མཆོད་རྟེན་ཅིག་བཞེངས་གནང་
ཡོདཔ་ཨིན་པས། དེའི་འོག་ལུ་སྨན་ཆུ་ལུངམ་ཟེར་ ལྷ་ཁང་ནང་མཆོདཔ་ཕུལ་ནིའི་དོན་
ལུ་ གྲུབ་ཐོབ་ཀྱིས་བྱག་གི་སྐེད་པ་ལས་ གྲུབ་ཆུ་ཅིག་ཡང་སྟོན་གནང་ཡོད་མི་དེ་ཡང་
མཇལ་ནི་འདུག།

དུར་ཁྲོད་བསིལ་བའི་ཚལ། གྲུབ་ཆུ།

ཚེ་རིང་མའི་སྐུ་གཏེར་བྱོན་སའི་ཤུལ།



219

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༢ ཟ་ཧོར་ཕུག་གི་གནས།
ཟ་ཧོར་ཕུག་གི་གནས་དེ་ སྐྱིད་ལ་དགོན་པའི་འོག་ལས་མར་ རྐང་ཐང་སྦེ་ཁ་མར་བལྟ་
སྟེ་དུས་ཡུན་ སྐར་མ་ ༢༠ དེ་ཅིག་འགྱོཝ་ད་ བྱག་རྩུབ་དྲགས་ཅིག་ཡོད་སའི་སྐེད་པར་ 
ཡ་མཚན་ཆེ་ཏོག་ཏོ་སྦེ་ མཇལ་ཚུགསཔ་ཨིན་པས། མ་གཞི་གནས་དེ་ གུ་རུ་རིན་པོ་
ཆེ་མཆོག་ སྒྲུབ་པ་གནང་སའི་སྒྲུབ་ཕུག་ཅིག་ཨིནམ་སྦེ་ བཤདཔ་ཨིན་པས། གནས་
ནང་འཛུལ་སའི་གནས་སྒོ་དེ་ ག་ནི་བ་རྒྱ་ཆུང་དྲགས་སྦེ་ཡོདཔ་ཨིན་རུང་ ནང་ན་ས་གོ་
སྦོམ་གོ་ཡངས་ཏོག་ཏོ་སྦེ་འདུག། གནས་དེ་ནང་ སྒྲུབ་ཕུག་གོང་འོག་ཐོག་ཚད་ལྔ་དེ་
ཅིག་ མཇལ་ནི་ཡོད་པའི་ཁར་ སྒྲུབ་ཕུག་གོང་མ་ གུ་རུ་སྒྲུབ་པ་གནང་སར་འགྱོ་ནི་དེ་ལ་
ཁག་ཅིག་འདུག།  ཨིན་རུང་ 
སྒྲུབ་ཕུག་གཞན་ཚུ་ནང་ལུ་
གནས་མ་འདྲཝ་ལེ་ཤ་ཅིག་
རང་ མཇལ་ཚུགས་པས། དེ་
ལས་ སྒྲུབ་ཕུག་ནང་ན་ལུ་
རང་འགྱོཝ་ད་ བྱག་གི་ནང་ལུ་
གུ་རུའི་བླ་མཚོ་ཡོདཔ་ལས་ 
དེ་ཁར་འགྱོ་བ་ཅིན་ ལོག་སྟེ་
འཐོན་ཚུགས་ནི་ལུ་ལ་ཁག་
ཡོད་ཟེར་ཨིན་པས། སྒྲུབ་
ཕུག་དེ་ནང་ལུ་ འཛུལཝ་ཅིག་

གྲུབ་ཆུ།

ཟ་ཧོར་ཕུག་གི་གནས་སྒོ།

ལུགས་གཉིས་རྒེད་འོག།

རང་ བཅུ་གཅིག་ཞལ་རང་བྱོན་འབུར་ཚུགས་སྦེ་མཇལ་ནི་ཡོད་པའི་ཁར་ རྡོའི་ཞལ་
ཟས་རང་བྱོན། གུ་རུའི་གསོལ་ཐབ། རྡོའི་ཚྭ་ཚྭ་རང་བྱོན།  གུ་རུའི་ཆོས་གོས་དང་ དབུ་
ཞྭ། རིགས་གསུམ་མགོན་པོ། དུང་དཀར་རང་བྱོན། དཔག་བསམ་ལྗོན་ཤིང་དང་ འདོད་
འཇོའི་བ་ལ་སོགས་པ་མང་རབས་ཅིག་མཇལ་ཚུགས་པས།

གནས་དེ་རྩ་ཆེ་ཏོག་ཏོ་ཅིག་ཨིན་རུང་ གནས་དེ་ནང་འགྱོ་སའི་ལམ་ འཚོལ་ཐོབ་ནི་ལུ་
ལ་ཁག་ཡོདཔ་ལས་ གནས་དེ་མ་འོངས་པ་ན་ཉམས་འགྱོ་ནིའི་ཉེན་ཁ་སྦོམ་སྦེ་རང་
འདུག།

རྡོའི་གཏོར་མ་རང་བྱོན།

རྡོའི་བཅུ་གཅིག་ཞལ་རང་བྱོན།རྡོའི་གསོལ་ཐབ་རང་བྱོན།

༣ སྐྱིད་ལ་དགོན་པའི་གནས།
སྐྱིད་ལ་དགོན་པ་དེ་ ལྷོའི་ཆོས་འབྱུང་དང་འཁྲིལ་བ་ཅིན་ རབ་བྱུང་ ༨ པ་སྐོར་ཆ་ཅིག་
ཁར་ སྟོད་འབྲུག་བསྟན་པའི་བདག་པོ་ རྒྱལ་བ་རྒོད་ཚང་པའི་ཐུགས་སྲས་ གྲུབ་པའི་
དབང་ཕྱུག་ཆེན་པོ་སྤྱིལ་དཀར་བའི་གདུང་རབས་ བཞི་པ་བསྟན་འཛིན་ནོར་བུ་ལས་ 
དཔའ་བོ་རྡོ་རྗེ་དང་ བདེ་མཆོག་སྐུ་མཆེད་གཉིས་འཁྲུངས་ནུག་ དེ་ལས་དང་པ་གིས་ 
རྒྱལ་དབང་ཆོས་རྗེའི་སློབ་མ་ ལྷ་བཙུན་ཆོས་ཀྱི་རྒྱ་མཚོ་ཡབ་སྲས་ལུ་བཏུད་དེ་ གྲུབ་
པ་མཐར་ཕྱིན་ཡོདཔ་ཨིན་མས། གཉིས་པ་གཅུང་བདེ་མཆོག་གི་སྲས་ཆེ་བ་ ཆོས་
རྒྱལ་ནོར་བུ་གིས་ ངག་དབང་ཆོས་རྒྱལ་ལུ་བཏུད་དེ་ གྲུབ་པ་མཐར་སོན་ནུག། ཤུལ་
ལས་ ལྷ་སའི་ཆོས་སྐྱོང་བྱ་རུ་སྤྱན་གཅིག་དང་ མ་གཅིག་དཔལ་ལྷ་སྤྱན་དྲངས་ཏེ་སྐུ་
མཆེད་གཉིས་ལྷོ་ལྗོངས་འདི་ནང་བྱོན་ཏེ་ སྤ་རོ་གཟར་ཆེན་ཁ་བསམ་གཏན་ཆོས་གླིང་
དང་ སྐྱིད་ལ་བདེ་ཆེན་ཡངས་རྩེ་གཉིས་གདན་ས་བཏབ་གནང་ཡོདཔ་ཨིན་པས། དེ་

ལུགས་གཉིས་རྒེད་འོག།

མ་ཚད་ གྲུབ་ཐོབ་དཔའ་བོ་རྡོ་རྗེ་སྤྱན་དྲངས་ཏེ་སྐྱིད་ལ་གུང་དཀར་པོ་ལུ་ཐུགས་དམ་ལུ་
བཞུགས་ཏེ་ ཁུ་དབོན་གསུམ་གྱི་འགྲོ་དོན་རྒྱ་ཆེ་དྲགས་སྦེ་བྱུང་ཡོདཔ་ཨིན་པས། དེ་
ལས་གཅུང་བསྟན་པའི་གདུང་རབས་ལས་ གཟར་ཆེན་ཆོས་རྗེའི་གདུང་རབས་རིམ་
པར་བྱོན་མི་ལས་ ཆོས་རྒྱལ་ནོར་བུ་གིས་ སྤ་རོ་སྐྱིད་ལ་དགོན་པའི་གདན་ས་འདི་གཙོ་
བོ་བཟུང་སྟེ་བཞུགས་ཡོདཔ་ཨིན་མས། 

༤ སྐྱིད་ལ་གུང་དཀར་པོའི་གནས།
སྐྱིད་ལ་དགུང་དཀར་པོའི་གནས་དེ་ སྐྱིད་ལ་དགོན་པ་ལས་རྐང་ཐང་སྦེ་དུས་ཡུན་ཆུ་ཚོད་ 
༢ དེ་ཅིག་འགྱོཝ་ད་ལྷོད་ཚུགསཔ་ཨིན། གནས་དེ་བྲག་རི་རྡོ་རྗེ་རྭ་རྩེའི་སྤྱི་ཏོག་ཁར་ 
གྲུབ་ཐོབ་དཔའ་བོ་རྡོ་རྗེ་མཆོག་སྒྲུབ་པ་གནང་སའི་ སྒྲུབ་ཁང་ ཡ་མཚན་ཆེ་ཏོག་ཏོ་ཅིག་
མཇལ་ནི་ཡོདཔ་ཨིན། དེ་མ་ཚད་ གྲུབ་ཐོབ་ཁོ་རའི་ཞབས་རྗེས་དང་ དེ་ལས་གནས་དེ་
ཁར་ གྲུབ་ཐོབ་ཀྱིས་ དུར་ཁྲོད་བསིལ་བ་ཚལ་གྱི་ཞིང་བཀོད་དང་འདྲ་བའི་ དུར་ཁྲོད་



223

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ཅིག་གཟིགས་ཡོདཔ་ལས་ 
དུར་ཁྲོད་དེ་ གཞན་ལས་ཁྱད་
པར་འཕགས་པ་ཅིག་སྦེ་བརྩིཝ་
ཨིན་པས། དེ་གིས་སྦེ་ ད་རེས་
ནངས་པ་ ཨ་ལོ་ཤི་བའི་ཕུངམོ་
ཚུ་ དུར་ཁྲོད་དེ་ཁར་སྐྱེལ་དོ་ཡོད་
མི་དེ་ཡང་ བྱ་རྒོད་ཚུ་ལུ་ སྦྱིན་

པ་བཏང་བའི་ཚུལ་སྦེ་ཨིན་པས། གནས་དེ་ཁ་ལས་ ཇོ་མོ་ལྷ་རི་ལ་སོགས་པའི་མཐོང་
གསལ་ཆེ་ཏོག་ཏོ་འདུག། 
 
༥ སྤང་ཀ་ལ་ཚེ་བུམ་གནས།
ཚེ་བུམ་གནས་དེ་ སྤང་པ་ཨོ་རྒྱན་གུ་རུ་ལས་
རྐང་ཐང་སྦེ་ དུས་ཡུན་ཆུ་ཚོད་ ༣ དེ་ཅིག་གི་
ས་ཁར་ ནགས་སྦིས་ས་དང་ སྤང་པའི་སའི་
གཡུས་ཚན་གྱི་རི་གུ་ལུ་ཆགས་ཏེ་ཡོདཔ་ཨིན། 
གནས་དེ་ གཡའ་རི་སྒང་སྦེ་བརྩི་དོ་ཡོད་མི་
དེ་ གུ་རུའི་སྒྲུབ་ཕུག་སྦེ་ བར་ཆད་ལམ་སེལ་
ལས་གསུངས་མི་དང་འཁྲིལ་ཡོདཔ་ཨིན་པས། 
གནས་དེ་གུ་རུའི་ཚེའི་སྒྲུབ་པ་གནང་སའི་ སྒྲུབ་

གྲུབ་ཐོབ་དཔའ་བོ་རྡོ་རྗེའི་སྒྲུབ་ཁང་།

ཚེ་བུམ་གནས།

ལུགས་གཉིས་རྒེད་འོག།

ཕུག་བརྒྱ་དང་རྩ་བརྒྱད་ཀྱི་ནང་ལས་ གཙོ་བོ་་བྲག་ཕུག་མཱ་ར་ཏི་ཀ་དང་ ཤར་ཕྱོགས་
སྒོམ་ཕུག་བསྐོར་ར་ དགོན་ཚེ་ཕུག་ ཚེ་ཆུ་བྲག་ ཤེལ་རྔ་ཨོ་རྒྱན་ཕུ་ སྤང་དཀར་ལ་ཚེ་
བུམ་གནས་ དེ་ལས་ བྲག་དམར་གནམ་སྒོ་ཚུ་ཚེའི་སྒྲུབ་པ་གནང་སའི་གནས་ཨིན་
པས། གནས་དེ་ནང་སྒྲུབ་ཕུག་གོང་འོག་གཉིས་སྦེ་ཡོད་པའི་ཁར་ བྲག་གི་ཕྱི་ཁར་

ཚེ་བུམ་རང་བྱོན་དང་ ནང་ན་ལུ་ དཔག་
བསམ་ལྗོན་ཤིང་རང་བྱོན་དང་ བྱ་ཁྱུང་དེ་
ལས་གསེར་ཉ་ཚུ་མཇལ་ནི་ཡོདཔ་ཨིན། 

གནས་དེ་ཁར་ གཏེར་སྟོན་ཤེས་རབ་མེ་
འབར་མཆོག་ ཟླ་ངོ་དྲུག་གི་རིང་ལུ་སྒྲུབ་པ་
གནང་སྟེ་ ཚེ་བུམ་དང་ རྟེན་སྒྲོམ་ རྡོ་ཉི་ཟླ་
རང་བྱོན་ཚུ་གཏེར་བཞེས་ཡོདཔ་ཨིན་པས། 

 རྡོའི་ཚེ་བུམ་རང་བྱོན།

རྡོའི་རྟེན་སྒྲོམ་རང་བྱོན།རྡོ་ཉི་ཟླ་རང་བྱོན།

གཏེར་སྟོན་ཤེས་རབ་མེ་འབར་དེ་ བོད་ཁམས་མདོ་སྨད་ལྕི་བ་ལུ་སྐུ་འཁྲུངས་ཏེ་ དགུང་
ལོ་ཆུང་ཀུ་སྦེ་བཞུགསཔ་ད་རང་ ཨོ་རྒྱན་གུ་རུ་གིས་ གདུལ་བྱ་ལྷོ་མོན་ལུ་ཡོདཔ་སྦེ་
ལུང་བསྟན་གནང་ནུག། གུ་རུའི་ལུང་བསྟན་དང་འཁྲིལ་ དགུང་ལོ་ ༡༣ ལས་ཁམས་
ལས་ བོད་ཀྱི་གླིང་དགུ་བརྒྱུད་དེ་ ཇོ་མོ་ལྷ་རི་ལུ་བྱོན། དེ་ཁར་ སྒྲུབ་པ་གནང་སྟེ་བཞུགས་
སར་ ཚེ་རིང་མཆེད་ལྔ་གིས་ཞལ་མངོན་སུམ་དུ་གཟིགས་ཡོདཔ་ལས་ ཚེ་རིང་མའི་བླ་
མཚོ་ལས་ ཚེ་རིང་མའི་སྐུ་འདྲ་ཅིག་གཏེར་བཞེས་ཡོདཔ་ཨིན་པས། དེ་ལས་རིམ་པ་
བཞིན་དུ་ ཆུ་མོ་ཕུག་གོང་མ་ལུ་བྱོན་ཏེ་ གནས་དེ་ཁའི་རྡོ་རྗེ་ཕག་མོའི་བླ་མཚོ་ལས་ རྡོ་
རྗེ་ཕག་མོའི་སྐུ་གཏེར་བཞེས་གནང་ནུག།

དེ་ལས་མོན་ལ་དཀར་ཅུང་བརྒྱུད་དེ་ བུམ་ཐང་ཀུན་བཟང་བྲག་ལུ་བྱོན་སྦེ་ སྒྲུབ་པ་
གནང་སྟེ་བཞུགསཔ་ད་ ཆོས་ཀྱི་གཏེར་ཁ་འདི་ སྟང་རི་མོ་ཅན་ལུ་ཡོདཔ་ལས་ དེ་ཁ་
ལས་ རྫོགས་པ་ཆེན་པོ་འོད་གསལ་སྙིང་པོའི་པོད་ ༢༢ བཞེས་ནིའི་ལུང་བསྟན་ཡོད་
རུང་ གཏེར་ཁ་དེ་མཁའ་འགྲོམ་དང་གཅིག་ཁར་བཞེས་དགོཔ་ལས་ ཆུ་སྨད་ལུ་ཡོད་
པའི་མཁའ་འགྲོམ་དེ་ དཔོན་གྱིས་གནང་མ་ཚུགསཔ་ལས་ དེ་ཁ་ལས་གཏེར་བཞེས་
མ་ཚུགས་པས། ཨིན་རུང་དཔོན་གྱིས་ གཏེར་སྟོན་པ་རང་ཨིན་པ་ཅིན་ དང་པ་རང་ 
བུམ་ཐང་མེ་འབར་མཚོ་ལས་ གཏེར་བཞེས་དགོཔ་སྦེ་གསུངསམ་ད་ མཚོ་དེ་ལས་ 
མ་འོངས་པར་ང་རའི་སྐྱེས་རབས་གསུམ་པ་ པདྨའི་མིང་ཅན་གྱིས་གཏེར་བཞེས་འོང་
ཟེར་གསུངས་ནུག། དཔོན་གྱིས་བཀའ་བཞིན་ མེ་འབར་མཚོ་ལས་ ཁྲོམ་གཏེར་སྒྲོམ་
ཅུང་གསུམ་བཞེས་ཏེ་ མི་མང་ལུ་མཇལ་ཁ་གནང་སྟེ་ ལོག་སྟེ་མཚོ་ནང་རང་བཀོག་
བཏངམ་ད་ སྒྲོམ་ཅུང་གཅིག་གི་ནང་ལས་ སྒྲོལ་མའི་སྐུ་གཅིག་གིས་ ང་མཚོ་ནང་མ་

ལུགས་གཉིས་རྒེད་འོག།



གནས་ཡིག་ཀུན་ཕན་ལམ་སྟོན།

བཀོག་བར་ཁྱོད་རའི་གཏེར་སྐལ་སྦེ་བཞག་གནང་ཟེར་གསུང་བྱོན་ཡོདཔ་ལས་ སྒྲོལ་
མའི་སྐུ་འདི་ ད་རེས་ནངས་པ་སྤང་པ་ཨོ་རྒྱན་གུ་རུའི་ལྷ་ཁང་ནང་ལུ་མཇལ་ནི་ཡོདཔ་
ཨིན་པས།

དེ་ལས་ སྟང་སི་སྦྱིས་དང་ སྦས་གླང་བྲག་ དཔག་བསམ་ཁ་སྔགས་སྲུང་མའི་གནས་
ག་ར་མཇལ་ ཧཱ་གསང་སྦས་ཁ་ལུ་བྱོན་ཏེ་ སྦས་མཚོ་ལས་གཏེར་བཞེས་ཡོད་མི་ཚུ་
ཡང་ ནོར་བུ་ནེའུ་ལི་དང་ སངས་རྒྱས་སྨན་བླའི་སྐུ་ཚུ་ཨིན་པས། དེ་ལས་ རྒྱ་བར་ཚེ་
བྲག་དགོན་པ་ལུ་བྱོན་ཏེ་ དེ་ཁ་ལས་ཡང་ ཚེ་དཔག་མེད་ཀྱི་སྐུ་གཅིག་གཏེར་བཞེས་མི་
ཡང་མཇལ་ནི་ཡོདཔ་ཨིན།

                

དེ་ལས་ཚུར་ བྲག་དམར་གནམ་སྒོ་ལུ་བྱོན་ཏེ་ ཤོག་སྒྲིལ་གྱི་གཏེར་དང་ སྟོན་པའི་སྐུ་
ཚུ་གཏེར་བཞེས་ཡོདཔ་ཨིན་རུང་ ཆོས་གཏེར་དེ་ མ་འོངས་པ་ན་གཏེར་སྟོན་པདྨ་གླིང་
པ་གི་དོན་ལུ་ ལོག་སྟེ་གཏེར་ལུ་སྦ་བཞག་གནང་ཡོདཔ་ཨིན་པས། སྟོན་པའི་སྐུ་དེ་སྤང་
པའི་སའི་ནང་རྟེན་སྦེ་བཞུགས་ཡོདཔ་ཨིན། 

སྦས་མཚོ་ལས་གཏེར་བཞེས་པའི་ནིའུ་ལེ། 

གཏེར་སྟོན་མཆོག་ གནས་དེ་ཁར་བཞུགསཔ་ད་ ལུང་བསྟན་འདི་སྤང་པ་ཨོ་རྒྱན་གུ་རུ་
ལུ་ཨིནམ་མཁྱེན་ཏེ་ དེ་ཁར་བྱོན་ཏེ་བཞུགས་པའི་བར་ན་ བྱག་ཅིག་རམ་སོང་པའི་རྡོའི་
བར་ན་ལས་ ཤོག་སྒྲིལ་ཅིག་ཐོབ་ཡོདཔ་ལས་ དེ་ནང་ལུ་ བླ་མའི་ནོར་གཏེར་གྱི་ལུང་
བསྟན་དེ་ ནུབ་མཚོ་སྣ་པ་ཏྲ་ལུ་ཡོདཔ་སྦེ་བཀོད་དེ་ཡོདཔ་ཨིན་པས། ལུང་བསྟན་དང་
འཁྲིལཝ་ད་ དགུང་ལོ་ ༢༥ ལུ་ རྟེན་འབྲེལ་མ་འཕྱུགས་པ་ཅིན་ གཏེར་ཚར་བདུན་དེ་
ཅིག་བཞེས་ནིའི་ལུང་བསྟན་ཡོདཔ་ཨིན་པས། 

ཨིན་རུང་ སྤང་པའི་མི་སེར་ཚུ་གིས་ གཏེར་སྟོན་ཨིན་པ་ཅིན་ གཏེར་ཡང་བཞེས་ནི་
མེད་པར་ མི་བྱེད་དགུ་བྱེད་ཀྱི་བླ་མ་ཟེར་ སྐུར་པ་བཏབ་ལས་ཐབས་རང་མེད་པར་ མི་
ཚུ་གི་ལོག་རྟོག་སེལ་ཐབས་ལུ་ དགུང་ལོ་ ༢༡ ལས་གཏེར་བཞེས་པར་བྱོན་ཡོདཔ་
ལས་ གཏེར་དང་པ་དེ་ཚངམ་སྦེ་མ་བཞེས་པ་ཅིན་ གཏེར་ཡལ་འགྱོ་ནི་ཨིནམ་ལས་ 
མཚོ་དེ་ནང་ལས་ དང་པ་རང་ གསེར་གྱི་ཀཝ་བརྡབ་པའི་སྐབས་ལུ་རྟེན་འབྲེལ་འཁྲུལ་
ཏེ་ བླམ་དེ་མཚོ་གིས་བདའ་སྟེ་བྱོག་བྱོན་ཡོདཔ་ལས་ གཏེར་མང་ཤོས་ཅིག་བཀོག་
བཞག་ས་ལས་ རྔ་མཚོ་དང་ དུང་མཚོ་ རོལ་མཚོ་ལ་སོགས་པའི་མཚོ་མང་རབས་
འཁྱིལ་ཡོདཔ་ཨིན་པས། ཨིན་རུང་ ཕུར་པའི་སྐུ་གཅིག་དང་། རོལམོ་ཡ་གཅིག་
འབད་མི་དེ་བསྣམས་བྱོན་ཡོདཔ་ལས་ རོལམོ་འདི་ད་རེས་ནངས་པ་སྤ་རོ་རྫོང་ནང་ལུ་
དང་ སྐུ་དེ་སྤང་པའི་སའི་ནང་རྟེན་སྦེ་མཇལ་ནི་ཡོདཔ་ཨིན། གཏེར་བཞེས་ནིའི་རྟེན་
འབྲེལ་འཁྲུལཝ་ལས་ བླམ་མཆོག་སྐུ་ཚེ་མཐར་ཕྱིན་མ་ཚུགས་པས། བླ་མ་དགོངས་
པ་རྫོགས་པའི་སྐུ་གདུང་དེ་ ཁོ་རའི་ཞལ་ཆེམས་དང་འཁྲིལ་ སྤང་པ་ཨོ་རྒྱན་གུ་རུ་ལུ་
བཞག་གནང་ཡོད་རུང་ ཤུལ་ལས་རིན་སྤུངས་སྤྱི་བླ་དང་པ་བསྟན་འཛིན་འབྲུག་སྒྲ་

ལུགས་གཉིས་རྒེད་འོག།

གིས་ རིན་སྤུངས་རྫོང་ནང་ཞུ་ཡོདཔ་ཨིན་པས། ཤུལ་ལས་སྤང་པའི་སའི་སྦྱིན་བདག་
ཚུ་གིས་ སྐུ་གདུང་དེ་ ཨརཝ་བརྐུ་སྟེ་ཞུ་ནིའི་རྩིས་རྐྱབ་ཡོད་རུང་ དབུ་རྩེ་གཏེར་སྟོན་ལྷ་
ཁང་ནང་ལས་མ་ཐར་བར་ གནམ་སྤང་སྤེད་དེ་ དབུ་རྐྱངམ་གཅིག་བཏོག་སྟེ་ཞུ་ཡོདཔ་
ལས་ སྤང་པའི་མི་སེར་ཚུ་ལུ་ཉེས་ཁྲིམས་དང་ འདྲཝ་སྦེ་གཏེར་གྱི་རོལམོ་དེ་ སྤ་རོ་
རྫོང་ནང་བཞེས་ཡོདཔ་ཨིན་པས། སྐུ་གདུང་དེ་རིན་སྤུངས་མེ་མཆོད་གཉིས་པ་བཞེས་
པའི་སྐབས་ལུ་ མེ་མཆོད་བཞེས་ཡོད་རུང་ གཏེར་སྟོན་ཤེས་རབ་མེ་འབར་གྱི་དབུ་འདི་ 
ད་རེས་ནངས་པ་ སྤང་པ་ཨོ་རྒྱན་གུ་རུའི་ལྷ་ཁང་ནང་ལུ་མཇལ་ནི་ཡོད་མི་དེ་ དེ་གིས་
སྦེ་ཨིན། རྗེ་མཁན་ཁྲི་རབས་རེ་དགུ་པ་ དགེ་འདུན་རིན་ཆེན་གྱིས་མཛད་པའི་ཆོས་
འབྱུང་བློ་གསར་རྣ་བའི་རྒྱན་ནང་། ཟབ་ཆོས་གཏེར་སྒོ་འབྱེད་དུས་ ཡུལ་དཔོན་དབང་
བཙན་ཞིག་གིས་ རང་སྐལ་མིན་པའི་གཏེར་ལེན་བཅུག་པས། སྐུལ་བྱེད་ཁོ་རང་ཡང་
ཤི། གཏེར་སྟོན་ཡང་སྐུ་ཚེའི་བར་ཆད་དུ་གྱུར་ནས་རིང་པོར་མ་བཞུགས་པར་གཤེགས། 
ཤོག་སེར་རྣམས་སླར་བྲག་དམར་གནམ་སྒོར་སྦས་དགོས་བྱུང་བ་ལས། རྫོགས་ཆེན་
སྐོར་ ཕྱིས་པད་གླིང་གིས་བཞེས་ཏེ་སྤེལ་བར་མཛད་ཟེར་བཀོད་དེ་འདུག།

ནུབ་མཚོ་སྣ་པ་ཏྲའི་དུང་དཀར་སུམ་བརྩེགས། བྷ་ག་རང་བྱོན།

གསང་བའི་རྡོ་རྗེ།

དགུང་ལོ་དགུ་པའི་རྡོ་ཨ་ཁམ།

དགུང་ལོ་སོ་གཅིག་གི་རྡོ་ཨ་ཁམ།

ནོར་བུ་བསམ་འཕེལ།

དགུང་ལོ་བཅུ་གསུམ་པའི་རྡོ་ཨ་ཁམ།

གསེར་གྱི་རྡོ་རྗེ་ཨ་ཁམ།

ལུགས་གཉིས་རྒེད་འོག།

༦ འབྲང་རྒྱས་དགོན་པའི་གནས།
འབྲང་རྒྱས་དགོན་པའི་གནས་འདི་ སྤ་རོ་ཨོ་ལ་ཐང་བཟའ་ཁང་ལས་ཁ་ཡར་བལྟ་སྟེ་ 
ཀི་ལོ་མི་ཀྲར་གཅིག་གི་ས་ཁར་ཆགས་ཏེ་ཡོདཔ་ཨིན། གནས་དེ་ཁར་ཡོད་པའི་ལྷ་ཁང་
དེ་ རབ་བྱུང་ ༡༣ པའི་ནང་ལུ་སྐྱེས་མཆོག་འབའ་ར་བ་རྒྱལ་མཚན་དཔལ་བཟང་གིས་
གདན་ས་བཅགས་གནང་ནུག་ དེ་ཡང་ ཧེ་མ་ལུང་ཕྱོགས་རེ་རེ་ལུ་རྒྱལཔོ་རེ་རེ་གིས་ 
རང་སོའི་ལུང་ཕྱོགས་རེ་དབང་བའི་སྐབས་ལུ་ སྤ་རོ་བཙན་གདོང་ནང་ལུ་ཡོད་པའི་སློབ་
དཔོན་ས་མཁར་རྡོ་རྗེ་དང་ འབྲང་རྒྱས་ཁ་ལུ་ཡོད་པའི་སློབ་དཔོན་ཁྲོ་རྒྱལ་གཉིས་
ཀྱིས་ བླམ་རྒྱལ་མཚན་དཔལ་བཟང་དེ་ བོད་ལས་གདན་འདྲེན་ཞུ་ནུག། དེ་ལས་བླམ་
གིས་ སའི་དབྱིབས་ འབྲང་རྒྱས་བཟུམ་སྦེ་ཡོད་མི་དེ་ཁར་ བླམ་བཞུགས་སའི་གདན་
ས་ཅིག་བཅགས་ནི་འབདཝ་ད་ ས་
གནས་དེ་ཁར་ བུཚ་གཅིག་གིས་ 
ཤིང་རིངམོ་ཅིག་གུ་དར་དཀརཔོ་
ཅིག་འཕྱར་ཏེ་ སྤང་དེ་ནང་སྡོད་སར་
གཟིགས་ཡོདཔ་ལས་ གནས་དེ་
ཁར་གདན་ས་བཅགས་ནིའི་ལུང་
བསྟན་དེ་ཡང་ གནས་བདག་གིས་
ས་ཆ་ཕུལ་ཡོད་མི་དེ་དང་འཁྲིལ་
ཏེ་ ས་གནས་དེ་ཁར་ལྷ་ཁང་དེ་
བཞེངས་གནང་ཡོདཔ་ཨིན་པས།

འབྲང་རྒྱས་དགོན་པའི་ལྷ་ཁང་།

ལྷ་ཁང་དེ་ནང་ སྐྱེས་མཆོག་འབའ་ར་བའི་སྤྲུལ་སྐུ་ ནམ་མཁའ་རྒྱལ་མཚན་གྱིས་ཡབ་ 
དཔལ་ལྡན་རྒྱལ་མཚན་ལུ་ཆང་དྲངསམ་ད་ ཆང་བྲོཝ་མེདཔ་ལས་ བཞེས་དཀར་དང་
སྦྲགས་ཏེ་ ལྷ་ཁང་གི་སྒོ་སྒྲིག་ནང་ལས་བཀོག་བཏངམ་ད་ ཆང་ཨ་ཙི་ཅིག་ཡང་མ་འབོ་
བར་ ས་ཁར་ཆགས་ཡོད་པའི་དཀར་ཡོལ་ཅིག་མཇལ་ནི་ཡོད་པའི་ཁར་ སྐྱེས་མཆོག་
འབའ་ར་བ་གིས་ སྦུལ་དམ་ལུ་བཏགས་པའི་རྡོ་ ཤིང་བཀགཔོ་ཟེར་ད་རེས་ནངས་པ་
སྦུལ་དང་དབྱེ་བ་མེད་པའི་རྡོ་ཅིག་མཇལ་ནི་ཡོད་པའི་ཁར་ བླ་མའི་ཞབས་རྗེས་དང་ 
ཆིབས་རྟའི་ཞབས་རྗེས་ཡང་མཇལ་ནི་ཡོདཔ་ཨིན།

སྐྱེས་མཆོག་འབའ་ར་བ་གིས་སྦུལ་དམ་ལུ་བཏགས་པའི་རྡོ།

བླ་མའི་ཞབས་རྗེས། ཆིབས་རྟའི་ཞབས་རྗེས།

ལུགས་གཉིས་རྒེད་འོག།

དེ་མ་ཚད་ གནས་དེ་བཀའ་བརྒྱུད་སྤྱིའི་སྲུང་མ་ ཚེ་རིང་མཆེད་ལྔའི་གནས་ཁྱད་པར་
ཅན་ཅིག་ཨིན་མི་དེ་ཡང་ སྤ་རོ་ལུ་ཚེ་རིང་མཆེད་ལྔའི་གནས་སྦེ་བརྩི་དོ་ཡོད་མི་ལས་ 
གཙོ་མོ་ཇོ་མོ་བཀྲིས་ཚེ་རིང་མ་དེ་འབྲང་རྒྱས་དགོན་པ་དེ་ཁར་ཡོད་པའི་ཁར་ མཐིང་གི་
ཞལ་བཟང་མ་དེ་རྫོང་བྲག་ཁ་ལུ་དང་ མི་གཡོ་གླང་བཟང་མ་དེ་སྟེང་ཆེན་ཁ་ལུ་དང་ ཅོད་
པཎ་མགྲིན་བཟང་མ་དེ་རམ་ནག་ཁ་ལུ་དང་ གཏད་དཀར་འགྲོ་བཟང་མ་དེ་སྤ་རོ་སྒང་
སྟེང་ལུ་ཡོདཔ་ལས་ འབྲང་རྒྱས་ཁའི་མི་ཚུ་གིས་ཨམ་ཇོ་མོ་ཟེར་ཞུ་སྲོལ་ཡོདཔ་ཨིན་
པས། ཚེ་རིང་མའི་ལྷ་ཁང་དེ་ནང་ལུ་ཡོད་པའི་ སྐྱེས་མཆོག་འབའ་ར་བའི་སྐུ་འདྲའི་སྐུ་
གཟུགས་ལུ་དྲོད་ཅིག་ཡོད་མི་དེ་ཡང་ བླམ་ཁོ་རང་གི་ཐུགས་དེ་ སྐུ་འདྲ་དེ་ནང་ལུ་ཐིམ་
སོངམ་ལས་བརྟེན་ཏེ་ཨིན་ཟེར་དེ་ཁའི་སློབ་དཔོན་ཚེ་རིང་རྡོ་རྗེ་གིས་ ངག་རྒྱུན་བཤད་
སྲོལ་འདུག།

འབྲང་རྒྱས་དགོན་པའི་ཚེ་རིང་མའི་གནས་ཁང་།

གཡུ་ཏོག་དགོན་པའི་ལྷ་ཁང་།

རིག་འཛིན་འཇའ་ཚོན་སྙིང་པོའི་ཞབས་རྗེས།

ཤར་པ་རྒེད་འོག

༡ གཡུ་ཏོག་ཁའི་་གཙུག་ལག་ཁང་ནང་ཡོད་པའི་ཞབས་རྗེས།

གཡུ་ཏོག་་ཁའི་གཙུག་ལག་ཁང་འདི་ བྱག་དཀར་
པོའི་གནས་དང་་ཐུགས་རྗེ་བྲག་གི་གནས་གཉིས་
ཀྱི་བར་ན་ མཐོང་གསལ་ཆེ་བའི་སྤོ་ཏོག་ཅིག་གུ་
ཆགས་ཏེ་ཡོདཔ་ཨིན། གཙུག་ལག་ཁང་ནང་ལུ་ 
ཞབས་རྗེས་དོད་རིལ་རི་ཅིག་མཇལ་ནི་ཡོད་མི་འདི་ 
མི་རབས་ཀྱི་ངག་རྒྱུན་ལུ་ རིག་འཛིན་འཇའ་ཚོན་
སྙིང་པོའི་ཞབས་རྗེས་ཨིན་ཟེར་བཤདཔ་ཨིན་པས།

༢ གུ་རུའི་སྐུའི་གནས་བྲག་དཀར་པོ།
གནས་དེ་ཤར་པ་བདེ་ཡངས་ཁ་ལས་ གདོང་དཀར་ལ་འགྱོ་སའི་ལམ་བདའ་སྟེ་ སྣུམ་
འཁོར་ནང་ཀི་ལོ་མི་ཀྲར ༢ དེ་ཅིག་སོང་སྦེ་ དེ་ཁ་ལས་ཐོན་ཏེ་ རྐང་ཐང་སྦེ་དུས་ཡུན་ 
སྐར་མ་ ༡༥ དེ་ཅིག་འགྱོཝ་ད་ གུ་རུ་གི་སྤྲུལ་པ་རྡོ་བྱ་ཁྱུང་ཟེར་མཇལ་ནི་ཡོད་མི་གི་
སྒལ་པར་ཆགས་ཏེ་ཡོད་པའི་ བྲག་དཀར་པོའི་གནས་ཀྱི་ལྷ་ཁང་དེ་ནང་ལྷོདཔ་ཨིན། 
གནས་དེ་ གུ་རུའི་སྐུའི་གནས་སྦེ་བྱིན་གྱིས་བརླབས་གནང་ཚུལ་ཡང་ སྐུ་ཡི་འོད་ཟེར་
བྲག་དཀར་ཡིན། །གསུང་གི་འོད་ཟེར་ཐུགས་རྗེ་བྲག །ཐུགས་ཀྱི་འོད་ཟེར་རྡོ་མཆོད་ 
རྟེན། །ཡོན་ཏན་འོད་ཟེར་རྡོ་མེ་ལོང་། །ཕྲིན་ལས་འོད་ཟེར་ཤིང་གཉིས་འཁྲུངས། །འདི་
འདྲའི་གནས་མཆོག་ཨེ་མ་ཧོ། །ཟེར་གསུངས་ཏེ་ཡོདཔ་ལས་བརྟེན་ཏེ་ཨིན་པས།  དེ་
མ་ཚད་ བྲག་དཀར་པོའི་གནས་ཀྱི་བཀོད་པ་ཡང་ ཨེ་མ་ཡ་མཚན་ངོ་མཚར་ཆེ་བའི་
གནས། །སྟོད་ལ་བལྟས་ན་གངས་དཀར་ཏི་སི་འདྲ། །སྨད་ལ་བལྟས་ན་ཙཱ་རི་གོང་མ་

བྲག་དཀར་པོའི་གནས་ཀྱི་མཐོང་སྣང་།



235

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

འདྲ། །བར་ལ་བལྟས་ན་ལ་ཕྱི་ཆུ་དབར་འདྲ། །གནས་ཆེན་གསུམ་གྱི་བཀོད་པ་དེ་ལ་
ཚང་། །ཟེར་གནས་ཆེན་གསུམ་གྱི་བཀོད་པ་ཚང་བའི་ཁར་ ཞི་རྒྱས་དབང་དྲག་གི་
བཀོད་པ་ཡང་ཚང་ཡོདཔ་ཨིན་པས། དེ་ཡང་ གནས་ཡིག་ནང་ལུ་ མདུན་ནས་བལྟས་ན་
ཞི་བ་འདྲ། །རྒྱབ་ནས་བལྟས་ན་ཁྲོ་བོ་འདྲ། །གཡོན་ནས་བལྟས་ན་ཞི་མ་ཁྲོ། །གཡས་
ནས་བལྟས་ན་དཀྱིལ་འཁོར་འདྲ། །ཟེར་གསུངས་ནུག། 

དེ་མ་ཚད་ གནས་མཆོག་དམ་པ་དེ་ ཕྱི་ལྟར་ཙིཏྟའི་དབྱིབས་དང་འདྲ་བ་ ནང་ལྟར་པདྨ་
འོད་ཀྱི་ཕོ་བྲང་དང་ གསང་བ་ལྟར་ན་མངོན་པར་དགའ་བའི་ཞིང་ཁམས་སྦེ་བརྩི་བའི་
ཁར་ རིགས་གསུམ་མགོན་པོའི་བཞུགས་གནས་སྦེ་ཡང་ བརྩིཝ་ཨིན་པས། 

དེ་གིས་སྦེ་ གནས་དེ་ཁར་སྨོན་ལམ་བཏབ་པ་ཅིན་ ཅི་བསམ་པའི་དོན་འགྲུབ་ནི་དང་ 
ཕྱག་འཚལ་ སྐོར་བ་རྐྱབ་པ་ཅིན་ལས་སྒྲིབ་དག་ནི་དང་ བར་ཆད་སེལ་ནི་ལ་སོགས་
པའི་ཕན་ཡོན་བསམ་གྱིས་མི་ཁྱབ་པ་ཡོད་པར་གསུངས་གནང་ནུག། 

བྲག་དཀར་པོའི་གནས་ཀྱི་བྲག་དེ་ཡང་ བྲག་ལ་བལྟས་ན་གཏེར་སྒྲོམ་འདྲ། །གཡས་

བྱག་ལྷ་ཚོགས་རང་བྱོན། གུ་རུའི་ཞབས་ལྷམ།

ཤར་པ་རྒེད་འོག།

སུ་སྒྲོལ་དཀར་རང་བྱོན་བཞུགས། །གཡོན་དུ་སྒྲོལ་སྔོན་རང་བྱོན་བཞུགས། །ཕྱག་
འཚལ་ཉེར་གཅིག་སྐུ་རྣམས་གསལ། །ཟེར་གསུངས་དོ་བཟུམ་སྦེ་ བྱག་དེའི་རིའི་
དབྱིབས་དེ་ གཏེར་གྱི་སྒྲོམ་དང་འདྲཝ་སྦེ་ཡོད་པའི་ཁར་ དེའི་མཐའ་འཁོར་ལུ་ གུ་རུ་
རིན་པོ་ཆེ་གིས་ ཞབས་ཀྱིས་བཅགས་བྱིན་གྱིས་བརླབས་གནང་བའི་ གནས་མ་འདྲཝ་
ལེ་ཤ་ཅིག་རང་མཇལ་ནི་ཡོད་མི་ཚུ་ དད་པ་བསྐྱེད་དེ་མཇལ་བ་ཅིན་ དུས་བཟང་གི་
སྐབས་ལུ་ སངས་རྒྱས་སྟོང་གི་ཞལ་དངོས་སུ་མཇལ་ཚུགསཔ་ལས་ མོས་གུས་ཀྱི་
སྒོ་ལས་མཇལ་དགོཔ་ཨིན་པས།

གནས་ཀྱི་ལྷ་ཁང་ནང་ལུ་ གུ་རུ་སྒྲུབ་པ་གནང་སའི་སྒྲུབ་ཕུག་ཅིག་མཇལ་ནི་ཡོད་མི་
དེ་ གུ་རུ་རིན་པོ་ཆེ་གིས་ བྱག་དེ་གཉིས་བཀག་རྐྱབ་སྟེ་ བྱག་གི་ལོགས་ལུ་ ཁོ་རང་
ཤོངམ་ཅིག་གིས་དོང་བཏོན་ཏེ་ ཚུར་ཁ་ཐུག་ལུ་སྤོག་སྟེ་འདམ་སྦྱར་སྦྱརཝ་བཟུམ་སྦེ་
མཇལ་ནི་ཡོད།  རྡོ་དེ་ཁར་ གུ་རུ་གིས་རྡོ་སྤོག་སྟེ་ བྱག་གུ་སྦྱར་བའི་ཕྱག་རྗེས་དང་ 
དཀྱིལ་འཁོར་གྱི་ལྷ་ཚོགས་ག་ར་ཚང་བའི་ཁར་ ནོར་བུ་ནེའུ་ལི་དང་ རྟ་ཕག་ཡབ་ཡུམ་ 
རྗེ་བཙུན་འཇམ་དཔལ་དབྱངས་ཚུ་མཇལ་ནི་འདུག། 

དེ་མ་ཚད་ ལྷ་ཁང་དེ་ནང་རང་ གུ་རུའི་ཞབས་ལྷམ་དང་ རྗེ་བཙུན་སྒྲོལ་མའི་བྷ་ག་ རྡོ་
རྗེ་ཕག་མོའི་བརླ་གཡས་གཡོན་རྡོ་རང་བྱོན་ དེ་ལས་ ལྷའི་དཔག་བསམ་ལྗོན་ཤིང་གི་
རྩེ་མོ་མཇལ་ནི་ཡོད་མི་དེ་གི་རྩ་བ་དེ་ ལས་སྡིག་སྒྲིབ་ཕྱེ་སའི་གནས་ནང་ཡོདཔ་ཨིན་
པས། ལྷ་ཁང་དེའི་ནང་ན་རང་ འབྲུའི་གཏེར་ཡང་མཇལ་ནི་ཡོདཔ་ལས་ བར་སྐོར་ཚོ་
དྲུག་ལུ་འབྲུའི་ལོ་ཐོག་ཚུ་དར་ཞིང་རྒྱསཔ་ཨིན་ཟེར་ཨིན་པས།

ལྷ་ཁང་གི་ཨས་ཁུག་ལས་མར་བབས་ད་ ཡོན་ཏན་འོད་ཟེར་གྱི་རྡོའི་མེ་ལོང་ཅིག་ཡང་ 
མཇལ་ནི་ཡོདཔ་མ་ཚད་ རིགས་གསུམ་མགོན་པོ་རང་བྱོན་གྱི་རྡོ་ཅིག་ཡང་མཇལ་ནི་
འདུག།

སྤྱིར་ལྷ་ཁང་དེའི་མཐའ་འཁོར་གྱི་ཕྱོགས་བཞི་ལུ་ཁྲུས་ཀྱི་རྫིང་བུ་དང་ བསྐལ་པའི་མར་
མེ་གསུམ་ཙམ་གྱིས་བསྐོར་ཏེ་ཡོད་པའི་ གཡུའི་ཐང་དེ་ནང་ལས་ བྱག་དེ་གཡས་སྐོར་
སྦེ་འགྱོཝ་ད་ དང་པ་རང་ གསེར་གྱི་མཎྜལ་བརྒྱ་དང་རྩ་བརྒྱད་ཟེར་ རྡོ་ཕྲེང་བ་བརྩེགས་
བ རྩེ ག ས པ ་ བ ཟུ མ ་ སྦེ ་ 
མཇལ་ནི་ཡོད་མི་དེ་ཨིན།

དེའི་འོག་ལུ་ ལས་སྡིག་
སྒྲིབ་ཕྱེ་ས་ཟེར་ འོག་གི་
བྱག་གི་དོང་ནང་ལས་འཛུལ་
ཏེ་ ཡར་ལྟག་ལུ་ཡོད་པའི་

དཔག་བསམ་ལྗོན་ཤིང་གི་རྩེ། བྲག་དཀར་པོའི་གནས།

གསེར་གྱི་མཎྜལ་བརྒྱ་དང་རྩ་བརྒྱད།

ཤར་པ་རྒེད་འོག།

དོང་ནང་ལས་འཐོན་དགོཔ་ཨིན། དེ་ཡང་ རང་གི་ལས་སྡིག་སྒྲིབ་དག་ནིའི་དོན་ལུ་
ཨིནམ་ལས་ རང་སོའི་དད་མོས་བསྐྱེད་དེ་སྒྲིབ་པ་ཤུབས་དགོཔ་ཨིན་མས། བྱག་ནང་
འཛུལཝ་ད་ དང་པ་རང་ གསེར་གྱི་ཕྲེང་བ་འཁྲིགས་པ་འདྲ་ཟེར་ མཇལ་ནི་ཡོད་མི་དེ་
ལས་ མགོན་པོ་ཚེ་དཔག་མེད་ལས་ ཚེའི་དངོས་གྲུབ་ཞུ་དགོཔ་ཨིན་མས། དེེའི་སྦོ་
ལོགས་ཁར་ དུང་དཀར་རང་བྱོན་མཇལ་ནི་ཡོད་མི་ལས་ རང་ལུ་སྙན་གྲགས་ཆེ་བའི་
སྨོན་ལམ་བཏབ་དགོཔ་ཨིན་པས། དེ་མ་ཚད་ མུན་པ་སེལ་བའི་སྨོན་ལམ་བཏབ་སའི་
རྡོ་ཉི་ཟླ་རང་བྱོན་དང་ ཚེའི་བུམ་པ་ རྡོའི་མཎྜལ་ དཔག་བསམ་ལྗོན་ཤིང་གི་རྩཝ་ ཕུར་
པ་ དེ་ལས་འདོད་འཇོའི་བ་ཚུ་ཡང་མཇལ་ནི་ཡོདཔ་ཨིན།

དེ་ཁ་ལས་ཡར་བལྟ་འགྱོཝ་ད་ ཐུགས་
སྲས་ཟླ་བ་གིས་གཏེར་བཞེས་སའི་ཤུལ་
དང་ གུ་རུའི་ཞབས་རྗེས་ཅིག་མཇལ་ནི་
ཡོད་པའི་ཁར་ མཁའ་འགྲོ་མའི་བཞུགས་
ཁྲི་འབྲུག་ཁ་འཐབ་འདྲ་བ་ཡང་མཇལ་

བྱག་དུང་དཀར་རང་བྱོན། ཚེ་བུམ་རང་བྱོན།

རྡོའི་མཎྜལ།

ནི་འདུག། དེ་ལས་རྡོ་གུ་ཨོཾ་རང་བྱོན་དང་ ཕུར་པ་རང་བྱོན་ཚུ་མཇལ་ནི་དང་ གུ་རུའི་
བཞུགས་ཁྲི་ཅིག་མཇལ་ནི་ཡོད་པའི་གུ་ལུ་ རྡོ་རྗེ་ཕག་མོའི་དབུ་ཡང་མཇལ་ཚུགསཔ་
སྦེ་འདུག།

དེ་གི་ལྟག་ལུ་གུ་རུའི་དབུ་གདུགས་དང་ བྱག་ཅིག་གི་སྐེད་པར་ རྡོའི་གླང་ཆེན་གཅིག་
མཇལ་ནི་ཡོད་མི་དེ་ནང་ གླང་ཆུང་བརྒྱ་སྦེ་ཡོདཔ་ཨིན་པས། དེའི་སྦོ་ལོགས་ཁར་ གུ་
རུའི་ཕྱག་ཕྲེང་གི་རྡོའི་ཕྲེང་བ་རང་བྱོན་མཇལ་ནི་ཡོད་མི་དེ་ལས་ བྱིན་རླབས་ཞུ་དགོཔ་
ཨིན་པས། དེ་ཁར་ ནམ་མཁའི་སྙིང་པོ་སྐུ་འཕྲེང་དང་པའི་ཞབས་རྗེས་དང་ རྡོ་རྗེ་ཕག་
མོའི་དབུ་རྡོ་རང་བྱོན་དང་ རྡོའི་རུས་སྦལ་ ཚེའི་བུམ་པ་རང་བྱོན་གྱི་རྡོ་སྦོམ་ཅིག་མཇལ་
ནི་འདུག།

རྡོ་རྗེ་ཕག་མོའི་དབུ།

ཤར་པ་རྒེད་འོག།



གནས་ཡིག་ཀུན་ཕན་ལམ་སྟོན།

240

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དེ་ལས་ བྲག་གི་སྐེད་པར་ ཡ་མཚན་ཆེ་ཏོག་ཏོ་སྦེ་ ནམ་མཁའི་སྙིང་པོའི་སྒྲུབ་ཕུག་
མཇལ་ནི་ཡོད་མི་དེ་ནང་ལུ་ འདོད་འཇོ་བའི་དབུ་དང་ ནམ་མཁའི་སྙིང་པོའི་སྐུ་གཟུགས་
རང་བྱོན་མཇལ་ནི་འདུག། སྒྲུབ་ཕུག་དེའི་གུ་ལུ་ གསེར་ཉ་དང་ མ་གཅིག་ལབ་སྒྲོན་གྱི་
སྐུ་ལུས་སྦྱིན་པ་གནང་ས་མཇལ་ནི་ཡོད་པའི་ཁར་ མཁའ་འགྲོ་མའི་ཚོགས་འབུལ་ཟེར་ 
ཤ་དང་མར་ ལ་ཕུག་ལ་སོགས་པ་ཚུ་ བྱག་གུ་ཐིམ་ཐིམ་བཟུམ་མའི་ཚོགས་འབུལ་
གྱི་རྡོ་ཅིག་ཡང་མཇལ་ནི་ཡོདཔ་ཨིན། དེ་ལས་དེའི་མཐའ་འཁོར་ལུ་རང་ བསང་ཕོར་
བསམ་གྱིས་མི་ཁྱབ་པ་ཚུ་ཡང་མཇལ་ནི་ཡོད།

དེ་ལས་བྲག་དཀར་པོའི་བྱག་གི་མགུ་ལུ་རང་ མཁའ་འགྲོ་མའི་གསོལ་ཐབ་རང་བྱོན་
དང་ འབྲུག་པ་ཀུན་ལེགས་ཀྱི་ཞབས་རྗེས་ རྒྱལ་དབང་རྗེའི་ཞབས་རྗེས་ ཐང་སྟོང་རྒྱལ་
པོའི་ཞབས་རྗེས་ གུ་རུ་རྫོང་བྲག་ཁ་ལུ་འཕུར་བྱོན་པའི་ཞབས་རྟིང་གི་ཤུལ་ཆ་གཅིག་
མཇལ་ནི་ཡོད་པའི་ཁར་ གུ་རུའི་སྤ་འཁར་བཙུགས་པའི་ཕྱག་རྗེས་ མཁའ་འགྲོ་ཡེ་
ཤེས་མཚོ་རྒྱལ་གྱི་ཞབས་རྗེས་འོད་འབར་ཅན་དང་ ལྷ་ལྕམ་མནྡ་ར་བ་གིས་ རྨ་བྱ་ལུ་
སྤྲུལ་ཏེ་ གླུ་གར་ཕུལ་བའི་ཤུལ་ རྡོ་གུ་བྱ་རྗེས་བཞག་ཡོད་མི་ཚུ་ཡང་མཇལ་ནི་འདུག། 

གུ་རུའི་ཕྱག་ཕྲེང་། ནམ་མཁའི་སྙིང་པོའི་སྒྲུབ་ཕུག།

དེ་མ་ཚད་ གུ་རུ་བཞུགས་ཁྲི་གུ་བཞུགས་ཏེ་ ཀླུ་མོ་དཀར་མོ་གིས་གུ་རུ་རིན་པོ་ཆེ་ལུ་
གུས་ཞབས་འབད་བའི་ཚུལ་ཞུཝ་ཨིན་ཟེར་བའི་ཀླུ་མོའི་རྡོ་ཅིག་མཇལ་ནི་ཡང་ཡོད།

དེ་མ་ཚད་ བྱག་འདི་གུ་ མཁའ་འགྲོ་མ་འབུམ་གྱིས་ཚོགས་འབུམ་ཕུལ་ས་དང་ དེའི་
སྦོ་ལོགས་ཁ་ལུ་ པདྨ་བརྩེགས་པ་འདྲ་བའི་དུར་ཁྲོད་མཇལ་ནི་ཡོད་མི་ དེའི་བར་ན་
འཛུལ་ཏེ་ཤི་བའི་ཚུལ་འབད་བ་ཅིན་ སངས་རྒྱས་ཀྱི་གོ་འཕང་ཐོབ་ཟེར་ཨིན་པས། དེ་
ཡང་ གནས་ཡིག་ལས། པདྨ་བརྩེགས་པའི་དུར་ཁྲོད་ཡོད། །ཤི་ཚུལ་བྱས་ན་སངས་
རྒྱས་ཐོབ། །ཟེར་གསུངས་ཡོདཔ་ཨིན་པས། དེའི་རྩ་བ་རང་ རྡོའི་ཀ་པ་ལི་རང་བྱོན་ཅིག་
དང་ དུར་ཁྲོད་ཀྱི་འོག་ལུ་རང་ མཚོའི་སྟེང་དུ་སྒྲོལ་ལྗང་རང་བྱོན་ཅིག་ཡང་མཇལ་ནི་ཡོད།

ད་རུང་ བྱག་དེ་ཁར་མཁའ་འགྲོ་མ་ཚུ་གིས་ མཆོད་པ་ཕུལ་བའི་ བསྐལ་པའི་མར་མེའི་
མཆོད་ཏིང་བརྒྱ་རྩ་བརྒྱད་དང་ རྡོའི་གཏོར་གཞོང་ དེ་ལས་མཁས་པ་བཻ་རོ་ཙཱ་ནའི་ཕྱག་
རྗེས་ དེ་ལས་རྡོའི་གཏོརམ་ཚུ་ཡང་མཇལ་ནི་ཡོད། 

བྱག་དེའི་ལྟག་གི་ཐང་དེ་གླུ་ལེན་ས་དང་ ཕྱག་འཚལ་སའི་སྒང་སྦེ་བརྩིཝ་ཨིན་པས། 
ཐང་དེ་ནང་ལུ་ གུ་རུའི་དབུ་ཞྭ་གཉིས་དང་ བུའི་དངོས་གྲུབ་ཞུ་སའི་དབང་ཕྱུག་རང་

ལྷ་ལྕམ་མནྡ་ར་བ་གིས་གླུ་གར་ཕུལ་བའི་ཤུལ། ཀླུ་མོའི་རྡོ།

ཤར་པ་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

བྱོན་མཇལ་ནི་ཡོད་པའི་ཁར་ དེའི་གདོང་ཕྱོགས་ལུ་ རྟ་མགྲིན་ལྕགས་རལ་ནག་པོ་དང་ 
ཕྱག་ན་རྡོ་རྗེ་ འཇམ་དཔལ་དབྱངས་ཟེར་ རིགས་གསུམ་མགོན་པོ་ཚུ་ཡང་རྡོ་རང་བྱོན་
གུ་མཇལ་ཚུགསཔ་ལས་ ས་བདག་དང་ གཟའ་ ཀླུ་ཚུ་གིས་གནོད་པ་འབྱུང་མི་བཅུག་
ནིའི་སྨོན་ལམ་བཏབ་དགོཔ་ཨིན། དེའི་མཐའ་འཁོར་ལུ་ མཁའ་འགྲོ་མའི་ཞབས་རྗེས་
དང་ རྟ་མགྲིན་གྱི་ཞབས་རྗེས་ཡང་མཇལཝ་ཨིན།

ཐང་དེའི་སྦུག་ན་ལུ་ མི་ལུ་གནོད་འཚེ་ཆེ་བའི་ ཀླུ་བདུད་ནག་པོས་ སྡིག་པ་རཱ་ཛ་ལུ་
སྤྲུལ་ཏེ་ཡོད་མི་དེ་ལུ་ ཨོ་རྒྱན་ཆེན་པོས་གཟིགསཔ་ཙམ་ཅིག་གིས་ ཀླུ་བདུད་དེ་བྱག་
ནང་ཐིམ་སོངམ་ལས་ གནམ་ལྕགས་རལ་གྲི་གིས་ རྡོ་དེ་དུམ་བུ་གསུམ་ལུ་གཏུབ་
བཏངམ་ད་ ཀླུ་བདུད་ཀྱིས་ད་ལས་ཕར་ མི་ལུ་གནོདཔ་མི་བཀལ་ནིའི་སྲོག་སྙིང་ཕུལ་ཏེ་ 
གུ་རུ་གིས་ བྲག་དཀར་བཙན་སྦེ་དམ་ལུ་བཏགས་གནངམ་ལས་ རྡོ་དེ་གུ་སྨོན་ལམ་
བཏབ་པ་ཅིན་ ཀླུ་བདུད་བཙན་གཟའ་ཚུ་གིས་གནོད་པ་མི་འབྱུང་ཟེར་ཨིན་པས། གནས་
བདག་བཙན་དེ་ ད་རེས་བཀའ་བཙན་དྲགས་ཡོད་མི་དེ་ དེ་ལས་བརྟེན་ཏེ་ཨིན་པས།

ཀླུ་བདུད་དེ་བྱག་ནང་ཐིམ་སོང་བའི་རྡོ། དབང་ཕྱུག་རང་བྱོན།



243

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དེའི་འོག་ལུ་ གུ་རུའི་ཆིབས་རང་བྱོན་དང་ ཨོཾ་རང་བྱོན་ ཕུར་པ་དང་ ཕུར་པའི་དཀྱིལ་
འཁོར་རང་བྱོན་ མཁའ་འགྲོ་མའི་ཞབས་རྗེས་ཚུ་མཇལ་ནི་འདུག།  མཇུག་རང་ 
གནས་དེ་ཁར་ གུ་རུའི་སྐུ་གསུང་
ཐུགས་ཡོན་ཏན་ཕྲིན་ལས་ཚང་
བའི་ གནས་མཆོག་ཁྱད་པར་ཅན་
ཅིག་ཨིན་པའི་བརྡ་མཚོན་ལུ་ ལྷ་
ཁང་གི་སྒོའི་བྱག་གུ་ གུ་རུའི་ཕྱག་
ཐམ་གནང་སྟེ་ཡོད་མི་འདི་མཇལ་
ནི་འདུག། 

༣ རྟ་མགྲིན་གནས།
བྲག་དཀར་པོའི་གནས་ཀྱི་ གཡས་ཁ་ཐུག་ལུ་རྟ་མགྲིན་གནས་ཟེར་ བྱག་གྲུ་གསུམ་
རང་བྱོན་སྦེ་མཇལ་ནི་ཡོདཔ་ཨིན། བྱག་དེའི་ནང་ན་ལུ་ རྡོ་རང་བྱོན་གྱི་རྟ་མགྲིན་ལྷ་

གུ་རུའི་ཕྱག་ཐམ་གནང་བ།

ཤར་པ་རྒེད་འོག།



གནས་ཡིག་ཀུན་ཕན་ལམ་སྟོན།

ཚོགས་མཇལ་ནི་ཡོད་པའི་ཁར་ རྡོའི་
བང་རྔ་དང་ ཀྲིང་ཀྲིང་རང་བྱོན་ དེ་ལས་ 
རྡོའི་གཏོར་མ་རང་བྱོན་ཚུ་མཇལ་ནི་
ཡོདཔ་ཨིན། 

༤ གུ་རུའི་གསུང་གི་འོད་ཟེར་ཐུགས་རྗེ་བྲག་གི་གནས།
བྲག་དཀར་པོའི་གནས་ཡིག་ལས། སྐུ་ཡི་འོད་ཟེར་བྲག་དཀར་ཡིན། །གསུང་གི་
འོད་ཟེར་ཐུགས་རྗེ་བྲག །ཐུགས་ཀྱི་འོད་ཟེར་རྡོ་མཆོད་རྟེན། །ཡོན་ཏན་འོད་ཟེར་རྡོ་མེ་ 
ལོང་། །ཕྲིན་ལས་འོད་ཟེར་ཤིང་གཉིས་འཁྲུངས། །ཟེར་གསུངས་ཡོད་དོ་བཟུམ་སྦེ་ 
ཐུགས་རྗེ་བྲག་འདི་ གསུང་གི་འོད་ཟེར་གྱི་གནས་སྦེ་བརྩིཝ་ཨིན་པས། གནས་དེ་ཤིང་
དཀར་གཡུས་ཚན་གྱི་མགུ་ལུ་ཆགས་ཡོད་པའི་ཁར་ གཡུ་ཏོག་དགོན་པ་ལས་འགྱོ་
བ་ཅིན་ སྣུམ་འཁོར་ལམ་ལས་སྐར་མ་ ༡༥ དེ་ཅིག་རྐང་ཐང་སྦེ་འགྱོ་དགོཔ་ཨིན་པས། 

རྡོའི་བང་རྔ་རང་བྱོན།

དེ་ཡང་ སྤྱིར་སྒྲུབ་ཕུག་དེ་ གུ་རུ་གི་གསང་བའི་སྒྲུབ་ཕུག་ཅིག་ཨིན་མི་དེ་ གུ་རུ་རིན་
པོ་ཆེ་གིས་ བྲག་དཀར་པོ་ལུ་ བྲག་དཀར་བཙན་གྱི་ཀླུ་བདུད་དམ་ལུ་བཏགས་པའི་
སྐབས་ལུ་ སྒྲུབ་པ་གནང་ས་ཅིག་འབད་ནི་དེ་གིས་ཨིན་པས། 

སྒྲུབ་ཕུག་དེ་ ཐོག་ཚད་གསུམ་སྦེ་ཡོད་པའི་ ད་ལྟོ་མཚམས་ཁང་ཡོད་སའི་བྱག་གུ་ 
དུང་དཀར་རང་བྱོན་དང་ ཤཝ་གི་རྭཝ་ཚུ་མཇལ་ནི་ཡོད་པའི་ཁར་ དེའི་གཡས་ཁ་ཐུག་
ལུ་ སྤྱན་རས་གཟིགས་ཀྱི་སྒྲུབ་ཁང་ཟེར་ཡོད་པའི་བྱག་གུ་ ཧེ་མ་ལོ་ངོ་ ༡༨ དེ་ཅིག་སྐུ་
མཚམས་ལུ་བཞུགས་མི་ བླམ་ཅིག་གིས་སྒྲུབ་པ་གནང་སྟེ་ ལོ་ངོ་བདུན་དེ་ཅིག་འགྱོཝ་
ད་ རྡོ་ཅུང་ཅིག་སྤོག་པའི་རྒྱབ་ལས་ རྡོ་རང་བྱོན་གྱི་རྗེ་བཙུན་མི་ལ་རས་པའི་སྐུ་འདྲ་
ཅིག་བྱོན་ཡོད་མི་དེ་མཇལ་ནི་འདུག།

དེའི་ལྟག་གི་སྒྲུབ་ཕུག་ནང་ གུ་རུ་གིས་ བྱག་ཕུག་སྒོ་ཁའི་ བྱག་གི་རྡོ་སྤོག་གནང་བའི་ 
ཕྱག་རྗེས་ངོ་མ་མཇལ་ཚུགས་པའི་ཁར་ བྱག་དེ་གུ་ གླང་ཆེན་གྱི་ལྷ་པ་ མཁའ་འགྲོ་
མའི་ཞབས་རྗེས་ཚུ་མཇལ་ནི་ཡོདཔ་མ་ཚད་ སྒྲུབ་ཕུག་ནང་ལུ་ གུ་རུའི་རྡོའི་བཞུགས་

བཞུགས་ཁྲི་གཡུ་དང་བྱུ་རུ་ཁྲ་ཚོམ་གྱིས་མཛེས་པ། རྗེ་བཙུན་མི་ལ་རས་པའི་སྐུ་འདྲ།

ཤར་པ་རྒེད་འོག།

ཁྲི་གཡུ་དང་བྱུ་རུ་ཁྲ་ཚོམ་གྱིས་མཛེས་པ་དང་  ལྷའི་དཔག་བསམ་ལྗོན་ཤིང་གི་རྩ་
བ་ རྟ་མཆོག་བྷ་ལ་ཧའི་ཞབས་རྗེས་ དེ་ལས་ སྤྲེའུ་བྱང་ཆུབ་སེམས་དཔའ་རང་བྱོན་ 
རྡོ་རང་བྱོན་གྱི་སེང་གེ་གདོང་པ་ཅན་ མཎྜལ་ཚོམ་བུ་ རྒྱལ་པོ་ཧ་ཤང་དང་ ཛམ་བྷ་ལ་

རང་བྱོན་ དེ་ལས་མ་རྨོས་པའི་ལོ་ཐོག་ 
ཟངས་མདོག་དཔལ་རིའི་ཞིང་བཀོད་ཚུ་
མཇལ་ནི་ཡོདཔ་ཨིན། དེ་མ་ཚད་ བྱག་
གཉིས་ཀྱི་སྦུག་ལུ་ཚེ་བུམ་རང་བྱོན་ དེའི་
ལྟག་ལུ་ མཁའ་འགྲོ་མའི་དབུ་ཐོད་ཚུ་ཡ་
མཚན་ཆེ་ཏོག་ཏོ་སྦེ་མཇལ་ནི་ཡོད།

དེའི་ལྟག་གི་སྒྲུབ་ཕུག་དེ་ནང་ དཔག་བསམ་ལྗོན་ཤིང་གི་རྩེ་མོ་དང་ ཚེ་གཏོར་ རྡོའི་
སྒྲོལ་མ་རང་བྱོན་ཚུ་མཇལ་ནི་ཡོད་པའི་ཁར་ དེའི་མཐའ་འཁོར་ལུ་ དུར་ཁྲོད་ཡང་
མཇལ་ནི་ཡོད།

༥ ཐུགས་ཀྱི་གནས་རྡོ་མཆོད་རྟེན་དགོན་པའི་གནས།
གནས་དེ་ཁར་ འགྱོ་སའི་ལམ་དེ་ ཤར་པ་གནས་ཕུག་དགོན་པར་མ་ལྷོདཔ་ཅིག་ལས་ 
ཡར་བལྟ་སྟེ་དུས་ཡུན་ཆུ་ཚོད་ ༢ དང་ཕྱེད་དེ་ཅིག་འགྱོ་དགོ་པས། གནས་འདི་ནང་དང་
པ་རང་ སྐྱེས་མཆོག་འབའ་ར་བས་ཞབས་ཀྱིས་བཅགས་བྱིན་གྱིས་བརླབས་གནང་
བའི་ཁར་ བཀའ་གདམས་པའི་དགེ་བའི་བཤེས་གཉེན་ལེ་ཤ་ཅིག་རང་བྱོན་ཡོདཔ་

ཐུགས་རྗེ་བྲག་གི་གནས་སྒོ།

ཨིན་པས། ལྷག་པར་དུ་ ཁྱབ་བདག་རྡོ་རྗེ་འཆང་དབང་མཆོག་གི་ རྒྱལ་ཚབ་གཙང་
པ་རྒྱ་རས་ཀྱི་ཡང་སྲིད་རྒྱལ་དབང་ཀུན་དགའ་དཔལ་འབྱོར་མཆོག་བྱོན་ཏེ་ཞབས་ཀྱིས་
བཅགས་གནང་བའི་ བྱིན་རླབས་ཅན་གྱི་གནས་ཆེན་ཅིག་ཨིན་པས།

གནས་ཀྱི་མིང་ལུ་ རྡོ་མཆོད་རྟེན་དགོན་པ་ཟེར་བཏགས་གནང་དགོ་མི་དེ་ ཧེ་མ་རྒྱལ་
དབང་རྗེ་མཆོག་གིས་ལྷ་ཁང་ལས་ཆུ་ཚོད་ཕྱེད་ཀྱི་ས་ཁར་ གཡོན་ཁ་ཐུག་ལུ་དག་པའི་
སྣང་ངོར་རྡོ་རང་བྱུང་གི་བདེ་གཤེགས་མཆོད་རྟེན་བརྒྱད་གཟིགས་ཡོདཔ་ལས་བརྟེན་ 
གནས་ཀྱི་མིང་ལུ་རྡོ་མཆོད་རྟེན་དགོན་པ་ཟེར་བཏགས་གནང་ནུག དེ་མ་ཚད་ རྡོ་རང་
བྱུང་གི་མཆོད་རྟེན་མཇལ་མི་དང་དུས་མཚུངས་ སྐུ་གསུང་ཐུགས་ཀྱི་ས་བོན་ཨོོཾ་ཨཱ་
ཧཱུཾ༌རང་བྱོན་ཡང་གཟིགས་གནང་ནུག གནས་འདི་ནང་ལུ་ ཧེ་མ་རྒྱལ་དབང་རྗེ་མཆོག་
གིས་ལུང་རྟོགས་བསྟན་པའི་འབྱུང་གནས་བཤད་སྒྲུབ་ཀྱི་སྡེ་གཉིས་ཆ་ར་བཙུགས་

རྡོ་མཆོད་རྟེན་དགོན་པ།

ཤར་པ་རྒེད་འོག།

གནང་ཡོད་རུང་ ལུང་བསྟན་དང་འཁྲིལ་གཙོ་བོ་སྒྲུབ་པའི་སྡེ་དར་ཞིང་རྒྱས་ནུག གནས་
དེ་ཁར་ རྡོ་རང་བྱུང་གི་མཆོད་རྟེན་དང་གྲུབ་ཆུ་མཇལ་ནི་ཡོད། རྗེ་ངག་དབང་ལྷུན་གྲུབ་
ཀྱིས་མཛད་པའི་ རྒྱལ་སྲས་བསྟན་འཛིན་རབ་རྒྱས་ཀྱི་རྣམ་ཐར་ བསྐལ་བཟང་ལེགས་
བྲིས་འདོད་པའི་རེ་སྐོང་དཔག་བསམ་གྱི་སྙེ་མའི་ནང་གསལ་དོ་བཟུམ་འབད་བ་ཅིན་ 
ཆོས་རྗེ་འབྲུག་པ་ཀུན་ལེགས་མཚམས་ཁང་གི་ཤུལ་ཡང་མཇལ་ནི་ཡོད། ཆོས་རྗེ་
འབྲུག་པ་ཀུན་ལེགས་ཀྱིས་བཏོན་གནང་བའི་གྲུབ་ཆུ་ཚུ་ཡང་ཡ་མཚན་ཆེ་ཏོག་ཏོ་སྦེ་ ད་
རེས་ནངས་པར་ཡང་མཇལ་ཚུགས། 

ད་ལྟོ་ལྷ་ཁང་ཡོད་སའི་ས་ཁོངས་ནང་སྣང་གྲགས་ནུབ་དང་ ལྷ་ཁང་གི་གཡོན་ཤར་
ཕྱོགས་ཁ་ཐུག་ལུ་སྣང་གྲགས་ཤར་ཟེར་སླབ་སྲོལ་ཡང་འདུག དེ་གི་ཁུངས་ཡང་ 
ཕྱག་ཆེན་བརྒྱུད་པའི་གསོལ་འདེབས་ནང་། སྣང་གྲགས་རྣམས་ཆོས་སྐུར་རོལ་པའི་
ས། །ཕྱོགས་བྲལ་གྱི་ནམ་མཁའ་ཡངས་པ་རུ། །མཚུངས་མེད་རྒྱལ་དབང་ཆོས་རྗེ་ལ་
གསོལ་བ་འདེབས། །ཟེར་གསུངས་དོ་བཟུམ་ཨིན་པས། སྣང་གྲགས་ལྷ་ཁང་གི་རྟེན་
གྱི་གཙོ་བོ་ ལུང་བསྟན་ཅན་གྱི་འཇིམ་བཟོཔ་ཕྱག་གི་མཐེ་བོང་ལུ་ཨཱ་རང་བྱོན་ཡོད་མི་ 

རྡོ་རང་བྱུང་གི་མཆོད་རྟེན།

འཇིམ་བཟོཔ་ཕུར་རྒྱལ་གྱིས་བཞེངས་པའི་ཨྱོན་རིན་པོ་ཆེའི་སྐུ་འདྲ་དང་ གཡོན་ཁ་
ཐུག་ལུ་ རྒྱལ་དབང་རྗེ་སྐུ་འདྲ་འདི་ཚུ་བཞུགས་ཡོད། ལྷ་ཁང་གི་བྱང་ཕྱོགས་ཁ་ཐུག་
ལུ་ཆུ་ཚོད་ཕྱེད་ཀྱི་ས་ཁར་ མུན་ཁྲིད་སྒང་ཟེར་མི་དེའི་ མུན་ཁང་གི་ནུབ་ཕྱོགས་མཆོད་
རྟེན་ཆུང་བ་གཅིག་གི་གདོང་ཁར་འབྲུག་པའི་གདན་ས་གཙོ་བོ་བོད་ར་ལུང་ལུ་ ཧེ་མ་
བླམ་རྒྱལ་དབང་རྗེ་ བྱ་བཟུམ་སྦེ་འཕུར་ཏེ་བྱོན་པའི་སྐབས་ཀྱི་ཞབས་རྗེས་དང་གསོལ་
བམོ་གི་རྐང་རྗེས་ གཟིམ་ཁྱིའི་རྐང་རྗེས་ ཆོས་གོས་ཀྱི་ཤུལ་བཅས་ཁྲ་ལམ་ལམ་སྦེ་ད་
ལྟོ་ཡང་མཇལ་སར་ཡོད་པའི་ཁར་ དེའི་ཉེ་འདབས་འོག་གཡོན་ལུ་བླམ་གི་དབུ་ཞྭ་ཡང་
མཇལ་ཚུགསཔ་ཨིན། 

ཆོས་རྗེ་འབྲུག་པ་ཀུན་ལེགས་ཀྱི་གྲུབ་ཆུ། བླ་མའི་ཆོས་གོས་ ཞབས་རྗེས་ གསོལ་བམོ་གི་ཞབས་རྗེས།

རྒྱལ་དབང་རྗེའི་དབུ་ཞྭ།

ཤར་པ་རྒེད་འོག།



གནས་ཡིག་ཀུན་ཕན་ལམ་སྟོན།

250

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ཧེ་མ་བླམ་རིན་པོ་ཆེ་གནས་འདི་ན་བཞུགས་པའི་སྐབས་ལུ་ གནས་ཕུའི་གཡུས་འདི་
ཁར་ བླ་མའི་སྐུ་བསོད་དབང་ཐང་ལས་བརྟེན་པའི་ དཔག་བསམ་གྱི་ཤིང་དང་འདོད་
འཇོའི་མཚོ་བཅས་བྱུང་སྟེ་ གནས་ཕུའི་གཡུས་དེ་ཁར་ཟས་ནོར་ལོངས་སྤྱོད་ཕུན་སུམ་
ཚོགས་པའི་ཁར་ ཞིང་ཁ་ལས་འབྲུ་ཚུ་བསྡུ་བའི་སྐབས་སུ་འབྲུ་གོང་འཕེལ་ཐལ་ཏེ་ 
ཧོད་ནང་འབྲུ་མ་ཤོང་པའི་ལོ་རྒྱུས་ཚུ་ཡང་བཤད་ནི་འདུག ཨིན་རུང་ཆོས་གཟབ་སར་
བདུད་གཟབ་ཟེར་བའི་དཔེ་དང་འདྲཝ་སྦེ་ མི་ངན་ཚུ་གིས་ འདི་བཟུམ་མའི་ཕུན་སུམ་
ཚོགས་པའི་རྒྱུ་རྐྱེན་ལུ་བརྟག་དཔྱད་འབད་དེ་བལྟཝ་ད་ བླ་མའི་སྐུ་བསོད་ལས་བརྟེན་
འཁྲུངས་པའི་དཔག་བསམ་གྱི་ཤིང་ལུ་བརྟེན་ཏེ་ཨིནམ་ཤེས་ཏེ་ དཔག་བསམ་གྱི་ཤིང་
བརྡབ་ནིའི་རྩིས་རྐྱབ་སྟེ་ ག་དེམ་ཅིག་བརྡབས་རུང་ཤུལ་དུམ་གྲ་ཅིག་ཡོད་མི་ལས་ 
ལོག་ཅི་ར་སྐྱེས་ཏེ་གླགས་མ་ཁེལ་བར་སྡོད་པའི་སྐབས་ཤུལ་མ་བདུད་མོའི་ཆོ་འཕྲུལ་
ཨམ་མོ་རེངམ་གཅིག་གིས་ལོག་སྟེ་ སྐྱེ་མི་ཚུགས་ནིའི་ཐབས་ཤེས་ལུ་ཨམ་སྲུའི་
ཆབ་གསང་བསྡུས་པ་ནང་གོ་ཐལ་བཏབ་སྟེ་བླུགསཔ་ལས་བརྟེན་སྐྱེ་མ་ཚུགས་པས། 

འདོད་འཇོའི་མཚོ་ཡང་བསྟིམས་ཏེ་བླམ་རིན་པོ་ཆེ་ཡང་བཀྲོང་ནིའི་དཔའ་བཅམ་ད་ 
བླམ་གིས་མཁྱེན་ཏེ་དེ་ལས་བླམ་ཐུགས་ཕམ་སྟེ་ ལོ་གསུམ་གྱི་རིང་སྐུ་མཚམས་ལུ་
བཞུགས་ཞིནམ་ལས་ དེ་ལས་བཞེངསམ་ད་ ཉེ་གནས་ལུ་ ད་རེས་ནཱ་ལས་མར་སོང་
ཞིནམ་ལས་ཤ་གི་རིགས་འགོ་དང་པ་ ག་འཐོབ་མི་འདི་འབག་ཤོག་ཟེར་བཀའ་གནང་
སྟེ་ ཉེ་གནས་འདི་འགྱོ་སའི་ལམ་ཁར་བུ་མོ་ལོ་བརྒྱད་འབད་མི་ བྲམ་ཟེ་སྐྱེ་བདུན་གྱི་ཤ་
ཅིག་ཐོབ་སྟེ་བླམ་ལུ་ཕུལ་ནུག 

བླམ་གིས་ཤ་འདི་བཙོ་ཟེར་བཀའ་གནངམ་ལས་ ཉེ་གནས་ཀྱིས་ཡང་ཤ་དེ་བཙོ་ཞིནམ་
ལས་ དང་པ་བླམ་ལུ་དྲངས། དེ་ལས་ཨེན་ཙི་ཀྲེག་སྟེ་གཟིམ་ཁྱི་ལུ་བྱིན་ ཨེན་ཙི་ཆུས་
བཤལ་མི་དེ་ གསོལ་བམ་གྱི་ལྟོ་ནང་བླུགས་ཏེ་ བྱིནམ་ལས་བརྟེན་ བླམ་དང་གསོལ་
བམ་གཟིམ་ཁྱི་བཅས་འཕུར་ཏེ་བྱོན་པའི་སྐབས་ ཉེ་གནས་དེ་འཕུར་མ་ཚུགས་པར་ 
བླམ་ལུ་ང་ཡང་འཁྱིད་དེ་བཀའ་དྲིན་བསྐྱང་གནང་ཟེར་ཞུཝ་ད་ བླམ་གིས་ཁྱོད་ཤ་མ་ཟ་
ག་ཟེར་འདྲིཝ་ད་ ཁོ་གིས་མ་ཟ་ཟེར་ཞུ་ནུག ཨེན་ཙི་ཀྲེག་ནི་མེད་ག་ཟེར་གསུངསམ་
ད་མེད་ཟེར་ཞུ་ནུག ཨེན་ཙི་ཆུ་བཤལ་ནི་ཅིག་ཡང་མིན་འདུག་ག་ཟེར་གསུངསམ་ད་མེད་
ཟེར་ཞུ་ནུག 

དེ་ལས་བླམ་གིས་དེ་སྦེ་ཨིན་པ་ཅིན་ ངེད་ཀྱི་ཆོས་གོས་གུ་བཟུང་སྟེ་ཤོག་ཟེར་གསུངས་
ཏེ་ནམ་མཁའ་ལས་ཆོས་གོས་གནང་སྟེ་ ཉེ་གནས་ཀྱིས་ཆོས་གོས་གུ་བཟུང་སྟེ་
འཕུརཝ་ད་ ལ་སྟེང་ཁ་ཟེར་ས་ལས་བརྒལ་འཕུར་མ་ཚུགས་པར་ཁོ་དེ་ཁར་ལུས་ཏེ་
བླམ་གིས་གནས་དེའི་གཞི་བདག་སྦེ་བཀོད་གནང་ནུག། 

༦ ལྷོ་གླིང་ཁར་ཐུགས་སྲས་ཟླ་བའི་ཆིབས་ཀྱི་ཞབས་རྗེས།
འཇའ་ཚོན་མེ་འབར་གྱིས་མཛད་པའི་ གཏེར་ཆེན་རིག་འཛིན་པདྨ་གླིང་པའི་ཐུགས་སྲས་ 
ཟླ་བ་རྒྱལ་མཚན་གྱི་རྣམ་ཐར་རིན་ཆེན་མཛེས་རྒྱན་ནང་། སྤ་གྲོ་ལྷོ་གླིང་ཁ་རུ་ ཆོས་རྗེ་
ངག་དབང་གིས་སྤྱན་དྲངས་པའི་ཚེ་ དབང་གནང་ཞིང་ཆིབས་པས་ཀྱང་ ཞབས་རྗེས་
ཐོན་པར་བྱུང་། ཟེར་བཀོད་ཡོདཔ་བཞིན་དུ་ ཞབས་རྗེས་འདི་ཉམས་སྲུང་འབད་དགོཔ་
གལ་ཆེ་དྲགས་ཅིག་ཨིན་པས།

ཤར་པ་རྒེད་འོག།



གནས་ཡིག་ཀུན་ཕན་ལམ་སྟོན།

252

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༧ སྨན་སྒྲུབ་དགོན་པའི་གནས།
སྨན་སྒྲུབ་དགོན་པ་དེ་ གཏེར་སྟོན་ཚེ་རིང་རྡོ་རྗེ་དང་ ཡོངས་འཛིན་ངག་དབང་གྲགས་
པའི་རྩ་བའི་བླམ་ དྲུང་དབང་རིན་ཆེན་ཆོས་རྡོར་གྱི་ གདན་ས་ཨིན་པའི་ཁར་ གནས་
དེ་ཁར་ དྲུང་དབང་བླམ་ཁོ་རའི་ཞབས་རྗེས་མཇལ་ནི་ཡོད་པའི་ཁར་ བྲམ་ཟེ་སྐྱེ་བདུན་
གྱི་རིལ་བུ་ཚུ་སྒྲུབ་ད་ སྨན་རྫས་བསྒྲལ་སའི་རྡོའི་གཞོང་པ་ཅིག་དང་ རྡོ་ཨ་ཁམ་ཅིག་
མཇལ་ནི་ཡོདཔ་ཨིན། ཨིན་རུང་ ད་རེས་ནངས་པ་ རྡོ་གཞོང་དེ་ནང་ མར་ཀྲིན་ཚུ་བཞུ་
སྟེ་སྔགས་མར་བཏུབ་པའི་ཡིད་ཆེས་བསྐྱེདཔ་ཨིན་པས། 

དེ་མ་ཚད་ ལྷ་ཁང་དེའི་མཐའ་འཁོར་ལུ་ དུར་ཁྲོད་བསིལ་བ་ཚལ་དང་དབྱེ་བ་མེད་པའི་ 
དུར་ཁྲོད་ཅིག་མཇལ་ནི་ཡོད་པའི་ཁར་ མཁའ་འགྲོ་མའི་བྷ་ག་ཚུ་ཡང་མཇལ་ནི་ཡོདཔ་
ཨིན།

དྲུང་དབང་རིན་ཆེན་ཆོས་རྡོར་གྱི་
ཞབས་རྗེས།

སྨན་བསྒྲལ་སའི་གཞོང་།

༨ འཕུར་རྡོ་དགོན་པའི་གནས།
གནས་ཆེན་གདོང་དཀར་ལའི་འོག་ལུ་ གྲུབ་ཐོབ་ཐང་སྟོང་རྒྱལ་པོའི་གདན་ས་ འཕུར་
རྡོ་དགོན་པའི་མཐའ་འཁོར་ལུ་ གྲུབ་ཐོབ་ཁོ་རང་ རྟ་མཆོག་སྒང་ལུ་འཕུར་བྱོན་པའི་རྡོ་
ཅིག་མཇལ་ནི་ཡོད་པའི་ཁར་ དེའི་སྦོ་ལོགས་ཁར་ གྲུབ་ཐོབ་ཀྱི་ཆིབས་རྡོ་ལུ་བྱིན་གྱིས་
བརླབས་བཞག་གནང་མི་ཅིག་ཡང་མཇལ་ནི་འདུག། 

ངག་རྒྱུན་བཤད་སྲོལ་ནང་ གྲུབ་ཐོབ་དེ་ འཕུར་རྡོ་དགོན་པ་ལས་ རྟ་མཆོག་སྒང་ལུ་
འཕུར་བྱོན་པའི་སྐབས་ ཁོ་རའི་ཐིག་ལེ་ཐིག་པ་གཅིག་འཛགས་ཡོད་མི་དེ་ གཡུས་སྦོ་
རལ་ལམ་ ཕ་རོལ་ཟེར་སར་ ཨམ་ཕ་རོལ་གསངམ་ ཟེར་མི་ཅིག་གི་མགུ་ཏོ་གུ་ཕོག་
ཡོདཔ་ལས་ དེ་གིས་ཕ་རོལ་གསངམ་ལུ་ ཨ་ལུ་ཆགསཔ་ལས་ གཡུས་དེ་ཁའི་མི་
ཚུ་གིས་ ཨ་པ་མེད་པའི་འབྲང་ཟེར་ ཨམ་དེ་ལའི་རྒྱབ་ཁར་བདའ་བཏང་སྟེ་ ད་རེས་
རྩེ་ཕུག་གི་གཡུས་ཚན་མགུ་ལུ་ བྱག་ཕུག་ཅིག་ཡོད་མི་དེ་ཁར་སྡོད་ཡོདཔ་ཨིན་པས། 
བྱག་ཕུག་དེ་ཁར་ གྲུབ་ཐོབ་པའི་ སྲས་བདེ་བ་བཟང་པོ་དང་ ཉི་མ་བཟང་པོ་ ཐུགས་རྗེ་
བཟང་པོ་གསུམ་སྐུ་འཁྲུངས་ཡོདཔ་ཨིན་པས། སྐུ་འཁྲུངས་པའི་ཨ་ལོའི་ཆ་རོགས་ཀྱི་

གྲུབ་ཐོབ་འཕུར་བྱོན་སའི་རྡོ། གྲུབ་ཐོབ་ཀྱི་ཆིབས་རྟ།

ཤར་པ་རྒེད་འོག།

ནད་དེ་ སྦ་བཞག་ཡོདཔ་ལས་ ས་ཆའི་མིང་ལུ་ཡང་ ནད་བུ་ཟེར་ ཤུལ་ལས་དེ་ཁ་ལས་
གྲུབ་ཆུ་ཐོན་ཏེ་ ད་རེས་ནངས་པ་ གཡུས་རྩེ་ཕུག་གི་འཐུང་ཆུ་ཡང་ དེ་ལས་འཐུངམ་
ཨིན་པས། 

ལྷོའི་ཆོས་འབྱུང་ནང་ལས་འབད་བ་ཅིན་ གྲུབ་ཐོབ་མཆོག་འཕུར་རྡོ་དགོན་པ་ལས་ བྱར་
སྤྲུལ་ཏེ་བྱོན་སྐབས་ གྲུབ་ཐོབ་དེའི་བྱ་བྲུན་ལས་ 
སྲས་བདེ་བ་བཟང་པོ་འཁྲུངས་ཡོདཔ་སྦེ་འཐོན་ནི་
འདུག།

ལྷ་ཁང་དེ་གི་མཐའ་འཁོར་ལུ་ མཆོད་རྟེན་
གཤོག་པ་ཅན་ཅིག་མཇལ་ནི་ཡོད་མི་དེ་ གྲུབ་
ཐོབ་འཕུར་བྱོན་པའི་དྲན་རྟེན་དང་ དེ་ལས་ གྲུབ་
ཐོབ་ཀྱི་ལུང་བསྟན་ནང་ མཆོད་རྟེན་དེ་གིས་ མ་
འོངས་པ་ན་འཕུར་འགྱོ་འོང་ཟེར་གསུངས་བཞག་
ཡོདཔ་ཨིན་པས། དེ་མ་ཚད་ ལྷ་ཁང་གི་ཟུར་ཁར་ 
རྡོ་རིངམོ་ཅིག་ཡོད་མི་དེ་ གྲུབ་ཐོབ་སྐུ་གཟུགས་
ཀྱི་རིང་ཚད་སྦེ་ མ་འོངས་པའི་དད་པའི་རྟེན་ལུ་
བཞག་གནང་བའི་ཁར་ སྡིག་སྒྲིབ་དག་ནིའི་དོན་
ལུ་ གྲུབ་ཆུ་ཅིག་ཡང་མཇལ་ནི་ཡོདཔ་ཨིན། 

གྲུབ་ཐོབ་ཀྱི་སྐུ་ཚད་རྡོ།

༩ གདོང་དཀར་ལའི་གནས།
གདོང་དཀར་ལའི་གནས་དེ་ ཤར་པ་རྒེད་འོག་ བདེ་ཡངས་ཁ་ལས་ཁ་ཡར་བལྟ་སྟེ་ ཀི་
ལོ་མི་ཀྲར་ ༡༦ དེ་ཅིག་གི་ས་ཁར་ཆགས་ཏེ་འདུག། དེ་ཡང དུས་རབས་ ༡༦ པའི་
ནང་ལུ་ གཏེར་སྟོན་ཚེ་རིང་རྡོ་རྗེ་གིས་ ཁོ་རའི་བླམ་དྲུང་དྲུང་རིན་ཆེན་ཆོས་རྡོར་གྱི་ལུང་
བསྟན་གནང་མི་དང་འཁྲིལ་ གདན་ས་བཅགས་ཡོདཔ་ཨིན་པས། དེ་བསྒང་ བླམ་
དྲུང་དྲུང་གིས་ ཕྱི་རུ་ ལྷ་ཁང་ཡོད་སའི་རི་དེ་ཁར་ ཨ་རྟག་རང་མེ་འབར་སར་གཟིགས་
ཏེ་ གཏེར་སྟོན་ཚེ་རིང་རྡོ་རྗེ་བལྟ་བར་བཏངམ་ད་ རི་དེ་ནང་ མཚོ་ཅིག་འཁྱིལ་ཡོད་སར་
གཟིགས་ཡོདཔ་མ་ཚད་ དེའི་མཐའ་མར་ རྩང་ཤིང་གསུམ་གྱི་རྩ་བར་ གཏེར་སྟོན་པདྨ་
གླིང་པ་གིས་ བུམ་ཐང་སྟང་མེ་འབར་མཚོ་ལས་གཏེར་བཞེས་མི་ ཡི་དམ་མཐོང་བ་
དོན་ལྡན་ཟེར་ བྱིན་རླབས་ཆེ་བའི་སྟོན་པའི་སྐུ་གཅིག་བཞུགས་ཡོད་སར་མཇལ་ཡོདཔ་
མ་ཚད་ སྐུ་དེ་ཡང་ མཚོ་དེ་
ཁར་ཡོད་པའི་ ཀླུ་མོ་ཕྲིན་
ལས་དབང་མོ་གིས་ སྲུང་
སྐྱོབ་སྦེ་བཞག་ཡོདཔ་ཨིན་
པས། དེའི་ལོ་རྒྱུས་ཚུ་བླམ་
ལུ་ཞུ་མི་དང་འཁྲིལ་ བླ་
མའི་བཀའ་བཞིན་གདན་ས་
བཅགས་གནང་ནུག།

ཀླུ་མོའི་ལོ་རྒྱུས།

ཤར་པ་རྒེད་འོག།

གནས་དེ་ཁར་ མཚོ་ཆགས་ཡོད་མི་ནང་ལུ་ ཀླུ་མོ་ཕྲིན་ལས་དབང་མོ་ཟེར་ མགོན་ཁང་
གི་རྒྱབ་ཁར་ཡོད་མི་དེ་ མཚོ་སྨན་མོ་སྦེ་བརྩིཝ་ཨིནམ་ད་ ཀླུ་དེ་གི་མགུ་དེ་གདོང་དཀར་
ལ་ལུ་དང་ མཇུག་དེ་ རྟ་མཆོག་ལྷ་ཁང་གི་སྦོ་ལོགས་ཁའི་ བྱག་གུ་ཡོདཔ་ཨིན་པས། 
ཀླུ་དེ་གི་གསོལ་མཆོད་དང་འཁྲིལ་བ་ཅིན་ རིན་ཆེན་སྣ་ཚོགས་འབྱུང་བའི་ཁུངས། །མ་
དྲོས་ཆུ་གཏེར་ཆེན་པོ་ནས། །ཀླུ་དབང་ནེ་ལེ་ཐོད་དཀར་གྱི། །སྲས་མོ་ཕྲིན་ལས་དབང་མོ་
ཁྱོད། །ཕུན་ཚོགས་འདོད་དགུའི་མཆོད་སྤྲིན་གྱིས། །ཡོངས་སུ་གཏམས་པའི་གཞལ་
ཡས་འདིར། །རྣལ་འབྱོར་དད་པས་སྤྱན་འདྲེན་གྱིས། །ཀླུ་མོ་འཁོར་བཅས་གཤེགས་
སུ་གསོལ། །ཟེར་ མ་དྲོས་པའི་མཚོ་ཆེན་པོ་ལས་ཀླུའི་དབང་པོ་ ནེ་ལེ་ཐོད་དཀར་གྱི་
སྲསམོ་གནས་དེ་ཁར་ཆགས་ཡོདཔ་སྦེ་ཨིན་པས། ཀླུ་མོ་གིས་ཕྲིན་ལས་མཛད་དགོཔ་
དེ་ཡང་ སྔོན་ཚེ་རིག་འཛིན་པདྨ་དང་། །རྫོགས་ཆེན་བརྒྱུད་པ་རིམ་བྱོན་གྱིས། །དབང་
བསྐུར་ཕྱག་རྒྱ་བཀའ་བཏགས་བཅས། །དམ་ལ་བཞག་པའི་ཕྲིན་ལས་མཛོད། །དེ་
འོག་ཚེ་རིང་རྡོ་རྗེ་སོགས། །རིག་འཛིན་བླ་མ་ཐམས་ཅད་ཀྱིས། །གནས་འདི་སྐྱོང་བར་
དམ་བཅས་པས། །དམ་ལས་མ་འདའ་ཕྲིན་ལས་མཛོད། །ཟེར་ ཀླུ་མོ་གིས་གདོང་
དཀར་ལའི་གནས་ཀྱི་ཕྲིན་ལས་དང་སྐྱབས་མཛད་ནིའི་དོན་ལུ་ དམ་བཅའ་ཕུལ་ཡོདཔ་
ཨིན་པས། དེ་གིས་སྦེ་ཨམ་སྲུ་ཨ་ལོ་མ་གསོ་མི་དང་ བུམོ་མེད་མི་ཚུ་གིས་ ཀླུམོ་དེ་
ལས་སྐྱབས་ཞུཝ་ཨིན་ཟེར་ དེ་ཁའི་རྒན་ཤོས་གནམ་གྲུ་གིས་བཤདཔ་ཨིན་པས།

༡༠ ཡ་མཚན་ཆེ་བའི་ལོ་རྒྱུས།
གདོང་དཀར་ལའི་བཙན་དེ་ སངས་རྒྱས་ཀྱི་སློབ་མ་ ཀུན་དགའ་བོ་གིས་སྡོམ་པ་

གནང་སྟེ་ བྱང་ཆུབ་མཆོག་ཏུ་ཐུགས་བསྐྱེད་དེ་སངས་རྒྱས་ཀྱི་བསྟན་པ་སྲུང་ནི་ལུ་མཐུ་
དང་ནུས་པ་བཙན་དྲགས་ཅིག་ཡོད་པའི་ཁར་ ལྷག་པར་དུ་ ཨོ་རྒྱན་པདྨ་འབྱུང་གནས་
དང་ གཏེར་ཆེན་ཚེ་རིང་རྡོ་རྗེ་ལ་སོགས་པའི་ མཁས་གྲུབ་སྨྲ་བའི་དབང་ཕྱུག་རྣམས་
ཀྱི་སྤྱན་སྔར་ བསྟན་པ་སྲུང་བར་ཞལ་གྱིས་བཞེས་དོ་བཟུམ་སྦེ་ སྤྱིར་སངས་རྒྱས་ཀྱི་
བསྟན་པ་སྲུང་བའི་ཁར་ ལྷག་པར་དུ་གདོང་དཀར་ལའི་སྲུང་མ་མཐུ་རྩལ་ཅན་ཅིག་ཨིན་
པས།  ཧེ་མ་མི་ཅིག་གིས་ གནས་དེ་ཁ་ལས་དགོན་པའི་ཁྲོ་ཆེན་གཅིག་ཨརཝ་བརྐུ་
སྟེ་འབགཔ་ད་ ཨརཝ་དེ་གིས་ ལམ་ག་དེམ་ཅིག་འགྱོ་རུང་ ལྷ་ཁང་གི་འོག་ལུ་ཡོད་
པའི་མཆོད་རྟེན་དེ་སྐོར་ར་རྐྱབ་སྟེ་རང་ལུས་ཏེ་ གནམ་ལངས་སོངམ་ལས་ མི་གིས་
མཐོང་འོང་མནོ་སྟེ་ ཁྲོ་བཀོག་བཞག་སྦེ་བྱོག་འགྱོ་ནི་འབདཝ་ད་ ལགཔ་དེ་ཁྲོ་གུ་སྦྱར་
ཏེ་རྩ་ལས་སྤོག་མ་ཚུགས་པས། དེ་ལས་ ཨརཝ་དེ་གིས་ ཁོ་རའི་ལགཔ་ཁོ་རང་གིས་
བཏོག་བཞག་སྟེ་ བྱོག་སོང་ཡོདཔ་ཨིན་པས། ད་རེས་ནངས་པ་ མགོན་ཁང་ནང་ལུ་ 
མིའི་ལགཔ་ངོ་མ་སྦེ་མཇལ་ཚུགསཔ་
ཨིན། དེ་གིས་སྦེ་ གདོང་དཀར་བཙན་དེ་
བཀའ་གཉན་དྲགས་ཅིག་སྦེ་བརྩིཝ་ཨིན་
པས།  དེ་མ་ཚད་ ལྷ་ཁང་དེ་ནང་ གཏེར་
སྟོན་ཚེ་རིང་རྡོ་རྗེ་གིས་ མ་འོངས་དད་ཅན་
བསོད་ནམས་བསགས་པའི་དོན་ལུ་ ཁོ་
རའི་ཞབས་རྗེས་དངོས་སུ་རྡོའི་གུ་བཞག་
སྟེ་འདུག།

གཏེར་སྟོན་ཚེ་རིང་རྡོ་རྗེའི་ཞབས་རྗེས།

ཤར་པ་རྒེད་འོག།

༡༡ གདོང་དཀར་ལའི་མཐའ་འཁོར་གྱི་གནས།
ལྷ་ཁང་གི་འོག་ལུ་ གྲུབ་ཆུ་ཅིག་ཡོད་མི་དེ་ གནས་བདག་བྲག་གནམ་ཟེར་མི་གིས་ 
ལྷ་ཁང་དེའི་ཡོན་ཆབ་སྦེ་ཕུལཝ་ཨིན་མས།   དེ་མ་ཚད་ གཏེར་སྟོན་ཁོ་རའི་འཁྲུངས་
གཡུས་ གུ་མ་ཁའི་ཤུལ་དང་ དེའི་མཐའ་འཁོར་ལུ་ ཁོ་རང་ཆུང་ཀུ་སྦེ་བཞུགསཔ་ད་ 
ར་དང་ལུག་འཚོ་མི་འབདཝ་ལས་ ར་དང་ལུག་གི་རྐང་རྗེས་མཇལ་ནི་ཡོད་པའི་ཁར་ ར་
བསད་དེ་རའི་རྐང་ཅུང་ བྱག་གི་ནང་ལུ་བཙུགས་ཡོད་པའི་ བྱག་དོང་ལགཔ་ཤོངམ་ཅིག་
ཡང་མཇལ་ནི་ཡོདཔ་མ་ཚད་ གཏེར་སྟོན་ཁོ་རའི་ཞབས་རྗེས་ཡང་མཇལ་ནི་ཡོདཔ་
ཨིན་པས།

༡༢ གནས་ཕུ་ལམ་བདའ་སྟེ་ཡོད་པའི་གནས།
སྤ་རོ་ཤར་པ་གནས་ཕུ་ལུ་ འགྱོ་སའི་ལམ་བདའ་སྟེ་ གནས་ལེ་ཤ་ཅིག་ཡོད་པའི་ནང་
ལས་ དང་པ་རང་ ཤར་པ་བདེ་ཡངས་ཁ་ལས་ཁ་ཡར་བལྟ་སྟེ་ གནས་ཕུ་ལུ་འགྱོ་
སའི་ལམ་བདའ་འགྱོ་ཝ་ད་ བྱག་སྦོམ་ཅིག་ཡོད་མི་དེ་གི་འོག་ལུ་ མཚོ་ཅིག་ཡོད་མི་
དེ་ གནས་བདག་ཨིནམ་ལས་ འཕྲལ་འཕྲལ་སྦུལ་གནགཔོ་སྦེ་ཕྱད་དོ་ཡོདཔ་ལས་ དེ་
དང་ཕྱད་པ་ཅིན་རྐྱེན་ངན་པ་འབྱུང་དོ་ཡོད་པའི་ ཡིད་ཆེས་བསྐྱེདཔ་ཨིན་པས། བྱག་དེ་གི་
སྐེད་པར་ལམ་བཟུམ་སྦེ་ཡོད་མི་དེ་ གནས་བདག་་དེ་འགྱོ་སའི་ལམ་ཨིན་པས། དེ་མ་
ཚད་ བྱག་དེ་ཁར་གསེར་ཉ་ཕོ་མོ་མཇལ་ནི་ཡོད་པའི་ཁར་ རྟ་མཆོག་བྷ་ལ་ཧའི་ཞབས་
རྗེས་གཅིག་ཡང་མཇལ་ཚུགས་པས། དེ་ཁ་ལས་ཨ་ཙི་ཅིག་འགྱོཝ་ད་ ཕ་མའི་དྲིན་
འཇལ་ཚུགས་མི་ཚུགས་བལྟ་སའི་རྡོ་ཅིག་འདུག།  དེ་ལས་ཡར་བལྟ་འགྱོཝ་ད་ ལམ་

སྒོར་ལྟབ་ཅིག་གི་བྱག་ཅིག་གི་ནང་ན་ རྡོ་རང་བྱོན་གྱི་མཆོད་རྟེན་ཅིག་མཇལ་ནི་འདུག། 
དེ་གི་ལྟག་ལུ་ ལམ་གྱི་ཟུར་ཁར་རྒྱལ་དབང་རྗེ་གིས་ སྦུལ་མོ་ཆེ་དུམ་གསུམ་བཟོ་བའི་ 
རྡོ་སྦུལ་མོ་ཆེའི་མཇུག་ཨིན་ཟེར་ རྡོ་སྦུལ་གྱི་རྣམ་པ་སྦེ་མཇལ་ནི་ཡོད།

དེའི་ལམ་ལྟག་ལུ་ ཧེ་མ་གཡུས་ཡུ་རི་ལས་ ཚོང་པ་ཅིག་གིས་རྒྱ་དཔག་བསམ་ཁ་
ལས་ ཏམ་ཁུའི་ཚོང་འབག་འོང་མི་དང་ དོག་མའི་ཚོང་འབག་འོང་མི་གཉིས་ ས་
གནས་དེ་ཁར་ལྷོདཔ་ད་ ཕར་ལོགས་མའི་བྱག་གུ་ལས་ ཆོས་ཀྱི་སྒྲ་གོ་སྟེ་བལྟ་བར་
སོངམ་ད་ གནས་སྒོ་ཕྱེཝ་ཁ་ཐུག་རྐྱབ་སྟེ་ གནས་ཀྱི་ནང་ན་འཛུལ་ཏེ་བལྟཝ་ད་ དོག་
མ་འབག་མི་དེ་ ཆོས་ཀྱི་ལས་འཕྲོ་ལས་བརྟེན་ སྦས་ཡུལ་ལུ་ཐིམ་ཡོད་རུང་ ཏམ་
ཁུའི་དོས་འབག་མི་དེ་ ཁོ་རའི་ཁྱིམ་ནང་གི་མནོ་བསམ་གཏང་སྟེ་ གནས་ཀྱི་ཕྱི་ཁར་
ཐོནམ་ད་ ཏམ་ཁུ་དོས་དེ་ཡང་ རྡོ་ལུ་གྱུར་ཡོད་པའི་ཁར་ ཁོ་རའི་གཡུས་ཁ་ལུ་ལྷོདཔ་
ད་ ཨམ་སྲུ་ཡང་ཤི། བུ་གཞི་ཚུ་ཡང་ རྒན་རྒས་ཐལ་སོང་ནུག་ཟེར་ཨིན་པས།  གནས་
སྒོའི་བྱག་དེ་ཁར་ པ་ནེའི་ཤིང་ཟེར་མི་ཅིག་ཡང་མཇལ་ནི་འདུག།

སྦུལ་མོ་ཆེ་དུམ་གསུམ་བཟོ་བའི་ རྡོ་སྦུལ་མོ་ཆེའི་མཇུག།

ཤར་པ་རྒེད་འོག།

དེའི་ལྟག་ལུ་ རྒྱལ་དབང་རྗེའི་ཆིབས་སྒ་དང་ བཞུགས་ཁྲི་ རྡོ་རྗེ་རྩེ་དགུ་མ་རང་བྱོན་ དེ་
ལས་གསེར་ཉ་ཕོ་མོ་ཡང་མཇལ་ནི་ཡོདཔ་ཨིན་པས། དེ་ལས་རྒྱལ་དབང་རྗེ་མཆོག་ རྡོ་
མཆོད་རྟེན་དགོན་པར་བྱོན་པའི་སྐབས་ལུ་ བདུད་ཀྱི་ཆོ་འཕྲུལ་གྱིས་སྦེ་ ལམ་བསུབས་
ཏེ་ རུད་ཆད་དེ་འོངམ་ད་ བླ་མའི་ཕྱག་གིས་ ཡར་བཏེག་སྟེ་བཞག་བཞགཔ་ཨིན་ཟེར་
བའི་ ལམ་ལྟག་གི་བྱག་གུ་ཕྱག་རྗེས་གཡས་གཡོན་གྱི་ཤུལ་ཨ་ཙི་རེ་མཇལ་ནི་འདུག།

ལམ་གྱི་སྒོར་ལྟབ་ཅིག་གུ་ མཆོད་རྟེན་ཅིག་ཡོད་སར་ རྡོ་སྦུལ་མོ་ཆེ་དུམ་བཏུབ་ཡོད་
པའི་ རྡོ་ལེབ་དེ་ཁར་ གྱི་རྫམ་བཅོ་བརྒྱད་རྐྱབ་ཡོད་པའི་ཤུལ་དང་ སྟ་རེས་སྟ་ཕོག་ལྔ་
དེ་ཅིག་རྐྱབ་པའི་ཤུལ་ཡང་མཇལ་ནི་འདུག། དེ་མ་ཚད་ སྦུལ་གཟུགས་དེ་ཡང་ བཀག་
བཏང་པའི་སྦུག་ན་ལས་ རྡོ་སྦལཔ་ཅིག་ཐོན་ཡོད་མི་དེ་ དེའི་ལྟག་གི་ཞིང་གི་སྦུག་ན་
འདུག་ རྡོ་ལེབ་དེ་ཁར་ བླམ་རྒྱལ་དབང་རྗེ་མཆོག་བཞུགས་ཏེ་ བཞེས་ཐུག་བསྐོལ་
ཏེ་བཞེས་པའི་གསོལ་ཐབ་དང་ གཟར་རུ་ཚུ་མཇལ་ནི་ཡོད་སར་ ཐུགཔ་ཁ་མར་བལྟ་
སྟེ་བ་ལུད་འགྱོ་བ་ཅིན་མར་ལུ་བྱཱ་འཚོ་ནི་དང་ ཡར་བལྟ་སྟེ་ལུད་པ་ཅིན་ ཡར་ལུ་བྱཱ་འཚོ་
མི་འཚོའི་ལུང་བསྟན་གཟིགསཔ་དང་ ཐུགཔ་ཁ་མར་བལྟ་སྟེ་བ་ལུད་ཡར་སོངམ་ལས་ 

ཏམ་ཁུའི་དོས། གནས་སྒོའི་བྱག་དེ་ཁར་ཡོད་པའི་པ་ནེའི་ཤིང།

ས་གནས་དེ་ཁ་ལས་ ཁ་མར་བལྟ་སྟེ་མ་གཏོགས་ ཁ་ཡར་བལྟ་སྟེ་བྱཱ་མི་འཚོཔ་ཨིན་
པས། ད་རུང་སངས་རྒྱས་ཀྱི་བསྟན་པ་དར་ནིའི་ལུང་བསྟན་ཡོད་པ་ཅིན་ ཐུགཔ་དེ་ཡར་
བལྟ་ཤོག་ཟེར་གསུངམ་ད་ ད་རུང་ལོག་སྟེ་ཁ་ཡར་བལྟ་སྟེ་འོངམ་ཨིན་ཟེར་ རྡོ་དེ་ཁར་ 
ཆུའི་ཡུར་བ་བཟུམ་མའི་ལམ་ཅིག་ཡང་འདུག། དེའི་སྦོ་ལོགས་ཁར་ སྦུལ་གྱི་ལྕེ་ཨིན་
ཟེར་མིའི་གནས་རྡོ་གཅིག་མཇལ་ནི་འདུག།

ངག་རྒྱུན་ཅིག་ལས་འབད་བ་ཅིན་ རྡོ་ཕུ་འདི་གུ་བཞེས་ཐུག་བསྐོལ་ཏེ་ བྱཱ་འཚོ་དང་མི་
འཚོ་ སངས་རྒྱས་ཀྱི་བསྟན་པ་དར་མི་དར་ རྟེན་འབྲེལ་གྱི་བརྟག་པ་གཟིགས་མི་ བླམ་
འབྲུག་པ་ཀུན་ལེགས་ཨིན་ཟེར་བཤད་ནི་འདུག།

རྡོ་གུ་གྱི་རྫམ་བཅོ་བརྒྱད་རྐྱབ་ཡོད་པའི་ཤུལ། ཐུགཔ་སྐོལ་བཞེས་སའི་རྡོ།

ཤར་པ་རྒེད་འོག།

དེ་ལས་ཡར་འགྱོཝ་ད་ ལམ་གྱི་ལྟག་ལུ་ གཏེར་སྒྲོམ་ཅིག་ཡང་མཇལ་ནི་ཡོདཔ་མ་
ཚད་ སྦུལ་མོ་ཆེ་དུམ་བུ་སྦེ་བཏུབ་ཡོད་པའི་སྦུལ་གྱི་མགུ་ཏོ་ཅིག་ཡང་མཇལ་ནི་འདུག། 
དེའི་ལྟག་གི་བྱག་ཕུག་ནང་ལུ་ རྒྱལ་དབང་རྗེའི་བྱ་པོད་ཨིན་ཟེར་མཇལ་ནི་འདུག། དེ་
ལས་ཁ་ཡར་བལྟ་སྟེ་ དང་ཕུའི་གཞུང་ལམ་ཁར་ ཀླུ་བདུད་བཏུལ་བའི་ཀླདཔ་འོག་ལུ་
བཙུགས་ཏེ་ རྡོ་ལེབ་ཅིག་གུ་ གུ་རུ་གིས་ཕྱག་དམ་ཅིག་གནང་ཡོད་མི་དེ་མཇལ་ནི་ཡོད། 
མཇལ་མི་ཚུ་གིས་འབད་བ་ཅིན་ ཕྱག་དམ་དེ་ཕར་ཚུར་སྤོ་ཡི་རང་འགྱོཝ་སྦེ་མཇལཝ་
ཨིན་པས། དེ་ཡང་ ཕྱག་དམ་གྱི་རྩ་བ་ལས་ གོམས་ཐེངས་བདུན་དེ་ཅིག་འགྱོ་བ་ཅིན་ 
སངས་རྒྱས་ཀྱི་གོ་འཕང་ཐོབ་ཡོད་པའི་འདུ་ཤེས་བསྐྱེད་དགོཔ་ཨིན་པས། དེའི་སྦོ་
ལོགས་ཁར་ དྲང་སྲོང་གིས་གཞུ་བཀུག་མི་རྡོ་དང་ གུ་རུའི་ཞབས་རྗེས་ དེ་ལས་གུ་རུའི་
བཞུགས་ཁྲི་ རྟ་མཆོག་བྷ་ལ་ཧའི་ཞབས་རྗེས་ བྱ་ཤང་ཤང་གི་གཤོགཔ་གི་རྡོ་ཅིག་གུ་ 
བྱའི་གཤོག་སྒྲོ་ཡོད་མི་ཅིག་ཡང་མཇལ་ནི་འདུག།  དེ་མ་ཚད་ རྩེ་རི་ཕར་ཁར་ རྒྱལ་
དབང་རྗེའི་ཆིབས་ཀྱི་རྡོ་ཨིན་ཟེར་མི་ཅིག་ཡང་མཇལ་ནི་ཡོདཔ་ཨིན།

༡༣ མཆོད་རྟེན་སྒང་གི་གནས།
གནས་ཕུ་ལུ་འགྱོ་སའི་ལམ་ཁར་ཡོད་པའི་ མཆོད་རྟེན་སྒང་གི་གནས་དེ་ གཙོ་བོ་རང་ 
ལྷ་ཁང་དེ་ནང་ཡོད་པའི་མཆོད་རྟེན་འདི་ བྱིན་རླབས་ཆེཝ་ལས་འཕུར་འགྱོ་ནི་འབདཝ་
ད་ མཆོད་རྟེན་གུ་གཟེར་བརྡབ་སྟེ་བཞག་པའི་ཁར་ ཕྱིའི་མཐའ་འཁོར་ལས་ལྷ་ཁང་
བཞེངས་ཡོདཔ་ཨིན་པས། དེ་གིས་སྦེ་མཆོད་རྟེན་དེ་ བལ་ཡུལ་འཕགས་པ་ཤིང་ཀུན་
གྱི་མཆོད་རྟེན་དང་དབྱེ་བ་མེད་ལུགས་བཤདཔ་ཨིན་པས། ལྷ་ཁང་དེའི་ཕྱི་ཁར་ རྡོའི་

རྐང་དུང་རང་བྱོན་ གདོང་ཁ་ལས་དོང་གཉིས་དང་ ཁ་ལས་འཕུ་སའི་དོང་ཡོདཔ་ལས་ 
ཡ་མཚན་ཆེ་སི་སི་སྦེ་མཇལ་ནི་འདུག། དེའི་རྒྱབ་ཁར་བྱག་ཕུག་ཅིག་ཡོད་མི་དེ་ རྒྱལ་
དབང་རྗེའི་སྒྲུབ་ཕུག་ཨིནམ་ལས་ དེའི་ནང་ལུ་ ཆོས་ཀྱི་པོ་ཏི་དང་ལས་སྡིག་སྒྲིབ་ཕྱེ་
ས་ཚུ་མཇལ་ནི་ཡོདཔ་ཨིན།  ལྷ་ཁང་གི་འོག་ལུ་ མར་ཅིག་ཁར་ཁྱིམ་གྱི་ཟུར་ཁར་ རྡོ་
ལེབ་ཅིག་གུ་བྱ་ཅིག་གི་པར་དོད་རིལ་རི་སྦེ་མཇལ་ནི་ཡོད།

མཆོད་རྟེན་སྒང་གི་ལྷ་ཁང་ནང་གི་མཆོད་རྟེན་གཟུངས་གཞུག་ སངས་རྒྱས་འོད་སྲུང་
གི་རིང་བསྲེལ་ཡོད་ཟེར་སླབ་མི་འདི་ གྲུབ་ཐོབ་མགོན་པོ་རྡོ་རྗེ་གིས་ རྫོང་བྲག་ཁ་ལས་
གཏེར་ལུ་བཞེས་མི་ སངས་རྒྱས་འོད་སྲུང་གི་རིང་བསྲེལ་གསུམ་ལས་ གཅིག་གནས་
ཕུ་ལུ་འཕུར་བྱོན་ཡི་ཟེར་མི་འདི་འོང་ནི་ཨིན་པའི་ཚོད་འདུག།

མཆོད་རྟེན་སྒང་གི་ལྟག་ལས་ དང་ཕུའི་གཞུང་ལམ་ལས་ཁ་ཡར་བལྟ་འགྱོ་བའི་ རི་
དེ་ཁར་སྤྱིར་བཏང་གི་གནས་མ་འདྲཝ་ ༢༡ དེ་ཅིག་མཇལ་ནི་ཡོད་མི་ལས་ རྡོ་དམར་

རྡོའི་རྐང་དུང་རང་བྱོན།

ཤར་པ་རྒེད་འོག།

གཏོར་དང་ གནས་ཕུ་སྤྲུལ་སྐུ་ སྐུ་ཕྲེང་བཞི་པ་ ནུས་ལྡན་རྡོ་རྗེ་གིས ཤངས་ཁྲག་གིས་
སྦེ་ བྱག་གི་ལོགས་ལུ་རིགས་གསུམ་མགོན་པོའི་གཟུངས་སྔགས་ བྲིས་བྲིསཝ་ཨིན་
ཟེར་བྱིན་རླབས་ཆེ་ཏོག་ཏོ་ཡོདཔ་ལས་ དང་ཕུ་འབད་བ་ཅིན་ གཞུང་ལམ་དེ་ཁ་ལས་
འགྲོ་འགྲུལ་འབདཝ་ད་ ས་གནས་དེ་ཁར་ལྷོདཔ་ད་ རྟ་གུ་ལས་འབབ་དགོཔ་ཨིན་
པས། དེ་མ་ཚད་གསོལ་བམོ་གི་ཞབས་རྗེས་དང་ རྒྱལ་དབང་རྗེའི་ཕྱག་རྗེས་ ཆིབས་
བཏགས་སའི་རྡོ་ལུང་ཅནམ་ཚུ་མཇལ་ནི་འདུག།  

དེའི་སྦོ་ལོགས་ཁར་ གནས་ཕུ་སྤྲུལ་སྐུ་ སྐུ་ཕྲེང་བརྒྱད་པ་སངས་རྒྱས་རྡོ་རྗེ་གིས་ 
མཆོད་རྟེན་ཅིག་རྡོ་གུ་གསལ་རི་རི་སྦེ་བྲིས་གནང་སྟེ་ཡོད་མི་དེ་ཡང་ མཇལ་ཚུགས་པའི་
ཁར་ སྐུ་ཕྲེང་བརྒྱད་པའི་ཞབས་རྗེས་ དེ་ལས་ཆིབས་རྟའི་ཞབས་རྗེས་་ཨིན་ཟེར་མི་ཅིག་
ཡང་མཇལ་ནི་འདུག།

མཆོད་རྟེན་གཅིག་རྡོ་གུ་གསལ་རི་རི་སྦེ་བྲིས་ཡོདཔ།

དེའི་ཕར་ཁར་ དཔག་བསམ་ལྗོན་ཤིང་གི་ཤུལ་མཇལ་ནི་ཡོད། ལྗོན་ཤིང་དེ་ དེ་ཁའི་
མི་ཚུ་གིས་བརྡབ་ནིའི་རྩིས་རྐྱབ་ཡོད་རུང་ ཤིང་གུ་ལས་ཨོམ་ཐོན་ཏེ་བརྡབ་མ་ཚུགས་
པར་ ཤུལ་ལས་ཨམ་སྲུ་དགུའི་ཟླ་ཁྲག་དང་གོ་ཐལ་སླ་བསྲེས་ཏེ་ བཙོག་གྲིབ་བཀལ་
ཞིནམ་ལས་ ཤིང་དེ་བརྡབ་བཏང་ཡོདཔ་ཨིན་པས། ཨིན་རུང་ ཤིང་གི་ཞལ་ལག་ལྔ་
ལས་ ཆུ་མིག་རེ་ཐོན་ཏེ་ཡོད་པའི་ ཆུ་མིག་ལྔ་དེ་ཅིག་ཡང་མཇལ་ནི་ཡོད། དཔག་བསམ་
ལྗོན་ཤིང་གི་མགུ་ཏོ་དེ་ སྲོས་ནཱ་རོ་ལུ་ཡོདཔ་ལས་ དེ་ཁའི་མི་ཚུ་ཕྱུགཔོ་འགྱོ་མི་དེ་ དེ་
གིས་སྦེ་ཨིན་པའི་ཁུངས་ཚུ་ གནས་བཤད་པ་ པདྨ་རིག་འཛིན་གྱིས་བཤདཔ་ཨིན་
པས། དེ་མ་ཚད་ དེ་ལས་ཡར་བལྟ་སྟེ་འགྱོཝ་ད་ བླམ་རྒྱལ་དབང་རྗེའི་གཟིམ་ཅུང་གི་་
ཁང་ཤུལ་ཨིན་ཟེར་མི་ཅིག་ཡང་མཇལ་ནི་འདུག།

༡༤ ཡ་མཚན་ཆེ་བའི་གཏམ།
གནས་དེ་ཁར་ བྱིན་རླབས་ཆེ་བའི་བླམ་རྒྱལ་དབང་རྗེ་དང་ ཕུན་སུམ་ཚོགས་པའི་
དཔག་བསམ་ལྗོན་ཤིང་ དེ་ལས་ ནད་ལུ་ཕན་པའི་ཚ་ཆུ་གསུམ་ཡོདཔ་ལས་ མི་ཚུ་རྒྱུན་
ཆད་མེད་པར་འོང་མི་ལས་བརྟེན་ ཁྲལ་དང་འུར་ལཱ་གིས་འབད་མ་ཚུགས་པར་  བླམ་
ཡང་བདའ་བཏང་ ལྗོན་ཤིང་ཡང་བརྡབ་བཏང་ ཚ་ཆུ་ཡང་བསྟིམ་བཏངམ་ལས་ གནས་
ཕུ་གི་མི་སེར་ཚུ་སྤྱང་ཀ་འགྱོ་འགྱོཝ་ཨིན་པའི་ངག་རྒྱུན་བཤད་ནི་འདུག།

དེ་ལས་ཡར་བལྟ་ཨ་ཙི་འགྱོཝ་ད་རྒྱལ་དབང་རྗེའི་ གྲུབ་ཆུ་ཟེར་གཡས་གཡོན་གཉིས་
ཆ་ལས་རང་ ཆུ་འབབ་མི་གཅིག་འདུག་ དེ་ལས་ཡར་བལྟ་སྟེ་འགྱོཝ་ད་ བླམ་ངག་
དབང་གྲགས་པའི་གདན་ས་གནས་ཕུ་དགོན་པ་ལུ་ལྷོདཔ་ཨིན།

ཤར་པ་རྒེད་འོག།

༡༥ སྨན་ཆུ་ནང་གི་གནས།
སྨན་ཆུ་ནང་གི་གནས་དེ་ གནས་ཕུ་དགོན་པ་ལས་ སྣུམ་འཁོར་ལམ་བདའ་སྟེ་ རྐང་
ཐང་སྦེ་སྐར་མ་ ༥ དེ་ཅིག་འགྱོཝ་ད་ལྷོདཔ་ཨིན། གནས་དེ་ཁར་འགྱོཝ་ད་དང་པ་རང་ 
ལུངམ་ལྔ་དང་ སྒང་ལྔ་ཟེར་བརྒལ་དགོ་མི་དེ་ཡང་ རྨ་བྱ་ལུངམ་དང་རྨ་བྱ་སྒང་ བྱི་ལི་
ལུངམ་དང་བྱི་ལི་སྒང་ མཆོད་རྟེན་ལུངམ་དང་མཆོད་རྟེན་སྒང་ མ་ཎི་ལུངམ་དང་མ་ཎི་
སྒང་ སྨན་ཆུ་ལུངམ་དང་སྨན་ཆུ་སྒང་ཟེར་མི་ཚུ་ཨིན་པས། མ་ནི་ལུངམ་ལས་འགྱོཝ་ད་ 
བྱག་གུ་སངས་རྒྱས་རང་བྱོན་དང་ གནས་སྒོ་མཇལཝ་ཨིན་པས། དེ་མ་ཚད་ བྱག་དེ་
ཁར་ ཕ་མའི་དྲིན་ལན་འཇལ་སའི་རྡོ་དང་ ཨ་རང་བྱོན་རྡོའི་ནང་ལུ་ཡོད་པའི་བརྡ་མཚོན་
ལུ་ ཕྱི་ཁ་ལས་ཨཱ་བྲིས་ཏེ་ཡོད་མི་དེ་མཇལ་ནི་འདུག།

དེའི་ལྟག་ལུ་རང་ རྡོ་གུ་མ་ཎི་དང་བཛྲ་གུ་རུ་རང་བྱོན་མཇལ་ནི་ཡོད་པའི་ཁར་ རྡོའི་གཏེར་
སྒྲོམ་ཅིག་ཡང་མཇལ་ནི་འདུག། དེ་ཡང་ གནས་དེ་ཁར་ཡོད་པའི་ ཕྱག་སྟོང་སྤྱན་སྟོང་དེ་

སྨན་ཆུ་ནང་གི་གནས།

སྐུ་རང་བྱོན་དང་ མ་ཎི་དང་བཛྲ་
གུ་རུ་དེ་གསུང་རང་བྱོན་ མཆོད་
རྟེན་དེ་ཐུགས་རང་བྱོན་ཨིན་ཟེར་
བཤདཔ་ཨིན་པས། གནས་དེ་
འཕགས་པ་སྤྱན་རས་གཟིགས་
ཀྱི་གནས་འབདཝ་ལས་ ས་
གནས་དེ་ནང་འབུབ་གྱོག་མོ་ཚུ་
ག་ནི་ཡང་མེད་ཟེར་ ངག་རྒྱུན་ནང་བཤདཔ་ཨིན་པས།

གདན་ས་དེ་ གཙང་མཁན་ཆེན་འཇམ་དབྱངས་དཔལ་ལྡན་རྒྱ་མཚོ་གིས་ གདན་ས་
བཅགས་གནང་ཡོད་པ་ད་ དེ་ཡང་ འོག་ལུ་དཔག་བསམ་ལྗོན་ཤིང་ཡོད་པའི་ཤུལ་ཅིག་
ཡོད་མི་ལས་ ཁ་ཡར་བལྟ་སྟེ་གཟིགས་པ་ད་ རྨ་བྱ་བྲོ་གར་འཁྲབ་ཡོདཔ་གཟིགས་
ཏེ་ བལྟ་བར་བྱོནམ་ད་ བུམོ་ཅིག་ལུ་གཟིགས་ཡོད་པའི་ཤུལ་ལས་ བུམོ་དེ་ མཁའ་
འགྲོ་མའི་སྤྲུལ་པ་ཨིནམ་ལས་ བྱི་ལི་ཅིག་ལུ་སྤྲུལ་ཡར་སོངཔ་ལས་ ས་གནས་དེ་གི་
མིང་ལུ་ བྱི་ལི་སྒང་ཟེར་སླབ་ཨིན་པས། དེ་ལས་ཕར་འགྱོཝ་ད་ རྟ་མགྲིན་སྒང་ལུ་ལྷོད་
དོ་ཡོདཔ་ལས་ དེ་ཁར་རྟ་མགྲིན་གྱི་དབུ་དང་ རྟ་མཆོག་བྷ་ལ་ཧའི་ཞབས་རྗེས་ཡང་
མཇལ་ནི་འདུག། དེའི་ལྟག་ལུ་རྟ་མགྲིན་གྱི་སྐུ་ངོ་མ་སྦེ་རྡོ་གུ་མཇལ་ནི་ཡོདཔ་ཨིན། དེ་
ལས་སྨན་ཆུ་ནང་ལྷོདཔ་ད་ སྒང་ལྔ་དང་ ལུངམ་ལྔ་ཚངམ་ཨིན་པས།

སྨན་ཆུ་ནང་ལྷ་ཁང་གི་ལྟག་ལས་ ཆུ་ཅིག་ཡོད་མི་དེ་ གྲིབ་དང་ མི་གཙང་བ་ལ་སོགས་

རྡོ་གུ་མ་ཎི་དང་བཛྲ་གུ་རུ་རང་བྱོན།

ཤར་པ་རྒེད་འོག།

པའི་ནད་རིགས་ཀུན་ལུ་ཕན་པའི་སྨན་མཆོག་ཅིག་འབདཝ་ལས་ ས་གནས་དེ་གི་མིང་
ལུ་ སྨན་ཆུ་ནང་ཟེར་སླབ་ཨིན་པས། སྨན་ཆུ་ལུངམ་ནང་ལུ་ ཆུའི་སྐད་ཅིག་གོ་དོ་ཡོད་
མི་འདི་ དགེ་བའི་བཤེས་གཉེན་ཚུ་གིས་ ཆུའི་སྒྲ་སྦེ་མེན་པར་མ་ཎིའི་གདངས་སྦེ་གོཝ་
ཨིན་པས། ལྷ་ཁང་དེ་ནང་གཙོ་བོ་རང་ རྟེན་གཙོ་བོའི་སྐུ་རྒྱབ་ལུ་ བྱག་གུ་ཕྱག་སྟོང་སྤྱན་
སྟོང་རང་བྱོན་ མཇལ་ནི་ཡོད་མི་དེ་མགུ་ལུ་ རྡོའི་བླ་བྲེས་རི་མོ་ཡོད་མི་ཚུ་ཡང་མཇལ་
ཚུགསཔ་ལས་ གནས་དེ་ཡ་མཚན་ཆེ་ཏོག་ཏོ་སྦེ་འདུག།

༡༥ བོད་མོ་རི/འབུམ་རི/བེམ་རིའི་གནས།
བོད་མོ་རིའི་གནས་དེ་ གནས་ཕུ་དགོན་པ་ལས་ དུས་ཡུན་ཆུ་ཚོད་གཉིས་དང་ཕྱེད་དེ་
ཅིག་རྐང་ཐང་སྦེ་འགྱོཝ་ད་ལྷོདཔ་ཨིན་པས། གནས་དེ་ཁར་འགྱོ་སའི་ལམ་ཁག་ལེ་ཤ་
ཅིག་ཡོད་མི་དེ་ཡང་ གདོང་དཀར་ལ་ལས་འགྱོ་ས་གཅིག་དང་ རྡོ་མཆོད་རྟེན་དགོན་པ་
ལས་འགྱོ་སའི་ལམ་གཅིག་ དེ་ལས་ཐིམ་ཕུག་སྦྱིས་སྨད་ནང་ལས་སྦེ་འགྱོ་ས་གཅིག་
དང་འབདཝ་ད་ གནས་དེ་ཁར་འགྱོ་སའི་ལམ་མ་འདྲཝ་ཁག་བཞི་དེ་ཅིག་འདུག།

བོད་མོ་རིའི་ལྷ་ཁང་།

གནས་ཕུ་ལས་འགྱོ་བ་ཅིན་ སྣུམ་འཁོར་ལམ་ལས་སྐར་མ་ ༡༥ དེ་ཅིག་ཁ་ཡར་བལྟ་
སྟེ་འགྱོཝ་ད་ ཕ་མའི་དྲིན་ལན་འཇལ་ཚུགས་མི་ཚུགས་བལྟ་ནིའི་བྱག་སྦོམ་གཅིག་དང་ 
དེའི་མགུ་ལུ་གནས་ཕུ་སྤྲུལ་སྐུ་དང་པ་ ངག་དབང་གྲགས་པ་གི་བཞུགས་ཁྲིའི་རྡོ་རང་
བྱོན་ཅིག་མཇལ་ནི་ཡོདཔ་ཨིན། དེ་ལས་ཡར་ཨ་ཙི་འགྱོཝ་ད་ སྒྲུབ་ཕུག་ཅིག་མཇལ་
ནི་ཡོདཔ་མ་ཚད་ སྤྲུལ་སྐུ་ངག་དབང་གྲགས་པ་སྐུ་ངལ་གནང་སའི་རྡོ་ཅིག་མཇལ་ནི་
འདུག།  དེ་ལས་བོད་མོ་རི་ལྷ་ཁང་ནང་ལྷོད་རནམ་ད་ ཤིང་སྡོང་སྦོམ་ཅིག་གི་རྩ་བར་ 
སྔགས་སྲུང་ཨེ་ཀ་ཛཱ་ཏྲིའི་གྲུབ་ཆུ་ཨིན་ཟེར་མི་འདི་མཇལ་ནི་འདུག།  

གནས་འདི་ དང་པ་རང་ དྲུང་དབང་རིན་ཆེན་ཆོས་རྡོར་ སྨན་རི་དགོན་པ་ལུ་བཞུགསཔ་
ད་ དྲུང་དྲུང་གིས་ ངག་དབང་གྲགས་པ་ལུ་ ང་དགོན་པ་ཅིག་འཚོལ་བར་འགྱོ་ནི་ཨིན། 
ཁྱོད་རང་ནཱ་ལུ་སྡོད་ ང་མགྱོགས་པར་འཐོན་འོང་ཟེར་གསུངས་ཏེ་ དྲུང་དྲུང་གིས་ བོད་མོ་
རིན་ཆེན་ལུ་བྱོན་ཏེ་གཟིམ་ཁང་ཅིག་གནང་སྟེ་བཞུགསཔ་ད་ བླམ་ངག་དབང་གྲགས་པ་
དང་བླམ་མི་བསྐྱོད་གཉིས་ལུ་ ཁྱོད་རང་གཉིས་ཡང་ ནངས་པ་བོདམོ་རི་ལུ་ལཱ་འབད་
བར་ལྷོདཔ་སྦེ་ཤོག་ཟེར་བཀའ་གནང་སྟེ་ བླམ་གཉིས་བོདམོ་རི་ལུ་བྱོན་པའི་སྐབས་
ལུ་ དྲུང་དྲུང་རིན་པོ་ཆེ་གིས་ སྒྲུབ་ཁང་གཅིག་བསྒྲུབས་ཚར་ཡོདཔ་མ་ཚད་ གཞན་
ཡང་ སྣག་ཚང་དང་འདུ་ཁང་ལ་སོགས་པའི་བཀོད་པ་ཚུ་ཡང་མཛད་པའི་བསྒང་ཡོདཔ་
ལས་ བླམ་ངག་དབང་གྲགས་པ་གིས་ དྲུང་དྲུང་མཆོག་ སྐུ་ན་བགྲེས་ཡོདཔ་ལས་
དགོན་པ་མ་གནང་རུང་བཏུབ་ནི་མས་ཟེར་ཞུཝ་ད་ བུ་ཁྱོད་ཀྱིས་ཧ་མི་གོ་ ང་ལུ་རྟེན་
འབྲེལ་བཟང་པོ་ཅིག་ཡོདཔ་ཨིན། གདོང་དཀར་ལ་དེ་ ཚེ་རིང་རྡོ་རྗེ་ལུ་བྱིན་ཚར་ཡི། མ་
འོངས་པར་ ང་བཅས་ར་གི་ཆོས་ཀྱི་བསྟན་པ་ཁྱོད་རང་གིས་བཟུང་དགོཔ་ཨིནམ་ལས་ 

ཤར་པ་རྒེད་འོག།

དགོས་པ་སྦོམ་ཡོད་ཟེར་གསུངས་ནི་དེ་གིས་ ལཱ་ལེགས་ཤོམ་སྦེ་འབད་དེ་ ས་ཆ་འདི་
ཁར་འོད་གསལ་གྱི་བསྟན་པ་བཙུགས་པའི་ས་ལེགས་ཤོམ་ཡོདཔ་ལས་ དགོན་པ་
ཅིག་ཁྱོད་ཀྱིས་བཞེངས་དགོཔ་ཨིན་ཟེར་གསུངས་ནུག། དེ་དང་འཁྲིལ་ གནས་སྒོ་ཕྱེ་
གནང་བའི་ཤུལ་ལུ་ གནས་ཕུག་སྤྲུལ་སྐུ་ སྐུ་ཕྲེང་དང་པ་ངག་དབང་གྲགས་པ་གིས་
གདན་ས་བཟུང་གནང་ཡོདཔ་ཨིན་པས། ངག་རྒྱུན་དང་འཁྲིལཝ་ད་ ད་ལྟོ་གི་ལྷ་ཁང་
ཡོད་སར་ ངག་དབང་གྲགས་པ་སྒྲུབ་པ་གནང་སྟེ་བཞུགསཔ་ད་ ལྷ་ཁང་ནང་ལུ་མཇལ་
ནི་ཡོད་པའི་ མཁའ་འགྲོ་མའི་
བརྡ་ཡིག་འདི་ བླམ་ཁོ་རང་དང་
སློབ་མ་ ༩༥ དེ་ཅིག་གིས་ལྷག་
བལྟཝ་ད་  བརྡ་ཡིག་དེ་ནང་  རྡོ་
སྤུངས་བཞག་ ཟེར་བྲིས་ཡོདཔ་
སྦེ་མཇལ་ཡོདཔ་ཨིན་པས། 

དེ་དང་འཁྲིལ་ བླམ་གིས་གཙོས་པའི་སློབ་མ་ཚུ་གིས་ གཟའ་སྐར་རྟེན་འབྲེལ་དང་
འཁྲིལ་བའི་ཉིནམ་ལུ་ ཉི་མ་ལྷ་ཁང་གི་རྩིག་པའི་འགྱམ་བཙུགས་ཏེ་བཞག་ཡོད་མི་ལུ་ 
ཕྱི་རུ་མཁའ་འགྲོ་མ་འབུམ་གཅིག་གིས་ལྷ་ཁང་གི་རྩིགཔ་ཚུ་བརྩིགས་ཡོདཔ་ཨིན་
རུང་ ལྷ་ཁང་གི་རྩིགཔ་ཁྲུ་གང་དེ་ཅིག་མ་ཚརཝ་ལས་ དེ་ཅིག་གི་བར་ན་ བྱ་པོད་འབོ་
ཡོདཔ་ལས་ མཁའ་འགྲོམ་ཚུ་ལོག་བྱོན་སོ་ནུག། ད་རུང་ ལྷ་ཁང་དེ་བླམ་དང་ སློབ་མ་ 
༩༥ གིས་འཕྲོ་མཐུད་དེ་བཞེངས་གནང་ཡོདཔ་ཨིན་པས། 

མཁའ་འགྲོ་མའི་བརྡ་ཡིག།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ལྷ་ཁང་བཞེངས་ཚར་བའི་རབ་གནས་རྟེན་འབྲེལ་ཡང་ ཐུགས་སྲས་ཟླ་བ་དང་ ནུས་
ལྡན་རྡོ་རྗེ་ རིན་ཆེན་ཆོས་རྡོར་ གཏེར་སྟོན་ཚེ་རིང་རྡོ་རྗེ་ བླམ་ངག་དབང་གྲགས་པ་
བཅས་་ ཁོང་ལྔ་གིས་གནང་ཡོདཔ་ཨིན་པས།

ད་རེས་ལྷ་ཁང་ནང་ལུ་མཇལ་ནི་ཡོད་པའི་ རྡོ་མཆོད་རྟེན་རང་བྱོན་འདི་ བླམ་ངག་དབང་
གྲགས་པ་ལུ་ སྐུ་གསུང་ཐུགས་ཀྱི་མཎྜལ་སྦེ་ཕུལ་ཡོདཔ་ཨིན་པས། དེ་མ་ཚད་ རབ་
གནས་སྐབས་སྐོར་ར་གནང་བའི་ངག་དབང་གྲགས་པའི་ཞབས་རྗེས་དང་ མཁའ་འགྲོ་
གཙོ་མོའི་ཞབས་རྗེས་ གཞན་མཁའ་འགྲོ་མ་ཚུ་ལྷ་ཁང་སྐོར་ར་གནང་བའི་སྐབས་ཀྱི་
ཞབས་རྗེས་ཚུ་ ད་རེས་ལྷ་ཁང་ནང་ ཡ་མཚན་ཆེ་ཏོག་ཏོ་སྦེ་མཇལ་ནི་ཡོད་པའི་ཁར་ 
ཆིབས་རྟའི་ཞབས་རྗེས་དང་ རྡོ་ཉི་ཟླ་རང་བྱོན་ རྡོ་སྟ་རེ་ཚུ་མཇལ་ནི་ཡོདཔ་ཨིན་པས།  
དེ་ལས་ ངག་དབང་གྲགས་པ་དགུང་ལོ་ ༢༥ བཞེསཔ་ད་ སྤྱན་རས་གཟིགས་ཀྱི་རྡོ་
སྐུ་ཅིག་བརྐོ་དགོ་པའི་ཐུགས་བཞེད་གནང་སྟེ་ རྡོ་ལེབ་བཟུང་སྟེ་བཞུགསཔ་ད་ སྤྱན་
རས་གཟིགས་རྡོ་གུ་ལུ་རང་བཞིན་གྱིས་བྱོན་ཡོད་མི་ཚུ་མཇལ་ནི་ཡོད།

མཁའ་འགྲོ་མ་འབུམ་གྱི་ཞབས་རྗེས་ཡ་མཚན་ཅན།

ཤར་པ་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ལྷ་ཁང་གི་གདོང་ཁའི་སྤང་ནང་ལུ་ མཁའ་འགྲོ་མའི་བཞུགས་ཁྲི་དང་ རིགས་ལྔ་རང་
བྱོན་དང་ ཕྱག་རྗེས་ དེའི་གཡས་སུ་མཁའ་འགྲོ་མའི་ཞབས་རྗེས་རང་བྱོན་སྣ་ཚོགས་
མཇལ་ནི་ཡོདཔ་མ་ཚད་ ད་རུང་ཆོས་ཀྱི་པོ་ཏི་དང་ སྒྲོལ་མ་ ༢༡ རང་བྱོན་དང་ ཆིབས་
རྟའི་ཞབས་རྗེས་ཚུ་མཇལ་ནི་འདུག།

རྡོའི་མཆོད་རྟེན་རང་བྱོན། 

རྡོའི་བཞུགས་ཁྲི་དང་ ཆོས་ཀྱི་པོ་ཏི་རང་བྱོན།

རྡོའི་སྟ་རེ།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དེའི་འོག་ལུ་མཁའ་འགྲོམ་འབུམ་གྱིས་གླུའི་མཆོད་པ་ཕུལ་སའི་ རྡོ་ལེབ་ཨིན་ཟེར་མི་
ཅིག་གུ་ ཞབས་རྗེས་ལེ་ཤ་ཅིག་རང་མཇལ་ནི་འདུག། ལྷ་ཁང་སྐོར་ར་རྐྱབ་སྟེ་ཡོད་མི་
རྩིགཔ་ཚུ་ ཤུལ་ལས་ཉམས་གསོ་ཞུ་ཡོད་རུང་ བར་ན་ཧོ་ཀ་ཅིག་སྦེ་ཡོད་མི་དེ་ ནང་
ན་གི་རྩིག་པ་ཚུ་ཉམས་གསོ་ཞུ་བའི་སྐབས་ལུ་དཀྲོགས་རང་མ་དཀྲོགས་པར་བཞག་
ཡོད་པའི་རང་བཞིན་གྱི་ཤུལ་མཇལ་ཚུགསཔ་སྦེ་བཞག་ཡོདཔ་ཨིན་པས། དེའི་འོག་
ལུ་ རྡོ་རྗེ་རྩེ་དགུ་མ་རང་བྱོན་ཅིག་རྩིགཔ་གུ་མཇལ་ནི་ཡོདཔ་ཨིན།

ལྷ་ཁང་དེའི་ གདོང་ཁ་ལུ་ཡོད་པའི་ མཁའ་འགྲོ་མ་འབུམ་གྱིས་གླུའི་མཆོད་པ་ཕུལ་
ས་ལས་ མར་ཨ་ཙི་ཅིག་འགྱོཝ་ད་ བྱག་ཕུག་ཅིག་ནང་ གཏེར་བཏོན་པའི་ཤུལ་དང་ 
གཏེར་སྒྲོམ་ཅིག་མཇལ་ནི་ཡོདཔ་ཨིན། དེ་ཡང་ ངག་དབང་གྲགས་པ་གིས་གཏེར་
བཞེས་ནི་འབདཝ་ད་ མཁའ་འགྲོ་མ་ཚུ་གིས་ བླམ་གིས་དེ་ཁ་ལས་གཏེར་བཞེས་པ་
ཅིན་ བོད་མོ་རིའི་ས་ཆའི་བྱིན་རླབས་ཉམས་ནི་ཨིནམ་ལས་ མ་འོངས་པའི་སྐལ་བ་
དང་ལྡན་མི་ཚུ་གི་དོན་ལུ་ གཏེར་སྒྲོམ་ལས་གཏེར་ཁ་བདུན་དེ་ཅིག་བཞེས་ནི་དེ་བཞག་
དགོ་པའི་ལུང་བསྟན་གནང་ཡོདཔ་ཨིན་པས།

གཏེར་བཞེས་པའི་ཤུལ་གཏེར་སྒྲོམ་རང་བྱོན། མཁའ་འགྲོ་མ་འབུམ་གྱིས་གླུའི་མཆོད་པ་ཕུལ་སའི་ཐང་།

ཤར་པ་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

སྤྱིར་བཏང་གི་བོད་མོ་རི་དེ་ནང་ལུ་ སྒྲུབ་ཁང་གོང་འོག་གཉིས་དེ་ཅིག་ཡོད་པའི་ཁར་ 
སྒྲུབ་ཁང་འོག་མ་ལས་ཡར་བལྟ་སྟེ་ཡོད་མི་གནས་ཚུ་ཡང་ སྒྲུབ་ཕུག་འོག་མ་དེ་ བྲག་
ཕུག་མཱ་ར་ཏི་ཀ་གཉིས་པ་སྦེ་བརྩིཝ་ཨིན་པས། སྒྲུབ་ཕུག་འོག་མ་དེ་ཤར་ཁ་ཐུག་
ལུ་ཞལ་བསྒོར་ཏེ་ཡོད་མི་དེ་ ཕྱིའི་སྒོ་འཇའ་འོད་ཀྱིས་སྤུབས་ཏེ་ཡོད་པའི་ཁར་ དེ་ནང་ 
གནས་སྒོའི་ལྡེ་མིག་དང་ མཆོད་རྟེན་ རིགས་གསུམ་མགོན་པོའི་བཞུགས་ཁྲི་ རིགས་
གསུམ་མགོན་པོའི་སྐུ་ཚུ་ཡང་མཇལ་ནི་ཡོདཔ་ཨིན་པས། སྒྲུབ་ཁང་དེའི་གདོང་ཁར་
མཁའ་འགྲོ་སྡེ་ལྔའི་བཞུགས་ཁྲི་དང་ དེའི་མཐའ་འཁོར་ལུ་ གུ་རུ་གིས་བདུད་དམ་ལུ་
བཏགས་གནང་བའི་ཤུལ་ཅིག་ཡང་མཇལ་ནི་འདུག།

དེ་ལས་ཡར་བལྟ་སྟེ་འགྱོཝ་ད་ གནས་ཕུག་སྤྲུལ་སྐུའི་བླ་མཚོ་དང་ སྒྲུབ་ཁང་ཅིག་
མཇལ་ནི་ཡོད་པའི་ཁར་ རྡོ་མཆོད་རྟེན་རང་བྱོན་ ད་རུང་དེའི་མཐའ་འཁོར་ལུ་ སྒྲུབ་ཁང་
ལྔ་དེ་ཅིག་མཇལ་ནི་འདུག དེ་མ་ཚད་ ཚེ་རིང་མཆེད་ལྔའི་ཕོ་བྲང་དང་ དེ་ནང་ ངག་དབང་
གྲགས་པའི་སློབ་མ་ ཀུན་དགའ་རྒྱལ་མཚན་གྱི་སྒྲུབ་ཁང་ཅིག་མཇལ་ནི་འདུག། དེའི་
མཐའ་འཁོར་ལུ་ རྡོའི་སྟོན་པ་རང་བྱོན་དང་ ལཉྫའི་ཡི་གུ་ ཊི་རང་བྱོན་ཚུ་མཇལ་ནི་ཡོད་
པའི་ཁར་ ངག་དབང་གྲགས་པ་དང་ མཁའ་འགྲོ་མའི་ཞབས་རྗེས་མཇལ་ནི་འདུག།  
སྒྲུབ་ཁང་དེའི་མགུ་ལུ་ བྱ་ཁྱུང་གཤོག་པ་གདེངས་པ་ཅན་ཅིག་ཡང་མཇལ་ནི་ཡོདཔ་
ལས་ གདུག་སྦྲུལ་གྱིས་གནོད་པ་མི་འབྱུང་ཟེར་ཨིན་པས།

དེ་ལས་ཕར་འགྱོཝ་ད་ ཆུ་འཁོར་མ་ཎིའི་ཤུལ་ཅིག་དང་ མཎྜལ་ཚོམ་བུ་ཕུལ་ས་མཇལ་
ནི་འདུག། དེའི་མགུ་ལུ་ ངག་དབང་གྲགས་པའི་བཞུགས་ཁྲི་དང་ ཕུར་པའི་དཀྱིལ་

འཁོར་མཆོད་ཁྲི་དང་བཅས་པ་ཚུ་ཡང་མཇལ་ནི་ཡོད། དེའི་ཕར་ལོགས་ རྣམ་གྲོལ་རྡོ་
རྗེ་འབེབས་འཕྲུལ་འཁོར་གནང་སའི་ཁྲི་ཅིག་དང་ མཁའ་འགྲོ་མའི་སྒྲུབ་གནས་ཅིག་
ཡོད་མིའི་ནང་ལུ་ གནས་མ་འདྲཝ་ ༢༥ དེ་ཅིག་མཇལ་ནི་ཡོད། དེ་མ་ཚད་ ཀླུའི་རྒྱལ་
པོ་གིས་ཕུལ་བའི་རྡོ་ལྔ་དེ་ཅིག་དང་ ཕུར་པའི་དཀྱིལ་འཁོར་ ཕུར་པའི་སྒྲུབ་ཁང་ རྡོ་ཨ་
རང་བྱོན་ མཁའ་འགྲོ་མའི་བྷ་ག་ཚུ་མཇལ་ནི་ཡོད། དེའི་ལྟག་ལུ་ ངག་དབང་གྲགས་
པ་ ཐོད་རྒལ་སྒོམ་གནང་སའི་སྒྲུབ་ཁང་དང་ སྒོམ་པའི་ལམ་འཛོལ་བའི་མིའི་གཟུགས་ 
ས་ཕུང་ལུ་གྱུར་མི་ཅིག་མཇལ་ནི་ཡོད་མི་དེ་ ཡ་མཚན་ཆེ་ཏོག་ཏོ་ཅིག་ཨིན་པས།

ལྷ་ཁང་རྒྱབ་ཀྱི་རི་ཟུར་གསུམ་སྦེ་ཡོད་མི་དེ་ བསམ་གཏན་རྩེ་མོ་རྔ་ཡབ་གླིང་སྦེ་བརྩི་
དོ་ཡོདཔ་ལས་ སྒྲུབ་ཁང་གོང་མ་ཨིན་པའི་ཁར་ ལྷ་ཁང་ཡོད་ས་ལས་ཁ་ཡར་བལྟ་སྟེ་ 
སྒྲུབ་ཁང་གོང་མར་འགྱོཝ་ད་ དང་པ་རང་ མཁའ་འགྲོ་མ་རིགས་ལྔ་མཇལ་ནི་ཡོད་མི་
དེ་ནང་ལས་ དབུས་ཀྱི་སྒྲུབ་ཕུག་ནང་ལུ་ ནོར་བུ་ནེའུ་ལི་དང་ གུ་རུ་རིན་པོ་ཆེའི་རྡོ་རྗེ་
དང་ཞབས་རྗེས་ མཁའ་འགྲོ་མའི་བྷ་ག་དང་ཞབས་རྗེས་ཚུ་མཇལ་ནི་ཡོདཔ་ཨིན། དེ་
ལས་ལྷོའི་སྒྲུབ་ཕུག་ནང་ལུ་ རྟེན་སྒྲོམ་དང་ མཆོད་རྟེན་རང་བྱོན་ མཁའ་འགྲོ་མའི་བྷ་
ག་ ཆོས་ཀྱི་པོ་ཏི་ཚུ་མཇལ་ནི་ཡོད།

ཤར་པ་རྒེད་འོག།



གནས་ཡིག་ཀུན་ཕན་ལམ་སྟོན།

དེ་ལས་ ཕར་ཁ་ཐུག་ལུ་ བོད་མོ་རི་ ལྷ་ཁང་བཞེངས་པའིི་སྐབས་སུ་ རྡོ་བཏོན་ས་ཨིན་
ཟེར་ བྱག་ཅིག་མཇལ་ནི་ཡོད་པའི་ཁར་ དེ་ཁར་ རྡོ་ཐོན་སའི་ས་ཁོངས་སྦོམ་ཅིག་མེད་
རུང་ ད་རེས་ནངས་པ་སྨོན་ལམ་བཏབ་པ་ཅིན་ རྡོ་ཚུ་བཏོན་བཞག་དོ་ཡོདཔ་སྦེ་ དེ་ཁའི་
གནས་བཤད་པ་ སློབ་དཔོན་པདྨ་རིག་འཛིན་གྱིས་བཤདཔ་ཨིན་པས།

མཁའ་འགྲོའི་སྒྲུབ་ཕུག་ལས་ཡར་འགྱོཝ་ད་ གནས་ཕུ་སྤྲུལ་སྐུ་སྐུ་ཕྲེང་བཞི་པ་ ནུས་
ལྡན་རྡོ་རྗེའི་ཞབས་རྗེས་གཡས་གཡོན་གཉིས་ཆ་རང་མཇལ་ཚུགས་པའི་ཁར་ གསོལ་
བམོ་མ་སྨད་གཉིས་ཀྱི་ཞབས་རྗེས་དང་ གླང་གི་ཞབས་རྗེས་ཚུ་ཡང་མཇལ་ནི་ཡོདཔ་
ཨིན། སྒྲུབ་ཕུག་དེ་གུ་ རྒྱལ་པོ་ཀུན་ཏུ་བཟང་པོའི་བཞུགས་ཁྲི་ཅིག་ཡང་མཇལ་ཚུགས་
པའི་ཁར་ དེ་གི་ལྟག་ལུ་རང་ ནད་རིགས་འཇོམས་པའི་རྡོ་ཅིག་ཡང་མཇལ་ནི་ཡོད་མི་ལུ་ 
གཡས་གཡོན་དུ་ཚེའི་དངོས་གྲུབ་ཞུ་ས་ཅིག་ཡང་མཇལ་ནི་འདུག།

བསམ་གཏན་རྩེ་མོ།

དེ་མ་ཚད་ གནས་ཕུ་སྤྲུལ་སྐུ་ སྐུ་ཕྲེང་བཞི་པའི་འབེབས་འཕྲུལ་འཁོར་གནང་སའི་
འབོལ་གདན་དང་ ངག་དབང་གྲགས་པ་གསང་ཆབ་གནང་བའི་རྡོ་རྗེ་རང་བྱོན་དང་ 
མཁའ་འགྲོ་མའི་བྷ་ག་ མཁའ་འགྲོ་མའི་ཞབས་རྗེས་ མཁའ་འགྲོ་མའི་བརྡ་ཡིག་ཚུ་
རང་བྱོན་སྦེ་མཇལ་ནི་ཡོད།  དེ་ལས་ཡར་འགྱོཝ་ད་ སྒོན་ཐེམ་ ༡༣ རིམ་པ་སྒྲིག་སྟེ་
ཡོད་མི་དེ་ཡང་ རྐངམ་རེ་རེ་སྦེ་སྤོ་སྟེ་འགྱོ་དགོཔ་དེ་ཡང་ བཅུ་གསུམ་རྡོ་རྗེ་འཛིན་པའི་
ས་སྦེ་ཆ་བཞགཔ་ཨིན་པས། དེ་མ་ཚད་གུ་རུའི་བཞུགས་ཁྲི་ཅིག་ཡང་མཇལ་ནི་འདུག།

དེ་ལས་ བླམ་ནུས་ལྡན་རྡོ་རྗེའི་སྒྲུབ་ཕུག་མཇལ་ནི་ཡོད་མི་ནང་ལུ་ ཞི་ཁྲོའི་ལྷ་ཚོགས་
མཇལ་ནི་ཡོད་པའི་ཁར་ སྒྲོལ་མ་ ༢༡ དང་ བསྟན་འགྱུར་བརྩེགས་བཞག་གནང་ཡོད་
མི་ཡང་མཇལ་ཚུགསཔ་སྦེ་འདུག། དེའི་མཐའ་འཁོར་ལུ་ ལས་སྡིག་སྒྲིབ་ཕྱེ་ས་དང་ 
དུར་ཁྲོད་བསིལ་བ་ཚལ་ཟེར་ མེ་འཕུ་སའི་དོང་གསུམ་དང་བཅསཔ་སྦེ་མཇལ་ནི་འདུག་ 
དེ་གུ་ལུ་བཀའ་འགྱུར་ཚུ་བརྩེགས་ཏེ་རང་བྱོན་སྦེ་མཇལ་ནི་འདུག། 

གནས་ཆེན་བོད་མོ་རིའི་ སྒྲུབ་ཕུག་འོག་མ་འདི་སྤྲུལ་སྐུའི་ཞིང་ཁམས་དང་ ལྷ་ཁང་
ལོངས་སྐུའི་ཞིང་ཁམས་ དེ་ལས་ སྒྲུབ་ཕུག་གོང་མ་ བསམ་གཏན་རྩེ་མོ་འདི་ ཆོས་
སྐུའི་ཞིང་ཁམས་སྦེ་བརྩིཝ་ཨིན་པས། དེ་ཡང་ ངག་དབང་གྲགས་པ་མཆོག་ སྒྲུབ་
ཕུག་དེ་ནང་ སྒྲུབ་པ་གནང་སྟེ་ སྐུ་ངལ་བ་སངས་ནིའི་དོན་ལུ་ ཕྱིའི་སྤང་ཅིག་ཡོད་མི་དེ་
ཁར་ ཁམས་སངས་བྱོནམ་ད་ ཡར་གནམ་ཁར་གཟིགས་པའི་སྐབས་ གུ་རུ་དང་ཞལ་
མཇལཝ་ལས་ མན་ངག་ཚུ་སྒྲུབ་སྟེ་ཟླཝ་གསུམ་དེ་ཅིག་སྒྲུབ་པ་གནང་ཡོད་ཟེར་ཨིན་
པས།  ད་རུང་ལོག་སྟེ་དེ་ཁར་བྱོན་སྦེ་ ཡར་གནམ་ཁར་བལྟཝ་ད་སྤྱན་རས་གཟིགས་

ཤར་པ་རྒེད་འོག།

མཇལཝ་ལས་ སྒྲུབ་པ་ཟླ་ངོ་གསུམ་དང་། ད་རུང་ལོག་སྟེ་སྤང་དེ་ནང་བྱོན་ཏེ་གནམ་
ཁར་བལྟཝ་ད་ ཕྱག་ན་རྡོ་རྗེ་དང་མཇལ་ཡོདཔ་ལས་ སྒྲུབ་པ་ཟླ་ངོ་གསུམ་ མཇུག་རང་
སྤང་དེ་ནང་ ཆོས་སྐུ་ཀུན་ཏུ་བཟང་པོ་མཇལ་ཏེ་སྒོམ་ཟླ་ངོ་གསུམ་གནང་ཡོདཔ་ལས་ 
ས་གནས་དེ་ལུ་ མིང་ཡང་དགའ་ལྡན་མཇལ་ས་ཟེར་ཞུཝ་ཨིན་པས། དེ་ཁ་ལས་ཨ་
ཙི་མར་འགྱོཝ་ད་ ངག་དབང་
གྲགས་པའི་བཞུགས་ཁྲི་དང་ 
འོག་ཕྱོགས་ཀླུའི་མགོ་མཇལ་ནི་
ཡོདཔ་ཨིན་པས། སྒྲུབ་ཁང་དེའི་
གདོང་ཁ་ལུ་ ཆོས་ཀྱི་པོ་ཏི་དང་ 
མཁའ་འགྲོ ་མའི་ཞབས་རྗེས་
ཅིག་ཡང་མཇལ་ནི་འདུག།

ངག་དབང་གྲགས་པ་མཆོག་ སྒྲུབ་ཕུག་དེ་ནང་ལས་རང་ རྒྱལ་བ་རིགས་ལྔའི་ཞིང་
ཁམས་ནང་ བྱོན་ཡོད་པའི་ཁར་ གཏེར་སྟོན་པདྨ་གླིང་པ་མཆོག་དངོས་སུ་སྦེ་བྱོན་ཏེ་ 
ཟངས་མདོག་དཔལ་རི་ལུ་གདན་འདྲེན་ཞུ་ཡོདཔ་ཨིན་པས། དེ་བསྒང་ཞིང་ཁམས་ནང་
ལུ་ གྲུབ་ཆེན་བརྒྱད་དང་ རྗེ་འབངས་༢༥ གིས་ གསུངས་མི་ཆོས་ཚུ་ཡིག་ཐོག་ལུ་
མ་བཀོད་རུང་ གུ་རུ་རིན་པོ་ཆེ་གིས་གསུངས་མི་ཚུ་རྐྱངམ་གཅིག་ ཡིག་ཐོག་བྲིས་ཏེ་
ཉམས་སུ་ལེན་གནང་ཡོདཔ་ཨིན་པས།

སྒྲུབ་ཁང་དེའི་རྒྱབ་ལུ་ ཉི་ཟླ་གུ་ཆོས་གོས་བརྡལ་བཞག་གནང་མི་དང་ དགེ་སློང་

ཆོས་ཀྱི་པོ་ཏི་དང་མཁའ་འགྲོ་མའི་ཞབས་རྗེས།

འབུམ་གཅིག་གིས་ཕྱག་དཔེ་རྡོ་རང་བྱོན་ མཁའ་འགྲོ་མ་འབུམ་གཅིག་བཞུགས་པའི་
ཁྲི་དང་ རྒྱན་ཆས་ ཞབས་རྗེས་ཚུ་མཇལ་ནི་ཡོདཔ་ཨིན། དེ་ལས་རྡོ་ཕུ་སྦོམ་ཅིག་ཡོད་
མི་དེ་ནང་ རྟའི་ཞབས་རྗེས་དང་ ཆིབས་སྒ་ཆ་ཚང་ ཕྱག་བསིལ་སའི་གཞོང་པ་ མཁའ་
འགྲོ་མའི་བརླ་ཤ་དང་བྷ་ག་རང་བྱོན་ འཇམ་དབྱངས་རལ་གྲི་ ངག་དབང་གྲགས་པའི་
རྡོ་རྗེ་དང་བཞུགས་ཁྲི་ཚུ་མཇལ་ནི་ཡོད་པའི་ཁར་ དེའི་འོག་ལུ་རང་ལས་སྡིག་སྒྲིབ་ཕྱེ་
ས་དང་ ཕར་ལོགས་ལུ་ནོར་བུ་སྡིངས་ཟེར་ མཚོ་ཅིག་མཇལ་ནི་ཡོད་མི་དེ་་ངག་དབང་
གྲགས་པ་སྒྲུབ་པ་གནང་སྟེ་བཞུགསཔ་ད་ བོད་ལས་མར་བུ་མོ་ལོ་ ༡༥ ལང་མི་ཅིག་
གིས་ རིན་པོ་ཆེ་སྣ་ཚོགས་ཀྱི་འབུལ་བ་ཕུལཝ་ད་ ཀླུ་གིས་སྦེ་མཚོ་ནང་ཞུ་འབག་
ཡོདཔ་ཨིན་པས། དེ་གིས་སྦེ་ ཀླུ་དང་མཚོ་ཡོདཔ་ལས་ དུས་རྒྱུན་དུ་ སྨན་མོ་དང་ 
ཀླུ་མོ་ བཙན་ཚུ་ལུ་གསོལ་མཆོད་ཕུལ་བ་ཅིན་ སྒྲུབ་པ་གནང་མི་ཚུ་གི་འཚོ་བ་ཚུ་ཁོང་
གིས་ཕུལ་ནིའི་ཁས་བླང་དམ་བཅའ་འབད་ཡོདཔ་སྦེ་བཤདཔ་ཨིན་པས།

མི་རབས་ཀྱི་ངག་རྒྱུན་བཤད་སྲོལ་ལུ་ གནས་དེ་ཁར་མཁའ་འགྲོ་མ་འབུམ་གཅིག་གི་
ཞབས་རྗེས་ཡོདཔ་ལས་བརྟེན་ཏེ་ འབུམ་རི་ཟེར་སླབ་སྲོལ་ཡོད་རུང་ ཡིག་ཆ་ཚུ་དང་
འཁྲིལ་བ་ཅིན་ བོད་མོ་རི་ཟེར་ཐོནམ་ཨིན་པས། དེ་ཡང་ཟུར་ཉམས་ཏེ་ ད་རེས་ནངས་པ་ 
བེམ་རི་ཟེར་འབྲི་སྲོལ་སོང་ཡོདཔ་ཨིན།

༡༦ ཤར་པ་བྱ་ཁྱུང་བྲག་གི་གནས།
གནས་དེ་ཤར་པ་འབྲུ་རྒྱས་སྡིངས་ཁའི་གཡུས་ཚན་གྱི་ ལྟག་གི་རི་ཅིག་གུ་བྱག་རང་
བྱོན་སྦེ་མཇལ་ནི་ཡོདཔ་ཨིན། གནས་དེ་ཁར་ བྱག་རང་བྱོན་གྱི་བྱ་ཁྱུང་ཅིག་མཇལ་ནི་

ཤར་པ་རྒེད་འོག།

ཡོད་པའི་ཁར་ བྱག་དེའི་སྦུག་ལུ་རང་ ཨ་ཙཱ་རའི་ཞལ་འབགཔ་ཅིག་མཇལ་ནི་ཡོད་མི་
དེ་ དེ་བསྒང་རྫོང་བྲག་ཁའི་གནས་དེ་ འགོ་དང་པ་རང་ གནས་དེ་ཁར་ཆགས་ནི་འབདཝ་
ད་་གཡུས་ཚན་གྱི་སྦོ་ལོགས་ཁར་ཕོགཔ་ལས་ རྫོང་བྲག་ཁ་ལུ་སྤོ་སྟེ་ཆགས་ཆགསཔ་
ཨིན་ཟེར་ ངག་རྒྱུན་བཤདཔ་ཨིན་པས། བྱག་དེའི་མགུ་ལུ་ ཁྱུང་བདུད་ལྷ་གསོལ་
འབད་སའི་ཐང་ཅིག་ཡོད་པའི་ཁར་ བྱག་དེ་ཁར་རྡོ་རྗེ་ཕག་མོ་དང་ གུ་རུ་གཙོ་འཁོར་
གསུམ་གྱིས་ གཙོས་པའི་ལྷ་ཚོགས་ལེ་ཤ་ཅིག་རང་མཇལ་ནི་ཡོདཔ་ཨིན། དེ་མ་ཚད་ 
བྱག་གུ་ཕུར་པ་རང་བྱོན་ཡང་མཇལ་ནི་ཡོདཔ་ཨིན། 

རྡོ་བྱ་ཁྱུང་བྲག་ཟེར་སླབ་དགོ་མི་དེ་ཡང་ བྱག་གི་བཟོ་རྣམ་དེ་ བྱ་ཁྱུང་གི་དབྱིབས་དང་
འདྲཝ་སྦེ་ཡོདཔ་ལས་བརྟེན་ཏེ་ བྱ་ཁྱུང་བྲག་གི་གནས་ཟེར་སླབ་དོ་ཡོདཔ་ལས་ རྡོ་
བྱ་ཁྱུང་གི་ཁ་ཐུག་ཕོག་སའི་གཡུས་དེ་གྱང་ཁོག་གི་ཤུལ་ཅིག་ལས་བརྒལ་མེད་ནི་དེ་

བྱ་ཁྱུང་བྲག་གི་གནས།

གིས་ གཡུས་སྟོང་སོཔ་ཨིན་པས།

འབྲུ་རྒྱས་སྡིངས་ཁ་ཟེར་སླབ་དགོ་མི་དེ་ཡང་ དད་པའི་ས་བོན་ནང་ལུ་ ས་ཆའི་དབྱིབས་
འདི་ཕུར་པའི་དབལ་བཟུམ་ནང་ལུ་ འབྲུའི་ལོ་ཐོག་ཚུ་ག་ར་ ས་ཕྱོགས་གཞན་དང་
ཕྱདཔ་ད་ ག་ནི་བ་དར་ཞིང་རྒྱས་ཏེ་ཡོད་པའི་ཁར་ ས་ཆའི་སྡིངས་གཤོང་གོ་ཡངས་ཏོག་
ཏོ་ཡོདཔ་ལས་ འབྲུ་རྒྱས་སྡིངས་ཁ་ཟེར་ མིང་བཏགས་ཡོདཔ་སྦེ་བཀོད་དེ་འདུག། 
ཨིན་རུང་ སླབ་སྲོལ་ཅིག་ལས་འབད་བ་ཅིན་ གཡུས་དེ་ཁའི་མིང་ལུ་ སྒྱུ་མའི་གྲོང་ཁྱེར་
ཟེར་ཡང་སླབ་སྲོལ་ཡོད་མི་དེ་ དེ་བསྒང་བླམ་འབྲུག་པ་ཀུན་ལེགས་མཆོག་གིས་ ཕྱི་
ཁའི་མགྱོནམ་འོངམ་ད་ ལྟོ་འབད་སའི་ཐབ་ཀྱི་རྩ་བ་ལུ་རང་ལྕང་ལཱ་རྐྱབ་སྟེ་ བྱཱ་འཚོ་
ཞིནམ་ལས་ རྫུ་འཕྲུལ་གྱིས་སྦེ་བཞེས་སྒོ་འབད་བྱིན་དོ་ཡོདཔ་ལས་བརྟེན་ཏེ་ ས་ཆའི་
མིང་ལུ་ སྒྱུ་མའི་གྲོང་ཁྱེར་ཟེར་སླབ་ཨིན་པས།

༡༧ བོདྷི་ཕྱེངམ་གི་ཤིང་།
བོ་དྷི་ཕྲེང་བའི་ཤིང་སྡོང་འདི་ བླ་མ་གནས་
རྙིང་པའི་གདན་ས་ཡོད་སའི་སྤོ་ཏོག་འོག་
ལུ་དང་ ཤར་པ་རྒེད་འོག་ཡིག་ཚང་གི་
ལྟག་ལུ་གད་པ་ཅིག་གུ་ཡོདཔ་ཨིན། ས་
གནས་དེ་གི་མིང་དེ་ ལྕགས་ཟམ་ཏོག་
ཁ་ཟེར་སླབ་སྲོལ་ཡོད་མི་དེ་ ཧེ་མ་དུས་
རབས་ ༡༤ པའི་ནང་ལུ་གྲུབ་ཆེན་ཐང་

བོདྷི་ཕྱེངམ་གི་ཤིང་།

ཤར་པ་རྒེད་འོག།

སྟོང་རྒྱལ་པོ་གིས་ ལྕགས་ཟམ་ཅིག་བཏགས་གནང་ཡོདཔ་ལས་ མིང་དེ་སྦེ་བཏགས་
ནུག། ཨིན་རུང་ལྕགས་ཟམ་དེ་ ཆུ་རུད་ཀྱིས་ཕྱགས་བདའ་སྟེ་མེདཔ་བཏང་ཡོདཔ་ལས་ 
ཤུལ་རང་མེདཔ་བཟོ་ཡོདཔ་ཨིན་པས། ཤིང་དེ་ གྲུབ་ཆེན་ཐང་སྟོང་རྒྱལ་པོའི་ཕྱག་
འཁར་ ས་ལུ་བཙུགས་གནང་མི་ལས་ ཕྱེངམ་ཤིང་སྐྱེ་སྐྱེཝ་ཨིནམ་སྦེ་སླབ་སྲོལ་ཅིག་
དང་ ལ་ལུ་ཅིག་གིས་འབད་བ་ཅིན་ ཧེ་མ་ཆུ་རུད་ཐོན་ཞིནམ་ལས་ ཤིང་དེ་སྐྱེས་ཡོདཔ་
ཨིན་ཟེར་ ས་གནས་དེ་ཁའི་རྒན་ཤོས་ཅིག་གིས་བཤདཔ་ཨིན་པས། 

༡༨ གནས་པོའི་ས་རྒྱ་གར་སྒོམ་རྐྱབ་སའི་གནས།
གནས་དེ་ སྤ་རོ་ཤར་པ་རྒེད་འོག་ གནས་པོའི་ས་མཆོད་བཤམས་གཡུས་ཚན་ལས་ 
ཁ་ཕར་བལྟ་སྟེ་དང་ སྤང་པའི་ས་ཨོ་རྒྱན་གུ་རུའི་ལྷ་ཁང་གི་འོག་ལས་མར་ རྒྱ་གར་

གུ་རུའི་སྒྲུབ་ཕུག།

སྒོམ་རྐྱབ་སའི་ལུངམ་ནང་ལུ་ཡོདཔ་ཨིན། ལུངམ་དེ་གི་མིང་ལུ་ རྒྱ་གར་སྒོམ་རྐྱབ་
ས་ཟེར་སླབ་མི་དེ་ཡང་ ཧེ་མ་གུ་རུ་རིན་པོ་ཆེ་མཆོག་ ས་གནས་དེ་ཁའི་བྱག་སྦོམ་ཅིག་
གི་འོག་ལུ་ཡོད་པའི་ བྱག་
ཕུག་ཅིག་ནང་སྒོམ་གནང་སྟེ་
བཞུགས་ཡོདཔ་ལས་བརྟེན་
ཏེ་ གནས་དེ་གི་མིང་ལུ་ཡང་ 
རྒྱ་གར་སྒོམ་རྐྱབ་ས་ཟེར་
སླབ་སྲོལ་དར་ཡོདཔ་ཨིན་
པས།

གནས་དེ་ནང་ གུ་རུའི་སྒྲུབ་ཕུག་མཇལ་ནི་ཡོད་པའི་ཁར་ གསེར་ཉ་ཕོ་མོ་གཉིས་མཇལ་
ནི་ཡོདཔ་ཨིན་རུང་ ཆུའི་འོག་ལུ་ཚུད་ཡོདཔ་ལས་མཇལ་མི་ཚུགས་དོ་ཡོདཔ་མ་ཚད་ 
དུང་དཀར་གཡས་འཁྱིལ་རང་བྱོན་དེ་ཡང་ ཆུའི་འོག་ལུ་མཇལ་ནི་ཡོདཔ་ཨིན་པས། དེ་
མ་ཚད་ སྒྲུབ་ཕུག་གི་ལྟག་ལུ་ སྐུ་ཁྲུས་གནང་ས་ཟེར་ རྡོའི་ཁྲུས་གཞོང་ཅིག་མཇལ་ནི་
ཡོད་པའི་ཁར་ དེ་ལས་ཁ་ཡར་བལྟ་སྟེ་ རྡོའི་བྱག་ཕུག་ཅིག་ནང་ རྔ་གཏེར་ལུ་སྦ་བཞག་
ས་ཟེར་ རྡོ་ས་ཁར་བཀོཝ་ད་ རྔའི་སྐད་གོཝ་ཨིན་པས། 

གནས་དེ་ནང་ གཡུས་དེ་ཁའི་མི་སེར་ཚུ་གིས་ དུས་བཟང་སྐབས་ལུ་ཚོགས་འཁོར་
རེ་བསྐོར་དོ་ཡོདཔ་ལས་ དེ་བསྒང་ གནམ་ཁ་ལས་བདུད་རྩིའི་ཆརཔ་ཚུ་ཡང་འབབ་དོ་
ཡོདཔ་སྦེ་སླབ་ཨིན་པས།

གུ་རུ་སྐུ་ཁྲུས་གནང་ས།

ཤར་པ་རྒེད་འོག།

༡༩ སྦྱིས་ཤིང་ལྷ་ཁང་ལྟག་གི་གནས།
སྦྱིས་ཤིང་ལྷ་ཁང་གི་ལྟག་ལུ་ཡོད་པའི་གནས་དེ་ གཏེར་སྟོན་གུ་རུ་ཆོས་དབང་གི་སྒྲུབ་
ཁང་སྦེ་བརྩིཝ་ཨིན་པས། སྒྲུབ་ཁང་དེ་ ཧེ་མ་འབད་བ་ཅིན་ ཡ་མཚན་ཆེ་ཏོག་ཏོ་སྦེ་
ཡོདཔ་ཨིན་རུང་ ད་རེས་ནངས་པ་སྣུམ་འཁོར་ལམ་སེལ་བའི་སྐབས་ལུ་ ས་གིས་
བསུབས་ཏེ་ཧིང་སངས་ས་སྦེ་མཇལ་མི་ཚུགས་པས། གནས་དེ་གུ་རུ་ཆོས་དབང་
གི་ སྒྲུབ་ཁང་ཟེར་སླབ་དགོ་མི་དེ་ཡང་ ཧེ་མ་བླམ་མཆོག་གཡུས་མཎྜལ་ཟེར་སར་
བཞུགས་པའི་སྐབས་ལུ་ བྱག་དེ་ནང་སྒོམ་གནང་སྟེ་བཞུགས་ཡོདཔ་ཨིན་པས། བླམ་
སྒོམ་གནང་སྟེ་བཞུགསཔ་ད་ གཡུས་དེ་ཁའི་མི་ཚུ་གིས་ བླམ་ལུ་གཟར་ཆུ་ཅིག་བཏོན་
གནང་དགོཔ་སྦེ་ཞུཝ་ད་ བླམ་གིས་ ཆུ་སྦོམ་ཤོས་ག་དེམ་ཅིག་དགོ་ནི་སྨོ་ཟེར་གསུངམ་
ད་ མི་ཚུ་གིས་ ཆུ་སྦོམ་དུང་དུང་སྦེ་བཏོན་པ་ཅིན་མི་ཆུ་གིས་འབག་འགྱོ་འོང་། ཤར་ཤར་
འབདན་རྣཝ་འཚེར་ནི་མས་ རྫིང་ཆུ་ཅིག་ཞུ་གེ་ཟེར་ཞུཝ་ད་ བླམ་གིས་ དེ་འབདན་ང་

གཏེར་སྟོན་གུ་རུ་ཆོས་དབང་གི་སྒྲུབ་ཁང་།

གིས་ཆུ་བཏོན་གེ་ བྱག་ཕུག་དེ་ནང་མི་ག་ཡང་མ་བཏང་སྨེ་ཟེར་གསུངས་ཏེ་ བླམ་གིས་ 
བྱག་གི་སྐེད་པ་ལས་ཆུ་བཏོན་ཏེ་བཞུགསཔ་ཅིག་གི་བར་ན་ ཨམ་ཅིག་གིས་ སྒྲུབ་
ཕུག་ནང་ལུ་ བླམ་ལས་མོ་ཅིག་བཏབ་ནི་སྦེ་འགྱོཝ་ད་ བླམ་ན་བཟའ་མེདཔ་ཁ་ཐུག་
རྐྱབ་སྟེ་ཞལ་སྐྱེམས་ཏེ་ བླ་མ་གིས་ སྦྱིས་ཤིང་བླམ་ལུ་གཟར་ཆུ་མེད། །སྦྱིས་མི་ནང་ལུ་
མི་རྒྱུད་མེད། །ཟེར་གསུངསམ་ལས་ ད་རེས་ནངས་པ་བྱག་དེ་ཁའི་ གཟར་ཆུ་ཡང་ཆད་
དེ་ཡོད་པའི་ཁར་ སྦྱིས་མི་ལུ་ཡང་ མི་རབས་ཆད་དེ་གྱང་ཁོག་སྦེ་ལུས་ཡོདཔ་ལས་ བླ་
མའི་བཀའ་ལས་འགལཝ་ལས་བརྟེན་ཏེ་ཨིན་ཟེར་ དེ་ཁའི་རྒན་ཤོས་གནག་པ་གིས་
བཤདཔ་ཨིན་པས།

དེ་མ་ཚད་ སྒྲུབ་ཕུག་དེ་གི་ལྟག་ལུ་ བྱག་ན་སྒང་ཁར་ཟེར་སར་ གུ་རུའི་གསོལ་བམོ་གི་
ཞབས་རྗེས་དང་ དེ་ལས་གཞན་ཞབས་རྗེས་ལེ་ཤ་ཅིག་རང་མཇལ་ཚུགསཔ་ཨིན་པས།

ཤར་པ་རྒེད་འོག།

རྡོ་དཀར་རྒེད་འོག

སྤ་རོ་རྫོང་ཁག་རྡོ་དཀར་རྒེད་འོག་གི་མིང་ལུ་ རྡོ་དཀར་ཟེར་སླབ་སྲོལ་ཡོད་མི་དེ་ ས་
གནས་དེ་ཁ་ལས་རྡོ་དཀརཔོ་་མང་ཤོས་ཅིག་ཐོན་དོ་ཡོདཔ་ལས་བརྟེན་ཏེ་ རྡོ་དཀར་
ཟེར་སླབ་ཨིན་མས། ཨིན་རུང་ རྒེད་འོག་དེ་ནང་གི་གཡུས་ཚན་ ལྟེང་ཆེན་ཁ་ཟེར་ས་
ལུ་ མགརཝ་གི་་ལཱ་འབད་མིའི་ལོ་རྒྱུས་དང་འཁྲིལ་བ་ཅིན་ རྡོ་མགར་ཟེར་ཡང་སླབ་
ཨིན་པས། 

༡ རྟ་མཆོག་སྒང་གི་གནས།
རྒེད་འོག་དེ་གི་འོག་ལུ་ཡོད་པའི་ རྟ་མཆོག་ལྷ་ཁང་འདི་ ཆུ་འཛོམས་ལས་སྤ་རོ་ལུ་
འགྱོ་སའི་ལམ་བདའ་སྟེ་ ཀི་ལོ་མི་ཀྲར་གཉིས་དེ་ཅིག་གི་ས་ཁར་ སྤ་ཆུ་གི་ཕ་ཀི་
ལོགས་ལུ་ ག་ནི་བ་ཉམས་དགའ་བའི་སྤོ་ཏོག་ཅིག་གུ་ཆགས་ཏེ་ཡོདཔ་ཨིན། 

གྲུབ་ཐོབ་ཀྱི་གདན་ས་རྟ་མཆོག་སྒང་།

གནས་འདི་ རྡོ་དཀར་རྒེད་འོག་ལུ་ གུ་རུ་རིན་པོ་ཆེ་གིས་བྱིན་གྱིས་བརླབས་གནང་བའི་ 
གནས་ཆེན་ཁག་མ་འདྲཝ་ལེ་ཤ་ཅིག་ཡོད་པའི་ནང་ལས་གཅིག་འདི་ རྟ་མཆོག་སྒང་
གི་གནས་འདི་ཨིན། ལྷ་ཁང་ཆགས་ས་འདི་ ཀླུ་ས་བདག་གིས་དབང་བའི་ས་གནས་
ཅིག་འབདཝ་ལས་ ལྷ་ཁང་གི་རྒྱབ་རི་ཀླུ་བདུད་ཀྱི་ཁ་གནོན་ལུ་ ཁྱུང་སྡེ་ལྔའི་རི་རང་
བྱོན་ལུ་ རྒྱབ་གཏད་དེ་ཡོད་པའི་ཁར་ རི་དེ་གི་གཡས་ཁ་ཐུག་ལུ་རྟ་མགྲིན་གྱི་གནས་
དང་ གཡོན་དུ་རྡོ་རྗེ་ཕག་མོའི་གནས་ཟེར་ རྟ་ཕག་ཡབ་ཡུམ་གྱི་གནས་ཡོདཔ་ཨིན། 
ལྷ་ཁང་གི་ཐད་འཕྲང་སྟེ་ གྲུབ་ཐོབ་ཀྱིས་ལྕགས་བརྡུངས་སའི་ལྕགས་གཅུས་ཐང་ཟེར་
ཡོད་པའི་ བྲག་གི་རྩ་བར་དུས་རབས་ ༡༤ པའི་སྤྱི་ལོ་ ༡༣༧༣ ལུ་གྲུབ་ཆེན་ཐང་
སྟོང་རྒྱལ་པོ་མཆོག་གིས་ ལྷ་ཁང་ཐོག་ཚད་དགུ་འབད་མི་ཅིག་བཞེངས་གནང་ཡོད་
རུང་ དུས་རབས་་༡༧ པའི་ནང་ ལྕགས་ཟམ་པའི་ཆོས་བརྒྱུད་གཟུང་མི་ཚུ་ཡང་ བླམ་
ཁག་ལྔའི་གྲངས་སུ་ཚུདཔ་ལས་ རྫོང་དཔོན་ཨའུ་ཚེ་རིང་གིས་ མེ་སྤར་བཏང་ནུག། 
ཤུལ་ལས་རྒྱལ་སྲས་བསྟན་འཛིན་རབ་རྒྱས་ཀྱིས་ ཨའུ་ཚེ་རིང་ལུ་ བཤགས་སྦྱང་ལུ་

ཁྱུང་སྡེ་ལྔའི་རི། གཟའི་ཕོ་བྲང་།

ལོག་སྟེ་བཞེངས་བཅུག་སྟེ་ སྤ་རོ་བར་སྐོར་ཚོ་དྲུག་གི་མི་སེར་སྤྱི་རུབ་སྦེ་ བཞེངས་
ཡོདཔ་ཨིན་པས། དེ་བསྒང་རྒྱལ་སྲས་བསྟན་འཛིན་རབ་རྒྱས་ཀྱི་སྐབས་ལུ་ སྤྲུལ་སྐུ་
རྫིང་གིས་བཞེངས་ཡོད་པའི་ནང་རྟེན་བྱིན་ཅན་ཚུ་མཇལ་ནི་ཡོད་པའི་ཁར་ གྲུབ་ཐོབ་ཐང་
སྟོང་རྒྱལ་པོ་གིས་ རྒྱལ་ཁབ་འདི་ནང་ལུ་ལྕགས་ཟམ་བཏགས་ཡོད་པའི་ ལྕགས་ཐག་
ཚུ་ཡང་མཇལ་ནི་ཡོདཔ་ཨིན།

ལྷ་ཁང་དེ་གི་གདོང་ཁར་ རྡོ་ཕུ་ཅིག་གུ་ཁྲག་བཀང་སྟེ་ཡོད་མི་རྡོ་ཅིག་མཇལ་ནི་ཡོད་
མི་དེ་ གདོང་དཀར་ལའི་སྤྲུལ་སྐུ་གཏམ་ཞིང་ཆོས་རྗེ་ བླམ་འཇམ་དཔལ་བློ་གྲོས་ཀྱི་
སྐབས་ལུ་ ལྷ་ཁང་ཉམས་གསོ་ཞུ་ཚརཝ་ད་ བཟོ་བོ་དེ་ལྷ་ཁང་ཐོག་ཁ་ལས་ གཟའ་
གིས་འཐུ་བཀོག་བཏངམ་ད་ མགུ་ཏོ་རྡོ་གུ་རེག་པའི་ཤུལ་ཨིན་ཟེར་སླབ་ཨིན་པས།

གཟའི་ཕོ་བྲང་།

རྡོ་གུ་ཁྲག་རེག་པའི་ཤུལ། གྲུབ་ཐོབ་ཀྱིས་ཀླུ་བཏུལ་བའི་རྡོ།

གྲུབ་ཐོབ་ཀྱི་གསོལ་ཐབ།

རྡོ་དཀར་རྒེད་འོག།

ལྷ་ཁང་དེའི་ རྒྱབ་ཁར་ཡོད་པའི་རྡོ་ག་ར་ ཀླུ་རྡོ་ཙང་ཙ་ཨིནམ་ལས་ གྲུབ་ཐོབ་ཀྱིས་
ཀླུ་བཏུལ་བའི་རྡོ་ཨིན་ཟེར་ རྡོ་གུ་རྐང་རྗེས་བཟུམ་མའི་ཤུལ་ལེ་ཤ་ཅིག་མཇལ་ཚུགས་
པའི་ཁར་  དེའི་ལྟག་ལུ་ གྲུབ་ཐོབ་ཀྱི་གསོལ་ཐབ་རྡོ་ རྫམ་བཀལ་ས་དང་་ཐབ་ཤིང་
བཙུགས་སའི་དོང་ཡོད་པའི་ གསོལ་ཐབ་ཅིག་ཡང་མཇལ་ནི་འདུག། དེ་གི་ལྟག་ལུ་
མཁའ་འགྲོའི་གསང་ཕུག་ཟེར་ གྲུབ་ཐོབ་ཀྱི་སྲས་བདེ་བ་བཟང་པོའི་སྒྲུབ་ཕུག་དང་ 
དེའི་སྲས་ཐུགས་རྗེ་བཟང་པོ་ གུ་རུ་དང་རྡོ་རྗེ་ཕག་མོའི་ཞལ་དངོས་སུ་མཇལ་བའི་སྒྲུབ་
ཁང་ཅིག་ཨིན་པའི་ཁར་ དེ་འོག་ལུ་ ད་རེས་ནངས་པ་ གཟའི་གནས་ཁང་སྦེ་ བྱག་གི་
སྐེད་པར་མཇལ་ཚུགསཔ་ཨིན།

དེའི་འོག་གི་ ལམ་ཟུར་ལས་
ཁ་ཡར་བལྟ་སྟེ་ སྐར་མ་ ༣༠ 
དེ་ཅིག་གི་ས་ཁར་རྟ་ཕག་ཡབ་
ཡུམ་གྱི་གནས་ལས་ རྟ་མགྲིན་
གནས་དེ་བཙོག་གྲིབ་ཀྱིས་སྦེ་ 
གནས་དེ་ཉམས་སོང་རུང་ རྡོ་རྗེ་
ཕག་མོའི་གནས་འདི་ ད་རེས་
ནངས་པ་ བྱག་ཕུག་གཉིས་ཁ་འཐབ་དོ་བཟུམ་ནང་ལུ་ ཡ་མཚན་ཆེ་ཏོག་ཏོ་སྦེ་ རྡོ་རྗེ་
ཕག་མོ་རང་བྱོན་ ཕགཔ་གི་རྣམ་པ་སྦེ་མཇལ་ནི་ཡོད། དབུ་དེ་གནས་སྐོརཔ་ཚུ་གིས་
བཏོག་སྟེ་ཞུ་འབག་ཡོད་རུང་ སྐུ་གཟུགས་འདི་རང་བྱོན་སྦེ་མཇལ་ནི་ཡོད་པའི་ཁར་ 
བྱག་དེ་ཁར་ དུང་དཀར་རང་བྱོན་དང་ བྷ་ག་རང་བྱོན་ཚུ་མཇལ་ཚུགས་པའི་ བྱག་ཕུག་

རྡོ་རྗེ་ཕག་མོའི་གནས།

དེ་ནང་ཕག་པའི་རྐང་རྗེས་ཚུ་དངོས་སུ་སྦེ་མཇལ་ཚུགས་དོ་ཡོདཔ་སྦེ་ གནས་བཤད་པ་
གིས་བཤདཔ་ཨིན་པས། 

ལྷ་ཁང་གི་གཡོན་ཁ་ཐུག་ལུ་ རི་སྦོམ་ཅིག་ཡོད་མི་དེ་ཁར་ རྡོ་རྗེ་ཕག་མོའི་བྷ་ག་རང་
བྱོན་ཨིན་ཟེར་མི་ཅིག་བྱག་གི་སྐེད་པར་མཇལ་ནི་ཡོད། ལྷ་ཁང་འོག་གི་ཐང་དེ་ནང་ 

རྡོ་རྗེ་ཕག་མོརང་བྱོན།

བྷ་ག་རང་བྱོན།

རྡོ་དུང་དཀར་རང་བྱོན།

རྡོ་དཀར་རྒེད་འོག།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

གྲུབ་ཐོབ་རིན་པོ་ཆེ་མཆོག་ འཕུར་རྡོ་དགོན་པ་ལས་མར་ འཕུར་ཏེ་བྱོན་པའི་ཐང་ཨིན་
ཟེརབཤདཔ་ཨིན་པས། ཐང་དེ་ནང་རྟ་མཆོག་བྷ་ལ་ཧ་བཏགས་བཞག་སའི་རྡོ་དོང་
ཡོདཔ་ལེ་ཤ་ཅིག་མཇལ་ནི་ཡོད་པའི་ཁར་ གྲུབ་ཐོབ་ཀྱིས་ཀླུ་བཏུལ་བའི་རྡོ་ཨིན་ཟེར་རྡོ་
གས་འགྲམ་ཕོག་ཕོགཔ་བཟུམ་ཡང་མཇལ་ནི་འདུག། དེ་མ་ཚད་ ཐང་དེ་ནང་གི་མཆོད་
རྟེན་དེ་ གྲུབ་ཐོབ་ཀྱི་རྟ་མཆོག་བྷ་ལ་ཧའི་ཞབས་རྗེས་གཟུངས་གཞུག་གཙོ་བོ་མཛད་དེ་
བཞེངས་བཞེངསམ་ཅིག་ཨིན་ཟེར་ངག་རྒྱུན་བཤདཔ་ཨིན་པས། 

ལྷ་ཁང་གི་ཤར་ཁ་ཐུག་ ཐིམ་ཕུག་འགྱོ་སའི་ དང་ཕུག་གི་གཞུང་ལམ་བདའ་སྟེ་ དུས་
ཡུན་སྐར་མ་ ༡༥ དེ་ཅིག་འགྱོ་བའི་ལམ་ལྟག་ལུ་ སྒྲོལ་མ་བྲག་ཟེར་སླབ་མི་དེ་ཡང་ 
བྱག་གི་སྐེད་པར་སྒྲོལམ་ཉེར་གཅིག་ཆ་ཚང་སྦེ་ བྱག་དེ་ཁར་འཕུར་བྱོན་ཡོདཔ་ལས་ 
མིང་དེ་སྦེ་བཏགས་ཡོད་ལུགས་བཤདཔ་ཨིན་མས། ད་རེས་ནངས་པ་བྱག་དེ་ནང་སྒྲོལ་
མའི་སྐུ་བྱོན་པའི་ཤུལ་ཅིག་ཡང་མཇལ་ནི་འདུག།

གྲུབ་ཐོབ་ཀྱི་ཆིབས་བཏགས་སའི་རྡོ་ཨ་ལུང་ཅན། རྟ་མཆོག་བྷ་ལ་ཧའི་ཞབས་རྗེས་གཟུངས་གཞུག་
ཡོད་པའི་མཆོད་རྟེན།

དེ་གི་ཕར་ཁར་ ཐིམ་ཕུག་འགྱོ་སའི་སྣུམ་འཁོར་ལམ་གྱི་འོག་ལུ་ ས་གནས་ ལྕང་
ཀ་ཚལ་ཟེར་སར་ ཙན་དན་ཤིང་
གི་འོག་ལས་ཆུ་སྦོམ་ཅིག་ཐོན་
ཡོད་མི་འདི་ ནུབ་མཚོ་སྣ་པ་ཏྲའི་
རྐངམ་ཨིན་ཟེར་བཤད་སྲོལ་ཡོད་
པའི་ཁར་ རྐངམ་གཅིག་དེ་སྤ་
རོ་ཁམས་འཕུར/ཁང་ཁུག་ལུ་
ཡོདཔ་སྦེ་བཤདཔ་ཨིན་པས།

དེ་ལས་ཕར་དུས་ཡུན་སྐར་མ་ ༡༠ དེ་ཅིག་གི་ས་ཁར་ བྱག་ཆུང་ཀུ་ཅིག་ཡོད་པའི་ དར་
འཕྱར་སྒང་གི་སྐེད་པར་ རྡོ་གུ་ཕུར་པ་རང་བྱོན་མཇལ་ནི་ཡོད་མི་དེ་ དེ་གི་ཕར་ལོགས་
ཐིམ་ཕུག་འགྱོ་སའི་གཞུང་ལམ་གྱི་ལྟག་ལུ་ སྲིན་པོའི་མགུ་ཏོ་ཅིག་ཡོད་པའི་ཁ་གནོན་
ལུ་གུ་རུ་རིན་པོ་ཆེ་གིས་ བྱིན་གྱིས་བརླབས་གནང་བའི་ཕྱག་ཤུལ་ཅིག་ཨིན་ཟེར་སླབ་
མས།

རྟ་མཆོག་བྷ་ལ་ཧའི་ཞབས་རྗེས་གཟུངས་གཞུག་
ཡོད་པའི་མཆོད་རྟེན།

ནུབ་མཚོ་སྣ་པ་ཏྲའི་མཚོ་མཇུག།

རྡོའི་ཕུར་པ་རང་བྱོན། སྲིན་པོའི་མགུ་ཏོ།

རྡོ་དཀར་རྒེད་འོག།

ལྷ་ཁང་གི་འོག་ལུ་ གྲུབ་ཐོབ་ལྕགས་ཟམ་པ་གིས་ འབྲུག་རྒྱལ་ཁབ་ནང་ལུ་ ལྕགས་
ཟམ་ ༨ བཏགས་ཡོད་མི་ལས་ གཅིག་འདི་ཨིན་མས། དེ་ཡང་ ད་ལྟོ་འདི་ཁར་ཡོད་
པའི་ཟམ་འདི་ འགྲེམས་སྟོན་གྱི་དོན་ལུ་ ལྷ་ཁང་དང་ཐག་ཉེ་སར་སྟབས་བདེཝ་
ལས་བརྟེན་ཏེ་ ཧེ་མ་བླམ་ཁོ་རང་གིས་བརྡུངས་གནང་བའི་ལྕགས་ཚུ་གིས་སྦེ་ ཟམ་
གསརཔ་བཏགས་ཡོད་མི་དེ་ཨིན། ངོ་མ་དེ་ དེའི་འོག་ལས་ རྩེ་ཕུག་འགྱོ་སའི་ཟམ་གྱི་
སྦོ་ལོགས་ཁར་ཡོདཔ་ཨིན་པས། དེ་གི་ཆུ་ཕར་ཁར་ གཟའི་བླ་མཚོ་ཟེར་ ཙན་དན་ཤིང་
གི་འོག་ལས་ཆུ་ཅིག་འཐོན་དོ་ཡོད་པའི་ཁར་ བླ་མཚོ་ངོ་མ་འདི་བྱག་གི་ནང་ན་ཡོད་པའི་
ཡིད་ཆེས་བསྐྱེད་ཡོད་མི་དེ་ གཟའི་གནས་ཁང་ཐད་ཕྲང་སྟེ་ཡོདཔ་ལས་ རང་གི་ཁ་རྗེ་
ངན་པ་ཕོག་པ་ཅིན་གཟའ་ཕོགཔ་ཨིན་ཟེར་བཤདཔ་ཨིན་པས།

དེ་ལས་ལྷ་ཁང་གི་འོག་དང་ ཟམ་པའི་བར་ན་བྱག་ཕུག་ཅིག་ཡོད་མི་དེ་ མི་ཚུ་གིས་སྦུལ་
གྱི་ཁ་ཨིན་པའི་གནས་བཤད་ལོག་པ་རྐྱབ་དོ་ཡོདཔ་ལས་ དང་ཕུ་གི་མི་ཚུ་གཞུང་ལམ་
དེ་ཁ་ལས་འགྱོཝ་ད་ ཞག་སྡོད་ས་དང་ ངལ་གསོ་སའི་བྱག་ཕུག་ཨིན་ཟེར་སླབ་མས།

གཟའི་བླ་མཚོ། གྲུབ་ཐོབ་ཀྱི་ལྕགས་ཟམ།

དེ་ལས་རྟ་མཆོག་སྒང་ལྷ་ཁང་གི་
གཞུང་ལམ་ཁ་ལས་ སྤ་རོ་ཁ་ཐུག་
ཀི་ལོ་མི་ཀྲར་གཉིས་དེ་ཅིག་འགྱོཝ་ད་
གི་ས་ཁར་ ཆུ་ཕར་ལོགས་ལུ་ བྱག་
སྦོམ་དེ་ཁར་སྦུལ་མོ་ཆེ་གི་གཟུགས་
སྦེ་ཡོད་མི་དེ་གིས་ དང་ཕུ་གཞུང་
ལམ་ཆུའི་མཐའམ་བདའ་སྟེ་ཡོད་མི་ལས་ མི་ཚུ་འགྱོཝ་ད་ གནོད་པ་བཀལཝ་ལས་ 
དེའི་ཁ་གནོན་ལུ་མཆོད་རྟེན་བྲེ་གང་དང་ ཕུལ་གང་ཟེར་མཇལ་ནི་ཡོདཔ་ཨིན་པས། 

དེ་ལས་ ཐིམ་ཕུག་འགྱོ་སའི་ལམ་ཁར་ རྟ་མཆོག་སྒང་གི་གདོང་ཁར་ གཞུང་ལམ་
གྱི་འོག་ལུ་ གྲུབ་ཆུ་ངོ་མ་མཇལ་ནི་ཡོད་རུང་ ད་རེས་ནངས་པ་ གཞུང་ལམ་ལྟག་ལས་
མར་ཆུ་ཅིག་ཐོན་ཡོད་མི་འདི་ ཡོངས་གྲགས་ལུ་ གྲུབ་ཆུ་ཨིན་པའི་ཡིད་ཆེས་བསྐྱེད་རུང་ 
སྒྲུབ་བྱེད་གསལ་ཏོག་ཏོ་ཅིག་ག་ནི་ཡང་མེདཔ་ཨིན་པས། 

དང་ཕུ་ཕར་ཚུར་འགྲོ་འགྲུལ་འབད་མི་ཚུ་ཞག་སྡོད་སའི་བྱག་ཕུག

མཆོད་རྟེན་བྲེ་གང་དང་ཕུལ་གང་།

རྡོ་དཀར་རྒེད་འོག།

༢ རྩེ་ཕུ་གཡུས་ཚན་ལུ་ཡོད་པའི་གནས།
སྤ་རོ་རྡོ་དཀར་རྒེད་འོག་ རྩེ་ཕུ་གཡུས་ཚན་འདི་ ཐིམ་ཕུག་ལས་སྤ་རོ་འགྱོ་སའི་སྣུམ་
འཁོར་ལམ་བདའ་སྟེ་འགྱོཝ་ད་ གྲུབ་ཆུ་ཡོད་མི་འདི་ཁར་མ་ལྷོདཔ་ཅིག་ཁར་ ཟམ་
ཅིག་ཡོད་མི་ལས་ཁ་ཡར་བལྟ་སྟེ་ རྡོ་རྗེ་ལུངམ་ ཡང་ན་ ཡོད་མི་ལུངམ་ཟེར་ས་ལས་
ཀི་ལོ་མི་ཀྲར ༤ དེ་ཅིག་གི་ས་ཁར་ཆགས་ཡོདཔ་ཨིན། གཡུས་ཚན་དེ་གི་རྒྱབ་ཀྱི་
རི་འདི་ གྲུབ་ཐོབ་ཐང་སྟོང་རྒྱལ་པོའི་སྲས་བདེ་བ་བཟང་པོ་སྐུ་འཁྲུངས་ཏེ་ ཡུམ་གྱིས་ 
ཨ་ལོའི་ཆ་རོགས་ནད་དེ་ རི་དེ་ཁར་སྦ་བཞག་ཡོདཔ་ལས་ ནད་བུ་ཟེར་མིང་བཏགས་
ཡོདཔ་ཨིན་པས། ད་རེས་ནངས་པ་གཡུས་ཚན་དེ་ཁའི་ མི་སེར་ཚུ་གི་འཐུང་ཆུ་དེ་ཡང་ 
དེ་ཁ་ལས་འཐུང་དོ་ཡོད་པའི་ རི་དེ་ཡ་མཚན་ཆེ་ཏོག་ཏོ་ཅིག་ཡོད་མི་དེ་ གནས་ཆེན་
གདོང་དཀར་ལའི་རི་མཇུག་མཚམས་ཅིག་ཁར་ཕོགཔ་ཨིན་པས། སྤོ་ཏོག་གུ་ བཀའ་
གདམས་མཆོད་རྟེན་ཅིག་ཡོད་མི་འདི་གི་འོག་ ཕ་དམ་པའི་ཞབས་རྗེས་གཟུངས་
གཞུག་སྦེ་ཡོད་ཟེར་ཨིན་པས། མཆོད་རྟེན་ཡོད་ས་འགྱོ་བའི་ལམ་ཁར་ རྡོའི་ལོགས་ལུ་
ཞབས་རྗེས་ཅིག་དང་ འདི་གི་སྦོ་ལོགས་ཁར་སྐུ་རྗེས་ཅིག་ཡང་ཡོད། 

༣ སྟེང་ཆེན་ཁའི་གཡུས་ཚན།
དེ་ལས་སྟེང་ཆེན་ཁའི་གཡུས་ཚན་འདི་ཁར་ ཧེ་མ་ཆུ་རྩ་ལས་མེད་པར་ གྲུབ་ཐོབ་ཐང་
སྟོང་རྒྱལ་པོ་གིས་བྱིན་གྱིས་བརླབས་ཏེ་ བ་དམརམོ་ཅིག་བཏང་མི་དེ་ ཉལ་སྡོད་ས་
ལས་ལོངས་པའི་ཤུལ་ལུ་ ཆུ་ཐོན་ཡོད་ལུགས་ཚུ་བཤདཔ་ཨིན་པས། གཡུས་ཚན་
འདི་གི་སྦུག་ལུ་རང་ ཆུའི་རྫིང་ངམ་ལྟེང་ཀ་ (ཨོམ་སྟོང་) ཅིག་ཆགསཔ་ལས་བརྟེན་ཏེ་ 

གཡུས་ཚན་གྱི་མིང་ཡང་ ལྟེང་ཆེན་ཁ་ཟེར་ཨིན་རུང་ ད་རེས་ནངས་པ་སྒྲ་ཟུར་ཉམས་ཏེ་ 
སྟེང་ཆེན་ཁ་ཟེར་བྲིས་སྲོལ་དར་ཡོདཔ་ཨིན་པས།

༤ དར་འཕྱར་སྒང་གུ་རུའི་གནས།
གཡུས་ཚན་དེ་གི་གཡས་་དང་ རྟ་མཆོག་སྒང་གི་གཡོན་ཁ་ཐུག་ལུ་ ཤིང་མེད་པའི་
བྱག་རོང་གི་སྐེད་པར་ དར་འཕྱར་སྒང་ཟེར་ གུ་རུ་རིན་པོ་ཆེ་གིས་བྱིན་གྱིས་བརླབས་
གནང་བའི་གནས་ བྱག་གྲུ་གསུམ་སྦེ་ཡོད་པའི་རི་དེ་ རྡོ་རྗེ་ཕག་མོའི་གནས་ཨིནམ་སྦེ་
ཡང་བཤད་སྲོལ་འདུག། གནས་དེའི་ནང་ལུ་ དཔག་བསམ་ལྗོན་ཤིང་རང་བྱོན་མཇལ་
ནི་ཡོད་མི་དེ་གི་ མགུ་དེ་བྲག་དཀར་པོའི་གནས་ནང་ཡོདཔ་ཨིན་པས། དེ་མ་ཚད་བྲག་
ཕུག་དེ་ནང་ ཧེ་མ་གཏེར་བཏོན་པའི་ཤུལ་ཧོ་ཀ་སྦོམ་ཅིག་ཡོད་པའི་ཁར་ རྡོ་ཚེ་བུམ་རང་
བྱོན་ དེ་ལས་ རྡོའི་ཨ་རིང་གོང་འོག་སྦེ་མཇལ་ནི་ཡོད་མི་དེ་ གུ་རུ་རིན་པོ་ཆེ་གིས་ རྩེ་ཕུ་
གི་གཡུས་དེ་ཁར་ བྱཱ་འཚོ་མི་འཚོའི་རྟེན་འབྲེལ་གཟིགསཔ་ད་ ཨ་རིང་བཟོ་བཞུགས་

རྩེ་ཕུ་དར་འཕྱར་སྒང་གི་གནས།

རྡོ་དཀར་རྒེད་འོག།

པའི་བར་ན་རང་ གནམ་ལངས་སོངམ་ལས་ ཨ་རིང་དེ་རྡོ་ལུ་གྱུར་ཡོདཔ་ལས་ ས་
གནས་དེ་ཁར་ བྱཱ་འཚོ་ནིའི་རྟེན་འབྲེལ་མ་བཟངམ་ལས་བརྟེན་ ད་རེས་ནངས་པ་
གཡུས་དེ་ནང་བྱཱ་མ་འཚོ་མི་དེ་ཡང་ དེ་ལས་བརྟེན་ཏེ་ཨིན་ཟེར་ གཡུས་དེ་ཁའི་གནས་
བཤདཔ་བློ་གྲོས་ཀྱིས་བཤདཔ་ཨིན་པས།

གནས་དེ་ཁར་ གཡུས་ཁའི་མི་ཚུ་གིས་ དུས་བཟང་སྐབས་ལུ་ ཚོགས་འཁོར་རེ་བསྐོར་
དོ་ཡོདཔ་ལས་ དུས་བཟང་གི་སྐབས་ལུ་ སྐལ་བ་ཡོད་མི་ཚུ་ལུ་ བྱག་དེ་ནང་ལས་
བདུད་རྩི་རེ་ཡང་འབབ་དོ་ཡོདཔ་སྦེ་བཤད་སྲོལ་འདུག།

༥ བཀྲིས་སྒོ་མང་གི་གནས།
དད་པའི་ས་བོན་དང་འཁྲིལ་བ་ཅིན་ གྲུབ་ཐོབ་ཐང་སྟོང་རྒྱལ་པོ་མཆོག་ ཞུན་འདུལ་
ཤར་རི་ཟེར་ས་ལུ་ མི་གཞན་གྱིས་འགྱོ་མ་ཚུགས་པའི་ བྱག་སྦོམ་ཅིག་གི་ལོགས་ལུ་ 
ཟླཝ་གཅིག་གི་རིང་བཞུགས་སྦེ་ལོག་བྱོནམ་ད་ བཀྲིས་སྒོ་མང་ཟེར་བའི་གནས་ ཡ་



299

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

མཚན་ཆེ་ཏོག་ཏོ་ཡོད་པའི་ རི་འདི་གི་བར་གསེང་ན་ཡོད་པའི་གནས་དེ་ བྱང་ཤམྦྷ་ལ་
དང་ཁྱད་པར་ག་ནི་ཡང་མིན་འདུག་ ཨིན་རུང་སོ་སོའི་སྐྱེ་བོ་ཚུ་ལུ་ རྫུ་འཕྲུལ་མེད་ནི་
འདི་གིས་ གནས་འདི་ཁར་འགྱོ་མི་ཚུགས། འདི་ནང་གནས་ཡོད་པའི་རྟགས་མཚན་
ལུ་ བྱག་གི་ལོགས་ལུ་ སྒོ་གཅིག་བཏོན་བཞག་ཡོད་ བལྟ་ཤིག་ཟེར་གསུངསམ་ཅིག་ 
མི་དེ་ཚུ་གིས་བལྟ་བའི་མཐོང་སྣང་ལུ་ ཧེ་མ་ག་ནི་ཡང་མེད་རུང་ བྱག་གི་སྐེད་པར་ སྒོ་
གཅིག་གསལ་ཏོག་ཏོ་སྦེ་མཇལ་ཚུགས་ནུག་ཟེར་བཀོད་དེ་འདུག། གནས་འདི་ ངག་
རྒྱུན་བཤད་སྲོལ་ལུ་ སྒྲོལ་མ་ལྕགས་ཟམ་གྱི་ཐད་ཕྲང་སྟེ་ཡོད་པའི་ རྩེ་ཕུ་གཡུས་ཚན་
གྱི་འོག་ལུ་ བྱག་སྦོམ་འདི་གི་ལོགས་ལུ་ རྡོ་ལེབ་དཀརཔོ་ཅིག་ཡོད་མི་འདི་ཨིན་ཟེར་
བཤད་སྲོལ་འདུག། རྩེ་ཕུ་འགྱོ་སའི་སྤྲིང་ཟམ་གྱི་མཐའ་མར་ རྡོ་རིང་མི་ཚད་དང་འདྲན་
འདྲ་ཡོད་པའི་གུ་ ཡི་གུ་ལེ་ཤ་བྲིས་ཏེ་ཡོད་རུང་ ད་རེས་ཐང་སྟོང་རྒྱལ་པོ་ཟེརཝ་མ་
གཏོགས་ ཡི་གུ་གཞན་ཚུ་ལྷག་མི་ཚུགས་པས།

༦ རྡོ་སྦྱིས་རྫོང་།
རྡོར་སྦྱིས་ཆོས་འཁོར་རྫོང་འདི་ རབ་བྱུང་ ༨ པའི་ནང་ལུ་བླམ་ངག་དབང་ཆོས་རྒྱལ་
གྱིས་ གདན་ས་བཅགས་གནང་ཡོདཔ་ཨིན་པས། རྫོང་འདི་ག་ནི་བ་བྱིན་རླབས་ཆེ་ཏོག་
ཏོ་ཅིག་ཨིནམ་ལས་ ཧེ་མ་གཞུང་ལས་རྫོང་དཔོན་ཅིག་རང་བསྐོས་སྲོལ་ཡོད་རུང་ ཤུལ་
ལས་ལམ་སྲོལ་ཉམས་སོངམ་ད་ ས་བཙན་ཏོག་ཏོ་ཅིག་འབདཝ་ལས་ སྤྱི་ལོ་ གཅིག་
སྟོང་དགུ་བརྒྱ་བདུན་ཅུ་དོན་གྲངས་ལས་གཞུང་གི་ཉེས་ཁྲིམས་སྦོམ་ཕོག་ཡོད་མི་ཚུ་ 
བཞག་སའི་ལྟེ་བ་ཅིག་ལུ་གྱུར་ཡོདཔ་ཨིན་པས། རྫོང་གི་མིང་འདི་ ས་གནས་ཀྱི་མིང་

རྡོ་དཀར་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དང་འཁྲིལ་ཏེ་ རྡོ་དཀར་རྫོང་ཟེར་སླབ་སྲོལ་ཅིག་དང་ ནང་རྟེན་རྗེ་བཙུན་མི་ལའི་སྐུ་དེ་
གིས་ ས་གནས་དེ་ཁ་ལས་ མཚམས་བྲག་དགོན་པར་གདན་འདྲེན་ཞུ་ནི་འབདཝ་ད་ 
རྡོགཔ་བགྲད་དེ་ཞུ་མ་ཚུགསཔ་ལས་ རྡོག་བགྲད་རྫོང་ཟེར་སླབ་སྲོལ་ཡང་འདུག།

ཨིན་རུང་ད་རེས་ནངས་པ་ གཞུང་གྲྭ་ཚང་གི་མངའ་འོག་ལུ་ སློབ་གྲྭ་ཅིག་ཡང་བཙུགས་
ཏེ་ ཆོས་ཀྱི་བསྟན་པ་འཛིན་སྐྱོང་སྤེལ་གསུམ་ཐོག་ལུ་གནས་ཏེ་ཡོདཔ་ལས་ ཉམས་པ་
སོར་ཆུད་ཐོག་ཡོདཔ་ཨིན།

རྫོང་གི་གདོང་ཕྱོགས་ལུ་ ནང་རྟེན་གཙོ་བོ་རྗེ་བཙུན་མི་ལ་རས་པ་གསུང་བྱོན་མ་
བཞུགས་ཡོད་པའི་ ལྷ་ཁང་དེ་ཧེ་མ་ས་ཡོམ་གྱིས་ཉམས་ཆག་ཤོར་ཡོད་རུང་ ད་རེས་
ནངས་པ་ཉམས་གསོ་ཞུ་སྟེ་ སྐྱབས་རྗེ་ རྗེ་མཁན་ཁྲི་རབས་བདུན་ཅུ་པ་ སྤྲུལ་སྐུ་
འཇིགས་མེད་ཆོས་གྲགས་མཆོག་གིས་ རབ་གནས་གནང་ཡོདཔ་ཨིན།

རྫོང་དེའི་འོག་ལུ་ དང་ཕུ་སྣུམ་འཁོར་གྱི་ལམ་མེད་པའི་སྐབས་ འགྲོ་འགྲུལ་འབད་སའི་
གཞུང་ལམ་ལྟེ་བ་ཅིག་ཨིན་པའི་ལམ་གྱི་ལྟག་ལུ་ ཕྱིའི་དགྲ་བྱང་ཕྱད་འོང་མི་འོང་གི་ བྱ་
ལྟ་སའི་ལྟ་རྫོང་ཅིག་བཞེངས་ཡོད་པའི་ཤུལ་ཅིག་ཡང་མཇལ་ནི་འདུག།

རྡོ་སྦྱིས་རྫོང་།



301

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

རྫོང་དེའི་གཡོན་ཁ་ཐུག་ བཀྲིས་སྒང་གཡུས་ཚན་གྱི་བར་ན་ བྱག་གཡང་ཟ་སི་སི་ཅིག་
གི་སྐེད་པར་ དུས་ཡུན་སྐར་མ་ ༡༥ གི་ས་ཁར་ བོད་ར་ལུང་ལས་ རྗེ་བཙུན་མི་ལ་རས་
པའི་གསོལ་ཆུ་སྦེ་བཏང་ཡོད་པའི་ གྲུབ་ཆུ་ཨིན་ཟེར་བྲག་གི་སྐེད་པར་མཇལ་ནི་འདུག། 

གྲུབ་ཆུ་དེ་ག་ནི་བ་བྱིན་རླབས་ཆེ་ཏོག་ཏོ་ཅིག་འབདཝ་ལས་  མི་ཚུ་ལ་ཁག་སྦེ་ རྡོ་བཙོ་
སྟེ་ཆུ་སྦངས་པ་ཅིན་ ནད་གཞི་སྐྲན་ནད་ (ཀེན་སར་)དང་ མིག་ནད་ལ་སོགས་པའི་ནད་
རིགས་ཀུན་ལུ་ཕན་པ་ཡོདཔ་སྦེ་བཤདཔ་ཨིན་པས། 

དེ་ཡང་ རྗེ་བཙུན་མི་ལ་རས་པ་གིས་ མ་འོངས་དད་ཅན་ཚུ་གི་དོན་ལུ་ཐུགས་སྨོན་གནང་
གནངམ་འབད་ནི་དེ་གིས་ཨིན་པའི་ཁར་ གྲུབ་ཆུ་དེ་ནང་ འཕྲལ་འཕྲལ་ལུག་གི་བལ་
བཟུམ་མའི་ སྤུ་ཚུ་ཡང་ཆུ་ནང་ལས་ཐོན་དོ་ཡོདཔ་སྦེ་ངག་རྒྱུན་བཤདཔ་ཨིན་པས།  ད་
རེས་ནངས་པ་ ཉིན་བསྟར་བཞིན་ དད་ཅན་གྱི་མི་སེར་ལེ་ཤ་ཅིག་མཇལ་བར་འོང་དོ་
ཡོདཔ་མ་ཚད་ རྡོ་བཙོ་སྟེ་ཆུ་སྦང་མི་ཡང་ལེ་ཤ་ཅིག་རང་འདུག།

མི་ལ་རས་པའི་གྲུབ་ཆུ་ཐོན་ས།

རྡོ་དཀར་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༧ སི་ལུང་དགོན་པའི་གནས།
སི་ལུང་དགོན་པ་དེ་ རབ་བྱུང་བདུན་པའི་ནང་ལུ་ གྲུབ་ཐོབ་ཐང་སྟོང་རྒྱལ་པོ་མཆོག་
གིས་ གདན་ས་བཅགས་གནང་ཡོདཔ་དང་ དགོན་པ་དེ་ གྲུབ་ཐོབ་ཀྱིས་བཏགས་
གནང་བའི་ རྡོ་དཀར་ལྕགས་ཟམ་གི་ལྟག་ལུ་ དང་ཕུའི་གཞུང་ལམ་ཁར་ མཆོད་རྟེན་
ཅིག་ཡོད་མི་གི་སྦོ་ལོགས་ཁར་ བཞུགས་ཁྲི་སྤང་ཁ་ཟེར་སའི་ལྟག་ལུ་ གྲུབ་ཐོབ་ཀྱིས་
གདན་ས་བཅགས་གནང་ཡོདཔ་ཨིན་པས། 

མི་ལ་རས་པའི་གྲུབ་ཆུའི་སྦོ་ལོགས་ཁར་ཡོད་པའི་གྲུབ་ཆུ། མི་ལ་རས་པའི་གྲུབ་ཆུ་ཐོན་སའི་བྱག་གི་མཐོང་སྣང་།

སི་ལུང་དགོན་པའི་ལྷ་ཁང་།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ལྷ་ཁང་དེའི་སྦོ་ལོགས་ཁར་ མཚོ་
ཆུང་ཀུ་ཅིག་ཡོད་མི་དེ་ ཧོ་ཤར་
ལ་ཁར་ཡོད་པའི་མཚོ་དེ་བདའ་
བཏང་སྟེ་ དར་དཀར་ལ་ལུ་འགྱོ་
བའི་སྐབས་ འདི་ན་ལུ་ཞག་ལུས་
སོངམ་ཨིན་པས། 

ཨིན་རུང་ དེ་གི་ནངས་པར་ སྲསམོ་དེ་ཞབས་བསྙུང་སྟེ་བྱོན་མ་ཚུགསཔ་ལས་ མཚོ་
སྨནམོ་ཡུམ་གྱིས་ མོ་རའི་གསེར་གྱི་རྒྱན་ཆ་ག་ར་ སྲསམོ་ལུ་གནང་བཞག་སྟེ་ ཡུམ་
མོ་རང་བྱོན་སོངམ་ཨིན་པས། དེ་གིས་སྦེ་ ད་རེས་ནངས་པ་ཡང་ ལོ་གསུམ་རེའི་བར་
ན་  མཚོ་སྨནམོ་བསྒོརཝ་ཨིན་ཟེར་ གསོལ་མཆོད་ཕུལ་སྲོལ་ཡོདཔ་ལས་ དེ་བསྒང་
གསོལ་མཆོད་ཕུལ་མི་དཔའ་བོ་གིས་ཡང་ མཚོ་སྨན་མོ་རང་བསྙུང་ཡོད་པའི་སྐོར་ལས་ 
འཁྲུལ་སི་སི་སྦེ་ལྷ་གསོལ་གྱི་ཚིག་ནང་སླབ་དོ་ཡོདཔ་ཨིན་པས།  

ལྷ་ཁང་དེའི་མཚན་ཡང་ གསེར་ལུང་དགོན་པ་ཟེར་སླབ་དགོ་མི་དེ་ མཚོ་སྨན་མོའི་
གསེར་གྱི་རྒྱན་ཆ་ཚུ་ག་ར་ མཚོ་སྨན་མོ་གི་སྲསམོ་ལུ་གནངམ་ལས་བརྟེན་ཏེ་ཨིན་ཟེར་ 
དེ་ཁའི་རྒན་ཤོས་སངས་རྒྱས་དབང་འདུས་ཀྱིས་བཤདཔ་ཨིན་པས།  ཨིན་རུང་ད་རེས་
ནངས་པ་སྒྲ་ཟུར་ཉམས་ཏེ་ སི་ལུང་ཟེར་སླབ་སྲོལ་ཚུད་སོང་ནུག། ལྷ་ཁང་དེ་ནང་གི་ནང་
རྟེན་ཡང་ གྲུབ་ཐོབ་ཀྱི་ཞབས་རྗེས་དང་ ལྕགས་ཐག་ཚུ་མཇལ་ནི་ཡོདཔ་ཨིན་པས།

ཧོ་ཤར་ལའི་མཚོ་སྨནམོ་གི་བུམོ་ཞག་ལུས་ས།

རྡོ་དཀར་རྒེད་འོག།

༨ སྒྲུབ་པ་དཀར་མོའི་གནས།
སྒྲུབ་པ་དཀར་མོའི་གནས་དེ་ རྡོ་དཀར་རྒེད་འོག་གི་གཡུས་རྫོང་ག་ལས་ཁ་མར་བལྟ་
སྟེ་ སྐར་མ་ ༡༠ དེ་ཅིག་འབབ་འགྱོཝ་ད་ བྱག་གི་སྐེད་པར་ཆགས་ཏེ་ཡོདཔ་ཨིན། 
གནས་དེ་ གུ་རུ་རིན་པོ་ཆེ་གིས་
བྱིན་གྱིས་བརླབས་གནང་བའི་
ཁར་ཁྱད་པར་དུ་ གྲུབ་ཐོབ་ཐང་
སྟོང་རྒྱལ་པོ་མཆོག་ སྒྲུབ་པ་
གནང་སའི་སྒྲུབ་ཕུག་གཙོ་བོ་
ཅིག་ཨིན་པས། 

གྲུབ་ཐོབ་ཐང་སྟོང་རྒྱལ་པོའི་ཕྱག་ཤུལ་ལྕགས་ཐག གྲུབ་ཆེན་ཐང་སྟོང་རྒྱལ་པོ།

སྒྲུབ་པ་དཀར་མོའི་གནས།

དེ་ཡང་ སྒྲུབ་ཕུག་དེ་ཐོག་གཉིས་སྦེ་
ཡོདཔ་ལས་ སྒྲུབ་ཕུག་དེ་ནང་འགྱོཝ་ད་ 
དང་པ་རང་ བྱག་གི་སྐེད་པར་དུང་དཀར་
རང་བྱོན་དང་ ཚེ་བུམ་རང་བྱོན་མཇལ་
ནི་ཡོད་པའི་ཁར་ དེ་གི་ལྟག་ལུ་ ཐོག་
འོག་མའི་ནང་ལུ་ གྲུབ་ཐོབ་ཀྱི་གསོལ་
ཐབ་དང་ དེའི་ཟུར་ཁ་ལུ་ མཆོད་རྟེན་
རང་བྱོན་ མཁའ་འགྲོ་མའི་ཞབས་རྗེས་
མཇལ་ནི་འདུག། 

ཐོག་གོང་མར་ འཛུལ་སྒོ་ངོ་མ་ཅིག་དང་ གསང་ལམ་གྱི་འཛུལ་སྒོ་ཟེར་ སྒོ་གཉིས་ཡོད་
པའི་ནང་ན་ལུ་ གྲུབ་ཐོབ་མཆོག་སྒྲུབ་པ་གནང་སའི་སྒྲུབ་ཕུག་མཇལཝ་ཨིན་པས། སྒོ་
དེ་ཁར་ རྡོ་གུ་གྲུབ་ཐོབ་ཐང་སྟོང་རྒྱལ་པོ་ལ་ན་མོ་ ཟེར་བའི་ཕྱག་བྲིས་མཇལ་ནི་འདུག། 
དེའི་ནང་ལུ་ བཞུགས་ཁྲི་དང་ ལྗོན་ཤིང་ལ་སོགས་པ་སྣ་ཚོགས་མཇལ་ནི་འདུག། 

དུང་དཀར་རང་བྱོན།

སྒྲུབ་པ་དཀར་མོའི་གནས་ནང་འཛུལ་སའི་གསང་སྒོ་དང་མ་སྒོ་གཉིས།

རྡོ་དཀར་རྒེད་འོག།

སྒྲུབ་ཕུག་དེ་ནང་ ཧེ་མ་མཚམས་པ་གཅིག་སྐུ་མཚམས་བཅད་དེ་བཞུགས་ཡོདཔ་
ལས་ རྐྱེན་ངན་ལས་བརྟེན་མཚམས་པ་དེ་ བྱག་དེ་ཁ་ལས་བུད་དེ་གཤགས་སོཔ་ཨིན་
པས། ད་རེས་ནངས་པ་ སྒྲུབ་ཕུག་དེ་ནང་ དེ་ཁའི་མི་སེར་ཚུ་གིས་ རྩཝ་ཐོན་ཏེ་ སྤྲེལ་ཟླ་
ཚེས་བཅུའི་སྐབས་ལུ་ ཚོགས་འཁོར་བསྐོར་དོ་ཡོདཔ་ལས་ དེའི་དོན་ལུ་འཐུང་ཆུ་དང་ 
ཐབ་ཤིང་ མཆོད་ཆས་ཚུ་ཡང་གྲ་སྒྲིག་སྦེ་ སྒྲུབ་ཁང་དེ་ནང་ལུ་བཞག་སྟེ་འདུག། 

དེ་ལས་ཁ་མར་བལྟ་སྟེ་འགྱོཝ་ད་ ལུང་གཤོང་ཅིག་གི་རྩ་བར་སྨན་ཆུ་ཅིག་ཐོན་ཏེ་ཡོདཔ་
ལས་ ས་གནས་ཀྱི་མིང་ཡང་ སྨན་ཆུ་ནང་ཟེར་སླབ་ཨིན་མས། དེའི་ལྟག་གི་བྱག་དེ་
ཁར་ ཚེ་བུམ་དང་ རྡོའི་མཆོད་རྟེན་རང་བྱོན་ཚུ་ མཇལ་ནི་འདུག། སྨན་ཆུ་དེ་གིས་ ནད་
རིགས་སྤྱིར་བཏང་ལུ་ཕན་པའི་ཁར་ ལྷག་པར་ ཁྲག་ཤུགས་ཀྱི་ནད་གཞི་ལུ་ཕན་པ་
ཡོད་ཟེར་ གནས་བཤད་པ་སངས་རྒྱས་དབང་འདུས་ཀྱིས་བཤདཔ་ཨིན་པས།

གནས་ཀྱི་སྒོ་ཁར་རྡོ་གུ་ཡོད་པའི་ཕྱག་བྲིས།

༩ སྒྲུབ་པ་དཀར་མོའི་གནས་ཀྱི་མགུ་ལུ་ཡོད་པའི་གྲུབ་ཆུ།
ཧཱ་འགྱོ་སའི་ལམ་བདའ་སྟེ་ ས་ལི་གཡུས་ཚན་ནང་མ་ལྷོད་པའི་ སྣུམ་འཁོར་ལམ་
ལྟག་ལུ་ ལུང་གཤོང་ཅིག་གི་འོག་ལས་མར་ གྲུབ་ཆུ་ཁག་གཉིས་ཐོན་ཡོད་མི་དེ་ གྲུབ་
ཐོབ་ཀྱི་གྲུབ་ཆུ་ཨིནམ་ལས་ དེ་
གིས་ རྐང་ཚིགས་ལག་ཚིགས་ན་
མི་ལུ་ཕན་པ་ཡོད་ཟེར་བཤད་པའི་
ཁར་ ལྷག་པར་དུ་ ཁྲག་ཤུགས་ཀྱི་
ནད་གཞི་ལུ་ཕན་ཟེར་ཨིན་པས། 

༡༠ རྡོ་དཀར་ཕུར་སྒྲུབ་དགོན་པ།
ཕུར་སྒྲུབ་དགོན་པ་འདི་ ཆུ་འཛོམས་ལས་ཧཱ་ལུ་འགྱོ་སའི་ལམ་ཁ་ལས་ ཟླ་བ་ཁ་སློབ་
གྲྭ་ལུ་མ་ལྷོད་པའི་ཀི་ལོ་མི་ཀྲར་༢དེ་ཅིག་གི་ས་ཁ་ལས་ ཟུར་ལམ་བདའ་སྟེ་ཀི་ལོ་མི་
ཀྲར་ ༤ དེ་ཅིག་གི་ས་ཁར་ ག་ནི་བ་ཡ་མཚན་ཆེ་ཏོག་ཏོ་སྦེ་ བྱག་ཕུར་པ་རང་བྱོན་གྱི་
རྣམ་པ་སྦེ་ཡོད་མི་ རི་མགུ་ལུ་ཆགས་ཏེ་ཡོདཔ་ཨིན། ལྷ་ཁང་འདི་ དུས་རབས་ ༡༧ 
པའི་ནང་བྱོན་མི་གཙང་མཁན་ཆེན་ འཇམ་དབྱངས་དཔལ་ལྡན་རྒྱ་མཚོའི་སློབ་མ་ཅིག་
ཨིན་མི་ གནས་ཕུ་སྤྲུལ་སྐུ་པདྨ་རྒྱ་མཚོ་གིས་གདན་ས་བཅགས་གནང་གནངམ་
ཨིན་པས། ལྷ་ཁང་གི་མཚན་ལུ་ ཕུར་སྒྲུབ་དགོན་པ་ཟེར་ཞུ་སྲོལ་ཡོད་མི་འདི་ ལྷ་
ཁང་ཆགས་སའི་རི་འདི་ ཕུར་པའི་དབྱིབས་ཀྱི་རང་གཟུགས་སྦེ་མཇལ་ནི་ཡོདཔ་ལས་ 
མཚན་དེ་སྦེ་གསོལ་གནང་ནུག།

གྲུབ་ཆུ།

རྡོ་དཀར་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ད་རེས་ནངས་པ་ སྒང་སྟེང་སྤྲུལ་སྐུ་གིས་བདག་དབང་ཐོག་ ནང་པའི་སློབ་གྲྭ་བཙུགས་
གནང་ཡོདཔ་ལས་ ནང་པའི་ཆོས་ལྷབ་སྦྱང་འབད་ས་ སྒང་སྟེང་གསང་སྔགས་ཆོས་
གླིང་གི་ཡན་ལག་གྲྭ་ཚང་ཅིག་སྦེ་གནས་ཏེ་ཡོདཔ་ཨིན། མ་གཞི་ས་གནས་འདི་ཁར་ 
གུ་རུ་རིན་པོ་ཆེ་གིས་བྱིན་གྱིས་བརླབས་གནང་བའི་ གནས་མཆོག་ཁྱད་པར་ཅན་ཅིག་
ཨིན་པའི་བརྡ་མཚོན་ལུ་ ལྷ་ཁང་དེ་གི་མཐའ་འཁོར་ལུ་ གནས་མ་འདྲཝ་ལེ་ཤ་ཅིག་
རང་མཇལ་ནི་ཡོད་པའི་ནང་ལས་ དང་པ་རང་ ལྷ་ཁང་དེ་ཁར་ལྷོད་རནམ་ད་ སྒང་ཏོ་ཅིག་
གུ་རྡོ་རྗེ་ཕག་མོ་དང་ ཕག་ཅུང་གི་རྡོ་རང་བྱོན་མཇལ་ནི་ཡོད་མི་དེ་ ཕག་ཅུང་འདི་ཕག་མོ་
ལས་ཨོམ་འཐུང་པའི་ཚུལ་སྦེ་བརྩི་མི་དེ་ཡང་ རྡོ་རྗེ་ཕག་མོའི་གནས་འབད་ནི་དེ་གིས་
ཨིནམ་སྦེ་བཤདཔ་ཨིན་པས། ངག་རྒྱུན་སླབ་སྲོལ་ཅིག་གི་ནང་ལུ་ རྡོ་དེ་ནོར་བུ་ནེའུ་
ལིའི་གཟུགས་བརྙན་སྦེ་བརྩི་དོ་ཡོདཔ་ལས་ ནེའུ་ལིའི་ཞལ་འདི་ སྤ་སྒར་ཁ་ཐུག་ལུ་
བསྒོར་ཡོདཔ་ཨིན་ཟེར་ སྐྱེས་ལོ་ ༧༤ ལང་མི་ཨཔ་རྒྱ་མཚོ་གིས་སླབ་ཨིན་པས།

རྡོ་རྗེ་ཕག་མོ་དང་ནོར་བུ་ནེའུ་ལིའི་གཟུགས་བརྙན་ རྡོ་ཨ་ཁམ་རང་བྱོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ལྷ་ཁང་ དེའི་གཡས་ཁ་ཐུག་ལུ་ སྤང་ཅིག་ཡོད་མི་དེ་ནང་ སྤྲུལ་སྐུའི་བཞུགས་ཁྲི་དང་ 
སྐུ་གདུང་མཆོད་རྟེན་མཇལ་ནི་ཡོད་མི་དེ་ སྤྲུལ་སྐུ་གིས་ དེ་བསྒང་དབང་གནང་ས་དང་ 
ཆོས་ཕྱོགས་དང་འབྲེལ་བའི་ གསུང་ཆོག་ཚུ་གནང་ས་ཨིན་པས། 

སྤང་དེ་ཁ་ལས་མར་ སྐར་མ་ ༥ དེ་ཅིག་འགྱོཝ་ད་ བྱག་གི་མགུ་ལུ་ ལྷིའུ་རང་བྱོན་དང་  
དེའི་འོག་ལུ་ ཕུར་པའི་ཁྲོ་ཞལ་རང་བྱོན་ཅིག་ བྱག་གུ་མཇལ་ནི་ཡོདཔ་མ་ཚད་ ལཉྫའི་
ཡིག་གཟུགས་ཚུ་ཡང་མཇལ་ནི་འདུག། བྱག་དེའི་ཟུར་ཁ་ལུ་ མཁའ་འགྲོ་མ་ཅིག་གི་
སྐུ་གདུང་མཆོད་རྟེན་བཞག་པའི་ ཤུལ་
ཨིན་ཟེར་བྱག་གི་སྐེད་པར་ བཞུགས་
ཁྲི་བཟུམ་ཅིག་ཡང་མཇལ་ནི་འདུག། 
དེ་མ་ཚད་ བྱག་དེའི་རྩ་བར་ཆོས་ཀྱི་
གླེགས་བམ་རང་བྱོན་ཚུ་ཡང་མཇལ་ནི་
ཡོད་མི་དེ་ འོག་ཕྱོགས་ཀླུ་ལས་གདན་

གསུང་ཆོག་གནང་སའི་ཐང་། སྤྲུལ་སྐུའི་བཞུགས་ཁྲི།

རྡོའི་ཕུར་པའི་ཁྲོ་ཞལ།

རྡོ་དཀར་རྒེད་འོག།



གནས་ཡིག་ཀུན་ཕན་ལམ་སྟོན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དྲངས་ཏེ་ལྷའི་གཡུས་ཁར་ཞུ་ནི་འབདཝ་ད་ དེ་ཁར་ལྷོདཔ་ད་གནམ་ལངས་སོཔ་ཨིན་
ཟེར་བཤདཔ་ཨིན་པས།

ད་རུང་བྱག་དེའི་འོག་ལུ་ སྒྲུབ་ཕུག་ཅིག་ཡོད་མི་དེ་ནང་ གྲུབ་ཐོབ་སྤྱིལ་དཀར་བ་གིས་ 
ཀླུའི་ཁ་གནོན་ལུ་ཀླུ་འབུམ་བརྩེགས་ཏེ་བཞག་ཡོད་མི་དེ་ མཇལ་ཚུགས་པའི་ཁར་ 
སྒྲུབ་ཕུག་དེ་ནང་ལུ་ བླམ་ཕྲིན་ལས་རྒྱ་མཚོ་གིས་ ཕུར་པའི་བསྙེན་སྒྲུབ་གནང་བའི་
སྒྲུབ་ཕུག་ཨིན་ཟེར་ སྒྲུབ་ཕུག་སྐོར་ར་རྐྱབ་སྟེ་རྩིགཔ་གིས་བསྒོར་ཏེ་འདུག།

མཁའ་འགྲོ་མ་ཅིག་གི་སྐུ་གདུང་བཞག་པའི་ཤུལ།

ཀླུ་བུམ་བརྩིགས་བཞག་པའི་བཤུལ།

རྡོའི་ལཉྫའི་ཡིགེ་རང་བྱོན།

ཕུར་པའི་བསྙེན་སྒྲུབ་གནང་སའི་སྒྲུབ་ཁང་།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ད་རུང་བྱག་དེའི་རྩ་བ་རང་ མཁའ་འགྲོ་མའི་སྒྲུབ་ཕུག་ག་ནི་བ་ཡ་མཚན་ཆེ་བའི་ནང་ལུ་ 
ཧེ་མ་ཨ་ནེམ་ཅིག་སྐུ་མཚམས་བཞུགས་པའི་མཚམས་ཁང་གི་ཤུལ་ཅིག་ཡང་མཇལ་
ནི་འདུག།  སྒྲུབ་ཕུག་གི་བྱག་དེའི་མགུ་ལུ་ གུ་རུའི་ཕྱག་མཛོད་དང་ བཞུགས་སྒྲོམ་
ཚུ་ཡང་ཡོད་པའི་ཁར་ སྒྲུབ་ཁང་གི་རྩ་བར་ མཁའ་འགྲོ་མའི་ཞབས་རྗེས་སྟོང་ཕྲག་ཡོད་
ཟེར་སླབ་ནི་འདུག།

ཕུར་པའི་ཁྲོ་ཞལ་ཡོད་པའི་བྱག་གི་གཡོན་ཁ་ཐུག་ བྱག་གཡང་ཟ་སི་སི་ལས་མར་
འབབ་སྟེ་ དུས་ཡུན་སྐར་མ་ ༥ དེ་ཅིག་འགྱོཝ་ད་ ཕུར་པའི་སྒྲུབ་ཁང་ཟེར་སྒྲུབ་ཕུག་
སྦོམ་ཅིག་ མཇལ་ནི་ཡོད་མི་དེ་ཁར་ འགྱོ་སའི་ལམ་དེ་ཡང་འདྲོགས་སི་སི་སྦེ་འདུག། 
གནས་དེ་ཚུ་ གུ་རུ་རིན་པོ་ཆེ་གིས་ བྱག་སྦོམ་ཅིག་གི་གཡས་དང་གཡོན་ལུ་ བྱིན་གྱིས་
བརླབས་གནང་ཡོདཔ་ལས་ ཡ་མཚན་ཆེ་ཏོག་ཏོ་སྦེ་མཇལ་ཚུགས་པས།

ད་རུང་ལྷ་ཁང་དེའི་གཡས་ཁ་ཐུག་ལས་ཕར་བལྟ་སྟེ་ དུས་ཡུན་སྐར་མ་ ༡༠ དེ་ཅིག་
འགྱོཝ་ད་ སྒང་ཅིག་གི་རྩ་བར་ གུ་རུའི་ཞབས་རྗེས་དང་ གུ་རུའི་གསོལ་བམོ་ གསོལ་

རྡོའི་ལཉྫའི་ཡིགེ་རང་བྱོན།

ཕུར་པའི་བསྙེན་སྒྲུབ་གནང་སའི་སྒྲུབ་ཁང་།

མཁའ་འགྲོ་མའི་སྒྲུབ་ཁང་།

རྡོ་དཀར་རྒེད་འོག།

བམོ་གི་རྒྱུ་མ་ནང་ཁྲོལ་ཆ་ཚང་མཇལ་ནི་ཡོད་པའི་ཁར་ རྡོ་སྦལཔ་དང་ སྦུལ་མོ་ཆེ་རང་
བྱོན་ཡང་མཇལ་ནི་འདུག། སྦུལ་མོ་ཆེ་གི་ཁ་འདི་ གཡུས་སྟོདཔ་ཅུ་སྒང་ཁ་ཐུག་ལུ་
ཕོགཔ་ལས་ ཕོ་མཚན་དར་མ་ཚུགས་པར་ གཡུས་དེ་ནང་ཨ་ལོ་བུམོ་ཙང་ཙ་རང་སྐྱེཝ་
ཨིན་ཟེར་བཤདཔ་ཨིན་པས། 

༡༡ སྤྱིལ་དཀར་དགོན་པའི་གནས།
སྤྱིལ་དཀར་དགོན་པ་དེ་ རྒྱལ་བ་རྒོད་ཚང་པའི་སློབ་མ་ གྲུབ་ཐོབ་སྤྱིལ་དཀར་བ་གིས་ 
དུས་རབས་ ༡༣ པའི་ནང་གདན་ས་བཅགས་གནང་ཡོདཔ་ཨིན་པས། གནས་དེ་ 
བཀྲིས་སྡིངས་ཁ་ལས་ཀི་ལོ་མི་ཀྲར ༢ དེ་ཅིག་འགྱོ་དགོ་པའི་ས་ཁར་ཡོད།

ལྷ་ཁང་དེ་གི་གདོང་ཁ་རང་ རྡོ་སྦོམ་ཅིག་ཡོད་མི་དེ་ ཀླུ་བདུད་ཀྱི་རྡོ་རང་བྱོན་ཅིག་ཨིན་

ཕུར་པའི་སྒྲུབ་ཁང་།

པའི་ཁར་ དེའི་རྒྱབ་ཁར་གྲུབ་ཆུ་ཅིག་མཇལ་ནི་ཡོད་མི་དེ་ དབང་འདུས་གནས་སྒོ་ཕྱེ་
མི་ དགེ་བཤེས་ཨ་ཤོག་གིས་ གུ་རུའི་ཕུར་པ་དང་རྡོར་དྲིལ་བསྣམས་ཏེ་བྱོནམ་ད་ རྡོ་
རྗེ་དེ་ས་ཁར་འབུད་ཡར་སོངམ་ལས་ དེ་འཚོལ་བའི་སྐབས་ལུ་ རྡོ་རྗེ་མེན་པར་གྲུབ་ཆུ་
ཅིག་ཐོན་ནི་འདི་གིས་ གུ་རུའི་གྲུབ་ཆུ་དངོས་སུ་སྦེ་བརྩིཝ་ཨིན་པས། ཨིན་རུང་ གྲུབ་
ཆུ་དེ་ཚར་གཅིག་སྐམ་སོང་རུང་ ཤུལ་དེ་ཁར་ལྷ་བསང་ཁྲུས་གསོལ་དང་ཀླུ་འབུམ་
བཙུགསཔ་ལས་ གྲུབ་ཆུ་དེ་ལོག་སྟེ་རང་བྱོན་ཡོདཔ་ཨིན་པས། ལྷ་ཁང་དེའི་ལྟག་ལུ་
རང་ གྲུབ་ཐོབ་སྤྱིལ་དཀར་བའི་སྐུ་གདུང་མཆོད་རྟེན་ཡང་མཇལ་ནི་འདུག།

༡༢ ཧོ་ཤར་ལ་བྲག་དཀར་གནས།
ཧོ་ཤར་ལའི་གནས་ཟེར་མི་དེ་ ད་རེས་ནངས་པ་བྲག་དཀར་གནས་ཟེར་ སླབ་དོ་ཡོདཔ་
ལས་ དེ་ཡང་ གཡུས་དེ་ཁའི་གནས་བདག་གི་མཚན་ལས་དྲངས་ཏེ་ དེ་སྦེ་ཞུཝ་ཨིན་
པས། གནས་དེ་ཁར་འགྱོ་སའི་ལམ་དེ་ ཁག་གཉིས་སྦེ་ཡོདཔ་ལས་ཁག་གཅིག་དེ་ 

སྤྱིལ་དཀར་དགོན་པའི་ལྷ་ཁང་། ལྷ་ཁང་གི་གདོང་ཁར་ཡོད་པའི་ཀླུ་བདུད་རང་བྱོན་གྱི་རྡོ།

རྡོ་དཀར་རྒེད་འོག།



གནས་ཡིག་ཀུན་ཕན་ལམ་སྟོན།

314

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ཆུ་འཛོམས་ལས་ཧཱ་ལུ་འགྱོ་སའི་ལམ་ཁ་ ས་གནས་མཚོ་ཁ་ལས་ ཡར་བལྟ་སྟེ་ཟུར་
ལམ་ལས་ཀི་ལོ་མི་ཀྲར་ ༡༧ དེ་ཅིག་འགྱོཝ་ད་ འབྲུག་བརྒྱུད་འཕྲིན་ཚད་འཛིན་གྱི་
ཀཝ་ཡོད་སར་ལྷོདཔ་ཨིན། འདི་ཁ་ལས་མར་བལྟ་སྟེ་ སྐར་མ་ ༡༥ དེ་ཅིག་འགྱོཝ་
ད་ ཤིང་སྡོང་སྦོམ་ཚུ་གི་ཚང་ནང་ལུ་ བྱག་ཕུག་སྦོམ་གཅིག་གི་ནང་ལུ་ཡོདཔ་ཨིན། 
གནས་ལམ་གཞན་མི་དེ་ རྡོ་དཀར་འཚོལ་སྒང་གཡུས་ཚན་ལས་ ཁ་ཡར་བལྟ་སྟེ་དུས་
ཡུན་ཆུ་ཚོད་གཉིས་དེ་ཅིག་འགྱོཝ་ད་ ལྷོདཔ་ཨིན་པས། 

གནས་དེ་ ས་དོང་ཅིག་གི་ནང་ལུ་ འཛུལ་དགོཔ་ད་ འཛུལ་སྒོ་ངོ་མ་གཅིག་དང་ གསང་
སྒོ་གཅིག་འབདཝ་ད་ སྒོ་གཉིས་སྦེ་ཡོདཔ་ཨིན། ནང་ན་ལུ་ བྱག་ཕུག་ཐོག་གསུམ་སྦེ་
ཡོདཔ་ལས་ ཐོག་དང་པའི་ནང་ལུ་འཛུལཝ་ཅིག་རང་ ཕུར་པའི་སྒྲུབ་ཁང་ཟེར་ ཕྱིའི་དྲྭ་
བ་དྲྭ་ཕྱེད་རང་བྱོན་གྱིས་བསྐོར་བའི་ རྡོ་གུ་ཕུར་པའི་དབྱིབས་རང་བྱོན་ མཇལ་ནི་ཡོད་
པའི་ཁར་ བྱག་གི་བར་ན་ལས་ཕུར་པའི་དཀྱིལ་འཁོར་གྱི་ལྷ་ཚོགས་ཚུ་མཇལཝ་ཨིན་
པས། 

གནས་ཀྱི་འཛུལ་སྒོ་གསང་སྒོ་དང་མ་སྒོ།

ཕུར་པ་རང་བྱོན།

བྱང་ཆུབ་ལྟུང་བཤགས་རང་བྱོན། 

ཐོག་ཚད་གཉིས་པའི་ནང་ལུ་ རྡོའི་ཀ་ཆེན་རང་བྱོན། ཟངས་མདོག་དཔལ་རིའི་ཞིང་
བཀོད་རང་བྱོན། རྡོའི་མཆོད་རྟེན་རང་བྱོན། བླ་བྲེས་དང་མཆོད་རྫས་དཔྱངས་བཞག་
བཞགཔ་བཟུམ་དང་ རྡོ་རང་བྱོན་གྱི་ཕུར་པ་ བྱང་ཆུབ་ལྟུང་བཤགས་ཀྱི་ལྷ་ཚུ་རིམ་པ་
བསྒྲིགས་ཏེ་ བྱག་གུ་མཇལ་ནི་འདུག།

ཕུར་པ་རང་བྱོན།

བྱང་ཆུབ་ལྟུང་བཤགས་རང་བྱོན། 

རྡོའི་ཀཝ་རང་བྱོན།

 དྲྭ་བ་དྲྭ་ཕྱེད།

ལྷ་ཚོགས་རང་བྱོན།

རྡོའི་དར་དཔྱངས།

ཐོག་ཚད་གསུམ་པའི་ནང་ལུ་ བྱག་གི་རྩ་བར་རྡོའི་མཎྜལ་རང་བྱོན། དེའི་ཟུར་ཁར་ ཚེ་
བུམ་རང་བྱོན་བྱག་གུ་གསལ་རི་རི་སྦེ་མཇལ་ནི་ཡོད་པའི་ཁར་ རྡོ་རང་བྱོན་གྱི་གཏོར་
མ། རྡོའི་རྔ་རང་བྱོན་གསུང་སྐད་ཐོན་པ། སྒྲ་སྙན་རང་བྱོན་ སྒྲ་སྙན་དེ་སྐྲོག་པའི་སྐབས་
ལུ་ གསུང་སྐད་རང་བཞིན་གྱིས་ཐོན་མི་ཚུ་མཇལ་ནི་འདུག།  དེ་མ་ཚད་ དེའི་ཟུར་ཁར་ 
མགོན་ཁང་གི་བྱག་རང་བྱོན་དེ་ཡང་ ཕོ་བྲང་གི་ཞིང་བཀོད་རང་བཞིན་རྡོའི་གཟུགས་སུ་
ཡོད་མི་ཚུ་ ཡ་མཚན་ཆེ་ཏོག་ཏོ་སྦེ་ མཇལ་ནི་ཡོད་པའི་ཁར་ གནས་དེ་རི་མཐོ་དྲགས་
ཅིག་གུ་འབདཝ་ལས་ བྱིན་རླབས་ཆེ་ཏོག་ཏོ་ཡོད་རུང་ མཇལ་བར་འོང་མི་དཀོན་སུ་
ཅིག་ཨིན་པས།    

རྡོའི་མཎྜལ་རང་བྱོན།

རྡོའི་སེམས་ཅན་གྱི་གཟུགས་བརྙན།

བྱག་གི་ནང་ལུ་ཚེ་བུམ་རང་བྱོན།

རྡོའི་མཆོད་རྟེན་རང་བྱོན།

གནས་དེ་ཁ་ལས་ སྤ་རོའི་གཡུས་་མང་ཤོས་ཅིག་རང་མཐོང་ཚུགས་པའི་ཁར་ སྤ་རོ་
ཤར་པ་ འཕུར་རྡོ་དགོན་པ་དང་ གནས་ཆེན་གདོང་དཀར་ལ་ མཚམས་བྲག་དགོན་
པ་ ཐིམ་ཕུག་དགེ་བསྙེན་ཁའི་གཡུས་ཚན་ལ་སོགས་པའི་ མཐོང་གསལ་ཆེ་ཏོག་ཏོ་
འདུག།       
        
༡༣ དབང་འདུས་གནས།
སྤ་རོ་རྫོང་ཁག་འོག་གི་ དབང་འདུས་གནས་དེ་ ནགས་རྒྱ་དང་ རྡོ་དཀར་རྒེད་འོག་
གཉིས་ཀྱི་ས་མཚམས་ལུ་ཆགས་ཏེ་ཡོདཔ་ཨིན། གནས་ཡིག་ལས།   གནས་
བྲག་ཕུག་དབང་འདུས་གནས་ཕྱོགས་ན། །དཔལ་འཁོར་ལོ་སྡོམ་པའི་ཞིང་ཁམས་
ཡོད། །བཀའ་བརྒྱུད་བླ་མ་རྣམས་དང་ཡི་དམ་ལྷ། །མཁའ་འགྲོ་ཆོས་སྐྱོང་རྣམས་ལ་
གསོལ་བ་འདེབས།། ཟེར་གསུངས་མི་དང་འཁྲིལ་བ་ཅིན་གནས་འདི་ནང་ དཔལ་
འཁོར་ལོ་སྡོམ་པའི་ཞིང་ཁམས་ཡོད་པ་སྦེ་གསུངས་གནང་བའི་ཁར་ གུ་རུའི་བར་ཆད་
ལམ་སེལ་ལས། རྒྱལ་བའི་བསྟན་པ་བཙུགས་པའི་ཚེཿ གཡའ་རིའི་ནགས་ལ་སྒྲུབ་པ་
མཛདཿ བསྙེན་ཕུར་ནམ་མཁའི་དབྱིངས་སུ་འཕངཿ རྡོ་རྗེ་ཕྱག་རྒྱས་བླངས་ཤིང་བསྒྲིལཿ 
བསྒྲིལ་ཞིང་ཙན་དན་ནགས་སུ་འཕངཿ མེ་འབར་འཁྲུགས་ཤིང་མཚོ་ཡང་སྐེམཿ སྲིབ་
ཀྱི་མུ་སྟེགས་ས་གང་བསྲེགསཿ ཡཀྵ་ནག་པོ་རྡུལ་དུ་བརླགཿ འགྲན་གྱི་དོ་མེད་བདུད་
ཀྱི་གཤེདཿ ཟེར་གསུངས་མི་དང་འཁྲིལ་བའི་ གནས་འདི་ ལུང་གཤོང་གི་སྦུག་ན་ 
ནགས་ཤིང་ར་བས་བསྐོར་བའི་ བྱག་ཕུག་སྦོམ་ཅིག་གི་སྐེད་པར་ གུ་རུ་རིན་པོ་ཆེ་སྒྲུབ་
པ་གནང་སའི་སྒྲུབ་ཕུག་ ཁྱད་དུ་འཕགས་པ་ངོ་མཚར་ཆེ་བའི་གནས་འདི་ བོད་དང་བལ་

རྡོ་དཀར་རྒེད་འོག།



གནས་ཡིག་ཀུན་ཕན་ལམ་སྟོན།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

པོའི་མཚམས་ཀྱི་གཡའ་རི་ནགས་དང་འདྲ་བའི་ གནས་ཆེན་ཅིག་སྦེ་་བརྩིཝ་ཨིན་པས།

གནས་འགོ་དང་པ་རང་ དབང་འདུས་གནས་ལུ་ གུ་རུ་རིན་པོ་ཆེ་ ཚོགས་འཁོར་བསྐོར་
བཞུགསཔ་ད་ རྡོ་རྗེ་ཕག་མོ་གིས་ ཕགཔ་ཅིག་ལུ་སྤྲུལ་ཏེ་ སྤྱིལ་དཀར་དགོན་པ་ལུ་ 
གྲུབ་ཐོབ་ཨ་ཤོག་ཟེར་བཞུགས་ཡོད་མི་དེ་གི་ ལྡུམ་ར་ནང་ལུ་འགྱོཝ་ད་ གྲུབ་ཐོབ་
ཀྱིས་མཐོང་སྟེ་ ཕགཔ་གུ་མདའ་རྐྱབ་ནི་སྦེ་ རྟིང་བདའ་སྟེ་འགྱོཝ་ད་ རྩ་ལས་རང་བདའ་
མ་ཟུནམ་ལས་ ཕགཔ་གི་རྟིང་བདའ་སྟེ་རང་འགྱོ་བལྟཝ་ད་ ད་ལྟོ་དབང་འདུས་གནས་
ཀྱི་སྒྲུབ་ཕུག་ཡོད་སའི་འོག་ལུ་ བྱག་ཕུག་ཅིག་མཇལ་ནི་ཡོད་མི་དེ་ནང་ཐིམ་སོང་ཡི་
ཟེར་ཨིན་པས། དེ་ཡང་ ཕགཔ་དེ་རྡོ་རྗེ་ཕག་མོའི་སྤྲུལ་པ་འབད་ནི་དེ་གིས་ཨིན་པས།

དེ་ལས་ཨ་ཤོག་དེ་ ག་ཅི་ཨིན་ན་མནོ་སྟེ་ བྱག་ཕུག་དེ་གི་རྩ་བར་སྡོདཔ་ད་ ལྟག་གི་
བྱག་ཕུག་ནང་ལས་ གུ་རུ་རིན་པོ་ཆེ་ཚོགས་འཁོར་བསྐོར་གནང་བའི་ ཆོས་ཀྱི་སྒྲ་ཚུ་

རྡོའི་མཆོད་རྟེན་རང་བྱོན།



319

࿅

གོཝ་ལས་ དེ་ཁར་བལྟ་བར་འགྱོ་བའི་བསྒང་ལས་ གུ་རུ་རིན་པོ་ཆེ་ སྒོམ་ཆེན་ཅིག་ལུ་
སྤྲུལ་ཏེ་ བཞུགས་ཡོདཔ་ལས་ ཚོགས་བཞེས་པར་བྱོན་ཟེར་གསུངམ་ད་ ཨ་ཤོག་
གིས་ སྒོམ་ཆེན་ལུ་མདའ་རྐྱབ་ནི་འབདཝ་ལས་ གུ་རུ་རིན་པོ་ཆེ་མཆོག་གིས་ གནས་
དེ་ཁར་བཞུགས་ནིའི་ལུང་བསྟན་མེདཔ་གཟིགས་ཏེ་ ཆོས་གོས་ཡང་ཕུད་བཞག་སྟེ་ རྡོ་
གུ་བྱིན་གྱིས་བརླབས་གནང་ མཆོད་ཆས་རྔ་ཕྱག་ལུ་བསྣམས་ཏེ་ བྱག་ཕུག་གི་ནང་
ན་ལས་ཁ་ཡར་བལྟ་སྟེ་ འཕུར་བྱོན་ཡོདཔ་ལས་ འཕུར་བྱོན་པའི་དོང་ཡང་ རྔ་གིས་
བསུབ་བཞག་སྟེ་ཡོདཔ་ཨིན་པས།

ད་རེས་ནངས་པ་ སྒྲུབ་ཕུག་དེ་ནང་ ཆོས་གོས་རྡོ་གུ་བྱིན་གྱིས་བརླབས་གནང་བཞག་
མི་དང་ བྱག་ཕུག་གི་དོང་རྔ་གིས་བསུབས་ཡོད་པའི་ཤུལ་ཚུ་མཇལ་ནི་ཡོད།

གནས་དེ་ཁར་འགྱོ་སའི་ལམ་དེ་ བྱ་རྡུགས་སྒང་གཡུས་ཚན་ལས་བཀྲིས་སྡིངས་ཁ་
ཚུན་ཚོད་ཀི་ལོ་མི་ཀྲར་ ༦ དེ་ཅིག་འགྱོ་བའི་ཤུལ་ལས་ རྐང་ཐང་སྦེ་ གཙང་རྩིས་ཁ་
ལས་ཨའུ་གཞི་ དེ་ལས་གཡའ་རི་སྒང་ཚུན་ཚོད་ ཆུ་ཚོད་ཕྱེད་དང་གཉིས་འགྱོཝ་ད་ 

འཕུར་བྱོན་སའི་ཤུལ་རྔ་གིས་བསུབ་པ། ཆོས་གོས་རྡོ་གུ་བྱིན་གྱིས་བརླབས་གནང་བ།

རྡོ་དཀར་རྒེད་འོག།

དབང་འདུས་གནས་ལུ་ལྷོདཔ་ཨིན་པས། 

དབང་འདུས་གནས་དེ་ནང་ གཙོ་བོ་རང་ གུ་རུ་རིན་པོ་ཆེ་ཚོགས་འཁོར་བསྐོར་གནང་
སའི་ སྒྲུབ་ཕུག་ཅིག་མཇལ་ནི་ཡོད་པའི་ཁར་ བྱག་དེའི་འོག་ལུ་རང་ རྡོ་རྗེ་ཕག་མོ་
ཕགཔ་ལུ་སྤྲུལ་མི་དེ་ ཐིམ་འགྱོ་སའི་བྱག་ཕུག་ དེ་ལས་ དེའི་འོག་ལུ་ གུ་རུའི་གྲུབ་
ཆུ་དང་ དེའི་ལྟག་གི་ཐང་ན་ ཆོས་ཀྱི་གླེགས་བམ་ཅིག་མཇལ་ནི་ཡོད་མི་དེ་ གུ་རུ་གིས་
མ་འོངས་པ་ན་ ཆོས་དེ་གཏེར་བཏོན་ཚུགས་པའི་སྐྱེས་བུ་ཅིག་འབྱོན་འོང་ཟེར་བའི་ ལུང་
བསྟན་གནང་ཡོད་པའི་གླེགས་བམ་རང་བྱོན་ཅིག་མཇལ་ནི་ཡོདཔ་ཨིན། 

གནས་དེ་གི་ས་ཁོངས་ གནམ་གྲུ་གསུམ་དང་ས་གྲུ་གསུམ་སྦེ་མཇལཝ་ཨིན་ཟེར་
བཤདཔ་ཨིན་པས། གནས་དེའི་ཐད་ཕྲང་སྟེ་ ཀླུ་མོ་ཟེརབའི་རྡོ་མ་འདྲཝ་ཅིག་མཇལ་
ནི་ཡོད་མི་ དེ་གི་མཇུག་དེ་ རྒྱ་མཚོ་ཆེན་པོའི་ནང་ལུ་ཡོད་ཟེར་ཨིན་མས། ཀླུ་དེ་གི་སྐེ་

ཕགཔ་ཐིམ་འགྱོ་སའི་བྱག་ཕུག

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ལུ་མདོག་དཀར་དམར་ཡོད་མི་
དེ་ གཡུ་དང་བྱུ་རུའི་རྒྱན་ཆ་ཨིནམ་
ལས་ ཀླུ་དེ་ལུ་གསོལཝ་བཏབ་པ་
ཅིན་ དངོས་གྲུབ་གནངམ་ཨིན་ཟེར་
བཤདཔ་ཨིན་པས།

༡༤ དབང་འདུས་གནས་ཀྱི་མཐའ་འཁོར་གྱི་གནས་མ་འདྲཝ།
དབང་འདུས་གནས་ལས་ཁ་ཡར་བལྟ་སྟེ་དུས་ཡུན་སྐར་མ་ ༡༠ དེ་ཅིག་གི་ས་ཁར་ གུ་
རུ་རིན་པོ་ཆེ་མཆོག་ འཆི་མེད་ཚེའི་དངོས་གྲུབ་ཐོབ་པའི་བརྡ་མཚོན་ལུ བྱག་གི་སྐེད་
པར་ཚེ་བུམ་རང་བྱོན་ མཇལ་ནི་ཡོདཔ་མ་ཚད དེའི་ལྟག་ལུ་རང་ རྡོ་རྗེ་ དྲིལ་བུ་དང་ ཌཱ་
རུ་རང་བྱོན་ དེ་ལས་ ནམ་མཁའི་སྙིང་པོའི་སྒྲུབ་ཕུག་ཟེར་ བྲག་གི་སྐེད་པར་ མི་གཅིག་
ཤོང་བའི་ བྲག་ཕུག་ཆུང་ཀུ་ཅིག་མཇལ་ནི་འདུག།

ཀླུ་མོའི་རྡོ་རང་བྱོན།

བྱག་གི་སྐེད་པར་ཡོད་པའི་ཚེ་བུམ་རང་བྱོན། ནམ་མཁའི་སྙིང་པོའི་སྒྲུབ་ཕུག།

རྡོ་དཀར་རྒེད་འོག།



གནས་ཡིག་ཀུན་ཕན་ལམ་སྟོན།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ནམ་མཁའི་སྙིང་པོའི་སྒྲུབ་ཕུག་ལས་ ཕར་བལྟ་སྟེ་འགྱོཝ་ད་ གསེར་ཆུ་དང་དངུལ་ཆུ་
ཡོད་སར་ལྷོདཔ་ཨིན་པས། དེ་ཁར་ ལས་སྡིག་སྒྲིབ་ཕྱེ་སའི་མཁའ་འགྲོ་གསང་ཕུག་
ཡང་མཇལ་ཚུགས་པས།

དབང་འདུས་གནས་དེའི་ རྒྱབ་ཁ་ཐུག་ལས་ཕར་བལྟ་སྟེ་ དུས་ཡུན་སྐར་མ་ ༤༥ དེ་
ཅིག་འགྱོཝ་ད་ ལུངམ་ཅིག་ནང་ལྷོདཔ་མས། ལུངམ་དེ་ཁ་ལས་ ད་རུང་གུ་རུའི་གནས་
མ་འདྲཝ་ལེ་ཤ་ཅིག་རང་ མཇལ་ནི་ཡོད་མི་ལས་དང་པ་རང་  བྱག་རྩུབ་དྲག་ཅིག་གུ་
ལས་ ཟངས་མདོག་དཔལ་རི་ལུ་འགྱོ་སའི་ལམ་ཨིན་ཟེར་ རྡོ་རིངམོ་གསུམ་དེ་ཅིག་
གི་སྦུག་ན་ལུ་ ཨས་ཁུག་བཟུམ་སྦེ་ལག་གདང་དང་ གདངམ་ག་ར་ཆ་ཚང་སྦེ་ ཡོད་
མི་ལས་བཟུང་སྟེ་ ཁ་ཡར་བལྟ་སྟེ་རྒྱབ་ལོག་མ་བལྟ་བ་རང་ ཡར་གུ་རུའི་བཞུགས་ཁྲི་
ཡོད་སར་ཚུན་ འགྱོ་ཚུགས་པ་ཅིན་ ཟངས་མདོག་དཔལ་རི་ལུ་ལྷོད་ཚུགས་པའི་རྟེན་
འབྲེལ་ཨིན་ཟེར་མི་ཅིག་ཡང་མཇལ་ནི་འདུག།

ཟངས་མདོག་དཔལ་རི་ལུ་འགྱོ་བའི་ཨས་ཁུག།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དེའི་ལྟག་ལུ་རང་ མི་ཚུ་གིས་ ནོར་དང་གླང་ཚུ་བསད་དེ་སྡིག་ཅན་གྱི་ལཱ་འབད་མི་
ཚུ་ ལོག་སྟེ་གླང་དེ་གིས་བསད་པའི་ཚུལ་ཨིན་ཟེར་ རྡོ་གླང་བཟུམ་ཅིག་མཇལ་ནི་ཡོད་
པའི་ཁར་ གླང་དེ་གིས་ མི་ཚུ་གིས་རྒྱུ་མ་ནང་ཁྲོལ་ག་ར་བཏོན་བཏང་སྟེ་ཡོད་མི་ཚུ་
ཡང་མཇལ་ནི་འདུག། དེའི་ལྟག་ལུ་གུ་རུ་རིན་པོ་ཆེ་གིས་དམ་ལུ་བཏགས་གནང་བའི་ 
བདུད་ཀྱི་ལྕེ་ཨིན་ཟེར་ རྡོ་རིངམོ་ཅིག་ཡར་ལྷོང་སྟེ་འདུག། དེ་ལས་ཡར་བལྟ་སྟེ་འགྱོཝ་
ད་ གུ་རུའི་བཞུགས་ཁྲི་དང་ མཁའ་འགྲོ་མའི་བྷ་ག་ བཞུགས་ཁྲིའི་རྒྱབ་ལུ་ཉི་ཟླ་རང་
བྱོན་དང་ ཆིབས་ཀྱི་ཁུར་ཆ་རྟ་རྒྱབ་གཅིག་མཇལ་ནི་ཡོད་པའི་ཁར་ དེའི་ལྟག་ལུ་ནོར་བུ་
བསི་ལིའི་པགས་ཀོ་རང་བྱོན་ཚུ་མཇལ་ནི་འདུག།

བདུད་ཀྱི་ལྕེ།

མཁའ་འགྲོ་མའི་བྷ་ག

གུ་རུའི་བཞུགས་ཁྲི། 

རྡོ་དཀར་རྒེད་འོག།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

དེ་ལས་ཕར་འགྱོཝ་ད་ གུ་རུའི་ཆིབས་རྟ་བཏགས་པའི་རྡོ་ཨ་ལུང་ཅན་ དེའི་སྦོ་ལོགས་
ཁར་ སྨོན་ལམ་གང་བཏབ་ཀྱི་རྡོ་ཨིན་ཟེར་ རང་གི་མགུ་ཏོ་བཙུགས་ཏེ་ སྨོན་ལམ་
བཏབ་སའི་རྡོ་ཅིག་ཡང་མཇལ་ནི་འདུག། 

དེ་ལས་ཕར་འགྱོཝ་ད་ གུ་རུ་རིན་པོ་ཆེ་གིས་ བདུད་བཏུལ་བའི་སྐབས་ཀྱི་ཆིབས་ཀྱི་
ཞབས་རྗེས་ཚུ་རྡོ་གུ་མཇལ་ནི་ཡོད་པའི་ཁར་ སེམས་ཅན་སྟག་གི་གཟུགས་བརྙན་རྡོ་
དང་ དེའི་མཐའ་འཁོར་ལུ་ གུ་རུ་རིན་པོ་ཆེ་དང་ མཁའ་འགྲོ་མ་གཉིས་ བདེ་སྦྱོར་གནང་
སའི་རྡོ་ཕུག་ཅིག་མཇལ་ནི་ཡོད་མི་དེ་
ཁར་ གཙོ་བོ་རང་ཨམ་སྲུ་ཚུ་སྡོད་དེ་
སྨོན་ལམ་བཏབ་པ་ཅིན་ ལས་སྒྲིབ་
དག་པའི་ཁར་ སྨོན་ལམ་གང་བཏབ་
ཀྱི་རྡོ་ཅིག་ཨིན་ཟེར་བཤདཔ་ཨིན་
པས། 

ཆིབས་རྟ་བཏགས་སའི་རྡོ་ལུང་ཅན། སྨོན་ལམ་བཏབ་སའི་རྡོ།

གུ་རུ་རིན་པོ་ཆེ་དང་ མཁའ་འགྲོ་མ་གཉིས་ བདེ་སྦྱོར་གནང་ས།

དེ་མ་ཚད་ བྱག་དེ་ཁར་ 
དུང་དཀར་རང་བྱོན་ཟེར་ 
བྱག་གུ་དོང་ཅིག་ཡོད་རུང་
འཕུ་བཏུབ་སྦེ་མིན་འདུག། 
དེ་ལས་ སེམས་ཅན་སྣ་
ཚོགས་ཀྱི་རྐང་རྗེས་ཚུ་
མཇལ་ནི་ཡོདཔ་མ་ཚད་ 
དེའི་སྦོ་ལོགས་ཁ་ རྡོའི་བྱག་ཕུག་ཅིག་ནང་ གུ་རུའི་དབུ་ཞྭ་དང་ དབང་ཕྱུག་རང་བྱོན་
མཇལ་ནི་འདུག། དེའི་ཚུར་ལོགས་ཡང་ མཁའ་འགྲོ་མའི་བྷ་ག་དང་ ད་རུང་དབང་ཕྱུག་
རང་བྱོན་ཅིག་ཡང་མཇལ་ནི་འདུག།

བྱག་གཟར་དྲགས་ཅིག་གུ་ མཁའ་འགྲོ་མའི་བྷ་ག་རང་བྱོན་ལས་ ཐིག་ལེ་འཛགཔ་
ཨིན་ཟེར་བའི་ཐལཝ་བཟུམ་སྦེ་མཇལ་ནི་ཡོད་མི་དེ་ རྫོགས་ནི་མེད་པར་ཐོན་ཏེ་རང་སྡོད་
དོ་ཡོད་མི་ཅིག་མཇལ་ནི་ཡོད་པའི་ཁར་ ད་རུང་དེའི་སྦོ་ལོགས་ཁར་ གྲུབ་ཆུ་ཅིག་དང་ 
རྡོ་གླང་པོ་ཆེའི་ལྷ་པ་རང་བྱོན་ཅིག་ཡང་མཇལ་ནི་འདུག། 

དེ་ལས་མཇུག་རང་ དུར་ཁྲོད་བསིལ་བ་ཚལ་དང་དབྱེ་བ་མེད་པའི་ དུར་ཁྲོད་རང་བྱོན་
ཅིག་མཇལ་ནི་ཡོད་པའི་ཁར་ དུར་ཁྲོད་དེ་ནང་ལུ་ མེ་འཕུ་སྟེ་ རང་གི་སེན་མོ་དང་ ཡང་
ན་ སྐྱ་ཅིག་འབད་རུང་ མེ་བཏང་པ་ཅིན་ སྦྱིན་བསྲེག་གནང་བའི་ཕནཡོན་་ཡོདཔ་སྦེ་
བཤདཔ་ཨིན་པས། དེའི་སྦོ་ལོགས་ཁར་གུ་རུའི་དབུ་ཞྭ་རང་བྱོན་ཅིག་ཡང་ མཇལ་ནི་
ཡོད་མི་ཚུ་ཡ་མཚན་ཆེ་ཏོག་ཏོ་འདུག། 

དབུ་ཞྭ་དང་དབང་ཕྱུག་རང་བྱོན།

༡༥ རྡོ་དཀར་རྒེད་འོག་བླམ་ཀཿཐོག་པའི་གནས།
ཆུ་འཛོམས་ལས་ ཧཱ་ལུ་འགྱོ་སའི་གཞུང་ལམ་ཁར་ཡོད་པའི་ སྤ་རོ་རྡོ་དཀར་རྒེད་འོག་
ཡིག་ཚང་གི་ལྟག་ལས་ཕར་ དུས་ཡུན་སྐར་མ་ ༥ དེ་ཅིག་གི་ས་ཁར་ བྱག་སྦོམ་ཡ་
མཚན་ཆེ་ཏོག་ཏོ་སྦེ་ཡོད་པའི་ བྱག་གི་སྐེད་པར་ ཧེ་མ་བླམ་ཀཿཐོག་པ་ སྒྲུབ་པ་གནང་
བཞུགས་སའི་བཞུགས་ཁང་ཨིན་ཟེར་མི་རྩིག་སྒོར་ཅིག་མཇལ་ནི་འདུག།   བྱག་དེའི་
མཐའ་འཁོར་ལུ་ བླམ་གིས་ཐུགས་དམ་གནང་བའི་ མ་ཎིའི་ལག་འཁོར་རང་བྱོན་ཚུ་
བྱག་གི་སྐེད་པར་ གྱལ་བསྒྲིགས་ཏེ་མཇལ་ནི་ཡོད་པའི་ཁར་ བཞུགས་ཁང་ལྟག་གི་
བྱག་གུ་ བླ་མའི་ཕྱག་འཁར་བྱག་གུ་བརྡབས་ཏེ་ཡོད་མི་དེ་མཇལ་ནི་འདུག།

ད་རུང་ དེའི་མཐའ་འཁོར་ལུ་ བླ་མའི་གསོལ་ཆུ་ཟེར་ ཨོམ་ཆུ་ཅིག་ཐོན་ཏེ་ཡོད་རུང་ ད་
རེས་ནངས་པ་སྐམ་སྟེ་མཇལ་ནི་མིན་འདུག། བླ་མའི་བཞུགས་ཁང་གི་གདོང་ཕྱོགས་
ལུ་ བླ་མའི་ཤིང་འབྲས་ལྡུམ་ར་ཟེར་ ཤིང་འབྲས་སྣ་ཚོགས་ཡོདཔ་ཨིན་ཟེར་སླབ་སྲོལ་

བླམ་ཀཿཐོག་པའི་གནས།

ཡོད་རུང་ ད་རེས་ནངས་པ་ སིན་འབྲུ་ཤིང་གཅིག་ལས་བརྒལ་མཇལ་ཏེ་མིན་འདུག། 

མ་གཞི་བྱག་དེ་དང་ དེའི་གདོང་ཁར་ཡོད་པའི་བྱག་དེ་ བྲག་དཀར་གནས་ཀྱི་རྩ་བ་ཨིན་
ཟེར་ ཆ་བཞག་དོ་ཡོད་མི་དེ་ཡང་ བྱག་དེ་ཁ་ལས་ རྡོ་བཏོན་ནིའི་དཔའ་བཅམ་ད་ ཕོ་
མཚན་གྱི་དབྱིབས་བཟུམ་མའི་རྡོ་ལེ་ཤ་ཅིག་རང་ ཐོན་ཡོདཔ་ལས་ དེ་ཁའི་ཡུལ་ལྷ་ཚུ་
ཁྲོས་ཏེ་ དབུས་ས་ཁའི་གཡུས་ཁའི་ མི་དང་ནོར་སེམས་ཅན་ཚུ་ལུ་ཤི་རྐྱེན་བྱུང་ཡོད་མི་
དེ་ གནས་ཡོད་པའི་ས་ཁོངས་ལས་རྡོ་བཏོན་ནི་དེ་གིས་ཨིན་ཟེར་ དེ་ཁའི་རྒན་ཤོས་ཕྲིན་
ལས་རྣམ་རྒྱལ་གྱིས་བཤདཔ་ཨིན་པས།

བླ་མའི་བཞུགས་ཁང་གི་བྱག་གི་སྤོ་ཏོག་གུ་ ལས་སྡིག་སྒྲིབ་ཕྱེ་ས་ཡང་མཇལ་ནི་
ཡོད་པའི་ཁར་ བྱག་གུ་ལས་མར་བལྟཝ་ད་དམྱལ་བའི་ཟངས་ཆེན་ཨིན་ཟེར་མི་འདི་
མཇལཝ་ཨིན་པས།  དེ་ལས་ད་རུང་ དེ་ཁ་ལས་ཡར་དུས་ཡུན་སྐར་མ་ ༣ དེ་ཅིག་
འགྱོཝ་ད་ བྱག་གི་སྐེད་པར་ དོང་ཆུང་ཀུ་ཅིག་ཡོད་ས་ལས་བལྟཝ་ད་ གསེར་ཉ་ཕོ་མོ་
དང་ བྱག་གི་ནང་ལུ་རྡོའི་མཆོད་རྟེན་རང་བྱོན་མཇལ་ནི་ཡོདཔ་མ་ཚད་ བྱག་གུ་ལས་
ཕར་ དུས་བཟང་གི་སྐབས་ལུ་ གསེར་ཉ་ཕོ་མོ་གཉིས་ཕར་ཚུར་འགྱོ་སའི་ རྡོ་ཟད་ཟད་
པའི་ཤུལ་ཚུ་ཡང་མཇལ་ནི་འདུག།

དེ་ལས་ ཆུ་འཛོམས་ལས་སྤ་རོ་ཁ་ཐུག་ལུ་ ཀི་ལོ་མི་ཀྲར་གཅིག་དེ་ཅིག་འགྱོ་བའི་ས་
ཁ་ལས་ཡར་བལྟཝ་ད་ བྲག་དཀར་གནས་མཇལ་ཚུགས་དོ་ཡོདཔ་ལས་ བྱག་དེ་བྲག་
དཀར་གནས་ཀྱི་མཇུག་སྦེ་བརྩི་དོ་ཡོདཔ་མ་ཚད་ བྲག་དཀར་གནས་ཀྱི་མགུ་ལུ་ཡོད་
པའི་ ལྷའི་དཔག་བསམ་ལྗོན་ཤིང་གི་རྩ་བ་དེ་ཡང་ སྤ་ཆུའི་ནང་ལུ་ཡོདཔ་སྦེ་བརྩིཝ་

རྡོ་དཀར་རྒེད་འོག།

ཨིན་པས། དེའི་མཐའ་འཁོར་ལུ་ གཞུང་ལམ་འོག་ལུ་རང་ རྡོ་རྗེ་ཕག་མོའི་གནས་ཡོད་
ཟེར་སླབ་སྲོལ་ཡོད་རུང་ ད་རེས་ནངས་པ་སྣུམ་འཁོར་ལམ་གྱིས་བསུབས་ཏེ་མཇལ་
སར་མིན་འདུག།

རྡོ་རང་བྱུང་གི་མཆོད་རྟེན་ཡོད་པའི་བྱག

སེན་འབྲུ་ཤིང།

མ་ཎིའི་ལག་འཁོར་རང་བྱོན།

བླ་མའི་བཞུགས་ཁང་།

རྡོ་ལེགས་བཏགས་སའི་རྡོ། ལྗགས་ཚིལ་རྡོ་གུ་བླུགས་ཏེ་ ཕྱག་གྲི་བརྡར་ས།

ནགས་རྒྱ་རྒེད་འོག

༡ ནགས་གུ་དགོན་པའི་མཐའ་འཁོར་གྱི་གནས།
ནགས་གུ་གཡུས་ཚན་ལས་ དུས་ཡུན་སྐར་མ་ ༥ དེ་ཅིག་གི་ས་ཁར་དང་ཕུ་གི་གཞུང་
ལམ་ཁར་ ས་གནས་རྡོ་ལེགས་ཆིབས་བཏགས་ས་ཟེར་ ཧེ་མ་ནགས་གུའི་བླམ་
ཉམས་དང་རྟོགས་པ་དང་ལྡན་མི་གཅིག་བཞུགས་ཡོད་མི་དེ་ ས་གནས་བེམ་པུ་ཟེར་
སར་ གྲོང་ཆོག་ལུ་བྱོན་པའི་ལམ་ཁར་ རྡོ་ལེགས་ཆིབས་བཏགས་ས་ལུ་ རྡོ་ཕུ་ཅིག་
གུ་ཆིབས་བཏགས་བཞག་སྟེ་ བླམ་ཁོ་རང་ དོག་མ་བཞེས་པའི་ལྗགས་ཚིལ་རྡོ་གུ་
བླུགས་ཏེ་ ཕྱག་གྲི་བརྡར་ཏེ་བཞུགས་བཞུགསཔ་ཨིན་ཟེར་བའི་རྡོ་ཤུལ་ཅིག་མཇལ་ནི་
འདུག། 

 
དེ་བསྒང་བླམ་དེ་དགོན་པ་དེ་ཁར་བཞུགསཔ་ད་ ལྕགས་ཀྱི་རྡོ་ཡུག་གུ་ཁུར་ལེབ་ལྷོག་
སྟེ་བཞུགསཔ་ད་ ཁུར་ལེབ་ལྷོག་མ་བཏུབ་ལས་ བླམ་གིས་ལྕགས་ཡུ་དང་ཁུར་ལེབ་
གཉིས་ཆ་རང་ ཨང་གོང་བསྒོངས་ཏེ་བཞག་གནང་ཡོད་མི་དེ་ སྤང་པ་ཨོ་རྒྱན་གུ་རུའི་

ནང་རྟེན་སྦེ་ཞུ་ཡོདཔ་ཨིན་པས།  དེ་མ་ཚད་ དེའི་མཐའ་འཁོར་ལུ་མཚོ་ཨིན་ཟེར་ སླབ་
མི་ཆུ་གཅིག་མཇལ་ནི་ཡོད་སར་ ངན་པའི་རྟགས་མཚན་འབད་བ་ཅིན་ སྤག་ཤིང་ཅིག་
མཐོང་ནི་ཡོད་རུང་ བཟང་པོའི་རྟགས་མཚན་ཨིན་པ་ཅིན་བྱུ་རུ་ཤལ་སྐོར་དངབཅས་པ་
མཇལ་ནི་ཡོདཔ་ཨིན་པས།

ངག་རྒྱུན་བཤད་སྲོལ་གཅིག་ལས་འབད་བ་ཅིན་ གཡུས་དེ་ཁར་སེརཝ་རྒྱུན་ཆད་མེད་
པར་རྐྱབ་དོ་ཡོདཔ་ལས་བརྟེན་ཏེ་ དེ་བཀག་ནིའི་དོན་ལུ་ ཁུར་ལེབ་ཀྱི་ལྕགས་ཡུ་ཨང་
གོང་བསྒོངས་ཏེ་ དུང་དཀར་གྱི་ཚུལ་དུ་འཕུ་ཕུཝ་ཨིན་ཟེར་རྒན་ཤོས་ཚེ་རིང་རྡོ་རྗེ་གིས་
བཤདཔ་ཨིན་པས།

༢ བྲག་དམར་གནམ་སྒོའི་གནས།
ཧཱ་ལུ་འགྱོ་སའི་སྣུམ་འཁོར་ལམ་བདའ་སྟེ་འགྱོཝ་ད་ གཡུས་བྲག་གདིང་ཁ་ཟེར་ས་
ལས་ཁ་ཡར་བལྟ་སྟེ་དུས་ཡུན་སྐར་མ་ ༣༠ དེ་ཅིག་གི་ས་ཁར་ བྲག་དམར་གནམ་
སྒོའི་གནས་ཟེར་སར་ལྷོདཔ་ཨིན།  འདི་ཁར་གུ་རུ་རིན་པོ་ཆེའི་སྒྲུབ་ཕུག་ཡ་མཚན་ཆེ་
ཏོག་ཏོ་སྦེ་ ནང་ན་ལས་ཕྱི་ཁར་བལྟ་བ་ཅིན་ སྒོ་སྒྲིག་དང་ སྒོའི་ཚུལ་རང་བཞིན་གྱིས་
གསལ་ཏོག་ཏོ་སྦེ་མཇལ་ནི་ཡོདཔ་ཨིན།  སྒྲུབ་ཕུག་དེ་ནང་ལུ་ མི་ ༣༠༠ དེ་ཅིག་
གི་རྩིས་ཤོང་པའི་ས་གོ་ཡོདཔ་མ་ཚད་  ནང་ན་ཆོས་ཀྱི་པོ་ཏི་བརྩེགས་བཞག་བཞགཔ་
བཟུམ་སྦེ་་མཇལ་ནི་ཡོད་པའི་ཁར་ བྲག་དམར་གནམ་སྒོའི་བྱག་ཕུག་འདི་གུ་རུའི་སྒྲུབ་
གནས་གཙོ་བོ་ཅིག་ཨིན་པའི་ཁུངས་ཚུ་ཡང་ ལྷོ་འབྲུག་ཆོས་འབྱུང་ནང་གསལ་ཏོག་ཏོ་
སྦེ་འཁོད་འདུག།

སྒྲུབ་ཕུག་དེ་ཁར་གུ་རུ་རིན་པོ་ཆེ་མཆོག་ སྒྲུབ་པ་གནང་སྟེ་བཞུགས་ཡོདཔ་མ་ཚད་ མ་
འོངས་པ་ན་ གཏེར་སྟོན་བརྒྱ་དང་རྩ་བརྒྱད་ཀྱི་གྲས་ལས་ ལུང་བསྟན་ཅན་ཚུ་གིས་
གཏེར་བཞེས་ནིའི་ལུང་བསྟན་གནང་བཞག་ཡོདཔ་ཨིན་པས། ལུང་བསྟན་དེ་དང་
འཁྲིལ་ དུས་རབས་་༡༥ པའི་ནང་ལུ་ གཏེར་སྟོན་པདྨ་གླིང་པ་གིས་་གཏེར་བཞེས་
ཡོདཔ་མ་ཚད་ གཏེར་སྟོན་རྡོ་རྗེ་གླིང་པ་གིས་ཡང་གཏེར་བཞེས་ཡོདཔ་ད་ ལྷག་པར་
དུ་ གཏེར་སྟོན་ཤེས་རབ་མེ་འབར་གྱིས་ གནས་དེ་ཁ་ལས་ སྟོན་པའི་སྐུ་འདྲ་གྱིད་གང་
མ་གཅིག་དང་ རྡོ་རྗེ་ཕག་མོའི་སྐུ་འདྲ་ རྡོའི་དབང་ཕྱུག་རང་བྱོན་ཚུ་ཡང་གཏེར་བཞེས་
གནང་ཡོད་མི་ཚུ་ ད་རེས་ནངས་པ་ སྤང་པ་ཨོ་རྒྱན་གུ་རུའི་ནང་རྟེན་སྦེ་མཇལ་ནི་ཡོདཔ་
ཨིན་པས། སྒྲུབ་ཕུག་དེ་ནང་ ཧེ་མ་གཏེར་སྟོན་པ་ཚུ་གིས་ གཏེར་བཞེས་པའི་ཤུལ་ཨིན་
ཟེར་ གཏེར་གྱི་ལྡེ་མིག་ཅིག་ཡང་མཇལ་ནི་ཡོདཔ་ཨིན།  སྒྲུབ་ཕུག་དེ་ནང་གཞན་ག་ནི་
ཡང་མེད་རུང་  ཆོས་ནོར་གཏེར་གྱི་བདག་པོ་དགེ་བསྙེན་སྤང་བཙན་གྱི་སྐུ་འདྲ་ཅིག་

བྲག་དམར་གནམ་སྒོའི་གནས།

ནགས་རྒྱ་རྒེད་འོག།

མཇལ་ནི་ཡོད་མི་འདི་ གསོལ་ཁའི་དཔེ་ཆའི་ནང་ལས། ལྗོན་ཤིང་བྲག་རིས་གཏམས་
པའི་ཕོ་བྲང་ནས། །སངས་རྒྱས་བསྟན་པ་སྲུང་བའི་མཐུ་རྩལ་ཅན། །དགེ་བསྙེན་སྤང་
བཙན་འཁོར་དང་བཅས་པ་རྣམས། །དམ་ཚིག་དབང་གིས་གནས་འདིར་གཤེགས་སུ་
གསོལ། །ཟེར་གསུངས་ཡོད་དོ་བཟུམ་སྦེ་ གུ་རུ་རིན་པོ་ཆེ་གིས་ གནསཔོ་དེ་ལུ་བཀའ་
དང་དམ་ལས་མི་འདའ་བར་ གནས་འདི་སྲུང་དགོ་པའི་བཀའ་བསྒོ་གནང་ཡོད་མི་ལས་
བརྟེན་ཏེ་ཨིན་པས། དེ་ཡང་ སྔོན་ཚེ་པདྨ་འབྱུང་གནས་ཀྱིས། །ལྗོན་ཤིང་བྲག་རི་ཕོ་བྲང་
དུ། །བཀའ་བསྒོའི་དམ་ཚིག་རྡོ་རྗེ་ནི། །སྤྱི་བོར་བཞག་པའི་བཀའ་འབངས་སུ། །སྲོག་
སྙིང་ཕུལ་ནས་ཁས་བླངས་པའི། །དམ་ཚིག་གཉན་པོ་དེང་དུས་དགོངས། །ཐུབ་པའི་
སྐྱེས་བུ་ཐམས་ཅད་ཀྱི། །སངས་རྒྱས་བསྟན་པའི་གཉེར་ཁ་དང་། །དེ་འཛིན་སྐྱེས་བུའི་
སྲུང་མ་རུ། །མངའ་གསོལ་ཇི་བཞིན་སྒྲུབ་པ་པོས། །གཡར་དམ་གཉན་པོ་སྦྲན་ལགས་
ཀྱི། །བཅོལ་བའི་ལས་རྣམས་འགྲུབ་པར་མཛོད། །ཟེར་གསུངས་མི་དང་འཁྲིལ་ སྤང་
བཙན་ལུ་གཉེར་གཏད་གནང་ཡོདཔ་ལས་བརྟེན་ཏེ་ཨིན་པས། 

སྒྲུབ་ཕུག་དེ་ནང་ལུ་ ལོ་བསྟར་བཞིན་དུ་ བྲག་གདོང་ཁའི་མི་སེར་ཚུ་ག་ར་སྤྱི་རུབ་ཐོག་
ལས་ ཟླ ༥ པའི་ཚེས་༡༠ ལུ་གུ་རུའི་ ཚོགས་འཁོར་དང་ དགུན་ཟླ ༡༢ པའི་ཚེས་ 
༡༠ ལས་༡༥ ཚུན་ཚོགས་འཁོར་བསྐོར་ནི་དང་ བྲག་ཕུག་གི་མགུ་ལུ་ཡོད་པའི་ཐང་
ཅིག་ནང་ལུ་ སྤང་བཙན་ལུ་གསོལ་ཁ་ཕུལ་དགོ་མི་ཚུ་གིས་ གསོལ་མཆོད་ཕུལ་སྲོལ་
ཡོད་མི་དེ་ཡང་ གཙོ་བོ་རང་ ཧེ་མ་འབད་བ་ཅིན་ སྒྲུབ་ཕུག་དེ་ནང་ལུ་ དམར་མཆོད་
འབད་དེ་ གསོལ་མཆོད་ཕུལ་དོ་ཡོདཔ་ཨིན་རུང་ ད་རེས་ནངས་པ་སྲོག་གཅོད་འབད་
མ་དགོ་པར་ དཀར་མཆོད་རྐྱངམ་གཅིག་གི་ཐོག་ལས་ཕུལ་དོ་ཡོད་མི་དེ་ རང་སོའི་

འགལ་རྐྱེན་བར་ཆད་ཞི་ནི་དང་ བྱ་བ་ལམ་འགྲོ་ཚུ་ལེགས་ཤོམ་སྦེ་འོང་ནིའི་དོན་ལུ་
ཨིནམ་་མ་ཚད་  དུས་ཀྱི་འགྱུར་བ་དང་འཁྲིལ་ཏེ་ གསོལ་མཆོད་ཡང་བསྒྱུར་བཅོས་
འབད་དེ་ཡོདཔ་ཨིན་ཟེར་ དེ་ཁའི་གནས་བཤད་པ་རྒན་ཤོས་ སློབ་དཔོན་སངས་རྒྱས་
ཕྲིན་ལས་ཀྱིས་གསུངསམ་ཨིན་པས།

ད་རུང་ བྲག་དམར་གནམ་སྒོའི་སྒྲུབ་ཕུག་ལས་ཁ་ཡར་བལྟ་སྟེ་ དུས་ཡུན་ཆུ་ཚོད་
གཅིག་དེ་ཅིག་གི་ས་ཁར་ དཔལ་གྱི་ཕོ་བྲང་ཟེར་ བྱག་ག་ནི་བ་མཐོ་དྲགས་དང་གཟར་
དྲགས་སྦེ་མཇལ་ནི་ཡོད་མི་དེ་ཡང་ གུ་རུ་རིན་པོ་ཆེ་གིས་ སངས་རྒྱས་བསྟན་པ་སྲུང་
བའི་བཀའ་བསྒོ་དམ་བཞག་གནང་ཡོད་པའི་ དགེ་བསྙེན་སྤང་བཙན་གྱི་ གནས་ཁང་
ཨིནམ་ད་ དེ་ཡང་ སྦུག་གི་བྱག་སྦོམ་དེ་ སྤང་བཙན་གྱི་གནས་ཁང་དང་ གཡས་
གཡོན་གྱི་དེ་ གནས་པོའི་མགྲོན་གཉེར་དང་ གཟིམ་དཔོན་སྦེ་ཨིན་ཟེར་ དེ་ཁའི་གནས་
བཤད་པ་གིས་བཤདཔ་ཨིན་པས། དེ་མ་ཚད་ བྱག་དེ་ཚུའི་རྩ་བ་ལས་ཕར་ བྱག་ཕུག་
ཆུང་ཀུ་ལེ་ཤ་རང་མཇལ་་ནི་ཡོད་རུང་ ག་གི་སྒྲུབ་ཕུག་ཨིན་ན་ངོས་འཛིན་འབད་ཚུགས་
ནི་ལུ་ལ་ཁག་ཡོདཔ་ལས་ ཁུངས་སྐྱེལ་ཚུགས་མི་མི་ནུག། 

གནས་ནང་་ན་ལས་ཕྱི་ཁར་གནས་སྒོ་གཉིས་ཡོདཔ། གནས་ཀྱི་འཛུལ་སྒོ་ངོ་མ།

ནགས་རྒྱ་རྒེད་འོག།

༣ ཚེ་བྲག་དགོན་པ།
རྒྱ་བར་ ར་ཤི་སྒང་གི་གུ་ལུ་ཡོད་པའི་ ཚེ་བྲག་དགོན་པ་འདི་ གནས་ཕུ་སྤྲུལ་སྐུ་རྣམ་
གྲོལ་རྡོ་རྗེ་གི་གདན་ས་ཨིན་པས། དགོན་པ་དེ་གི་ལྟག་ལུ་ཡོད་པའི་བྱག་ནང་ལུ་ ཚེ་
བུམ་གཏེར་དུ་སྦས་ཏེ་ཡོད་ནི་དེ་གིས་ དགོན་པའི་མཚན་ཡང་་ཚེ་བྲག་དགོན་པ་ཟེར་
བཏགས་གནང་ཡོདཔ་སྦེ་བཤདཔ་ཨིན་མས། སྤྲུལ་སྐུའི་མཚན་ཡང་རྣམ་སྤྲུལ་རྡོ་རྗེ་
ཟེར་མེན་པར་ རྣམ་གྲོལ་རྡོ་རྗེ་ཟེར་ཨིན་པའི་ཚོད་འདུག། ལྷ་ཁང་གི་འོག་ལུ་ ལམ་གྱི་

བྲག་དམར་གནམ་སྒོའི་ཕོ་བྲང་།

སོ་ཁར་སྤྲུལ་སྐུ་དེ་གི་ཞབས་རྗེས་གཅིག་མཇལ་ནི་ཡོདཔ་མ་ཚད་ གྲུབ་ཆུ་གཅིག་ཡང་
མཇལ་ནི་ཡོདཔ་ཨིན་མས། ངག་རྒྱུན་དང་འཁྲིལཝ་ད་ ལྷ་ཁང་གི་མཇུག་ལུ་ གཡུས་

ཚེ་དཔག་མེད་གཏེར་བཞེས་སའི་བྲག།

ཚེ་བྲག་དགོན་པའི་ལྷ་ཁང་།

ནགས་རྒྱ་རྒེད་འོག།

མཚོ་སྦྱིས་ཟེར་སར་ མཚོ་གཅིག་འཁྱིལ་ནི་འདི་གིས་ གཡུས་དེ་ཁའི་མི་ཚུ་ འབྱོར་པ་
ཆེ་ཏོག་ཏོ་སྦེ་ཡོདཔ་ལས་ དེའི་མགུ་ལུ་ཡོད་པའི་མི་ཚུ་གིས་ ཕྲག་དོག་གིས་སྦེ་ མཚོ་
དེ་ནང་ལུ་ མི་རོ་དང་རྟ་རོ་ཚུ་བཀོཝ་ལས་ མཚོ་དེ་རི་གི་རྒྱབ་ལུ་སྤོ་འགྱོ་ཡོདཔ་ཨིན་
མས། དེ་མ་ཚད་ གྲུབ་ཆུ་ཡོད་སར་ གཏེར་སྟོན་ཤེས་རབ་མེ་འབར་གྱིས་ཡང་ ཚེ་
དཔག་མེད་ཀྱི་སྐུ་གཅིག་གཏེར་བཞེས་ཡོད་མི་དེ་ ད་རེས་ནངས་པ་སྤང་པ་ཨོ་རྒྱན་གུ་
རུ་ལུ་ཡོདཔ་ཨིན་མས། 

ཟུར་སྦྲགས་ ཀ པ།

མཁའ་འགྲོ་མའི་སྐོར།
ལྷན་སྐྱེས་མཁའ་འགྲོའི་རིག་པ་དབྱིངས་སུ་སད། །ཞིང་སྐྱེས་མཁའ་འགྲོའི་འདུ་བ་
སྤྲིན་བཞིན་འཐིབས། །སྔགས་སྐྱེས་མཁའ་འགྲོའི་སྡོང་གྲོགས་ཆར་ལྟར་འབབ། །བླ་
མ་མཁའ་འགྲོའི་ཚོགས་རྗེ་ལ་བཏུད་ནས། །གནས་ཡུལ་ཉེར་བཞི་དུར་ཁྲོད་བཞི་ཟུང་
སོགས། །ས་སྤྱོད་གནས་སུ་སྐལ་ལྡན་འགྲོ་བའི་ཕྱིར། །ཅིར་ཡང་རྫུ་བའི་འཕྲུལ་གྱི་ཟློས་
གར་མཁན། །མཁའ་འགྲོའི་རྣམ་བཤད་དེང་འདིར་བརྗོད་པར་བྱ། །

བདག་ཅག་གི་སྟོན་པ་མཉམ་མེད་ཤཱཀྱའི་རྒྱལ་པོའི་བསྟན་པ་འདི་ལུ་ མདོ་དང་སྔགས་
ཀྱི་ཐེག་པ་ཆེན་པོ་གཉིས་ཡོད་པའི་ནང་ལས་ མདོ་སྔགས་ག་ཅིའི་ལུགས་ལས་འབད་
རུང་ མཁའ་འགྲོ་མའི་ཆེ་བ་དང་ ཆོས་ལུགས་སོགས་ཀྱི་འཇུག་སྒོ་མང་རབས་ཅིག་
ཡོདཔ་ཨིན། དེ་ཡང་ མཁའ་འགྲོའི་སྐད་དོད་ཌཱ་ཀི་ནི་ཟེར་ཞུཝ་ཨིནམ་ལས་ དེའི་དོན་
འདི་ ནམ་མཁའ་ལུ་འགྲོ་བའི་དོན་ལུ་འཇུགཔ་ཨིན་རུང་ མཁའ་འགྲོ་མ་ལུ་རིགས་
ལེ་ཤ་ཅིག་ཡོད་མི་དེ་ཡང་ རིགས་ཀྱི་སྒོ་ནས་དབྱེ་བ་ཅིན་ རྡོ་རྗེ་མཁའ་འགྲོ་དང་ རིན་
ཆེན་མཁའ་འགྲོ་ ལས་ཀྱི་མཁའ་འགྲོ་ པད་མ་མཁའ་འགྲོ་དང་ སངས་རྒྱས་མཁའ་
འགྲོ་བཅས་མཁའ་འགྲོ་སྡེ་ལྔ་དང་། འཕྲིན་ལས་ཀྱི་སྒོ་ནས་དབྱེ་བ་ཅིན་ ཡེ་ཤེས་ཀྱི་
མཁའ་འགྲོ་དང་ འཇིག་རྟེན་གྱི་མཁའ་འགྲོ་ལ་སོགས་པ་ གདུལ་བྱ་སོ་སོའི་སྣང་ངོར་
སྤྲུལ་པའི་རོལ་གར་རྣམ་པ་སྣ་ཚོགས་མཛད་དེ་ཡོདཔ་ཨིན། དེ་ཡང་མཐའ་གཅིག་ཏུ་ 
མཁའ་འགྲོ་ཨིན་པ་ཅིན་ ནམ་མཁའི་དབྱིངས་སུ་བཞུགས་པའི་ངེས་པ་མེད་མི་ཡང་ 

བདེ་མཆོག་སོགས་ནས་གསུངས་པའི་ཡུལ་ཉི་ཤུ་རྩ་བཞི་དང་། རི་དང་རྒྱ་མཚོ། ལྗོན་
ཤིང་དང་གྲོང་ཁྱེར། དུར་ཁྲོད་ཆེན་པོ་ལ་སོགས་པ་ ཕྱོགས་ངེས་པ་མེད་པར་མཁའ་འགྲོ་
མ་ཚུ་བཞུགས་ཏེ་ཡོདཔ་ཨིན།  ཧེ་མ་ རྒྱ་གར་འཕགས་པའི་ཡུལ་དུ་ མི་མེད་པའི་དུར་
ཁྲོད་དང་ མི་མང་སའི་ཚོང་འདུས་གཉིས་དེ་ མཁའ་འགྲོ་མ་རྣམས་འདུ་བའི་གནས་ངོ་
མ་ཅིག་སྦེ་ངོས་འཛིན་འབད་ཡོདཔ་ཨིན་པས། དེ་ཡང་མཁའ་འགྲོམ་ཚུ་ ཉིན་མར་ཚོང་
འདུས་ལུ་བྱོན་ཏེ་ སྐལ་ལྡན་ལས་འཕྲོ་ཅན་གྱི་མི་ལུ་རྒྱུད་ཚོད་དང་མཐུན་པའི་ཆོས་སྟོན་
ནི་དང་། ཕྱི་རུ་དུར་ཁྲོད་དུ་འདུས་ནས་ ཚོགས་ཀྱི་འཁོར་ལོ་བསྐོརཝ་ཨིན་པས།

དེ་ཡང་ མཁའ་སྤྱོད་མ་དང་སེང་གདོང་མ་ རྡོ་རྗེ་བདག་མེད་མ་དང་ རྗེ་བཙུན་སྒྲོལ་མ་ཚུ་ 
ལྷ་ཡི་རྟེན་དུ་བཞུགས་པའི་མཁའ་འགྲོམ་ཨིནམ་མ་ཚད་ རྒྱ་གར་ལུ་མཁའ་འགྲོམ་ 
སུ་ཁ་སིདྡྷི་དང་ ན་རོ་པའི་ལྕམ་ནི་གུ་མ་སོགས་དང་། བོད་ལུ་ལོ་ཆིག་སྟོང་གི་ཧེ་མར་
བྱོན་པའི་ མཁའ་འགྲོ་ཡེ་ཤེས་མཚོ་རྒྱལ་དང་མ་གཅིག་ལབ་ཀྱི་སྒྲོན་མ་ སྨིན་གླིང་
རིག་འཛིན་མི་འགྱུར་དཔལ་སྒྲོན་ལ་སོགས་པ་དང་ ཉེ་བའི་ཆར་བྱོན་པའི་སེ་ར་མཁའ་
འགྲོ་དང་ དབུས་བཟའ་མཁའ་འགྲོ་ ཤུགས་གསེབ་རྗེ་བཙུན་མ་དང་ ས་སྐྱའི་རྗེ་བཙུན་
རྟ་མགྲིན་དབང་མོ་ལ་སོགས་པ་ཚུ་ འགྲོ་བ་མིའི་ལུས་རྟེན་ལུ་བཞུགས་པའི་མཁའ་
འགྲོམ་ཅིག་ཨིནམ་དང་། མིའི་ལུས་རྟེན་ཅན་གྱི་མཁའ་འགྲོ་མ་དེ་ཚུ་ མཁའ་སྤྱོད་མ་
དང་ རྗེ་བཙུན་སྒྲོལ་མ་ཚུ་གི་སྤྲུལ་པ་ཨིན་པར་ཡོངས་གྲགས་སོང་སྟེ་ཡོདཔ་ཨིན། 

གསང་སྔགས་ཀྱི་ལམ་སྒྲུབ་པའི་གྲོགས་སུ་ མཁའ་འགྲོའི་རྣམ་སྤྲུལ་ཨིན་པའི བུམོ་
ལུ་རིགས་བཞི་ཡོད་པའི་ནང་ལས་ པད་མ་ཅན་གྱི་རིགས་དང་ དུང་ཅན་མའི་རིགས་

ཨིན་པ་ཅིན་ མཆོག་ཏུ་གྱུར་པ་ཨིནམ་སྦེ་ མདོ་རྒྱུད་ཚུ ་ལས་ཡང་ཡང་ལུང་གིས་
བསྔགས་ཏེ་ཡོདཔ་ཨིན།

སྔོན་མར་ནུབ་ཕྱོགས་ཨོ་རྒྱན་གྱི་ཡུལ་དུ་ མཁའ་འགྲོམ་ ལེ་ཤ་ཅིག་བཞུགས་ཡོདཔ་
ལས་ བོད་ཀྱི་བླ་མ་གྲུབ་ཐོབ་ཨོ་རྒྱན་པ་ཟེར་མི་ དེ་ཡང་ཨོ་རྒྱན་གྱི་ཡུལ་དུ་ཕེབས་དུས་ 
མཁའ་འགྲོམ་ཅིག་གི་ལག་པ་ལས་ ཐུག་པ་ཕོརཔ་གང་བཞེས་ཞིནམ་ལས་ རྟོགས་
པ་བརྙེས་པའི་ལོ་རྒྱུས་ཡོདཔ་ཨིན་མས། མཉམ་མེད་ཇོ་བོ་རྗེ་ཨ་ཏི་ཤ་ལུ་ཡང་རྡོ་རྗེ་
གདན་དུ་རྒན་མོའི་རྣམ་པ་ཅན་གྱི་ མཁའ་འགྲོམ་ཅིག་གིས་ བོད་ལུ་ཕེབས་པ་ཅིན་ 
སངས་རྒྱས་ཀྱི་བསྟན་པ་ལ་ཕན་ཐོགས་པའི་ལུང་བསྟན་ཡོདཔ་སྦེ་ལུང་བསྟན་གནང་
ནུག། བོད་ལུ་ཡང་ ས་དགེ་བཀའ་རྙིང་གི་བླམ་མང་རབས་ཅིག་ མཁའ་འགྲོ་མའི་ལུང་
བསྟན་གསུངས་ཡོདཔ་བསམ་གྱིས་མི་ཁྱབ་པ་ཡོདཔ་མ་ཚད་ རྗེ་བཙུན་མི་ལ་རས་པ་
ལུ་ཡང་ ཚེ་རིང་མཆེད་ལྔ་ལ་སོགས་པའི་ མཁའ་འགྲོ་མ་ཚུ་གིས་ དང་པོར་ཉམས་
སད། བར་དུ་བཟོད་གསོལ་ཕུལ་ མཐའ་མར་གདམས་པ་ཞུས་ཏེ་ བདེ་སྟོང་གི་རྟོགས་
པའི་བོགས་འབྱིན་པའི་ གྲོགས་བྱས་པ་ལ་སོགས་པའི་ལོ་རྒྱུས་ལེ་ཤ་ཅིག་རང་ཡོདཔ་
ཨིན།

ཡི་དམ་ཐམས་ཅད་ཕོ་ལྷ་དང་མོ་ལྷ་གཉིས་ནང་འདུཝ་ལས་  མོ་ལྷར་གྱུར་པའི་མཁའ་
འགྲོ་མ་འདི་རིགས་བསྒྲུབས་ན་སྒྲུབ་ཐག་ཉེཝ་ལས་ མོ་ལྷའི་རིགས་སྙིང་རྗེ་ཆེཝ་ལས་
བརྟེན་ཏེ་ཨིན་པས། ང་བཅས་ཚུ་ཡང་ ཨ་ལོའི་སྐབས་ལུ་  རང་གི་ཨའི་གིས་ཨ་ལོ་
ལུ་ རང་བཞིན་གྱིས་བརྩེ་བ་ལྷག་པར་དུ་སྐྱེས་ཡོདཔ་ག་ར་གིས་ཤེས་ས་ཨིནམ་མ་

ཟུར་སྦྲགས།



གནས་ཡིག་ཀུན་ཕན་ལམ་སྟོན།

ཚད་ མཁའ་སྤྱོད་མ་དང་རྗེ་བཙུན་སྒྲོལ་མ་ལ་སོགས་པ་ཚུ་ ལོ་བཅུ་གཉིས་བཅུ་གསུམ་
རེ་བསྒྲུབས་པ་ཅིན་ འགྲུབ་ངེས་ཅན་ཨིནམ་དེ་ སྔོན་གྱི་བླ་མ་གོངམ་ཚུ་གི་རྣམ་ཐར་
ནང་ལུ་གསལ་ཏོག་ཏོ་སྦེ་གསུངས་ཏེ་ཡོདཔ་ཨིན། ཁམས་སྐྱེ་རྒུ་ས་ཆའི་བླ་མ་ན་
ལུང་སངས་རྒྱས་བཟང་པོ་ཟེར་ཞུ་མི་དེ་གིས་ ལོ་བཅུ་བདུན་ཙམ་བསྒྲུབས་པའི་མཐའ་
མར་ མཁའ་སྤྱོད་མ་གྲུབ་སྟེ་ མི་ཚེའི་རིང་ལུ་རང་ གྲུབ་ཐོབ་ཆེན་པོ་གྱུར་པའི་ལོ་རྒྱུས་ 
ཡོངས་གྲགས་སོང་ཡོདཔ་ཨིན།

དག་པའི་ཞིང་ཁམས་ཟེར་བའི་ སངས་རྒྱས་ཀྱི་ཞིང་ཁམས་ལུ་ མདོ་ལུགས་ལུ་ཕོ་
ཐམས་ཅད་བྱང་ཆུབ་སེམས་དཔའ་དང་ མོ་ཐམས་ཅད་བྱང་ཆུབ་སེམས་མ་ཟེར་ཞུཝ་
ཨིན། ཡང་གསང་སྔགས་ཀྱི་ལུགས་ལུ་ དག་པའི་ཞིང་ཁམས་ལུ་མོ་ཐམས་ཅད་
མཁའ་འགྲོ་མ་(ཌཱ་ཀི་ནི) དང་ ཕོ་ཐམས་ཅད་དཔའ་བོ་(ཌཱ་ཀ་) ཨིནམ་སྦེ་གསུངས་
ཡོདཔ་ཨིན། དམ་པའི་ཆོས་སྐྱོང་བའི་མཁའ་འགྲོ་མ་ཚུ་གིས་ དུས་དང་རྣམ་པ་ཀུན་ཏུ་
འཛམ་གླིང་བསྐོར་ཏེ་ སྐལ་ལྡན་གྱི་སྐྱེས་བུ་རྣམས་ཀྱི་གྲོགས་དང་འཕྲིན་ལས་བསྒྲུབས་
དང་སྒྲུབ་བཞིན་དུ་རང་ཡོདཔ་ཨིན། སྐལ་མེད་ལོག་ལྟ་ཅན་ཚུ་ལུ་ དྲག་པོའི་ལས་ཀྱིས་
ཆད་པ་གཅོད་བཞིན་དུ་ཡོད་མི་དེ་ཡང་ གསང་སྔགས་ཀྱི་ཆོས་ནང་ལས། སྐལ་ལྡན་
དད་པ་ཅན་གྱིས་ཉམས་སུ་བླངས་ན་དངོས་གྲུབ་འབྱུང་། །སྐལ་མེད་ལོག་ལྟ་ཅན་གྱིས་
བལྟས་ན་མཁའ་འགྲོས་སྙིང་ཁྲག་འབྱིན། ཟེར་གསུངས་ཡོདཔ་ཨིན།

མཁའ་འགྲོ་ཟེར་མི་དེ་ གདུལ་བྱའི་དོན་མཛད་ཚུལ་གྱི་དབང་གིས་ ཞི་བ་དང་དྲག་པོའི་
རྣམ་འགྱུར་བསམ་གྱིས་མི་ཁྱབ་པ་བྱོན་དོ་ཡོདཔ་ལས་ དཔེར་ན་ མ་གཅིག་ཁྲོས་མ་

ནག་མོ་དང་ མཁའ་འགྲོ་སེང་གེའི་གདོང་པ་ཅན། དཔལ་ལྡན་ལྷ་མོ་ལ་སོགས་པ་
ཚུ་ཨིན་པ་ཅིན་ དྲག་པོའི་ཆ་ལུགས་ཀྱིས་སེམས་ཅན་གྱི་བློ་ཁ་ཆོས་ལ་སྒྱུར་བཞིན་དུ་
ཡོདཔ་ཨིན། སངས་རྒྱས་ཀྱི་བསྟན་པ་ལུ་ཕན་ཐོགས་པའི་སྐྱེས་བུ་ཅིག་ཨིན་པ་ཅིན་ 
མཁའ་འགྲོམ་ཚུ་གིས མི་དེའི་གཏམ་སྙན་གྲགས་ས་ཆ་ག་ཏེ་ལུ་ཡང་ཁྱབ་པའི་སྡོང་
གྲོགས་གནང་བ་ དཔེར་ན། གུ་རུ་རིན་པོ་ཆེ་གྲོགས་ལྷ་ལྕམ་མནྡ་ར་བ་ལས་བརྟེན་ཏེ་ 
འཆི་མེད་ཚེའི་རིག་འཛིན་གྲུབ་པ་དང་ མཁའ་འགྲོ་ཡེ་ཤེས་མཚོ་རྒྱལ་ལུ་བརྟེན་ཏེ་ བོད་
གངས་ཅན་ལྗོངས་ཚུ་ནང་ ས་ཆ་རྟ་རྨིག་ཙམ་ཡང་མ་ལུས་པར་ ཞབས་ཀྱིས་བཅགས་
ཏེ་འགྲོ་དོན་སྦོམ་མཛད་དོ་བཟུམ་ཅིག་ཨིན་པས།

བླ་མ་གསང་ཡུམ་བཞེས་མི་ལེ་ཤ་ཅིག་གི་ གསང་ཡུམ་ལུ་མཁའ་འགྲོ་ཟེར་ཞུ་སྲོལ་
ཡོདཔ་ཨིན། གསང་ཡུམ་ག་ར་མཁའ་འགྲོ་མ་ཨིན་མིན་མ་ཤེས་རུང་  གསང་ཡུམ་དེ་
ཚུའི་ནང་ལས་ མཁའ་འགྲོའི་རྣམ་སྤྲུལ་འོང་སྲིདཔ་སྦེ་མདོ་རྒྱུད་ཚད་ལྡན་གྱི་ལུང་ལས་
གྲུབ་པ་ཅིག་ཨིན། དེ་བཟུམ་སྦེ་ གཏེར་སྟོན་ཚུ་གི་རྣམ་ཐར་ནང་མཇལ་བ་ཅིན་ ཁོང་ཚུ་
གིས་ གཏེར་བཏོན་ནི་ལུ་ ཐོག་མའི་ཆ་རྐྱེན་ལེ་ཤ་ཅིག་ཚང་དགོ་པའི་ནང་ལས་གཅིག་
འདི་ གསང་ཡུམ་མཁའ་འགྲོ་མའི་སྤྲུལ་པ་ཅིག་དང་ཕྱད་པ་ཅིན་ གཏེར་བཏོན་ནི་ལུ་
དཀའ་ངལ་མེདཔ་སྦེ་གསུངས་ཡོདཔ་ཨིན།

ཡང་ ཌཱ་ཀི་ནིའམ་ མཁའ་འགྲོ་མ་ཟེར་མི་དེནི་ མཐའ་གཅིག་ཏུ་སེམས་ཅན་ལུ་ཕན་
འདོགས་པའི་ལྷ་ཡི་རིགས་ཅིག་ལུ་ངོས་འཛིན་འབད་ནི་མེན་པར་ མཁའ་འགྲོམ་ལུ་
ཡང་ འཇིག་རྟེན་དང་འཇིག་རྟེན་ལས་འདས་པའི་མཁའ་འགྲོ་རིགས་གཉིས་ཡོད་པའི་

ཟུར་སྦྲགས།

ནང་ལས་ འཇིག་རྟེན་པའི་མཁའ་འགྲོའི་ནང་ལས་ སེམས་ཅན་ལུ་གནོད་འཚེ་འབད་
མིའི་རིགས་ཅིག་དང་ རྒྱ་གར་གྱི་གྲུབ་ཐོབ་ལྭ་བ་པར་མཚོན་ན་ འཇིག་རྟེན་པའི་མཁའ་
འགྲོ་མིའི་ཤ་ཁྲག་ཚོགས་འཁོར་དུ་སྐོར་མི་བཟུམ་གྱི་ ལག་པ་ལས་རྫས་ཤིག་བླངས་
ཏེ་ ལག་པའི་ངོར་འབྱར་ནས་སྤོག་མ་ཚུགས་པས། ཁོ་གིས་བླམ་ལུ་ཞུཝ་ད་ མཁའ་
འགྲོ་མ་གིས་ཁྱོད་ལུ་གསོད་རྟགས་སྤྲོད་སྤྲོདཔ་ཨིནམ་ལས་ ད་རེས་ནུབ་མོ་མཁའ་
འགྲོམ་ཁྱེད་རང་ལེན་པར་འཐོན་འོང་ཟེར་གསུངསམ་ལས་བརྟེན་ སྒོམ་སྒྲུབ་ཚད་ལྡན་
མཛད་དེ་མཐའ་མར་མིའི་ཤ་ཁྲག་ལུ་ཆགས་པའི་འཇིག་རྟེན་པའི་མཁའ་འགྲོ་མང་
རབས་ཅིག་ དམ་པའི་ཆོས་ལུ་བཙུད་པའི་ལོ་རྒྱུས་ཡོད། 

བོད་ལུ་ཡང་ལོ་ཆིག་སྟོང་དེ་ཅིག་ཁར་ ར་ལོ་ཙཱ་བའི་དུས་སུ་ ཨ་མ་དེ་ཤ་ཟ་མཁའ་
འགྲོ་ཨིན་མི་བུ་ཞིག་གིས་ ར་ལོ་ཙཱ་པའི་གདམས་ངག་ཉམས་སུ་བླངས་ཏེ་ གྲུབ་པ་
ཐོབ་པའི་རྗེས་སུ་རང་གི་ཨ་མས་གཙོས་པའི་ ཤ་ཟ་མཁའ་འགྲོ་ལེ་ཤ་ཅིག་དམ་ལུ་
བཏགས་ཏེ་བློ་ཁ་ཆོས་ལུ་བསྒྱུར་བའི་ལོ་རྒྱུས་ཡོདཔ་ཨིན།  

དེ་བཟུམ་སྦེ་ ང་བཅས་རའི་རྒྱལ་ཁབ་ནང་ལུ་ཡང་ ཕ་ཇོ་འབྲུག་སྒོམ་ཞིག་པོ་གིས་ 
མཁའ་འགྲོ་མ་བསོད་ནམས་དཔལ་སྒྲོན་ལས་བརྟེན་ཏེ་ ཕ་ཇོའི་གདུང་བརྒྱུད་སྤེལ་ཏེ་ 
ཆོས་དང་སྲིད་ཀྱི་བྱ་བ་མཛད་དེ་འགྲོ་དོན་མཛད་གནང་ཡོདཔ་དང་། ཆོས་རྗེ་ཀུན་དགའ་
ལེགས་པ་གིས་ཡང་ སྟོད་པའི་མཁའ་འགྲོ་ནོར་བུ་འཛོམས་མ་ལས་བརྟེན་ཏེ་ གདུང་
རབས་རིམ་པར་བྱོན་པའི་ནང་ལས་ རྒྱལ་སྲས་བསྟན་འཛིན་རབ་རྒྱས་འཁྲུངས་ཏེ་ 
ཆོས་སྲིད་ཀྱི་བྱ་བ་རླབས་པོ་ཆེ་མཛད་གནང་ཡོདཔ་ཨིན། 

ག་དེ་སྦེ་ཨིན་རུང་ མཁའ་འགྲོ་ལུ་རིགས་གཉིས་དང་། ཡེ་ཤེས་ཀྱི་མཁའ་འགྲོ་མ་
ཨིན་པ་ཅིན་ མཐའ་གཅིག་ཏུ་ཚེ་འདི་ཕྱི་གཉིས་ཀྱི་མགོན་སྐྱབས་མཛད་ཆོགཔ་དང་། 
འཇིག་རྟེན་པའི་མཁའ་འགྲོ་ཨིན་པ་ཅིན་ དེ་ལུ་བཟང་ངན་གཉིས་ཡོདཔ་མཁྱེན་དགོཔ་
ཨིན། མཁའ་སྤྱོད་མ་བཟུམ་གྱི་ ཡེ་ཤེས་ཀྱི་མཁའ་འགྲོའི་ཆོས་སྐོར་ཉམས་སུ་ལེན་
མི་ཅིག་ཨིན་པ་ཅིན་ མཁའ་འགྲོ་དེ་དང་ རང་གི་བར་ན་བསྲུང་དགོས་པའི་དམ་ཚིག་ག་
ཅི་ཡོད་ག་ ཤེས་ཏེ་ཉམས་སུ་ལེན་དགོཔ་དེ་ཁག་ཆེ་དྲགས་ཅིག་ཨིན། མཁའ་འགྲོའི་
སྙིང་ཁྲག་ལྟ་བུའི་ཆོས་ཤིག་ཉམས་སུ་ལེན་པའི་བསྒང་ཨིན་རུང་ཡང་ མཁའ་འགྲོའི་
དམ་ཚིག་མ་བསྲུངས་པ་ཅིན་ མཁའ་འགྲོ་ཐུགས་མི་མཉེས་པས་ དགོ་པའི་དངོས་
གྲུབ་མེན་པར་ མ་དགོ་པའི་བར་ཆད་འོང་ནིའི་ཉེན་ཁ་སྦོམ་སྦེ་ཡོདཔ་ཨིན། དུས་དང་
དུས་སུ་བླ་མ་དང་མཁའ་འགྲོ་དབྱེ་བ་མེདཔ་སྦེ་ སྒོམ་ཞིནམ་ལས་མཁའ་འགྲོ་མཉེས་
པའི་ཚོགས་འཁོར་བསྐོར་ནི་དང་ དམ་ཚིག་ཉམས་ཆག་སྦྱང་ནིའི་དོན་ལུ་ རྡོ་རྗེ་སེམས་
དཔའི་ཡིག་བརྒྱ་ཚུ་བགྱངས་པ་ཅིན་ ཡུན་མི་རིང་བར་ནྰ་རོ་མཁའ་སྤྱོད་མ་དང་ རྗེ་
བཙུན་སྒྲོལ་མ་ལྟ་བུའི་མ་མཁའ་འགྲོ་དགྱེས་པའི་ཞལ་མངོན་སུམ་དུ་མཇལ་བའི་གོ་
སྐབས་ཡོདཔ་ཨིན།

མཁའ་འགྲོ་འདུ་བའི་དོ་ར་རུ། །མཁའ་འགྲོའི་ཁ་རླངས་ཐོལ་ལེ་བའི། །མཁའ་འགྲོའི་
ཟབ་ཆོས་ཉམས་བླངས་ན། །མཁའ་འགྲོའི་དགྱེས་ཞལ་ཅིས་མི་མཇལ། །མཁའ་སྤྱོད་
ས་སྤྱོད་གནས་སུ་རྣལ་འབྱོར་པའི། །སྙིང་ལ་བདེ་སྟོང་རིག་པའི་མེ་སྦར་ཞིང་། །ཟུང་
འཇུག་རྒྱལ་སར་འཁྲིད་པའི་ས་མཁན་ཆེ། །མཁའ་འགྲོའི་རྣམ་བཤད་ཉུང་ངུ་འདི་ནས་
རྫོགས། །

ཟུར་སྦྲགས།

མཁའ་འགྲོ་ཡེ་ཤེས་མཚོ་རྒྱལ་གྱི་ལོ་རྒྱུས།

མཁའ་འགྲོ་ཡེ་ཤེས་མཚོ་རྒྱལ་ལ ༼མཁར་ཆེན་བཟའ་མཚོ་རྒྱལ༽ ཡང་ཞུ་བ་དང་
བོད་ལུ་ནང་བསྟན་གསང་སྔགས་ཀྱི་བསྟན་འཛིན་དམ་པ་དང་གུ་རུའི་ཇོ་མོ། དེ་བཞིན་
གུ་རུའི་དངོས་སློབ་དང་བུད་མེད་གྲུབ་ཐོབ་ཐོག་མ་ཡང་དེ་ཡིན། རྗེ་འབངས་ཉེར་ལྔའི་
ཡ་གྱལ་དབྱངས་ཅན་སྤྲུལ་པ་མཁའ་འགྲོ་མ་ཡེ་ཤེས་མཚོ་རྒྱལ་ནི། ཡབ་ནམ་མཁའ་
ཡེ་ཤེས་དང་ཡུམ་གནུབས་མོ་དགེ་བ་འབུམ་གྱི་སྲས་མོར་སྤྱི་ལོའི་དུས་རབས་བརྒྱད་
པའི་ནང་སྒྲགས་ཀྱི་གྲོང་མོ་ཆེར་སྐུ་འཁྲུངས། རུས་མཁར་ཆེན་ཡིན་པས་མཁར་ཆེན་
ཡེ་ཤེས་མཚོ་རྒྱལ་ཞེས་ཀྱང་གྲགས། འཁྲུངས་ཡུལ་དེར་སྐུ་གཞོན་ནུའི་དུས་ཀྱི་ཞབས་
རྗེས་དང་། བླ་མཚོ་ཆུང་ངུ་ཞིག་ཀྱང་ཡོད། སྔོན་རྒྱལ་པོའི་བཙུན་མོ་ཡིན་ཡང་སློབ་དཔོན་
ལ་དབང་ཡོན་དུ་ཕུལ་བས་གུ་རུའི་ཐུགས་ཀྱི་གཟུངས་མར་གྱུར། སློབ་དཔོན་གྱི་དབང་
སྐུར་སྐབས་མེ་ཏོག་ཕུར་པའི་དཀྱིལ་འཁོར་ལ་ཕོག་པས་རྡོ་རྗེ་ཕུར་པའི་ལྷ་ཚོགས་
རྣམས་ཀྱིས་ཞལ་གཟིགས་ཤིང་གྲུབ་པ་བརྙེས་པས་ཕ་མེས་ཀྱི་ཟ་འདྲེ་བཏུལ། བསད་
གསོ་གྲུབ་པས་མཚོན་གྱིས་བསད་པའི་མི་རོ་གསོན་པོར་སློང་ནུས། གཞོ་སྟོད་ཏི་སྒྲོ་
གཙོས་གྲུབ་པའི་གནས་ཆེན་རྣམས་སུ་གུ་རུའི་དྲུང་ནས་རྫོགས་ཆེན་མཁའ་འགྲོ་སྙིང་
ཐིག་སོགས་ཟབ་ཆོས་མཐའ་ཡས་པ་གསན་ཅིང་ཐུགས་ཉམས་སུ་བཞེས་པས་གྲུབ་
པའི་གོ་འཕང་མཐོན་པོར་གཤེགས། སྐུ་གཞོན་དུས་ཆོས་ལ་བར་ཆད་བྱེད་པའི་བདུད་
བློན་ཤ་ཏ་ཟེར་བ་དམྱལ་བར་སོང་བས། དེ་འདྲེན་ཕྱིར་དམྱལ་བའི་ཡུལ་དུ་བྱོན་ནས་ 

དམྱལ་བའི་ལྕགས་ཁང་གི་རྩར་ཞི་ཁྲོ་ན་རག་དོང་སྤྲུགས་ཀྱི་དཀྱིལ་འཁོར་བཞེངས་
པས་ལྕགས་ཁང་སིལ་གྱིས་ཞིག་ནས་ཤ་ཏས་གཙོས་པའི་ དམྱལ་བའི་སེམས་ཅན་
ཐམས་ཅད་དྲངས་ཏེ་དམྱལ་ཁམས་ལན་གཅིག་སྟོང་པར་མཛད། སློབ་དཔོན་ཆེན་
པོའི་གསུང་གསང་བ་བསམ་མི་ཁྱབ་པའི་ཆོས་སོ་ཅོག་གི་བཀའི་བསྡུ་བ་མཛད་ཅིང་
བོད་ཡུལ་དུ་ལོ་ཉིས་བརྒྱར་འགྲོ་དོན་བསྐྱངས་ནས་སྐུ་དེ་ཉིད་མ་སྤངས་པར་མཁའ་
སྤྱོད་ཟངས་མདོག་དཔལ་རིར་གཤེགས་ཏེ་གུ་རུའི་ཐུགས་ཀྱི་གཟུང་མར་བཞུགས། 
གཤེགས་ལོ་སོགས་ལའང་སྣ་ཚོགས་མཆིས་ཀྱང་འདིར་ཡོངས་གྲགས་ལྟར་བྱས། གུ་
རུའི་བཀའ་ཐམས་ཅད་གཏེར་དུ་སྦས་པ་སོགས་ཕལ་ཆེར་ ཡེ་ཤེས་མཁའ་འགྲོ་འདི་
ཉིད་ཀྱིས་མཛད་པ་ལ་བརྟེན་ནས་སྤྲུལ་པའི་གཏེར་སྟོན་ཆེན་པོ་རྣམས་རྗེས་སུ་བཟུང་ཞིང་
ལུང་བསྟན་དབང་བསྐུར་གྱིས་དབུགས་དབྱུངས། འགའ་ཞིག་གི་གསང་བའི་གྲོགས་
སུ་རྣམ་པར་སྤྲུལ་པ་སོགས་མཐའ་ཡས་ཤིང་། དངོས་ཀྱི་སྤྲུལ་པའང་ཇོ་མོ་སྨན་མོ་པདྨ་
མཚོ་སྐྱིད་དང་། མཁའ་འགྲོ་མ་ཀུན་དགའ་འབུམ་སོགས་སྤྲུལ་པའི་གཏེར་སྟོན་ཆེན་མོ་
སྐུ་ལུས་མ་སྤངས་པར་མཁའ་སྤྱོད་དུ་གཤེགས་པས་མཚོན་ངོ་མཚར་བསམ་གྱིས་མི་
ཁྱབ་བོ།།

གཏེར་གྱི་གོ་དོན།

ང་བཅས་རའི་འབྲུག་རྒྱལ་ཁབ་ནང་ གནས་རྩ་ཅན་མང་རབས་ཅིག་ཡོད་མི་ཚུ་ག་ར་
ལས་ བླམ་མང་རབས་ཅིག་གིས་གཏེར་བཞེས་ཡོདཔ་དང་ གཏེར་བཏོན་ཡོད་མི་ཚུ་གི་
སྐོར་ལས་ ལོ་རྒྱུས་ཐོནམ་ད་ གཏེར་ཟེར་མི་འདི་ག་ཅི་ཨིན་ན་ཧ་གོ་དགོས་ཁག་ཆེཝ་
ལས་ ད་རེས་གཏེར་གྱི་སྐོར་ལས་ གུ་རུ་གིས་གསུངས་གནང་མི་དང་འཁྲིལ་ ལོགས་
སུ་སྦེ་བྲིས་བཞག་ཡོད། གཏེར་ཟེར་མི་འདི་ བར་གྱི་ཁུག་པ་བཅོ་བརྒྱད་པའི་སྐྱོ་ཤས་
ཅན་ལུ་གཟིགས་ཏེ་ ཕུན་སུམ་ཚོགས་པ་ལྔ་ལྔ་འཇོམས་པའི་གཏེར་གྱི་རྩ་བ་དེ་ཡང་། 
མིས་གཏེར་སྲས་གཏེར་དབོན་གཏེར་ཡང་གཏེར་བཞི༔ བཞི་པོ་རེ་རེ་བཅོ་བརྒྱད་བཅོ་
བརྒྱད་བསྡུས༔ བཅོ་བརྒྱད་རེ་རེར་ཕུན་ཚོགས་ལྔ་ལྔ་བསྟན༔ ཟེར་གསུངས་པ་བཞིན་ 
གཏེར་ལུ་དབྱེ་བ་ གཏེར་རྒྱ༔ སྦས་རྒྱ༔ གསང་རྒྱ༔ གཏེར་གནས་ཟབ་རྒྱ༔ གཏད་
རྒྱ༔ ཟེར་རྣམ་པ་ལྔ་ཡོད།

དང་པ་གཏེར་རྒྱ༔ ཟེར་མི་འདི་ གཏེར་སྟོན་ཕུན་སུམ་ཚོགས་པའི་གང་ཟག་འདི་ ཆེ་
བའི་ཡོན་ཏན་དགུ་དང་ལྡན་པ་ རིགས་ཀྱི་ཆེ་བ་རྒྱལ་རིགས་དང་ རྗེའུ་རིགས་ལུ་སྐུ་
འཁྲུངས་ཤིང་ སྐུ་ཡི་ཆེ་བ་མཚན་བཟང་དཔེ་བྱད་ལྡན་པ་ ཡོན་ཏན་གྱི་ཆེ་བ། ཤེས་བྱ་
ཀུན་ལ་སྦྱངས་པ་ ཐོས་པ་ཆེ་བ། མདོ་སྔགས་ཐམས་ཅད་མཁྱེན་པ་བསམ་གཞིག་ཆེ་
བ། ཚིག་རྗེས་དོན་གྱིས་གསོབ་པ་བསྒོམས་པས་ཆེ་བ་རྟོགས་པའི་བལྟ་བ་མཐོ་བ། 
སྤོབས་པ་ཆེ་བ་གཞན་དག་ཟིལ་གྱིས་གནོན་པ། རྩོད་བློ་ཆེ་བ་རྒོལ་བའི་ཚིག་རྣམས་

ཟུར་སྦྲགས་ ག པ།

འཇོམས་པ། འཛིན་བློ་ཆེ་བ་ཆོས་དང་ཆོས་མིན་ཕྱེད་པ། བསྲན་ཐུབ་རྒྱུད་དུལ་ཆེ་བ་ཕུན་
སུམ་ཚོགས་པ་ཅིག་དགོཔ་ཨིན་པས།

གཉིས་པ་སྦས་རྒྱ༔ ཟེར་མི་འདི་ དམ་པའི་ཆོས་ཕུན་སུམ་ཚོགས་པ་ རྒྱལ་བའི་བཀའ་
དང་འཕགས་པའི་ལུང་གིས་གྲུབ་ཅིང་ རིགས་པས་འཐད་པ་ རྒྱུ་མཚན་བརྒྱ་དང་ལྡན་
པ་སོགས་ཀྱིས་ ཁྱད་ཆོས་ལྡན་དགོཔ་ཡང་ རྒྱལ་བའི་བཀའ་གནང་འཕགས་པའི་ལུང་
གིས་གྲུབ༔ རིགས་པས་འཐད་ཅིང་གཏན་ཚིགས་རྒྱ་ཡིས་ཐེབས༔ མདོ་ཡིན་དགོངས་
པ་ཉི་ཤུ་རྗེས་དོན་བཅུ༔ སྤྱི་མདོ་ཡིན་ནམ་སྒོས་མདོ་ཁྱད་པར་མདོ༔ རྒྱུད་ཡིན་དངོས་པོ་
བཅུའམ་ལྔ་བཅུ་སྟེ༔ ལུང་ཡིན་མཐའ་བཞི་མན་ངག་དཔེ་དོན་རྟོགས༔ ཟེར་གསུངས་
ནུག།

གསུམ་པ་གསང་རྒྱ༔ ཟེར་མི་འདི་ གཏེར་སློབ་དག་པའི་ཡོན་ཏན་བཅུ་དང་ལྡན་དགོཔ་
འདི་ཡང་ རིགས་དག་འབྱོར་པ་ལང་ཚོ་འདྲི་ཀློག་མཁས༔ རྒྱུད་དག་དད་པ་ཤེས་རབ་
སྙིང་རྗེ་ཆེ༔ ལས་དག་ཆོས་ཕྱིར་བརྩོན་འགྲུས་དཀའ་བ་སྤྱད༔ འདྲིས་དག་སྒོ་གསུམ་
རྐྱེན་ཁྱད་དམ་ཚིག་གནས༔ རྟེན་དག་གཞན་དང་མ་འཁོན་སེལ་མ་ཞུགས༔ གཏོང་
དག་སྣ་ཚོགས་ཐབས་ཀྱིས་བདག་གཞན་བསྐུལ༔ སེམས་བསྐྱེད་དག་པས་ལུས་
སྲོག་དོན་མི་གཉེར༔ དངོས་པོ་དག་པས་སྨར་བཞུན་སེར་སྣ་མེད༔ དབང་པོ་དག་པས་
གཞན་གྱི་སེམས་མི་དཀྲུག༔ འཕུན་པ་དག་པས་ཟོལ་འགྲོགས་ངོ་ཞལ་མེད༔ བཅུ་པ་
མ་ཚང་ཁ་ནི་ཐུར་ལ་སྤུབ༔ སྟོབས་དང་ལྡན་ཡང་དུག་གི་མེ་ཏོག་ཡིན༔ ཟེར་གསུངས་
པ་བཞིན་དུ་ ཡོན་ཏན་བཅུ་པོ་ཚང་དགོཔ་ཨིན་པས།

ཟུར་སྦྲགས།

བཞི་པ་ཟབ་རྒྱ༔ ཟེར་མི་འདི་ གཏེར་གྱི་གནས་ཕུན་སུམ་ཚོགས་པ་འདི་ གནས་ཀྱི་ཟབ་
ཁྱད་ཐུན་མོང་ཁྱད་པར་ལྔ༔ ཐུན་མོང་ལྔ་ལ་ས་ལ་ཟབ་པ་དང་༔ དེ་བཞིན་ཆུ་ལ་ཟབ་པ་
བྲག་ལ་ཟབ༔ གཙུག་ལག་ཁང་ཟབ་ཤིང་ལ་ཟབ་པའོ༔ ཁྱད་པར་ལྔ་ལ་དབུས་གནས་
ཟབ་པ་དང་༔ དེ་བཞིན་ཤར་གནས་ཟབ་དང་ལྷོ་གནས་ཟབ༔ ནུབ་གནས་ཟབ་དང་བྱང་
གནས་ཟབ་པའོ༔ ཟེར་གསུངས་པ་བཞིན་དུ་ ཟབ་པའི་གནས་ཕུན་སུམ་ཚོགས་དགོཔ་
ཨིན་པས།

ལྔ་པ་ གཏད་རྒྱ་ཟེར་ གཏེར་སྟོན་པའི་དུས་ཚོད་ཕུན་སུམ་ཚོགས་པ་འདི་ ས་རྟགས་
གཡོ་འགུལ་སྐྱོ་ཤས་མར་འགྲིབ་གསུམ༔ ཞེ་སྡང་ལས་གྱུར་དམག་འཁྲུག་འབྱུང་བ་
དང་༔ འདོད་ཆགས་ལས་གྱུར་མུ་གེ་འབྱུང་བ་དང་༔ གཏི་མུག་ལས་གྱུར་ནད་ཡམ་
འབྱུང་བ་དང་༔ མི་རྣམས་སྐྱོ་ཤས་ཆེ་བས་གདུལ་བའི་ཞིང་༔ མི་འདོད་བཞིན་དུ་ཁབ་
ལེན་རྡོ་ཉུལ་བཞིན༔ ཞེས་སོགས་གསུངས་ནུག།

ལྷག་པར་དུ་ འབྲུག་རྒྱལ་ཁབ་འདི་ནང་ལས་ཡང་ ལྷོ་ཡི་སྐྱེར་ཆུ་ལྷ་ཁང་ཟབ་གཏེར་
སྦས༔ བུམ་ཐང་རྩི་ལུང་རྗེ་གཏེར་སེམས་ཕྱོགས་སྦས༔ བུམ་ཐང་དགེ་གནས་ཡུམ་
གཏེར་མ་མོ་སྦས༔ ཞེས་དང་ སྟག་ཚང་སེང་ཕུག་ཐུགས་གཏེར་སྐོར་དགུ་སྦས༔ མོན་
ཁ་སྣ་རིང་སེང་གེ་རྫོང་གསུམ་ལ༔ མ་ནིང་གཏེར་ཀ་ཕྲ་གཏེར་བཅོ་ལྔ་སྦས༔ སྤ་གྲོ་
གནམ་མཐོང་དཀར་པོ་ནས་འབྲི་མཚམས༔ མངའ་བདག་རྒྱལ་པོའི་ནོར་གཏེར་མང་
དུ་སྦས༔ ཞེས་དང་  སྤ་གྲོ་ཆུ་མོ་ཕུག་ཏུ་ཐུགས་གཏེར་སྦས༔ སྟོད་ལུང་འཕར་བ་ཚང་
དུ་ཕྱག་ཆེན་སྦས༔ ཞེས་འབྲུག་རྒྱལ་ཁབ་ནང་ལུ་ གནས་ཆེན་ཁྱད་པར་ཅན་ཚུ་ཡོདཔ་ 
གུ་རུ་རིན་པོ་ཆེ་གིས་ལུང་བསྟན་གསལ་ཏོག་ཏོ་སྦེ་གསུངས་གནང་ནུག།

གཏེར་སྟོན་པའི་བླམ་ཚུ་གི་ངོ་སྤྲོད།

གཏེར་སྟོན་པའི་བླམ་ཚུ་གི་ངོ་སྤྲོད་དེ་ཡང་། གློ་བོ་དགེ་ཀར་སྦས་པའི་གཏེར་བཞེས་མི་ 
གཏེར་སྟོན་སངས་རྒྱས་བླ་མ་དང་། སྤུ་ན་རྫ་རིང་ནས་གཏེར་ཀ་བཞེས་མི་ གཏེར་སྟོན་
རྒྱ་ལོ་ཙཱ་དང་། ཀློང་ཐང་སྒྲོལ་མར་སྦས་པའི་གཏེར་ཀ་བཞེས་མི་ གཏེར་སྟོན་སྣ་ནམ་པ་
དང་། གཡུ་ཕུ་རྫ་ལུང་ནས་གཏེར་ཀ་བཞེས་མི་ གཏེར་སྟོན་དུམ་རྒྱ་ཞང་ཁྲོམ།  བྱམས་
པ་སྤྲིན་དུ་སྦས་པའི་གཏེར་ཀ་བཞེས་མི་ གཏེར་སྟོན་སཱུརྱ་སིངྷ། བྱང་གཏེར་གཏེར་ཕྲན་
བཞེས་མི་ གཏེར་སྟོན་གཡོ་རུ་སྟོན་ཤཱཀ བུམ་ཐང་རྩི་ལུང་དུ་སྦས་པའི་གཏེར་ཀ་བཞེས་
མི་ གཏེར་སྟོན་བོན་པོ་དྲག་རྩལ། སྙིང་དྲུང་ཤངས་བྲག་སྦས་པའི་གཏེར་སྟོན་ སྙེ་མོ་
ཞུ་ཡས་ལ་སོགས་པའི་ གཏེར་སྟོན་པ་གྲུབ་ཐོབ་དངོས་གྲུབ་ གཙུག་ལག་དཔལ་
དགེ་ སྐུ་ཚ་སྟོན་པ་ ཨ་ཡ་བོན་པོ་ མོན་ཁ་བུམ་ཐང་ནས་གཏེར་སྟོན་པ་ ཁྱུང་པོ་དཔལ་
དགེ ཤ་མི་རྡོར་རྒྱལ། གྲྭ་པ་མངོན་ཤེས། གནམ་སྐས་མཁར་ཆུར་སྦས་པའི་གཏེར་ཀ་
བཞེས་མི་གཏེར་སྟོན་ཆོས་ཀྱི་དབང་ཕྱུག་ གཏེར་སྟོན་པདྨ་གླིང་པ་ རྡོ་རྗེ་གླིང་པ་ གཏེར་
སྟོན་པདྨ་དབང་ཕྱུག ལྷོ་མོན་ཕྱོགས་སུ་སྦས་པའི་གཏེར་སྟོན་པ་ གྲྭ་སྒོམ་ཆོས་ཀྱི་རྡོ་
རྗེ། མོན་ཁ་སྤ་གྲོར་སྦས་པའི་གཏེར་ཀ་བཞེས་མི་གཏེར་སྟོན་པ་ གཏེར་སྟོན་གྲུབ་ཐོབ་
མཁར་ནག མོན་ཁ་ཆུ་ཕུག་སྦས་པའི་གཏེར་ཀ་འདི༔ མི་བཞག་འདོན་པའི་རྟགས་
དེར་བསྟན་ནས་འབྱུང་༔ གཏེར་སྟོན་ཚེ་བརྟན་རྒྱལ་མཚན་ཞེས་བྱ་འབྱུང་༔ སྟག་ཚང་
ཟབ་ལུང་སྦས་པའི་གཏེར་ཀ་འདི༔ མི་བཞག་འདོན་པའི་རྟགས་དེ་བསྟན་ནས་འབྱུང་༔ 
གཏེར་སྟོན་རྡོ་རྗེ་གྲོ་ལོད་ཞེས་བྱ་འབྱུང་༔ ཞེས་གསུངས་ནུག། 

ཟུར་སྦྲགས།

སྒྲུབ་པ་གནང་སའི་གནས་ལུང་གིས་བསྔགས་པ།
དེ་ནས་སྒྲུབ་པ་བྱེད་པའི་གནས་གསུངས་པ༔ སྒྲུབ་གནས་ཀུན་གྱི་རྒྱལ་པོ་ཁྱད་
འཕགས་ནི༔ མཁའ་འགྲོ་མ་བསྒྲུབས་རང་བཞིན་འདུ་བའི་གནས༔ སྐུ་ཡི་དབེན་
གནས་བསྒྲགས་ཀྱི་ཡང་རྫོང་ཡིན༔ གསུང་གི་དབེན་གནས་བསམ་ཡས་མཆིམས་
ཕུ་སྟེ༔ ཐུགས་ཀྱི་དབེན་གནས་ལྷོ་བྲག་མཁར་ཆུ་ཡིན༔ ཡོན་ཏན་དབེན་གནས་
ཡར་ཀླུངས་ཤེལ་གྱི་བྲག༔ ཕྲིན་ལས་དབེན་གནས་མོན་ཁ་སེང་གེ་རྫོང་༔ ཁྱད་པར་
ཡར་ཀླུངས་ཤེལ་བྲག་མཆིམས་ཕུག་གཉིས༔ རྒྱ་གར་དུར་ཁྲོད་བསིལ་བའི་ཚལ་
དང་མཚུངས༔ ཞེས་དང་ ང་ཡི་ཞབས་ཀྱིས་བཅགས་པའི་གནས་ཆེན་དུ༔ ཁྱད་པར་
འཕགས་པའི་སྒྲུབ་གནས་དེ་དག་ཀུན༔ དེ་ཡང་གང་ཟག་རབ་འབྲིང་ཐ་མ་གསུམ༔ 
ཟེར་གསུངས་ནུག།

གུ་རུ་སྒྲུབ་པ་གནང་བའི་དུས་ཡུན།
བསམ་ཡས་མཆིམས་ཕུར་ལོ་ལྔ༔ བསྒྲགས་ཀྱི་ཡང་རྫོང་དུ་ལོ་གསུམ༔ མོན་ཁ་སྣ་
རིང་དུ་ཟླ་བ་གསུམ༔ སྤ་གྲོ་སྟག་ཚང་དུ་ཟླ་བ་བཞི༔ ཆུ་མོ་ཕུག་ཏུ་ཟླ་བ་གཉིས༔ ལྷ་རི་
གངས་ལ་ལོ་གཅིག༔ མོན་སྒོམ་བྲག་ཕུག་ཏུ་ཟླ་བ་གསུམ༔ འོན་ཕུ་སྟག་ཚང་དུ་ཟླ་བ་
གསུམ་བཞུགས་ནས་གདུལ་བྱ་རྫོགས་པར་བྱས་སོ།།

གནས་མཇལ་བའི་ཕན་ཡོན།
གནས་དེ་ནང་མཇལ་བར་འགྱོ་ནི་དེ་ཡང་ ཡུལ་སྐོར་སྤྲོ་སྟོན་དོན་ལུ་ འགྱོཝ་མེན་པར་ 

པད་སྡོང་བརྩེགས་པའི་རྒྱུད་ལས། སྤྱི་དང་བྱེ་བྲག་གང་ལ་ཡང་། །གནས་དང་ཡུལ་དང་
ཉེ་བའི་གནས། །རྒྱལ་བས་ཞབས་བཅགས་བཀྲ་ཤིས་པ། །ཡིད་དང་མཐུན་པ་མཆོག་
ཏུ་གཅེས། །ཞེས་དང་། དགོངས་འདུས་ལས། ཕལ་པའི་གནས་སུ་ལོ་གཅིག་སྒྲུབ་
པ་བས། །འདི་དག་རྣམས་སུ་ཞག་གཅིག་གྲུབ་ཐག་ཉེ། །ཟེར་གསུངས་དོ་བཟུམ་
སྦེ་ གནས་ཀྱི་གང་ཟག་བྱིན་གྱིས་རློབས་པ་དང་། རིག་འཛིན་གོང་མ་རྣམས་ཀྱི་བྱིན་
རླབས་ཐོལ་སྐྱེས་སུ་སྙིང་ལ་བབས་པ་སོགས་ཀྱི་དགོས་པ་ཡོདཔ་ལས་ གནས་ཆེན་
འདི་བཟུམ་ནང་ལྷོདཔ་ད་ སྦྱོར་དངོས་རྗེས་གསུམ་ཚང་བའི་ཟབ་ཆོས་ཀྱི་ཉམས་ལེན་
ག་དེམ་ཅིག་འབད་ཚུགས་ཚུགས་རེ་ འབད་དགོཔ་ཡང་གནམ་མེད་ས་མེད་གལ་ཆེ་
དྲགས་ཅིག་ཨིན།  གནས་སོ་སོ་ཚུ་ནང་ རིག་འཛིན་གོང་མ་རྣམས་ཀྱིས་ལྷག་པའི་
ལྷ་གང་ཞིག་དང་ བསྐྱེད་རྫོགས་གང་ཞིག་ལུ་བརྟེན་ནས་གྲུབ་པ་ཐོབ་མི་དང་། ཡི་དམ་
གྱི་ལྷ་གང་ཞིག་གི་ངོ་བོར་བཞེངས་པའི་ཆོས་དེ་ ཉམས་སུ་བླངས་པ་ཅིན་ དོན་བརྒྱུད་
ཀྱི་རྟོགས་པ་འཕོ་བ་ལ་དམིགས་བསལ་གྱི་རྟེན་འབྲེལ་ཁྱད་པར་ཅན་ཡོད་ཟེར་ གུ་རུའི་
རྣམ་ཐར་ལས་ བོད་དུ་གཏེར་སྦས་པའི་ལེའུ་གོ་གཅིག་པ་་ལས་ཡང་ཡང་གསུངས་
འདུག།   

ཟུར་སྦྲགས།

རྡོ་རྗེ་གྲོ་ལོད་ཀྱི་ཁུངས་དོན།

གུ་རུའི་པདྨའི་ཐང་ཡིག་ལས། དེ་ནས་མཁའ་སྤྱོད་རིག་འཛིན་གནས་སུ་ཕྱིན༔ བདེ་
ཆེན་གསང་ལམ་མནོལ་མའི་དུར་ཁྲོད་ན༔ མཁའ་འགྲོ་ཉི་ཟླ་དངོས་གྲུབ་ཅེས་ཀྱང་བྱ༔ 
མཁས་འགྲོའི་གཙོ་མོ་གསང་བ་ཡེ་ཤེས་ཞེས༔ དགེ་སློང་ཀུན་དགའ་སྨོན་ལམ་ཞེས་
ཀྱང་བྱ༔ མཁའ་འགྲོ་ལས་ཀྱི་དབང་མོ་ཆེའི་དྲུང་ཕྱིན༔ ཐོད་མཁར་སྒོ་བཅད་ནང་དུ་མ་
ཐར་ནས༔ གཡོག་མོ་ཀུ་མཱ་ར་ལ་འཕྲིན་བརྒྱུད་པས༔ ལན་ནི་མ་བྱུང་བརྗེད་དམ་སྨྲས་པ་
ཡིས༔ ཤེལ་གྱི་བུམ་པ་ཁུར་ནས་ཆུ་ལེན་འདུག༔ ངས་བསྐུར་བྱས་པས་བུམ་སྟེགས་ཁ་
རུ་བཞག༔ རྒྱལ་བས་བུམ་སྟེགས་བུམ་པ་འབྱར་དུ་བཅུག༔ ལོངས་པར་མ་གྱུར་ཁུག་
ཁུག་ལན་འགའ་བྱས༔ བུམ་ཐག་ཕུད་ནས་རྒྱལ་བའི་མདུན་དུ་འོངས༔ ཤེལ་གྱི་གྲི་
གུས་བྲང་གཤགས་ཁ་ཕྱེ་ནས༔ ཞི་བ་རྡོ་རྗེ་དབྱིངས་ཀྱི་ལྷ་ཚོགས་རྣམས༔ བཀྲ་ལམ་
བསྟན་ནས་ངག་ནས་འདི་སྐད་གསུངས༔ ཁྱོད་ཀྱང་སྔགས་པ་ནུས་མཐུ་ཅན་འདུག་
སྟེ༔ དེ་བས་ངའི་འདི་ཡ་མཚན་མི་ཆེའམ༔ དེ་སྐད་ཟེར་བས་ཕྱག་བཙལ་བསྐོར་བ་བྱས༔ 
མཆོག་དབང་གོང་མ་བདག་ལ་བསྐུར་དུ་གསོལ༔ ང་ནི་གཡོག་ཡིན་ནང་དུ་འདེངས་
ཟེར་ཕྱིན༔ ཉི་ཟླའི་ཁྲི་བརྩེགས་ཉི་ཟླའི་གདུགས་ཕུབ་པ༔ ཉི་མ་ཟླ་བའི་རྒྱན་དྲུག་སྐུ་ལ་
གསོལ༔ དགེ་སློང་མ་བཞུགས་ཕྱག་འཚལ་བསྐོར་བ་བྱས༔ གསེར་གྱི་འཁོར་ལོ་
རྩིབས་སྟོང་ཕུལ་ནས་ནི༔ ཕྱི་ནང་གསང་བའི་དབང་བསྐུར་ཞུ་གསོལ་པས༔ ལྷ་ཚོགས་
མདུན་གྱི་ནམ་མཁར་ཁྲ་ཆེམ་བྱུང༔ སྐལ་ལྡན་རིགས་ལྡན་ད་ལྟ་དབང་ཞུས་གསུང༔ བླ་

ཟུར་སྦྲགས་ ང པ།

མ་མེད་པའི་གོང་རོལ་ན༔ སངས་རྒྱས་བྱ་བའི་མིང་ཡང་མེད༔ བསྐལ་པ་སྟོང་གི་སངས་
རྒྱས་ཀྱང༔ བླ་མ་དག་ལ་བརྟེན་ནས་བྱུང༔ དཔལ་ལྡན་བླ་མ་ཡོན་ཏན་མཚོ༔ བཞིན་གྱི་
དཀྱིལ་འཁོར་ལེགས་བསྟན་ནས༔ ཐུགས་རྗེས་སློབ་མ་ལ་གཟིགས་ཞུ༔ དབང་ནི་ལྷ་
ལ་མི་ཞུ་བླ་མར་ཞུ༔ དེ་སྐད་སྨྲས་པས་དགེ་སློང་མའི་ཞལ་ནས༔ དབང་ཞུ་ཤེས་གསུང་
ལྷ་ཚོགས་ཐུགས་ཀར་བསྡུས༔ རྡོ་རྗེ་གྲོ་ལོད་ཡི་གེ་ཧཱུྃ་དུ་བསྐྱུར༔ཞལ་དུ་མིད་ནས་བྱིན་
གྱིས་བརླབས་པ་ཡིས༔ ཕྱི་ལྟརསངས་རྒྱས་སྣང་བ་མཐའ་ཡས་སྐུ༔ ཚེ་ཡི་རིག་འཛིན་
འགྲུབ་པའི་དབང་རྣམས་ཐོབ༔ ཁོང་པའི་ནང་སླེབ་བྱིན་གྱིས་བརླབས་པ་ཡིས༔ ནང་
ལྟར་འཕགས་པ་སྤྱན་རས་གཟིགས་ཀྱི་སྐུ༔ ཕྱག་རྒྱ་ཆེན་པོ་བསྒོམ་པའི་དབང་རྣམས་
ཐོབ༔ གསང་བའི་པདྨོར་བཏོན་ནས་བྱིན་བརླབས་པས༔ ལུས་ངག་ཡིད་གསུམ་ཤེས་
སྒྲིབ་དག་པར་སྦྱངས༔ གསང་བ་ལྟར་ན་རྟ་མགྲིན་དབང་གི་སྐུ༔ དྲེགས་པའི་ལྷ་འདྲེ་
དམ་ལ་འདོགས་དབང་ཐོབ༔ ཟེར་གསུངས་དོ་བཟུམ་སྦེ་  གུ་རུ་རིན་པོ་ཆེ་མཁའ་འགྲོ་
མ་ལས་ཀྱི་དབང་མོ་ཆེ་ལས་དབང་ཞུ་བའི་སྐབས་ མཁའ་འགྲོ་མ་གིས་ གུ་རུ་རིན་
པོ་ཆེ་ ཡི་གེ་ཧཱུྃ་མཐིང་གི་རྣམ་པ་གཅིག་ལུ་སྒྱུར་ཏེ་ ལྐོད་མར་བཏངམ་ལས་ ཕྱི་ལྟར་
དུ་ སངས་རྒྱས་སྣང་བ་མཐའ་ཡས་ཀྱི་སྐུ་ ཚེའི་རིག་འཛིན་གྱི་དངོས་གྲུབ་ཐོབ། ནང་
ལྟར་དུ་ ཁོག་པའི་ནང་ལུ་ལྷོདཔ་ད་འཕགས་པ་སྤྱན་རས་གཟིགས་ཀྱི་སྐུ་ ཕྱག་རྒྱ་ཆེན་
པོའི་དངོས་གྲུབ་ཐོབ། གསང་བ་ལྟར་ན་ ཧཱུྃ་ཡིག་མཐིང་ག་འདི་གསང་བའི་པདྨོ་ལས་
མར་ཐོནམ་ད་ རྟ་མགྲིན་དབང་གི་སྐུར་གྱུར་ཏེ་ སྣང་སྲིད་ཀྱི་དྲེགས་པ་མ་ལུས་པ་དམ་
ལུ་བཏགས་ནུས་པའི་དངོས་གྲུབ་ཐོབ་མི་དེ་ གུ་རུ་དྲག་པོ་རྡོ་རྗེ་གྲོ་ལོད་ཟེར བདུད་དང་
དམ་སྲི་མ་ལུས་པ་དབང་དུ་འདུས་པའི་སྐུ་ལུ་སྤྲུལ་ཏེ་ཡོདཔ་ཨིན་མས། གུ་རུ་དྲག་པོ་

ཟུར་སྦྲགས།

དམར་པོ་དང་ ཡི་དམ་རྟ་མགྲིན་དེ་ བླ་མ་དང་ཡི་དམ་གྱི་རྣམ་པ་མ་གཏོགས་ ངོ་བོ་
གཅིག་སྦེ་བརྩི་དགོ་པའི་ཁུངས་ཡང་འདི་ཨིན།  

ཡང་ པད་མའི་ཐང་ཡིག་ལས། །བདག་ནི་སངས་རྒྱས་སྣང་བ་མཐའ་ཡས་ཏེ། །གང་
ལ་གང་འདུལ་སྐུ་རུ་སྣང་ན་ཡང་། །ཞིང་འདིར་བརྫུས་སྐྱེས་མོན་བུ་ཨ་ཙ་ར། ཞེས་དང་། 
ལུང་བསྟན་བཀའ་རྒྱ་ཅན་ལས། རང་བྱུང་པད་མ་ཞེས་བྱར་གྲགས་པབདག །སངས་
རྒྱས་སྣང་བ་མཐའ་ཡས་ཐུགས་ལས་བརྡོལ། །འཕགས་པ་སྤྱན་རས་གཟིགས་དབང་
གསུང་ལས་སྤྲུལ། །མཁའ་འགྲོ་ཡོངས་ཀྱི་མིང་པོ་དཔའ་བོ་རྒྱལ། །དུས་གསུམ་
སངས་རྒྱས་ཀུན་གྱི་འཕྲིན་ལས་པ། །མཉམ་མེད་ཀུན་བཟང་རྡོ་རྗེ་འཆང་ཆེན་པོ། །སྤྲུལ་
པའི་སྐུ་སྣང་ཐུགས་རྗེ་ཆེན་པོར་ལྡན། །གང་ལ་གང་འདུལ་ཕྲིན་ལས་རླབས་པོ་ཆེ།། 
སེམས་ཅན་ཀུན་གྱི་རེ་འདོད་ཡིད་བཞིན་སྐོང་། །ཞེས་པ་ལྟར། འཁོར་འདས་ཐམས་ཅད་
ཀྱི་སྔ་རོལ་དུ། སློབ་དཔོན་ཉིད་ཆོས་ཀྱི་སྐུ་ཀུན་ཏུ་བཟང་པོ་ཞེས་བྱ་བར་སངས་རྒྱས་
ཡོདཔ་ལས། ཡེ་ནས་ཡིན་པའི་སངས་རྒྱས་གཅིག་ ཅེས་ཞལ་གྱིས་བཞེས་བཞེསཔ་
ཨིན་པས། སློབ་དཔོན་ཉིད་ཆོས་ཀྱི་སྐུ་ལས་མ་གཡོས་བཞིན་དུ་ ལོངས་སྐུ་ཞི་བ་དང་ 
ཁྲོ་བོ་ཞི་དྲག་དུ་མའི་ཚུལ་དུ་སྐུར་བཞེངས་ཏེ་ འདུལ་བྱེད་ཀྱི་མཛད་པ་བསམ་གྱིས་མི་
ཁྱབ་པའི་སྒོ་ལས་ ས་ཆེན་པོ་ལ་བཞུགས་པའི་ བྱང་སེམས་འཕགས་པ་རྣམས་ཀྱི་
འགྲོ་བའི་དོན་མཛད་ཀྱང་།  བྱིས་པ་སོ་སོ་སྐྱེ་བོའི་སྣང་ངོར་ བཟོ་དང་སྐྱེ་བ་བྱང་ཆུབ་ཆེ།། 
མྱ་ངན་འདས་པ་དག་སྟོན་པ། །སངས་རྒྱས་སྤྲུལ་པའི་སྐུ་འདི་ནི། །ཟེར་གསུངས་དོ་
བཟུམ་ཅིག་ཨིན། 

དེ་མ་ཚད་ཁུངས་དོན་གཞན་ཡང་ དགོངས་འདུས་ལས། ཤིན་ཏུ་གདུག་ཅིང་གཏུམ་

པ་ལ། །ཞི་བས་ཕན་པར་མི་འགྱུར་ཏེ། །ཤེས་རབ་ཐབས་ཀྱི་ཕྱག་རྒྱ་ལས། །ཁྲོ་བོར་
དེ་བཞིན་གཤེགས་ཀུན་མཛད། །ཅེས་དང་། དཔུང་བཟང་ལས། གང་གི་རང་བཞིན་
ཆགས་སྡང་རྣམ་བྲལ་ཡང་། །ཆགས་པ་ཅན་ལ་ཆགས་བཅས་ལྟར་སྟོན་ཞིང་། །གདུག་
པ་འདུལ་ཕྱིར་ཁྲོ་ལ་ཁྲོར་སྟོན་པ། །ཐབས་ཀྱིས་རྣམ་འདྲེན་དེ་ལ་ཕྱག་འཚལ་ལོ། །ཞེས་
དང་། བདུད་འཇོམས་འཇིགས་བྲལ་ཡེ་ཤེས་རྡོ་རྗེའི་གཏེར་བྱོན་ ཡང་གསང་ཐུགས་
ཀྱི་ཐིག་ལེའི་ལོ་རྒྱུས་ལུང་གི་བྱང་བུ་ལས། ཁྲོ་བས་ཁྲོ་བ་འདུལ་བའི་ཕྱིར༔ བདག་
ཉིད་པདྨ་ཐོད་ཕྲེང་རྩལ༔ རྡོ་རྗེ་ཁྲོས་པའི་ཏིང་འཛིན་གྱིས༔ དབང་དྲག་འཆོལ་བའི་སྐུར་
ལངས་ཏེ༔ ཞེས་སོགས་གསུངས་པ་ལྟར།  སྤ་གྲོ་སྟག་ཚང་གི་གནས་འདི་ནི་ སློབ་
དཔོན་ཆེན་པོ་པདྨ་འབྱུང་གནས་ཀྱིས་ མོན་བོད་ཀྱི་ལྷ་སྲིན་གདུག་པ་ཅན་ ཞི་བའི་ཕྲིན་
ལས་ཀྱིས་མི་ཐུལ་བ་ཐམས་ཅད་ དྲག་པོའི་དམ་འོག་ཏུ་འཇུག་པའི་དོན་ལུ་ འཇིག་
རྟེན་ན་ཆེ་བཙན་འགྲན་ཟླ་མེད་པ་ གུ་རུ་དྲག་པོ་རྡོ་རྗེ་གྲོ་ལོད་ཀྱི་སྐུར་བཞེངས་པའི་
གནས་ཅིག་ཨིན་པས།  

འཇམ་མགོན་ཀོང་སྤྲུལ་གྱི་བཀའ་ཐང་དོན་བསྡུས་ལས། ལི་ཡུལ་དུར་ཁྲོད་ལོ་ཀ་
བརྩེགས་པར་བྱོན། །རྡོ་རྗེ་གྲོ་ལོད་གྲགས་ལ་ཕྱག་འཚལ་ལོ། །ཞེས་དང་། པདྨ་བཀའ་
ཡི་ཐང་ཡིག་ལེའུ་སོ་གསུམ་པར། དུར་ཁྲོད་པདྨ་བརྩེགས་སུ་བཞུགས་པ་ལས༔ ཤིན་
ཏུ་འཇིགས་པའི་དུར་ཁྲོད་ཆེན་པོ་དེར༔ ལོ་ལྔར་བཞུགས་ནས་མཁའ་འགྲོར་ཆོས་
འཁོར་བསྐོར༔མཚན་ནི་རྡོ་རྗེ་གྲོ་ལོད་ཅེས་བྱར་གྲགས༔ ཞེས་དང་། འཇམ་མགོན་
ཀོང་སྤྲུལ་བློ་གྲོས་མཐའ་ཡས་དང་། ཤུག་ཆུང་སྤྲུལ་སྐུ་ཚུལ་ཁྲིམས་བཟང་པོ་ཚུ་གིས། 
སློབ་དཔོན་ཆེན་པོར་ཐོག་མར་བསམ་ཡས་ཀྱི་ས་གཞི་འདུལ་བའི་སྐབས་དང་།  བར་

ཟུར་སྦྲགས།



གནས་ཡིག་ཀུན་ཕན་ལམ་སྟོན།

དུ་བདུད་བློན་རྣམས་ཀྱིས་སྐུ་ལ་ཐོ་བརྩམས་པའི་དུས་དང་། མཐར་རྔ་ཡབ་པདྨ་འོད་དུ་
གཤེགས་ཁར་མོན་སྤ་གྲོ་སྟག་ཚང་སེང་གེ་ཕུག་སོགས་ཁམས་བོད་ཀྱི་སྟག་ཚང་མིང་
ཅན་བཅུ་གསུམ་ལུ།  བདུད་འདུལ་རྡོ་རྗེ་གྲོ་ལོད་རྩལ་གྱི་སྐུར་བཞེངས་ནས་ མི་དང་
མི་མ་ཡིན་གདུག་ཅིང་གཏུམ་པ་ཐམས་ཅད་ཚར་བཅད་ཅིང་ རྗེས་སུ་བཟུང་ནས་དམ་ལ་
བཞག་པས་མཚོན་ཞེས་གསུངས་པ་ལྟར།  སློབ་དཔོན་ཆེན་པོའི་མཛད་པ་སྣ་ཚོགས་
དང་། སྐུའི་བཀོད་པ་སྣ་ཚོགས་དང་བསྟུན་པའི་མཚན་གྱི་རྣམ་གྲངས་སྣ་ཚོགས་སུ་
གྲགས་པའི་སྐབས་ལུ་ གནས་གཞན་དང་དུས་གཞན་རྣམས་སུ་ཡང་རྡོ་རྗེ་གྲོ་ལོད་ཀྱི་
མཚན་དུ་གྲགས་པ་ཡོད་རུང་། སྙིགས་དུས་ཀྱི་སེམས་ཅན་སྤྱི་དང་། ཁྱད་པར་ཆོས་
ཚུལ་བཞིན་དུ་བྱེད་པའི་གང་ཟག་ཚུ་ལུ་ དངོས་བརྒྱུད་གཉིས་ཀ་ནས་བསྡོ་བའི་ནག་
པོའི་རྩ་ལག་ རྒྱལ་འགོང་དམ་སྲི་གདུག་པ་ཅན་མ་ལུས་པ་དྲག་པོ་མངོན་སྤྱོད་ཀྱིས་ 
འདུལ་བའི་བདུད་ཀྱི་བདུད་དགྲ་ཆེན་པོ། ཆེ་མཆོག་འཆོལ་བའི་ཁྲོ་རྒྱལ་གུ་རུ་དྲག་
པོ་ རྡོ་རྗེ་གྲོ་ལོད་ཀྱི་སྐུར་བཞེངས་པའི་རྩ་བའི་གནས་འདི་ མོན་གྱི་སྤ་གྲོ་སྟག་ཚང་དུ་
གྲགས་པ་འདི་ཉིད་ཁོ་ན་ཨིན།    

རུ་ལག་གྲོམ་པ་རྒྱང་གི་ཨོ་རྒྱན་སྒྲུབ་ཕུག་ནས། སྤྲུལ་སྐུ་བཟང་པོ་གྲགས་པས་གཏེར་
ནས་བཏོན་ཅིང་། རིག་འཛིན་རྒོད་ལྡེམ་ཅན་གྱིས་ཤོག་སེར་ལས་ བསྒྱུར་བའི་གསོལ་
འདེབས་ལེའུ་བདུན་མ་ལས།  སྟག་ཚང་སེང་གེ་བསམ་འགྲུབ་ཀེའུ་ཚང་དུ༔ གདུག་
པའི་མུ་སྟེགས་བདུད་དང་དམ་སྲི་བཏུལ༔ གནས་ཆེན་གངས་བྲག་རྣམས་ལ་གཏེར་
ཆེན་སྦས༔ མ་འོངས་སྙིགས་མའི་སེམས་ཅན་ཐུགས་རྗེས་གཟིགས༔ རྡོ་རྗེ་གྲོ་ལོད་
རྩལ་ལ་གསོལ་བ་འདེབས༔ ཞེས་དང་། རྒྱལ་དབང་ལྔ་པའི་དག་སྣང་གསང་བ་རྒྱ་

ཅན་གྱི་རྡོ་རྗེ་གྲོ་ལོད་སྒྲུབ་པ་ལས།  སྟག་ཚང་སེང་གེ་བསམ་འགྲུབ་ཀེའུ་ཚང་དུ། །མུ་
སྟེགས་དྲེགས་པ་ཚར་གཅོད་དངོས་གྲུབ་བརྙེས། །འཆོལ་བའི་ཁྲོ་རྒྱལ་རྡོ་རྗེ་གྲོ་ལོད་
ཀྱི། །དབང་བསྐུར་ཞེས་སོགས་དང་། གཏེར་ཆེན་ཆོས་རྗེ་གླིང་པའི་ཁ་རག་མགོ་དགུའི་
བདུད་མཚོའི་གཏེར་བྱོན། མ་ཧཱ་གུ་རུ་དྲག་པོར་སྒྲུབ་པའི་དབང་ཆོག་ཟབ་གསང་འདོད་
འཇོ། འཇམ་མགོན་ཀོང་སྤྲུལ་བློ་གྲོས་མཐའ་ཡས་ཀྱིས་མཛད་པའི་ གཏེར་གཞུང་རྡོ་
རྗེའི་ཚིག་དྲངས་པ་ལས། དེ་ཡང་ཁ་ཁྲ་མོན་གྱི་ས་མཚམས༔ བོད་ཁམས་གངས་རི་རྩེ་
དགུའི་ལྷོ་ཕྱོགས༔ གྱད་ཀྱི་ཡུལ་སཱ་ལའི་ཚལ་དང་ ཉེ་བའི་ས་མོན་ཁ་སྤ་གྲོ་སྟག་ཚང་
མི་འགྱུར་རྡོ་རྗེའི་བྲག་གི་ཕུག་པར༔ ཨོ་རྒྱན་ཆེན་པོ་པདྨ་རྒྱལ་པོ་ཉིད་བདུད་འདུལ་མ་
ཧཱ་གུ་རུ་དྲག་པོ་རྩལ་དུ་བཞེངས་ནས༔ མོན་བོད་གཉིས་ཀྱི་ལྷ་འདྲེ་ཐམས་ཅད་བཀའ་
དམ་ལ་བཏགས་པའི་ཚེ་ ཞེས་དང་། རཱ་ག་ཨ་སྱས་མཛད་པའི་འཇའ་ཚོན་དཀོན་
མཆོག་ སྤྱི་འདུས་ཀྱི་དབང་ཆོག་ལས། ཤཱཀྱ་སེང་གེའི་བསྟན་པ་འདི་ལ། ཨོ་རྒྱན་རིན་
པོ་ཆེ་དྷ་ན་ཀོ་ཤའི་མཚོ་གླིང་དུ་འཁྲུངས་མ་ཐག་  དྲག་པོ་མཐིང་ཀའི་སྐུར་བཞེངས་ནས་
གཟའ་དང་ཀླུ་ཐམས་ཅད་དམ་ལ་བཏགས། གུ་རུ་སྤྲུལ་པའི་མཚན་བརྒྱད་དུ་སྤྲུལ་ནས་ 
འགྲོ་བའི་དོན་རླབས་པོ་ཆེ་མཛད་པ་སྤྱི དང་།  བྱེ་བྲག་མོན་ཁ་སྤ་གྲོ་སྟག་ཚང་སེང་གེ་
བསམ་གྲུབ་ཏུ་རྡོ་རྗེ་གྲོ་ལོད་ཀྱི་སྐུར་བཞེངས་ནས། གདུག་པ་ཅན་གྱི་མུ་སྟེགས་བདུད་
དང་དམ་སྲི་ལ་སོགས་པ་ཚར་བཅད་རྗེས་སུ་བཟུང་ནས་ ཞེས་སོགས་དང་།  

སྤྱིར་གསང་བདག་ཞལ་ལུང་སོགས་ལས་གསུངས་པ་ལྟར་ཁྲོ་བོ་ལ། ཆོས་ཉིད་ངང་
གིས་ཁྲོ་བ་དང་། རྟོགས་པ་ངང་གིས་ཁྲོ་བ། ཐུགས་རྗེ་ཤུགས་ཀྱིས་ཁྲོ་བ། ཕྲིན་ལས་
ཕྱག་རྒྱའི་ཁྲོ་བ་སྟེ་བཞིར་གསུངས་པ་ལས། འདི་ནི་གདུག་པ་འདུལ་བ་ཕྲིན་ལས་ཕྱག་

ཟུར་སྦྲགས།

རྒྱའི་ཁྲོ་བ་སྟེ། དེ་ཡང་རྡོ་རྗེ་གྲོ་ལོད་ཟེར་ཞུཝ་ཨིན། དེ་ཡང་ ལེགས་སྦྱར་སྐད་དུ་ཀྲོ་དྷ་
ལོ་ཀོཏྟ་ར་སྟེ་ ཁྲོ་བོ་འཇིག་རྟེན་མཆོག་ཅེས་ འཇིག་རྟེན་གྱི་ཁམས་ན་ཆེ་བཙན་འགྲན་
ཟླ་དང་བྲལ་བའི་ ཡེ་ཤེས་ཀྱི་ཁྲོ་རྒྱལ་ཆེན་པོའི་སྐུར་བསྟན་པ། སྒྲ་ཟུར་ཆག་པས་ ངེས་
དོན་མདོ་སྔགས་ཟུང་འཇུག་གི་སྐུའི་ཆས་ལས་ རྡོ་རྗེ་གྲོ་བོ་ལོད་དེ་ཞེས་ འཇམ་མགོན་
ཀོང་སྤྲུལ་གྱིས་མཛད་པའི་ སྦས་ཡུལ་ལམ་ཡིག་པདྨ་དཀར་པོའི་རྡོ་རྗེ་གྲོ་ལོད་ཀྱི་
དབང་ཆོག་ལས་གསུངས་ཤིང་། 

མོན་བོད་གཉིས་ལུ་གྲོ་ལོད་ཀྱི་བསྐྱེད་རྫོགས་ཡན་ལག་དང་བཅས་པའི་སྒྲུབ་སྐོར་ཇི་
ལྟར་བྱུང་བའི་ཚུལ་ནི། གོང་དུ་གསལ་བ་ལྟར་ཁྲག་འཐུང་བདུད་འཇོམས་གླིང་པའི་
གཏེར་བྱོན་ ཟབ་གསང་མཁའ་འགྲོའི་སྙིང་ཐིག་གི་གྲོ་ལོད་སྒྲུབ་ཐབས་ལས། བདག་
འདྲ་པདྨ་བདུད་འཇོམས་ངས༔ མ་འོངས་འགྲོ་བློའི་མུན་ཁམས་སུ༔ ཕན་བདེའི་ཉི་མ་
འཆར་བའི་ཕྱིར༔ སྟག་ཚང་བསམ་གྲུབ་ཀེའུ་ཚང་དུ༔ རང་གི་སྒྲུབ་པ་རང་གིས་བྱས༔ 
བསྟན་པ་མི་ནུབ་དར་རྒྱས་ཕྱིར༔ མི་འགྱུར་རྡོ་རྗེའི་གཏེར་དུ་སྦས༔ ཞེས་གསུངས་པ་
ལྟར་ སློབ་དཔོན་རིན་པོ་ཆེ་རྡོ་རྗེ་གྲོ་ལོད་ཀྱི་སྐུར་བཞེངས་ནས་ མོན་བོད་ཀྱི་ལྷ་སྲིན་
རྣམས་དམ་འོག་ཏུ་བཅུག་པའི་རྗེས་སུ་  རྡོ་རྗེ་གྲོ་ལོད་ཀྱི་སྒྲུབ་ཐབས་རྒྱས་འབྲིང་
བསྡུས་གསུམ་སོགས་མཛད་ནས་གཏེར་དུ་སྦས་པ་དང་། ཡང་ཁམས་ཀྱི་རོང་རྨེ་
དཀར་མོ་སྟག་ཚང་སོགས་ སྟག་ཚང་མིང་ཅན་གཞན་རྣམས་སུ་ཡང་བདུད་འདུལ་གུ་
རུ་དྲག་པོའི་སྐུར་བཞེངས་ནས་སྒྲུབ་ཐབས་རྒྱས་བསྡུས་དུ་མ་མཛད་དེ་གཏེར་དུ་སྦས་
པ་ལས། སྔོན་ནས་ད་ལྟའི་བར་གུ་རུ་རྡོ་རྗེ་གྲོ་ལོད་ཀྱི་ཆོས་སྐོར་དཔག་ཏུ་མེད་པ་བཀའ་
གཏེར་གཉིས་སུ་མཚམས་མ་ཆད་པར་བྱུང་ཡོདཔ་ཨིན། རིན་ཆེན་གཏེར་མཛོད་གཅིག་

པུའི་ནང་དུ་ཡང་། གར་དབང་ཞིག་པོ་གླིང་པ་དང་། འབྲི་གུང་རིན་ཆེན་ཕུན་ཚོགས། རིག་
འཛིན་འཇའ་ཚོན་སྙིང་པོ། རིག་འཛིན་བདུད་འདུལ་རྡོ་རྗེ། རྒྱལ་དབང་ལྔ་པ་ཆེན་པོ། 
གཏེར་ཆེན་ཆོས་རྗེ་གླིང་པ། པདྨ་བདེ་ཆེན་གླིང་པ་སོགས་ཀྱི་གཏེར་བྱོན་ཤིན་ཏུ་མང་ཞིང་། 
དེར་མ་འདུས་པ་ཡང་། ཡོངས་དགེ་མི་འགྱུར་རྡོ་རྗེ་དང་། རྗེ་བླ་མ་གཏེར་ཆེན་རྣམ་
གཉིས། ཆོས་རྗེ་ཡིད་བཞིན་ནོར་བུ་སོགས་སྔོན་དང་ད་ལྟའི་གཏེར་སྟོན་རབ་ཏུ་མང་པོའི་
གཏེར་བྱོན་བཅས་ཡོདཔ་ཨིན།

མངོན་རྟོགས།

མངོན་རྟོགས་དངོས་ཀྱི་སྐོར་ལ།  གཏེར་ཁ་རྣམས་ཀྱི་ནང་དུ་འགའ་རེ་གཙོ་རྐྱང་དང་
འགའ་རེ་འཁོར་མཁའ་འགྲོ་སྡེ་བཞི་ཅན་དང་། ཡང་འཁོར་དུ་བདུད་འདུལ་ཁྲོ་བཅུ་ཡབ་
ཡུམ་སོགས་ཀྱིས་བསྐོར་བ། ཕྱག་གཡས་པའི་གསེར་གྱི་རྡོ་རྗེ་རྩེ་ལྔ་པ་བསྣམས་པ་
དང་རྩེ་དགུ་པ་བསྣམས་པ།  ཡང་སྤྱི་བོར་ཡེ་ཤེས་ཀྱི་ཁྱུང་ཡོད་མེད་དང་། སྡིག་མཛུབ་
ཀྱི་རྩེ་ན་ལྕགས་སྡིག་གི་ཚ་ཚ་ཡོད་མེད། དེ་བཞིན་རིགས་ཀྱི་བདག་པོ་སྣང་བ་མཐའ་
ཡས་ཅན་དང་པདྨ་རྒྱལ་པོ་ཅན་སོགས་མངོན་རྟོགས་ཕྲན་བུ་ཙམ་རེ་མི་འདྲ་བར་བྱུང་བ་
ནི།  སྐབས་སོ་སོའི་དག་དྲན་གྱི་དབང་དུ་བྱས་ཏེ་དགོས་པ་ཁྱད་པར་ཅན་གྱིས་དེ་ལྟར་
བྱུང་བ་ལས། རྩ་བའི་མངོན་རྟོགས་ལ་མི་འདྲ་བ་ཆེར་མེད་པས། སྤྱི་རིགས་ཙམ་གྱི་
དབང་དུ་བྱས་ན། རིག་འཛིན་བདུད་འདུལ་རྡོ་རྗེའི་གཏེར་བྱོན་དམ་ཆོས་སྤྲུལ་སྐུའི་སྙིང་
ཐིག་གི་གྲོ་ལོད་ལས་བྱང་ནོར་བུའི་ཕྲེང་བ་ལས།    

རང་ཉིད་སྐད་ཅིག་རིག་རྩལ་དྲན་རྫོགས་སུ༔ གནམ་ལྕགས་ལས་གྲུབ་ཕུར་པ་ཧཱུྂ་

ཟུར་སྦྲགས།

དམར་མཚན༔ འོད་འཕྲོས་དམ་སྲི་བདུད་དཔུང་མ་ལུས་བསྒྲལ༔ ཚུར་འདུས་གཏུམ་
དྲག་རྡོ་རྗེ་གྲོ་ལོད་ནི༔ སྐུ་མདོག་དམར་སྨུག་ཞལ་གཅིག་ཕྱག་གཉིས་པ༔ ཕྱག་
གཡས་གནམ་ལྕགས་རྡོ་རྗེ་ནམ་མཁར་འཕྱར༔ གཡོན་པས་ཕུར་བུ་དང་བཅས་སྡིག་
མཛུབ་མཛད༔སྡིག་མཛུབ་རྩེ་ནས་ལྕགས་སྡིག་མགོ་དགུ་པ༔ དྲི་མ་མི་ཞིམ་དཔག་
ཚད་རྒྱང་གྲགས་འཕྲོ༔ ས་བདག་ཀླུ་གཉན་མ་ལུས་བརྒྱལ་ཞིང་འབོག༔ སྐར་ལྟར་
འཁྲུགས་ཤིང་རྒྱལ་བསེན་སྙིང་ཁྲག་འཇིབ༔ སྤྱན་གསུམ་སྡང་མིག་བར་སྣང་ཁམས་
སུ་གཟིགས༔ ཞལ་གྱི་མཆེ་བ་རྣོ་དཀར་མན་དུ་བརྩེགས༔ སྨ་ར་སྨིན་མ་དམར་སེར་མེ་
ལྟར་འབར༔ དབུ་སྐྲ་སྣུམ་པོ་ཝང་མིག་གཡས་སུ་འཁྱིལ༔ སྐུ་སྟོད་ཟ་འོག་སྨུག་བེར་
ལྷུབ་ཆེན་གསོལ༔ སྐུ་སྨད་མཐིང་ཤམས་དམར་སྨུག་རླུང་གིས་གཡེངས༔ བརྒྱ་ཕྱེད་
ཁྲག་འཛག་མགོ་ཕྲེང་དོ་ཤལ་མཛད༔ སྙན་གཉིས་རྒྱན་ཆ་དུང་གི་ཝང་མིག་མཛེས༔ 
ཆོས་གོས་དམར་པོ་གསེར་གྱི་ཧ་རིས་གསོལ༔ ཞབས་གཉིས་གྱད་ཀྱི་འདོར་སྟབས་
འགྱིང་བག་ཅན༔ སྟག་མོ་གྲུས་མའི་སྟེང་ན་བརྗིད་པར་འགྱིང་༔ དམ་སྲི་བདུད་དཔུང་
མ་ལུས་ཟིལ་གནོན་ཅིང་༔ ཡེ་ཤེས་མེ་དཔུང་འབར་བའི་ཀློང་དུ་བསྐྱེད༔ ཅེས་དང་
།    པདྨའི་རྒྱལ་ཚབ་འཇིགས་བྲལ་ཡེ་ཤེས་རྡོ་རྗེའི་གཏེར་བྱོན་ཡང་གསང་ཐུགས་
ཀྱི་ཐིག་ལེའི་གྲོ་ལོད་སྒྲུབ་པ་ལས། རང་ཉིད་བདུད་འཇོམས་རྡོ་རྗེ་གྲོ་ལོད་རྩལ༔ སྐུ་
མདོག་སྨུག་ནག་གར་དགུའི་ཉམས་འགྱུར་ཅན༔གཏུམ་དྲག་མི་བཟད་སྡང་མིག་གློག་
ལྟར་འཁྱུག༔ སྨར་སྨིན་བསྐལ་མེའི་ཚྭ་ཚྭ་འོད་དུ་འཕྲོ༔ ཁྲོ་གཉེར་ཤངས་ནས་སྲིད་
པའི་འཐོར་རླུང་འབྱིན༔ ཨམ་གཙིགས་ཧཱུྃ་ཕེམ་ང་རོ་འབྲུག་སྟོང་ལྡིར༔ དབུ་སྐྲ་དམར་
སེར་གཡས་འཁྱིལ་དུང་ལུང་འཁྲོལ༔ ཕྱག་གཡས་གནམ་ལྕགས་རྡོ་རྗེ་ནམ་མཁར་



361

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

ཕྱར༔གཡོན་པས་ཕུར་བུ་བགེགས་ཀྱི་སྙིང་ལ་གཟིར༔ སྡིག་མཛུབ་རྩེ་ནས་ལྕགས་
སྡིག་ཁྲ་ཐབས་འགྱེད༔ གསང་གོས་ཕོད་ཀ་ཆོས་གོས་སག་ལྷམ་གསོལ༔ ཁྲག་
འཛག་མགོ་ཕྲེང་དོ་ཤལ་སེ་རལ་འཕྱང་༔ སྒྲོལ་ཡུམ་ཟ་བྱེད་སྟག་མོ་གྲུས་མ་ནི༔ སྡེར་
མོས་རྒྱལ་བསེན་སྙིང་རྩ་འདྲེན་པའི་སྟེང་༔ གྱད་གྱི་འདོར་སྟབས་འགྱིང་ལོག་འཆམ་
སྟངས་བཅས༔བསྐལ་མེ་འུར་འུར་འབར་བའི་ཀློང་ན་རོལ༔ སྤྱི་བོར་མེ་ཁྱུང་སྤུ་གྲིའི་སྒྲོ་
གཤོག་ཅན༔ རྔམ་བརྗིད་འཕུར་ལྡིང་ཁྱུང་གི་ཚྭ་ཚྭ་འཕྲོ༔རིགས་ཀྱི་བདག་པོ་སྣང་མཐའ་
ཚེ་དཔག་མེད༔ གསང་ཡེ་ཡུམ་སྦྱོར་འཇའ་ཟེར་ཀློང་དུ་བརྗིད༔ འཁོར་དུ་རིགས་ཀྱི་
ཡུམ་བཞི་གིང་སྒོ་སྐྱོང་༔ དཔའ་བོ་མཁའ་འགྲོ་ཆོས་སྐྱོང་སྤྲིན་ལྟར་གཏིབས༔  ཁམས་
གསུམ་དབང་སྡུད་སྲིད་གསུམ་ཟིལ་གྱིས་གནོན༔  ཞེས་གསུངས་པ་ལྟ་བུའོ།།    

རྡོ་རྗེ་གྲོ་ལོད་ཀྱི་རིམ་གཉིས་ཉམས་སུ་ལེན་པའི་ཕན་ཡོན།

དེ་ཡང་གུ་རུ་རྡོ་རྗེ་གྲོ་ལོད་ནི།   སངས་རྒྱས་ཐམས་ཅད་ཀྱི་གསུང་རྡོ་རྗེའི་བདག་ཉིད་
ཡེ་ཤེས་ཀྱི་ཁྲོ་བོར་སྣང་བ་གསང་སྔགས་གསར་རྙིང་གི་མཁས་གྲུབ་དམ་པ་ཀུན་ལ་
ཡོངས་སུ་གྲགས་པ་ལྟར་ཡིན་པས།     ལམ་འདིའི་བསྐྱེད་རྫོགས་ལ་ཞུགས་ན་ 
ཕྱིའི་རྒྱལ་གདོན་འབྱུང་པོ་སྤྱི་དང་།   ནང་འཕྲལ་བྱུང་གི་རྐྱེན་ངན་དང་བར་ཆད་ཐམས་
ཅད། གསང་བ་ཉོན་མོངས་དུག་གསུམ་གྱི་བགེགས་ཚོགས་དང་བཅས་པ་དུས་གཅིག་
ལ་གཞོམ་པ་དང་།   དུས་གསུམ་གྱི་རྒྱལ་བ་ཐམས་ཅད་ཀྱི་འབྲས་བུའི་ཆོས་མཁྱེན་
བརྩེ་ནུས་གསུམ་གྱི་ཡོན་ཏན་རང་རྒྱུད་ལ་བསྐྱེད་པའི་ནུས་མཐུ་ཁྱད་དུ་འཕགས་པ་ཡིན་
པས་འདི་དང་མཚུངས་པ་གཞན་མེད་ཅིང་།  ཁྱད་པར་དུས་ཞབས་ཀྱི་དམ་སྲིའི་རིགས་

ཟུར་སྦྲགས།

རྣམས་ཀྱིས་དངོས་སམ་བརྒྱུད་ནས་གླགས་མི་རྙེད་པ་ཡིན་ཏེ།  ཁྲག་འཐུང་བདུད་
འཇོམས་གླིང་པའི་གཏེར་སྒྲུབ་ལས། འདི་ཉིད་ཉམས་སུ་ལེན་པའི་བུ༔ པད་འབྱུང་ང་དང་
གཉིས་སུ་མེད༔ ཚེ་འདིར་གྲོལ་བ་མ་ཐོབ་ན༔ པད་འབྱུང་བདག་གིས་དེ་བསླུས་སོ༔ 
པདྨ་འབྱུང་གནས་གསང་བའི་བདག༔ སྒྲུབ་སྡེ་བརྒྱད་དང་ཕྲིན་ལས་ལྷའི༔ དགོངས་
པ་རོ་གཅིག་རོལ་པའི་ལྷ༔ འཆོལ་བ་རྡོ་རྗེ་གྲོ་བོ་ལོད༔ བདེ་གཤེགས་ཡོངས་འདུས་
བདག་ཉིད་ཡིན༔ ཞེས་དང་།  བདུད་འདུལ་གྲོ་ལོད་གཏེར་གཞུང་ལས། དབང་འདི་ལན་
གཅིག་འབྲེལ་བས་ཀྱང་༔ སྐྱེ་མེད་ཆོས་སྐུ་མ་འགྲུབ་ན༔ པད་འབྱུང་བཀའ་ལ་བདེན་པ་
འགྲུབ་རེ་སྐན༔ འདས་ཚེ་འཇའ་འོད་ས་གཡོས་དང་༔ གདུང་རིགས་ལྔ་དང་རིང་བསྲེལ་
ཡིག་འབྲུ་ཕྱག་མཚན་ངེས་པར་འབྱུང་༔ དབང་འདི་ལན་གཅིག་འབྲེལ་ཐོབ་ན༔ གསང་
སྔགས་དཀྱིལ་འཁོར་ཀུན་གྱི་དབང་རྫོགས་ངེས༔ ཞེས་དང་། གཏེར་ཁ་གཞན་ལས་
ཀྱང་། ཁྱད་པར་དམ་སྲི་རྒྱལ་འགོང་གྲི་སྲིའི་གཉེན༔ ཁྲོ་རྒྱལ་ཀུན་གྱི་ཕྲིན་ལས་གཅིག་
བསྡུས་པ༔ མ་རུངས་འཆོལ་བ་རྡོ་རྗེ་གྲོ་བོ་ལོད༔ བྱིན་རླབས་ཚ་ཟེར་གཞན་ལས་ཁྱད་
པར་འཕགས༔ ལྷ་འདྲེ་ཚ་ངར་གནོད་པ་ཇེ་ཆེའི་དུས༔ 

གཉེན་པོའི་སྟོབས་ཀྱང་ཇེ་ཆེ་ཇེ་མྱུར་འགྲོ༔ བདེན་རྫུན་ལག་ཏུ་ལོངས་དང་གསལ་བར་
འགྱུར༔ ཞེས་སོགས་གཏེར་ཁ་ཤིན་ཏུ་མང་པོ་ནས་གུ་རུ་རྡོ་རྗེ་གྲོ་ལོད་ཀྱི་བསྐྱེད་རྫོགས་
ལ་ཞུགས་པའི་ཕན་ཡོན་བསམ་གྱིས་མི་ཁྱབ་པར་གསུངས་ཡོདཔ་ཨིན།

པར་བྱང་སྨོན་ཚིག།

རྟེན་མཆོག་སྨན་ལྗོངས་ལྷ་ཡི་ཞིང་ཁམས་འདི། །བརྟེན་པ་ཡེ་ཤེས་ལྷ་ཡི་བརྡ་རྟགས་
ཀུན། །གཟི་བྱིན་དངོས་སུ་འཕོས་པའི་དག་པའི་གནས། །རྔ་ཡབ་དཔལ་རི་གཉིས་པར་
ཡོངས་སུ་གྲགས། །མཚོན་བྱ་སྐུ་གསུམ་ཡེ་ཤེས་ལྔ་ཡི་དངོས། །མཚོན་བྱེད་ཅིར་ཡང་
སྣང་བའི་སྒྱུ་མའི་འཕྲུལ། །གཉིས་མེད་རང་རིག་རྩལ་དུ་ངོ་ཤེས་པའི། །དད་ཅན་རྣམས་
ལ་མཆོག་གི་དངོས་གྲུབ་ཐོབ། །གང་དག་དངོས་སུ་མཇལ་བའི་སྐལ་དབེན་ཡང་།། 
དང་བའི་དད་པ་ལན་གཅིག་སྐྱེས་ཙམ་གྱིས། །ཚེ་རབས་ལས་ཀྱི་སྡིག་སྒྲིབ་བྱང་བ་ 
དང་། །དངོས་གྲུབ་སྣ་རེ་ཐོབ་པར་རྒྱལ་བས་གསུངས། །དེ་ཕྱིར་ནང་ལྷན་སྲོལ་འཛིན་
ལས་ཁུངས་ཀྱི། །ཅ་རྙིང་འཛིན་སྐྱོང་ལྷག་བསམ་རྣམ་དག་གིས། །སྤ་རོའི་གནས་ཡིག་
ལམ་སྟོན་བཟང་པོ་འདི། །དད་ལྡན་ཕོ་མོ་ཡོངས་ཀྱི་དོན་དུ་བཀོད། །འོན་ཀྱང་མ་དག་
ནོར་འཁྲུལ་ཆ་སྲིད་ན། །མཁས་དབང་མཁྱེན་ལྡན་ཡོངས་ལ་མཐོལབཤགས་ནས།། 
རྣམ་དཀར་དགེ་བའི་དངོས་པོ་ཅི་མཆིས་པ། །མར་གྱུར་འགྲོ་ལ་ཕན་བདེའི་རྒྱུ་རུ་སྨོན། །

ལྷག་པར་དཔལ་ལྡན་འབྲུག་པའི་རྒྱལ་ཁབ་འདིའི། །སྤྱི་ནོར་མི་དབང་མངའ་བདག་
ཡབ་སྲས་གཉིས། །སྐུ་ཚེ་བརྟན་ཏེ་མངའ་ཐང་དར་རྒྱས་ནས། །རྒྱལ་ཁབ་བདེ་སྐྱིད་ཡུན་
དུ་གནས་གྱུར་ཅིག །སརྦ་མངྒལམ། །

                             

པར་བྱང་སྨོན་ཚིག།

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

རྒྱབ་རྟེན་ཁུངས་གཏུགས་ཀྱི་དཔེ་དེབ་ཀྱི་ཐོ།

༡ རྒྱལ་སྲས་བསྟན་འཛིན་རབ་རྒྱས་ཀྱི་རྣམ་ཐར། བསྐལ་བཟང་ལེགས་བྲིས་  
 འདོད་པའི་རེ་སྐོང་དཔག་བསམ་གྱི་སྙེ་མ། མཛད་པ་པོ། རྗེ་ངག་དབང་ལྷུན་གྲུབ།

༢ དཔལ་ལྡན་འབྲུག་པའི་གདུལ་ཞིང་ལྷོ་ཕྱོགས་ནགས་མོའི་ལྗོངས་ཀྱི་ཆོས་  
 འབྱུང་བློ་གསར་རྣ་བའི་རྒྱན། རྗེ་དགེ་འདུན་རིན་ཆེན།

༣ ཨོ་རྒྱན་གུ་རུའི་རྣམ་ཐར་རྒྱས་པ་གསེར་གྱི་ཕྲེང་བ་ཐར་ལམ་གསལ་བྱེད།   
 མཛད་པ་པོ། སོག་ཟློག་པ་བློ་གྲོས་རྒྱལ་མཚན།

༤ སློབ་དཔོན་སངས་རྒྱས་གཉིས་པ་ པད་མ་འབྱུང་གནས་ཀྱི་རྣམ་ཐར་ཡིད་ཀྱི་ 
 མུན་སེལ། མཛད་པ་པོ། མཆོག་གྱུར་བདེ་ཆེན་གླིང་པ།

༥ འབྲུག་དཀར་པོ། འབྲུག་རྒྱལ་ཁབ་ཀྱི་ཆོས་སྲིད་གནས་སྟངས། རྩོམ་པ་པོ།  
 བླམ་གནག་མདོག།

༦ འབྲུག་གི་རྫོང་གཞི་ཆགས་རབས། རྒྱལ་ཡོངས་འགྲེམས་སྟོན་ཁང་།

༧ སྨན་ལྗོངས་འབྲུག་གི་རྫོང་གཞིས་ཁག་དང་ལྷ་ཁང་དགོན་སྡེའི་རྟེན་དང་དངོས་ 
 སྤྱད་ཀྱི་ལམ་སྲོལ་ལེགས་བཤད། སྲོལ་འཛིན་ལས་ཁུངས།

༨ མཁའ་འགྲོ་ཡེ་ཤེས་མཚོ་རྒྱལ་གྱི་རྣམ་ཐར། དཔའ་བོ་སྟག་ཤམ།

༩ དད་པའི་ས་བོན། ཀེ་ཨེམ་ཀྲི་དཔེ་སྐྲུན་ཁང་།

༡༠ པདྨའི་བཀའ་ཡི་ཐང་ཡིག། ཡར་རྗེ་ཨོ་རྒྱན་གླིང་པ།

༡༡ སྤྲུལ་སྐུ་ངག་དབང་གྲགས་པའི་གསུང་འབུམ་ནོར་བུའི་བང་མཛོད། རང་རྣམ།

༡༢ གྲུབ་ཐོབ་སྦྱིན་པ་རྒྱལ་མཚན་གྱི་རྣམ་ཐར། བསྟན་འཛིན་རྣམ་རྒྱལ་གྱིས་མཛད་པ།

༡༣ འབྲུག་པ་ཀུན་ལེགས་ཀྱི་རྣམ་ཐར། ཀེ་ཨེམ་ཀྲི་ལས་སྡེ་གིས་དཔེ་སྐྲུན།

༡༤ གྲུབ་ཐོབ་ཐང་སྟོང་རྒྱལ་པོའི་རྣམ་ཐར། 

༡༥ མཁན་ཆེན་བསོད་ནམས་འོད་ཟེར་གྱི་སྙན་ཚིག་འདོད་འཇོའི་འཁྲི་ཤིང་།   
 ངག་དབང་དཔལ་ལྡན་བཟང་པོ།

༡༦ གཏེར་སྟོན་ཤེས་རབ་མེ་འབར་གྱི་རྣམ་ཐར། རང་རྣམ།

༡༧  གཟར་ཆེན་ཆོས་རྗེ་ལུ་གནང་བའི་གྲུབ་ཐོབ་དཔའ་བོ་རྡོ་རྗེའི་རྣམ་ཐར།

༡༨ ཧཱུྃ་རལ་དྲུང་དྲུང་ཡབ་སྲས་ཀྱི་རྣམ་ཐར། ཧཱུྃ་རལ་བརྒྱུད་འཛིན་པྲཉྫ་ཤྲི་བྷཱདྲ་   
 ཤེས་རབ་དཔལ་བཟང་གིས་མཛད་པ།

༡༩ རྒྱལ་བའི་སྐུ་གསུང་ཐུགས་ཀྱི་རྟེན་འགོ་ཐོག་བྱུང་ཚུལ་དང་ སྤ་རོ་སྟག་ཚང་གི་ 
 ལོ་རྒྱུས། ཀེ་ཨེམ་ཀྲི་དཔེ་སྒྲུན་ཁང་།

༢༠ རིག་འཛིན་པདྨ་གླིང་པའི་ཐུགས་སྲས་མཁས་གྲུབ་ཀུན་དགའ་དབང་པོའི་བཀའ་ 
 འབུམ། རྒྱལ་ཡོངས་དཔེ་མཛོད་དང་ཡིག་རིགས་གཏན་འཇོག། ༢༠༡༢ ལོའི་ 
 དཔར་སྐྲུན།

རྒྱབ་རྟེན་ཁུངས་གཏུགས་ཀྱི་དཔེ་ཐོ།

༢༡ དགེ་སློང་མ་དཔལ་མོ་དང་འདས་ལོག་གླིང་ས་ཆོས་སྐྱིད་གཉིས་ཀྱི་རྣམ་ཐར།  
 ཀེ་ཨེམ་ཀྲི་དཔེ་སྐྲུན་ཁང་།

༢༢ སྒང་སྟེང་སྤྲུལ་སྐུ་བསྟན་འཛིན་ལེགས་པའི་དོན་གྲུབ་ཀྱི་རྣམ་ཐར། མཛད་པ་པོ།  
 དགེ་སློང་བསྟན་འཛིན་ཆོས་རྒྱལ། ཀེ་ཨེམ་ཀྲི་དཔེ་སྐྲུན་ཁང་།

༢༣ ཕ་ཇོ་འབྲུག་སྒོམ་ཞིག་པོའི་མཛད་རྣམ། ཀེ་ཨེམ་ཀྲི་དཔེ་སྐྲུན་ཁང་།

གནས་ཡིག་རྒྱབ་རྟེན་ཁུངས་གཏུགས་འབད་ཡོད་པའི་ཐོ་ཁ་གསལ།

༡ སྟག་ཚང་གི་གནས་ཡིག།

༢ འབུམ་བྲག་གི་གནས་ཡིག།

༣ སེང་གེ་བྲག་གི་གནས་ཡིག།

༤ ཨོ་རྒྱན་བྲག་གི་གནས་ཡིག།

༥ རྫོང་བྲག་ཁ་གི་གནས་ཡིག།

༦ ཆུ་མོ་ཕུག་གོང་འོག་གི་གནས་ཡིག།

༧ སྤྱི་འདུས་དགོན་པའི་གནས་ཡིག།

༨ རྡོ་མཆོད་རྟེན་དགོན་པའི་གནས་ཡིག།

༩ གདོང་དཀར་ལའི་གསོལ་མཆོད་ཀྱི་དཔེ་ཆ།

༡༠ བྲག་དཀར་པོའི་གནས་ཡིག།

ངག་རྒྱུན་ལོ་རྒྱུས་གནས་བཤད་པ་ཚུ་གི་ཐོ།

༡ ཆུ་མོ་ཕུག་གནས།  དབུ་འཛིན་ནོར་བུ་ཚེ་རིང་། བླམ་རྒྱལ་མཚན། དོས་སྟེང་ 
 དམངས་མི་ཚེ་རིང་།

༢ ར་རྒོད་གནས།    བླམ་རྒྱལ་མཚན། དོས་སྟེང་དམངས་མི་ཚེ་རིང་། 

༣   སྤྱི་འདུས་དགོན་པ།  བླམ་རྒྱལ་མཚན། དོས་སྟེང་དམངས་མི་ཚེ་རིང་། 

༤ སེང་གེ་བྲག།  དོས་ཤར་རྒཔོ་དར་མགོ། ཚོགས་པ་རྣམ་རྒྱལ། 

༥ ཟླུམ་བརྩེགས་ལྷ་ཁང་མཐའ་འཁོར་གྱི་གནས།  སློབ་དཔོན་རྣམ་རྒྱལ།

༦ ཧཱུྃ་རལ་རྒེད་འོག་གི་གནས།  ཧཱུྃ་རལ་རྒཔོ་སངས་རྒྱས།  མགོནམ་རྡོ་རྗེ།

༧ རྫོང་བྲག་ཁ་གི་གནས། ཚོགས་པ་ཚེ་རིང་རྡོ་རྗེ། 

༨ རྩེ་ཕུ་དང་ དར་འཕྱར་སྒང་གི་གནས། རྡོ་དཀར་དམངས་མི་ཚེ་བརྟན་བཟང་མོ།  
 བློ་གྲོས། 

༩ རྟ་མཆོག་སྒང། མཁན་པོ་ཚེ་རིང་། ཨཔ་ཚེ་རིང་། 

༡༠ ཕུར་སྒྲུབ་དགོན་པའི་མཐའ་འཁོར་གྱི་གནས། ཨཔ་རྒྱ་མཚོ། སངས་རྒྱས་  
 དཔལ་འབྱོར།

༡༡ རྡོ་སྦྱིས་རྫོང་མཐའ་འཁོར་གྱི་གནས།  བླམ་ཡེ་ཤེས།

༡༢ སྒྲུབ་པ་དཀར་མོའི་གནས།  ཚོགས་པ་དགའ་ལེགས།

༡༣ སི་ལུང་དགོན་པའི་གནས།  བླམ་འབྲུག་སྒྲ་རྡོ་རྗེ། སངས་རྒྱས་དབང་འདུས།

ངག་རྒྱུན་ལོ་རྒྱུས་གནས་བཤད་པ་ཚུ་གི་ཐོ།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༡༤ བྲག་དཀར་གནས།  ཀུན་ལེགས་རྡོ་རྗེ།

༡༥ དབང་འདུས་གནས། རྡོ་དཀར་དམངས་མི་ཚེ་བརྟན་བཟང་མོ།    
 རྣམ་རྒྱལ། བཀྲིས།

༡༦ སྤྱིལ་དཀར་དགོན་པ། བླམ་སྐུ་འབུམ་དང་དམ་ཆོས། 

༡༧ བོད་མོ་རི།  ཤར་པ་དམངས་མི་བཙན་སྐྱོགས་རྒྱལ་མཚན། པདྨ་རིག་འཛིན།   

༡༨ རྡོ་མཆོད་རྟེན་དགོན་པའི་གནས།  མཚམས་པ་ཕུརཔ་རྡོ་རྗེ།

༡༩ གདོང་དཀར་ལའི་གནས། ཨཔ་གནམ་གྲུ།

༢༠ སྨན་སྒྲུབ་དགོན་པ། ཨཔ་གནམ་གྲུ།

༢༡ འཕུར་རྡོ་དགོན་པའི་གནས།  ཨཔ་གནམ་གྲུ།་

༢༢ བྲག་དཀར་པོའི་གནས།  དཀོན་གཉེར་རྡོ་རྗེ་ཚེ་དབང།

༢༣ རྟ་མགྲིན་གནས། དཀོན་གཉེར་རྡོ་རྗེ་ཚེ་དབང།

༢༤ ཐུགས་རྗེ་བྲག།  ཨ་ནེ་མཚམས་པ།

༢༥ མཆོད་རྟེན་སྒང་། པདྨ་རིག་འཛིན།

༢༦ སྤང་དཀར་ལ་གུ་རུའི་གནས། བླམ་སེང་གེ་རིན་ཆེན། 

༢༧ གནས་ཕུ་ལམ་བདའ་སྟེ་ཡོད་པའི་གནས། པདྨ་རིག་འཛིན།

༢༨ སྨན་ཆུ་ནང་གི་གནས། པདྨ་རིག་འཛིན།

༢༩ ཀཿ་ཐོག་པའི་གནས།  ཕྲིན་ལས། ཕྲིན་ལས་རྣམ་རྒྱལ། བསྟན་འཛིན།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༣༠ བྲག་དམར་གནམ་སྒོའི་གནས། སློབ་དཔོན་སངས་རྒྱས་ཕྲིན་ལས།   
 བཙན་སྐྱོགས་པ་སངས།

༣༡ ནགས་གུ་ལྷ་ཁང་མཐའ་འཁོར་གྱི་གནས། ཨམ་དབང་མོ། ཚེ་རིང་རྡོ་རྗེ།

༣༢ རམ་ཐང་ཁའི་གནས། ཕུན་ཚོགས་རྡོ་རྗེ། དཔལ་འབྱོར། བྲེ་སྲང་།

༣༣ མྱང་མེད་མཐའ་འཁོར་གྱི་གནས། བྲེ་སྲང་།

༣༤ མྱང་མེད་ལྷ་ཁང་གི་གནས། འཐུས་དཔོན་བགྲེསཔ་འཇམ་དབྱངས་དགེ་ལེགས།

༣༥ མགོ་ཉལ་རྩ་བ་གུ་རུའི་གནས།  ཚོགས་པ་བགྲེསཔ་བཙན་སྐྱོགས། 

༣༦ སྟག་ཚང་དཔལ་ཕུག། ཨཔ་རྡོ་རྗེ།  བཙན་ཏོག་དམངས་མི་རྡོར་ལེགས་ཚེ་རིང་།

༣༧ མ་གཅིག་ཕུག་དང་ཟངས་མདོག་དཔལ་རིའི་གནས། བླམ་མགོནམ་ཚེ་རིང་།

༣༨ སྟག་ཚང་ཤར་མ། མཚམས་པ་བསོད་ནམས།

༣༩ འབུམ་བྲག་གནས།  དཀོན་གཉེར་ལྷག་པ།

༤༠ ཆོས་སྐྱོང་རྩེའི་གནས། ལམ་གོང་དམངས་མི་མགོནམ་ཚེ་རིང་།    
 དཀོན་གཉེར་བཙན་སྐྱོགས་དངོས་གྲུབ།

༤༡ རྒྱ་གར་ཐང་བླམ་འབྲུག་པ་ཀུན་ལེགས་ཀྱི་གནས།     
 ཚོགས་པ་ཚེ་རིང་དང་མགོནམ་རྡོ་རྗེ། 

༤༢ དག་ཀོ་ཕུག་གི་གནས། དཀར་མདོག།

༤༣ བཙན་དོང་རྡོ་བ་ཕུག་གི་གནས། སློབ་དཔོན་འཇིགས་མེད་དང་ སློབ་རྟ་མགྲིན།

ངག་རྒྱུན་ལོ་རྒྱུས་གནས་བཤད་པ་ཚུ་གི་ཐོ།

࿅

ཅ་རྙིང་འཛིན་སྐྱོང་སྡེ་ཚན། སྲོལ་འཛིན་ལས་ཁུངས།

༤༤ ཨོ་རྒྱན་བྲག་དང་ ཧོན་ཤིང་བྲག་ དཀྱིལ་འཁོར་ལྷ་ཁང་།   
 ཨཔ་སྤེན་པ། ཚོགས་པ་དོན་གྲུབ་དཔལ་མོ།

༤༥ ཅང་རྡུང་མགར་མཐའ་འཁོར་གྱི་་གནས། ཨ་རྒས་བསོད་ནམས་རྡོ་རྗེ།

༤༦ སྒོམ་བྲག་གནས།  སློབ་སངས་རྒྱས་རྡོ་རྗེ།

༤༧ རྒྱ་གར་སྒོམ་རྐྱབ་ས། བཙན་སྐྱོགས་ཚེ་རིང་།

༤༨ སྦྱིས་ཤིང་སྒང་གི་གནས། ཨཔ་གནག་པ།

༤༩ སྐྱིད་ལ་དགོན་པ་དང་དགུང་དཀར་པོ། བླམ་ཡོན་ཏན་རྒྱལ་མཚན།

༥༠ ཟ་ཧོར་ཕུག་གི་གནས། ཨ་ནེ་ཐུགས་རྗེ་དབང་མོ་དང་ ཨ་ནེ་བྲེ་སྲང་སྒྲོལ་མ།

༥༡  བཙན་ཏོག་མྱང་སྦྱིས་གཡུས་ཚན་ལྟག་གི་གནས་གསརཔ།     
 ཚོགས་པ་ཡེ་ཤེས་དབང་ཕྱུག།

༥༢ རྡོ་གསུམ་དགོན་པ་མཐའ་འཁོར་གྱི་གནས།  རྣམ་རྒྱལ་ཚེ་རིང་།

༥༣ ཚེ་བྲག་དགོན་པའི་གནས། སློབ་དཔོན་དམ་ཆོས།

བཀྲ་ཤིས་བདེ་ལེགས་ཕུན་སུམ་ཚོགས་པར་ཤོག།


